


                                           
Tofiq Məhəmməd oğlu Hüseynzadə

(1946 – 2006)





TOFИQ MЯЩЯММЯД ОЬЛУ  
HЦSEYNZADЯ

MİSKİN ABDAL – QEYB ƏRƏNİ,  
 

TƏSƏVVÜF PİRİ 

(elmi-tədqiqat əsəri)

Bakı – 2018



TOFİQ MƏHƏMMƏD OĞLU HÜSEYNZADƏ, 
«MİSKİN ABDAL – QEYB ƏRƏNİ, TƏSƏVVÜF PİRİ» 
Bakı, «Zərdabi LTD» MMC, 2018,  360 səh. 

Toplayan, tərtib edən:      Mehdi Tofiq oğlu Hüseynzadə

Elmi redaktor:                  Hüseyn  Ələsgər oğlu İsmayılov
                                            filologiya elmləri doktoru, professor

Rəyçilər:                            Mahmud Qara oğlu Allahmanlı
                                            filologiya elmləri doktoru, professor 

                                            Qüdrət Umud oğlu Umudov 
                                            filologiya üzrə fəlsəfə doktoru, dosent

                                            Tacir Şaban oğlu Qurbanov
                                            filologiya üzrə fəlsəfə doktoru, dosent

                                       
Bu kitabda Səfəvilərin böyük dövlət xadimi, Şah İsmayıl Xətainin mürşidi, 

dövrünün tanınmış diplomatı, sərkərdə, təsəvvüf mütəfəkkiri, sufi şair, Haqq aşiq-
liyi (aşıqlıq) sənətinin əsasını qoymuş, Qeyb Ərəni («Ricalül-qeyb»), Pir, Övliya, 
Allahdan əta edilmiş böyük möcüzələr, kəramətlər, müqəddəs «Ocaq» sahibi, ta-
rixi şəxsiyyət, 1430-1535-ci illərdə yaşamış, bəşəriyyətin beşiyi, tarixi Oğuz yurdu 
– Göyçə mahalından olan Miskin Abdalın (Hüseyn Məhəmməd oğlunun) «Şad-
manlı» oğul nəslinin layiqli nümayəndəsi, 1946-2006-cı illərdə yaşamış istedadlı 
şair, jurnalist, pedaqoq və tədqiqatçı-folklorşünas Tofiq Məhəmməd oğlu Hüseyn-
zadənin ulu babası Hüseyn Məhəmməd oğlunun daşıdığı – ən yüksək ilahi-ruhani 
təsəvvüf məqam və dərəcələrini simvolizə edən «Miskin» və «Abdal» anlayışları-
nın ədəbiyyatımızda ilk dəfə əsaslandırılmış elmi izahına həsr edilmiş çox dəyərli  
«Miskin Abdal – Qeyb Ərəni, Təsəvvüf Piri» elmi-tədqiqat əsəri verilmişdir.

Kitab geniş ictimaiyyət, elmi-tədqiqat işçiləri, müəllimlər, tələbələr və “Abdal-
şünas”lar üçün dəyərli elmi vəsaitdir.   

© T. HÜSEYNZADƏ, 2018

ISBN 978-9952-476-86-6



MİSKİN ABDAL – QEYB ƏRƏNİ, TƏSƏVVÜF PİRİ 

5

ÖN SÖZ 

Səfəvilərin böyük dövlət xadimi, Qeyb Ərəni («Rica-
lül-qeyb»), Pir, Övliya, Allahdan əta edilmiş möcüzələr, kə-
ramətlər, fəzilətlər, müqəddəs «Ocaq» sahibi, tarixi şəxsiyyət, 
Şah İsmayıl Xətainin mürşidi, dövrünün tanınmış diplomatı, 
sərkərdə, təsəvvüf mütəfəkkiri, böyük din və elm xadimi, sufi 
şair, qopuzdan saza, ozandan aşığa (Haqq aşiqinə) keçidin ba-
nisi, Haqq aşiqliyi (Haqq aşıqlığı) sənətinin əsasını qoymuş, 
XV-XVI əsrlərdə – 1430-1535-ci illərdə yaşamış, bəşəriyyə-
tin beşiyi, tarixi Oğuz yurdu – Göyçə mahalının Zərgərli (Sa-
rıyaqub) kəndindən olan, əsl adı Hüseyn Məhəmməd oğlu 
olsa da tarixdə Miskin Abdal kimi tanınmış böyük şəxsiyyətin 
ocağında – onun yeganə oğlu Şadmanın nəslində 500 il sonra, 
XX əsrdə yaşayıb-yaratmış şair, jurnalist, publisist, təd qiqatçı 
folklorşünas Tofiq Məhəmməd oğlu Hüseynzadənin 2005-ci 
ilin may ayında «Səfəvilərin böyük övliyası – Miskin Abdal», 
2017-ci ilin sentyabr ayında «Aşıq deyişmələrinin poe tikası» 
(dissertasiya işinin monoqrafiyası) və 2018-ci ilin mart ayında 3 
cildlik «Xəyal cığırı» kitabları nəşr olunmuşdur. 

Dərin qatlarında Göyçə və onun müqəddəs torpağı özündə 
tarixin çox sirrlərini yaşatmaqdadır. «Kitabi Dədə Qorqud» das-
tanlarında Göyçə Türk boylarının qədim yurd yeri kimi vəsf olu-
nur. Göyçə Nuhun oğlu Yafəsin və onun oğlu Türkün Ata yur-

du, adları tarixə qızıl hərflərlə yazılmış Oğuz Xanın, Bayandur 
Xanın, Səlahəddin Əyyubinin vətəni olmaqla özündə  Türkün 
və bütün bəşərin mənəviyyatını, əxlaqını, saz-söz sənətinin ən 
dərin sirrlərini yaşatmışdır. Göyçə Türkün mədəniyyət beşi-
yi olan məkanlardandır. Sözün, sazın ruhunun göyərdiyi, boy 
göstərdiyi ocaqlardandır. Milli-mənəvi yaddaşımızın qaynaq-
larından biri olaraq zəngin məişəti, maddi və mənəvi abidələri 
ilə həmişə geniş marağa səbəb olmuş və araşdırmalara imkan 
yaratmışdır. Ozan Cəlil, Ozan Heydər, Ozan İbrahim, Miskin 
Abdal, Ağ Aşıq, Aşıq Alı, Aşıq Ələsgər, Şişqayalı Aydın, Şair 
Məmmədhüseyn, Mirzə Bəylər, Hacı Əliş ağa, Usta Abdulla, 
Aşıq Məhəmməd, Daşkəndli Aşıq Nəcəf, Ağkilsəli Aşıq Nəcəf, 
Növrəs İman, Şair Əbdüləzim və onlarla digər ustad sənətkarlar 
Göyçə mühitini bir mədəniyyət ocağı kimi Azərbaycana, Türk 
dünyasına tanıtmışlar. 

Miskin Abdal nəslinin, onun oğlu Şadmanın şəcərəsinin 
tanınmış nümayəndəsi Tofiq Hüseynzadə də bu böyük ocağın 
varisi kimi ulu babaları kimi sözlə, sənətlə yaşamışdır. O, irsi 
olaraq ulu babası Miskin Abdaldan ötürülən övliyalıq, sufi-
lik, pirlik, şairlik informasiyasının daşıyıcısı, həm də yaşadığı 
Göyçə ədəbi mühitinin zəngin ruhi aləminin fəal nümayəndəsi 
kimi bu böyük ədəbiyyat ənənəsini davam etdirməyə «borclu» 
idi. 

Tofiq Hüseynzadə 20 sentyabr 1946-cı il tarixdə Qərbi Azər-
baycanın Göyçə mahalının Basarkeçər rayonunun Sarıyaqub 
kəndində doğulmuşdur. O, hələ orta məktəbdə oxuduğu illərdə 
parlaq zəkası, fitri istedadı ilə həmyaşıdlarından seçilmiş, ədəbi 
yaradıcılığa məqalə və şeirlər yazmaqla başlamışdır. Hələ Sa-
rıyaqub kənd orta məktəbində oxuduğu illərdə sinif və məktəb 
divar qəzetlərinin buraxılmasında, məqalələrin yazılmasında 

yaxından iştirak etmiş, həmin illərdə Basarkeçər rayonunda 
nəşr olunan «Bolluq uğrunda» (ilk adı «Qırmızı Basarkeçər», 
sonuncu adı «Vardenis» olmuşdur) qəzetində məqalələrlə çıxış 
etmişdir. 1966-1971-ci illərdə Azərbaycan Dövlət Pedaqoji 
İnstitutunda ali təhsil almış, eyni zamanda Qazax rayonunun 
Barxudarlı kənd məktəbində müəllim işləmişdir.

Ulu babası Miskin Abdaldan ötürülən genetik və ruhi-mənə-
vi informasiya yükünün daşıyıcısı kimi gənc yaşlarından şe-
irlər yazmağa başlamış, özü tərəfindən qorunub saxlanılan və 
“Xəyal cığırı” kitabına daxil edilən yüzlərcə (750-dən çox) şe-
irləri isə 1966-cı ildən – 20 yaşından yazdığı şeirlər olmaqla 
keçmiş SSRİ dövründə ədəbi tənqid və senzuranın tüğyan etdi-
yi bir dövrdə tezliklə mətbuata ayaq açmış və çoxsaylı şeirləri 
mətbuatda dərc olunmaqla gənc şair kimi tanınmışdır. O, Bakı 
şəhərində şair Xəlil Rza, İrəvan şəhərində isə şair Hidayətlə 
(Hidayət Orucov) dostluq etmişdir. Tələbəlik illərində «Ədə-
biyyat və incəsənət», «Gənc müəllim», «Qalibiyyət bayrağı», 
«Sosialist Sumqayıtı və s. mətbuat orqanlarında çoxsaylı şeir və 
məqalələrlə, publisistik yazılarla çıxış etmişdir. Nəşr olunmuş 
şeirləri, əsasən «Tofiq Hüseynzadə», «Tofiq Hüseynov», «To-
fiq Məmmədoğlu», «Tofiq Məhəmmədoğlu» imzaları ilə dərc 
olunmuş, əlyazma şeirlərində isə bəzi hallarda «Tofiq Qəmli» 
və ya sadəcə «Qəmli» təxəllüslərindən isitifadə etmişdir. Onun 
şeirləri 1985-ci ildə Qərbi Azərbaycanda (Ermənistanda) Azər-
baycan dilində nəşr olunmuş «Ədəbi Ermənistan–83» kitabında, 
Ermənistanın mərkəzi mətbuat orqanı olan «Sovet Ermənistanı» 
və «Vardenis» rayon qəzetlərində,  Azərbaycanda nəşr olunan 
nüfuzlu qəzet və jurnallarda, o cümlədən «Kirpi» jurnalında 
dərc olunmuşdur. 1991-ci ildə Azərbaycan müstəqillik əldə et-
dikdən sonra isə Bakı şəhərində nəşr olunan ayrı-ayrı qəzet, jur-

nal və kitablarda, həmçinin müəllifi olduğu «Səfəvilərin böyük 
övliyası – Miskin  Abdal» kitabında şeirləri dərc olunmuş, lakin 
«Xəyal cığırı» üç cildliyində bütün şeirləri, ilk dəfə olaraq vahid 
kitab şəklində nəşr olunmuşdur.  

Şair İrəvanda Azərbaycan poeziyası günlərində, şair və ya-
zıçıların mütəmadi təşkil olunan yığıncaqlarında və konfransla-
rında, o cümlədən 19-21 may 1982-ci il tarixlərdə İrəvan şəhə-
rində Ermənistanda yaşayan Azərbaycanlı yazıçıların Respub-
lika müşavirəsində, 29.03.1983-cü il tarixdə İrəvan şəhərində 
Ermənistan Yazıçılar İttifaqının Böyük Salonunda təşkil olun-
muş Azərbaycan poeziyası gecəsində və sair tədbirlərdə yaxın-
dan iştirak etmiş, onların fəaliyyəti mərkəzi mətbuat orqanı olan 
«Sovet Ermənistanı» və digər mətbuat orqanları, Ermənistan 
dövlət televiziyası və radiosunda geniş işıqlandırılmışdır. 

Tofiq Hüseynzadə 1970-ci ildən müəllimlik fəaliyyətinə baş-
lamış, 1979-cu ilin noyabr ayından Qərbi Azərbaycanın Basar-
keçər (Vardenis) rayon qəzetində («Vardenis») əvvəlcə ədəbi 
işçi, 1986-cı ilin noyabr ayından isə kənd təsərrüfatı şöbəsinin 
müdiri vəzifələrində çalışmış, 1987-ci ildən SSRİ Jurnalistlər 
İttifaqının üzvlüyünə qəbul edilmişdir. 

Ermənistanın Azərbaycana qarşı ərazi iddiaları və deporta-
siya siyasəti nəticəsində Tofiq Hüseynzadə 1988-ci ilin dekabr 
ayında Azərbaycana köçmüş, Bakı şəhərində orta məktəbdə 
müəllim işləmiş, eyni zamanda jurnalist kimi fəaliyyət göstər-
miş və elmi araşdırmalarını davam etdirmiş – «Yeni Azərbay-
can», «Millət», «Haqq yolu» və digər qəzetlərdə jurnalist kimi 
çalışmışdır. O, mətbuat səhifələrində dövrünün ictimai-siyasi 
hadisələrinə dərin təhlillər vermiş, ictimai rəyin dövlətçilik, 
müstəqillik və ədalətlilik prinsipləri üzərində formalaşması 
istiqamətində faydalı işlər görmüşdür. Tofiq  Hüseynzadə di-

gər mətbuat orqanlarında, o cümlədən «Azərbaycan», «Xalq 
 qəzeti», «Respublika», «Azərbaycan müəllimi», «Ulu Göyçə», 
«Palitra», «Paritet», «Ədalət», «Ekspress», «Günaydın», «Qa-
libiyyət bayrağı» və digər qəzetlərdə, habelə «Dirçəliş» və sair 
jurnallarda da ictimai-siyasi mövzularda çoxsaylı şeirlər və 
məqalələrlə, mərkəzi dövlət radio və televiziyasında folklorşü-
naslıqla bağlı, xüsusilə ulu babası Miskin Abdalla bağlı təşkil 
olunan verilişlərdə çıxışlar etmişdir. Onun tədqiqatçı ziyalı kimi 
araşdırma istiqamətlərindən biri də II Dünya müharibəsində mi-
silsiz rəşadətlər göstərmiş Azərbaycan xalqının qəhrəman oğlu, 
Sovet İttifaqı Qəhrəmanı Mehdi Hüseynzadənin döyüş yolu 
haqqında bilavasitə cəbhə yoldaşlarından səhih məlumatların 
toplanılaraq, mətbuatda geniş işıqlandırılması olmuşdur. Silsilə 
məqalələrdə «Mixaylo»nun silahdaşı olmuş və ondan rəssam-
lıq sənətini öyrənmiş Qərbi Azərbaycanın Zəngibasar (Masis 
rayonu) bölgəsindən olan, Miskin Abdalın portretinin müəllifi, 
əməkdar rəssam Cabbar Quliyevin Mehdi Hüseynzadənin say-
sız-hesabsız və əfsanəvi qəhrəmanlıqları ilə bağlı, həmin vaxta-
dək ictimaiyyətə məlum olmayan xatirələri xüsusilə dəyərlidir.  

Bunlardan əlavə, Milli Elmlər Akademiyasının Folklor İns-
titutunda Göyçə folklorunun toplanılması və sair tarixi mövzu-
ların araşdırılması istiqamətində ciddi elmi-tədqiqat işləri apar-
mış, müxtəlif səpkili məqalələri və şeirləri ilə Azərbaycan mət-
buatında yaxşı tanınmışdır.

1988-2006-cı illər ərzindəki ədəbi fəaliyyəti çərçivəsində, 
Tofiq Hüseynzadə 1430-1535-ci illərdə yaşamış ulu babası Mis-
kin Abdalın şeirləri və həyatı əsasında ona həsr edilməklə son-
radan yaradılmış, keçmiş SSRİ dövründə uzun müddət aşıqların 
repertuarında olmadığı üçün pərakəndə şəkildə, yalnız müəy-
yən el ağsaqqalları və aşıqların yaddaşlarında qalan «Miskin 

Abdal və Şah İsmayıl», «Miskin Abdal və Sənubər» və bilava-
sitə onun özü tərəfindən sağlığında yaradılmış «Yetim Hüseyn» 
və Şeyx Heydər övladlarının həyatına həsr etdiyi «Aslan şah 
və  İbrahim» şifahi dastan mövzularını toplayıb dərc etdirmiş, 
bununla da folklorşünaslığımıza və yazılı ədəbiyyatımıza çox 
qiymətli töhfələrini vermişdir. 

Milli Elmlər Akademiyasının Folklor İnstitutunun apardığı 
elmi tədqiqatlar çərçivəsində Tofiq Hüseynzadə əsrlərdir Göy-
çə şifahi xalq ədəbiyyatında mövcud olsa da, yazılı ədəbiyyat 
səviyyəsinə yüksələ bilməmiş digər çoxsaylı folklor nümunələ-
ri – nağıllar, hekayə, rəvayət və sair ədəbi nəsr mövzu növləri 
üzərində gərgin tədqiqat işləri aparmaqla, Göyçə, eyni zaman-
da, Azərbaycan folklorşünaslığına dəyərli qatqılar bəxş etmişdir. 
Həmin əsərlər folklorşünaslığa aid nəşr olunmuş müxtəlif kitab-
larda, o cümlədən «Azərbaycan folkloru antologiyası» silsilə-
sindən «Göyçə folkloru antologiyası», 2001-ci ildə Milli Elmlər 
Akademiyası Nizami adına Ədəbiyyat İnstitutunun Elmi Şurası-
nın qərarı ilə nəşr olunmuş «Miskin Abdal», 2005-ci ildə – hələ 
sağlığında işıq üzü görmüş, özünün müəllifi olduğu «Səfəvilə-
rin böyük övliyası – Miskin Abdal» kitabında və sair kitab və 
jurnallarda, mətbuat səhifələrində şifahi xalq ədəbiyyatı inciləri 
qismində geniş ictimaiyyətə təqdim olunmuşdur. T.Hüseynzadə-
nin “Səfəvilərin böyük övliyası – Miskin Abdal” kitabı Miskin 
Abdal ilə bağlı 2001-ci ildə Azərbaycan Milli Elmlər Akademi-
yasının Ədəbiyyat İnstitutunun Elmi Şurasının qərarı ilə nəşr 
olunmuş professor Hüseyn İsmayılovun kitabının məntiqi  da-
vamı olub, Miskin Abdalın yeni əldə edilmiş şeirləri, həyatı və 
fəaliyyəti haqqında çox dəyərli məlumatlar, onun tərəfindən ya-
radılmış “Yetim Hüseyn” dastanı və Miskin Abdalın yeganə oğlu 
Şadmanın nəsil şəcərəsi də kitabı daha da zənginləşdirmişdir. 

2003-cü ildən Milli Elmlər Akademiyasının Folklor İnstitu-
tunun dissertantı olaraq, Tofiq Hüseynzadə həmin dövrə qədər 
ümumiyyətlə tədqiq olunmamış, ədəbiyyatşünaslığımız üçün 
çox ciddi problematik mövzunun ağır yükünü öz çiyinlərinə 
götürərək, «Aşıq deyişmələrinin poetikası» mövzusunda dis-
sertasiya işini yazmağa başlamışdır. Burada böyük sufi şairi və 
mütəfəkkiri Mövlanə Cəlaləddin Ruminin bir sözünü xatırlat-
maq yerinə düşər: «Unutmamaq lazımdır ki, kim özünü necə 
göstərirsə göstərsin, onun könül kuzəsində nə varsa, çölünə 
də töküləcək odur. Elə xas qullar vardır ki, təvazökarlıq 
içində gizlənib, xaricdən boş bir kuzə zənn edilsə də, könül-
lərindəki damlaların içərisində dibsiz və sahilsiz ümman ol-
muşlar. Allah onları yanıb susamış olan aşiqlərə bir Kövsər 
suyu kimi ikram etmişdir». Tofiq Hüseynzadə xalq ruhunun, 
milli-mənəvi yaddaşın ifadəsi və daşınışı anlamında əvəzsiz idi. 
Elə ruhunda, varlığında da bunları daşıyırdı. 

Tofiq Hüseynzadə həmin mövzunu 2 il ərzində müvəffəqiy-
yətlə araşdıraraq 2005-ci ildə başa çatdırmışdı. Lakin ömrünün 
zirvəsində, 60 yaşında – 13.11.2006-cı ildə vaxtsız vəfatı onu hə-
min dissertasiya işinin müdafiəsini başa çatdırmağa, habelə zən-
gin elmi yaradıcılığını davam etdirməyə imkan vermədi. Tofiq 
Hüseynzadənin vaxtsız vəfatından sonra mərhumun «Aşıq deyiş-
mələrinin poetikası» mövzusunda dissertasiya işi «Gənclik» nəş-
riyyatı tərəfindən 22.09.2017-ci il tarixdə monoqrafiya  qismində 
nəşr olunmuş, elm ictimaiyyətinə təqdim olunmuşdur. Həmin 
əsər aşıq deyişmələrinin tarixi təşəkkülünü, mətn sistemini, poe-
tik mahiyyətini bütün tərəfləri ilə tədqiq edərək Azərbaycan ədə-
biyyatşünaslığı tarixində həmin mövzuda ilk və mükəmməl el-
mi-tədqiqat əsəri olmaqla, geniş ictimaiyyət, xüsusilə bu sahədə 
elmi-tədqiqat işləri aparan elmi işçilər, filologiya, folklorşünaslıq 

və aşıq sənəti sahəsində çalışan müəllimlər, magistrant, aspirant, 
doktorant və tələbələr (bakalavrlar) üçün dəyərli elmi vəsaitdir. 

Xüsusilə, onun ulu babası Miskin Abdal ilə əlaqədar apardığı 
təqdirəlayiq tədqiqatlar folklorşünaslığımız üçün daha çox önəm 
daşıyırdı. Demək olar ki, onun bütün araşdırmalarının, düşüncə-
sinin mühüm bir hissəsini XV-XVI əsr Azərbaycan ədəbi-mədə-
ni fikrinin əvəzsiz istedadlarından biri sayılan ulu babası Miskin 
Abdalın həyatı və yaradıcılığı ilə bağlı olanlar təşkil edirdi. 

Miskin Abdal ilə bağlı tarixi fakt, məlumat və rəvayətlər, 
həmçinin onun zəngin ədəbi yaradıcılıq nümunələri: yaratdığı 
çoxlu sufi-təsəvvüf məqam və hallarını rəmzləşdirən bəstələ-
ri – sonrakı adı ilə «aşıq-musiqi» havaları, özünün yaratdığı və 
haqqında sağlığında və ya vəfatından sonra yaradılmış dastanlar, 
özünün yazdığı müxtəlif janrda çoxsaylı şeirləri – zəngin ədəbi 
irsinin toplanılıb, nəşr edilməsi nə qədər məsuliyyətli və ağır zəh-
mət tələb edən iş idisə, Tofiq Hüseynzadə bu işi çox böyük həvəs 
və peşəkarlıqla yerinə yetirərək öz babasının ruhu və Azərbaycan 
tarixi, ədəbiyyatı qarşısında misilsiz xidmətlər göstərmişdir. 

Tofiq Hüseynzadə həmin kitabın nəşrindən sonra da 2005-ci 
ilin may ayından başlayaraq ulu babası Hüseyn Məhəmməd oğ-
lunun tarixdə tanındığı «Miskin» və «Abdal» adlarının daşıdığı 
yüksək təsəvvüf-sufi mərtəbə-anlayışları ilə bağlı çox ciddi elmi 
araşdırma aparmağa başlamışdı. O, Miskin və Abdal anlayışla-
rının tarixin müxtəlif mərhələlərində, fərqli aspektlərdə daşıdıq-
ları bütün məna çalarları ilə bağlı ən xırda incəlikləri də tədqiq 
etmiş və hər iki anlayışın Sufizm nəzəriyyəsində, Təsəvvüfün 
anlayışlar (Sufizm mərhələləri, dərəcələri, pillələri, səviyyələri, 
məqam və halları) iyerarxiyasında ən yüksək mövqedə dayan-
dıqlarını elmi dəlillərlə sübuta yetirmişdir. 

2018-ci ilin mart ayında nəşr edilmiş «Xəyal cığırı» kitabına 
Tofiq Hüseynzadənin 750-dən çox şeiri, üç hekayəsi – nəsr əsər-

ləri, hikmətli kəlamları və ulu babası Hüseyn Məhəmməd oğ-
lunun daşıdığı ən  yüksək sufi məqamlarını, mərtəbə və pillələ-
rini simvolizə edən, ən ali təsəvvüf ordenləri olan «Miskin» və  
«Abdal» anlayışlarının ədəbiyyatımızda ilk dəfə elmi əsaslandı-
rılmış izahına həsr edilmiş çox dəyərli «Miskin Abdal – Qeyb 
Ərəni, Təsəvvüf Piri» adlı elmi-tədqiqat əsəri daxil edilmişdir.

Tofiq Hüseynzadənin üç cildlik «Xəyal cığırı» kitabına daxil 
edilmiş şeirlərinin hər biri Azərbaycan ədəbi dilinin bütün in-
cəliklərini, ülviyyətini özündə xüsusi məharətlə əks etdirmək-
lə yanaşı, ən əsası, bədii, fəlsəfi ideya məzmunu ilə çox fərq-
li, seçilən nəzm nümunələri kimi dəyərlidir. Şeirlərinin yük-
sək ümumbəşəri ideallara – mənəvi, ədəbi, əxlaqi, həmçinin 
vətənpərvərlik, milli, dini dəyərlərə tabe olmaqla vahid süjet 
xətti təşkil etməsi – vahid ideya məzmununa malik olması hər 
bir ədibə, şairə xas olan xüsusiyyət deyildir.

Tofiq Hüseynzadənin şeriyyət xəzinəsi çoxçalarlı, çoxcəhətli 
olub, demək olar ki, bütün mövzuları: şəxsi, milli və ümumbəşə-
ri ölçülərdə mədəni, əxlaqi, tarixi, ümumiyyətlə, sosial – ictimai 
həyatın bütün sahələrini əhatə edən məsələləri, həmçinin, xüsu-
si istiqamət kimi pak, saf, təmiz eşqini, sevgi münasibətlərini 
əhatə etməklə böyük bir mənəviyyat ümmanını xatırladır. Onun 
şeir yaradıcılığı forma baxımından da zəngin və rəngarəngdir. 
O, Azərbaycan ədəbiyyatına xarakterik şeirin müvafiq növ və 
ölçülərinə – qoşma, gəraylı, təcnis, məsnəvi, həmçinin, sərbəst 
şeir, poema formalarına üstünlük vermiş, habelə, təmsil, bayatı, 
rübai və qəzəl, mədhiyyə, mərsiyə janrlarında da gözəl, nadir 
nümunələr yaratmışdır. Onun şeirlərində hər cür xırda hiss və 
duyğulardan, yarımçıq, qərəzli prinsiplərdən, dağıdıcı, bölücü 
niyyət və məramlardan çox uzaq, ümumbəşəri dəyərlər sistemi 
– bütöv insani, fövqəl-insani əxlaq kodeksi təşəkkül tapmışdır. 

Şair şeirlərində, dəfələrlə, Göyçədən və Miskin Abdalın nəs-
lindən olduğunu böyük fəxarətlə qeyd edərək, şeriyyət ilhamı-
nı, əsasən, aşıq ədəbiyyatının zirvəsi sayılan, ulu babası Miskin 
Abdalın ruhani varislərindən olan Göyçəli Aşıq Ələsgərin ya-
radıcılığından aldığını göstərir. Onun Aşıq Ələsgərə həsr etdiyi 
bir neçə böyük həcmli şeirləri də bunu sübüt etməkdədir. 

Tofiq Hüseynzadənin ədəbi yaradıcılığı əsasən şeir (mənzum) 
formasında olmuş, nəsr yaradıcılığı isə 21 yaşında olarkən qələmə 
aldığı «Günəşi mənə göstər», «Ana, bacım sağdır!» və «Ölən 
gözəl» adlı dərin fəlsəfi və ictimai  məzmunlu hekayələridir. 

“Xəyal cığırı” kitabında, həmçinin onun genetik olaraq yük-
sək mənəvi-ürfani keyfiyyətlərindən doğan ayrı-ayrı kəlamları, 
əxlaqi fəzilətlər, mənəvi ideallar, sosial mövzular, ədəbiyyat, 
sağlamlıq haqqında, pis vərdişlərin zərərləri barədə hikmətli 
sözləri də toplanılaraq ayrıca başlıqda verilmişdir. 

Ulu babası Miskin Abdalın genetik və ruhi varisliyindən il-
ham alan Tofiq Hüseynzadə yüksək mənəviyyata, əxlaqa, şəxsi 
keyfiyyətlərə malik olmaqla gənc yaşlarından Allahdan veril-
miş kəramətləri ilə söz sənətinin hüdudsuz dünyasında öz şərəfli 
imzası ilə tanınmış, elə ilk qədəmlərindən yüksək bədii-estetik 
duyumu ilə seçilən, uca əxlaqi-mənəvi hikmətləri ehtiva edən 
şeirləri mətbuata ayaq açmış, böyük məhəbbətlə oxunmuş, se-
vilmişdir. 

Məhəmməd peyğəmbərin «elmin qapısı» adlandırdığı İmam 
Əlinin məşhur bir kəlamı vardır: «Kim vəfatından sonra da ya-
şamaq istəyirsə, özündən sonra bir əsər qoyub getsin». Tofiq 
Hüseynzadə, məhz özündən sonra gələcək nəsillər üçün  dəyərli 
əsərlər, ədəbi, mənəvi irs qoyub getmiş şəxsiyyətlərimizdən, zi-
yalılarımızdandır. Onun cismən yoxluğundan sonra da mənəvi 
irsi şeriyyətin uca məqamlarında  özünəməxsus yer tutmaqla, 
mənən bizimlə yaşamaqdadır.  

Qeyd etdiyimiz kimi, 2018-ci ilin mart ayında ulu sufi şai-
ri, Səfəvilərin görkəmli dövlət xadimi, təsəvvüf mütəfəkkiri, 
böyük övliya Miskin Abdalın genetik və mənəvi varisi, zəngin 
ruhaniyyət, mənəviyyat dünyası təşkil edən müqəddəs ruhunun 
daşıyıcısı, daim çağlayan Ocağının layiqli davamçısı Tofiq Hü-
seynzadənin ədəbi irsinin toplusu – 3 cildlik «Xəyal cığırı» ki-
tabı geniş oxucu kütləsinin istifadəsinə verilmişdir. 

Tofiq Hüseynzadənin üç cildlik «Xəyal cığırı» kitabının 3-cü 
cildinə daxil edilmiş «Miskin Abdal – Qeyb Ərəni, Təsəvvüf 
Piri» elmi-tədqiqat əsəri təkcə  ən yüksək sufi məqamları, mərtə-
bələri və mərhələlərini simvolizə edən «Miskin» və «Abdal» 
kateqoriyalarının ədəbiyyatşünaslığımızda ilk dəfə son dərəcə 
dərin və əhatəli tədqiqatı ilə məhdudlaşmayıb, tarixi Azərbay-
can torpaqlarının coğrafiyası, Azərbaycan ərazilərinin  insanlı-
ğın ilk məskəni olması, bütün xalqların məhz bu ərazidən kənar 
ərazilərə yayılmaları, Azərbaycan xalqının genezisi, təşəkkülü, 
«Azərbaycan» adının yaranması  və sair əhəmiyyətli mövzularla 
bağlı tarixi-elmi cəhətdən tamamilə yeni, mütərəqqi, müfəssəl, 
mükəmməl, fundamental konsepsiya təqdim edən inqilabi el-
mi-tədqiqat əsəridir. 

«Miskin Abdal – Qeyb Ərəni, Təsəvvüf Piri» elmi-tədqiqat 
əsərinin aktuallığını və yüksək elmi dəyərini nəzərə alıb, ayrıca 
kitab şəklində nəşr etdirməyi vacib hesab edirik. 

     Mahmud ALLAHMANLI 
(filologiya elmləri doktoru, professor, 

B.Çobanzadə adına Ukrayna Respublikası 
mükafatı laureatı)

Görkəmli şəxsiyyətlər Miskin Abdal haqqında

”Ey mömin insanlar, Miskin Abdal mötəbər şəxsdir, ona 
sidq ürəklə inanın, nə mətləbiniz varsa ondan diləyin”.

Səfəvilər dövlətinin başçısı Şah İsmayıl Xətai  
(1515-ci ildə)

                                              
* * *

’’Miskin Abdal böyük şəxsiyyətdir, dühadır. O, təkcə qədim 
Göyçə mahalının yox, həm də Azərbaycan adlı bir dünya-
nın fəxridir. Lakin zəmanə onu müvəqqəti olaraq unutdurub. 
Ancaq vaxt gələcək, Miskin Abdal öz adı, öz böyüklüyü ilə 
tanınacaq. İnanın, o gün gələcək”.

xalq yazıçısı Mirzə İbrahimov  (1973-cü iidə)

 * * *
’’Miskin Abdal qüdrətli sənətkardır. Onu kiminləsə müqa-

yisə etmək olmaz. Ustad sənətkarın:

      «Şahım, nə yatıbsan, dünya xarabdır,
      Haqq özü yatmayıb, ayaq üstədir!»

– misraları əlçatmaz bir ucalıq olduğundan xəbər vermir-
mi!?”

           akademik Yaşar Qarayev  (1999-cu iidə)

                                        * * *
«Dühanı və möhtəşəmliyi şərh və tədqiq etdikcə, söz və 

izah kiçilir. Biz Tanrı Miskini qarşısında miskinləşirik. İlahi! Bir 
insanda neçə Ali keyfiyyət cəmləşirmiş?! Aşiqlik, Poeziya, 
Musiqi, Övliyalıq! Belə bir əvəzolunmaz, bənzərsiz şəxsiyyət 
imiş Miskin Abdal!

   prоfеssоr Hüseyn İsmayılov

    * * *
«Dövlətçilik baxımından Xətai, dini baxımdan Miskin Ab-

dal ”Şah-Mürşid” idilər».
                      prоfеssоr Mürsəl Həkimov

    * * *
«Miskin Abdal elə bir əlçatmaz ucalıqdır ki, oradan bax-

maq mümkün olsaydı, Haqqın dərgahı görünərdi».
                                                 Tofiq Hüseynzadə

(şair, filoloq alim, jurnalist, tədqiqatçı-folklorşünas, 
Miskin Abdal nəslinin nümayəndəsi)

    * * *
«Xoşbəxtəm ki, Miskin Abdal kimi bir dahi şəxsiyyətin ilk 

əzəmətli portretini yaratmaq mənə nəsib olub. Bu portre-
ti yaratmazdan əvvəl çox düşünüb, daşındım. Nəhayət, 15 
gündən sonra yuxumda Miskin Abdalı gördüm və ayılıb, gör-
düyüm kimi eskizini verdim və portreti yaratmağa başladım. 
’’Miskin Abdal” mənim şah əsərimdir».

                               Cabbar Quliyev  
(əməkdar rəssam)

                                       * * *
«Musa sözlərini söyləyər aşkar,                                       
Deyiləm dünyadan naşı, bixəbər.                         
Miskindən başlamış, Abbasa qədər,
Cəmi aşıqların kanı məndədir».

                                        Aşıq Musa (XVIII-XIX əsr)

                                        * * *
                     «Yaxşı tanıyıram Miskin Abdalı,

Cəm imiş başında huşu, kamalı».

                                       Növrəs İman (XX əsr)
                                                        
     * * *

«Gəl sənə söyləyim Miskin Abdalı,                                        
El içində yüksək idi iqbalı.
Miskin idi bu şairin ləqəbi,
Göyçədə açmışdı molla məktəbi.                                      
Oğlu Şadman neçə nahaq qan etdi,                               
Gəlmədi sağına, marallar getdi».

                              
                               Nərimanlı şair Bəhman  

(XX əsrin ikinci yarısı)

Tanınmış elm xadimləri Tofiq Hüseynzadənin ulu 
babası Miskin Abdal ilə bağlı  

araşdırmaları haqqında

Hüseyn İsmayılov (Azərbaycan Milli Elmlər Akademi-
yasının Folklor İnstitutunun sabiq direktoru, filologiya elmlə-
ri doktoru, professor): «Böyük el sənətkarı ilə bağlı ən böyük 
həqiqətlərin yeganə qaynağı və ünvanı əsrlərdən bəri göyçəlilə-
rin müqəddəs ziyarətgahı, iman, güman yeri olan Miskin Abdal 
ocağıdır, Göyçənin Sarıyaqub kəndində Miskin Abdalın doğul-
duğu, övladlarının 1988-ci ilin məlum hadisələrinə qədər yaşa-
yıb-yaratdığı doğma ocaqdır. Məhz bu səbəbdəndir ki, Miskin 
Abdal nəslinin həqiqi varislərindən olan Tofiq Hüseynzadənin 
öz ulu babası ilə bağlı son illərdə apardığı axtarışlar diqqəti daha 
çox cəlb etməkdədir. O, Sarıyaqub kəndinin dünya yorub, yola 
salmış nurani, pirani ağsaqqal və ağbirçəklərinin dillərindən 
düşməyən əfsanələri, rəvayətləri, şeir və dastanları, «Ocağa» 
sahiblik edən qohum-əqrəbalarının Miskin Abdal ilə bağlı za-
man-zaman, nəsillərdən-nəsillərə ötürdükləri ölməz həqiqətləri 
böyük məhəbbətlə toplayıb, bir araya gətirmiş, bir çox qaranlıq 
mətləblərin obyektiv elmi şərhinə gözəl imkanlar yaratmışdır. 
Sənətkarla bağlı söylənilən fikirlərin, mübahisəli məqamların 
dürüstləşdirilməsində onun apardığı axtarışların mühüm əhə-
miyyəti vardır». (Azərbaycan Milli Elmlər Akademiyasının Ədə-
biyyat İnstitutunun Elmi Şurasının qərarı ilə 1999-cu ildə çap 
olunmuş «Azərbaycan şifahi xalq ədəbiyyatına dair tədqiqlər» 
kitabındakı (VIII cild, s.104) «Miskin Abdalın şəxsiyyəti və ta-
leyi (uydurmalar, həqiqətlər) başlıqlı elmi-tədqiqat yazısından).

Mahmud Allahmanlı (filologiya elimləri doktoru, profes-
sor): Xalqımızın, ədəbiyyatımızın, mənəvi düşüncəmizin yad-
daşında Miskin Abdal adı bir milli mənsubluq hadisəsi kimi 
daşlaşmışdır. Tofiq Hüseynzadə də bu ocağın nümayəndəsi, 
Miskin Abdalın genetikası və mənəviyyatının, ruhunun daşı-
yıcısı, nəslinin davamçısı, vətənpərvər, təəssübkeş Azərbaycan 
vətəndaşı olaraq həmişə ideallara sədaqət göstərmiş, elmimizin, 
ədəbiyyatımızın keşiyində mərdliklə  dayanmışdır. 

Miskin Abdal ilə bağlı tarixi fakt, məlumat və rəvayətlər, 
həmçinin onun zəngin ədəbi yaradıcılıq nümunələri: yaratdığı 
çoxlu sufi-təsəvvüf məqam və hallarını rəmzləşdirən bəstələ-
ri, sonrakı adı ilə «aşıq-musiqi» havaları, özünün yaratdığı və 
haqqında sağlığında və ya vəfatından sonra yaradılmış dastanlar, 
özünün yazdığı müxtəlif janrda çoxsaylı şeirləri – zəngin ədə-
bi irsinin toplanılıb, nəşr edilməsi nə qədər məsuliyyətli və ağır 
zəhmət tələb edən iş idisə, Tofiq Hüseynzadə bu işi çox böyük 
həvəs və peşəkarlıqla yerinə yetirərək, öz ulu babası və Azərbay-
can tarixi, ədəbiyyatı qarşısında misilsiz xidmətlər göstərmişdir. 

T.Hüseynzadənin  “Miskin Abdal – Qeyb Ərəni, Təsəvvüf 
Piri” əsəri “Miskin” və “Abdal” anlayışlarının təsəvvüf məna-
ları ilə bağlı əhatəli, kompleks yanaşma metoduna, dərin təh-
lillərə və müqayisələrə əsaslanmaqla, hazır dissertasiya işi sə-
viyyəsində, bu mövzuda ilk obyektiv  elmi-tədqiqat əsəridir – 
desəm, yanılmaram. O, Miskin və Abdal anlayışlarının tarixin 
müxtəlif mərhələlərində, fərqli aspektlərdə daşıdıqları bütün 
məna çalarları ilə bağlı ən xırda incəlikləri də tədqiq etmiş və 
hər iki anlayışın Sufizm nəzəriyyəsində, Təsəvvüfün anlayışlar 
(Sufizm mərhələləri, dərəcələri, səviyyələri, məqam və halları) 
iyerarxiyasında ən yüksək mövqedə dayandıqlarını elmi dəlil-
lərlə sübuta yetirmişdir. 

Tofiq Hüseynzadə xalq ruhunun, milli-mənəvi yaddaşın ifa-
dəsi və daşınışı anlamında əvəzsiz idi. Elə ruhunda, varlığında 
da bunları daşıyırdı.  

Azad Ozan Kərimli (sənətşunaslıq namizədi): «Miskin 
Abdalın oğul törəməsi Tofiq Hüseynzadənin dərin, qeyrətli ça-
lışmaları və filoloji elmlər doktoru, professor Hüseyn İsmayı-
lovun araşdırmaları nəhayət ki, siyasi və saz-söz mədəniyyət 
tariximizdə ən böyük qondarmaçılıqlarından birinə son qoydu. 
Miskin Abdal tariximizdə Dədə Qorqud səviyyəli azman şəx-
siyyətlərdən biridir və bəlkə də, ondan üstündür. Miskin Abdalı 
çağdaş anlamda professional, yüksək səviyyəli Göyçə aşıq mək-
təbinin ilki, bir növ mürşidi, xeyir-dua verəni, ustadlar ustadı 
saya bilərik» («Musiqi dünyası» jurnalının 2000-ci il tarixli 1 
№-li sayında (s.68) dərc olunmuş «Göyçə aşıq məktəbi» adlı 
məqaləsindən).

Gülxani Pənah (şair, publisist,  AzYB-nin üzvü): «Azər-
baycan müstəqillik əldə etdikdən sonra Miskin Abdalın yara-
dıcılığının toplanılmasında «canlanma» yaranmış və Miskin 
Abdal nəslinin layiqli davamçısı, təkcə genetik deyil, həm də 
ruhani bağlılığı, mənəvi-əxlaqi kamilliyi ilə ulu babasının yo-
lunu davam etdirən Tofiq Hüseynzadənin ulu babası haqqında 
gərgin araşdırmaları, professor Hüseyn İsmayılovun və digər 
folklorşünasların zəhməti sayəsində onun çoxsaylı şeirləri və 
ədəbi yaradıcılığı (dastanları, aşıq mahnıları – bəstələri və sair) 
toplanılaraq nəşr edilmişdir.» (Gülxani Pənah «Saz-söz sənət-
karları – Dədə Şəmşir» Bakı, 2013).

Miskin Abdal  
(Tofiq Hüseynzadənin ulu babası)  

(1430 – 1535)

Miskin Abdalın oğlu Şadman

Qədim Göyçə mahalında Basarkeçər rayonunun  
Sarıyaqub kəndində Miskin Abdalın yaşadığı evin yerində 

tikilmiş, Tofiq Hüseynzadənin yaşadığı ev (foto - 1986) 

I Şah İsmayıl Xətai 
tərəfindən Miskin 
Abdalın adına verilmiş  
1515-ci il tarixli fərman

Fərmanın məzmunu:
«Ey mömin insanlar, 
Miskin Abdal mötəbər 
şəxsdir, ona sidq ürək-
lə inanın, nə mətləbiniz 
varsa ondan diləyin!»

Şah İsmayıl Xətainin 1515-ci ildə Miskin Abdalın adına  
verdiyi fərman 1820-ci ildə Göyçədəki Çaxırlı kənd  

kəndxudası tərəfindən yenidən təsdiq edilmişdir.

«Miskin Abdal elə bir əlçatmaz ucalıqdır ki, 
oradan baxmaq mümkün olsaydı, Haqqın Dər-
gahı görünərdi.»

Tofiq Hüseynzadə 

GİRİŞ

Hüseyn Məhəmməd oğlu – «Miskin Abdal»ın təxəllüsləri:  
«Miskin» və «Abdal» sözlərinin daşıdığı əsl mənalar haqqında

                                      
Böyük və mərhəmətli Allahın adı ilə!

Ulu babam Hüseyn Məhəmməd oğlunun – Miskin Abdalın 
təxəllüsləri barədə indiyə qədər son dərəcə fərqli, əsasən, sadə, 
bəsit, həm də qeyri-elmi izahlar verilmiş, əksər tədqiqatçılar 
həmin sözlərin daşıdığı ən aşağı səviyyəli «leksik» mənalardan 
uzağa gedə bilməmiş, bu anlayışların müəyyən dövrlərdə qazan-
dığı «ara» mənaları ilə kifayətlənməli olmuşlar. Bu da, Miskin 
Abdal kimi Allahın kəraməti, fəziləti və hikməti bəxş edilmiş 
böyük övliyanın, sufi-təsəvvüf şeyxinin tam və hərtərəfli öyrə-
nilməsi və tədqiqi zamanı müəyyən çətinliklər yaratmışdır. Ona 
görə də, bu zərurəti nəzərə alaraq, mən də həmin anlayışların 
daşıdığı mənaları, tarixi planda – leksikoloji, dini-teoloji, qne-
soloji, sosioloji, fəlsəfi, təsəvvüf (sufi) və sair aspektlərdən, aşa-
ğıda göstərilən müstəvilərdə tədqiq etməyi özümə borc bilirəm: 

I. «Abdal» anlayışının mənaları:
 

1) Abdal sözünün yaranması və tarixi planda yayılma arealı;
2) Abdal – Təsəvvüfün (Sufizmin) əsası kimi;
3) Abdal – «Ricalül-qeyb»  («Qeyb Ərənləri») kimi;
4) İlahi hökmlərdə, o cümlədən «Quran»da Abdal barədə; 
5) Hədislərdə Abdal barədə; 
6) «Abdal» və «Ricalül-qeyb» (Qeyb Ərəni) anlayışlarının ay-

rı-ayrı İslam mütəfəkkirləri və tədqiqatçı alimlər tərəfindən 
qiymətləndirilməsi (yaranması və inkişaf mərhələləri);

7) «Abdallar» icma kimi –  Anadolu Abdalları;
8) Azərbaycanda Abdal – Təsəvvüf anlayışı kimi; 
9) «Abdal» – Şaman adı, «Ov ilahisi, dağ heyvanlarının ha-

misi», «Mübarək şəxs», Ağ Hun –Türk tayfasının və Ağ 
Hun – «Abdal dövləti»nin adı kimi.

II.  «Miskin» sözünün hərfi və 
 təsəvvüf mənaları;

III. Miskin Abdal:  həyatı,  
onun Qeyb Ərəni (Ricalül-qeyb Abdalı),  

Təsəvvüf Piri, Övliya, «Ocaq» sahibi, filosof,  
sufi şair, Haqq aşiqi, Səfəvilərin böyük dövlət xadimi, 

diplomat, sərkərdə kimi fəaliyyəti

I. «Abdal» anlayışının mənaları 

1) Abdal sözünün yaranması və tarixi planda 
yayılma arealı

«Abdal» anlayışının düzgün tədqiqi, hər şeydən əvvəl, o sö-
zün hansı dilə mənsub olması, mənşəyi və yalnız bundan  sonra 
həmin anlayışın müvafiq dildə aid olduğu daha geniş anlayış 
kontekstində (deduktiv metod – anlayışlar iyerarxiyasında) 
kompleks yanaşma ilə həllini tapa bilər. 

Abdal anlayışının ilahi varlıq, mistik qüvvəni təmsil edən 
müqəddəs şəxs, dini icma, təriqət cərəyanı, tayfa və xalq 
adı, dağ, çay, təpə, dərə, məscid, yer-yurd, həmçinin yaşayış 
məntəqəsi və sair adları kimi çoxcəhətli yayılma arealına malik 
olmaqla, Avrasiyanın, demək olar ki, bütün ərazilərində mövcud 
olması faktlarından çıxış edərək, bunun səbəbləri və mexaniz-
minin müəyyən edilməklə, elmi cəhətdən əsaslandırılmış izahı 
son dərəcə zəruridir.  Məhz bu səbəbdən, birbaşa olaraq Abdal 
anlayışının məna çalarlarının izahına keçməzdən əvvəl, bu sö-
zün yaranması, inkişafı, yayılma arealı və hazırda kəsb etdiyi 
statuslarla bağlı ətraflı məlumat verməyi məqbul sayırıq. 

«Abdal» anlayışının düzgün tədqiqi, insanlığın yaranması, 
xalqların təşəkkülü, böyük köçləri, qitələrə yayılması kimi əsas 
tarixi proseslər kontekstində incələnilmədən, araşdırılmadan 
mümkün deyildir ki, bu da onun son dərəcə dərin – ən qədim 
tarixi köklərə malik olması, insanlığın meydana gəlməsi ilə eyni 
vaxtda, hətta dinlərin yaranmasından da əvvəl mövcud olması 
ilə əlaqədardır. Hazırkı tədqiqat yazımızın növbəti mərhələlə-
rində biz, əyani olaraq bunun şahidi olacağıq.   

Məlumdur ki, Allah tərəfindən tək bir şəxs – Adəm, 
onun özündən isə yoldaşı Həvva yaranmış, bütün bəşəriy-
yət, insanlar da məhz Adəmin övladları sayılırlar. «Quran»ın 

«əl-Hücurat» surəsinin 13-cü ayəsində deyilir: «Ey insanlar! 
Biz sizi bir kişi və bir qadından yaratdıq. Sonra bir-birinizi 
tanıyasınız deyə, sizi xalqlara və qəbilələrə ayırdıq». 

Adəm oğullarının Böyük Daşqınla məhv olması, yalnız 
Nuh və ətrafında olan insanların sağ qalmasına dair  dini-tarixi 
mənbələrdə olan məlumatlar elmi-texniki  tərəqqinin yeni 
 nailiyyətləri ilə də təsdiqini tapır. Şumer mənbələrinə əsasən, 
Nuh peyğəmbər Böyük Daşqın zamanı 3 oğlu və 80 adam-
la gəmiyə minmiş, bir neçə aydan sona daşqın qurtarmış, 
«Quran»da göstərilənlərə əsasən, Mosul yaxınlığında Cudi 
dağına («Tövrat»da göstərilənlərə əsasən isə Ağrı dağına) 
dəymiş, orada Nuh Xam (Qam) adlı oğlunu Hindistana, Sam 
adlı oğlunu İrana, Yafəs (Yafət) adlı oğlunu isə qüzey qüt-
bə tərəf göndərmişdir. Yafəs İtil (Volqa) və Yayıq sahillərinə 
getmişdir. Onun 8 oğlu – Türk, Xəzər, Saklab, Rus, Minq, 
Çin, Kəməsi və Tarix adlı oğulları olmuşdur.  («Bibliya»da 
olan məlumatlara əsasən, Yafəsin oğullarının adı belə olmuş-
dur: Qomer, Maqoq, Maday, Yavan, Tuval, Meşek və Tiras. 
Hamın oğulları bunlar: Kuş, Misrayim, Put və Kənan; Samın 
oğulları isə bunlar olmuşdur: Elam, Aşşur, Arpakşad, Lud 
və Aram. «Bibliya»ya əsasən, Nuh demişdir: «Allah Yafəsə 
genişlik versin, Samın çadırlarında yaşasın, Hamın oğlu Kə-
nan ona (Yafəsə) qul olsun!»).Yafəs ölərkən, oğlu Türkü va-
risi elan etmiş və digər oğullarına demişdir: «Türkü özünüzə 
hökmdar bilib, itaətdən çıxmayın!» («Şəcəreyi Tərakimə». 
Bakı – 2002, s 49-50).

Tarixçi alimlər S.N.Kramer, Y.İ.Liloyld, Q.Çayld, İ.Biul-
li, Z.Kosidovski, Q.Vinkler, E.Reklü, M.Belitski, D.Reder, 
A.Cavat, T.Deliç və başqaları bütün insanların əvvəllər va-
hid «Şumer» dilində danışdıqlarını, bu dilin «prototürk» 
(protoazər) dili olduğunu sübuta yetirmişlər. 

Doğrudur, tarixin sonrakı dönəmlərində bu dil – Azər 
(protoazər – prototürk) şumer (türk) dili, Nuh qövmünün, 
əhalisinin çoxalması və dünyanın müxtəlif yerlərinə yenidən 
yayılmaları ilə, həm də dilləri fərqlənməyə, hər biri özünün 
mövcud olduğu arealda zənginləşərək, bir-biri ilə əvvəl-
ki kimi əlaqədə olmadığından, ayrıca dillər kimi formalaş-
malı olmuşlar. Təsadüfi deyildir ki, bu gün dilçi alimlər – 
 linqvistlər Altay dil ailəsinə türk, monqol, tunqus-mancur, 
koreya, yapon və Amerikanın aborigen xalqı olan «hindu» 
dillərini aid edərək, onların vahid dildən törəndiyini sübuta 
yetirmişlər. Həmçinin, alimlər daha ciddi tədqiqatlar apara-
raq, Ural dilləri ailəsinə daxil olan xalqların (fin, uqor, xan-
tı,  mansi, macar, saam, karel, komi, udmurt, mari, mordva, 
evenk, eston, perm, nen, enes, samodiy, yukagir, norveç, is-
veç və sair) dilləri ilə Altay dillərinin eyni kökdən olduğu 
qənaətinə gələrək, onları linqvistikada Altay-Ural dil ailəsi 
kimi formalaşdırmışlar. Hind-Avropa dilləri ailəsinə daxil 
olan hind, fars, slavyan, german, roman dil qruplarına daxil 
olan xalqların dilləri, yaxud Afro-Asiya dilləri ailəsinə daxil 
olan «sami-hami» dilləri olan ərəb və ivrit (yəhudi) dillə-
ri də tarixin dərin qatlarında Türk xalqlarıının daxil olduğu 
Altay-Ural dilləri ilə vahid – daha böyük ailə təşkil edirlər. 
Eyni yanaşma ilə, dünyanın bütün xalqları vaxtilə Adəm və 
Həvvadan, «Böyük Daşqın»dan sonra isə Nuh və onun öv-
ladlarından – «vahid ailədən» törəndiyindən, onların nəsli-
nin davamçıları olduqları üçün bu qan yaddaşının əsas da-
şıyıcı elementi olan dillər də vahid ailə kimi mövcud olur, 
eyni zamanda inkişaf etdikcə, əvvəlki kökdən daha da ayrı-
lır, uzaqlaşırlar. Tarixdə köhnə dillərin ölməsi, yeni dillərin 
yaranması faktları kifayət qədərdir.



Tofiq Məhəmməd oğlu Hüseynzadə

32

Tarixi mənbələr, Adəm və Nuh dönəmlərinin hər birində 
bəşəriyyətin ilk beşiyinin Azərbaycan (Cənub və Şimal ilə 
birlikdə) olduğunu təsdiq edir. Adəmin ilk məskəninin Təb-
riz (Cənubi Azərbaycanda) olması, Nuhun ilk məskəninin 
isə Göyçə (Qərbi Azərbaycanda Göyçə mahalı) ətrafı olması 
müasir elmi-tarixi nailiyyətlərlə, dəlillərlə tam sübuta yeti-
rilmişdir. Təbriz şəhərində 7.000 il əvvələ aid tapılan qəbir-
lərin elmi analizi təsdiq etmişdir ki, həmin insanlar heç bir 
yerə getməmiş, antropoloji dəyişikliyə məruz qalmamışlar, 
həmin yerlərin əzəli sakinləri olmuşlar. Eyni hökmlər qədim 
Böyük Azərbaycan əraziləri olan indiki İran, İraq, Suriya və 
Ermənistana da aiddir. İlk insanlıq Azərbaycan ərazilərində 
təşəkkül tapdığından, yüz və min illər keçdikcə insanların 
sayının artımı sayəsində ilk tarixi köçlər də baş vermiş və in-
sanlar müxtəlif ərazilərə, uzaq qitələrə yayılmışlar. Məsələn, 
təxminən 10 min il əvvəl Yer üzərində, şərti olaraq, 15 mil-
yon adam yaşamışdısa, 7 min il əvvəl isə bu rəqəm 10 dəfə 
artaraq, şərti olaraq, 150 milyon olmuş, artım bu cür baş 
vermişdir. Eramızdan 4500 il əvvəl Yer kürəsində müxtəlif 
qitələrdə, artıq, dil ailələri yaranmışdır.

Azərbaycanda qalan xalqlar As, Az, Azərlər adlanmış, 
burada Göyçə mərkəz olmaqla Urmiya, Qarabağ və sair 
Azərbaycan ərazilərini əhatə edən ən qədim, ilkin Saqa döv-
lətini qurmuşlar. Saqlar – Massagetlər əvvəllər Azərbaycan 
– Midiya (Azər, Türk) dövlətinə tabe olsalar da, Əhəmənilər 
(fars) tərəfindən Midiya süqut etdikdən sonra, Əhəmənilərə 
tabe olmayaraq, öz müstəqil dövlətini qurmuşlar. Bu döv-
lət tarixdə Massagetlər, Saqlar, Skif-Türk dövləti kimi ta-
nınmış, e.ə.570-520-ci illərdə, düz 50 il bu dövlətin başçısı, 
tarixdə ilk qadın hökmdar olan, həmin dövlətin başçısının 
qətlə yetirilmiş dul qadını Tomris («Dəmir qız») olmuşdur. 



MİSKİN ABDAL – QEYB ƏRƏNİ, TƏSƏVVÜF PİRİ 

33

Yustin, Polien və Frontinə görə, Tomris Skif  hökmdarı ol-
muşdur. Heredot, Miletli Hekateyə istinadən, «Tarix» əsə-
rində yazır: «Massagetlər çoxsaylı və cəsur olmuş, şərqdə, 
Günəşin doğduğu tərəfdə, Araz (Araks) çayının arxasında 
(indiki Azərbaycan Respublikasının ərazisində) İssedonlar-
la qarşı-qarşıya yaşamışlar. Heredot, Skiflərlə Massagetlərin 
çox yaxın, bir-birinə bağlı olduqlarını da bildirmişdir. La-
kin əslində, Heredotun nəzərdə tutduğu Skiflər Kimmerlərin 
 ardınca Qafqazdan keçərək, Madaya daxil olmuş, Massaget-
lərin təzyiqi nəticəsində Ön Asiyaya hərəkət etmişlər. Qafqaz 
keçidləri e.ə.VI əsrin əvvəllərindən Massagetlərin  yayıldığı 
ərazilərə çevrilmişdir. Pomponi, əsərində Qafqazdan bəhs 
edərkən, Mela Kadusilərlə yanaşı, Massagetləri də yad edir. 
Dion Kassi isə əsərində, 135-136-cı illərdə baş verən ha-
disələri şərh edərkən, «soykökü Massagetlərdən başlayan 
Albanları» xatırlayır. Ammian Marsellin isə, Massagetlərin 
ölkəsinin Albanların qonşuluğunda yerləşdiyini yazır. Here-
dot, Ksenti, Ksenefontun əsərləri Massagetlərin məhz Araz 
çayının şimal ətrafında, indiki Azərbaycan Respublikasının 
ərazisində yaşadıqlarını təsdiq edir. Strabon da «Coğrafiya» 
adlı əsərində «Ərməniyyədən (Armeniyadan – qədim Azər 
(türk) yurdu Ərmən ölkəsindən, indiki Türkiyənin Bingöl 
silsiləsindən) gur axan Araks çayı»ndan bəhs edir və hətta, 
«Xarəzmlilərin də Skiflərin və Massagetlərin tərkibinə daxil 
olduğunu» yazır. O, həmçinin Skitlərin (Skiflərin) çoxunun, 
özünü Massaget və Sak adlandırdıqlarını, Araz çayı ərazisin-
də yaşadıqlarını, Günəşi Allah saydıqlarını və ona qurban-
lar kəsdiklərini bildirir («Coğrafiya» XI kitab). Massaget, 
«Mas – Saq – Et» sözlərinin birləşməsindən yaranmaqla, qə-
dim Azərbaycan (Türk) dilində «(Baş (Mas) – Saq – Lar» 
(Baş Saqlar – İlk Saqlar) mənasını verir ki, Azərbaycanda 

 «Maştağa» qəsəbə adı da həmin adla əlaqələndirilir. Here-
dota görə, «Araks çayı Matienlərin («Matiena gölü» –  «Ur-
miya gölü») ölkəsindən axır, onun qollarından biri Kaspi 
dənizinə tökülür». O, əsərin həmin yerində üç dəfə Qafqaz 
dağları və onun sakinlərindən də bəhs edir ki, bu da məhz 
indiki Araz çayıdır. Göründüyü kimi, Massagetlər (Saklar) 
nəinki Azərbaycan ərazisində, həmçinin buradan köç edərək, 
digər Türk yurdları olan Orta Asiya ərazilərinin, Sibirin də 
ilkin sakinləri olmuşdular. II əsr müəllifi Dionisi Perieget 
«Yerin təsviri» adlı əsərində göstərmişdir ki, «Şərqdə, gurul-
tulu Araksın qarşı tərəfində Massagetlər yaşayırlar». 

Azərbaycanlı qadın – Massagetlərin hökmdarı Tomris, 
e.ə. 529-cu ildə oğlu Sparqapisin Əhəməni (fars) hökmdarı 
Kir (e.ə.550-529) tərəfindən namərdcəsinə aldadılaraq, əsir 
alınmasından sonra özünü öldürməsindən hiddətlənərək, 
Əhəmənilər üzərinə hücuma keçərək, onları məğlub etmiş, 
demək olar ki, hamısını öldürmüş, Kirin başını kəsmiş, onun 
başını qan çanağının içərisinə soxmuş və Heredotun göstər-
diyinə görə, Tomris həmin vaxt Kirin başına baxaraq, demiş-
dir: «Mən sağ qaldım və döyüşdə səni məğlub etdim, sən isə 
oğlumu hiylə ilə tutmuşdun. Buna görə də, necə ki, hədələ-
mişdim, səni qanla doyduracağam! İndi nə qədər istəyirsən, 
iç bu insan qanından!». Bütün tarixi mənbələrdə Tomris, bu 
qəhrəmanlığı ilə çox dərin iz buraxmışdır. Bu mövzu əksər 
antik tarixçilərin, o cümlədən e.ə V əsrdən başlayaraq Here-
dot, Ktesi, Beros, Strabon, Arrian, Polien, Diodor, Ammian 
Marsellin və digərlərinin müraciət etdikləri əsas mövzular-
dan olmuş, əsrlərdən-əsrlərə keçərək, xalqların hafizəsində 
yaşamışdır. Heredot yazırdı ki, Saqlar (Massagetlər) 28 il 
ərzində Misirdən tutmuş Çinə qədər – bütün Asiya xalqların-
dan vergi almışlar.

Onu da qeyd etmək lazımdır ki, «Qurani-Kərim»in «Ən-
Nəml» surəsinin 20-44-cü ayələrində Allaha deyil, Günəşə 
sitayiş edən – kafir tayfa olan Səba əhlindən, onların qadın 
hökmdarı Bəlqisdən söhbət açılaraq, Süleyman Peyğəmbə-
rin Bəlqisə «Bismillahir-rəhmanir-rəhim»lə başlayan mək-
tub göndərməsi, Bəlqisin Süleymana hədiyyə göndərmə-
si, Süleymanın onu qəbul etməməsi, Süleymanın itaətində 
olanlardan birisinin Bəlqisin taxtını bir göz qırpımında ona 
gətirməsi, Bəlqisin taxtını tanınmaz hala salıb, onun özünə 
göstərmələri, lakin Bəlqisin öz taxtını tanıması,  Süleymanın 
Bəlqisin zəkasına heyran qalması və Bəlqisə Allahdan 
başqasına itaət etməyi qadağan etməsi, Bəlqisin Süleymanın 
sarayına daxil olarkən, saray billurdan tikildiyi və altına su 
buraxıldığı üçün sarayı dərin bir gölməçə hesab etməsi və 
paltarının ətəyini islanmamaq üçün qaldırması, Süleymanın, 
bunu görüb, Bəlqisə sarayın billurdan tikildiyini deməsi və 
orada Bəlqisin, Süleyman vasitəsilə Allaha iman gətirmə-
sindən bəhs edilir (bu gün də «Səba eli» adı – Bakı şəhə-
rinin «Səbail» rayonunun adında yaşamaqdadır). Süleyman 
Peyğəmbərin e.ə.1010 (982) – 931-ci illərdə yaşadığını, 
Tomrisin hakimiyyət illərinin isə e.ə 570-520-ci illər oldu-
ğunu nəzərə alaraq, Tomrisdən hələ 400 il əvvəl də Azər-
baycan ərazisində Tomris (Massagetlər) kimi, Günəşə sitayiş 
edən «Səba eli»ndə Səba əhlindən Bəlqis adlı görkəmli qa-
dın hökmdarının olduğunu görürük.

Eləcə də, Nizami Gəncəvinin «İsgəndərnamə» əsərində 
Makedoniyalı İsgəndərlə Bərdə hökmdarı Nüşabənin çox 
dərin məzmunlu qarşılaşmasına həsr olunmuş səhnədə də, 
Nüşabə, təkcə bədii obraz olmaqla qalmayıb, Nizaminin ya-
şadığı dövrdə tarixi mənbələrdən ona məlum olan real tarixi 
şəxsiyyət olmuşdur. 

E.ə. IV əsrdə Massagetlərin torpağında digər Azərbaycan 
dövləti olan, mərkəzləşdirilmiş Alban (Alpan) – Qafqaz Albani-
yası dövləti quruldu. Antik tarixçilərdən Dion Kassiy Massaget-
ləri Albanların birbaşa sələfləri saymışdır. Musa Kalankatuklu, 
Albaniyanın Aranilər sülaləsinin ilk hökmdarı Arranın adı ilə 
«Aran» adlandırıldığını bildirmişdir. Abbasqulu Ağa Bakıxa-
nov «Gülüstani-İrəm» əsərində Albanların Alanlarla (Şimali 
Qafqazda yaşayan Azər (Türk) mənşəli Osetinlərlə)  eyniliyi 
ideyasını da irəli sürərək, Albaniya sözünün Rum (latınca «Al-
bus» – ağ deməkdir) dilində «Ağlıq» mənasında, «Azadlığa» 
işarə olduğunu qeyd etmişdir. Görkəmli Qafqazşünas tarixçi 
Yevgeniy İqnatyeviç Krupnov haqlı olaraq yazır ki, «Albaniya 
tarixini müxtəlif ölkələrin tarixçiləri öyrənirlər. Lakin bir şey də 
məlumdur: Qafqaz Albaniyasının tarixi və taleyi ilə bağlı ha-
mıdan çox Azərbaycanlılar məşğul olmalıdırlar. Bu sahədə on-
lar dünya elmi qarşısında məsuliyyət daşıyırlar, dünya elminə 
borcludurlar». Əslində isə, Alb (Alp) Azərbaycan dilində «cə-
sur, igid» (Alp Arslan – Aslan kimi cəsur) mənalarını verir. Bu 
gün də Quba rayonunda «Alpan» kəndi, Qazax, Ucar və sair ra-
yonların ərazilərində «Alpout» yaşayış məntəqələri mövcuddur. 
Türkmənlərdə «Alpan», Qazaxıstanda «Alban» tayfaları indi də 
yaşayırlar ki, bu da qədim Azərbaycan (Türk) tayfaları olan Al-
banların Orta Asiyaya məhz Azərbaycan ərazilərdən köç etmək-
lə, ata yurdlarının Azərbaycan olduğunu göstərir. Çox maraqlı 
faktdır ki, Şimali Qafqazda yaşayan Çuvaşların öz yaranışları 
haqqında dastanlarında ulu əcdadlarının Qafqaz dağlarının o ta-
yından gələn Alpanlar (Azərbaycanlılar) olduğu bildirilir. Bütün 
bunlar, bəşəriyyətin beşiyi olan Azərbaycanın bütün xalqların 
ilkin vətəni olmasını bir daha sübut edir.

Azərbaycan qədim As, Az, Azər tayfalarının, eləcə də Al-
ban tayfalarının vətəni olaraq, sonradan vaxtilə Azərbaycandan 

dünyaya yayılmış Hun, Oğuz, Türk, Səlcuq, Tatar xalqları bu 
ərazilərə – Ata Yurdlarına yenidən köçləri, qayıtmaları ilə onlar 
bir daha bir-biri ilə qovuşmuş və çulğalaşmış, vahid Azərbaycan 
xalqının, millətinin tərkib hissəsinə çevrilmişlər. Orta əsrlərdə 
yaşamış ərəb səyyahı Übeyd ibn Şəriyyə yazırdı: «Azərbaycan 
– bu, türk torpağıdır. Onlar qədimdən orada bir-biri ilə qarışmış, 
güclənmiş, təmərküzləşmişlər».

Strabonun «Coğrafiya» əsərində «Albaniya ərazisində 
26 ayrı dildə danışan tayfanın olmasını» bildirməsinə gəlin-
cə, məlumdur ki, o vaxtkı Albaniya, təkcə indiki Azərbaycan 
Respublikası ərazisini deyil, həm də hazırkı Dağıstan əra-
zisini də əhatə etdiyindən və həmin ərazilərdə Azərbaycan-
lılar (Azərlər), Türk dilli Kumık, Noqay, Türk (Hun) əsilli 
Avar və sair xalqlarla yanaşı, indinin özündə də Azərbaycan 
(Türk) dilində danışmayan azsaylı xalqlar da mövcud oldu-
ğundan, indiki Azərbaycan ərazisində ən qədim vaxtlardan 
indiyədək sırf Azərbaycan (Türk) dilli Albanların, Dağıstan 
ərazisində isə Strabonun göstərdiyi digər Qafqazdilli azsay-
lı tayfaların da yaşadıqları qənaəti birmənalıdır. Bu gün də 
Dağıstan ərazisində təxminən 100 nəfərin danışdığı ayrıca 
dillər mövcuddur. Lakin Albaniyanın əhalisinin əsas hissə-
sini, indiki kimi Azərbaycanlılar (Albanlar, Alpanlar) təşkil 
etmişdir.  I əsrdə yaşamış tarixçi Plineyin əsərləri də bunu 
sübut edir. O göstərir ki, «Samur çayının şimal-şərq axarları 
boyunca silv, sodi, uti, lupen tayfaları yaşamışlar». Görün-
düyü kimi, Pliney onların indiki Azərbaycan ərazisində de-
yil, indiki Dağıstan hüdudlarında yaşadığını göstərir. Stra-
bonun göstərdiyi Leq və Silv tayfaları isə sonrakı dövrlərdə, 
bizim eranın başlanğıcından etibarən Qafqaz keçidləri va-
sitəsilə cənuba – Azərbaycan ərazilərinə köçmüşlər ki, indi 

də həmin ərazilərdə yaşayırlar. Bu da Strabonun göstərdiyi 
26 fərqli dildə danışan tayfaların, məhz Albaniyanın şimal – 
Dağıstan hissəsində yaşadıqlarını təsdiq edir. Alban vilayət-
ləri olan Çola (Dərbənd), Saka (Şəki) – Sakasena, Xunan 
(Hun), Kaspi vilayətləri də sırf Azərbaycan anlayışları, söz-
ləridir. Qeyd etdiyimiz kimi, Azərbaycanın şimal hissəsi Al-
baniyadan əlavə, Aran (Alban hökmdarı Aranın adı ilə) kimi 
də  adlanmışdır ki, Arranın ən qədim sakinləri, Azərbaycan 
tayfaları: Azərlər, Albanlar, Amazonkalar, Qarqarlar, Maq-
lar, Saklar, Kanqarlar (Kəngərlər), Qazaxlar, Peçeneqlər, 
Kumanlar, Savirlər (Sabirlər), Sovdelər, Qıpçaqlar, Bolqar-
lar, Kaspilər (Xəzərlər), Onoqurlar (On uyqurlar), Dondar-
lar, Qataqlar (Qaytaqlar), Utilər, Sisaklar, Mardlar, Amard-
lar, Ariaklar, Anariaklar, Qellər, Leqlər olmuşlar. Qarqarlar 
və Albanlar Aranın birbaşa varisləri sayılırlar. Həmin tay-
falar arasında Azərbaycan tayfası olan Albanlar ən iri tayfa 
olduğundan, ölkə də onların adları ilə adlanmışdır. Eramızın 
ilk əsrlərində isə Sasanilər tərəfindən bu ərazilərə farsdil-
li tayfalar da köçürülmüşlər. III-IV əsrlərdən başlayaraq isə 
Dərbənd keçidindən – şimaldan Protoazər (Türk) xalqları 
olan Hunlar, Subarlar, Xəzərlər, Barsillərin öz Ata yurdları-
na köçləri davam etmişdir.

IX əsr ərəb müəllifi İbn Xordadbəx Şabran ilə Dərbənd 
arasında Qarqar şəhərinin mövcud olduğunu yazırdı. Bu gün 
də Azərbaycanın bir çox yerlərində Alban, Qarqar adları ilə 
dağ, yer, yurd, çay və sair adları mövcuddur. «Alban tarixi» 
əsərində Qarqarların Albaniyanın şimal-qərb hissəsində ya-
şadıqları göstərilir. Onu da qeyd etmək lazımdır ki, indiki Er-
mənistan kimi, Gürcüstan əraziləri – Yuxarı Albaniya torpaq-
ları da tarixən Azər, Türk xalqlarının Ata yurdları  olmuşdur. 

Təsadüfi deyildir ki, indiki Gürcüstan ərazisi tarixi mənbələr-
də (hətta erməni və gürcü mənbələrinin özlərində) «Didi Tür-
koba» (Böyük Türk ölkəsi) adlanmışdır. İndiki Gürcüstan 
ərazisi Türk-Qıpçaq tayfalarının əsas yurdalrından olmaqla, 
Qıpçaq tayfalarından birinin adı «Gürci» adlanmışdır ki, bu 
gün də Krım ərazisində Gürci adlanan qıpçaq tayfası Gürci 
kəndində yaşayır və Qıpçaq dilində danışırlar. Qədim Gürcü 
mənbələri bu dili «Xazaruli» (Xəzər dili) adlandırır (Kartlis 
Tsxovreba. 1955, s.16). 

Xəzərlər barədə də tarixi mənbələrdə dəyərli məlumat-
lar vardır. Çoxsaylı ərəb və fars mənbələrində Nuhun oğlu 
Yafəsin nəvələrindən biri olan, Bibliyada adı çəkilən «To-
harma» – Türk adlandırılır, «Alban tarixi»ndə o, Albaniya-
nın 4-cü çarı kimi qeyd olunur, onun babası Yafəs isə Alban 
Çarlıq sülaləsinin banisi, ilk Çarı hesab edilir. Bəzi müsəl-
man mənbələrində Toharma deyil, məhz Yafəs özü –  Türk 
adlandırılır və Türklərin ulu babası və ilk Xaqanı sayılır. Bir 
sıra tarixi mənbələrdə Ərdəbil şəhəri Xəzərlərin ölkəsinin 
mərkəzində olan şəhər kimi göstərilir. Təbəri isə göstərir ki, 
«Xəzərlər ölkəsi –Azərbaycan və ona bitişik vilayətlərdir». 
Çox maraqlıdır ki, Türkmən mənbələrində «Azərbaycan» – 
«Xəzərbaycan» kimi qeyd olunur. Həmçinin, V əsrə qədər 
Albaniyanın paytaxtı olmuş «Qəbələ» şəhəri də, ərəb mən-
bələrində «Xəzər» kimi göstərilir. Xəzərlərin Toharmanın 10 
oğlundan biri «Xəzərik»in adı ilə adlanmasına dair məlumat-
lar da vardır. (S.A.Pletneyev «Xəzərlərin tarixi», 1976, s.7-
8). Antik mənbələrdə Qəbələnin adının «Xanbalıq» olması 
göstərilir ki, bu da Azərbaycan dilində «Xan» və «Balıq», 
yəni «Şəhər» sözlərindən əmələ gəlib, «Xan şəhəri» demək-
dir. Eyni zamanda, III-IV əsrlərdə Dərbənd vasitəsilə Subar 

tayfaları Azərbaycanın Qəbələ şəhəri və ətrafında məskun-
laşdıqlarından, erkən orta əsr mənbələrində Qəbələ, bəzən 
«Qəbələ-Subar» da adlandırılmışdır. 

Tarixi mənbələrdə sol sahil Albaniyanın 11 vilayəti-
nin olduğu bildirilir ki, bunlardan dördü haqqında Alban 
mənbələrində məlumatlar vardır: Qəbələ, Şəki, Kambisena 
və Əcəri. Onlardan başqa Sünik, Ərsaq (Arsak), Girdman, 
Uti, Paytakaran, Şəki və Qəbələ də Albaniya vilayətləri idi. 
Bunlardan Qəbələ, Şəki və Kambisena, həm də inzibati-kil-
sə vahidləri – yepiskopluq idilər və onların nümayəndələri 
(yepiskoplar) bütün Alban kilsə məclisində iştirak edirdilər. 
Solsahil Albaniyasına 11 vilayətdən başqa, Lpina və Çola 
(Dərbənd) ölkələri də daxil idi. 

Bu gün də Lerik rayonunun ərazində Xəzəryaylaq, Or-
dubad rayonunda Xəzəryurd, Dağlıq Qarabağ ərazisində – 
keçmiş Hadrut və Füzuli rayonlarında Xəzərdağ mövcuddur. 
Bəzi müəlliflər Xəzərləri –  Qıpçaq kimi qəbul edirlər. İbn 
Xaldun isə onları Türkman (Azərbaycanlılar, Türkmənlər və 
Türklər) adlandırır. S.A.Pletneyev göstərir ki, Xəzər Xaqa-
nının məktubunda Xəzərlərin ilk əcdadı olmuş Xəzərikdən 
başqa, Savir (Subar), Bulqar, Barsil (Basil, Bizal), Uyğur 
(Uqur, Oqur), Oğuz, Avar və sair xalqların ulu əcdadı, Alba-
niyanın 4-cü çarı olmuş Toharmanın da adı çəkilir. 

Savirlərin adı isə hələ e.ə. III-IV minilliyə aid daş kitabələr-
də çəkilir. Antik müəlliflərdən Ptolomeyin əsərində Savirlər xa-
tırlanır. V.V.Bartold, Suvarları Bolqarların tərkib hissəsi sayır. 
Rusiyanın Sibir ərazisi də həmin yerlərin əzəli sakinləri olan 
Savirlərin (Sabirlərin) adı ilə bağlıdır. Bolqarlar Xəzəryanı əra-
zilərdə Hunların da tərkib hissəsini təşkil etmişlər.  Azərbaycanda 

 Biləsuvar adı məhz Suvarlarla bağlıdır, bəziləri isə Şabran adı-
nın da Suvarlarla bağlı olduğunu irəli sürürlər. Keçmiş Quba 
qəzasında XIX əsrdə  Qaleyisuvar (Suvar Qalası) qalasının qa-
lıqları mövcud olmuş, arxiv sənədlərində Quba xanlığının ərazi-
sində Qaleysuvar qışlağının və Suvarlı kəndinin olması göstəril-
mişdir. A.E.Krımskiyə görə, V əsrdə suvarlar Qəbələ şəhərində 
məskunlaşmışlar. 

Digər qədim Azərbaycan tayfası olun Bulqarlar da Azər-
baycan xalqının genezisində iştirak etmişlər. Biləsuvar rayo-
nunda Bolqarçay çay adı, Bolqar, Bolqarkənd, Bolqar-Göytəpə 
etnotoponimləri mövcud olmuşdur. Kəngərli tayfasının bir qolu 
da Bolqarlı adlanmışdır. N.Y.Merpert Bolqarların, hətta şimali 
Qara dəniz ərazilərində Hunlara qədərki dövrdə Türkdilli tayfa-
lar kimi qədimdən mövcud olduğunu bildirir. Musa Xorenli e.ə. 
II əsrdə baş verən hadisələr zamanı Cənubi Qafqazda Bolqarla-
rın da adını çəkir. 

Başqa bir Azər tayfası olan Barsillərin ulu əcdadı Barsil ol-
muşdur. Bu ada ilk dəfə Plininin əsərində (Basillər) rast gəlinir 
ki, o onların Kür (Qerr) çayının ətrafında yaşadığını göstərir. 
Musa Xorenli  (216-cı ilə aid) göstərir ki, Xəzərlər və Basillər 
Albaniyanın siyasi həyatında böyük rol oynamışlar. 

Sarmatlar isə «Alban tarixi»ndə Albaniyanın Yafəsdən 
sonra 2-ci çarı Qəmərin (Qomer) oğullarından biri Aşkenazın 
xələfləri kimi xatırlanır. Yeri gəlmişkən, onu da qeyd edək ki, 
Avropaya və Amerikaya yayılmış, bu gün də özlərini «Yəhudi» 
hesab edənlər, həm də «Aşkenaz»lar (Aşkenoz yəhudiləri) kimi 
tanınırlar. Tarixdə Xəzər xaqanlığının Musəvi dinini (yəhudili-
yi) qəbul etməsi, yəni Xəzər türklərinin (Azərlərin) «Yəhudili-
yi» din kimi qəbul edərək, Xəzər xaqanlığının süqutundan sonra 
Aşkenoz adı ilə bütün dünyaya yayılması təkzibedilməz tarixi 

faktlardır. Heredota görə, «Sarmatlar və Savromatlar Skiflərdən 
şərqdə yaşayırlar, onlarla qohumdurlar, Savromatlar Skiflərlə 
Sarmat qadınlarının – Amozankalıların qarışığından törəmiş-
lər». E.ə. IV əsrdə yaşamış Skilak Karianidli Don (Tanaid) çayı 
yaxınlığında yaşayan xalqın Sarmat adlandığını bildirir. E.ə. I 
və eramızın I əsrlərində yaşamış Ovidiya Nazon həm Sarmat, 
həm də Savromat adlarını çəkir. Plini isə (e.ə. I əsr) onlardan, 
«Sarmatlar və ya yunanca Savromatlar» deyə, bəhs edir. Antik 
müəlliflər, birmənalı olaraq, Sarmatların Midiya əsilli olduqla-
rını qəbul etmişlər (o cümlədən, I əsrdə yaşamış Siciliyalı Dio-
dor). Plini, Don (Tanaid) çayı hövzəsində Midiya əsilli Sarmat-
ların yaşadığını, həmin tayfaların içərisində isə Türk tayfasının 
olduğunu bildirir. Pomponiy Mela isə yazır ki, «Budinlərin yaxın 
qonşuluğunda Tissagetlər və Türklər geniş meşəliklərdə yaşayır-
lar». A.P.Smirnov, onları Bulqarlar hesab edir. Dionisi Periget 
II əsrdə Sarmatların bir tayfasını Hun adlandırır. Digər Sarmat 
tayfası isə I əsr müəllifi Plineyin qeyd etdiyi Basillər olmuşlar. 
Strabona görə, Albaniyanın (Aranın) şimal əraziləri Qərbi Sar-
matiya ilə həmsərhəd olmaqla Şimali Qafqaz və Qara dəniz höv-
zəsi kimi geniş arealı tuturdu. Strabon göstərir ki, İber və Alban-
ların vilayətlərinə qədər ərazilərdə Sarmatlar yaşayırlar. Şərqi 
Sarmatiya isə Volqadan Urala qədər geniş əraziləri əhatə edirdi. 
A.P.Smirnov qeyd edir ki, e.ə.127-ci ilə yaxın Sarmatlar dövlət 
qurmuş və bu dövlət 600 il mövcud olmuşdur. Sarmatlar Qər-
bi Sibir, Qazaxıstan və Orta Asiya xalqları ilə qarışmışlar. An-
tik müəlliflər, o cümlədən Pomponiy Mela «Yerin təsviri» adlı 
əsərində Sarmatları – Amazonkalılar adlandırır. Pompey Troq 
«Filipplərin tarixi» adlı əsərində «Amazonkalılarla (Sarmatlarla) 
sərhəddə Albanların yaşadığını» göstərir. Plutarxa görə, Pom-
peylə Alban ordusu arasında döyüş zamanı Albanların tərəfində 

dağdan gəlmiş Amazonkalılar da vuruşurdu.  Bütün tarixi mən-
bələrin təhlili, Sarmatların Qıpçaqlar olması qənaətini qətiləşdi-
rir. Qazaxların bir qolu olan Qıpçaqlar – Sarmatlar adlanır, Qa-
zaxıstanda Sarmat kəndi də mövcuddur. Göründüyü kimi, Alban 
və Mataylarla (Midiyalılarla) birgə Sarmatların da Ata vətəni 
Azərbaycan olmuş, onlar buradan Orta Asiya və Şimali Qafqaz 
ərazilərinə köçərək, orada böyük dövlətlər qurmuşlar. 

Atropatenanın ilk paytaxtlarından biri də Qazax (Strabona 
görə, Qazaka) şəhəri olmuşdur ki, Sarmat-Qazaxların (antik 
mənbələrdə Sarmat-Qaziq) adı ilə belə adlanmışdır. Strabon ya-
zır ki, Atropatenanın yay paytaxtı düzənlikdə yerləşən Qazaka 
(Qazax), qış paytaxtı isə Ərməniyyə ilə sərhəddə, Araz çayından 
təxminən 428 km məsafədə olan, güclü qala olan Veradır». 

Azərbaycanın (Albaniyanın, Arranın) ən qədim tayfalarından 
biri də Qəmərlər (Kimmerlər) olmuşdur. «Alban tarixi»nə görə, 
onlar Albaniyanın 2-ci çarı Qəmərin (Yafəsin oğlu) törəmələri-
dir. Assuriya mənbələrinə görə, Kimmerlər e.ə. IX-VII əsrlərdə 
Manna dövlətində yaşamışlar. Heredota görə, Kimmerlər oradan 
Urartu ərazilərinə keçmiş və Skifləri Qara dəniz hövzəsinə köç-
məyə məcbur etmişlər. «Mücməl-əl təvarix» adlı anonim əsər-
də, Kimmerlərdən qədim Türk tayfası olan Bulqar və Burtaslar 
kimi bəhs edilir. Hun tayfaları olan Utiqur və Kutriqurlar da öz-
lərini Yafəsin oğlu Qəmərin nəslindən hesab edirlər. Kimmer və 
Qəmərlər, əslində eyni tayfa adlarının fonetik variantlarıdır və 
Qərbi Azərbaycanda (Ermənistanda) mövcud olmuş beş Qəmərli 
kənd və rayon mərkəzinin adı (Qəmərli rayonu) da həmin tayfa 
adı ilə bağlıdır. Həmçinin, Qazax qəzasında Kəmərqaya, Kəmər-
li kənd adları, Gürcüstanda Kəmərli tayfa adı da bilavasitə həmin 
Qəmərlərlə əlaqədardır. Qədim mənbələrdə Kimmerlərlə Saklar 
eyniləşdirilir. Bisutun yazılarında Kimmer (Akkad variantında 

Qimir), elam və qədim fars mənbələrində «Saqa» ilə uyğunluq 
təşkil edir. I Daranın Nəxşi-Rüstəm yazılarının qədim fars va-
riantında «Saqa» sözü Babil variantında «Qimir» (Kimmer) ilə 
uyğundur. Bununla bağlı E.A.Qrantovski yazır: «1933-cü ildə 
Aşşurbanipalın (e.ə.655-652) Nineviyadakı İştar təpəsində olan 
mərmər lövhə üzərindəki yazıları dərc olundu. Həmin yazılar-
da (146-cı sətir) digər mətnə görə  Kimmerlərin rəhbəri olmuş 
 Tuqdamme  (e.ə.655-652) Saqların çarı kimi göstərilir». Akkad, 
Assuriya və Babil mənbələrində Saqlar (Saklar) Cənubi Azər-
baycanın (Manna) ən qədim sakinləri kimi göstərilir. Saqların Al-
baniya ərazilərində ən qədimdən yaşamaları da tarixi faktlardır. 
Bu barədə ilk yazılı mənbə, Strabonun «Coğrafiya» əsəridir ki, 
orada 4 dəfə Saqların yaşadığı Sakasena (Şakeşena) vilayətinin 
adı çəkilir. İ.M.Dyakonova görə, Sakasena indiki Gəncə ərazisi-
dir. Musa Kalankatuklu da «Alban tarixi» əsərində Gəncə şəhə-
rinin Sakasena vilayətində meydana çıxmasını qeyd edir. Həmçi-
nin, Gəncə ərazisində XVI əsrdə çaylardan biri «Şəki çayı» (Sak 
çayı) adlanmışdır. Heredot və Pliniy yazırlar ki, farslar Skifləri 
Sak adlandırmışlar. Arxeoloq K.A.Akişev Qazaxıstanda Yeddi-
çay ərazisindəki İssık kurqanında bir qab üzərində 2500 il yaşı 
olan qədim Türk – Runi yazıları ilə dəqiq, sırf Türk dilində mətn 
aşkar etdi ki, o, Skif və Sakların ilk yazılı abidəsi sayılır. Bununla 
da, Skif və Sakların Azərbaycan (Türk) mənşəli olması məsələ-
sinə birdəfəlik nöqtə qoyuldu. 

Məlumdur ki, Albaniyanın Azərbaycan (Türk) əsilli əhalisi 
dini mənsubiyyətinə görə, 2 qrupa bölünürdü: birinci qrupa Al-
ban, Hun, Saq, Qarqar, Kəngər, Peçeneq, Çol və sairlər; ikinci 
qrupa isə V-VIII əsrlərdə Qərbi Türk Xaqanlığına mənsub sa-
yılan Xəzər və Suvarların tərkibində gələn qeyri-xristian əhali 
(o cümlədən, Xosrov Ənuşirəvan tərəfindən köçürülən 10.000 

Xəzər, 722-723-cü illərdə Cərrah ibn Abdallah Hakəmi tərəfin-
dən köçürülən, 731-ci ildə köçüb yerləşən, habelə Mərvan ibn 
Məhəmməd tərəfindən 732-733-cü illərdə köçürülən Xəzərlər) 
daxil idi. Xəzərlərin Hunlarla eyni kökdən olmaları, eyni dildə 
danışmalarına dair maraqlı tarixi faktlar mövcuddur. Mənbələr-
də göstərilmişdir ki, Hunlar «Azərbaycan ərazisində öz dillərin-
də danışan tayfalarla (Albanlarla) qarşılaşdılar». Eyni zamanda, 
Alban çarı, Mehranilər sülaləsinin ən görkəmli nümayəndəsi 
Cavanşir Hunların Xaqanının qızı ilə evlənmişdi.  

VI əsrdə tarixçi İordan «Qotların meydana çıxması və 
hərəkətləri» adlı əsərində Skiflər barədə yazırdı: «Onlar göbələk 
kimidirlər. Hunlar, Albanlar və Sereslər kimi çox sürətlə böyü-
yüb, artır, yayılırlar». Albanlar da məhz Azərbaycandan bu cür 
Orta Asiyaya yayılmışdılar. Təsadüfi deyildir ki, Qazax xalqının 
formalaşmasında iştirak etmiş, böyük, orta və kiçik – 3 «juz»dan 
biri olan böyük «juz» – Alban, Kanql, Dulat tayfalarından təşkil 
olunmuşdur.  V.V.Vostrov və M.S.Mukanov yazırlar ki, Qazax 
tayfaları arasında ən qədimləri Matay və Albanlar sayılırlar. 

«Alban tarixi» versiyasına görə, Matay Nuhun oğlu olan 
Yafəsin oğullarından biri olmuş və Albaniyanın ilk çarı olmuş-
dur. Antik mənbələrdə bu tayfalar «Midiyalılar» adlandırılır ki, 
bizim e.ə.637-ci ildə məhz onlar Midiya – Azərbaycan dövlətinin 
əsasını qoymuş, e.ə.331-ci ildə bu dövlət iki yerə – Böyük Midi-
ya (paytaxtı Ekbatan) və Kiçik Midiyaya parçalanmış və Atropa-
tena dövləti yaranmışdır. Atropatena indiki Cənubi Azərbaycan 
ərazilərində – Manna, Midiya torpaqlarında mövcud olmuş, sırf 
Azərbaycan dövləti kimi Azərlərin qədim Ata yurdlarıdır. 

Massagetlərin qadın hökmdarı Tomrisdən təxminən 1000 il 
sonra da Albaniya ərazisində mövcud olmuş «Maskut»  çarlığının 

başında da qədim Massagetlərin nümayəndəsi çar Sanatruk (Sa-
natürk) durmuşdur. 

Göstərdiyimiz kimi, Azərbaycandan Mərkəzi Asiyaya, 
həmçinin Altaya da köç baş vermiş, Az, As, Azər xalqları ora-
da Hun, Türk və sair adlarla tanınmışlar. Azər (Türk) xalqları 
Mərkəzi Asiya və digər ərazilərə köç etdikcə (seyrəldikcə), on-
ların tarixi ərazilərində şumerlər (protoazərlər –  prototürklər) 
boy atmış, kənardan da bir sıra xalqlar köç etmiş – şimaldan 
xurrilər,  urartulular, qərbdən firiklər, çox sonrakı dövrlərdə isə 
haylar gəlmiş, həmçinin akkadlar, assurlar və arameylər də in-
sanlığın ilk məskəni olan bu ərazilərdə məskunlaşmışlar. Here-
dota görə, haylar Fridiya dövründə Balkanlardan Kiçik Asiya-
ya – Fridiyaya gəlmiş və Frid dövlətinin bir kantonu (əyaləti) 
olmuşlar. Fridiya dövləti dağıldıqda isə onlar Assuriyaya, indiki 
Suriya ərazisinə, oradan isə Livan ərazilərinə köçmüş və yaşa-
mış, bizim eradan əvvəl  1-ci ildə onlar əsir və qul qismində az 
sayda olmaqla Azərlərin qədim vətəni olan Ərmən bölgəsində 
yerləşdirilmişlər. «Ərmən» qədim Azər boyunun adıdır, əvvəl 
indiki Ermənistan ərazilərində yaşamış, sonradan Mərkəzi Asi-
yaya köç sırasında Orta Asiya (o cümlədən Türkmənistan) və 
Qazaxıstana yayılmışlar. Ərmən Azərləri xristianlığı qəbul et-
dikdə, haylar da onlarla birlikdə xristianlığı qəbul etmiş, sonra-
dan bu dinin içərisində «Qriqoryan» məzhəbini də yaratmışlar. 
Bundan sonrakı dönəmlərdə haylar, əsasən, XIX əsrdən Rusiya 
İmperiyası tərəfindən, 1828-ci il Türkmənçay müqaviləsinin 15-
ci maddəsi və 1829-cu il Ədirnə müqaviləsinə əsasən, Qacarlar 
dövlətindən (İran) və Osmanlı ərazilərindən Qərbi Azərbaycan 
(indiki Ermənistan) torpaqlarına kütləvi surətdə köçürülməklə, 
burada məskunlaşmışlar. Tanınmış rus tədqiqatçısı Şavrov er-
mənilərin Cənubi Qafqaza köçürülməsi prosesini araşdıraraq, 

1911-ci ildə bu barədə yazırdı: «Hazırda Cənubi Qafqazda ya-
şayan 1 milyon 300 min erməninin 1 milyondan çoxu bu diyarın 
yerli əhalisi deyil, onları buraya biz köçürüb gətirmişik».

Bu gün kök etibarilə Türk dilləri ilə eyni ailəyə – Ural-Altay dil 
ailəsinə mənsub olan, bəzi tədqiqatçıların fikrincə isə, Hind-Av-
ropa dil ailəsinə aid olan german qrupuna mənsubluğu bildirilən 
norveçlilər, islandlar (vikinqlər), irlandalar, danimarkalılar öz ta-
rixlərini araşdırdıqca, özlərinin də təsdiq  etdikləri kimi, əvvəllər 
xalqlarının adının «As» (Asər), yaxud «Az» (Azər) adlanmasını, 
Ata yurdlarının isə, birmənalı olaraq «Azər» adlanmaqla, Azər-
baycan olduğunu, müəyyən səbəblərdən Azərbaycandan həmin 
ərazilərə köçdüklərini çoxsaylı mənbələrlə sübuta yetirmişlər. 
Bu sahədə, dünyaca tanınmış məşhur norveçli səyyah və alim 
Tur Heyerdalın araşdırmaları mühüm rol oynamış, norveçlilərin 
mifologiyasında ulu əcdadlarının adının «Odin», yəni «Od» (Od 
oğlu), vətənlərinin adının isə «Azər» olduğu, Norveç ərazisində 
Azərbaycanda mövcud olan bir sıra toponimlərin və Azərbay-
can mənşəli sözlərdən yaranan yer, yaşayış məntəqəsi adlarının 
(məs. Xırdalan, Xaldan, Xaram, Xamar, Xəmsədal, Xurdal, Xu-
rum, Odda, Asköy, Askər, Askim, Qarasyok və sair), o cümlə-
dən «Abdal» sözü ilə eyni olan yer adları:  «Apdal», «Obdal», 
«Alvdal» toponimlərinin orada da olduğu (Abdal toponiminin 
həmin ərazilərdə yayılması, Abdal sözünün ilk vətəninin məhz 
Azərbaycan olmasını təsdiq edir, onların məhz Azərbaycandan 
həmin yerlərə köç etməklə, bu adı da özləri ilə o ərazilərə daşı-
yıb, mühafizə etmələri ilə əlaqədardır) norveçlilər və bütünlükdə 
vikinqlərin ulu əcdadlarının «As», «Az» adlanmaqla, Azərbay-
canlıların əcdadları kimi Oda və Günəşə sitayiş etmələri, dil və 
folklor nümunələrinin oxşar cəhətlərinin, çoxcəhətli ortaq tə-
maslarının olduğu müəyyən edilmişdir. 

Tur Heyerdal norveçlilərin tarixi vətənlərinin araşdırılması 
ilə bağlı 1981-ci ildə ilk dəfə Bakıya gələrkən, uzunmüddətli 
araşdırmalarının nəticəsi olaraq, Az xalqlarının, yəni Avropa-
da Vikinq adı ilə tanınmış bütün xalqların: norveçlilər və digər 
Skandinaviya xalqlarının: island, irland, danimarkalı və sair 
xalqların (Vikinqlərin) ana vətəninin Azərbaycan olduğu ide-
yasını irəli sürmüş, Vikinqlərin ulu əcdadı «Odin»in rəhbərli-
yi  altında ilk Vətəni – Azər torpağından (Azərbaycandan) indi 
yaşadıqları ərazilərə eramızın I-ci minilliyində köçdüklərini, 
həmin köçün marşrutunu və bu barədə norveçli və vikinqlə-
rin tarixi salnamələrində səhih məlumatların olduğunu əsaslı 
mənbələrlə sübuta yetirmişdir. Belə ki, eramızın 1-ci əsrində 
«Odin»in rəhbərliyi altında Qafqazda, Qara dənizin şərq his-
səsində yerləşən «Azər» adlanan torpaqdan həmin xalqların 
Xəzər dənizi, Volqa çayı, Novqorod və Kiyev vasitəsilə Skan-
dinaviyaya köçdükləri, «Odin»in Şaman, yəni mistik, magik 
qüvvəyə malik olmaqla (kişi şamanların «Abdal» adlanması, 
Abdalın da eyni mistik qüv vəyə malik olmaqla, «İlahi varlıq» 
kimi qəbul edilməsi barədə bundan sonrakı bölmələrdə ətraflı 
danışılacaqdır), ətrafdakılar tərəfindən «İlahi varlıq» kimi qəbul 
edildiyinə dair XIII əsrə aid salnamələrdə real tarixi məlumatla-
rın, bu günün özündə də xalqlar arasında bununla bağlı çoxsaylı 
şifahi xalq nümunələrinin, XVIII əsrə aid İrland mənbələrində 
isə «İrlandların – Azər torpağının nəsli» olduğuna dair birbaşa 
yazılı sübutların, orijinal mətnlərin olduğu, bu faktların həmin 
xalqların mifologiyalarında da özünə əsaslı yer tapdığı, həmin 
məlumatlar əsasında 5 cildlik «İsland saqları» adlanan məcmuə 
yaradıldığı məlumdur. Tur Heyerdal 2000-ci ilin may ayında da 
Azərbaycana səfər etmiş, Qəbələ rayonunun Nic kəndində yaşa-
yan «Udin» xalqının «Odin»lərin qalıqları olduğunu  söyləyərək, 

Şəkinin Kiş  kəndində tarixi kilsənin yanında aparılmış qazıntılar 
zamanı müəyyən olunmuş dəyərli tapıntılar, habelə Bakının Qo-
bustan qəsəbəsindəki e.ə VI minilliyə aid qayaüstü rəsmləri tə-
dqiq edərək, Vikinqlər, o cümlədən norveçlilərin bütöv tarixinə 
baxışı kökündən dəyişə biləcək yeni ideyalara imza atmışdır. 
Tur Heyerdal norveç xalq mifologiyasında olan məlumatlar, 
real yazılı mənbələr və maddi tapıntılara əsasən, tarixi-məntiqi 
 paralellər  apararaq vikinqlərin eramızın 1-ci əsrində Azərbayca-
na yürüşlər etmiş Roma legioneri Pompeyin gəlişi ilə bir zaman-
da şimala köç etmələri fərziyyəsini müdafiə etmiş, bu barədə 
əsaslı elmi məlumat və ideyalarını həmin səfərindən sonra bey-
nəlxalq elmi konfransda dünya mətbuatı və elm ictimaiyyətinə 
açıqlamışdır. O, məhz Asların lideri Odinin sağalmaz xəstəliyə 
tutulduqdan sonra cəsədinin yandırılmasını vəsiyyət etməsini, 
həmin qaydada dəfnini, eləcə də xristianlığın qəbuluna qədər 
norveçlilərin əcdadları – vikinqlərdə də Azərbaycanlılar kimi 
atəşpərəst adət və ənənələrinin hakim olmasını tarixi vətənləri 
olan Azərbaycanla əlaqələndirmişdir. Bu günün özündə də Nor-
veçin Soqne-Ford bölgəsində çox döyüşkən, qara saçlı, cənub 
temperamentli, orta boylu, Kür-Araz ovalığına məxsus  «Xəzər 
tipi» – insan tipinin varisləri olan tayfalar yaşayırlar ki, onlar 
Azərbaycandan Kiyev Rus dövlətinə və Skandinaviyaya köç et-
mişlər. (Hans Hunter «Avropanın qısa irqşünaslığı»).  

İsland tarix elminin əsasını qoyan Ari Torqilsson (1067-1148) 
«İslandlar haqqında kitab» adlı əsərində, islandların formalaş-
masında iştirak edən boylardan biri kimi, hətta Sviar boylarının 
Konunqu (rəhbəri) «Nyerd»in adını, Türklərin Konunqu kimi 
qeyd etdiyi «İnqvi» adından sonra vermişdir.  O, «Trak» (Frak) 
ölkəsinin adını da qədim Türklərlə bağlayır. Quzey (Skandinav) 
dilindəki bütün doğru, həqiqi hekayələrin əvvəlində deyilir ki, 

«Quzeydə Türklər və Asiyadan gələn insanlar məskunlaşmışdı; 
Trakya həm də Grek ölkəsi adlanır, orada əvvəllər Yafəs oğlu 
Tiras yaşayırdı; Türk adlanan xalqlar ondan törəmişlər; Trakya-
nın yanında (indi) Unqar ölkəsi və Bolqar ölkəsi yerləşir...» və 
sair. Bibliya ənənləri əsasında yazılmış «Nuh oğullarının məs-
kunlaşması» adlı əsərdə Norveç ölkəsi Yafəsin oğlu Qamərin 
adı ilə bağlanır. Həmin əsərdə Azərbaycan  «Alban-Aran»  ölkəsi 
kimi verilir. XIII əsrdə yazılmış «Kiçik Edda» əsərində Tro-
yanın «Türk ölkəsi» olması, Avropaya «Türklərin ölkəsindən 
gələn Asların» buraya «Türk adət-ənənəsi» gətirməsi və burada 
«Türklərin» vərdiş etdiyi qanunların tətbiq olunması, «Xakon 
oğlu Xakon» adlı saqda isə «Kağan» titulu kimi ifadələr vardır. 
Sadəcə bir İsland əsərində 3.000 il əvvəl Azərbaycandan Troya-
ya və oradan Skandinaviyaya getmiş Aslar barədə çoxsaylı mə-
lumatlar vardır. Həmin xalqlarda bu gün də Azərbaycan (Türk) 
adları şəxs adlarında da yaşayır: Anar, Torkel (Türkel), Atlı, 
Qamlı, Yekul, Eqil, Elli, Eyrik, Qanqleri, Buri (Böri), Qunn, 
Qunlanq, Eynar və sair. Tanrı Odinin 12 epitetindən biri də İs-
land dilində «qoşun başçısı» mənasını verən «Ərən» (Herən, 
Herran) sözüdür. Altay-Ural  dil ailəsinə daxil olan Fin-uqor 
xalqlarında «Kür» sözü bir neçə çay adında, «Meşə» sözü fin və 
eston dillərində «Metsə» şəklində indi də yaşamaqdadır. 

Tur Heyerdal norveçlilərin ilkin vətəni kimi Azərbaycanı 
«kəşf» etməmişdən əvvəl, o, Skandinaviyalıların yazılı mən-
bələrində göstərilmiş vətənlərinin adı – «Azər», xalqlarının adı 
– «Az», As», rəhbərlərinin adı – «Odin» terminlərinin kökünün 
axtarışına ilk dəfə Rusiya ərazilərində başladığından, orada olan 
qədim As yurdlarını (Azov şəhəri, Azər şəhəri – Azqrad) ilk 
vətəni hesab etmiş, lakin Azərbaycanda olduqdan sonra, məhz 
Azərbaycanın bütün parametrlərinə görə, yazılı mənbələrdə 

qeyd edilən Azər yurdu olduğunu, birmənalı olaraq, irəli sür-
müşdür. O, hələ 1962-ci ildə Rusiya ərazilərində – Novoçerkas-
skda da olmuş, Skandinaviya saqlarında olan məlumatlara görə, 
eramızdan əvvəl 1-ci, eramızın 1-2-ci əsrlərində As tayfalarının 
olduğunu və onların Azər adlı şəhərlərinin olduğunu göstərmiş-
dir. Son dərəcə maraqlı tarixi faktdır ki, orta əsrlərdə Adıgey-
də Azov – «Asqala» (Asların şəhəri) adlanmışdır. «Az» adı ilə 
«Azov» şəhəri və dənizi qəbul edildiyindən, bəzi tədqiqatçı-
lar onların əcdadlarının məhz Don ətrafı ərazilərdən gəldiyini 
bildirmişlər. Heredotun «Tarix»ində adı çəkilən xalqlar hazır-
da həmin adlarla mövcud olmasalar da, başqa adlarla yaşayır, 
varlıqlarını sürdürürlər. Snorri Strulssona görə, Odin «As»lara 
məxsusdur, Don hövzəsində Azov şəhərindən (Azov dənizi də 
As, Az tayfalarının adındandır) Baltik və İsveç ərazilərinə gəl-
mişlər. O, Asların Dondan şərq tərəfdə, Vanların isə qərb tərəfdə 
yaşadıqlarını və bir-biriləri ilə daim rəqabətdə olduqlarını bildi-
rir. Onun yazdıqlarına görə, Asların başçısı Odin, oğlunun adı 
isə Tor olmuşdur (bəzi mənbələrdə İdan və Turs). Aslar Azov 
sahillərində Azər (Asqard, Azqard, yaxud Asqrad) şəhərinin 
əsasını qoymuşlar. Aslar mənbələrdə Sarmatlar kimi də qəbul 
edilmişdir. 

Eyni zamanda, rus tarixçiləri də bu məsələ ilə bağlı tədqiqat 
işləri apararaq, bütün slavyan xalqlarının da qədim ilkin tay-
faların Aslarla qarışığından sonra yetkin xalq kimi təşəkkülü 
ideyasını müdafiə etmişlər. Belə ki, V.İ.Şerbakovun «Asqrad – 
Allahlar şəhəri» adlı tarixi kitabında bu barədə maraqlı məlu-
matlar verilmişdir. O, qədim arilərin Türk Altayından gələrək 
Türkmənistanda yerləşən Kopetdağ ətəklərində yerləşdiklərini 
və onların «As allahları» şəhərinin olduğunu irəli sürmüşdür. 
Tuvalıların mifologiyasında bu gün də «Azərlər» – «Göylərin 

dəmir oğulları» kimi qəbul edilir, onların ilahi mənşəyi tanınır, 
Yer üzündə hakimiyyətin onlara məxsus olduğu bildirilir. Şa-
man mahnılarında «Azər»lər səmanın oğulları, Azər ölkəsinin 
övladları kimi qəbul edilir, Azər həm səmavi, həm yer səltənəti-
ni ifadə edir. Yeri gəlmişkən, onu da qeyd etməliyik ki, Azər yer 
adı, məhz «Azər» formasında yalnız bizim Vətənimiz –Azər-
baycanda mövcuddur, xalq özü də Azərbaycanlı adlanır, indi də 
Cənubi Azərbaycanda (İran) Azər şəhəri mövcuddur. 

V.İ.Şerbakov Türk daş kitabələrində olan qədim runi yazı-
lıarını da tədqiq etmiş və bildirmişdir ki, Skiflər dövründə Türk-
mənistanda Kopetdağda As şəhəri (Asqrad) olmuşdur. Həmin 
şəhərdən əvvəl Türk Altayında «As – Allahlar şəhəri» olmuş-
dur. Onun fikrincə, Türk  runiləri xırda dəyişikliklərlə 2.000 illik 
dövrdən sonra İslandiyanının mifologiyasında eynilə təkrarlan-
mışdır ki, bu da təsadüfi deyildir. Onun qənatinə görə, Asqard 
və Şambala ideyaları əvvəllər vahid ideya – mənbə olmuşdur. 
Asqard ideyası Tibetdə vahid süjet kimi buddistlərin Şamba-
la variantında, üçüncü qol isə Çin yazılı mənbələrində, fəlsəfi 
məktəblərində təzahür etmişdir.  

V.Şerbakov, adı çəkilən əsərində, Asların başçısı Odinin, As 
tayfaları (sonradan Vikinq də adlanmışlar) ilə birgə şimaldakı 
sakslar ölkəsinə gəldiyini, həmin əraziləri 3 oğlu arasında böldü-
yünü: Veqded adlı oğluna şərq hissəsini, Beldeq (Baldr) adlı oğlu-
na Vestfaliyanı, üçüncü oğlu Siqiyə isə Franklar ölkəsini verdiyini 
bildirir. Həmin əsərdə göstərilənlərə əsasən, sonra Odin Reydqot-
land ölkəsinə gəlmiş, Skeld adlı oğlunu (Skeldunq sülaləsi Dani-
marka konunqlarıdır) oraya hakim təyin etmiş, ölkə Yutlandiya 
(Danimarka) adlanmışdır. Sonra Odin İsveçə getmiş, oranın ha-
kimi Qülvi onu yaxşı qarşılamış, hakimiyyəti könüllü olaraq ona 
vermiş, o, Siqtun adlı yeri özünə məskən etmiş, şəhər salmışdır. 

Sonra o, Seminq adlı oğlunu (Norveç konunqları, hakimləri onun 
nəsli olmuşdur) indiki Norveç ərazilərinə hakim təyin etmiş, özü 
ilə İnqvi adlı oğlunu götürmüş (İsveçin konunqu, İnqlinqlər sü-
laləsi), As tayfaları orada yerli qadınlarla evlənmiş, sürətlə sayları 
artmış, bütün Saks ölkəsinə yayılmış, onların dilləri –As – Az dili 
həmin ölkələrin əhalisinin dilinə çevrilmişdir. 

V.Şerbakov Skandinaviya saqlarında olan məlumatlara əsas-
lanaraq, bildirmişdir ki, Oka çayı və Donun yuxarı  sahillərində 
Van torpağı yerləşmişdir. Vanların həmin əraziyə Cənubi 
Qafqazdan (Urartu, Van çarlığı) getdikləri bildirilir. Şambalanın 
müəllimi və böyüyü Dacboq (Dacbo, Capo) da vanlardan ol-
muşdur. Vanlar Asların qonşuları və rəqibləri olmuşlar. 

Beləliklə, V.Şerbakova görə, Aslar Kopetdağdan – Türk-
mənistandan başlayıb, Qara dəniz sahillərinə gəlmiş, oradan isə 
Avropanın şimal-qərbinə getmişlər. Aslara vanların bir hissəsi 
də qoşulmuş, Odin As və Vanlara run (runi yazıları) və 9 dünya 
– vilayət bağışlamış, xristianlığa qədərki Asatra dini də onlara 
məxsus olmuşdur.

Tarixi faktlara görə, Aslar – Vikinqlər tarixdə son dərəcə dö-
yüşkən xalq olmaqla, Azərbaycandan dəniz yolu ilə çıxıb, İsveç, 
Danimarka, İslandiya, İrlandiya, Qrenlandiya, Norveç, Şimali 
Amerika və Şimali Afrikada  məskunlaşmış, oradan, həmçinin 
İngiltərə, Fransa, Almaniya, Yaxın Şərq və Afrikanın şimal əra-
zilərinə, o cümlədən Mərakeşə çoxsaylı yürüşlər edərək, strateji 
əhəmiyyət daşıyan ərazi və yaşayış məntəqələrini ələ keçirmiş, 
həmin ərazilərdə məskunlaşmış, İngiltərə, Şotlandiya, Fransa və 
İrlandiya dövlətçiliyinin əsasını qoymuş və həmin dövlətlərin 
ilk kralları olmuşlar. Bu gün də Şotlandiya adalarında minlərlə 
As mənşəli yer adları vardır.

Latın mənbələrində Vikinqlər «Norman» adlanmışlar ki, bu 
gün bir çox şimal xalqları, xüsusilə isveçlilər Vikinqləri özləri-
nin əcdadları sayırlar. Kiyev Rus dövlətinə aid yazılı mənbələr-
də isə Aslar – Vikinqlər  «Varyaq»lar kimi xatırlanır, ilk Kiyev 
Rus dövlətini məhz Varyaqların – Vikinqlərin qurduğu göstəri-
lir. Avropada Vikinqlərin tarixi, əsasən xristianlığın qəbulundan 
sonrakı dövr mənbələrində yazıldığından, onlar barədə ilkin mə-
lumatları yalnız Skandinaviya saqlarından – yazılı mənbələrin-
dən əldə etmək mümkündür. Franklarda Vikinq adı altında təkcə 
Skandinaviyalılar deyil, bütün şimal xalqları – hətta, slavyan, 
rus və finlər də nəzərdə tutulmuşlar. X-XI əsrlərdə Almaniya-
da vikinqlər «Askeman» (burada «As», «Az» və sonda «man» 
terminləri tədqiqatçıların diqqətini cəlb etmişdir) adlanmışlar. 
Anqlosakslar isə onları «Dan» (danimarkalı) adlandırmışlar. Çox 
maraqlıdır ki, danimarkalıların öz tarixi mənbələrində əcdadla-
rının «Turyuq» (Türk), rəhbərlərinin isə «Konunq» (Xaqan) ad-
lanması göstərilmişdir. Skandinaviya saqlarında olan yazılarda 
çoxsaylı Azərbaycan (Türk) mənşəli sözlər də işlədilməsi dərin 
tarixi mətləblərdən xəbər verir. Başçının «Xakon», «Xaqan» 
adlanması, «Vətən»ə «Otan» deyilməsi və sair. İrlandiyada nor-
veçli vikinqlərə «Finnqal» (açıq rəngli), danimarkalı vikinqlərə 
isə «Dubqal» (qara, tünd rəngli) deyilmişdir. Bizansda onlara 
«Varanq» deyilmişdir. Müsəlman İspaniyasında (Kordova Kral-
lığı) isə onlara «Əl-Məcus» (Möcüzə) adı vermişlər. Tarixi qay-
naqlara görə, Vikinqlərin yürüşlərinə Baltik ölkələrinin slavyan 
əhalisi (Vendlər) də qoşulmuş və vahid qüvvə şəklində iştirak 
etmişlər. Saqlarda, həmçinin Varyaqlardan – «est», «kur», «kur-
şi» və «vend» kimi də bəhs edilir. İsveç tarixçisi Snorri Sturlu-
sonun məlumatlarına görə, Danimarkada 1049-cu ildə Sveynin, 
1051-ci ildə isə Maqnusun kral olduğu vaxtlarda kilsələrdə bu 
cür,  xüsusi dualar oxunurdu: «Allah, bizi kurşilərdən qoru!».

Asların – Vikinqlərin yazıları Runi əlifbası olmuşdur. İsland, 
norveç, irland və danimarka dilləri ümumskandinav dilləri ailə-
sinə daxil olmaqla, bizim eranın III əsrinə aid Runi yazılarına 
əsaslanmışdır. Vikinqlər dövründə (800-1050) bu dillərdə köklü 
dəyişikliklər baş vermişdir. Dünyanın nüfuzlu tədqiqatçı alim-
ləri həmin yazıların qədim Türk Runi əlifbası ilə, demək olar 
ki, eyniliyi ideyasını irəli sürmüş və sübuta yetirmişlər. Belə ki, 
Skandinaviya runiləri  (yazıları) qədim Türk (Orxon-Yenisey) 
runilərinin varisi olmaqla, özündə türk dillərinin qrammmatik 
köklərini də yaşatmaqdadır. Bu yazıların bir-biri ilə çoxsaylı tə-
mas nöqtələri – əlifba eyniliyi, Türk dillərində «lar, lər» cəm 
şəkilçisinin onlarda da olması, feillərin, xəbərlərin cümlənin 
sonunda işlənməsi, Otan (Vətən) və sair eyni mənşəli sözlərin 
olması və digər, kifayət qədər eyniliklər mövcuddur. Tədqiqat-
çıların fikrincə, məhz Azların (Vikinq adı ilə) Avropa, Afrika və 
Amerikada məskunlaşmaları, həmin xalqların dil, mədəniyyət və 
tarixlərinə köklü təsirləri nəticəsində, qədim Azərbaycan – türk 
dillərində mənsubiyyət və adam mənasını bildirən «man»(şəxs 
əvəzliyi kimi «mən») sözü Alman, German və sair olmaqla 
(Türkman, Ataman və sair sözləri də belə yaranmışdır), bütöv 
bir alman millətinin adında əksini tapmış, ingilis, alman və digər 
Avropa xalqlarının dillərinə çoxsaylı Azərbaycan – Türk mən-
şəli sözlər keçmişdir. (ingilislərdə «qold» – altın, «tis» – diş və 
sair). Tədqiqatçılar həmin xalqların dillərində olan sözlərin 25-
30 %-nin Azlardan (vikinqlərdən) əxz edildiyini qeyd edirlər. 
Skandinaviyalılarda olan «murza», «bu» sözləri, «da, də» şəkil-
çiləri də eynilə Azərbaycan-türk mənşəli sözlərdir. Çox maraqlı 
faktlardır ki, bu gün də Norveçdə Xordalan (Xırdalan), Xaldan, 
Xamar, Xamaryoy, Xaram, Xeqebustad (Qobustan), Xurdal, 
Xurum, Askər, Asköy, Askim, Qarasyok, Qyoular,  Qausdal, 

Volda, Mandal, Sondal, Sundal, Suldal, Surnadal, Seltun, Tolqa, 
Tokke, Yartdal, Odda, Xəmsədal kimi şəhər adları mövcuddur. 
Son dərəcə diqqətçəkən faktdır ki, tarixdə Ağ Hunların (Ağ As-
ların) başqa adı kimi bilinən, həmçinin mistik qüvvəyə malik 
müqəddəs, ilahi şəxs mənasını verən Abdal adı ilə də Norveç-
də «Apdal», «Opdal», «Alvdal», «Nure-oq-Uvdal» şəhər adları 
vardır. Eləcə də, Danimarkada – Yutlandiya əyalətində «Orhuz» 
(Orxon, Oğuz), Danimarkanın Zelandiya əyalətində Köqe şəhə-
ri; İsveçdə  Avesta, Astorp, Asarna, Askersund, Süslebek şəhər-
ləri, İslandiya, İrlandiya, Almaniya, Böyük Britaniya, Fransa, 
İspaniya, Rusiya, Ukrayna, Rumıniya, Macarıstan – bir sözlə 
Asların (Vikinqlərin, Varyaqların) yayıldığı dünyanın bütün əra-
zilərində (hələ biz Türk xalqları və dövlətlərinin ərazilərini say-
mırıq) olan çoxsaylı etnonimlər Azərbaycan – Türk qövmlərinin 
adları, yer-yurd adları, sözləri ilə çox səsləşir.  

Bildirdiyimiz kimi, Azlar – Vikinqlər təkcə Baltik dənizinə 
yox, Şimali Atlantik və Aralıq dənizlərinə də çoxsaylı dəniz 
yürüşləri etmişlər. VIII-IX əsrlərdə onlar İngiltərə, Almaniya 
(xüsusilə şimal hissəsi), Fransa, İspaniya və digər ərazilərə yü-
rüşlər etmiş, əsas şəhərləri qəsb etmiş, 820-ci ildə bütün İrlan-
diya sahilləri Vikinqlər tərəfindən tutulmuş, 839-cu ildə Arma 
paytaxt olmaqla, İrlandiya krallığının əsasını qoymuşlar. 860-cı 
ildə onlar İslandiya adasını kəşf etmiş və Şimali Afrika və İta-
liyaya yürüşlər təşkil etmişlər. 861-ci ildə Pampelun və Piriney 
yarımadasına çatmış və yerli hökmdarları əsir almışlar. 870-ci 
ildə vikinq İnqolf Arnardson İslandiyada (Reykyavik) ilk yaşa-
yış məntəqəsi salmış, 870-890-cı illərdə Şimali Dvini kəşf et-
miş, 875-ci ildə isə ilk dəfə Qrenlandiyaya getmişlər. 900-cu 
ildə Vikinqlər tərəfindən Ziqvridin başçılığı altında ilk Norveç 
dövləti yaradılmışdır. 911-ci ildə Normandiya alınmış, 936-cı 

ildə Qorm Danimarkanın ilk kralı olmuşdur. 986-cı ildə vi-
kinqlər Kolumbdan düz 500 il əvvəl Şimali Amerika sahillərinə 
(Vinland) getmiş və orada məskən salmışlar. 1066-cı ildə onlar 
İngilətəni tam zəbt etmişlər. Bu dövr tarixdə «Azərlər, yaxud 
Vikinqlər epoxası, erası» adlanır. 

XI əsrin I yarısında Avropada xristianlığın yayılması, feoda-
lizmin inkişafı və digər amillərin təsirindən, vikinqlərin yürüş-
ləri dayanmış, onlar həmin ərazilərdə oturaq həyata keçməklə, 
məskunlaşmışlar. Lakin onlar Bizans imperiyası və Rus knyaz-
lıqlarında xidmətdə olmuş, həmçinin 1107-1110-cu illərdə özlə-
ri Müqəddəs Torpaqlara xaçlı yürüşləri təşkil etmişlər.

Asların Skandinaviyadan sonra, Rusiya dövlətini qurma-
ları da rus yazılı mənbələrinin özündə birbaşa göstərilmişdir. 
IX-XI əsrlərdə Azların tərkibində olan tayfa adı kimi «Rus» 
sözü Skandinaviyadan gələnlərə aid edilirdisə, sonrakı dövrlər-
də Aslar, Azərlər – yəni Varyaqlar adı (Vikinqlər, Normanlar) 
tərəfindən nəzarət edilən Kiyev Rus ərazilərində yaşayan bütün 
Vikinqlərə, lap sonralar isə həm də slavyanlara (indiki ruslara) 
da aid edilməyə başlandı. XII əsrə aid, rus xalqının ən qədim 
yazılı mənbəyi olan «Ötən illərin dastanı»nda olan məlumat-
lara əsasən, Aslar – Varyaqlar (skandinaviyalı normanlar – vi-
kinqlər) şərqi slavyan xalqlarının tarixində ilk Novqorod və Ki-
yev Rus dövlətlərinin əsasını qoymuş və həmin dövlətləri idarə 
etmişlər. Salnamələrə əsasən, daxili çəkişmələrdən yorulmuş 
slavyanlar və fin-uqorlar dövlət qurmaları, idarə etmələri barədə 
«Rus» adlanan varyaqlara müraciət etmiş, onlar da həmin dövlət 
təsisatlarını və ordularını qurmuş, onun idarə edilməsində mü-
hüm mövqe tutmaqla, həmişə iştirak etmiş, bu səbəbdən dövlət 
Kiyev Rus dövləti adlanmışdır. Knyaz Vladimir Svyatoslavın 
yanında norveçli (vikinq) Olav Tryuqvason xidmət  etmişdir. 

 Vladimir 979-cu ildə, məhz varyaqların gücü ilə Kiyevdə ha-
kimiyyəti ələ almış, sonra onlar həmin şəhəri özlərinin tutdu-
ğunu və özlərinə məxsus olduğunu bildirərək, adambaşına 2 
qrivendən olmaqla xərac tələb edəndə, Vladimir onlardan can 
qurtarmaq üçün yollar axtarmağa başlamış, onları yeni torpaqlar 
adı ilə aldadıb, Bizansa göndərmiş və Bizans çarına məktubun-
da onun da eyni aqibətlə üzləşməməsi üçün, onları şəhərə bu-
raxmamağı, ölkə ərazisində səpələməyi, yaymağı, paylaşdırıb, 
 qüvvələrini  zəiflətməyi məsləhət görmüşdü. Knyaz Yaroslav 
Mudrının (1019-1054) «Russkaya Pravda»sında Aslara – var-
yaqlara xüsusi status tanınmışdır. Kiyevin «Müqəddəs Sofiya» 
məbədində XI əsrə aid Azərbaycanca (Türkcə) yazı – mətn var-
dır. «İqor polku haqqında bir neçə söz» dastanında da çoxsaylı 
Azərbaycan (Türk) sözləri vardır. 

Varyaqlar barədə müsəlman mütəfəkkirlərinin, o cümlədən 
Xarəzmdən olan Əl-Biruninin (1029) əsərlərində «Varanqa» 
kimi bəhs edilir, orada slavyanlar isə «Saklab» adlandırılır. Bi-
zans mənbələrində 1034-cü ildə Kiçik Asiyada Varyaqların ol-
masından danışılır. Rus alimi V.Q.Vasilyevski «varanqi»nin fo-
netik dəyişmələrlə «Frank» və ya «Maranqi» kimi işlədilməsini, 
yəni «dənizdən gələnər» mənasında olduğunu irəli sürmüşdür. 
Norveçin şimalında Rusiyanın Murmansk vilayətinin yaxınlı-
ğında Varanqer yarımadası və körfəzi vardır. XII əsr saqlarında 
Bizansdakı muzdlu varyaqlara münasibətdə də «Verinq» sözü 
işlədilmişdir.  

Almanlar və Asların – Varyaqların, Vikinqlərin vahid mən-
şəyi barədə də çoxsaylı tədqiqatlar aparılmış, xüsusilə rus təd-
qiqatçı alimləri «Alman» termininin «Varyaq» termini içərisin-
dən XIII əsrdən başlayaraq zühur etdiyi ideyasını qəbul etmiş-
lər. Çar İvan Qroznı İsveç kralına yazdığı məktubda almanları 

«Varyaq» adlandırırdı. İngilis səfiri Fletçer yazırdı ki, XVI əsrdə 
ruslar və İvan Qroznı özlərini, baltik slavyanları və macarlarla 
birlikdə alman – varyaq əsilli hesab edirdilər. Varyaq termini 
sonralar o qədər yayılmışdı ki, bütün Baltik, Skandinaviya, Da-
nimarka, Almaniya, Slavyan xalqlarını da öz adı altında birləş-
dirirdi. Alman və qərb tədqiqatçıları Bavariyalıları və Macarları 
sırf Atillanın Skif və ya Hun tayfalarının varisləri hesab edirlər. 
Maraqlıdır ki, qədim almanlar kimi, vikinqlər də xristianlığa 
 qədər ənənəvi alman – skandinaviya dini olan Asatru («As»atru) 
ənənəsində olmuş, dəfn mərasimləri də, eynilə Türk qəbilələrində 
olduğu kimi, qəbilə başçısı və ya sərkərdənin atı və döyüş alətləri 
ilə birgə dəfn edilərək, üzərində məhz Kurqan qurulması şək-
lində olmuşdur. XV-XVII əsr rus yazılı mənbələrində isə «var-
yaq» adı altında «Türklər, Tatar (Noqay – Nuxa), Poloveslər» 
də qəbul edilmişdir. Almaniyada III Reyx zamanında «Ari» irqi 
adı altında Şimali Almaniyada yaşayan Vikinqlər başa düşülmüş, 
onlar Alman xalqına qohum sayılmışdır. II Dünya müharibəsi za-
manı skandinaviyalı könüllülərdən ibarət «SS»çilərin «Vikinq» 
adlanan 5-ci tank diviziyası da təşkil olunmuşdu. Habelə, Alman 
– skandinaviya mifologiyasında «allahlar panteonu»nda qədim 
Azərlərin baş allahı – Odin və əlavə 12 allah mövcud olmuşdur: 
Tor, Baldr, Tyur, Heymdal, Braqi, Xyod, Vidar, Vali, Ull, Nyord, 
Freyr, Loki. Çox maraqlıdır ki, Almanlarda ilk adam, alman (ger-
man) tayfalarının ilk əcdadı «Man» adlanır. «Ask» (As) isə ilk kişi 
adıdır, Asların əcdadıdır. Həmçinin, qədim Skandinaviya yazılı 
mənbələrində, «qəhrəman başçı»nın Azərbaycanda və ümumiy-
yətlə Türklərdə olduğu kimi, «Xaqen» (Xaqan) adlanması çox 
diqqətçəkicidir. Qədim skif dilində Azərbaycan və digər Türk 
dillərində olduğu kimi, «mən», «qara», «gün» və digər çoxsay-
lı sözlərin eyni mənada işlədilməsi, eyni zamanda skif dilində 

 slavyan mənşəli hesab edilən sözlərin də mövcudluğu bir daha 
bütün bu xalqların vahid genezisi barədə tam qətiyyətli fikir söy-
ləməyə imkan verir. Slavyan xalqlarından məhz ruslarda soyad 
sonluğu kimi «ev, yev, ov» şəkilçilərinin, rus dilinə qədim Türk 
(Azər) dillərindən keçməsinə dair mötəbər mənbələr mövcuddur. 
Belə ki, Azər (türk) dillərində «ev» sözü ən qədim dövrlərdə «qa-
dın», «arvad», sonralar isə  – bir ailənin yaşadığı «ocaq, yurd, 
tikili» mənalarını vermişdir ki, bu söz «Azər» dilindən rus dilinə 
də hər hansı şəxsin hansısa ailəyə mənsubiyyəti, yəni hansısa 
«ev»dən olması mənasında, soyad sonluğu kimi  keçmiş, incə sa-
itli sözlərdə orijinalda olduğu kimi – «ev», yev», qalın saitli söz-
lərdə isə fonetik dəyişikliyə uğrayaraq, «ov» kimi işlədilmişdir. 

«Az» və «As» etnonimləri Altaydan Uraladək yayılmışdır. 
Altayların tərkibində «baylaq as», teleutlarda «tort – as», qırğız-
larda – «azıq» tayfası (ən qədim insan məskənlərindən olan, Azər-
baycandakı Azıx mağarasının adı da eyni mənşəlidir), Qafqaz 
xalqlarından balkarlar, osetin (asetin, alan) və qaraçaylarda «as», 
«aslar» tayfaları, başqır-qataylarda «aslar» (aşlar) vardır. Həm-
çinin, «As» adı ilə bağlı yaşayış məntəqələri: Fərqanədə, Qırğı-
zıstanın şimalında: «As», «Assa», «Oş», «Talas» (Azərbaycanın 
cənubunda «Talıs» – dağ, İsmayıllı rayonunda «Talıstan» – kənd 
və çay adları, Tərtər rayonunda «Talış» kənd adı;  Sırdəryada 
– «Asa», «Asar» («Azər»), «Asnas», «Yası» və sair; Ural və 
Volqa-Kamada – «Assı», «Asılı», «Ası», «Aşa», «Oş»; Qafqaz-
da – «Assı», «Assa»; Krımda –  «Ase», «Böyük As», «Temes 
As», «Assı-Coroqçu» kimi yer adları mövcuddur. 

Tarixi məlumatlara əsasən, Qafqazda yaşayan «As»lar – 
həmçinin, indiki osetinlər, alanlar olmuşlar, türk mənşəlidir-
lər. Osetinlər Balkariyanı As, əhalisini isə Assiaq adlandırmış-
lar. Eramızın I minilliyində As sözü Alan sözünün əvəzində 

 işlənmişsə də, XII-XIII əsrlərdə artıq daha geniş arealı əhatə 
etmişdir. Qafqazda – İnquşetiyada bu gün də «As çayı», «As 
dərəsi» adları qorunmuşdur. Orta Asiya toponimlərində olan 
As və Qafqaz Asları qarşılıqlı əlaqədədirlər. N.Y.Biçurinə 
görə, Xəzəryanı, Aralətrafı və Sırdərya sahillərində mövcud 
olmuş Yançay dövləti Usunilərin idi. Usunilər – Aslar (Asii, 
Asian) – alanlardır. Orxon-Yenisey abidələrində Altayda «tort-
as», «baylaq-as», qırğız tayfası «azıq», dünyada ən qədim 
 insan məskənlərindən olan Azərbaycanda Azıq (Azıx) mağa-
rası «As»ların tarixdə qalan dərin izləridir. Mənbələrdə olan 
məlumatlara görə, Azlar VIII əsrin başlanğıcında Altayda ya-
yılmağa başlamış, Yeddiçay Türkeşlərinin tabeliyində olmuş-
lar. Bəzi tədqiqatçılar onların qıpçaqlarla da qohumluğunu 
irəli sürürlər. VIII-IX əsrlərdə Aslar türkdilli tayfalar olmuş, 
XI-XII əsrlərdə Qara-Qiday və Qidaneylərin tərkibində qər-
bə getmişlər. XIII əsrdə Aslar digər köçərilərlə birgə Şimali 
Qafqaz, Qara dəniz sahilləri, Ural ətrafı da daxil olmaqla, bü-
tün Dəşt-Qıpçaqda yayılmışlar. R.Q.Kuzeyevin fikrincə, Şərqi 
Avropada As toponimləri də, məhz həmin «As»larla bağlı ol-
muşdur. XIII əsrin II yarısında Əl-Cüveyni 1252-1260-cı illər-
də yazdığı mənbələrdə, monqollar tərəfindən alınmış ərazilər-
də Alan və Asların da adını ayrıca çəkərək, Tatarların «Asların 
ölkəsini» tutduqlarını yazır ki, bu da Asların qeyri-alanlar oldu-
ğunu göstərir. Tatar Xanı Batı barəsində danışarkən də o, Alan-
ları və Asları ayrı-ayrılıqda sadalayır. Cüzdani və Qəzvininin 
əsərlərində də Tatar Baçmana (Baçımaq) qarşı burçeviçlərdən 
olan «Burcoğlu» və müttəfiqi Aslardan olan «Kaçir-ukul» – 
Qaçır oğlunun adı çəkilir. Başqırlarda As və Assıların mey-
dana çıxması Volqa-Kama və Cənubi Urala Qatayların köçü 
ilə bağlı olmuşdur. Qırğızlarda Quzuquna-Azıq,  başqırdlarda 

Quzqun-Qatay, qırğızlarda Börü-Azıq – Salyut tayfalarının 
tərkibində Boro tayfası da həmin yaddaşın ifadəsidir. 

Qızıl Orda dövründə də əsas tayfalardan biri As, Azlar ol-
muşdur. Məşhur ərəb coğrafiyaşünası və səyyahı Əbul Həsən 
Əli b.Musa Səid əl-Məğribi (1214-1286) «Kitab-əl coğrafiya» 
əsərində göstərir: «Gürcüstanın şərqində Alan ölkəsi var ki, on-
lar xristianlaşmış Türklərdir, onlardan sonra Türk tayfaları olan 
As xalqı vardır». 

XIV əsr ərəb mənbələrində də (ibn-Bəttuti, əl-Ömər, Əbül-
fədin) Alanlar – Türk kimi qeyd olunur. Əbülfəd (1273-1331) 
əlavə edir ki, onlarla qonşuluqda digər Türk xalqı olan As tay-
faları yaşayır ki, onlar hər ikisi eyni kökdəndirlər». Əbülfəd 
Asların XIV əsrdə Dəryal dərəsinə yayıldıqlarını, İslamı qəbul 
etdiklərini, çöl rayonlarında və Sarayda yaşadıqlarını göstərir. 
XIV əsr ərəb müəlliflərindən əl-Qərnəti isə «Alan» və «Az»-
ların dillərində fərqlər olduğunu bildirir. X əsrdə Xarəzmdə 
yaşamış «əl-Ərsiyah» (Aorsi – As) adlanan As tayfaları sonra-
lar qərbə köçmüşlər. İosif  Flavi «As»ları Peçeneq dilli hesab 
edir. Mahmud Kaşqari Peçeneqlərin dilinin Bulqar və Suvarlar-
la yaxın olduğunu bildirərək, onları Sabir-Xəzər ittifaqının dili 
ilə – Qafqazın şimal-şərq və Azərbaycanın şimal hissəsinin da-
ilektləri ilə eyniləşdirir. Avropalı tədqiqatçılar: Rubruk və Mar-
ko Polo isə «As» və «Alan»ların heç bir fərqlərinin olmadığını 
bildirərək, onları eyniləşdirir və alanların özlərini As adlandır-
dıqlarını bildirir. İohan de Karpini isə onları ayrı tayfalar kimi 
təqdim edir. Rubruk Tatar-monqolların polovesləri – «Ağ-As» 
adlandırdıqlarını bildirir. 1222-ci ildə Şimali Qafqazda Alan və 
Qıpçaqların birləşmiş qüvvələri ilə qarşılaşan Tatar-monqollar 
onları bir-birindən fərqləndirmişdir. XIII əsrdə yaşamış Bizanslı 
müəllif Q.Paximer də Alanlarla Ağ Asları fərqləndirir. Rubruka 

görə, Tatar-monqollar Kumanları Ağ-As adlandıraraq (Yas Kun, 
Yas Kuman), Tatarların Kumanlara – Ağ As (Yas Hun, Kun, Yas 
Kuman) deməklə, «Ağ As»ları «Qara As»lardan fərqləndirdik-
lərini bildirmişdir.

XV əsrin əvvəllərində Qızıl Ordaya səyahət etmiş, Şima-
li Qafqaz və Krımda da olmuş İohan de Qalonifontibus yazır-
dı: «Qara dəniz sahillərində, şimaldan Tatariya, şərqdən Xəzər 
dağları (Qafqaz dağları), cənubdən isə Gürcüstan və Abxaziya 
ilə həmsərhədd olan «Zikiya və ya Tarkuasiya» adlanan ölkə, 
tərcümədə «Zikiya və ya Çərkəziya» kimi göstərilir; latın mətn-
lərində də «Tarkas»ın tərcüməsi «Çərkəz» göstərilir, Çərkəziya-
da Ağ və Qara Çərkəzlər yaşayır, Tana şəhəri «Yuxarı Çərkəzi-
ya»da Don çayı sahilində yerləşir». Müəlliflərdən Barbaro isə 
tayfalardan «Tatarkoziya»ların da adını çəkir. Əl-Məğribi və 
Əbülfədin əsərlərində göstərdiyi «Tarkaus», elə, «Türk as»lar-
dır. Barbora Qafqaz xalqlarının tarixi barədə yazır ki, «burada 
yaşayan, etnik mənşəyi nə olursa olsun, bütün xalqlar hamısı 
Tatar (Azərbaycan) dilində danışırlar». 

İndiki Gürcüstan ərazisində Axalsix rayonunda Azqur kən-
di, (Səlcuq oğuzlarının Yazqur tayfasının adından), Azqüdə kən-
di və həmin adda göl, Dmanisi rayonunda Azgəyliyən kəndi, 
XVII əsrdə Tiflis əyalətinin Dəmirçi Həsənli nahiyəsində «Az 
keçi» kəndi, Tiflis quberniyasının Borçalı qəzasında «Aşaroğlu» 
qışlaq adı, Kaxbeqi rayonunda «Aşqala» kənd adı (Türkiyənin 
şərqində Ərzurum  qalasının adı da Aşqaladır), İrəvan quberni-
yasının Şirak düzünün cənub-şərqində Aşqala dağı mövcuddur.

Maraqlıdır ki, ərəb və fars mənbələrində «As» və «Az» 
etnoformantlarının əvvəlinə «X» səsi əlavə edilməklə, dünya 
ədəbiyyatına və tarixinə «Xas», Xaz» variantlarında keçmişdir. 
Məhz bu səbəbdəndir ki, əslində «Azər» tayfa adı da «Xəzər» 

adı ilə tanınmışdır, «Xəzər» – elə, «Asər», Azər» deməkdir. 
Yuxarıda, Türkmən mənbələrində Azərbaycana – Xəzərbaycan 
deyilməsi barədə bildirmişdik. Təsadüfi deyildir ki, çoxsaylı 
mənbələrdə «As» etnonimi həm Xəzərlərə, həm də Bulqarla-
ra aid edilir. Xəzər, Bulqar, As, Alan, Kuman, Qıpçaq, Burtas, 
Çərkəz xalqları – hamısı, əslində Azərlərin – Asların törəmələ-
ridir. Bəzi müəlliflərin fikrincə, «Çərkəz» sözü «Çeruk as» sö-
zündən törəmişdir. 

Yazılı tarixi mənbələrdə Şimali Qafqazda «As» ölkəsi barə-
də məlumatlar vardır. 1331-ci ilə aid Çin xəritələrində də Sarıkəs 
(Çərkəs), Bulqar və Kinça (Qıpçaq) adları ilə yanaşı «Alan-As» 
adı da çəkilir. Tatar-monqol işğalı zamanı Asların bir hissəsi-
nin Krıma «Qırx Yer» (Çufut Qala) («Qırx Yer» – «Qırx Ab-
dal» mənasındadır) adlanan yerə köçdükləri bilinir. XIII əsrin 
2-ci yarısında İbn Xaldunun əsərlərində «Umuk»lar (Kumuk) 
barədə məlumat verilir. Qızıl Orda xalqlarının təkibində Krım 
xanlığının içərisində «As-şirin»lərin (Kovş-çomuç damğası ilə 
As tayfaları) Toxtamışın  atası Tuy-Hacının köməkçiləri olması 
barədə də qaynaqlar mövcuddur. 

İran tarixçisi Şərəfəddin Yəzdi (ö.1454) «Qələbə kitabı» 
adlı əsərində Teymurun Qızıl Ordaya qarşı 1394-1395-ci illərdə 
hücumları sırasında Şimali Qafqazda doğma şəhəri Aşağı Cu-
lat şəhəri olan, «As xalqının» hakimi Buraxanla vuruşmasını 
göstərir. 1396-cı ildə Teymurun əleyhinə Toxtamışın tərəfindən 
As-Borqanların (Bulqarların) vuruşması bildirilir. Bildirdiyimiz 
kimi, Asların bir hissəsi Krıma, bir hissəsi də Macarıstana get-
mişlər. XV əsrə aid mənbələrdə Macarıstanda Zadva və Tarna 
çayları yaxınlığında Yas-Beren şəhərinin (40.000-lik əhalisi 
olan) adı çəkilir. Rumınıya və Qərbi Ukraynada da oxşar to-
ponimlər mövcuddur. Boraqan, Barqın, Barın, Yas-Beren adlı 

toponimlər Borqanlar (bulqarlar) tərəfindən qoyulmuşdur. XIII 
əsrdən Macarların tərkibində Yas-Kun (Yas-Kuman) tayfaları-
nın təşəkkülü nəticəsində onların adı ilə – Eszlar, Oszlar adları 
ilə 7 yaşayış məntəqəsi bilinir.   

Şimali Qafqazda yaşayan «Xas-kumık» (As-kumık), Qa-
zı-qaytaq, Macarıstanda olan Kun (Hun, Yas-Kunok) tayfaları 
vahid etnosun qollarıdır. «Ağ Qaytaq»lar XVI əsr (1552) Osman-
lı mənbələrində «Qazı-qaytaq» adı ilə keçirlər. Yakob  Reyneqs 
göstərir ki, Qazı-qumıq qədim zamanlarda Keş (Xəzəriyada 
Kasa vilayəti, Azərbaycanda Şəki rayonundakı Kiş kəndinin 
adı da, bu baxımdan maraqlıdır) adlanmışdır. O, Qataq-Türkləri 
Qissarların (Xəzərlərin) qalıqları adlandırır. Kumuk folklorunda 
əsas yeri Kumukların müqəddəs dağı – Asxar-tau (As-xar-tau) 
– «Asların qarlı dağı», «Yassı aşlaq» (As çölü) və «Yassı arqa» 
(As yüksəkliyi) tutur. Həştərxan şəhərinin də əsl adı Astarxan 
(As-Tar-xan, As – Tərxan) da eyni mənşəli addır. XVIII əsrə 
aid «Anji-namə» adlı Kumuk mətnlərində VII əsrdə kumuk-
ların «İncilər şəhəri» olan «Anji qalası»nı ərəblərdən müdafiə 
etmələri barədə danışılarkən, «Yazı» yerinin də adı çəkilir ki, 
alimlər onu «As»larla bağlayır. 

Göründüyü kimi, Tatar-monqolların işğalından sonra Şimali 
Qafqazda yaşayan «As» tayfaları Avropa və digər mənbələrdə 
müxtəlif adlarla: «Ağ As», «Çərkəz», «Xas Kumık» «Yas-Ku-
nok», «Balkar», «Qaraçay»; Macarıstanda «Yas-Kuman» və 
sair adlarla tanınmışlar. Macarıstanda Budapeşt şəhərinin 40 
kilometrliyində «Kalantar» qəsəbəsi vardır. Oranın əhalisi özlə-
rini Türk əsilli hesab edir. Macar dili özü də Ural-Altay dillərinə 
mənsub olmaqla, Macar xalqı qədim Hun xalqının Avropadakı 
varislərindən biridir. 

Axıska türklərinin tarixinə dair əsərlərdə də onların «Ax-ıs» 
– «Ağ as» (Oğuz) tayfalarından olması ideyası tutarlı  dəlillərlə 

sübuta yetirilir ki, Axıska türklərinin yaşadıqları ərazilərdə 
«Akas» – «Ağ As» və «As Miz» yaşayış məntəqələrinin möv-
cudluğu bunun tarixi sübutudur. Hazırda Azərbaycanda olan 
«Ağstafa» rayon mərkəzinin adı da, «Ağ–as– tayfa» sözündən 
yaranmışdır.

Aslarla bağlı digər mənbələrdə olan məlumatlar bunlar-
dır: tarixdə Yunan Baktriyasını fəth etmiş As, Asian tayfaları 
 olmuşdur; Çində «Usun» tayfaları «Toxar dilli» – türkdilli xalq 
olmuşdur;  İtaliya, Yunanıstan ərazilərində yaşamış Azərlərdə 
– Etrusklarda Ais-allah, Aisina, Eisina –  ilahi mənalarında, di-
gər dillərdə «güc, qüdrət, şərəf, xeyirxah, möhtərəm, müqəd-
dəs, mübarək»; Sanskrit dillərində «Assanna – dəyərli, Asaana 
– rəhbər, hakim; qədim hind dillərində İsana – hakim, rəhbər; 
Osetinlərdə – Aess –  həqiqət, doğruluq mənalarını verir; Bosfor 
çarlığında Alan, Sarmat adı olan Asan, Bolqarlada qeyri-slavyan 
adı olan Asen adı; qədim müəlliflər As əvəzində sinonim kimi 
İsedon sözünü də işlətmişlər; Yazdan» (xeyirxah) və Osetinlər-
dəki «Aefsedon» (hərbi dəstə) sözlərinin də eyni mənşəli olduq-
ları bildirilir; Skif-Sarmat əhalisi arasında məşhur olan, Skiflərə 
qohum olan köçəri Sarmat, Roksolana tayfalarından «Ari», 
yüksək irq mənasında «As–Alan» kimi bəhs edilir (qədim iran 
dillərində «Arian» qismində işlədilmişdir); bizim eranın II əs-
rinə doğru As–Alanların Don çayından şərqdə tayfa ittifaqları 
qismində Sarmat tayfası olan Alanların başçılığı altında birləş-
məsi məlumdur; Əl-Məsudiyə (ö.956) görə, Alaniyanın paytax-
tı Maas şəhəri olmuşdur ki, Osetin dilində tərcümədə «Mənim 
(ma) Asım (as)» mənasını verir. Bu kimi faktların sayı çoxdur. 

Məlumdur ki, tarixdə bir neçə dəfə xalqların böyük köçü baş 
vermişdir. Arxeoloji qazıntılar və tarixi mənbələr sübut edir ki, 
ilk böyük köç məhz Azərbaycan ərazisindən baş vermiş, 6500 və 

4500 il əvvəl Azərbaycandan Mərkəzi Asiyaya 2 dəfə böyük köç 
olmuşdur. Köçün mühüm vasitəsi olan təkər də eramızdan əvvəl 
IV minillikdə məhz qədim Azərbaycan ərazilərində – Urmiya və 
Van gölü arasındakı ərazilərdə yaranmış, III minillikdə isə bura-
dan Misirə köç əsasında Misirdə də yayılmışdır. Bundan başqa, 
Asiyada çoxalıb-artan, qüdrətlənən, Azərbaycanlıların qədim əc-
dadları olan Azər tayfaları Hun adı altında Avropa  istiqamətində 
ilk böyük köçü başlatmış, onlar Altay, Orta Asiya ərazilərindən 
Avropaya köçmüş, demək olar ki, bütün Avropa qitəsini tutmuş, 
bu ərazilərə də öz tayfa adlarını vermişlər. Almanların və di-
gər Avropa xalqlarının da indi yaşadıqları torpaqlara Avropaya 
Hindistan ərazilərindən köçməsi danılmaz faktdır. Təsadüfi de-
yildir ki, Avropa xalqlarının bir hissəsi, o cümlədən almanlar, 
ingilislər (Germanlar) dil ailəsi kimi də Hind-Avropa dil ailə-
sinə mənsubdurlar. Nəinki indi Almanların yaşadığı ərazilərin, 
ümumiyyətlə Avropanın böyük hissəsinin əvvəl protoazər – As 
(Azər) tayfalarının yurd yerləri, sonradan isə Qərbi Hun impe-
riyasının (Dış Oğuzların) tərkibində olması, qədim «As» – «Ağ 
As» (Çin mənbələrində «Ağ Hun», Hind mənbələrində «Sve-
ta Hun») – «Ağ-Az» – «Ağ-uz» «Oğuz» (türk dillərində «Az», 
«Uz» sözləri eynimənalı olub, vahid sözün fərqli variantlarıdır) 
tayfalarının – «Dış Oğuz»ların (Oğuzlar «İç Oğuz» – «İşquz» 
və «Dış Oğuz» – «Dışquz» olmaqla tanınmışlar) yurdları olması 
da tarixi həqiqətlərdir. Bu baxımdan, bəzi rus və türk tədqiqat-
çıları Almanların öz ölkələrini həmin ərazilərin əzəli sakinləri 
olmuş Ağ Hun – Dış Oğuz tayfalarının öz adlarına uyğun ad-
landırdıqları kimi, «Dış Oğuz» sözünün fonetik variantı olaraq, 
«Doytsz ölkəsi» (Deutsch land – Dış Oğuzların ölkəsi) adlan-
dırması ideyasını irəli sürərək, bu qənaəti əsaslı dəlillərlə sübuta 
yetirmişlər. Hun-German əlaqələrindən min il əvvəl protoazər 

(As–Azər) – protogerman əlaqələri nəticəsində Türk dillərində-
ki «man», «ar», «ər» sözləri german dillərində eyni funksiya-
nı, mənanı daşımışdır: Azərbaycan dilində «qoca-man, az-man, 
şad-man, ata-man, az-ər, tat-ar», German dillərində «ger-man, 
biznes-men, svi-er, ais-er» və sair, yaxud da Azərbaycan (Türk) 
dillərində «Qud» (Ay) (Tanrı), german dillərində «Qod» (Tan-
rı), «Börü» (qurd) – «Börük» (qurd); «Man» (adam) – «Mann» 
(adam); «Ərən» (döyüşçü, igid) – «Herən» («Herran») (qoşun 
başçısı); «Kun» (xalq) – «Konunq» (xalqın başçısı) və sair.

Tarixi faktlar (Az, As) Azər xalqının təkcə Şimal ölkələrinə 
deyil, bəşəriyyətin ən qədim mədəniyyət beşiklərindən biri sa-
yılan indiki Mesopotomiya (İkiçayarası) və Misir ərazilərinə də 
yayılaraq, orada böyük mədəniyyət tarixi yazdıqlarını, qocaman 
dövlətlər qurduqlarını təsdiq edir. Mühüm köç, nəqliyyat va-
sitəsi olaraq bəşəriyyətin tarixində böyük dönüş nöqtəsi sayılan 
«Təkər»in ixtirasının eramızdan əvvəl  IV minillikdə məhz qə-
dim Azərbaycan ərazilərində – Urmiya və Van gölü arasındakı 
ərazilərdə baş verməsi, III minillikdə isə buradan Misirə köç 
əsasında Misirdə də yayılması barədə yuxarıda qeyd etmişdik. 

E.ə. III minillikdə – 2200-2109-cu illərdə Protoazər (Pro-
totürk) Qut (Kuti) tayfaları, Şumer, Elam, Akkad kimi böyük 
dövlətləri özünə tabe edərək, dünya tarixində ilk demokratik 
dövlət olan «Qut Eli»ni yaratmışlar ki, məhz bu dövlət bəşə-
riyyət tarixində ən demokratik dövlət təsisatı olmaqla, tarixə 
öz damğasını vurmuş, həmin dövlətin sayəsində bir əsr ərzində 
bütöv regionda stabillik hökm sürmüş, Dəclə-Urmu hövzəsində 
Qut adı bütün Azər (Türk) tayfalarının ümumi adına çevrilmiş-
di. Həmin dövlətin bütün başçıları demokratik əsaslarla – seçki 
ilə seçilmişdi. Qut dövlətinin başında olmuş 21 rəhbərin (Elbəy-
lərin): Nita, İnqeşuş, Sarlaqab, Yarlaqaş, Elulumeş, İnimabakeş, 

İnqeşuş, Yarlaqab, (ondan sonrakı ikisinin adı məlum deyil), 
İbate, Yarlaqab, Kurum, Habilkin, Laerabum, İrarum, İbranum, 
Hablum, Puzur Suen, Yarlaqanda, Sium, Tirikan (o, cəmi 40 gün 
hakimiyyətdə olmuşdur) – heç biri bir dəfədən artıq seçilməmiş, 
müxtəlif tarixlərdə hakimiyyət illəri hər biri üçün 6, 3, 2 və ya 
7 il olmuşdur. Göründüyü kimi, bütün müsəlman şərqində ilk 
demokratik dövlət olan Azərbaycan Demokratik Respublikasın-
dan 4200 il əvvəl də Azərbaycan xalqı – Protoazər Qut xalqı bü-
tün Dünya tarixində İlk – Qut Demokratik Dövlətini qurmuşdur.

Mötəbər tarixi mənbələr Azər (Türk) xalqları olan Oğuz və 
Qıpçaqların Tatar-monqolların təzyiqi ilə XI-XII əsrlərdən Nil 
vadisinə sıxışdırılaraq, Misirə köçüb, orada Məmlukilər dövləti 
qurmalarından çox-çox əvvəl, «As» – «Az» (Azər) tayfaları-
nın – protoazərlərin Nil vadisinin ən qədim etnoslarından biri 
kimi, Misir mədəniyyətinin arxaik nümunələrini yaratdıqlarını 
təsdiq edir. İ.İ.Meşşaninov 1927-ci ildə çap etdirdiyi «Misir və 
Qafqaz» məqaləsində yazırdı: «Şərq xalqlarının Misirə axınları 
Şumer dövründən qabaq başlamış, Şumerdən sonra da davam 
etmişdir». Zelik Yampolski isə yazır ki, «Asiya mənşəli İqoslar 
Nil vadisini tutub, yerli məbədlərin statusunu dəyişdirirdilər». 
Belə ki, ilk böyük Azər (Türk) dövlətinin başçısı, ən dəqim insan 
məskənlərindən olan Göyçə mahalında doğulmuş və bizim ulu 
əcdadımız olmuş Oğuz xan yalnız Dədə Qorqud dastanlarının 
əfsanəvi obrazı olmayıb, tarixi şəxsiyyət kimi Misirdə və Fələs-
tində də fironluq etmişdir. Onun övladları e.ə. XVII əsrə – yeni 
çarlıq dövrünə qədər Misiri idarə etmişlər. Firon Merneptax (e.ə 
1225) və III Ramzes (e.ə. 1192) dövründə də «Dəniz xalqla-
rı» adlanan «As»lar Misirə yürüş etmişdilər. Çokan Valixanov 
yazır ki, qazaxların Ulu Süz tayfasının bir nəsli də Oğuz adla-
nırdı (Ç.Valixanov 1984.373). XX əsrin 30-cu  illərində  Güney 

 Azərbaycanda Baş Oğuz adlı türk elatı da yaşamışdır (Sanan 
Azer 1942.12). Türkiyənin Kayseri şəhəri yaxınlığındakı Kül 
təpədən tapılan kitabədə «Akuz» adlı tacir icmasının adı çəkilir. 
Oğuz çox qədim bir Azər  (Türk) alpının adıdır.

Eləcə də, Misirdə piramida və məbədlərdən aşkar edilən 
arxeoloji nümunələr ilk Asiya etnoslarının e.ə. IV minilli-
yin sonlarında Nil vadisini tutduğunu, ilan və kərtənkələ ilə 
 qidalanan yerli aborigenləri səhralara qovub, Misirdə ilk dövlət-
çiliyin əsasını qoyduqlarını təsdiq edir. Tədqiqatçı alimlər Flin-
ders Petri və İvan İvanoviç Şopen bu ideyanı ilk dəfə irəli sür-
müşlər. İ.İ.Şopen general-feldmarşal Paskeviçin yüksək rütbəli 
qərargah zabiti kimi, canişinin tapşırığı ilə Qafqaz xalqlarının 
tarixinə aid 1866-cı ildə Peterburqda «Qafqazın qədim sakinlə-
ri haqqında yeni tapıntılar» kitabını nəşr etdirmişdir. O, həmin 
kitabda  yazırdı ki, Türkmənlərin əcdadları olan İqlərin (Kopt 
yazılarında Hiksoslar) başçısı Oğuz xan e.ə. XXIII əsrdə Misiri 
tutmuşdur». Oğuz xanın Misirə hücumunu «Şəcəreyi-tərakimə» 
ilə yanaşı, Altay Türklərinin əfsanələri də təsdiq edir. İ.İ.Şopen 
yazır: «Oğuz xanın Şam ölkəsinə axını haqqında Altay Aran 
kosmoqoniyasında miflər vardır.» Həmin dövrdə Şam və ya 
Sinn ölkəsi Suriya, Fələstin və Misir idi. Aran və Oğuz övladla-
rı eyni soydan olmuşlar. Aran Oğuzdan 5 əsr əvvəl mövcud idi. 
Oğuz isə Aran (və ya Herakl) övladlarını Nil vadisinin bərəkətli 
torpaqlarından cənuba sıxışdırmışdı. 

Çoxsaylı mötəbər mənbələr «Ərəb» adının Türk mənşəyini 
təsdiq edir. İ.İ.Şopen yazırdı ki, «Oğuz xanın gəlişinə qədər Mi-
sirdə  atın və arabanın nə olduğunu bilmirdilər. İrlər və digər ço-
ban knyazlar «arbax» adlandırdıqları 4 təkərli arabalarda yaşa-
yırdılar. «Arab», yəni «ərəb» xalqının adı da həmin arabalardan 

yaranmışdır. Sonra yunanlar «arba» sözünü «arma» formasında 
öz dillərinə tərcümə etmişlər. (Şopen 1866.494-495).

Kuş övladları Misirdən qovulandan sonra Ərəbistan yarı-
madasının cənubuna köçmüş, burada yerli qəbilələr üzərində 
hökmran olmuşlar. İ.İ.Şopenin irəli sürdüyü ikinci fikir xüsusilə 
əhəmiyyətlidir. «Armaqeddon» termini də arabalarını, beşikləri-
ni «arba» adlandıran Türklərdən mənimsənilmişdir.

Misirdə aparılan arxeoloji qazıntılar Oğuz xanın tarixi şəx-
siyyət olduğunu təsdiq edir. İngilis arxeoloqu Flinders Petri XX 
əsrin əvvəllərində Oğuz xanın ehramını və qəbrinin üstündəki 
mumiyalanmış cəsədin boyuna uyğun, mərmərdən yonulmuş, 
qismən qıyıq gözlü, uca boylu heykəlini tapmışdır. Oğuz etnoni-
minə yalnız qədim Misirin papirus mətnlərində deyil, Anadolu-
nun mixi yazılı abidələrində rast gəlinir. Oğuz xanın Krit adasına, 
Fələstinə təyin etdiyi vilayət hakimləri Xan titulu daşıyırdılar ki, 
biri də Sarı xan idi, bu ad qədim mənbələrdə «Saruxan»dır. Sarı 
xan Fələstində Oğuz xanın üç əsas qalasından biri olan şəhər sal-
mışdı. V.V.Struve 1917-ci ildə yazırdı ki, Saruxan qalası XVII 
sülalə Misir fironlarının zamanına qədər qalırdı. Ernst Renan 
isə yazırdı ki, Saruq Aranın əsas şəhəri olmuşdur (Grnst Renan 
2750.19; Vellqauzen 1909.278). Bu da onu təsdiq edir ki, Sarı 
nəslinin əsas hissəsi öz tarixi mahalında – Aranın (Azərbayca-
nın) şimalında qalmış, bir qolu Oğuz xana qoşularaq, Fələstinə 
getmişdir. Avar şəhəri Oğuz xanın əsas iqamətgahı olmuşdur. 
Kahin Maneton tərəfindən yunan dilində yazılmış salnamədə 
Avar şəhərinin adı Avaris kimi göstərilmişdir (Struve 1919.13). 
1808-ci ildə aparılan axtarışlar zamanı XVII sülalə fironlarının 
ehramından üzərində «Avar qalasında bir Asiya knyazı müda-
fiə olunur» yazıları olan keramika tapılmışdır. (Struve 1919.9). 
Avar nəsli yəhudi mənbələrində «Avarim» adlandırılır ki, onlar 

israillilərdən və iudeylərdən əvvəl Fələstində yaşamışlar. Yəhu-
di Çarı və Peyğəmbəri Davud hakimiyyətə gələndə Fələstində 
Avarim mahalı mövcud olmuşdur. (Grnst Renan 1873.139,143). 
Həmin şəhər Misir qoşunları tərəfindən 2 il mühasirədə saxla-
nıldıqdan sonra zəbt edilmişdir. 

Struveyə görə, Fələstinin Oğuz xana qoşulan tayfa başçıların-
dan biri Araz xan olmuşdur (Struve 1919.18,19). Kahin Maneton 
(e.ə. III əsr) yazırdı ki, Fələstində  Oğuz xana tabe olan şəhərlər-
dən biri «Arasxan» adlanırdı.  İosif Flavi Araz xanı Araz adlandı-
rır və onun Dəməşq (Şam) çarı olduğunu bildirir.  Araz xan Assu-
riya hökmdarı Salmansara məğlub olmuşdur (İosif Flaviy. 518). 
Araz xanın tayfası Assurlarla döyüşə-döyüşə, şimala çəkilmiş və 
Urartu tayfa ittifaqına daxil olmuşdur. (Piotrovskiy 1944.272; 
Melikişvili 1910.417). Bu gün də Qarabağdakı «Arasbar» tarixi 
mahalının adında qədim Araz nəslinin izləri yaşayır. 

Oğuz xanın müttəfiqlərinin Misirdə əsasını qoyduqları 
şəhərlərdən biri də «Kum» olmuşdur. V.V. Struveyə görə, Nil va-
disindəki Kum asiyalıların şəhəri idi (Struve 1919.9,143). Klota 
bəyə görə, qədim Misirdə üç Kum şəhəri olmuşdur. Onlardan 
biri Nil çayının deltasında, ikisi yuxarı Nil sahilində salınmışdı 
(Klota bey 1843. xəritə 1-2). Qumlular Oğuz xana qoşulub, Mi-
sirə köçməzdən qabaq Urmiya gölü ətrafında yaşamış, tez-tez 
İkiçayarasına (Mesopotomiyaya) basqın etmişlər. «Gilqamış» 
dastanında Kum baba Uruk şəhərinin düşməni kimi xatırlanır. 
(Maspero 1916.167). Qumluların bir qolu Troyanın işğalından 
sonra İtaliyaya köçmüş (İstoriə 1872.11), orada Kum şəhəri-
ni salmış və Kum məbədini tikmişdir. Publi Maron Vergilinin 
«Eneida» poemasının təfsirçiləri yazırlar ki, İtaliyanın Kompan 
vilayətindəki Kum şəhərində Apollonun bütü olmuşdur. Orada 
taledən xəbər verən kahinlər yaşayırdılar (Gneida 1933.338; 

Gnida 1971.386,418). İtaliyadakı Kum şəhəri mənbələrdə, 
bəzən Kumi və Kumme kimi də adlandırılır. XIX əsrin orta-
larında latın dilli mənbələrin tədqiqatçıları yazırdılar ki, həmin 
şəhərlər elə Kumdur (İstoriə 1872.273). Kanunlar yurd saldıq-
ları yeri müqəddəs yerə çevirmiş, insanların mənəvi rəhbərləri 
olmuşdur. Maraqlıdır ki, İslam dininin yayılmasından sonra da 
Cənubi Azərbaycanın Təbriz şəhəri ilə Kaşan arasındakı Qum 
şəhəri insanların səcdəgah yeri olaraq qalmışdır.

Musa Kalankatuklunun «Alban tarixi» əsərində çoxsaylı 
türkizmlər, o cümlədən Türk Hökmdarları titulları və şəxs adla-
rı olan: «Şad, Xaqan (Kaqan), Cebqu (Yabqu), Tarxan, Tudun, 
Kuar (Göyər), Tanrıxan, Alp, Eltəbər, Qazan (Hazan); toponim 
və hidronimlər: «Paçanaq, (Peçeneq), Terter (Tərtər), Tavusun 
(Tavus-Tovuz), Hakari (Həkəri), Çol, Çul, Sul və sair adlar yer 
alır. Çox maraqlıdır ki, qədim Misirin «Ölülər kitabı»nda Türk 
hökmdar titulu olan – «Şad»ın fonetik variantı olan «Şat» (və ya 
Set) adlı tanrının adı çəkilir. Tanrı Azər (yunanca Osiris) onun 
iştirak etdiyi mərasimdə ölür (Sxidnıy svit №2, 2011, 157). Tan-
rı Setin adı papirus mətnlərində «S-T» işarələri ilə göstərilir. 
Bəzi mətnşünaslar onu «Şat», bəziləri isə «Set» kimi oxuyurlar. 
B.A.Turayev yazır ki, «Şat» orta çarlıq dövründə Misirin ço-
ban knyaz nəsillərinin tanrısı idi (Turaev 1913.266). O, arxaik 
Misir tanrılarının düşməni sayılırdı (Struve 1919.19). Şat, eyni 
zamanda Misirdə yeni çarlıq dövrü fironlarının vəliəhd titulu ol-
muşdur. Kam mənşəli firon I Ramzes hələ şahzadə ikən «Sat» 
titulu daşıyırdı (Struve 1919.6). İosif Flavi (I əsr) yazır ki, Ara-
lıq dənizinin şərq sahilindəki Sudon şəhərinin adı Şat adından 
yaranmışdır (İosif Flaviy 52390.252). Tanrı Şata sitayiş edən et-
nosların bəziləri özlərini, bəziləri isə öz şəhzadələrini onun adı 
ilə adlandırmışlar. Şat etnik və teofor adlarına Türk  dövlətçilik 

tarixində «Şat» və «Sat» formalarında rast gəlinir. Qeyd etdiyi-
miz kimi, Göytürk və Xəzər xaqanlığında «Şat» yüksək titul ol-
muşdur. Tarixi mənbələrdə Xəzər Xaqanının oğlunun da adının 
Şad (Şat) olduğu bildirilir. Mənbələrin birində qeyd olunur ki, 
626-630-cu illər siyasi hadisələrində bütün Albaniyanın, o cüm-
lədən Çola vilayətinin Xəzərlər tərəfindən işğal edildiyi dövrdə 
Xaqan oğlu Şad (Şat) deyirdi ki, «Onun (Şadın) atası 3 ölkəni 
– Albaniya, Lpina və Çolanı əbədi hakimiyyəti  altına  almışdır». 
Eyni zamanda, Altay şaman əcdadlarından biri də «Şat» («Şad-
man» sözü də eyni mənşəlidir) adlanmışdır. (Anoxin 1924.111). 
«Şat» – Altay, Ön Asiya və Misir panteonunda mövcud olan 
yeganə teonom deyildir. Altay dualarında adı çəkilən müqəd-
dəslərin çoxu Misir və Efiopiya dua kitablarında da xatırlanır. 
Bu isə Azərlərin Altay dağları ilə Xəzər dənizi arasında ya-
ratdıqları zəngin mədəniyyəti Misirə və Efiopiyaya da apar-
dıqlarını təsdiq edir. İbn-Xordadbeh yazırdı ki, qədim Misirin 
bir mahalı «Şata» adlanır. Tunis şəhəri ilə Dimyat arasında də 
«Şata» adlı şəhərcik olmuşdur (İbn-Xordadbex 1989.87,258). 
Şata –  «tanrı Setə tapınanların ölkəsi» deməkdir. Orta əsrlərdə 
Dəclə çayının ən böyük qolu də «Şat» adlanmışdır (Kostanənü 
64814.7). Lakin tanrısı «Şat» olan etnosların hamısı Arandan 
Nil vadisinə və Aralıq dənizi sahillərinə köçməmişdir. Onların 
bir neçə boyu Dəclə və Fərat çayları arasında qalmışdır. Musa 
Xorenli yazır ki, II Artaşes əcdadların bütlərini Baq Aran mə-
bədindən yeni saldığı müqəddəs Artaşat şəhərinə gətirdi (Marr 
1901.10; Asoxik 1864.265). Artaşat «Ata Şat» deməkdir. «Ata 
Şat» kultunun daşıyıcıları  inanırdılar ki, onların atalarının öl-
məyən ruhları Artaşat məbədinin çevrəsində dolaşır. Tanrı Şata 
sitayiş edən nəsillərdən biri özünü «Şatberdi», yəni «Şatverdi» 
(oğuzlarda «verdi», qıpçaqlarda «berdi» variantı) adlandırırdı. 

Onlar Artaşatdan şimala köçərək, İberiyada «Şatberdi» monas-
tırını tikmiş və yaşadıqları mahalı öz adları ilə adlandırmışdılar. 
IV əsrdə Cənubi Qafqazın digər xalqları kimi, «Şat» övladları 
da xristianlığı qəbul etmişlər. Gürcülər Şatberdi monastrını öz 
dini abidələri kimi qəbul etsələr də, o abidə «Azər»lərin tarixi 
abidəsidir.

Elmi ədəbiyyatda Yakob Xer (Yaqub peyğəmbər) və oğlu 
İosep (Yusif Kənan) Misirdə Asiya mənşəli çoban knyazların 
son xanları hesab olunur. Yusif övladlarının bir kultu da Sadak 
kultu idi. B.A.Turaayev yazırdı ki, Kənan nəslinin zadəganla-
rından biri tanrı Sadaka sitayiş edir və özünü Sadak adlandırırdı 
(Turaev 1903.88). Sadaka Yusif peyğəmbərin oğlu idi. Atasının 
ölümündən sonra Nil vadisindən Fələstinə qovulmuşdu. Misir 
papirus mətnlərində tanrı Sadakın adı «Stk» kimi yazılmışdır. 
Bəzi mətnşünaslar onu satak, bəziləri setek kimi oxuyurlar. 
 Ernst Renan yazır ki, Kənan nəsilləri Nil vadisini tutandan son-
ra, tanrı Satakın bütünü məbədlərə qoymuş və Satak kultunu 
Misirin əsas kultuna çevirmişlər. (Grnst Renan 1873.101,105). 
Kənan və Oğuz mənşəli sataklar Fələstindən Qafqaza köçüb, 
İberiyada Sadak kəndini (Marr 1911.136,137) və Şatak qalasını 
(Aşxaüava 1927.17) salmışlar. İndiki Gürcüstan ərazində «Sa-
daxlı» kəndi vardır, habelə, XX əsrin əvvəllərində İrəvan quber-
niyasının Axalkalak qəzasında da Sadaxlılar yaşamışdır. (Paqirev 
1913.214,246). Onlar yalnız Azərbaycanın yox, Altay türklərinin 
də mənşəyinə daxil olmuşlar. V.V.Radlov XX əsrin əvvəllərində 
Altayda Satak və Budun Satak tayfalarının yaşadığının şahidi 
olmuşdur. Azərbaycan dilində «Sadak» – «Ox qabı»na deyilir. 
Yakutlar da ox qabına – sadak deyirlər (Ubrətova 1948.303). 
Oğuz xan nəslindən Misir fironlarından biri «Xəncər» ləqəbi 

daşıyırdı (Turaev 1913.263). «Xəncər»in Azərbaycan (türk) 
sözü olması şübhəsizdir. Qədim Misirin, o cümlədən firon 
Xəncərin (Keppen 1837.63) ehramı da «Xəncər taş» adlanırdı. 
«Kitabi Dədə Qorqud dastanı»nda «Suqan Sarı» eponimi vardır 
(Bartold 1999.235). İosif Flavi (I əsr) yazır ki, İudeyada Soqana 
adlı şəhər olmuşdur (İosif Flaviy 1991.203,482). Soqana «So-
ğan nəslinin yurdu» deməkdir. «Soğanlı» eli Gürcüstanda, Tiflis 
şəhərinə bitişik kənddə indi də yaşayırlar.  

Misirin qədim şəhərlərindən biri də Karnak adlanırdı (Trua-
ev 1915.34; Möleşteyp 1938.50-51). Mahmud Kaşğari yazır ki, 
Karnak oğuzların şəhəridir (M.K 1.2006.459). Karnak şəhərinin 
həm Sır tengiz boyunda, həm Nil vadisində olması onu göstə-
rir ki, Oğuz xana qoşulan köçəri ellər Karnak kultunu özləri ilə 
Xəzər dənizinin şərqindən qədim Misirə aparmışlar. Semitoloq-
ların bəzilərinin iddialarına görə, Misirdəki Karnak yəhudilərin 
əcdadlarının şəhəri olmuşdur. Hans Müleşteyn yazır ki, çoban 
knyazlar Karnak mahalını şimal qanunları ilə idarə edirdilər. Ona 
görə də şəhəri qeyri-semit şəhəri sayırlar. (Möleşteyn 1938.15). 
Karnak, şəhər olmazdan qabaq Oğuz xana qoşulan etnoslardan 
birinin totemi idi. Misirin qədim allahlarından biri Amon bütün 
dönəmlərdə Karnak epiteti daşıyırdı (Turaev 1915.34). Karnak, 
əvvəlcə qədim Misirin Karnak mahalının tanrısı idi. O, tədricən 
güclənərək, bütün ölkənin tanrısı oldu (Turaev 1915.34). Karnak 
məbədi yeni çarlıq dövründə dövlətin əsas dini mərkəzinə çev-
rildi. Ölkənin əsas bayramı olan Amon bayramı Karnak məbə-
dində keçirilirdi (Turaev 1920.104,136,178). Karnak kultu Teb 
(yunanca Fiv) mahalında da yayılmışdı. Ona görə də Teb şəhə-
ri, bəzən Kızıl Karnak adlanırdı (Turaev 1913.57). Kızıl Kar-
nak qızılı-ala rəngli buğa bütlərinə deyilirdi. Onlar ya qızıldan 
düzəldilir, ya da gibsdən tökülür və üzərinə qızıl suyu çəkilirdi. 

Karnak məbədi yeni çarlıq dövründə ölkənin ən 8 varlı məbə-
dinə çevrildi. Firon III Teutmesin (Tutmosun) xəzinəsi və döv-
lət sənədləri orada saxlanılırdı (Rubinşteyn 1970.85,112). Musa 
Xorenli yazır ki, hayların Karnak adlı patriarxı olmuşdur (Şopen 
1852.102,630). Haylar iltisaqi dilli etnos olub, indiki flektiv dil-
li ermənilərin əcdadı deyildilər. Orta əsrlərdə Albaniyada Kar-
nakat və Karnakaş kəndlərinin qeydə alınması (İstoriya Aqvan 
1861.268) göstərir ki, Karnak nəsilləri Misirdən qovulandan 
sonra Albaniyada və İberiyada yurd salmışdır.

Oğuz xanın ən döyüşkən cəsur nəsilləri Kuz və Kuzan idi. 
Oğuz xan onları Misirlə Efiopiya (Həbəşistan) arasında yerləşdir-
mişdi. Onların biri Nil çayının sağ, başqa biri sol sahilini cənubdan 
gələn düşmənlərdən qoruyurdu. V.V. Struve yazır ki, orta Nil çayı 
vadisindəki Kuz və Kuzan şəhərində asiyalı çoban knyazlar yurd 
salmışdılar (Struve 1919.10,12). Ernst Renan yazır ki, Kozan Asiya 
mənşəli tayfa idi. Onların torpağı Misirlə səhra arasında idi (Grnst 
Renan 1873.103.). Ernst Renan yazır ki, «Kozan»lar köçəri idilər, 
at belində olduqlarına görə, qəhrəmanlıq hisslərini itirməmişdilər 
(Grnst Renan 1873. 114). Ona görə də, onlar fironların zülmün-
dən qurtula bildilər və yüz ilə yaxın israillilərin ölkəsində yaşadılar 
(Grnst Renan 110,111). İ.İ.Şopenə görə, Kozan yevrey tayfasıdır 
(Şopen 1866.202). Yevreylər yəhudi deyillər. Yəhudilər Sami, 
yevreylər Turan mənşəli xalqlardır. Semitoloqların bəziləri etiraf 
edirlər ki, yəhudilər onlarla eyni dində, ancaq başqa məzhəbdə 
olan iberləri «yevrey» adlandırırdılar. Kuzanlar dəfələrlə dinlərini 
dəyişmiş, xristian və yevrey olmuş, ancaq dillərini və etnik mənsu-
biyyətini unutmamış,  Azər (Türk) olaraq qalmış, Assur və Babillə 
döyüşə-döyüşə Şərqi Anadoluya və İberiya sərhədlərinə çəkilmiş-
lər. A.Oppenheym yazırdı ki, qədim Kuzana – sonrakı Tell-Xa-
lifdir,  Xabur çayının yuxarı axarında yerləşirdi (Oppenxeym 

1990.33). Kuzan knyazları gürcülərin çariçası Tamaranın zama-
nında Boço və Samsxe mahallarının hakimləri idilər. Onlar Şavşeti 
knyazları ilə birləşib, gürcülərlə vuruşurdular (Djanaşvili 1900.68). 
Kuzanlılar Osmanlı sultanı İldırım Bayazidlə Əmir Teymurun 
döyüşündə Teymurun tərəfində idilər. İldırım Bayazidi məğlub 
edən Əmir Teymur onları Orta Asiyaya sürgün etmiş, ancaq Şah 
İsmayıl Xətainin ulu babası Şeyx Səfiəddinin xahişi ilə onlar Azər-
baycanda qalmışdılar. Ağdamın Quzanlı kəndi həmin tayfa adının 
 daşıyıcısıdır.

V.V.Struve yazır ki, Nil vadisini tutaraq 511 il Misiri idarə 
edən çoban knyaz nəsillərini sami (ərəb, yəhudi) mənşəli xalq 
sayanlar yanılırlar. (Struve 1919.14). Onun fikrincə, Samilər e.ə. 
XVIII əsrdə təkbaşına Misirə 240 minlik qoşun yeridə bilməz-
dilər (Struve 1919.24). Doğrudur, biz Misirə hücum üçün Oğuz 
xanın ətrafına toplaşan etnosların hamısının da tamamilə eyni 
dilli və eyni mənşəli (Azər) olması iddiasından uzağıq. Belə ki, 
Papirus mətnlərində «İkos» adlandırılan tayfa ittifaqı müxtəlif 
etnoslardan təşkil olunmuşdu, lakin onların çoxu Hind-Avro-
pa və Sami mənşəli deyildi. V.V.Struve yazır ki, «İqosların irqi 
qarışıq idi. Onların arasında kassitlər, koseylər, elamlılar, kuşit 
asiyalılar və Turanlılar var idi. (Avraam Norov 1854.7; Struvs 
1919.10). Kassitlər – kaspilər; Koseylər – quzlar və quzanlar; 
Kuşitlər – quşçular;  Turanlılar – azıxlar, karamanlar, akmanlar, 
apsular, malilər, somalilər, aksumlar, abaslar, avarlar, saruxan-
lar, arasxanlar və başqalarıdır.

Tədqiqatçılar İakinf (Biçurin), F.Xirt Oğuz xanın Böyük Hun 
hökmdarı Mete (hakimiyyət illəri e.ə. 209-174) olduğunu, e.ə. III-
II minillikdə yaşadığı ideyasını irəli sürmüşlər ki, bu mövqe daha 
inandırıcıdır. Biz «Oğuz» sözünün etimologiyası ilə bağlı, onun 
«Ağ Azər» – «Ağ As»ları ifadə edən, «Ağ» «Uz» («Az», «As») 

sözlərindən əmələ gəlib, «Ağuz», «Oğuz», «Uğuz», «Uğur», 
«Oğur» və sair variantlarda yayıldığı fikrindəyik. Ədəbiyyatda 
«Oğuz» sözünün «Ok» – oymaq, «uz» – çoxluq şəkilçisi olmaq-
la, «Oymaqlar» mənasını verdiyi mövqeyini də müdafiə edən 
müəlliflər olmuşdur. Elxanlılar zamanında «Oğuznamə»nin XV 
əsr uyğur yazılarında (variantında) «Oğuz xan» haqqında məlu-
matlar verilir. O, özünü Xaqan elan etmiş və qonşu torpaqları zəbt 
etmişdir. Onun səmavi qadınla nigahından 3 böyük oğlu – Gün, 
Ay və Ulduz, Yer qadını ilə nigahından isə digər 3 oğlu – Göy, 
Dağ və Dəniz doğulmuş, o, tutduğu bütün əraziləri oğulları ara-
sında bölüşdürmüşdür. Oğuzlar 12 sağ, 12 sol qanada bölünmüş, 
24 oğuz tayfası İç oğuz (Asiya – Şərq oğuzları) və Dış oğuz (Av-
ropa – Qərb oğuzları) kimi tanınmışdır. 

Məşhur tarixçi Rüstəm Paşa «Qurani Kərim»də adı çəkilən 
Zülqərneyn (Cütbuynuz) adlı müqəddəs adamın «Oğuz Xan» 
olduğunu irəli sürmüşdür. O, Lak (İlak), Rak (İraq), Zak (İzaq) 
kimi əfsanəvi ölkələrin Xaqanlarını məğlub edərək, oraları fəth 
etmişdir. XIV əsr tarixçisi Rəşidəddin «Came ət-təvarix» əsə-
rində göstərir: «Oğuz Xan Göyçədən Xəzər Dərbəndi üzərinə 
köç etdi... Şirvana və Şamaxıya elçi göndərdi. Arana və Muğana 
hərəkət etdi, Savalana çatdı...Yaylaqda olan zaman bu tərəflər-
də olan bütün ölkələri ələ keçirib, zəbt etdilər. Azərbaycan vi-
layətini də aldılar... «Azər» – türk dilində «Yüksək» deməkdir, 
«Baynan» da «zənginlərin, uluların yeri» mənasındadır. XVII 
əsr tarixçisi Xivəli Əbülqazi xan «Şəcəreyi tərəkəmə» adlı əsə-
rində «Oğuz Xanın Azərbaycanı, İraqı, Suriyanı fəth etməsi, 
onun Məhəmməd Peyğəmbərdən 4000 il əvvəl, e.ə IV minil-
liyin sonlarında, təxminən 3400-3500-ci illərdə yaşaması və 
qəbrinin də Göyçə gölünün yaxınlığında olması»ndan, XVI əsr 
tarixçisi Əbubəkr Tehrani isə «Kitabi Diyarbəkiriyyə» əsərində 

«Padşah Bayandur xanın İranı, Turanı, Rumu, Şamı, Misiri və 
İfrənci istila etməsi»ndən bəhs edir. XII əsr tarixçisi Bayburtlu 
Osman da əsərlərində, müəllifi məlum olmayan «Bəhr əl-ən-
sab» haqqında məlumat verərək, həmin kitabdakı hadisələrin 
Dədə Qorqud dastanları ilə çox səsləşdiyini bildirmişdir. XIV 
əsr oğuz əsilli tarixçi Əbu Bəkir bin Abdullah bin Aybək əd Də-
vadari «Dürəri tican» əsərində, eramızın IV əsrində naməlum 
müəllif tərəfindən yazılmış «Ulu xan Ata bitikçi» kitabı barə-
də məlumat verərək, bu kitabın oğuzlar arasında çox məşhur 
 olduğunu göstərərək, bildirmişdir ki, orada, oğuzların 3.000 il 
əvvəlki həyatlarından danışılır, Təpəgözün pəri qızından doğul-
ması, Oğuzlara asi (düşmən) kəsilməsi və Aruz oğlu Basat tərə-
findən öldürülməsindən («Kitabi Dədə Qorqud»dakı «Təpəgöz» 
boyundakı kimi) bəhs edilir. 

Tarixi mənbələrdə və bu günün özündə də Şimali Azərbay-
canın digər adı olan «Aran» adının Albaniyanın əfsanəvi hökm-
darı olmuş Aranın adı ilə bağlılığı qəbul edilmişdir. O, hökm-
dar «Aran sovde» qəbiləsindəndir ki, o da Türk-Sabir tayfası-
na bağlıdır. VII əsr mənbələrində «Türklərin Skiflər ölkəsində 
yaşadıqları» göstərilmişdir. E.ə. II əsrin sonlarında Ön Asiya 
və İranda mənşəcə «İsgit» adlı sülalə hakimiyyətdə olmuş, sü-
lalənin başçısı Arsak çətin vəziyyətə düşəndə, bir-biri ilə qohum 
olan «As» və «Pasiak»lardan (Peçeneqlərdən) yardım almışdır. 
V əsrdə Hunların kütləvi gəlişi ilə əlaqədar indiki Ermənistan 
ərazisində hakim olan Arsak türk sülaləsi süquta uğramışdır. 

E.ə.VIII əsr Urartu mənbələrində Arazdan yuxarı Az (Azər), 
«Ulduz» (Ultuza) boylarının yaşadığı ərazilər «Kuarli ölkəsi», 
indiki İrəvan çuxuru – «düşmən Aza ölkəsi» kimi qeyd olunur. 
Tarixi mənbələrdən məlumdur ki, Aslar, Azlar, Azərlər dəniz və 
quru yolu ilə bütün qitələrə – Asiya, Avropa, Amerika, Afrikaya 

yayılmış, eyni zamanda İtaliyanın şimalında da «Etrusk» tayfa-
ları kimi şöhrətlənmişlər. Onlar e.ə. II minilliyin əvvəllərində 
Azərbaycan ərazisindən Kiçik Asiyaya, həmin minilliyin sonla-
rında isə oradan Apennin yarımadasının Arno-Tibr çayları ara-
sında Etruriya (Toskana) bölgəsində (o cümlədən, e.ə. XIII əsr-
dən əvvəl Troyaya, e.ə. VIII əsrdən əvvəl Lidiyaya) yerləşərək, 
I minilliyin əvvəllərindən İtaliyanın önəmli xalqlarından birinə 
çevrilmiş, VIII əsrin ortalarından VI əsrə qədər indiki İtaliya əra-
zisində, demək olar ki, bütün ətraf bölgə və adaları  tutmuşdular. 
Lakin e.ə. III-I əsrlər onların assimilyasiya dövrü sayılır. Bu 
gün də İtaliya ərazində Qafqazda və Azərbaycanda olan: Alban 
(Alban yer, boy adı), Albana (Albina çay adı), Kür (Kuri şəhər 
adı), Subar (Sibaris şəhər adı), Kaspi (Kasperia şəhər adı), Tiber 
(Tibr çay adı), Arsaq (Arsak-ena – Sardiniyada yer adı), Araz 
(Arezzo və Aras etnotoponimləri), Arpa (Arpi toponimi), Tarqu 
(Tarquini şəhəri), Kapan (Kapen şəhəri), Çiloy (Çilo adası), Er-
men (Arimin toponimi), Arpa (Arpi toponimi) və sair çoxsaylı 
eyniliklər yaşamaqdadır.  

Maraqlıdır ki, Skandinaviya xalqlarında olduğu kimi, Et-
rusk yazılarında da «Ais» (Eis) və cəm halda «Aisar» (Azər) sö-
zünün Tanrı mənası daşıdığı bildirilir. İsland dilində də, «Aus» 
(Az), cəm halda «Ausir» (Azər) Tanrı mənasındadır. Etrusk dili 
ilə Azərbaycan və digər Türk dilləri arasında paralellər apar-
maqla, bu xalqların eyni mənşədən boy atdıqlarını əyani şəkildə 
görmək olar. Yuxarıda, qədim Türk runi yazıları ilə Skandinav 
runi yazılarının eyniliyi barədə danışmışdıq. Etrusk runi yazıla-
rının da qədim Türk və Skandinav runi yazıları ilə eyniliyi şüb-
həsizdir.  Hazırda, dünyada Latın əlifbası kimi tanınan əlifba 
da, əslində qədim Türk runi yazıları ilə müəyyən dəyişikliklərlə 
eyniyyət təşkil edir ki, bu əlifba da məhz qədim Azər (türk) tay-
faları olan Etrusklar tərəfindən Avropada yayılmışdır.  

Son dərəcə maraqlı və dəyərli faktdır ki, Snorri Sturluson 
Skandinav saqları əsasında yazdığı «Kiçik Edda» əsərində 
(1225) Avropanın şimalına «As» boyunun Troyadan da gəlməsi-
ni xüsusilə vurğulamış və Troyanı Türk ölkəsi, Türklərin ölkəsi 
kimi göstərmişdir. Göytürk yazılarında da «Az» türk boyundan 
bəhs edilir. Mənbələrdə Etruskların özlərinə Arsena (Rasena) 
demələri göstərilmişdir ki, bu adın «Aras» etnosu olan «Arase-
na» (Araz eli) ərazisi ilə bağlılığı şübhəsizdir. 

Etrusk sözünə sinonim kimi, mənbələrdə «Tirsen» sözü də 
işlədilmişdir. Heredot Fukidid adasında yunanlardan əvvəl «Tir-
sen»lərin, Troya ərazisində –  Lemni (Lemnos) adasında (hazır-
da Yunanıstan ərazisidir) isə digər Etrusk boyu olan «Pelask»la-
rın yaşadığını yazır.  Tövratda Yafəsin oğulları arasında Qomer 
(Qəmər, Kimmer) ilə «Trs»ın (Tirasın) qardaş olduqları göstə-
rilir. Təbəri də Türk-Xəzər boylarının Tiras (Tireş) soyundan 
törəndiklərini yazır. Lemni adasında aşkar olunan runi yazıları 
– 2700 il bundan əvvəlki ən qədim Azər (Türk) yazılarında heç 
bir yadelli söz olmamaqla, bütünlüklə Azərbaycan (Türk) dilin-
də olan sözlər olmaqla, son dərəcə dəyərli tarixi tapıntılardır ki, 
onlar Göytürk və Etrusk runiləri ilə eyniyyət təşkil edir. Runi 
yazılarında «Şad, bitik, sab, sabçı, el, il, ər, ad, ağız, qam, apa, 
tetik, tut» kimi Türk sözləri aydın oxunur. Etrusklarda işlədilən 
«Alpan (alpan) , an (an, o), apa (aba), arslan (aslan), at (ad), avil 
(il), axrum (ağrımaq), nene (nənə), tam (dam), tap (tapınmaq), 
sval (sağ ol), sakni (saxlanc), uke (oxu), vel (ol) və sair kimi çox-
saylı sözlər dillərin fonetik vahidliyini möhkəmləndirir. Həmin 
dövrdə, o ərazilərdə Azərlər, həmçinin Türk kökənli «Perasuq» 
adlanan tayfalar yaşamış, yunanlar isə o ərazilərə yalnız 510-cu 
ildə gəlmişlər. Həmin adada baş vermiş savaşla bağlı yazıların 
Qamər boylarının e.ə. VII əsrin ortalarında Anadoluda apardığı 

savaşlarla bağlılığı ehtimalı yüksəkdir. Çünki VIII əsrin sonla-
rından Kiçik Asiyaya gələn Qamərlər burada bir neçə bölgəni 
ələ keçirmiş, 674-cü ildə Fridiya dövlətini dağıtmış, 20 il son-
ra Lidiya çarını öldürmüşdülər. 654-cü ildə Asur çarı Aşşurba-
nipala aid yazıda Qamər elbəyi Tuğdamenin oğlu Sandak Şad 
(«Şad» tituldur) haqqında məlumat verilir. Hələ 3500 il bundan 
əvvəl Mosuldan yuxarıdakı ərazilərdə, Van və Urmiya gölləri 
ətrafında, Assuriya və Urartu dövlətlərinin arasında Azər (Türk) 
dövləti olan Quman bəyliyi mövcud olmuş və 500 ildən çox ya-
şamışdır. Quman kurqanlarının içərisindən tapılan daş heykəllər 
(onlara «daşbaba» deyilir) də bunu sübut edir. 

Eramızdan əvvəl Azərbaycandan Avropaya gedən boyların 
içində «Kaspi» adını daşıyan tayfalar (Xəzərlər, Azərlər) da ol-
muşdur. I əsrdə yaşamış Ovidiy Nazonun yazdığına görə, Du-
nay çayının deltasında müasir Tulça şəhərinin yerindəki qədim 
qalanı Kaspi soylu Egiz və ya Ögüz (Kaspios Aegisos) tikmiş və 
ona öz adını vermişdir. Azərbaycan (Ön Asiya) – Altay əlaqələ-
rinin dalğası Göytürk imperiyası dövrlərində indiki Əfqanıstan, 
Pakistan, Hindistan, Çin, həmçinin Altay xalqlarından olan Ko-
reya və Yapon ellərinə qədər geniş dairəyə yayılmışdır. Amerika 
hindularının da vahid Altay dil ailəsində olmaqla, Türk irqinin 
daşıyıcıları olub, vahid dil məkanında olduğunu nəzərə alsaq, 
As, Az, Azər xalqının dünyada təsir dairəsinin miqyasını təsəv-
vür etmək çətin deyildir. 

Çin tarixində də Hun və As xalqlarının dərin tarixi izləri 
mövcuddur. Macar mənbələrində qeyd olunmuşdur ki, Çində 
e.ə.3.000-ci illərə aid mumiyalanmış adamın əynindəki qumaş 
paltar Qafqaz (Azərbaycan) mənşəlidir. Çində kurqan-dağlar 
onun Türk tarixinin maddi mənbələridir. Mancuriyanın qərbin-
də yaşayan bir boya Türk dilində verilmiş «Kitay» adı, sonralar 

rus coğrafiyaçıları tərəfindən əvvəl Çinin şimalına, sora bütöv 
Çinə aid edilmişdir. Çin dilində də çoxsaylı Azər (Türk) sözləri 
(ayamaq, tik, kiçik, toxumaq, yamamaq, yen, tan, yanmaq və 
sair) mövcuddur.  

Azərbaycan dilində olan «Azman» (türk dilində «uzman») 
sözünün – «böyük», «əzəmətli», ehtişamlı mənasında «qoca-
man», «ustadlar ustadı» və bu kimi mənaları verməsi, «Az» 
termininin Azərbaycan millətinin soykökündə duran təməl an-
layış qismində dilimizdə daşıdığı leksiki mənanın dərinliyi və 
 ucalığından xəbər verir. Beləliklə, «As», «Asər», «Azər» tayfa-
ları Protoazər –  Prototürk tayfaları kimi, dünyanın və Azərbay-
canın ən qədim tayfalarından (bəlkə də tayfasından) olub, dünya 
xalqlarının təşəkkülündə əsas rol oynamış qövmdür. Azərbay-
can xalqının soykökündə də məhz «As», «Az» tayfaları dayanır. 
Bu baxımdan, əslində, bütün millətlərin soykökünün müqəddəs 
torpağımızdan baş götürdüyünə dair çoxsaylı tarixi-elmi dəlillə-
ri nəzərə alaraq, «Bütün yollar Azərbaycana aparır!» – deyimini 
inamla söyləyə bilərik. Bunu təsdiq edən çoxsaylı tədqiqat əsər-
ləri və dəlillər barədə yuxarıda ətraflı məlumat vermişik. Azər-
baycan ölkəsinin və Azərbaycan xalqının da adı, məhz «Azərlə-
rin yurdu» mənasını verir. 

«Türk» adı ilk dəfə Çin mənbələrində e.ə.1328-ci ildə çə-
kilir, eramızın VI əsrində ilk dəfə Göytürklər dövlətinin adında 
işlədilmişdir. Həmçinin, Çin mənbələrində 542 və 585-ci illərdə 
də bu ad çəkilmişdir. Belə ki, Çin imperatoru Göytürk xanı İş-
paraya yazdığı məktubda (e.585) «Böyük Türk Xanı» ifadəsini 
işlətmişdir, o isə cavab məktubunda – «Türk dövlətinin qurul-
masından 50 il keçdi», – deyə, bildirir.  Bu ad digər mənbələr-
də – «Orxon» yazılı abidələrində və sair  «Türük», «Turuk» 
kimi ən qədim dövrlərdən mövcud olmuşdur. E.ə. XIX-XVIII 

əsrlərdə Azərbaycan ərazisində ilk dövlətlərdən olan Urmu gö-
lünün güneyində Turuk bəyliyi olmuşdur ki, bu bəziləri tərə-
findən səhvən Turukki kimi oxunmuşdur. E.ə. XIX-XII əsrlərə 
aid Assur qaynaqlarında da «Turuk» adı çəkilir. E.Ə. II minil-
likdə Kiçik Asiyada Turuxmid (Turuk bud) şəhəri olmuşdur. 
Mahmud Kaşqari isə Fərqanə ilə Qaşqar arasında Arık-Turuk 
toponominin olduğunu qeyd etmişdir. Əndicandan güneydəki 
dağlarda Turuk-Şayan boyunun yaşaması haqqında qaynaqlar 
vardır. Məhz, Azərbaycanlıların tarixi, dini yazılı kitabəsi olan 
«Avesta»da Türklər «Tur» adlandırılır. E.ə.XXIII əsrdə Akad 
çarı Naram-Suenə qarşı koalisiyada iştirak etmiş subar boyla-
rının tərkibində Türki, Quşu, Kaniş bölgə və boy adları və di-
gər çoxsaylı türk adları çəkilmişdir. Hətta Afrika qitəsində də 
Türk adını və soyunu daşıyan tayfalar yaşamaqdadır. Keniyada 
nəhəng Rudolf gölünün ətrafında «Turkan» tayfaları «Elmolo» 
tayfaları ilə birlikdə indi də yaşayır. «Az», «Azər» adı, görün-
düyü kimi, «Türk» adı ilə həmyaşıd olub, bizim eradan əvvəlki 
dövrlərə aid mənbələrdə rast gəlinməklə, həmçinin, daha böyük 
arealı əhatə etməklə, bütövlükdə Protoazər, Prototürk, o cümlə-
dən Türk, Hun, Altay, Ural, Avropa, o cümlədən Skandinaviya, 
habelə, heç şübhəsiz, Türk, Monqol və sair xalqların təşəkkü-
lündə əsas rol oynamış xalqın ən qədim adı olmuşdur. 

Qeyd etdiyimiz kimi, «Oğuz» sözü  «Ağ uz», yəni «Ağ Az» 
(Ağ As) sözlərindən yaranmışdır. Son dərəcə maraqlı faktdır ki, 
tək Tanrıya ibadət edən, Tenqriçilik (Tanrıçılıq) dinində olan «Ağ 
As»lar – «Ağ Hun» tayfaları, tarixdə «Abdal tayfaları» adı ilə ta-
nınmışlar, həmçinin, 408-670-ci illərdə  indiki Orta Asiya, Çin, 
Pakistan, Hindistan, Əfqanıstan ərazilərinin bir hissəsində möv-
cud olmuş və sonralar «Göytürklər» tərəfindən dağıdılmış «Ağ 
Hun» imperiyasının adı da «Abdal dövləti» (qərb  mənbələrində 

isə Abdalit, Eptalit, Eftalit) olmuşdur. Bu barədə tədqiqat yazı-
mızın sonrakı bölməsində ətraflı məlumat veriləcəkdir.

Vaxtilə vahid Türk dili mövcud idisə, indi Türk tayfalarının 
çoxalması, artması, dünyaya yayılması ilə onlar sayca artaraq, 
ayrıca millətlər kimi formalaşmış, (azərbaycanlı, türk (osmanlı), 
türkmən, tatar, qazax, qarğız, özbək, başqırd, qarqalpak və sair) 
və dilləri də ayrıca dil adlanmaqla, kifayət qədər fərqlənir. Hət-
ta, bu gün tərcüməçi olmadan hər hansı Azərbaycanlının Qazax, 
Qırğız, Özbək, Başqırd, Uyğur və digər Türk millətindən olan 
şəxslərlə anlaşması mümkün deyildir. Halbuki, bir neçə əsr əv-
vəl onlar hamısı bir-birini normal başa düşmüş və eyni – Türk 
adını və dilini daşımışlar. Eləcə də, Slavyan, German, Roman 
dil qruplarına aid olan xalqlar da bir-biriləri ilə tərcüməçi ol-
madan danışa bilmirlər, bununla yanaşı, onları vahid dil təsni-
fatında yerləşdirmək üçün yetərli əsaslar – qrammatik eynilik, 
kök etibarilə leksik vahidlik və sair hallar mövcuddur. Ayrı-ayrı 
tayfalar, xalqlar özləri də tarixi təşəkkül proseslərində ölü dillər 
kimi, bəzi hallarda sıradan çıxmış, bəziləri isə ən qədim zaman-
lardan öz adını (varlığını) qoruyub, saxlamağa müvəffəq olmuş, 
digər hallarda isə başqa tayfalarla (xalqlarla) qarışıb, vahid və 
yeni xalqlar yaranmış, onların dilləri də özləri kimi qaynayıb, 
qarışmış, yeni adla tarix səhnəsinə çıxmışlar. Dillər minilliklər 
ərzində nə qədər fərqlənsələr də, əsas anlayışlar, qismən fərqli 
səslənsə də, olduğu kimi saxlanılmış, həmçinin dillərin qram-
matik müstəvidə qayda-qanunları da mühafizə olunmuşdur. Əks 
təqdirdə, həmin dilləri bir ailədə qruplaşdırmaq, oxşar cəhətləri 
müəyyən etmək və təsnifləşdirmək mümkün olmazdı. 

Vahid dillər ailəsində elə çoxsaylı sözlər mövcuddur ki, bu 
gün də bütün xalqlar həmin sözləri ana dillərində hər biri özü-
nün ana sözü kimi işlədir, halbuki, həmin söz bütün dillər üçün 

ana sözü olmaqla yaşayır. Bütün xalqlarda onların ulu babaları, 
ilk insan – Adəm və ya Həvvanın adı fərqli fonetik çalarlara, 
xüsusiyyətlərə müvafiq olaraq, qismən ayrı cür səslənsə də, eyni 
məna yükünü daşıyırlar. Bu, həm də o sözün bütün dillərdə hələ 
də işlək qaldığını və deməli, nə qədər dərin köklərə malik oldu-
ğunu, bəşəriyyətin yaşı qədər yaşı olduğunun, hər hansı konk-
ret millətə deyil, həmin millətlər yaranmamışdan əvvəl, onların 
ümumi ata-babalarına – insanların ulu əcdadlarına məxsus söz-
lər olduğunun sübutudur.  

«Abdal» anlayışı ilə bağlı tədqiqata başladıqda, mən məhz 
həmin mənzərə ilə qarşılaşırıq. Belə ki, bu söz – «Abdal», demək 
olar ki, yayıldığı arealda, Avropadan Rusiyanın şərq ucqarları-
na – qədim türk yurdu Saxayadək (Yakutiya), Çinə (qədim türk 
yurdu Şərqi Türküstan), Hindistana, Ərəb ölkələrindən Ukray-
nanın (o cümlədən, türk – tatar yurdu Krımın) ucqarlarınadək 
(hətta Skandinaviyada – Norveçdə belə Apdal, Obdal adı ilə 
şəhərlər mövcuddur), həmin əyalətlərə yayılmış çoxsaylı xalq-
ların dillərində eyni və ya oxşar mənaları ifadə etməklə, həmin 
xalqların milli kultunda, mifologiyasında, təfəkküründə vahid 
məna daşıyan ümumişlək obrazı – Allahın sevimililəri kimi Ona 
yaxın olan, həyatını bütünlüklə Ona ibadətə həsr edən, Allahın 
bəxş etdiyi kəramət, fəzilət, hikmət lütfü ilə «möcüzələr sahi-
bi», «Pir», «Övliya» kimi tanınmış müqəddəs, «kamil insan»ı 
(bəzən də, ilahiləşdirilərək İslama qədərki dövrdə «allahlar pan-
teonuna» daxil edilmiş allahlardan birini) canlandıran, bəşəriy-
yətə məxsus ən ilkin, qədim sözlərdən biridir.

«Abdal» sözünün İslamdan (deməli, həm də ərəb sözü ol-
maqdan) çox-çox əvvəl də, İslamın indi belə gedib çatmadığı 
Rusiyanın ucqar Türk, Saq (Azər) yurdu Saxada (Yakutiya) ta-
rixən təşəkkül tapmış Şamançılıqda kişi şamanlara verilən ad 



Tofiq Məhəmməd oğlu Hüseynzadə

88

(ləqəb) olması, yenə də İslamdan əvvəl Altay, Sibir, Orta Asi-
yanın Türk xalqlarında, Şimali Qafqaz və Dağıstanda yaşayan 
qədim Türk-Hun xalqlarından biri olan avarlarda, həmçinin dar-
gin, lak, saxur və sair xalqlarda, (habelə qonşuluqda yaşayan 
gürcülərdə də «Doli» formasında) hamısının mifologiyalarında 
ilahiləşdirilmiş «Ov allahı, dağ heyvanlarının hamisi» kimi qə-
bul edilməsi, ona qurbanlar kəsilməsi, bu günün özündə də hə-
min xalqların qan yaddaşında «Allahdan aşağı» müqəddəs, mü-
barək şəxs kimi yaşaması çox mətləblərdən xəbər verir. Ümu-
milikdə, Türk xalqlarında, qədim Türk ulusu olan Abdal (Eftal, 
Eptal, Abdal) – Ağ Hunların başqa bir adı olmuşdur. 

Eləcə də, Məhəmməd Peyğəmbərdən nəql edilən çoxsay-
lı mötəbər hədislər və tarixi qaynaqlardakı məlumatların tə-
dqiqi nəticəsində Abdal adının Ərəblərdə də İslamdan əvvəl 
müqəddəs şəxsiyyət obrazında yaşadığını, birmənalı söyləmək 
 mümkündür. Məhəmməd Peyğəmbərin hədislərinin birində 
«məhz qədim Azər – türk yurdu – Şumerlərin vətəni olan indi-
ki Suriyada «Peyğəmbərlərin xələfləri mənasında, Allaha yaxın 
müqəddəs varlıqların olmasına» işarə edilərək: – «Suriya əhali-
sini söyməyin, onların arasında Abdallar var!» – deyə, bildirilir. 
Bu və ya digər hədislər ərəb mənbələrində yeni bir nəzəriyyənin 
yaranması ilə nəticələnmişdir. Həqiqətən də ən qədim dövrlər-
dən Suriya, İraq və sair ərəb dövlətlərinin ərazilərində, tarixən 
«Abdal» adlandırılan, özlərini Türkmən kökənli hesab edən 
müqəddəs övliya Türklərin yaşadıqlarını nəzərə alaraq, bu sö-
zün ərəb leksikonunda da İslamdan əvvəl Yer üzündə gəlib-keç-
miş peyğəmbərlərin xələfləri, müqəddəslər mənasında işlədil-
diyi, ərəb dilinə də məhz Azərbaycan (Türk) dilindən keçməsi 
qənaətinə gəlmək mümkündür. Məhz Məhəmməd Peyğəmbə-
rin Abdallar barədə hədislərinə əsaslanaraq, həmin dövrə qədər 
«Abdallıq»da yaşayan və daşınan Türkün tarixi, ilahi-ürfani, 

mənəvi yükü İslam dininə transformasiya edilərək, yeni bir İs-
lam Təsəvvüf  (Sufi) konsepsiyasının əsasında dayanmışdır. Bu 
konsepsiya «Ricalül-qeyb» doktrinası adlanır ki, bu barədə son-
ra ətraflı şərh  veriləcəkdir.   

Qeyd etdiyimiz kimi, «Abdal» sözü sırf Azər (Azərbay-
can) sözü olub, Allaha yaxın, dost olan «Müqəddəslər» barə-
sində işlənilmiş məfhumdur, digər dillərə də eyni məna müstə-
visində Azərbaycan dilindən keçərək, həmin dillərdə də oxşar 
məzmun qazanmışdır. Belə ki, «Abdal» sözü ərəb dilində də, 
ən çox müdafiə edilən mövqeyə görə, «bədəl», «bidl», «bədil» 
sözlərinin cəm forması olub, («büdəla» da buna aid edilir) «qar-
şılıq, əvəz, xələf, şərəfli, comərd» kimi lüğət mənalarını qazan-
mışdır. Abdal, bu mənada, ərəb dilində, «biri vəfat etdikdə, onu 
əvəz edən, yaxud eyni vaxtda iki yerdə ola bilmək qabiliyyətləri 
olduğundan, özü başqa yerə getdikdə, öz yerinə eyni bənzərini 
– başqasını qoyan, bir-birinin yerinə keçən» mənasında işlədilir. 
Təsəvvüfdə Abdal adı altında, Vəlilər (övliyalar) arasında in-
sanların işlərini idarə etmək üçün ilahi-mənəvi icazə, qabiliyyət 
verilmiş şəxslər başa düşülür. Abdal, «Quran»da bilavasitə bu 
mənada işlənməsə də, Aliyyul-Karinin «Mövzuat»ında göstə-
rilmişdir: «Sizdən əvvəlki ümmətə mənsub bir adam imtahan 
edildi. Xeyirli bir əməli tapılmadı. Ancaq xeyirxah, mülayim bir 
adam idi. Xidmətçiləri ilə davranarkən kobud deyildi və məc-
buriyyətlə danışmazdı. Allah belə buyurdu: «Buna ondan daha 
layiqik, onu bağışlayın, sərbəst buraxın!» (Kəşfül-Hafa, I, 135). 
Bu mənada həmin anlayış «Quran»da 5 yerdə vardır».  

Digər fərziyyəyə görə, Abdallar, özlərini bütünlüklə Allaha 
həsr etməklə, Allahın qulu olan müqəddəslər olduğundan Abdal 
– ərəb dilində «Abd – qul, kölə, Allahın qulu» mənasında işlədilir. 
Məhz, bu mənada «Abd» (bəzən də «Abid») kəlməsi «Quran»da 
çox ayələrdə keçir. İslam dininə görə, bir insanın qəlbi Allahdan 

başqa hər şeydən kənar tutulmadıqca o, Allahın qulu ola bilməz. 
Allah mömin qulu «Quran»da «Abd»dan daha gözəl bir kəlmə 
ilə anmamışdır. «Quran»ın «Ənbiya» surəsinin 26-cı ayəsində: 
«İbadun mukramun» – «ikram olunmuş qullar» termini işlədil-
mişdir. «Quran»da Allah Nəbilər və Rəsullarını da bu adla anmış-
dır. «Sad» surəsinin 30-cu ayəsində «nə gözəl qul», 41-ci ayəsin-
də «qulumuz Əyyubu», 45-ci ayəsində «qullarımızdan İbrahimi» 
– deyə, «Abd» sözü ilahi məna və səviyyədə ən yüksək mənanı, 
dərəcəni ifadə edir. Hədislərdən birinə görə, Hz.Məhəmmədin 
ibadətdən ayaqları şişib, özünə «Ya Rəsullalah, Sənin keçmiş və 
gələcək bütün günahların əfv olmadımı?» – deyən həyat yolda-
şına: Peyğəmbər: «Şükr edən bir qul olmayımmı?» – cavabını 
vermişdir. Digər bir hədisə görə, Peyğəmbər demişdir: «mənə 
«məlik peyğəmbər» olmaqla «qul  peyğəmbər» olmaq arasında 
sərbəstlik verildi, ikincisini seçdim». Allah ilə məxluqat arasında 
«qul» olmaqdan daha yüksək bir dərəcə olsaydı, Rəsullallah onu 
qaçırmaz, Allah da ona verərdi. Ona görə də, o, şəhadət kəlməsin-
də «abduhü və rəsulüh» deyə anılır. Göründüyü kimi, qul olmaq 
insan üçün ən yüksək məqamdır. Təsəvvüfdə aşağıdan yuxarıya 
doğru mənəvi yüksəlişi ifadə edən məqamların başına «Tövbə», 
ən üst zirvəsinə də «Qul olmaq» qoyulmuşdur. Qul olan adam 
əsl hürriyyət sahibidir. O, Rəbbdən başqa heç kimə boyun əy-
məz. O, sadəcə Allahın əmrlərinə sarılar. Ondan başqa hər şey-
dən müstəqil və hür olur. Allahın əmrlərinə uzaq qalan şəxs nəfs 
və şeytanın əsarəti altında qalmağa məhkumdur. Mütəsəvvüflər 
«Abd» terminini «Ər-Rəbb» termininin əvəzində (müqabilində) 
də istifadə edirlər. Übudiyyət (qulluq, köləlik)  saleh qula məxsus 
olub, Allah onu bir şəxsə nəsib etdikdə, artıq o, Allah tərəfindən 
yardım görmüş deməkdir. Nəticədə, Allah onu qulluq nemətlə-
rinə daldırır və sadəcə özü ilə məşğul edər. 

«Abdal» sözünün ərəb dilində, «təbdil» sözündən  yaranması 

barədə də fikir və mülahizələr mövcudur ki, həmin fikirlərə 
görə, «bu şəxslərin mənəvi xüsusiyyətlərini yaxşılığa doğru də-
yişməyə başlamaları səbəbindən» onlara «Abdal» deyilmişdir. 

Erman Artun və bəzi, digər türk tədqiqatçılarının qənaətinə 
görə, «Abdal», ərəb dilində «abid», «zahid», «müdrik», «mün-
zəvi» mənalarını verir və insanlara aid xüsusiyyətlərin Allah 
tərəfindən verilən bəzi fövqəl xüsusiyyətlərə (adilikdən aliliyə) 
daşındığı, keçdiyi üçün, həmin şəxslər Abdal adını almışlar.

Hər dörd halda, «Abdal» Allahın yer üzündə peyğəmbər-
lərin xələfləri qismində təyin etdiyi müqəddəs Türk övliyaları 
olan Abdallara işarə edir. 

İslam dininin yaranması ilə əlaqədar olaraq, Abdal sözünün 
Ərəb dilindəki məzmunu – «bədəl və ya bədil» sözünün cəm for-
ması, «abd» və ya «təbdil», yaxud «abid» və ya «zahid» sözləri-
nin daşıdıqları məna, induksiya-deduksiya qanunlarına əsasən, 
bu sözün Türk dilində daşıdığı, özünü Allaha ibadətə həsr edən, 
Allaha qovuşmaq yolunda olan, mistik, «müqəddəs şəxs» – «şa-
man Abdal» mənasını içərisinə alaraq, (həm də bir-biri ilə qarı-
şaraq) vəhdət təşkil edib, hazırkı elmi ədəbiyyatda dini-ürfani 
baxımdan, məhz, ərəb dilində olan söz kimi tanınmasına səbəb 
olmuşdur.

Abdal sözü ilə bağlı çoxsaylı tədqiqatların neçə əsrlərdir 
bu aspektdə araşdırılmasını nəzərə alaraq biz də, sadəcə xüsusi 
qeydlərimizi etməklə, həmin anlayışın məhz «Quran» dili olan 
ərəb dilindəki məna yozumu («bədəl», «bədil», «abd», «təbdil», 
«abid», «zahid» – Abdal) ilə barışmalı oluruq. 

Əslində, ərəb dilindəki «Abdal», elə, bir neçə xalqlarda 
istifadə olunan «Abdal» anlayışlarının daşımalı olduqları əsas 
və əlavə məna yüklərini, hamısını birlikdə, bütünlüklə ehtiva 
etmişdir. Hər bir halda, Abdal sözü bütün dillərdə, demək olar 
ki, son nəticədə, mahiyyəti üzrə ən üst səviyyədə, eyni, vahid, 

fövqəl mənanı ehtiva edərək «Allahın sevimli müqəddəs qulla-
rı» mənasına gəlir ki, tədqiqatın sonrakı mərhələlərində bu barə-
də ətraflı danışacağıq. 

Abdal – Allah tərəfindən hikmət, fəzilət və kəramət veril-
miş kəsdir. «Hikmət» ərəb dilində,  həqiqəti, zahiri və batini 
keyfiyyətləri – «gizlin səbəbi» bilmək, düşünmək, sezmək gücü, 
qabiliyyəti, iş və sözlərində dəqiq, ədalətli  olmaq, düşüncə sə-
viyyəsində qalmayıb, əməllərə çevrilən yararlı, dərin biliklər, 
elm və əql ilə həqiqəti tapmaq mənalarında işlədilir. «Quran»ın 
«Əl-Bəqərə» surəsinin 269-cu ayəsində deyilir: «Allah istədiyi 
şəxsə hikmət bəxş edər. Kimə hikmət bəxş edilmişsə, ona çoxlu 
xeyir verilmişdir. Bunu ancaq ağıllı adamlar dərk edərlər!». 

«Fəzilət» ərəb dilində «kamillik, yetkinlik, ərdəmlik, üstün-
lük» kimi mənaları ehtiva edir. Fəzilət insana Allah tərəfindən 
fitri olaraq verilən xüsusiyyətlərin yetkinləşmiş, kamilləşmiş 
formasına deyilir. Təsəvvüfdə «Fəzilət» – «Əsma cənnəti»nə də 
deyilir. Bu cənnətin əhalisi sayca «Məarif» cənnətindəkilərdən 
azdır, ancaq onların Allah yanındakı dərəcəsi daha yüksəkdir, 
onlar «ilahi ləzzət əhli» deyə də anılırlar. 

«Kəramət» isə ərəb dilində, kamil (fəzilətli) insanlara Allah 
tərəfindən bəxş, lütf edilən ilahi, mistik, metafizik güc və qüd-
rəti – fövqəladə qabiliyyətləri, möcüzələri ehtiva edir, bu qüdrət 
əqlin sərhədlərini aşır.

Beləliklə, Abdal sözü barədə əksər etibarlı dünya alim və 
mütəfəkkirlərinin tədqiqatlarının nəticələrini, mənbələri tədqiq 
edərək, aşağıdakı nəticələrə gəlmək mümkündür. «Abdal» anla-
yışı tarixdə, əsasən, aşağıdakı mənalarda işlənilmişdir: 

1) Türk Şaman adı və Türk tayfa adı kimi – Türk dillərinə 
mənsub söz kimi Saklarda – Yakutlarda kişi şamana verilən adı, 
yaxud, yenə də türk sözü kimi tarixdə çox məşhur olan Eftalitlər 

(Eptalitlər) İmperiyasını qurmuş qədim Ağ Hun – türk tayfa adı 
kimi qəbul olunur:

2) İlahiləşdirilmiş obraz kimi – Orta Asiya, Altay, Şimali 
Qafqaz və Dağıstanda yaşayan Türk xalqlarında (həmçinin Türk 
hesab olunmayan digər xalqlarda) İslama qədərki dövrdə möv-
cud olmuş «allahlar panteonu»nda Ov allahının adı, dağ hey-
vanlarının hamisi, İslamdan sonrakı dövrdə isə həmin xalqlarda 
«mistik metafizik qüvvəyə malik Mübarək şəxs, böyük mö-
cüzələr sahibi, Pir» kimi tanınır;

3) Mistik, metafizik gücə malik seçilmişlər, «Qeyb-Ərən-
ləri» («Ricalül-qeyb) kimi – ərəb sözü kimi «bədəl», «bədil» 
sözlərinin cəm şəklindən yaranmış, «qarşılıq, əvəz, birinin ye-
rinə keçən; bir şeyin yerini tutan» mənalarını verən, İslam di-
ninə məxsus təməl kateqoriyalardan biri kimi, «Qırxlar Piri», 
«müqəddəslər», «seçilmiş ərənlər», «Allaha yaxın olanlar», 
«özlərini tamamilə Allaha həsr edənlər», «biri vəfat etdikdə, ye-
rinə Allahın başqasını keçirdiyi», yəni ruhani-mənəvi mahiyyət 
daşıyan qismdə, sufizm epoxası çərçivəsində; həmçinin, ərəb 
dilində, digər yanaşmalar ilə, «abd» – «Allahın qulu» məna-
sında və «təbdil» – «yaxşılığa doğru dəyişənlər», yaxud «abid» 
və ya «zahid» şəklində; İslamda Abdallarla bağlı yaranmış çox 
güclü təsəvvüf – sufilik doktrinası olan mistik «Ricalül-qeyb» – 
«Qeyb Ərənləri», «Abdallar iyerarxiyası» nəzəriyyəsinin əsas, 
təməl anlayışı qismində çıxış edir;

4) təsəvvüf konsepsiyasındə ən yüksək mərtəbənin adı, 
həmçinin o nəzəriyyəni qəbul edən toplu və türk tayfası olan 
Abdalların cəmi kimi (bu mərhələdə türk tayfası kimi «Abdal», 
dini nəzəriyyənin davamçıları kimi «Abdal»la qovuşmuşdur 
və onları fərqləndirmək, demək olar ki, mümkünsüzdür) – Bu 
aspektdə Abdal, «Ricalül-qeyb» doktrinasına əsaslanan təsəv-
vüf-sufi nəzəriyyəsi, konsepsiyasının (həmin nəzəriyyədən 

doğan Bəktaşilik, Mövləvilik, Ələvilik, Qədiriyyə, Səfəviyyə, 
Xəlvətiyyə və sair Sufi cərəyanları) mürşidləri (rəhbərləri),  
təsəvvüfdə ən yüksək mərtəbənin, dərəcənin adı, həmçinin bu 
nəzəriyyələri qəbul edərək, onların müridlərinə (tələbələrinə) 
çevrilmiş «Abdallar» zümrəsi (icmaları) kimi; və Türk – Abdal 
tayfaları kimi (hər ikisinin sintezi formasında) – Türk dövlətləri 
və yurdlarında, habelə Rusiya, Ukrayna, Çin, İran, Əfqanıstan, 
Pakistan, Hindistan, Ərəb dövlətləri və sair ölkələrdə ən əski za-
manlardan yaşamaqla Türk irsini və qəbul etdikləri İslam dinini 
qoruyub, saxlayan, özlərini tamamilə Allaha ibadətə həsr edən, 
qədim Ağ Hun – Abdal adlı türk tayfası. 

Həmin dövlətlərdə Abdallar, eyni zamanda, digər tayfalardan 
üstün məziyyətləri ilə fərqlənən, qürurlu, qəhrəman, yaşadıqları 
ölkələrdəki digər xalqlara (tayfalara) nisbətdə daha savadlı, daha 
mədəni qövmlər, həmin dövlətlərdə hakimiyyətə uzun müddət 
rəhbərlik etmiş sülalələr kimi yaddaşlarda qalmışdır.

Babam Miskin Abdalın həyatı və fəaliyyəti ilə əlaqədar 
indiyədək əldə olunmuş materiallar, onun əsl adının Hüseyn 
Məhəmməd oğlu olması, «Miskin» və «Abdal» terminləri – 
Təsəvvüfdə dini-ruhani iyerarxiya silsiləsinin ən yüksək dərə-
cə   adları ilə «təltif olunması»nı, yəni, sonradan qəbul etməsi-
ni, Təsəvvüfün (Sufizm) çox görkəmli mürşidi, övliyası olma-
sına dair kifayət qədər dəlillər mövcud olduğundan, əvvəlcə, 
 «Abdal» sözünün məhz, daxil olduğu təsəvvüf konsepsiyası 
olan «Ricalül-qeyb» doktirinası çərçivəsində araşdırılmasını, 
həmin sözün digər mənaları barədə isə ondan sonra məlumat 
verməyi məqbul sayıram.

2) Abdal – Təsəvvüfün (Sufizmin) əsası kimi 

Elmi ədəbiyyatda qəbul olunduğu və yuxarıda şərh etdiyi-
miz kimi, dini-ürfani aspektdə «Abdal», əsasən, ərəb dilində, 
«bədəl», «bədil» sözlərinin cəmindən yaranmış, «qarşılıq, əvəz, 
birinin yerinə keçən; bir şeyin yerini tutan» deməkdir, yaxud 
«abd» – «Allahın qulu» mənalarını verir, türk dillərində «ab-
dallar», fars dilində «abdalan» şəklində cəm halda işlədilmişdir. 

Hazırda «Abdal» təsəvvüf doktrinası aspektində, ərəb, fars 
və türk dillərində, həmin mənada müxtəlif səviyyələrdə, əsasən 
3 ümumiləşmə səviyyəsində –  mərhələsində qəbul edilir ki, on-
ların  ilahi-kamillik dərəcələrinə görə vahid tamın hissələri ol-
ması nəzərə alınmaqla, sadəcə, şərti olaraq bir-birindən fərqlən-
dirmək lazım gəlir:

I səviyyədə –  Abdal (ilahi «qeyb» biliyinə və gücünə malik) 
– ilahi-mistik səviyyədə –  Allahın dünyanı Abdalların vasitə-
silə idarə etməsi, dünyanın nizamını onların vasitəsilə qoruması, 
onların bütün digər yaradılmışlardan (insanlardan, mələklərdən, 
cinlərdən və sair) fərqli olaraq, Allahın icazə verdiyi həddə «Qeyb 
elmi»ni bilmələri, «Quran»da «Əshabi-Kəhf» surəsindəki Musa 
peyğəmbərə «ledün» elmi öyrədən, Allahın özünün də onun kim 
olmasını açıqlamadığı, yəni «qeyb» saxladığı bəndə («Quran» 
təfsirçiləri Məhəmməd peyğəmbərin hədislərinə istinadən onun 
Xızr olmasını ehtimal edirlər) kimi (Abdalani-Xızır); həmin sə-
lahiyyətlərini yerinə yetirmələri üçün yüksək mistik, metafizik, 
kosmoloji enerjiyə malik olmaları və qeyb aləminin ərənləri ol-
maları («Ricalül-qeyb» olmaları), Qeyb Ərənləri kimi iyerarxiya 
təşkil etmələri, iyerarxiyanın zirvəsində Məhəmməd peyğəmbə-
rin ruhu – «Qütb Abdalı», ondan aşağıda iki  yardımçısı – «İmam 

Abdalları», ondan aşağıda isə digər dərəcə və adlarla başqa Ab-
dalların olması; onların hər birinin özünə məxsus vəzifələrinin 
olması, hər birinin 1 İqlimi – göyü (səmanı) – birlikdə 7 göyü (iq-
limi) idarə etmələri və sair yüksək dini-mistik idarəetmə mükəl-
ləfiyyətlərinin olması; bu baxımdan, müxtəlif mənbələrdə dəyi-
şik rəqəmlərlə Abdalların «Müqəddəs 3-lər, 7-lər, 40-lar, 70-lər, 
80-lər, 100-lər, 300-lər (313-lər) və sair kimi» qəbul edilən, lakin 
əski mətnlərdə, əsasən «40 müqəddəs övliya» – «Qırxlar piri» 
kimi mövcud olması; həmin konsepsiyaya görə, Qeyb Ərənlərin-
dən biri vəfat etdikdə, Allahın onun yerinə digərini əvəz olaraq 
keçirməsi, yəni «bədəl», «bədil» – «əvəz» olmaları; əski ədəbiy-
yatda onların eyni vaxtda iki yerdə görünə bilmələri, odda yan-
mamaları, suyun üzəri ilə yerimələri, ən ağır xəstəlikləri müalicə 
etmələri, bəlaları aradan qaldırmaları və sair yüksək «qeyb» qa-
biliyyətlərinin olması; Allahdan nə istəsələr, Allahın onların dilə-
yini yerinə yetirməsi (bu kəramətlər ulu babam Miskin Abdalda 
da olmuşdur ki, bu haqda sonrakı bölmədə ətraflı danışılacaqdır); 
Altay, Orta Asiya, Şimali Qafqaz və Dağıstan xalqlarında  İslama 
qədərki dövrdə mövcud olmuş «allahlar panteonu»nda Abdalın 
«Ov allahının adı, dağ heyvanlarının hamisi», İslamdan sonra-
kı dövrdə isə həmin xalqlarda «mistik, metafizik qüvvəyə malik 
Mübarək şəxs, böyük möcüzələr sahibi, Pir» (yəni daha çox mi-
fik obraz, eyni zamanda real şəxsiyyətin sintezi) kimi anlaşılması 
da bu aspektdə öyrənilməlidir;

II səviyyədə – Abdal (təriqət müqəddəsi, piri, övliyası, oca-
ğı) –  təsəvvüf (sufi) cərəyanı, doktrinası səviyyəsində –  «özlərini 
tamamilə Allaha həsr etmiş, «şəriət, təriqət, mərifət mərhələlə-
rini keçərək, Həqiqət mərhələsinə – Allaha qovuşmuş, «fənafil-
lah» olmuş, «Allahda ərimiş», buna görə də Allahdan ona ila-
hi güc və «ledün elmi» – ilahi biliklər nəsib olmuş, müxtəlif 

dərəcələrdə möcüzələr göstərməyə qadir, yəni  adi insanlardan 
üstün metafizik-mistik qüvvəyə malik (eyni vaxtda iki yerdə gö-
rünə bilmələri, odda yanmamaları, bəlaları aradan qaldırmaları 
və sair, ümumiyyətlə Allahdan nə istəsələr olması) müqəddəs 
övliya, pir, ocaq sahibi, mürşid kimi. Bu baxımdan, Abdallar 
«Ricalül-qeyb» – Abdallıq doktrinasının təzahür formaları, is-
tiqamətləri, Abdallıq kökü üzərində pöhrə vermiş budaqları olan 
«Səfəviyyə», «Bəktaşilik», «Mövləvilik», «Ələviyyə», «Xəlvə-
tiyyə» və sair təsəvvüf – sufi cərəyanlarının mürşidləri (ustad, 
müəllim) kimi çıxış etmişlər. Onlar «Ricalül-qeyb» – «Qırxlar 
piri» tərəfindən ən yüksək sayılan Abdal – sufilik «ordeni»nə 
layiq görülmüş, həmin dərəcə ilə təltif edilmiş, əsl adlarından 
əlavə «Abdal» adını da daşıyan və həmin adla tarixə düşmüş, 
həmin adla ilahi məzmunda şeirlər yazmış, Allaha qovuşmaq-
da sufi musiqisini – saz havalarını vasitə kimi istifadə etmişlər. 
Bu səviyyədə də Abdallar 1-ci səviyyədə açıqladığımız «Ri-
calül-qeyb» Abdalları, «müqəddəsləri» kimi mövcud olmaqla, 
«Ricalül-qeyb»in kənar anlayış olmayıb, fərqli mahiyyət kəsb 
etməyib, elə «Ricalül-qeyb»in təzahürləri kimi çıxış edirlər; 

III səviyyədə  –  Abdal (tək şəxs deyil, icma, qrup, zümrə 
kimi) –  bu səviyyədə Abdallar «Ricalül-qeyb»ə məxsus aləmin 
şərtlərinə uyğun yol ilə gedən, öz halal əməkləri, yolçuluqları, 
zəhmətləri ilə yaşayaraq, özlərini Allaha həsr etmiş, daim Allahı 
zikr edən, insanları İslama, müsəlmanları yaxşı işlər görməyə, 
pis işlər görməkdən çəkinməyə dəvət edən, qrup halında özləri-
ni «Abdallar» adlandıran icmalardır. Həmin səviyyədə Abdallar, 
həm də və daha çox, qədim Ağ Hun türk tayfası kimi də xarakte-
rizə olunur və bu səviyyədə hər iki anlayış – həm tayfa adı kimi 
Türklüyü bildirən əlamət, həm də bütün həyatını Allaha həsr et-
miş icmalar kimi müqəddəs şəxsiyyətlər əlaməti, demək olar ki, 

bir-biri ilə qarışdığından, vahid vücud təşkil etdiyindən onları 
ayırd etmək, aralarında hansısa sərhədd müəyyən etmək müm-
kün deyildir. Bu icmaların içərisində, müxtəlif peşə sahibləri ol-
maqla yanaşı, Haqq aşiqləri qismində aşıqlıq edən, Abdal təxəl-
lüsü ilə şeirlər yazan, Abdal musiqisi (bu musiqi hazırda Ana-
dolda geniş yayılmışdır, «Abdal» musiqi növü, «Abdal» musiqi 
qrupları və sair) ilə məşğul olan müxtəlif «Abdal» qrupları təşkil 
edən, mümkün qədər böyük kütlədən ayrı, qrup halında kənar 
yerlərdə – «Abdal», «Abdallar» və ya başqa adlarla adlanan ay-
rıca kəndlərdə, böyük şəhərlərdə də əsasən, ayrı-ayrı məhəllələr-
də cəm halda yaşayan, özlərini Allaha ibadətə həsr edən, Abdal 
təkkələrinə gedib, Abdallıq ənənələrini qoruyub, saxlayan zümrə 
kimi tanınırlar. Bu zümrə, əsasən, tarixdə mövcud olmuş övliya 
Abdalların qohumları və ya nəsil törəmələri kimi babalarının yo-
lunu davam etdirən icmalar kimi qəbul edilir.  

Göründüyü kimi, bu bölgü şərti olmaqla hər üç səviyyədə 
Abdalların, əslində vahid başlanğıcdan güc, qüdrət, ilham al-
maları, eyni yolun yolçuları olmaları, sadəcə, hər birinə verilən 
«ilahi güc, qüdrət, möcüzə və vahid «iyerarxiyada» tutduqları 
mövqe, səviyyə, dərəcə baxımından fərqlənirlər.

3) Abdal – «Ricalül-qeyb» («Qeyb ərənləri») kimi 

Yuxarıda göstərilən şərti bölgü əsasında, əvvəlcə «Abdal»ın 
«Ricalül-qeyb» anlayışı olaraq, tarixin müxtəlif mərhələlərin-
də bir doktrina kimi meydana çıxması, inkişaf mərhələləri və 
 təzahür formaları (bütün sufi – təsəvvüf cərəyanları əslində 
«Abdal» – «Ricalül-qeyb» nəzəriyyəsinin formalarıdır) barədə 
qısa məlumat verməyi məqbul sayırıq. Bu baxımdan, «Abdal» 
anlayışının «Ricalül-qeyb»in əsası kimi nəzərdən keçirilməsi 
vacibdir. 

Əvvəlcə onu qeyd edək ki, «Təsəvvüf» (sufi) ərəb dilində 
hərfi mənada, «yun parça geyinmək» mənasını verir, sufilərin yun 
parçadan paltar geyindiklərinə görə, bu adı almaları irəli sürülür. 
Əbu Nəsr Sərrac (ö.988) sufi sözünün «Peyğəmbərlərin, Övliya 
və Əsfiyanın yolu» dediyi, suf geyim adətindən qaynaqlandı-
ğını yazır.  Sufi, Məhəmməd Peyğəmbərin zamanında «heç bir 
söhbəti qaçırmayan və İslam Peyğəmbərinin bütün dini açıqla-
malarında daim iştirak edən çox fağır (fakir), bədəvi qruplarının 
adı» kimi də işlədilmişdir. Onlar bütün həyatlarını İslama həsr 
etmişlər. Geydikləri keçi yunu, yəni «Suf», ərəb dilində Soffa 
və ya Suffadan olan üst qalın paltarları səbəbindən «Suffa əhli» 
(Əshabi Suffa) kimi tanınmışlar. Başqa bir mövqeyə görə, Suffə 
– «kölgəlik» mənasında işlədilir, bu şəxslər «Məscidi nəbəvi»nin 
(Peyğəmbər məscidinin) kölgəliyində yatıb-qalxdıqları üçün, bu 
fağır (fakir, miskin) mühacirlərə «Əshabi Suffə» (Suffəlilər) adı 
verilmişdir». Həmçinin, onların, İslam Peyğəmbərinin bağçada 
söhbət etdiyi, ətrafı açıq çardağa oxşar bir tikilinin (Soffa, Suf-
fa) adından götürülməklə, Sufi adlandırılmaları da qəbul edilir. 
Səhihi-Buxari «Tercemesi»ndə isə sufi haqqında deyilir: «Suffa 

– Kamus mütərciminin (tərcüməçinin) dediyi kimi, qədim yer-
lərdəki «Səd», «Səki» kimi uca eyvana deyilir, dilimizdə təhriflə 
«Sofa» kimi işlədilir, Əhli-Suffa buna uyğunlaşdırılmışdır». 

Təsəvvüf – İslamın mistik, daxili, batini tərəfi kimi qəbul 
edilir. Allahın varlığını, birliyini, sifətlərini və kainatın yaranma-
sını varlıq birliyi ilə, yaradılanla Yaradanın vahid mövcudluğu, 
eyni mənbədən gəlməsi anlayışı ilə izah edən, qulun (bəndənin) 
həyatını yalnız Allaha həsr etməsi, Allaha ibadətdə keçirməsi, 
əqli və duyğuları ilə hər şeyi tərk edərək, ruhi təkmilləşmə yolu 
ilə yalnız Allaha qovuşmaq üçün müxtəlif idraki təbəqələri, 
mərhələ, məqam, hal və dərəcələri keçərək, Allaha qovuşmağa, 
Allahda yox olmağa can atmağı nəzərdə tutan dini-fəlsəfi cərə-
yan olub, Allaha ixlasla (xalis, gözəl) qulluq etmək, qulun ehsan 
vəqfini qazanmasının yollarını göstərən bir elmdir. Təsəvvüf – 
batini fiqh kimi qəbul edilir. İslamda «Hüccətül-İslam» (İslamın 
haqq din olduğunun dəlili, sübutu) adını almış, təsəvvüf ideo-
logiyasının zirvəsi sayılan, əslən Xorasandan olan böyük sufi 
mütəfəkkiri Əbu Həmid əl Qəzzaliyə (1058-1111) görə, «təsəv-
vüf, hər şeydən əvəl, həqiqi, doğru, yəqin imana qovuşmaq üçün 
bir vasitədir, yoldur». 

«Ricalül-qeyb» – ərəb dilində «rical», «rəcul», yəni «yet-
kin ər, kişi» sözünün cəm formasıdır, «qeyb» isə ərəb dilində 
 «görünməyən, bilinməyən, göz önündə olmayan, gizli olan, 
qeyb» və sair mənaları verir. İslami hökmlərə əsasən, Haqqın 
bəndəsindən gizlədiyi hər şey qeybdir. Allahın çox aləmləri var-
dır ki, adətən 18.000 aləminin olduğu qəbul edilir. Allahın insan 
vasitəsilə baxdığı aləmə «vücudu şəhadət» deyilir. Allahın insan 
vasitəsi olmadan baxdığı aləmə isə «qeyb» deyilir. «Qeyb» də 
iki cürdür: bir halda qeyb insanın elmində müfəssəldir, yəni elm 
ilə başa düşüləndir, anlaşılandır ki, buna «vücudi» deyilir, «Alə-
mi məlakut»da (mələklər aləmində) olduğu kimi; ikinci halda 

isə «qeyb» insanın qabiliyyətində «mücməl» (adi qaydada anla-
şılmayan, yalnız bir izahedici tərəfindən izah edilməli olan) ola-
raq yaradılmışdır, buna «qeybi aləmi» (qeyb aləmi) deyilir. Bu 
aləmi Allah bilər, qulları bilməz. Başqa bir – «qeybi-məknun» 
(məknun – gizlin, yaxşı qorunan) isə qorunmuş qeybdir, Zati 
sirrdən ibarətdir, mahiyyətini Allahdan başqa heç kim bilməz. 
Əqldən və bəsirətdən də gizlənmişdir.

«Ricalül-qeyb», bu mənada, «Gizlin ərlər» deməkdir. Bəzi 
mənbələrdə «Ricalül-qeyb»ə «Ricalüllah», «Mərdani Xuda», 
«Hükuməti-Sufiyyə» və ya «Qeyb ərənləri» də deyilir. 

«Ricalül-qeyb» təsəvvüfdə «bilinməyən, tanınmayan Və-
lilər» mənasında işlədilir. «Vəli» – ərəb dilində «dost» demək-
dir. Vəlilərin İslamda yeri barədə Məhəmməd Peyğəmbərdən 
nəql edilən hədislərdən birində (Buxari (ö.870) «Rəqqaiq») de-
yilir: «Allah bir qulunu sevdiyi zaman onun görən gözü, eşidən 
qulağı, tutan əli, yürüyən ayağı olur. Bu qul Allahdan bir şey 
istəsə, Allah qəbul edir, qul Allaha sığındıqda Allah onu qoru-
yur.» «Vilayət» –  «vəlilər iyerarxiyası» olub, ərəbcə «birinə 
yaxınlaşma, yaxınlıq, doğmalıq, imarət, sultanlıq, hökm, vali-
lik» mənasını verir. «Quran»ın «Ali İmran» surəsinin 68-ci ayə-
sində göstərilir ki, «Allah möminlərin Vəlisidir». Bu nəzəriy-
yəyə əsasən, bütün inananlar Allahın dostudur. Allahın lütfünün 
qulunda təcəlla etməsi elm, zövq şəklində olur. Peyğəmbərlik 
dövründə olanlara «Nəbi, Rəsul», peyğəmbərlik qurtardıqdan 
sonra isə  «Rəsulallahın xəlifəsi» deyilir. Onlar Məhəmmədə 
(onun ruhuna) tabe olaraq, bu işi görürlər və 4 növə ayrılırlar: 
1) Vilayəti üzma – Son peyğəmbərin vilayəti; 2) Vilayəti küb-
ra – digər peyğəmbərlərin vilayəti – Cəbərütü vilayət; 3) Vi-
layəti vüsta – Məlaküt vilayəti (Övliyanın vilayəti); 4) Vilayəti 
suğra – Möminlərin vilayəti. «Quran»ın «əl-Maidə» surəsinin 

27-ci ayəsində  göstərilir:  «Allah təqva sahibi qullarından daha 
çox qəbul edər», yəni onların duası daha çox və daha tez qəbul 
olunar.

«Ricalül-qeyb» konsepsiyası (nəzəriyyəsi, doktrinası) hər 
kəs tərəfindən dərk edilməsi asan olmayan, dini-ruhani, elmi-ür-
fani, yüksək-idraki zəhmət tələb edən, dərin və geniş mövzudur. 
Təsəvvüf biliyi və sufi təcrübəsi olmayan insanların mənəvi alə-
min özünəməxsus qanunları çərçivəsində meydana gələn bu cür 
təsəvvüf problemini (anlayışını) qavramaları çox çətindir. 

«Ricalül-qeyb» anlayışı – ərzdə, səmada yerlərini Allahdan 
başqa heç kimin bilmədiyi, Yer üzündə isə alçaq səslə danışan, 
utancaq, çox yüksək əxlaqi keyfiyyətlər çərçivəsində davranan, 
təvazökarlıqla yeriyən, rastlaşdıqlarına salam verib, keçən, yük-
sək əqlə malik və əqli ilə yaşayan, biliklərini və ruzilərini şə-
hadət aləmindən deyil, qeyb aləmindən alan «Vəlilərin cəmi», 
yəni «Övliyalar» mənasınıda işlədilir. 

Abdal – həm də «Övliya», «Ərən» sözləri ilə eyni mənanı 
daşıyır ki, ədəbiyyatda Abdallar, həm də  «Övliya» və «Ərən» 
kimi qəbul edilir.  

«Övliya» – ərəbcə «Vəli» sözünün cəm şəkli olub, «Allahın 
dostları» mənasını verir, «yalnız Allahı özünə dost bilən, Haqq-
dan aldığını Xalqa verən, bütün sözləri, işləri və əxlaqı İslam 
dininə uyğun olan, Allahın və Peyğəmbərin sevdiyi şəxslərdir». 
Həyatını nəfsi ilə mübarizədə keçirərək, şəriəti təqva ölçüsün-
dəki incəliyi ilə yaşayan, Hz.Peyğəmbərə tam mənada tabe olan, 
qaya kimi sərt olmaqdan qaçıb, torpaq kimi davranmağı hədəf 
seçərək, tikan yerinə gül yetişdirən «baxçivan» şəklində fəallıq 
göstərən adama Övliya deyilir. Allaha dost olmuş adamın yatağı 
ümmətin problemlərinə, ümmət duası və psixologiyası ilə doğ-
malaşması səbəbindən, sanki, tikanlıdır – gecə ya çox az yatır 
və ya heç yatmır. Vəli, Allahın hər yerdə var olduğu elmi və 

biliyində yer aldığı üçün cəmiyyətdə davranışı, tək olduğu ha-
lındakı davranışı ilə eynidir. O, olduğu kimi görünür, göründüyü 
kimi olur, daxili və xarici birliyə (tövhidə) qovuşur. Vəlinin bir 
İlahı vardır. O, bir İlah uğrunda dünyəvi istəkləri tərk etmişdir. 
Onlar təqvada olduqları üçün dualarının qəbul sürəti və şansı 
çox yüksəkdir. «Quran»ın «əl-Maidə» surəsinin 27-ci ayəsin-
də Abdallarla, Övliyalarla bağlı deyilir: «Allah müttəqilərdən 
daha çox qəbul edər», habelə, «Yunis» surəsinin 62-ci ayəsində 
deyilir: «Bilin ki, Allahın dostlarının (Övliyaların, Abdalların) 
heç bir qorxusu yoxdur və onlar qəm-qüssə görməzlər». Abdal 
(Övliya), Məhəmməd Peyğəmbər kimi əsl «Quran» insanıdır. 
Övliya – təriqət Şeyxi olduqda, irşad vəzifəsini icra etdiyindən, 
Mürşid adlanır. Mürşidlər Allah tərəfindən fövqəladə kəramətlər 
verilmiş şəxslərdir. Mürşidlərə «Ata» deyə də xitab olunmuşdur 
(Miskin Abdal da şeirlərinin birində xalqın ona «Ata» dediyini 
vurğulayır). Mürşid – müridlərin mənəvi Atası kimi qəbul edilir. 
Səhabələrinin Məhəmməd Peyğəmbərə «Ata» deyə müraciət et-
mələri ilə əlaqədər nazil olunan «Quran»ın «əl-Əhzab» surəsinin 
40-cı ayəsində deyilir: «Məhəmməd sizin adamlarınızdan heç 
birinin atası deyildir, Amma Allahın Rəsulu və peyğəmbərlərin 
sonuncusudur. Allah hər şeyi haqqı ilə biləndir».  Mühəddis Əbu 
Nuaym əl-İsfahaninin «Xülyətül-Övliya» kitabında Məhəmməd 
Peyğəmbərdən nəql edilən mötəbər bir hədisdə deyilir: «Övliya 
görüləndə Allah xatırlanır». «Səhihi-Buxari»də olan digər mötə-
bər bir hədisdə isə deyilir: «Övliyamdan birinə düşmənlik edən, 
mənimlə müharibə etmiş kimi olar». Övliyalar bir yerdə çox 
qalmağı, yaşamağı Allaha etimadsızlıq kimi qiymətləndirərək, 
təmannasız, davamlı olaraq, gəzməklə Allahın dinini yaymağı 
əsas vəzifələri bilmişlər. 

Abdallara, həmçinin «Ərən», «Ərmiş» də deyilmişdir. Ərən-
lər qeyri-adi, fövqəladə işlər bacaran, Tanrı tərəfindən yardım 

edilən müqəddəs adamlardır. Bəzi Ərənlər savaşçıdır ki, Tanrının 
dinini yaymaq və vətəni qorumaq üçün vuruşurlar. Onlara «Alp 
Ərən»lər deyilir: «Onların atları da özləri kimi müqəddəsdir, 
bir dağdan o biri dağa atlayır, uçurumlardan  aşağıya  atlayaraq, 
enərlər, atladığı dağlarda bir daşın və ya qayanın üzərində bu 
atların ayaq izləri qalır. Ərənlərin kurqanlarında və ya türbələ-
rində qılıncları saxlanılır və bu qılınclara and içilir. Həmçinin, 
Göydə və Yerdə olan Ərənlər deyə, iki qrup Ərən qəbul edilir. 
Ağ Ərən deyilən ruhlar daha önəmli mövqeyə sahibdir, olacaq 
şeyləri əvvəlcədən bilirlər. «İtik Ərənlər» anlayışı – gözlə görül-
məyən, gözlərdən uzaq Övliyaları – Abdalları ifadə edir ki, onlar 
xəstəlikləri sağaldır, odda yanmırlar. Onlara hörmət edilməlidir. 
Bütün elmlərin qapıları onlara açıqdır, bütün aləmlərin sirrlərini 
anlayarlar. Bir pəncərənin pərdəsini astaca, yüngülcə aralayıb, 
bir müridə (tələbəyə) gizli aləmlərdən bir parçanı göstərə bilər-
lər. Ona qılınc, ox, zəhər təsir etməz, zəhəri içəndə bal olar». 
«Ərən» anlayışı ilə eyni mənada işlənilən «Dərviş»lərə verilən 
başqa bir ad isə «Ayıqşa»dır. «Dərviş» – təriqətə və Şeyxə bağlı 
olan mürid, tələbə, sufiyanə bir həyat yaşayan adamdır. Təsəv-
vüf mənasında «yalnız Allaha ehtiyacı olan və bu baxımdan, 
 Allaha ehtiyacı olduğu üçün fağır, yoxsul, yəni Allahı tələb edən 
Əhli-Suffa (Peyğəmbərin ən yaxın admları) mənasında qəbul 
edilir, cəm halda «Dərvişan»dır. Dərvişlər biət edilən Övliyanı 
Allaha vəsilə qəbul edib, Allaha, dinə təmənnasız xidmət edən, 
yalnız Allahı zikr etməklə həyat sürən Allah adamı, «Əhli-hal» 
olaraq tanınmışlar. Təsəvvüfdə müqəddəs adamların, Övliyala-
rın məzar yerlərinə «Yatır» adı verilmişdir ki, «Övliya Türbəsi» 
mənasındadır və sufilərdə bu qəbirlər müqəddəs tutulur.  

Mifologiyada və sufi ədəbiyyatında «Sarı Ana» (bəzi Türk 
dillərində «Sarığ Ana» və ya «Harı Ana» – Qarı Ana) və ya «Sarı 
Qız» kimi tanınan qadın Övliya surəti də vardır. Bəzən, onun bir 

quş formasında uçduğuna, olduğu yerdə meşəni qoruduğuna, 
işığa çevrilərək, hər qəlbdə yaşadığına da inanılır. Cəm şəklində 
«Sarı Qızlar» kimi 9 Sarı Qızın olduğu qəbul edilir. Sarı Günəş 
işığının, Qızılın rəngi, təzahürü kimi qəbul edilir, Altın – Qızıl 
kökündən olduğunu simvolizə edir. («Sar», «Sara» tatar-monqol 
dillərində «Ay» deməkdir). 

Qırx Ərənlərin – Abdalların sonsuza qədər yaşayacaqları-
na, gözə görünmədiklərinə, Allah tərəfindən seçilmiş olduqları-
na inanılır. Hazırda da, Türk və Fars xalqlarında «40 Abdal» – 
«Çiltan» (Çeltən) da adlanır, bəzi mənbələrdə onların 400 nəfər 
olduğu da bildirilir. Xristian türklərdə «40 Əziz» termini vadır. 
Onlar üçün 40 şam yandırılır. İnsanlar xəstələndikdə «Oca-
ğa» gedib, Çeltənlərin xətrinə 40 şam yandırırlar. İnanca görə, 
«Qırxlar»a qarışan Ərən və ya İgidlər bir daha görülmürlər. Fars 
dilində «Qırxlar»a «Çeltən» deyilir. Çeltənlər «dünyanı idarə 
edən, dünyanın sahibi olanlar, bütün insanları qoruyub, dərd 
və bəlalardan uzaq tutub, xoşbəxtlik bəxş edənlər» kimi qəbul 
edilir. İnanca görə, onlar ildə 1 dəfə toplanıb, Yer üzündə baş 
verənləri müzakirə edirlər. Asiya qitəsinin müxtəlif bölgələrində 
«Çeltən Ocağı» (Şiltən Ocağı) vardır ki, xəstələr ora Allahdan 
şəfa diləmək üçün gedirlər. Həmin «Ocaq»lar «Qırx Çeltən» və 
ya «Qırx Ərən» də adlanır. Snesaryevin verdiyi məlumata görə, 
Xarəzmdəki «Qələndərxana»da «Çeltənlər Ocağı» deyilən, bö-
yük bir ocaq vardır. Azərbaycanın paytaxtı Bakı şəhərində də 
xalq arasında «Çildağ» kimi təhrif olunmuş «Çeltən» – «şəfa 
ocaqları» mövcuddur. Baxçasarayda «40 Əzizlər» adlı məşhur 
qəbristanlıq vardır. Adam Oleariyə görə, «Dərbənddə savaş za-
manı şəhid olanların qəbirlərinin başında çox böyük baş daşları 
vardır. Türklər və Tatarlar ibadət üçün hər gün bura gəlirdilər». 
Həmin yeri məşhur Türk səyyahı Övliya Çələbi də ziyarət etmiş-
dir, ora «Qırxlar» qəbristanlığı adlanır. Xalq arasında  «Çillə» 

ənənəsi, inamları da bu etiqadlarla bağlıdır. Qışın ardınca ba-
harda yenidən dirilməyə – oyanmağa hazırlıq müddəti olaraq 
qış vaxtı təbiətdəki 3 dəfə ölüb-dirilməni ifadə edən və ilki 40 
gün davam edən 3 dönəmin adı Çillə (Böyük Çillə, Kiçik Çillə, 
Boz Çillə) kimi qəbul edilir. Böyük Çillə 40, Kiçik Çillə 20, Boz 
Çillə isə Novruz bayramına – Yeni təbiət ilinin gəlişinə qədər 
davam edər. Novruzda son dirilmə həyata keçir. İnanclara görə, 
Çeltənlər (40 Abdal) dağlarda yaşayır və canlıları qoruyurlar. 
Ova çıxmazdan əvvəl onlara dua edilərək, yardım istənilir. Qa-
zaxıstanda iyun ayına «Şoldə» deyilməsini də «Çillə», «Qırx» 
anlayışları ilə əlaqələndirənlər vardır. Təsəvvüfdə «Qırxların 
əlindən badə alıb, içilir» (1501-ci ildə Şah İsmayılın Şah və-
zifəsinə başlayarkən, Qırxlar Piri – Abdalı olan Miskin Abdalın 
əlindən badə alıb, şahlıq şərbətini içməsi kimi).  

Ümumiyyətlə, 40 sayı, rəqəmi «40 Abdal» – «Qırxlar piri» 
konsepsiyasından bəhrələnərək, Türk, Altay, Orta Asiya, Orta 
Şərq xalqlarının mifologiyasında və xalq mədəniyyətində, folk-
lorunda, həm də İslam inancında Müqəddəs Rəqəmdir. Türk 
dillərində «Qırx» sözü «Qır», «Kır» sözlərindən yaranmış-
dır, «Çoxluq» ifadə edər, «Qırxmaq» sözü ilə eyni kökdəndir. 
«Çiltən» sözü isə «Çil», «Şil» sözlərindən yaranmışdır, türk dil-
lərində «Çil» «çiləmək, yağış yağması, səpələnməsi» mənasını 
daşıyır, (habelə, «çiləy» – «sərpinti»), fars dilində «Çillə» isə 
«Qırx» mənasındadır. «Qırxlı» termini «Qırx məşhur Ata» ru-
hunun qoruyuculuğu altında olan, Qırx Ərən və ya Qırx Şaman 
tərəfindən qorunan müqəddəs adamlara deyilir. Xalq arasında 
«qırxlı uşaq» termini də «Qırxların qoruduğu yeni doğulmuş» 
mənasındadır, 40 gün ərzində 1-2 nəfər istisna olmaqla, «qırxlı 
uşağ»ın yanına kənar şəxslər girməzlər. Ölünün 40-nın çıxması, 
40 gün, ərzində onun ruhuna Mövlud və Quran oxunması, ru-
hun yaşadığı evi 40 gündən sonra tərk etməsi ilə bağlı inanclarla 

əlaqədardır.  Musa Peyğəmbərin Allahdan əmrləri Tur dağında 
40 gün, 40 gecə alması da həmin rəqəmlə bağlıdır. «Qırxlar» an-
layışının təsəvvüfdə Hz.Musanın Tur dağında 40 gün müddətin-
də Allahla olan minacatı ilə əlaqədar meydana çıxdığı söyləni-
lir. Qırğızıstanın dövlət bayrağında Günəşin ətrafında 40 Qırğız 
tayfasını (boyunu) simvolizə edən 40 şüa vardır. Qırğızların ina-
mına görə, yaxşılıqsevər ruhlar arasında «Qeyb Ərəni» (Abdal-
lar) adlanan ruhlar vardır ki, onlar dağlarda yaşayıb, gövşəyən 
heyvanları qoruyarlar. Bu ruhlar heyvanların artıb-çoxalmasını 
təmin edir, hirsləndikdə isə heyvanları tələf edirlər. Ona görə də, 
ovdan əvvəl «Qeyb Ərəni»ndən dua ilə yardım istənilir. İnsanlar 
dağlarda bir təhlükə ilə qarşılaşdıqları zaman «Başına dönüm, 
Qeyb Ərəni, «40 Çeltan», yardım elə», – deyə dua edərlər ki, bu 
da getdikcə «Dağ ruhu» anlayışı ilə çulğalaşmışdır. Maraqlıdır 
ki, Qazax xalq folklorunda «Qeyb Ərəni» – gözə görünməyən 
varlıqlar kimi qəbul edilir. İşıq (nur) üzlü «Qeyb Ərəni» motiv-
ləri digər Orta Asiya xalqlarında da mövcuddur. «Qeyb Ərəni» 
inancı Ata kultu ilə bağlıdır. İnanca görə, Qeyb Ərəni – Övliya-
ların insan cildinə girmiş ruhlarıdır. Hər ilin yaz və payızında 
onlara yerli xalqlar tərəfindən qurbanlar kəsilir. Əfsanəyə görə, 
«bir qarı və qocanın uşaqları olmazmış, ömür boyu Allaha yal-
varmış, qoca vaxtlarında 40 uşaqları olmuş, yaşlı cütlük onla-
ra baxmaz və onları dağa buraxar, Qeyb Ərənləri gəlib, onları 
saxlayar, böyüdükdən sonra insanların gözünə görünməyən qo-
ruyuculara çevrilirlər». Dədə Qorqud və Manas dastanlarında, 
Qırğız Yaranış Əfsanəsində «Qırx qız» vardır. Dədə Qorqud 
dastanlarında Burla Xatunun Qırx Qız köməkçisi vardır ki, onu 
düşmənin tanımasından qoruyurlar. Oğuz Xanın şənliklərində 
tikdirdiyi sırıqların boyu 40 qulac uzunluğundadır. Nağıl və he-
kayələrdə 40 gün, 40 gecə toy edilməsi kimi adətlərdən, əjdaha-
ların 40 gün və ya 40 il yatmaları, onlardan qırx tük qoparılması 

və odda yandırılması, yalnız bundan sonra onların ölməsindən 
bəhs edilir. Təsəvvüfdə (Sufizmdə), o cümlədən Bəktaşilikdə 
Allaha qovuşmaq yolunda  4 qapı, 40 məqam anlayışı vardır. 
Çuvaş dilində 40 rəqəmini bildirən «Hereh»in – «Qurban» mə-
nasında işlədilməsi də tədqiqatçıların diqqətini çəkmişdir. 

«Qırxlar Cəmi» isə Təsəvvüfdə (Ələvilik, Bəktaşilik və sair) 
Məhəmməd Peyğəmbərin Meraca çıxdığı gün etdiyi bildirilən, 
«İbadətlər Cəmi» kimi qəbul edilir. Təsəvvüf ədəbiyyatında 
Məhəmməd Peyğəmbərin 40 Abdal – «Qırxlar Piri» ilə bağlı çox 
hikmətli və maraqlı bir rəvayət də geniş yayılmışdır. Rəvayətə 
görə: «Məhəmməd Peyğəmbər atı Buraqla Meraca çıxdığı gün 
Allah ilə 90.000 kəlam danışır. Bunun 30.000-i həqiqət sirri 
olaraq İmam Əlidə saxlanılır. Məhəmmədə meracda bal, alma 
və süd verilir. Bal eşqi, sevgini, alma isə dostluğu təmsil edir. 
Məhəmmədin qabağına bir aslan çıxır. Qeybdən ona deyilir: 
«Barmağındakı üzüyü aslanın ağzına at!». Beləcə,  Məhəmməd 
aslanı keçir və Allah ilə görüşür. Geri qayıdarkən, yolda bir 
«Qırxlar Dərgahı»na rast gəlir. Qırxların qapısını döyən Həzrəti 
Rəsulallahdan kim olduğunun soruşurlar. O, «Allahın Rəsulu-
yam, içəri girmək istəyirəm», – deyə, cavab verir. Qırxlardan 
səs gəlir: «Peyğəmbərliyini get, ümmətinə et. Bizim aramıza 
peyğəmbər sığmaz. Allah özü burada ikən, Rəsuluna ehtiyac 
yoxdur». Rəsulullah yenə qapını döyür. «Kimsən?» – deyə, səs 
gəlir. Rəsulallah: «Mənəm» – deyə, cavab verir. «Burada «mən» 
yoxdur!» – deyə, səs gəlir. Məhəmməd Peyğəmbər oradan get-
mək istəyərkən, yenə də qeybdən bir səs ona qapını döyməyi, 
bu dəfə fərqli cavab verməyi bildirir. Rəsulallah üçüncü dəfə 
qapını döyür. Yenə də «Kimsən?» – deyə, səs gəlir. Rəsulallah: 
«Sənəm! Mən də sizdən biriyəm, bir adamam, sizi görmək istə-
yirəm» – deyə, cavab verir. Bu cavabdan sonra qapı açılır və ona 
«Xoş gəldin, səfa gətirdin, uğur gətirdin!»  –  deyilir, Peyğəmbər 

«Qırxlar Cəmi»nə daxil olur. İçəridə 17-si qadın, 22-si kişi ol-
maqla, 39 adam olur. Məhəmməd Peyğəmbərə yer göstərilir. O, 
həmin yerdə oturur. Əli də məclisdə olur. Məhəmməd Peyğəm-
bər təsadüfən Əlinin yanında oturur. Məhəmməd Peyğəmbər 
soruşur: «Sizə kimlər deyilir?». «Bizə Qırxlar deyilir», – deyə, 
cavab verilir. O, «amma burada 39 adam saydım» – deyir. Ona 
«Salmani Pak Can Farsdadır» – deyilir. Məhəmməd Peyğəmbər 
«Yaxşı, sizin ulunuz, böyüyünüz, kiçiyiniz kimdir?» – deyə, so-
ruşur.  «Bizim kiçiyimiz, böyüyümüz yoxdur, hamısı uludur, bi-
rimiz qırx, qırxımız birimizdir» – deyə, cavab verilir. Bu zaman 
Əli qolunu uzadır və köynəyini çəkir, onların içərisindən biri 
«dəstur» deyərək, Əlinin qolunu bıçağın ucu ilə yüngülcə qana-
dır. Onun qolundan bir damla qan axır, ardınca hər Canın qolun-
dan bir damla qan çıxır. Bu zaman pəncərədən 40-cı Canın bir 
damla qanı da içəri girir. Bu isə Salmani Pakın qanı olur. Sonra 
Əli qolunu bağlayır, hamısının qolundan qan axması dayanır. 
Böyük bir coşqu ilə Vəcd halında «Səmah» dönüşü edilərkən, 
Məhəmməd Peyğəmbərin başından sarığı (əmmaməsi) düşür, 
40 parçaya bölünür. Qırxlar parçaları bellərinə bağlayır, kəmər-
bəst olurlar. Məhəmməd Qırxlar Məclisinə Pirlərinin kim oldu-
ğunu soruşur. Onlar «Pirimiz Əlidir» – deyə, cavab  verirlər.» 

Yeri gəlmişkən, bəzi Təsəvvüf – Sufi anlayışlarının mənaları 
barədə qısa izahat verək. Onu da qeyd edək ki, «Pir» fars dilində 
hərfi mənada «qoca, ixtiyar, yaşlı adamlar»a deyilir. Təsəvvüf-
də isə Pir, «Təsəvvüfün lideri»nə, həmçinin «Təriqət qurucusu 
olan adam»lara da deyilir. Bu söz ustad, mütəxəssis kimi mə-
naları da ehtiva edir. «Təriqət» isə ərəb dilində «yol» deməkdir, 
«metod, üsul» mənasındadır. Təriqət – Şeyx deyilən bir ustadın 
 nəzarətində mürid və ya taliblərin (tələbələrin) Allaha qovuş-
ma, sürəkli olaraq, İlahi təfəkkür və bilikləri (ehsan) qazanma 

 istiqamətində istifadə etdiyi üsul və ya metoda deyilir. İyerarxik 
Vəlilər  zümrəsində «Qırxlar» dünyanın hökmranlığında iştirak 
edən «40 Abdalı» nəzərdə tutur. Həmçinin, «Hacı Bəktaşi təkkə-
si»ndə – mərkəzi təkkədə olan yerə də «Qırxlar meydanı» deyilir. 
Orada şamdanların içərisində 40 budaq adı verilən şamdan qoyu-
lur. «Təkkə» – fars dilində «yer» deməkdir, sufilərin, «qulun eşq 
və şövqlə Rəbbinə minacat yeri»dir, kamil arifin Allah eşqi ilə 
dolmuş könlü – təkkə, lahuti aləmdir, təsəvvüf adamlarının ayin 
icra etdikləri yerdir. Osmanlı zamanında təkkələr hətta sosial, iq-
tisadi, mənəvi, elmi, siyasi funksiyalar da icra etmişdir. Kiçik tək-
kələr – Zaviyə adlanır, böyükləri – Xanəgah (Xangah), Dərgah və 
mərkəzi təkkələr isə Asitanə adlanmışdır. İlk əvvəllər təkkələrə 
«Savmaa» da deyilmişdir. Məcazi olaraq «Xarabat», «Humxanə», 
«Atəş-gədə», «Meyxanə» də  deyilmişdir.  Göründüyü kimi, Azər-
baycanda qədimdən mövcud olan «Meyxanə»lər primitiv səviy-
yədə anlaşıldığı kimi, «mey içilən yer» deyil, «sufilərin ayin ye-
rinə yetirdikləri məqam»  olmuşdur. 

«Ricalül-qeyb» anlayışı əski ədəbiyyatda, hətta Allahın di-
gər yaradılışı olan cinlərin mömin – müsəlman kəsləri barəsində 
də işlədilmişdir. «Ricalül-qeyb» əxlaqi və mənəvi baxımdan, ən 
üstün xüsusiyyətlərə sahib olan nümunəvi şəxsiyyətlərdir. Bəzi 
mülahizələrə görə, «Ricalül-qeyb»in şəxsləri yox, həmin şəxs-
lərin mənəvi halları gizlindir, batinidir, onların əməlləri hər kəs 
tərəfindən asanlıqla dərk edilməz, xüsusi ilahi-mistik, metafizik 
funksiyalara malikdirlər, sirrləri gizlindir və onlar bir-birini də 
tanımırlar. 

«Qurani-Kərim»in «Əl-Kəhf» surəsinin 60-82-ci ayələrin-
də kimliyi haqqında məlumat verilməyən bir insanın («Quran» 
təfsirçilərinə görə o, çox güman ki, Xızır peyğəmbərdir. Bu 
barədə Məhəmməd Peyğəmbərin təsdiqedici hədisi də vardır) 

Allahın verdiyi ilahi qeyb biliyi – «ledün elmi» əsasında Musa 
peyğəmbərə ilahi hikmət öyrətməsinə dair dəyərli məlumatlar 
verilmişdir. Həmin ayələrdə göstərilən «zat»ın – mələk, insan 
və ya kim olması barədə heç bir məlumat verilmir və gizlin sax-
lanılır, ayədə «Öz dərgahımızdan mərhəmət əta etdiyimiz və Öz 
tərəfimizdən elm öyrətdiyimiz bəndələrimizdən biri» barəsində 
danışılır: «Musa dedi: «Sənə öyrədilmiş doğru yolu göstərən 
elmdən mənə öyrətmək şərti ilə sənə tabe olummu?  O dedi: 
«Sən mənimlə bir yerdə olsan, əsla dözə bilməzsən. Axı, sən 
bilmədiyin bir şeyə necə dözə bilərsən?.. Mən bunları öz-özüm-
dən etmədim». 

«Ricalül-qeyb» barədə mətnlərdə olan məlumatlara görə, Al-
lah dünyanın cismani nizamını qorumaq üçün insanları müxtəlif 
cür mükəlləfləndirdiyi kimi, ruhani-mənəvi nizamını qorumaq 
üçün də «Ricalül-qeyb» Abdallarını mükəlləf etmiş və onlar ara-
sında dünyada olduğu kimi iyerarxiya bərqərar etmişdir. 

Bu iyerarxiyada olan Vəlilər hamısı birlikdə – Abdal adlanır. 
Əgər Peyğəmbərlər, bilavasitə Allah tərəfindən vəhylə müka-
fatlandırılır, mükəlləf edilirlərsə, Vəlilər yüksək zəkası, əxlaqı, 
xeyirxah əməlləri və niyyətləri ilə Allah – Həqiqət mərtəbəsinə 
ucalır, Allaha qovuşur, Allah tərəfindən onlara hikmət, fəzilət, 
kəramət (möcüzə qabiliyyətləri və sair) nəsib olur. «Peyğəm-
bərlik institutu» Məhəmməd Peyğəmbərlə başa çatdığından, 
Abdallar Yerdə mənəvi hakimiyyəti, nizamı qorumaqdan ötrü 
«Peyğəmbərliyi əvəz edən», onların xələfləri olan müqəddəs 
şəxslər qismində mövcud olurlar.  

Qütb (Qövs) – Abdallar iyerarxiyasında ən böyük Vəli – 
Qövsü-Abdal, Qütb-Abdal, Qövsi-Əzəm və ya Qütb-ül-Əqtab 
adlanır. Abdallar içərisində «Qütb-ül-Əqtab» – Şah, Sultan, di-
gər «Qütblər» isə Nazir, Vəli (vilayət başçıları) məqamındadır. 

«Qütb» – ərəb dilində «dəyirman daşının mili»nə deyilir. Bö-
yük dəyirman daşı milin ətrafında döndüyü kimi, kainat deyilən 
kosmos da idarə baxımından Qütbün ətrafında dönər. «Qütb» 
sözü, ərəb dilində, həmçinin, «yardım etmək, imdada çatmaq» 
mənasını da verir, ən yüksək mənəvi məqamdır. Qütb – «məz-
hari həqiqəti Məhəmmədiyyə və cami əsmai İlahiyyə»dir, yəni 
«İlahi adları özündə cəmləşdirən Hz.Məhəmmədin həqiqətinə 
vəsilə olan adam»dır. Süleyman Cezuli (ö.1470) «Dəlailül-Hey-
rət» adlı əsərində göstərir ki, Peyğəmbərə həsr olunan 201 ad-
dan 3-ü bu kəlmə ilə əlaqədardır: Qövs, Qeys, Qiyas. Bəzilərinə 
görə, «Qövs» – Övliya iyerarxiyasında Qütbdən sonra gəlir. 
Böyük İslam mütəfəkkirləri Mühiyəddin İbn Arabi (ö.1239) 
və Seyyid Şərif Cürcani Qütb ilə Qövsü eyni adam olaraq təs-
bit edir, İmami Rəbbani isə Qövsü Qütbün yardımçısı olaraq 
göstərir. Bu vəziyyətdə Qövs «Üçlər»ə daxil olur. Əbu-Nuaym 
İsfahani «Xülyətül Övliya» (cild 1, s 8-9), İbn Asakir «Tarixti 
Mədinəti Dimaşq (cild 1, s 290-291) adlı əsərlərində Abdullah 
ibn Məsuddan rəvayət edilən Məhəmməd Peyğəmbərin hədi-
si-şərifini əsas götürürlər. (Həmin hədis yazımızın sonrakı his-
səsində şərh olunacaqdır). İbn Arabiyə görə, Qütb – «qəlblərinin 
üzərində olan adam» deməkdir ki, bir peyğəmbərə gələn ilahi 
mərifət və təcəllalar, peyğəmbər olmayan adamların üzərinə ol-
duğu kimi gəlir, peyğəmbər və ya mələyin qəlbinə doğan ilahi 
elmlər o adamın da qəlbinə girir». İbn Arabi həmçinin demişdir: 
«sözlərimiz vəhyi-kəlam deyildir, amma vəhyi-ilhamdır». İslam 
mütəfəkkirlərindən Kaşani isə «Qövs»ü Qütblə eyniləşdirir: 
«Onlara yardım üçün müraciət edildikdə «Qövs» olurlar, iltica 
olunmadıqda isə «Qütb» olurlar. Qövs – Tanrı deyildir, sadəcə 
İslamı dərin eşqlə yaşayan bir Allah dostudur. Ümmətə duaları 
ilə yardıma tələsərlər». 

Qütb mənəvi cəhətdən böyük Vəlidir, quldur və Aləmin 
ruhu olaraq dəyərləndirilir. Allah, əmanəti varlıqlar içində sa-
dəcə insana vermiş, cümlə kainatı da onun əmrinə boyun əydir-
miş, əmanət kimdə isə varlıqlar da ona boyun əymişlər. Əmanəti 
«qüvvədən əmələ» – imkandan gerçəkliyə keçirən isə onun ha-
kimi olur. Qütb qabiliyyəti potensial olaraq, hər bir insanda var-
dır, amma o, çox uzun və ya çox qısa müddətdə, çox az adama 
nəsib ola bilər. Qütb öz ağlı ilə yox, Allahın izni ilə hərəkət edər, 
o da Məhəmməd Peyğəmbər kimi bir quldur. Əmr aləmindən 
xəlq aləminə gələn «tənəzzül» (yuxarıdan aşağıya) hadisələri 
Qütb vasitəsilə cərəyan edərək, ilahi proqram əsasında həyata 
keçir. Qütb idarəetmə (təsərrüf) sahibidir. Təsərrüf – ərəb dilin-
də, «bir işin içinə girib, idarə etmək» mənasını verir ki, Allahın 
çox yaxın dostlarına bəxş etdiyi bir lütf və kəramət olaraq, idarə 
 səlahiyyətləri verdiyi şəxsdir. Mənbələrdə müxtəlif «Qütb»lər 
barədə məlumatlar verilir: Qütbül-Əqtab, Qütbül Əkbər, Qüt-
bül-İrşad ən böyük Vəliyə verilən adlar olub, xalqı Allaha yön-
ləndirməkdə mükəlləfdirlər. Cisimlər aləminə Qütbü-Şimali, 
mələklər aləminə Qütbü-Cənubi deyilir. Qütbü-Vəhdət: Məşuq, 
Allahın aşiq olduğu Vəlidir. İki cür Qütb vardır: 1) Qütbül-İrşad 
– Qütbüyyəti Kübra mərtəbəsi olub, Nübüvvətin (Peyğəmbərli-
yin) batinidir. 2) Qütbül Əqtab və Qütbül Vücud – Hatəmül-Ən-
biya olub, dərəcəsi batini Hatəmi Nübüvvətdir.  

İmamən – Qütbün (adı Abdullahdır) sağ və solunda olan iki 
yardımçısına deyilir. Sağdakı İmam (adı Abdurrabdır) mənə-
viyyat aləminə aid «Məlaküt» aləmini, soldakı İmam (adı Ab-
dulməlikdir) maddiyyat aləminə aid «Mülk aləmini» idarə edir. 
Soldakı sağdakından üstün olduğu üçün Qütb vəfat etdikdə, 
 yerinə soldakı İmam (Abdulməlik) keçər. Onlar birlikdə (Qütb 
və İmamən) 3-lər adlanır. 

Əvtad – «4-lər» isə dünyanın 4 tərəfində – cəhətində olan 
Şərq, Qərb, Qüzey və Güneyi idarə edən 4 Əvtaddır. «Əvtad» 
–  ərəbcə «dirəklər» deməkdir, iyerarxik Vəlilər içində olan bir 
zümrədir, tək halda «Vətəd»dir, dörd Vəlidən meydana gələn 
övladın hər biri mərkəzində olduqları hər tərəfdən birinə nəzarət 
etdikləri üçün, bu adı almışlar. Hər dövrdə İdris, İlyas, İsa, Xızı-
ra naib olan, yəni Haqq tərəfindən aləmin dörd tərəfini qorumaq 
üzrə təyin edilən zatlara «Əvtadı-Ərbaha» (dörd dirək) deyilir. 
Onlar qadınlardan da ola bilər. Onların adları: «Abdulhay», 
«Abdulxalim», «Abdulmürid», «Abdulqədir»dir. Onların qəlb-
ləri Adəm, İbrahim, İsa və Məhəmmədin qəlbləri üzərinədir və 
belə zühur edərlər. Yəni ruhani xüsusiyyətləri baxımdan hər biri, 
bu peyğəmbərlərdən birinin təsiri altında olur və bir növ bən-
zəyiş göstərirlər. Yenə də peyğəmbərlərin  ruhaniyyətlərindən 
istimdad edərlər –  mədət diləyərlər, yardım istəyərlər. Onlar-
dan hər biri Kəbənin guşələrindən birinə sahibdir. Şami guşəsi 
(Rüknü-Şami) Hz.Adəmin, İraqi guşəsi (Rükni-İraqi) Hz.İbrahi-
min, Yəməni guşəsi (Rüknü-Yəməni) Hz.İsanın, Həcəri-Əsvad 
(Rüknü-Həcəri Əsvad) Hz.Məhəmmədin qəlbi üzərinə olandır. 
Muhiyyiddin ibn Arabiyə görə, «Əvtadı-Ərbaha» (dörd dirək) 
«Abdali-Səba»dan (Yeddi Abdaldan), «İmamən» (İki imam) da 
«Əvtadı-Ərbaha»dan, «Qütbül-Əqtab» isə bunların hamısından 
daha mükəmməl və daha xas və xüsusidir.

Əhyar (Büdəla, Abdal, Əbrar) – 7 İqlimi (səmanı, göyü) 
idarə edən, onlara nəzarət edən 7-lərə isə «Büdəla» və ya «Əh-
yar» (bəzən isə bu mərtəbənin özünə də «Abdal») deyilir. «Əh-
yar» kəlməsi ilə eyni məna daşıyan «Əbrar» da ərəbcə «yaxşı-
lar» deməkdir, Allahın sevdiyi, yaxşı qulları üçün işlənilən bir 
termindir, «Abdal» sözü ilə də sinonim kimi işlənilir. Əhyar-
lar «Mükərrəb» («Quran»ın «Vaqiə» surəsinin 10-cu ayəsinin 

nəzərdə tutduğu mənada, təsəvvüfdə, özlərini tamamilə Allaha 
həsr etmiş, Quranın təfsirinə əsasən isə, Cənnətdə dərəcələri ən 
yüksək olan, imanları öndə olan, Allaha yaxınlaşmaqda irəlidə 
olan şəxslər) dərəcəsini ehtiva edirlər, bu qrupa mənsub olan 
adamlar 2 alt qrupa ayrılır: «Allah bir qismini Yerdəki qulları-
na geri qaytarmışdır, onların arasında yaşayar, onlara  rəhbərlik 
 (irşad) edər, onlar xidmət əhlidir, xalq ilə məşğuldurlar; 2-ci 
qrupa isə Allahın qullarına geri qaytarmadığı, özü ilə məşğul 
etdikləri aiddir. İyerarxik «Rical» sıralamasında onlara «Yed-
dilər» deyilir. Hər İqlimdə – 7 göyün hər birində xüsusi vəzifə 
verilmiş bir Peyğəmbər: İbrahim, Musa, Harun, İdris, Yusif, İsa 
və Adəm oturduğundan, Əhyarlar (Büdəla, Abdal) da onların 
qəlbi üzərinədirlər, yəni onların ruhuna bağlıdırlar. 

Nücəba – Digər Abdal kateqoriyası –  xalqa yardım edən, 
onların problemlərini həll edənlər olub, onlara Nücəba deyilir. 
Nücəba – ərəb dilində «əsil, əsalət» mənalarını verən, «nəcib» 
kəlməsinin cəm şəklidir. Onlar 40 adamdır, insanların işlərini 
islah edər, yüklərini daşıyarlar. Bunlar, sadəcə xalqın hüququ 
məsələsində idarə edər, iş görərlər. Onlar fövqəladə mərhəmət 
duyğuları ilə dolu olduqları üçün Allahdan gələcək intiqam ox-
larını dua və niyazları ilə müdafiə edərlər.   

Nüqəba – İnsanlara nəzarət edən, qoruyan Abdallara – «Və-
li»lərə isə Nüqəba deyilir. Nüqəba –  ərəb dilində «bir qövmün 
böyüyü, başçısı, başqan, qəbilə rəisi» mənalarını ehtiva edir, 
«Nəqib» kəlməsinin cəm şəklidir. Nüqəba «əl-Batin» adını ger-
çəkləşdirmiş «Vəli»lər zümrəsidir. Sayları 300 adamdan ibarət-
dir. İnsanların daxili aləminə yönəlirlər, oradakı gizlinləri aşka-
ra çıxarır, yəni daxili hallara vaqif olarlar. 

Əfrad – Müstəqil hərəkət edən, Qütbün nəzarəti xaricin-
də qalan Abdal ərənlərə deyilir. «Əfrad» – ərəbcə «fərdlər» 

 deməkdir, Qütbün nəzərinin xaricində olanlara deyilir, bu qrupa 
daxil olan Ricalın sayı 2, 3 və ya daha çoxdur, Allah tərəfin-
dən mükəlləf – məmur olduqları xidmətləri icra edir. Hz.Xızır, 
Hz.Əli və Abdullah b.Abbasın Əfrad olduqları, ancaq Hz.Əlinin 
xilafəti dövründə Qütbiyyəti-Kübraya yüksəldiyi rəvayət edilir.  

Təsəvvüfdə «Qütbü-Zaman» (Zamanın Qütbü) termini də iş-
lənilir. Mənbələrdə olan məlumatlara görə, «Xızır» sözü «Azər, 
Xəzər» sözlərinin fonetik variantı olub, sırf Azərbaycan sözü-
dür. Eyni zamanda, ərəb mənbələrinə görə, Xızır – ərəb dilində 
«yaşıl» deməkdir, «oturduğu yerdə saralmış otlar, o durduqdan 
sonra yaşıllaşdığı» üçün ona «Yaşıl» deyilmişdir. Xızır, Hz.Musa 
zamanında yaşamış, Vəli və ya Peyğəmbər olması bilinməyən 
mübarək Zatdır. «Abi-həyat» deyilən əbədilik suyunu Hz.İlyas 
ilə tapıb, içdiyi üçün, hər ikisinin qiyamətə qədər diri olduqları-
na inanılır. Təsəvvüfdə «Bast» halına Xızır, «Qəbz» halına İlyas 
deyilir. «Qəbz» – «bir şeyi barmaq ucları ilə tutub almaq» mə-
nasını verir. «Qəbz» halı, bəzən sufini Allaha qovuşmaq yolunda 
çətin vəziyyətə  salır, qəlbində sıxıntı hiss etdirir, lakin bunun 
səbəbinin nə olduğu bilinməz. Sufilər bu hala tabe olmaq lazım 
gəldiyini söyləyərlər. Çünki zamanın hökmünə boyun əyən, səbr 
edən sıxıntıdan, «Qəbz»dən qısa müddətdə qurtulur. «Bast» 
isə – «yaymaq, sərmək, döşəmək» mənalarını verir, təsəvvüfdə 
«Həvf», «Qəca» və «Qəbz» hallarından sonra gəlir, «Qəbz» ha-
lından daha şiddətlidir, «Qəbz» halında döş qəfəsinin sıxışdırıl-
dığı və daraldığı hiss edildiyi halda, «Bast» halı bunlardan «qur-
tuluş, açılma və həfifləmə» halıdır. Təsəvvüf kitabları Həqiqət 
əhlinin «Qəbz» və «Bast» hallarından Allaha sığındıqlarını ifadə 
edirlər. Zamanın Qütbünə həm də  «Xızırı-Vaxt» adı verilir.

Qeyd etdiyimiz kimi, Abdal, həm də bu iyerarxiyada olan 
bütün şəxslərin müştərək adıdır. Əlbəttə, bu bölgü şərtidir. Bu 

nəzəriyyəyə əsasən, Abdallar, sanki antik yunan mifologiya-
sındakı  Zevs, Apollon, Afrodita kimi kosmosa müdaxilə edir, 
metafizik qüvvəyə malik olub, idarə və nəzarət funksiyalarını 
daşıyırlar.  

Abdallıq nəzəriyyəsinin təzahürü olan Sufilərə «Sultan», 
«Şah» kimi ünvanların verilməsi də bu cür izah olunmalıdır. 
«Sultan» – ərəb dilində «hüccət, dəlil, güc, qüdrət, vəli, padşah» 
mənalarını verir, bu istilah tarixdə ilk dəfə Abbasi vəzirləri üçün 
istifadə olunmuşdur. Təsəvvüfdə müəyyən bir müddətdən sonra 
«Sultan» ləqəbi verilmişdir. «Şah» isə fars dilində «hökmdar» 
deməkdir, təsəvvüfdə «Şeyx» və «Vəli»yə də «Şah» deyilir. 
«Şeyx» – ərəb dilində hərfi mənada «öndər, qəbilə başçısı, yaşlı 
adam» mənalarında işlədilir, təsəvvüfdə isə «təsəvvüf məktəbi 
lideri»nə «Şeyx» deyilmişdir. «Şeyx» «fənafillah» məqamında 
olur, Allaha tam qovuşmuşdur, «kamil»dir, yəni özü kamildir və 
«mükəmməl»dir, həm də digərlərini təkmilləşdirir, kamala çat-
dırır. Sufilərdə Hz.Əliyə «Şahi mərdan», «Şahi Nəcəf», «Şahi 
vilayət» deyilir. Onlar aləmin nizam-intizam səbəbidir, amma 
gizlənmişlər. Fenomenlər aləminin görünməyən noumenlər 
sahəsinə mənsub güclər tərəfindən idarə edilməsi «Əl-batin» 
adının sirrlərindəndir. 

«Ricalül-qeyb» (Abdallar) anlayışının tam anlaşılması üçün 
onun meydana gəlməsi və tarixinə qısa ekskursiya edək. Bu 
mövzunun İslam dünyasında, İslam kateqoriyası kimi, İslami 
hökmlərə əsaslanaraq, IX əsrdən meydana çıxması, XII əsrdən 
başlayaraq intensiv müzakirə olunması və onun əsasında çoxsay-
lı təsəvvüf – sufi cərəyanlarının və nəzəriyyələrinin yaranması 
və bu günə qədər araşdırılması onun aktuallığından xəbər verir.  

4) İlahi hökmlərdə, o cümlədən «Quran»da  
Abdal barədə 

«Qurani-Kərimin» ayələrində Abdalların bilavasitə adı çə-
kilməsə də, onun ümumi məzmunundan və bəzi ayələrin işarələ-
diyi, eyham vurduğu mövzulardan  «Ricalül-qeyb»ə («Qeyb 
Ərənləri»nə) – Abdallara dair məlumatların olması izlənilmiş və 
bu baxımdan tədqiq edilmişdir. Lakin Abdal sözünün, ərəb sözü 
olub, «Abd» kəlməsindən törənməsinə dair yuxarıda izah verdi-
yimiz kontekstdə, «Abdal»ın «Allahın qulu» mənasında işlənil-
məsi hallarında bu termin «Quran»da çoxsaylı ayələrdə, məhz, 
birbaşa olaraq «Allahın qulu» mənasında təsbit olunmuşdur. 

«Quran»ın «Əl-Kəhf» surəsinin 65-69 və 82-ci ayələrində: 
«Öz dərgahımızdan mərhəmət əta etdiyimiz və Öz tərəfimizdən 
elm öyrətdiyimiz bəndələrimizdən biri»nin barəsində danışılır. 
Lakin onun kimliyi haqqında – mələk, insan və ya kim olması 
barədə heç bir məlumat verilmir və gizlin saxlanılır (təfsirçilərə 
görə, Xızır peyğəmbərdir). Həmin şəxs Musa peyğəmbərə Al-
lahın verdiyi «qeyb biliklərinə əsaslanan» – ilahi, «ledün elmi» 
əsasında hikmət öyrədir. Yeri gəlmişkən, qeyd edək ki, «Ledün» 
– ərəb dilində yer və zaman zərfi olub, «yanında, da, də» məna-
larını ehtiva edir, qeyb elminin sirrlərinə vaqif olmaq mənasında 
işlədilir. Yuxarıdakı ayədən başqa, «Quran»ın «Nəml» surəsi-
nin 40-cı, «Yusif»  surəsinin 68-ci ayələrinin məzmunundan da 
«ledün» elmi anlaşılır. Ledün elmi təfəkkür çalışmaları ilə əldə 
edilməyib, Allah tərəfindən bağışlanma olaraq verilən «qüvvə-
yi-qüdsiyyə»nin (müqəddəs gücün) təcəllasıdır. Bu elm, «əsər-
dən müəssirə», «vicdandan vücuda», «nəfsin vaqe olana keçişi» 

(yaradılandan yaradana) gedən elm deyil, «müəssirdən əsərə», 
«vücuddan vicdana», «vaqe olanın nəfisdə təəyyünü» (yaradan-
dan yaradılana) gələn bir elmdir, vasitəsiz bir kəşfdir. Amma 
«ledün» termini, həm də elmdə, bilavasitə Haqqa aid sirrlərə aid 
bir istilah kimi də qəbul olunmuşdur.  

«Quran»ın «Əl-Kəhf» surəsinin 65-69 və 82-ci ayələrində 
göstərilir: «Musa dedi: «Sənə öyrədilmiş doğru yolu göstərən 
elmdən mənə öyrətmək şərti ilə sənə tabe olummu?  O dedi: 
«Sən mənimlə bir yerdə olsan, əsla dözə bilməzsən. Axı, sən 
bilmədiyin bir şeyə necə dözə bilərsən?.. Mən bunları öz-özüm-
dən etmədim». Həmin ayələrdə adı çəkilməyən şəxsin (Xızırın) 
batini elmə, Musanın isə zahiri elmə malik olduqları anlaşılır. 

 Həmin ayələr, əslində dünyada bizə bir cür (mənfi) görünən, 
hansısa əməl və ya hadisənin, (deməli, həm də əşya, predmet 
və materiyanın, eləcə də, mənəvi dəyərlərin) zatında, əsasında, 
göründüyündən tamamilə fərqli (müsbət) və ya əksinə olmaqla, 
ilahi hikmət dayandığını təsdiq edir. Bu baxımdan, ilahi hikmət 
– «ledün elmi» bizə, məsələn, «haqsızlıq» kimi görünən hansısa 
hadisə və ya əməlin, əslində Allahın əzəli hikməti ilə «haqq» 
olduğunu və ya əksinə, «haqq» kimi görünən hansısa hadisə və 
ya əməlin aqibətində «haqsızlıq» olması qənaətini formalaşdırır 
ki, bütün bunlar, daha böyük kontekstdə baxıldıqda, ümumən 
nisbi olub, böyük Yaradanın «Qeyb» elmi olduğundan, bunu adi 
insani şüur, idrak, təfəkkür, əql və ya təcrübə ilə dərk etmək 
mümkün deyildir.

Eləcə də, «Ricalül-Qeyb» konsepsiyasını, «Abdal» kateqo-
riyasını, onun daşıdığı ilahi, dini-mistik, çoxşaxəli və çoxcəhətli 
məzmun və mahiyyət dairəsini də, bu baxımdan, sadə, adi təfək-
kürlə dərk etmək və ya hansısa nəticəyə gəlməyi iddia etmək 
sadəlövhlük olardı. Bu elmə malik insan – kamil iman sahibi, 

ilahi hikmət verilmiş, Allah hikmətindən pay almış, Allahın 
icazə verdiyi həddə «qeyb»dən məlumatlı şəxsdir, o, «həqiqət 
elmi»nə varid olmuşdur. «Quran»ın «Ali-İmran» surəsinin 31-ci 
ayəsində deyilir: «(Ya Rəsulum de): Əgər siz Allahı sevirsiniz-
sə, mənim ardımca gəlin ki, Allah da sizi sevsin və günahla-
rınızı bağışlasın». Bu ayədə «kamil insan» Haqqa vasil olmuş 
insandır, təsəvvüfdə «kamil insan» görmüş olan adam «Haqqı 
görmüş» kimidir. 

«Quran»ın «Ənam» surəsinin 59-cu ayəsində: «Qeybin 
açarları Onun yanındadır. Onları ancaq O bilir. Quruda və də-
nizdə nə varsa bilir. Yerə düşən elə bir yarpaq yoxdur ki, onu 
bilməsin. Yerin zülmətləri içində elə bir toxum, yaş-quru elə bir 
şey yoxdur ki, açıq-aydın Kitabda (Lövhi-Məhfuzda) olmasın»; 
«əl-Kəhf» surəsinin 26-cı ayəsində: «Göylərin və yerin qeybini 
bilmək yalnız Ona məxsusdur»; «Hud» surəsinin 123-cü ayə-
sində «Göylərin və yerin qəlbi Allaha məxsusdur»; «Yunus» 
 surəsinin 20-ci ayəsində «Qeyb yalnız Allaha məxsusdur»; 
«Cinn» surəsinin 26-cı ayəsində «Qeybi bilən ancaq Odur və 
Öz qeybini heç kəsə əyan etməz. Bəyənib, seçdiyi peyğəmbər-
dən başqa»; «Səba» surəsinin 3-cü ayəsində «De: «Xeyr, qeybi 
bilən Rəbbimə and olsun ki, qiyamət sizə gələcəkdir. Nə göylər-
də, nə də yerdə zərrə qədər bir şey Ondan gizli qalmaz. Bundan 
kiçik, yaxud böyük elə bir şey də yoxdur ki, açıq-aydın kitabda 
(Lövhi-Məhfuzda) olmasın!»; «Yasin» surəsinin 82-ci ayəsin-
də «Bir şeyi istədiyi zaman buyruğu ancaq: «Ol!» deməkdir. O 
da dərhal olar»; «əl-Bəqərə» surəsinin 117-ci ayəsində «Göy-
ləri və yeri yaradan Odur. Bir işin yaranmasını istədiyi zaman, 
ona yalnız: «Ol!» – deyər, o da dərhal olar» – göstərilmişdir. 
«Quran»ın «ət-Tövbə» surəsinin 94, 105-ci,  «əs-Səcdə» surəsi-
nin 6-cı ayələrində, habelə digər çoxsaylı ayələrdə də «Allahın 

qeybləri çox gözəl bilməsi, qeybin də, aşkarın da ona bəlli ol-
ması» barədə hökmlər vardır. Göründüyü kimi, «Qeyb» və onun 
elmi Allaha məxsusdur, Onun yanındadır. 

Digər «Quran» ayələri də bunu təsdiq edir: Hz.Peyğəmbər 
və Hz.Əbubəkrin  mağarada gizlənərkən Allahın onları düşmən-
lərin gözündən gizlətmələrini nəzərdə tutan «ət-Tövbə» surəsi-
nin 40-cı ayəsində «O vaxt Allah ona bir arxayınlıq nazil etmiş, 
onu sizin görmədiyiniz əsgərlərlə müdafiə etmiş...», «Yasin» 
surəsinin 9-cu ayəsində «Arxalarına və önlərinə sədd çəkilmiş-
dir. Gözlərini pərdə ilə örtdüyümüzdən görməzlər»; «əl-Ənfal» 
surəsinin 30-cu ayəsində «Onlar sənə hiylə qurarkən Allah da 
onların hiylələrini boşa çıxarırdı. Allah hiylələri pozanların 
(tədbir görənlərin) ən yaxşısıdır»; «Səba» surəsinin 14-cü ayə-
sində «Süleyman peyğəmbərin ölümünün ağac qurdu tərəfindən 
(Süleyman ölsə də, ayaq üstə əsasına söykənəcəkli şəkildə dur-
ması, Allahın əmri ilə əsasını ağac qurdunun içəridən yeyərək, 
 qırılması nəticəsində Süleymanın yerə yıxılması ilə onun ölü-
münün bəlli olması) cinlərə xəbər verilməsi və cinlərin qeyb-
dən məlumatsız olmaları»; «əl-Cinn» surəsinin 8-ci ayəsində 
«cinlərin göyə qalxmaq istəsələr də, güclü gözətçilər və yan-
dırıb-yaxan ulduzlarla dolu olmasını görmələri»; «əl-Bəqərə» 
surəsinin 30-cu ayəsində «Allahın mələklərə yer üzündə xəlifə 
(insan) yaradacağını deməsi, mələklərin Ona: Fəsad törədəcək 
və qan tökəcək bir kəsmi yaratmaq isətəyirsən? – deyə sual ver-
mələri və cavabında Allahın: Mən bildiyim şeyi siz bilmirsi-
niz! – buyurması»: «əl-Bəqərə» surəsinin 31-32-ci ayələrində 
«mələklərin Allaha: Sənin bizə öyrətdiklərindən başqa bizim heç 
bir biliyimiz yoxdur – demələri»; «əl-Ənam» surəsinin 124-cü 
ayəsində «Allahın peyğəmbərliyi hara göndərməsinin Özünün 
daha yaxşı bilməsi»; «əl-Mudəssir» surəsinin 31-ci  ayəsində 

«Rəbbinin ordularını özündən başqası bilməz!»;  «Fəth» surə-
sinin 4-cü ayəsində: «Göylərin və yerin orduları Allahındır»; 
«Ənfal» surəsinin 17-ci ayəsində: «Onları siz öldürmədiniz, 
Allah öldürdü. (Düşmənlərin gözünə bir ovuc torpaq atdığın 
zaman) Sən atmadın, Allah atdı. Allah bununla möminləri yax-
şı bir imtahandan keçirtdi. Allah eşidəndir, biləndir»; «əl-Ən-
fal» surəsinin 9-cu ayəsində «Mən sizin imdadınıza bir-birinin 
ardınca gələn min mələklə çataram»; «Yasin» surəsinin 28-ci 
ayəsində «Ondan sonra tayfasının üstünə göydən heç bir qoşun 
göndərmədik və heç göndərən də deyildik»; «Ənfal» surəsinin 
62-ci ayəsində «Əgər onlar sənə hiylə qurmaq istəsələr, sənə 
təkcə Allah kifayətdir»; «Məhəmməd» surəsinin 7-ci surəsində: 
«Ey iman edənlər! Əgər siz Allaha yardım göstərsəniz, O da 
sizə yardım göstərər və sizi sabitqədəm edər»; «Məryəm» surə-
sinin 24-25-ci ayələrində: «Dərhal alt tərəfindən ona (Məryəmə) 
bir nida gəldi və Kədərlənmə, Rəbbin sənin üçün altından bir 
irmaq axıtdı», «əş-Şuarə surəsinin 80-ci ayəsində: «Xəstələndi-
yim zaman mənə yalnız O şəfa verir» hökmləri, Allahın misilsiz 
qüdrətindən, gözə görünməyən qoşunu – əsgərlərinin olmasın-
dan, istənilən formada istədiyi insanlara aşkar və ya qeyri-aşkar 
yollarla yardım etməsindən xəbər verir.

«Quran»a əsasən, maddi dünyamızda hər şey nisbidir və 
Allahın istəyi ilə dəyişir. Bunu müasir elmi-texniki nəaliyyətlər 
də sübuta yetirmişdir. Bu baxımdan, «Ricalül-qeyb» Abdalları-
nın eyni vaxtda iki yerdə görünmələri, məkanın – Yerin ayaqları 
altında yığılması, qısalması (kiçilməsi) və bir an içində başqa 
yerdə görünə bilmə xüsusiyyətlərinin olması, gələcəkdən xəbər 
vermələri, (zaman içində zaman yaşayaraq, keçmiş və gələcəyə 
gedib-qayıtmaları) Allahın qüdrəti sayəsində qeyri-real sayı-
la bilməz. «Quran»ın «əş-Şuarə» surəsinin 63-66-cı ayələrinə 

əsasən, «dənizin Musa peyğəmbərin əsasını ona vurması ilə ya-
rılması, onların quru yerdən keçmələri, sonra dənizin birləşərək 
Fironu və adamlarının suya qərq olması» buna əyani sübutdur. 
Musanın əsası öz-özlüyündə heç nəyə qadir olmasa da, Alla-
hın verdiyi elm və hökm, qüdrət ilə əsa dənizi iki yerə bölmüş-
dür. Yaxud da, «Nəml» surəsinin 38-40-cı ayələrində göstərilir: 
«(Süleymanın Səba hökmdarı Bəlqisin taxtını yanına gətirmək-
lə bağlı əyanlara müraciətinə cavabında) Cinlərdən olan bir ifrit 
dedi: Sən yerindən qalxmamış mən onu sənə gətirərəm. Mən bu 
işi görməyə çox qüvvətliyəm, etibarlıyam. Kitabdan bir qədər 
xəbəri olan birisi (kim olduğu göstərilmir) dedi: «Mən onu sənə 
bir göz qırpımında gətirərəm!.. (Süleyman) onu (taxtı) yanında 
hazır durmuş görüncə dedi: «Bu, Rəbbimin lütfündəndir (mər-
həmətindəndir). Məni imtahana çəkməyi üçündür ki, görək şü-
kür edəcəyəm, yoxsa nankor olacağam!?».

Bunlardan başqa, Allahın Hz.Süleymana və Hz.Davuda 
quşların dilini öyrətməsi, («Nəml» surəsinin 16-17-ci  ayələri), 
Hz.Süleymana küləyin, cinlərin və şeytanların itaət etməsi 
(«Ənbiya» surəsinin 81-82-ci və «Səba» surəsinin 12-ci ayələ-
ri), Hz.Davudun dağları, daşları və quşları zikrlə danışdırma-
sı və dəmiri yumşaltması («Səba» surəsinin 10-11-ci ayələri), 
Hz.Yusifin yuxu yozması («Yusif» surəsinin 21-ci ayəsi), Hz.
Yaqubun Hz.Yusifin sağ olmasını bilməsi («Yusif» surəsinin 87-
ci ayəsi) və sair çoxsaylı «Quran» həqiqətləri «ledün elmi»nin 
əyani dəlilləridir.  

Allahın sonsuz qüdrəti və hikməti, istədiyi an hər hansı 
zaman və ya məkan anlayışı, ölçüləri tanımadan, bəndələrinə 
«qeyb» lütfləri, kəramətləri əta etməsinin mümkünlüyü barədə 
çoxsaylı «Quran» həqiqətləri vardır: «əz-Zariyat» surəsinin 47-
ci ayəsində «Göyü qüdrətimizlə yaratdıq və onu genişləndimək-
dəyik»; «Vaqiə» surəsinin 75-76-cı ayələrində  «Ulduzların 

mənzillərinin nə qədər böyük and olması»; «İsra» surəsinin 
1-ci ayəsində «Öz bəndəsini bir gecə Məscidül-haramdan Məs-
cüdil-əqsaya aparması (Məhəmməd Peyğəmbərin meracı)»; 
«Həcc» surəsinin 47-ci ayəsində «Rəbbin yanında 1 günün si-
zin saydığınızın 1000 ili kimi olması», «Məaric» surəsinin 4-cü 
ayəsində «Mələklər və Ruhun Onun dərgahına müddəti 50.000 
il olan 1 gündə qalxmaları», «əs-Səcdə» surəsinin 5-ci ayəsində 
«Göydən yerə qədər bütün işləri Onun idarə etməsi və sonra 
(əməllərinin) insanların saydıqları 1000 ilə bərabər 1 gündə Ona 
yüksəlməsi»; «əl-Muminun» surəsinin 112-114-cü ayələrində 
«Allahın insanlardan Yer üzündə neçə müddət qalmalarını so-
ruşması, insanların Ona: «bir gün və ya ondan da az» – demələ-
ri; «əl-Kəhf» surəsinin 19-25-ci ayələrində «gənclərin 309 il 
mağarada yatdıqları  halda, sanki yenicə yatmış kimi oyanmala-
rı və onların sayının yalnız Allaha məlum olması» və sair. 

«Quran»ın «Əl-Bəqərə» surəsinin 177 və 285-ci, «ən-Nisa» 
surəsinin 136-cı «Nəhl» surəsinin 50-ci ayələrində «mələklərin 
olması»; «Fatir» surəsinin (başqa adı «Məlaikə») 1-ci ayəsin-
də «Mələklərin iki, üç, dörd qanadlı elçilər olması»; «ət-Tək-
vir» surəsinin 81-ci, «Fussilət» surəsinin 30-31-ci, «ət-Tariq» 
surəsinin 4-cü ayələrində «bütün canlılar üzərində gözətçilərin 
(qoruyucu mələklərin) olması»; «Əraf» surəsinin 206-cı ayəsin-
də «Rəbbin yanındakıların (mələklərin) Allaha ibadət etməsi»; 
«Əz-Zumər» surəsinin 75-ci ayəsində «mələklərin Ərşin ət-
rafını əhatə etmələri»; «Ər-Rəd» surəsinin 23-24-cü ayələrin-
də «Mələklərin hər qapıdan yanlarına gəlməsi»; «əl-Mumin» 
surəsinin 7-ci ayəsində «Ərşi daşıyan (İsrafil) və onun ətrafında 
olanlar»; «Nəcm» surəsinin 26-cı ayəsində «Göylərdə neçə-neçə 
mələklərin olması və onların şəfaətinin heç bir faydasının olma-
ması»; əl-Haqqə surəsinin 17-ci ayəsində «mələklərin Allahın 

ətrafında olacağı və Ərşini onların üstündəki səkkiz mələyin da-
şıyacağı»; «əl-Kəhf» surəsinin 17-18-ci ayələrində «İnsanın sa-
ğında və solunda iki yazan mələyin olması, sözlərini və əməllə-
rini dərhal yazması»; «əl-Haqqə» surəsinin 19-25-ci, «İnşiqad» 
surəsinin 7-10-cu, «İsra» surəsinin 14-cü, «Kəhf» surəsinin 49-
cu ayələrində «əməl dəftərini mələklərin yazması»; «əl-Kəhf» 
surəsinin 50-ci ayəsində «Allahın mələklərə Adəmə səcdə edin! 
– dedikdə, İblisdən başqa hamısının səcdə etməsi, İblisin cin-
lərdən olması, Allahın əmrindən çıxması, cinlərin (yəqin ki, 
mələklərdən fərqli olaraq) züriyyətinin (törəmələrinin) olması, 
onların insanlara düşmən olması; «Hicr» surəsinin 27-ci ayə-
sində «Cannı (cinlərin ulu əcdadı) daha əvvəl tüstüsüz oddan 
yaratması»; «Rəhman» surəsinin 14-15-ci ayələrində «İnsanı 
palçıqdan, Cannı isə oddan yaratması»; «əz-Zuxruf» surəsinin 
19-cu ayəsində «Mələklərin cinsinin olmaması»; «Səba» surəsi-
nin 40-41-ci ayələrində «Allahın bütün məxluqatı məhşərə top-
layacağı və mələklərə müraciət edəcəyi, mələklərin imansızların 
cinlərə itaət etdiklərini deyəcəkləri» (cin ilə mələklər arasında 
fərqin olması); «Əraf» surəsinin 12-ci ayəsində «İblisin: Məni 
atəşdən yaratdın, – deməsi»; «Əl-Ənam» surəsinin 130-cu ayə-
sində: «Allahın cin və insan tayfasına öz içərilərindən ayələri-
ni söyləyən və ... xəbərdarlıq edən peyğəmbərlər göndərməsi»; 
«Əl-Bəqərə» surəsinin 97-ci ayəsində «(mələklərdən) Cəbrailin 
peyğəmbərin qəlbinə Quranı endirməsi»; 98-ci ayəsində «Mi-
kayıl və Cəbrailin adlarının çəkilməsi»; «ət-Təkvir» surəsinin 
19-20-ci ayələrində «Quranın çox möhtərəm bir elçinin (Cəbrail 
nəzərdə tutulur, amma dəqiq adı çəkilmir) gətirdiyi kəlam olma-
sı, onun çox qüvvətli və Ərşin sahibi yanında çox hörmətli, itaət 
edilən həm də etibarlı müvəkkil olması»; «ət-Təhrim» surəsi-
nin 4-cü ayəsində «Allahın köməkçilərinin Cəbrail, əməlisaleh 

möminlər və mələklərin olması»; «ən-Nəml» surəsinin 87-ci, 
«əl-Haqqə» surəsinin 13-15-ci, «Yasin» surəsinin 51-ci, «Taha» 
surəsinin 108-ci və «əl-Qəmər» surəsinin 8-ci ayələrində «Surun 
üfürülməsindən, çağıranın (üfürənin) olması (lakin konkret ola-
raq İsrafilin adı çəkilmir); «əs-Səcdə» surəsinin 11-ci, «Ənam» 
surəsinin 61-ci, «Əraf» surəsinin 37-ci surələrində «müvək-
kil olan ölüm mələyi (konkret olaraq Əzrailin adı çəkilmir)»; 
«Ənam» surəsinin 61-ci ayəsində, həmçinin, «insanların üzərinə 
mühafizəedici mələkləri göndərməsi»; «əl-İnfitiar» surəsinin 
10-12-ci ayələrində «insanların üzərlərində mühafizə edicilərin 
olması»; «əz-Zumər» surəsinin 69-cu ayəsində «kitabın ortaya 
qoyulacağı, şahidlərin (əməlisaleh insanlar və mələklərin) gəti-
riləcəyi»; «əl-Mudəssir» surəsinin 30-31-ci ayələrində «Cəhən-
nəmin gözətçiləri qismində – üzərində 19 vardır. Biz Cəhənnəm 
gözətçilərini yalnız mələklərdən (zəbanilər) etdik»; «Zariyat» 
surəsinin 56-cı ayəsində «Mən cinləri və insanları yalnız mənə 
ibadət etmək üçün yaratdım»;  «əl-Cinn» surəsinin 8-ci ayəsində 
«cinlərin göyə qalxmaq istəsələr də, güclü gözətçilər və yandı-
rıb-yaxan ulduzlarla dolu olmasını görmələri»; həmin surənin 
27-28-ci ayələrində «Allah onların (Peyğəmbərlərin) arxasında 
və önündə (mələklərdən ibarət) gözətçilər qoyar ki, öz Rəbbi-
nin göndərdiklərini təbliğ etdiyini bilsin»; «Əl-mulk» surəsinin 
3-cü ayəsində «Yeddi göyü qat-qat yaradan da Odur. And olsun 
ki, Biz dünya səmasını qəndillərlə (ulduzlarla) bəzədik, onları 
şeytanlara atılan mərmilər etdik və onlar (şeytanlar) üçün yan-
dırıb-yaxan alovlu atəş əzabı hazırladıq»; habelə, mələklərin in-
san şəklində də görünə bilmələrinə dair – «Məryəm» surəsinin 
16-17-ci və «Hud» surəsinin 69-cu ayələrində, «müvafiq olaraq, 
İbrahim və Məryəmə göndərilən mələklərin də bir insan şək-
lində görünmələri» və digər ayələrdə olan hökmlər əsasında, 



MİSKİN ABDAL – QEYB ƏRƏNİ, TƏSƏVVÜF PİRİ 

127

mələklərin də müvafiq iyerarxiyaya uyğun kateqoriyaları, funk-
siyaları, dərəcə və mərtəbələri, adları və olduqları məkan (Ərşi 
daşıyın, Ərşin ətrafında olan, göyün qatlarında olan, Cəhənnəm-
də gözətçilik edən, insanları öndən və arxadan qoruyan, insanla-
rın əməllərini soldan və sağdan yazan və sair olmaqla), məqam, 
səlahiyyət və mükəlləfiyyətlərinin  mövcud olması, həmçinin, 
mələklərlə bərabər, Allaha yaxın olan əməlisaleh insanların da 
mələklər səviyyəsində hörmət və dərəcələrinin olması qənaətinə 
gəlmək mümkündür. 

«Quran»da «itaətkar – Allahın onlara verdiyi əmrlərə qar-
şı çıxmayan və əmr edilən hər şeyi edən» mələklərin olması, 
həmçinin «gecə və gündüz heç dayanmadan Allahı təqdis edib 
şəninə tərif deyən, «müdəbbirati əmr»in – aləmin nizamının 
saxlanılmasına cavabdeh olan, aldıqları əmrləri yerinə yetirən 
– yəni işi bir nizam içində icra edənlər – göydən yerə yönəl-
miş işləri icra edənlər, «işləri bölüşdürənlər, «mükəssiməti əmr» 
mələkləri, yəni Allahın işlərini bölüşdürən və çatdıran  mələklər 
(Cəbrail, Mikail, İsrafil və Əzrail kimi), qüvvət və imdad verən 
mələklər, həm göylərdə, həm də yerdə olan, ümumiyyətlə, 
«mələksiz bir damcı yağışın da yerə düşmədiyi kimi, heç bir 
hadisənin da onlarsız baş vermədiyinə dair» məlumatlar və xalq 
arasında da inanclar vardır. «Quran»ın «əs-Səffat» surəsinin 
164-166-cı ayələrində «Bizdən elə birisi yoxdur ki, onun müəy-
yən bir yeri (məqamı) olmasın! Həqiqətən, biz səf-səf (cərgə-cə-
gə) dururuq. Və (Allahı) təqdis edib şəninə təriflər deyirik!», 
yaxud «ən-Nisa» surəsinin 172-ci ayəsində «İsa əl-Məsih də, 
yaxın (mükərrəb) mələklər də Allahın qulu olmağı əsla özlərinə 
ar bilməzlər!» –hökmləri, onların fəzilət baxımından konkret 
dərəcə, təbəqə və mərtəbələrinin olduğuna dəlalət edir. Nəzərə 
almaq lazımdır ki, İslam dinində bir sıra işlərin Allah adından 

bəzi mələklər vasitəsi ilə yerinə yetirildiyinə dair inanc vardır 
ki, o mələklər «Quran»da «müdəbbir mələklər» adlanır. 

İslamın hökmlərinə, o cümlədən «Qurani-Kərim»dəki aşkar 
ayələrə əsasən, yuxarıda göstərdiyimiz kimi, Allah insanlardan 
əvvəl, oddan mələkləri yaratmış və onlara da müxtəlif vəzifələr 
verməklə, mükəlləf etmişdir. Mələklər də Allahın yaratdıqları 
varlıqlar olaraq, onun hökmü və icazəsi, həm də müəyyən etdiyi 
həddlər daxilində onun iradəsinə əsasən, fərqli vəzifələri yerinə 
yetirirlər. 

Bir çox mənbələrdə mələklərdən ən böyüyünün Cəbrail, Mi-
kail, Əzrail və İsrafil olduğu ifadə edilmişdir. Onlardan hansının 
daha əzəmətli olmasına dair də mövqe və baxışlar müxtəlifdir. 
Görkəmli İslam mütəfəkkiri İbn-ül-Arabi (1165-1240) və İsma-
yıl Həqqi Bursəviyə (ö.1780) görə, «Ərşi daşıyan, Lövhi-Məh-
fuza baxan, oradan digər baş mələklərin işlərini, əməllərini on-
lara çatdıran, xəbər verən və «Sur»un sahibi olan İsrafil, sonra 
Mikayıl, sonra Cəbrayıl və daha sonra Əzrail gəlir». 

«Quran»ın «Fussilət» surəsinin 12-ci ayəsində, hazırda təd-
qiq etdiyimiz Abdal mövzusu ilə bağlı son dərəcədə dəyərli olan 
«Allah onları 7 göy olaraq 2 gündə əmələ gətirdi. O, hər bir gö-
yün işini özünə vəhy edib, bildirdi. Biz aşağı göyü qəndillərlə 
(ulduzlarla) bəzədik və hifz etdik» ayəsi vardır. Yuxarıda qeyd 
etdiyimiz, 7 göy (iqlim), hər göyün işini Allahın özünə vəhy et-
məsi və bu baxımdan, «Ricalül-qeyb» doktrinasına əsasən də, 
Allahın 7 İqlimi 7 Abdal vasitəsilə idarə etməsi, nəzəri baxımdan 
uyğun tezislər kimi görünür. 7 rəqəmi İslamda həm də Məhəm-
məd, Xədiceyi-kübra, Əli, Fatimə, Həsən, Hüseyn, Salmani Farsi 
olmaqla –«Əhli-Beyti» də nəzərdə tutur. 7 bürc – (elm, comərd-
lik, səbr, mərifət, pəhriz, qorxu, ədəb), 7 rəng (Fatma ana qur-
şağı) – (qara, ağ, qırmızı, mavi, yaşıl, sarı və boz), buna uyğun 

olaraq, göy qurşağının 7 rəngdən olması, 7 ünsür – (od, su, tor-
paq, külək (hava), can (kişi), canan (qadın), çoban (uşaq) və sair 
olmaqla «müqəddəs yeddiliklər» mövcuddur. Musəvilərdən nəql 
edilən mənada, «Bibliya»da Davud Peyğəmbər zamanında Kə-
nan ölkəsində «Yeddilər»ə qovuşmaq üçün mübarizə aparılma-
sından bəhs olunur. Yəhudilik və Xristianlıqda Allahın dünyanı 
7 günə yaratması (6 günə yaradıb, 7-ci gün «istirahət etməsi»), 
həftənin 7 gündən ibarət olması, göyün 7 qatının olması, Həcc 
ibadəti əsnasında Kəbə 7 dəfə təvaf edilir. Yusif Peyğəmbərin 
yuxularında 7 rəqəmi (7 kök, 7 arıq inək) ön plana çıxır. 

İbn-ül-Arabiyə görə, mələklər kimi fələklərin (göylərin), ul-
duzların da ruhaniyyəti olduğuna dair elmi əsaslar mövcuddur, 
bu ruhlar mələklərdir. İnsan bədəninin onu idarə edən bir ruhu 
olmasına bənzədilərsə, ulduzları da onların ruhu olan mələklər 
idarə edirlər. Eyni qaydada, hər səmanın – göyün də ruhaniyyəti 
vardır. Əks halda, Allah hər göyün işini onun özünə necə tap-
şırardı. Bunlar yeddi göydə olan İbrahim, Musa, Harun, İdris, 
Yusif, İsa və Adəmin ruhlarıdır. Və bu ruhlar Abdallarda təcəl-
la edir. Hz.Məhəmmədin meracı zamanı həmin peyğəmbərlə-
ri görməsi ilə bağlı maraqlı məqamlar vardır ki, bu faktlar da 
həmin nəzəriyyəni daha da qüvvətləndirir. Onların yerdəki xə-
lifələri isə 7 iqlimdə olan «Abdal» olaraq adlandırılan kəslərdir. 
Ərş fələyi bütün fələkləri əhatə etmişdir və onun içində Allahın 
kürsüsü vardır. Hər fələkdə onun təbiətinə uyğun mələklər yer-
ləşdirilmişdir. Hər göyün ulduzu və səması vardır. Səmalarda, 
öz fələklərində dövr edən bu ulduzların cisimləri şəffaf olub, 
mələklərin məskənləridir. Allah hər səma üçün ruhlardan və onu 
məmur edən mələklərdən meydana gələn bir aləm yaratmışdır. 
İbn-ül Arabi 7 səmanın hər birini öz ulduzunun adı ilə adlandı-
rıdığı kimi, 1-ci, 2-ci və s. olmaqla sıralayır. Nəticə etibarilə, 



Tofiq Məhəmməd oğlu Hüseynzadə

130

mələklər arasında da «Ricalül-qeyb»ə bənzər bir iyerarxiya 
mövcud olduğunu bildirir.

Allahın başqa heç bir varlığa yükləmədiyi məsuliyyət və və-
zifələri insana yükləməsi, lakin insanı da digər canlılar (nəfslər) 
kimi yalnız qüvvəsi yetdiyi qədər yükləməsinə dair «Quran»ın 
«əl-Əhzab» surəsinin 72-ci ayəsində deyilir: «Biz əmanəti 
göylərə, yerə və dağlara təklif etdik. Onlar ona yüklənməkdən 
qorxub, çəkindilər. Ona insan yükləndi. Həqiqətən o, çox za-
lım, çox cahildir.». «Əl-Bəqərə» surəsinin 286-cı ayəsində də 
bununla bağlı hökm vardır: «Allah hər nəfsi (kəsi) yalnız qüvəsi 
yetdiyi qədər yükləyər». 

Əksər İslam mütəfəkkirləri tərəfindən məhz «Abdallar»a 
işarə etdiyi qəbul edilən «Qurani-Kərim»in «Yunus» surəsinin 
62-64-cü ayələrinin ifadə etdiyi hökmlər son dərəcə diqqətçəki-
cidir: «Bilin ki, Allahın dostlarına (Vəli qullarına) heç bir qorxu 
yoxdur və onlar qəm-qüssə görməzlər (məhzun qalmayacaq-
lar). O kəslər ki, iman gətirmiş və pis əməllərdən çəkinmişlər, 
 onlara dünyada da, axirətdə də müjdə vardır. Allahın sözləri heç 
vaxt dəyişməz. Bu böyük qurtuluşdur». Bu ayələrdə Məhəm-
məd Peyğəmbərin hədislərində də bildirdiyi, «Allahın dostla-
rı», «imanlı şəxslər, Abdallar», «namaz qılıb, oruc tutmasalar 
da, yaxşı əməlləri, gözəl davranışları ilə Allahın sevimliləri olan 
bəndələr», «Vəlilər» barəsində söhbət gedir.  Bunlardan başqa, 
«əl-Vaqiə» surəsinin 7-14 və ondan sonrakı ayələrində insanla-
rın Qiyamət vaxtı 3 zümrəyə ayrılacağı: sol tərəf sahibləri (əməl 
dəftərləri sol əlinə verilənlər) – cəhənnəmə gedənlər, sağ tərəf 
sahibləri (əməl dəftərləri sağ əlinə verilənlər) – cənnət əhli və 
bir də «öndə olanlar» – «Onlar öndədirlər, onlar yaxınlaşdırıl-
mış kimsələrdir. Onlar Nəim cənnətlərində olacaqlar» – ayəsinin 

məhz bu dünyada yaxşı əməl sahibləri, özlərini Allaha ibadətə 
həsr edən Abdal əxlaqlı şəxslərin olmasının nəzərdə tutulduğu 
irəli sürülür. «Quran» ayələrinə əsasən, Cəhənnəmin 7 dərəcəsi, 
Cənnətin isə 8 dərəcəsi (qapısı: Firdovs, Nəim və sair) vardır və 
hər bir dərəcə əməl və niyyət baxımından fərqli olan insanların 
axirət həyatının da dərəcələrlə fərqli olacağını ehtiva edir. «Qu-
ran»ın «əl-Furqan» surəsinin 70-ci ayəsindəki «Ancaq tövbə 
edib, iman gətirən və yaxşı işlər görənlərdən başqa! Allah on-
ların pis əməllərini yaxşı əməllərə çevirər» hökmü də Abdallar 
barədə doktirinanın digər bir təməl sübutu kimi çıxış edir. Ab-
dalların mühüm xüsusiyyətləri barədə «Quran»da, «Sizdən xey-
rə dəvət edən, yaxşılığı əmr edən və pislikdən qaçan bir zümrə 
olsun. Bax, qurutuluşa çatanlar da onlardır» –ayəsi son dərəcə 
əhəmiyyətlidir. Həmin ayəyə əsaslanaraq, Abdalın öz məqsə-
dinə çatmasında «müsəlmanlara nəsihət etmək kimi faydalı işlər 
görməsinin» mühüm bir vəsf olduğu bildirilmişdir. Məhəmməd 
Peyğəmbər də hədisində: «din - nəsihətdir» – demişdir.  

Abdallara verilən kəramətlər (möcüzə göstərmələri, mistik, 
metafizik qabiliyyətə malik olmaları və sair) barədə də «Qu-
ran»da təməl ayələr mövcuddur. Belə ki, «əl-Ənbiya» surəsi-
nin 78-82-ci, «Nisa» surəsinin 163-cü, «Sad» surəsinin 30-34-
cü, «Səba» surəsinin 12-14-cü, «ən-Nəml» surəsinin 15-44-cü 
ayələrində Allahın Davud və Süleymana, digər peyğəmbərlərə 
ilahi hikmət və elm verməsi, Allahın sevimli qullarından Davu-
da dağları və quşları ram etməsi, quşların dilini öyrətməsi, zi-
rehli geyim sənətini öyrətməsi, həmçinin Süleymana güclü əsən 
küləyi ram etməsi, küləyin onun əmri ilə Allahın bərəkət verdiyi 
yerə – Şama hərəkət etməsi, dənizdə dalğıclıq edən və başqa 
işlər görən şeytanları ona ram etməsi, cinlərin onun əmri ilə 

işləmələri, qalalar, heykəllər və sair tikililər düzəltmələri, mis 
mədənlərini sel kimi axıtması, qarışqaların dilini başa düşməsi, 
Süleymanın insanlardan, cinlərdən və quşlardan ibarət orduları-
nın olması, quşlar ilə danışması və sair fövqəladə qabiliyyətləri 
barədə ilahi hökmlər mövcudur. «Quran»ın «əl-Bəqərə» surə-
sinin 253-cü ayəsində «Biz o elçilərdən birini digərindən üstün 
etdik. Allah onlardan bəzisi ilə danışdı, bəzisini də dərəcələrlə 
yüksəltdi. Məryəm oğlu İsaya da açıq dəlillər verdik və onu Rü-
hül-qüds (müqəddəs ruh, Cəbrail) ilə qüvvətləndirdik!» – deyə 
bildirilir.

«Quran»da və digər ilahi kitablarda, peyğəmbərlərə verilən 
çoxsaylı kəramətlər, o cümlədən «Quran»ın «Maidə» surəsinin 
110-cu surəsində «Allahın izni ilə İsa Peyğəmbərin hələ, be-
şikdə ikən insanlarla danışması, palçıqdan quş düzəldib, ona 
üfürməsi və quş olub uçması, ölüləri diriltməsi, ağır xəstələri, 
anadangəlmə korları, cüzam və sair xəstəlikləri sağaltması», 
Tövrat və İncildə də İsa Peyğəmbərin suyun (gölü) üzəri ilə ye-
riməsi, minlərlə insanı bir neçə çörək və balıqla doyurması və 
sair  möcüzələri (oxşar möcüzələr Miskin Abdalda  da olmuşdur) 
barədə məlumatlar vardır. Əslində İsa peyğəmbərin ilahi mö-
cüzə ilə dünyaya gəlməsi faktı da bu qəbildəndir. 

«Ricalül-qeyb» ərənlərinin – Abdalların Allaha bütün var-
lığı ilə şəksiz inamı, onlara Allahın bu kəramətləri verməsinin 
açarıdır. «İncil»də İsa Peyğəmbərin bir sözü, bu baxımdan, xü-
susilə çox diqqətçəkicidir: «Sizə doğrusunu deyirəm: Əgər ima-
nınız olub, şübhə etməsəniz, hətta bu dağa «Qalx, dənizə atıl!» – 
desəniz, olacaqdır». Göründüyü kimi, Allaha şəksiz inam, itaət, 
ibadət ilahi hikmət, fəzilət və kəramət dünyasının qapısıdır.  

Əslində bu ayələr və məlumatlar «Ricalül-qeyb»in var-
lığını, dolayı da olsa, təsdiq edir. Həmin nəzəriyyəyə əsasən, 

 «Ricalül-qeyb»də yer alan Abdallara da belə bir vəzifə yüklən-
mişdir. İslam adətlərinə görə, dövlət hakimiyyəti yerdə Allahın 
hakimiyyəti kimi qəbul edilir. Bu baxımdan, həmin sistem – Ab-
dallar iyerarxiyası yerdə mənəvi hakimiyyətə işarə edir.  

Türk dünyasının və əsasən, Azərbaycan xalqının möhtəşəm 
tarixi incisi olan «Kitabi-Dədə Qorqud» dastanı haqqında da 
bəzi alimlərin bir qədər ehtiyatlı da olsa, sufiyanə düşüncələ-
ri mövcuddur. Fəxrəddin Salimin (Baxşəliyev) qənaətinə görə, 
«Kitabi-Dədə Qorqud» dastanı VIII-IX əsrlərdə yazılmış olsa 
belə, əqidəvi baxımdan, fəlsəfi aspektdən ruhani ustad, irşad sa-
hibi, gizlin bilgilərin daşıyıcısı olan Qorqud Atanın «Allahla gö-
rüş», «didar» kimi bir ürfani fikri bəyan etməsi, müəyyən elmi 
məntiqə söykənir. Tarixi bir şəxsiyyət olaraq, Dədə Qorqudun 
kəlamları, sözləri, boylamaları, soylamaları dini-mistik, ruha-
niyyət baxımından iki qismə – zahiri cəhətdən islami ənənənin, 
batini cəhətdən isə təsəvvüf – sufi məfkurəsinin təbliğinə bölü-
nür. Bu bölgünün mahiyyətində isə Qorqud Atanın təsdiq olun-
muş övliyalığı, pirliyi, dədəliyi dayanır».            

5) Hədislərdə Abdal barədə 

Ədəbiyyatda «Abdal hədisləri» kimi bilinən «Ricalül-qeyb» 
ilə bağlı İslam rəvayətləri üzərində cücərən «Abdal» anlayışı 
tarixin müxtəlif dövrlərində qismən fərqli mənalar kəsb etsə də, 
tam təsəvvüf zümrələri arasında birmənalı mənimsənilməklə 
qəbul edilərək, eyni şəkildə dəyər qazanan «Ricalül-qeyb» anla-
yışı ilə bütünləşmişdir.

Həzrət Əlinin Məhəmməd Peyğəmbərdən nəql etdiyi mö-
təbər bir hədisə əsaslanaraq, IX əsrdən bəri ərəb mənbələrində, 
«Abdal» məhz təsəvvüf, yəni sufilik termini olaraq işlədilmiş, 
qədim təsəvvüfdə dünyanın mənəvi nizamını qoruyan Allahın 
sevimli bəndələri arasından seçilmiş, həmişə mövcud olan «Ri-
calül-qeyb» («Qeyb Ərənləri») iyerarxiyasını yaradan 40 din 
rəhbəri («Qırxlar piri») – Abdallar adlanmışdır.  

Məhəmməd Peyğəmbərin çoxsaylı mötəbər hədislərində 
«Ricalül-qeyb»ə – Abdallara dair kifayət qədər qəti məlumatlar 
və işarələr vardır. 

Hədislərdə Abdal və Büdəla kəlmələrindən istifadə edil-
miş, lakin sayları və sair barədə qismən fərqli məlumatlar veril-
mişdir. Hədislərdə qeyd edilən rəvayətlərdə Abdalların sayları 
haqqında 7, 30, 40, 60, 70, 80 kimi fərqli rəqəmlər verilmişdir. 
Hətta bir rəvayətə görə, onlardan sonra bir «300-lər» (313-lər) 
də gəlir. Mənbələrdə olan məlumatlara əsasən, «3-lər» – cəlal ilə 
deyil, camal ilə davranarlar. Allaha, darda qalan qullar üçün dua 
edərlər.»; «7-lər» – Hz.İbrahimin qəlbi – ruhu üzərinə insanlara 
rifk (mülayim) və helm ilə davranarlar. Onlara «Ricalül-əla» və 
ya «Ricalül-Məarici ula» deyilir; «10-lar» – huşu başında səssiz 
və yavaş danışan adamlardır; «15-lər» – mömin və ya kafir fərqi 
qoymadan hər kəsə şəfqət və mərhəmətlə davranırlar; «18-lər» 

– Allah nə əmr etmişsə, onu yerinə yetirərlər, lazım gəldikdə 
onlarda kəramət də zühur edər. Lakin ən çox yayılmış qənaətə 
görə, Abdalların sayı 40-dır.     

Hədislərə görə, Abdallar, «Azər»lərin ən qədim məskənlə-
rindən olan qədim və Böyük Azərbaycan yurdları olan Suriya 
və İraq əhalisindəndir. Abdalların Suriyada olmaları fikrinin ək-
sinə olaraq, bəzi hədislərə görə, Abdalların dərəcələrindən olan 
Nüqəba Məğribdə, Nücəba Misirdə və ya Yəməndə, Əhyar İraq-
da, Qövs (Qütb) də Yəmən və ya Məkkədədir.

 Başda mütəsəvvüflər (təsəvvüf sahibləri) olmaqla, Abdal 
konsepsiyasını qəbul edənlərin müdafiə etdikləri hədislər, Ənəs 
b.Malik, Ubadə b.Samit, Abdullah b.Ömər, Ali b.Əbu Talib, 
Abdullah b.Məsud, Avf b.Malik, Əbu Said əl-Hudri və Muaz 
b.Cəbəl kimi səhabələrdən rəvayət edilmişdir. Önəmli bir qismi 
Həzrəti Məhəmməd Peyğəmbərin sözü (mərfu hədis), bəziləri 
də Həzrəti Əli və Əbud-Dərdanın sözü (məvkuf hədis) olaraq 
söylənilən bu rəvayətlər etibarlı hədis mənbəyi sayılan Əhməd 
b.Hənbəlin «Müsnədi»də – hədis məcmuələrində toplanılmışdır. 
Həmin mövqeyi müdafiə edən digər əsas hədis mənbələri həm 
də bunlardar: Abdurrəzaqın «Muşənnəf»i, Bəzzarın «Müsnə-
d»i, Təbaraninin «Mücəmlər»i,  İbn Adrinin «Əl-Kamil»i, Əbu 
Nuaymın «Hilyə»si, Hakim ət-Tirmizinin «Nəvadirül-uşul»u, 
Darəkutufnin «Kitabü1-Əcvəd»i, Süləminin «Sünenüş-şuüy-
yə»si, Deyləminin «Müsnədül-firdövs»i.

Bu barədə ən mötəbər hədis sayılan hədislər isə Əbu Davu-
dun «Sünən»ində bir hədis və Əhməd b.Hənbəlin «Müsnəd»in-
də olan iki hədisdir. 

Abdullah b.Məsudun rəvayət etdiyi (İbn Asakirin  tərhic et-
diyi) ən mötəbər sayılan hədis belədir: Məhəmməd Peyğəmbər 
buyurdu: «Allahın xalq içərisində, qəlbləri Hz.Adəmin qəlbi 
üzərində olan  (qəlbi üzərinə, yəni  onun ruhundan güc alan, 



Tofiq Məhəmməd oğlu Hüseynzadə

136

onun ruhuna bağlı) 300, qəlbləri Hz.Musanın qəlbi üzərində 
olan 40, qəlbləri Hz.İbrahimin üzərində olan 7, qəlbləri Cəb-
railin qəlbi üzərində olan 5, qəlbləri Mikayılın qəlbi üzərində 
olan 3, qəlbi İsrafilin qəlbi üzərində olan 1 qulu (Abdal) vardır. 
Bunlardan tək olanı öldükdə Allah onun yerinə 3-lərdən, onlar-
dan biri öldükdə 5-lərdən, onlardan biri öldükdə 7-lərdən, on-
lardan biri öldükdə 40-lardan, onlardan biri öldükdə 300-lərdən, 
 onlardan biri öldükdə isə xalqdan birini onun yerinə yerləşdirir. 
Onların vasitəsi ilə Allah Təala dirildir, öldürür, yağış yağdırır, 
bitkiləri bitirir və bəlaları dəf edir.»

Ənəs b.Malikdən: «Hz.Məhəmməd buyurdu: «Yer üzü 
Hz.İbrahim kimi 40 Abdaldan xali qalmayacaqdır (onlarsız 
qalmayacaqdır). Yer üzündə yaşayanlar onların duaları səbəbi 
ilə yağışa və İlahi yardıma çatarlar. Onlardan 22-i Şamda, 18-i 
İraqdadır. Onlardan biri öldükdə, başqası onun yerinə keçər. 
Allahın əmri gəlincə, hamısı vəfat edərlər. O vaxt qiyamət də 
qopar». Əbu Nuaymın mərfu olaraq  bildirdiyi  bir  hədisi-şə-
rifə  əsasən, Məhəmməd Peyğəmbər demişdir: «Ümmətim ara-
sında hər zaman 40 adam yaşayır. Bunların qəlbləri İbrahim 
əleyhissəlamın qəlbi  kimidir. Allah onlara görə qullarından 
bəlaları sovuşdurur. Onlara Abdal deyilir. Bunlar bu dərəcəyə 
namaz və oruc ilə yetişmədilər».  İbni Məsud  Məhəmməd 
Peyğəmbərdən soruşdu: «Ya Rəsulallah! Nə ilə bu dərəcəyə 
çatdılar?». Peyğəmbər: «Comərdliklə və müsəlmanlara nə-
sihət etməklə çatdılar.» –dedi. 

Şurayh b. Übeyd əl-Ximsi demişdir: «Hz.Əli İraqda olanda 
Şam əhalisindən danışıldı. Ona, «Ey möminlərin əmiri, onla-
ra lənət et!» – deyildikdə, dedi: «Xeyr. Mən Rəsulallahın belə 
 buyurduğunu eşitdim: «Abdal 40 adamdır və Şamda olurlar. Biri 
öldükdə Allah onun yerinə başqasını qoyar. Yağış onların vasitə-
silə yağar, düşmənlərə onların vasitəsilə qalib gəlinir, onların 
vasitəsilə Şam əhalisindən bəla (əzab) uzaq saxlanılır» – dedi. 

Başqa bir rəvayətdə isə həmin hədisdə «Yer əhalisindən bəla və 
boğulma onların (duaları) vasitəsilə aradan qaldırılır» – deyilir. 

Əli ibn Əbu Talibdən bir hədisdə deyilir: «Rəsulallah buyur-
du: Şam əhlini söyməyin, onların içində Xəlil İbrahimin qəlbi 
üzərində olan bir qism insanlar vardır ki, onlar Abdal zümrəsin-
dəndir. Yalnız zülmkarlarını söyün». 

İbn Əbid-Dünya «əl Övliya»da, Abdurrəzaq isə «əl-Müsən-
nəf»də bu hədisi Abdullah b.Səfvandan bu cür nəql etmişdir: 
«Bir adam: Allahım, Şamlılara lənət et! – dedikdə, Hz.Əli: On-
ların hamısına cəm halda lənət etmə. İçlərində Abdal var, içlə-
rində Abdal var, içlərində Abdal var!» – dedi.  

Huzeyfə b. Əl-Yəmən: «Abdal Şamdadır və onlar Hz.İb-
rahimin yolu üzərində 30 adamdır, 20-si İsa b.Məryəmin yolu 
üzərindədir, onlara Davud ailəsinin mizmarları (çalğı – dini ri-
tualların çalğının müşayiəti ilə yerinə yetirilməsi) verilmişdir.»  

Əbu Səid əl-Hudridən: «Rəsulallah buyurdu: «Ümmətimin 
Abdalı cənnətə əməlləriylə girməyəcəkdir, lakin onlar cənnətə 
Allahın rəhməti, nəfislərinin comərdliyi (səxavəti), könüllərinin 
səlaməti, bütün insanlara (müsəlmanlara) rəhmət etmələri səbə-
bindən girəcəklər». Başqa bir hədisdə: «Heç kim, hətta mən də 
əməllərimlə cənnətə girməyəcəyəm. Rəbbimin rəhməti və məğ-
firəti olmasa, mən də cənnətə girmərəm» – demişdir. 

Bəkr b.Hanisdən: «Peyğəmbər buyurdu: «Ümmətimin Ab-
dalının əlamətidir ki, onlar heç bir zaman bir şeyə lənət etməz-
lər. Abdal özünə zülm edəni bağışlayar, pis davrananlarla yaxşı 
və comərd davranar».

Suyutinin «əl-Xəbərud-dal» adlı risaləsində Abdalın əlamət-
ləri barədə Müə b. Cəbələ istinadən yazır: «Rəsulallah buyurdu: 
«Üç xüsusiyyət olan şəxs dünyanın və əhalisinin mövcud olma-
sına əsas olan Abdaldan olar: qəzaya riza, Allahın haramlarına 
qarşı səbr və Allaha xidmət».

Ümmü Sələmə demişdir: «Rəsulallah buyurdu: «Bir xəlifə-
nin ölümü zamanı ixtilaf olacaq. Mədinədən bir adam qaçaraq, 
Məkkəyə gedəcək, Məkkədə bir qism insanlar onu zorla evdən 
çıxaracaq, Rükn ilə Məqam arasında ona biət edəcəklər. Onla-
ra Şamdan bir ordu göndəriləcək. Bu ordu Məkkə ilə Mədinə 
arasında Beyda deyilən yerdə yerə batırılacaq. İnsanlar bunu 
görəndə Şam xalqının Abdalı və İraq xalqının Vəliləri (əsaib) 
gəlib, ona biət edərlər. Sonra Qüreyşdən dayıları Kəlb qəbilə-
sindən olan bir adam zühur edər və qarşı bir ordu göndərər...»

Başqa bir hədisdə Vəsilə b.əl-Əska demişdir: «Rəsulallah 
buyurdu: «Dəməşq axır zamanda xalqı çox olan bir şəhər ola-
caq, onların çoxu Abdal olacaq və orada məscidlər çox olacaq, 
əksəri zahid olacaq, adamlar (rical) çox olacaq, kafirləri az ola-
caq, onlarda əhali üçün bir nümunə olacaqdır».  

Ubadə b.Samitdən: «Rəsulallah buyurdu: «Bu ümmətdə 
Abdal Hz.İbrahim Xəlilrəhman kimi 30 adamdır». 

 İbn Şəvzəbdən: «Rəsulallah buyurdu: «Abdal 70 adamdır: 
60-ı Şamda, 10-u yer üzünün digər yerlərində olur».

Fədl b.Fədalədən: «Rəsulallah buyurdu: «Abdal Şamdadır, 
25-i Xümsdə, 13-ü Dəməşqdə (Şamda), 2-i Beysandadır». 

Həsən b.Yəhyadan: «Rəsulallah buyurdu: «Abdaldan 17-i 
Dəməşqdə, 4-ü Beysandadır».

Əbu Abdullah əl-Məğribidən (ö.911): «Rəsulallah buyurdu: 
«Abdal Şamda, Nücəba Yəməndə, Əhyar İraqdadır».

Beləliklə də, çoxsaylı hədislərdə bildirildiyinə görə, dün-
yanın nizamı Abdallarla qorunur. Tanrının yardımını Abdallar 
çatdırır, yağmuru onlar yağdırır, düşmənlərə qarşı müharibədə 
onlar yardım edir və yardımları ilə qələbə qazandırırlar. Abdal-
lar bu mərtəbəyə ibadətləri ilə deyil, comərdlikləri, təmiz qəlbli 
olmaları, insanlara öyüd-nəsihət vermələri, haram yeməmələri, 
qəzavü-qədərə riza göstərmələri və insanlara və müsəlmanlara 
qarşı şəfqətli olmaları nəticəsində çatmışlar. 

6) «Abdal» və «Ricalül-qeyb» (Qeyb Ərəni) 
anlayışlarının ayrı-ayrı İslam mütəfəkkirləri və 
tədqiqatçı alimlər tərəfindən qiymətləndirilməsi 

(yaranması və inkişaf mərhələləri) 

 Son dərəcə ciddi əhəmiyyət daşıyan bir qərb mənbəsində 
Abdallar barədə dəyərli məlumat verilmişdir. Belə ki, İsveçrə 
şərqşünası Adam Mets 1922-ci ildə nəşr olunan «Müsəlman 
intibahı» adlı əsərində yazır: «IV-X əsrlərin tarixçilərinə və 
salnaməçilərinə müqəddəslərin xüsusi qrupu kimi yalnız 
Abdallar məlum olmuşdur». Onun şəxsi qənaətinə görə isə, 
bu söz fars mənşəli «abalar» sözünün ərəbləşmiş variantı olub, 
«Dini rəhbər – Pir» mənasını ifadə edir. Əlbəttə ki, biz Abdal 
sözünün sırf Azərbaycan mənşəli söz olmasını qətiyyətlə təsdiq 
edirik və Adam Metsin Abdal sözünün, guya fars mənşəli olma-
sına dair mülahizələrini qəbul etmirik. Lakin onun adı çəkilən 
əsərində hələ IV əsrdə, yəni İslam dinindən 300-400 il əvvəl də 
«Müqəddəslərin xüsusi qrupu kimi» yalnız Abdalların mövcud 
olmasına dair məlumatı son dərəcə dəyərlidir. Bu fakt da onu bir 
daha təsdiq edir ki, Abdal sözü, İslamın bizə gətirdiyi anlayış 
olmayıb, ondan neçə əsr əvvəl məhz Azərbaycan (Türk) dilində 
mövcud olmuş, «Müqəddəs»lərin adı olmuş, bizim  dilimizdən 
ərəb və digər dillərə keçmiş və həmin dillərdə müxtəlif yo-
zumlarla eyni və ya oxşar mənaları qazanmış, Təsəvvüf – Sufi 
konsepsiyaları da məhz «Abdal» anlayışının əsasında pərvəriş 
 tapmışdır.   

Çoxsaylı mənbələrin tədqiqi nəticələrinə əsasən, İslamda 
«Ricalül-qeyb» anlayışının banisi Misirin qnostika ənənəsinin 

görkəmli nümayəndəsi Zunnun-əl-Misri (796-859) olmuşdur. 
Onun nəzəriyyəsinə görə, Abdallardan – Nüqəba 300, Nücəba 
70, Büdəla 40, Əhyar 7, Ümid 4 və Qövs 1 adamdır. 

Daha sonra, dünya şöhrətli mütəfəkkirlər: Hakimi Tirmizi, 
Süləmi, Xücviri, Kuşeyri, əl-Qəzzali «Ricalül-qeyb» barədə 
qeyri-sistematik də olsa əsaslar yaratmış, onların əsərlərində bu 
anlayış sabitləşmiş, lakin onlar bunu sistemləşdirməmiş, iye-
rarxik sistem yarada bilməmişlər. 

Abdulkərim əl-Kuşeyri (ö.1072) Abdal sözünün sinonimi 
olan «Vəli» anlayışı ilə bağlı bəzi təməl ip ucları vermişdir. Ona 
görə, «fail» vəznində və «ismi-məful» mənasında olmaqla, bir 
baxımdan, Vəli, işlərini görməyi Allahın öhdəsinə götürdüyü 
şəxsdir ki, – «Quran»dakı «saleh qulların işlərini o, üzərinə gö-
türmüşdür» – ayəsi onları tövsif etmişdir. Allah Vəlisini bir an 
belə nəfsi ilə baş-başa buraxmaz, onun işlərini görməyi və qo-
ruyub, nəzarətdə saxlamağı bilavasitə öz öhdəsinə götürür. Bu 
halda, davamlı olaraq Allahın nəzarəti və mühafizəsi altında olan 
övliya zümrəsinin hər bir ayrı fərdi olan Abdallar – «Qeyb ərən-
ləri» Allahın onlara yüklədiyi hər cür vəzifəni yerinə yetirərkən, 
onun nəzarət və mühafizəsindən bir an da olsa uzaq qalmırlar».   

Əli bin Əl-Həssan ət Hakimi Tirmizini (888-932) tərəfindən 
«Vəlilər iyerarxiyası» – «Vilayət» anlayışının meydana çıxması 
ilə birgə bu konsepsiya yenidən «zühur etmiş» və sonrakı nəsil 
sufizm – təsəvvüf nümayəndələri tərəfindən daha da inkişaf et-
dirilmişdir. O, Məhəmməd Peyğəmbərdən nəql edilən mötəbər 
hədisə əsaslanmışdır: «Bu ümmətim içində İbrahimin təbiəti 
üzrə 40, Musanın təbiəti üzrə 7, İsanın təbiəti üzrə 3, Məhəm-
mədin təbiəti üzrə 1 adam vardır. Bunlar dərəcələrinə görə 
xalqın rəhbəri sayılırlar». Tirmizi, həmin anlayışı bilavasitə 
istifadə etməsə də, bu konsepsiyaya zəmin yaradacaq  fikirlər 

irəli  sürmüşdür. Onun fikrincə, Hz.Məhəmmədin vəfatından 
sonra «40 müqəddəs» – «Xatəmül-övliya» ortaya çıxmışdır. O, 
nəzəriyyəsində, Yerin həmin 40 adamla varlığını saxladığını, 
mövcud olduğunu, onların «Əhli-beyt» («Allahın ev xalqı») ol-
duqlarını, biri öldükdə, yerinə yenisinin gəldiyini, tükəndikdə 
isə Allahın bir Vəli göndərəcəyini, ona, xüsusi olaraq «Xatəmül 
Vilayə» adını verdiyini, onun Qiyamət gününün dəlili olduğunu 
bildirmişdir. Məhəmməd Peyğəmbər «Sidqün-Nübuvət», o isə 
«Sidqül-Vilayət»dir, nə nəfs, nə də şeytan ona yaxınlaşa bilməz. 
Hakimi Tirmiziyə görə, Abdala iki səbəbdən bu ad verilmişdir: 
birincisi, «Ricalül-qeyb»dən biri vəfat etdikdə, Allah başqasını 
ona əvəz seçir (Bədəl); ikincisi, onlar pis əxlaq, əməl və inancla-
rını tərk edib, yaxşılıqlara dəyişdirdikləri (Təbdil etmək) üçün. 

Məhəmməd Peyğəmbərin müasiri olmuş və onun sağlığın-
da İslamı qəbul etmiş, İslamın çox görkəmli nümayəndələrin-
dən biri olan Əbu-d-Dərda (ö.651) bildirmişdir: «Peyğəmbərlər 
Ərzin dirəkləri (Əvtadı) idilər. Nübüvvət (Peyğəmbərlik) başa 
çatdıqda, Allah onların yerinə Məhəmməd ümmətindən Abdal 
deyilən bir qövmü, qrupu onların yerinə gətirmiş, qoymuşdur. 
Abdal –peyğəmbərlərin xələfləri və yer üzünün dirəkləridir 
(Əvtadıdır). Onlar çox namaz, çox oruc və ibadətlərinə görə de-
yil, ancaq ciddi vera («vera» – ərəbcə «təqva, Allahdan qorx-
maq, şübhələrdən çəkinmək, mübəh və məkruhlarla da həssas 
davranmaq – haram və şübhəli şeylərdən uzaqlaşmaq, qəzəb 
və riza halında da başqa cür davranmamaq, bütün işlərini Al-
lah rizasına yönəltmək) və səmimi niyyət sahibi olub, hər kəsə 
qarşı yaxşılıq düşündükləri və insanlara Allah yolunda nəsihət 
etdiklərindən ötrü bu məqama çatmışlar. Onlar qorxaqlıq sayıl-
mayan səbr, zillətə düşməyən təvazökarlıq sahibidirlər. 30-40 
adam olan bu şəxslər Allah tərəfindən seçilmiş və İbrahimin 

qəlbi  üzərinədirlər. Onlardan biri öldükdə, Allah yerinə başqası-
nı qoyar. Onlar kimsəyə lənət deməz, təhqir etməz, həsəd apar-
maz, işlərinə qarışmaz, dünyaya qarşı hirsli olmazlar. Yaxşılıq 
baxımından, insanların ən təmizi, ən əxlaqlısı, ən comərdləridir. 
Əlamətləri – əli açıqlıq, səciyyələri – gülər üzlü olmaq, vəsflə-
ri – salamatlıqdır. Bu günləri üçün qorxmayıb, sabahları üçün 
də qəflətdə qalmazlar və zahirlərini mühafizə edərlər. Allahla 
əlaqədar qəti fikirlərində və xeyirli işlərdə yarışda onlara rüz-
gar belə çatmaz. Allaha olan şövqləri baxımından, qəlbləri Ona 
doğru yüksələr.» Əbu-d-Dərda «Quran»da göstərilən «onlar Al-
lahın ordusudur», «Qalib gələcək olan da Allahın ordusudur» 
ayələrinin Abdalları təsvir etdiyini bildirmişdir. Göründüyü 
kimi, Əbu-d-Dərda kimi Məhəmməd Peyğəmbərin müasiri ol-
muş, nüfuzlu söz sahibi, alim də Abdalları Peyğəmbərlərin yer 
üzündə xələfləri, varisləri kimi qiymətləndirmiş və tanımışdır. 

Böyük İslam (Sufi) mütəfəkkiri, dünyaca məşhur İs-
lam alimləri arasında çox nüfuzlu söz sahibi olmuş Əl-Qəzali 
(1058-1111) də «Abdal»lar haqqında buna bənzər fikri səhabəsi 
Əbu-d-Dərdadan nəql etmişdir. 

Füdayl b.İyaz (726-803) yazır: «Bizə görə, kamil insan bu 
mərtəbəyə çox oruc və çox namazla deyil, ancaq könül zəngin-
liyi, qəlb təmizliyi və insanların yaxşılığına çalışmaqla nail ol-
muşdur». Bu fikir, yuxarıda qeyd etdiyimiz kimi, mötəbər hə-
dis kimi Məhəmməd Peyğəmbərin dilindən də nəql edilmiş və 
 «Ricalül-qeyb»in tərifi kimi qəbul edilmişdir. 

İmam Şafii (767-820) və İmam Buxarinin (810-869) də 
«Abdal» sözünü ən hörmətli şəxslər üçün təqdir (tərif, bəyən-
mə) qismində işlətdikləri bildirilir. 

Abdallar barəsində Məhəmməd Peyğəmbərdən mötəbər 
hədislər nəql edən Əhməd b.Hənbəl (780-855), Məhəmməd 

Peyğəmbərin hədislərini söyləyən, yaşadan və şərh edən məşhur 
mühəddisləri də «Abdal» adlandırmışdır. 

Haris b. Əsəd əl-Muhasibi (ö.857) əsərlərində, «Qeyb ərən-
ləri»nin dünyadan yalnız özlərinə kifayət edəcək, çatacaq qə-
dər mənfəət götürdüklərini, aldıqlarını, artığından qaçdıqlarını, 
imtina etdiklərini,  bunun səbəbinin dünyəvi şeylərin haram 
olmasında deyil, ancaq Abdal və Zahidlər ilə Allah və Allahın 
günləri haqqında bilik sahibi olanlar istisna olmaqla, heç kimin 
ondan – dünyəvi nemətlərdən salamat qalmamasıdır (xeyir gör-
məməsidir).»  

Səriyyus-Səqati (ö.870) Abdalın sahib olduğu 4 xüsusiyyəti 
kimi: 1) «vera»; yəni fani dünyadan uzaqlaşmaq mövzusunda 
tam bir həssaslıq, məsuliyyətlilik; 2) sağlam iradə; 3) daxili dün-
yanı əxlaqi problemlərdən təmizləmək və 4) əxlaqi məsələlərdə 
səmimi olub, məsələlərdə prinsipial davranmağı göstərmişdir.

Səhl b.Abdullah ət-Tüstəri (ö.896) Abdalın 4 xüsusiyyətlə: 
«aclıq, yuxusuzluq, sükut və üzlət (Allaha ibadət üçün guşəni-
şin olmaq, cəmiyyətdən uzaqlaşmaq) ilə Abdal ola biləcəyini, 
ölməyəcək qədər yediklərini, artıq, dayana bilmədikdə, döz-
mədikdə yatdıqlarını və məcbur qalmadıqca danışmadıqlarını» 
bildirmiş, «sədəqəni gizli vermə»nin də Allahın Abdala məxsus 
etdiyi uca məqama çatmaq üçün şərt olduğunu irəli sürmüşdür.

Raqib əl-İsfahaniyə (ö.1108) görə, Abdal anlayışı, «Qu-
ran»ın «əl-Furqan» sürəsinin 70-ci ayəsindəki «Allah onların 
pis əməllərini yaxşı əməllərə çevirər» ayəsi ilə bağlıdır.

İslamın ən güclü mütəfəkkirlərindən olan İmam əl-Qəzali 
(ö.1111) göstərmişdir ki, «Qeyb ərənləri» harada olursa-olsun, 
İslam camaatına qatılırlar, istədikləri kimi Yer üzündə gəzirlər, 
Yer üzü onlara Allahın izni ilə 1 addımlıq məsafə kimi gəlir. O, 
Kəbəni hər axşam Abdalın təvaf etdiyini və bu vəziyyətin sona 

çatması ilə, Kəbənin yer üzündən silinəcəyini bildirmişdir. Qə-
zali «İhyan Ulumid-Din» adlı əsərində Abdalların «ancaq çox 
acdıqlarında yediklərini, yuxunun güc gəldiyində yatdıqlarını, 
yalnız zəruri hallarda danışdıqlarını» göstərmişdir. O, həmçinin, 
«Abdalların hər hansı sual verildiyi zaman, cavab verəcək başqa 
adam olarsa, susmağa üstünlük verdiklərini, olmasa, cavab ver-
diklərini, soruşulmadan sözə başlamağı söz üçün gizli şəhvət 
saydıqlarını» bildirmişdir. 

Kuşeyri «Risaləsi»nə əsasən, Fəth-i Məvsili demişdir: «Hər 
biri Abdal sayılan 30 adamın söhbətində olmuşam, ayrılarkən 
hamısı mənə – «oğlanlarla (cahillərlə) söhbət etməkdən və on-
larla durub-oturmaqdan çəkin!» – deyə, tövsiyə etdilər. Kuşeyri 
«Risalə»sində, həmçinin, Məhəmməd Peyğəmbərin Abdallara 
xas, onlara Cənnət qazandıran xüsusiyyətlər kimi «comərdli-
yin» 3 mərtəbəsindən bəhs etmişdir:  1) «adamın, imkanlarının 
çoxunu özünə ayıraraq, azını xeyir yolunda istifadə etməsinə 
– «səxavət»; 2) azını özünə, çoxunu başqasına ikram etməsinə 
– «cüd»; 3) lazım gələrsə, özünü tamam məhrum edərək, başqa-
ları üçün istifadə etməsinə – «isar» deyilir.  

Məhəmməd b.Ali əl-Kəttani (ö.934) əsərlərində də «Rica-
lül-qeyb» məsələsinə toxunulmuşdur. Xətib əl Bağdadi (ö.934) 
«Tarixi Bağdad» əsərində, Kəttaniyə istinadən ən qədim rə-
vayətlərdən birində «Ricalül-qeyb»in – Abdal zümrələrinin  
adları, sayları və olduqları yerlərdən bəhs edərək, iyerarxiya-
nı yuxarıdan aşağıya doğru: Qövs, Üməd (Ümüd) və ya Əvtad, 
Əhyar, Büdəla (Abdal), Nücəba və Nüqəba kimi sıralayaraq, 
hamısını, ümumən Abdal adlandırmışdır: «Nüqəba Məğribdə-
dir – 300, Nücəba Misirdədir – 70, Abdal (Büdəla) Şamdadır 
– 40, Əhyar Yer üzündə səyahət edir – 7, Üməd (Ümüd) Yerin 
dörd bir tərəfindədir, (şimal, cənub, şərq, qərb) – 4 və Qövs isə 

Məkkədədir – 1 adamdır». Xalqın ehtiyacı olduqda Nüqəbadan 
başlayaraq, yuxarıya doğru «Abdallar» Allaha niyaz edərlər və 
duaları yerinə yetirilənə qədər niyazda olarlar. Onların duaları 
qəbul olunmazsa, Qövs işə qarışaraq, eyni funksiyanı icra edər. 
Onun nəzəriyyəsində «Üməd» sözündə «Əvtad», «Qövs» sö-
zündə «Qütb» nəzərdə tutulur.  

Əbu Talib əl-Məkki (ö.996) «Kutul-Kulub» adlı əsərində 
göstərmişdir: «Abdallar yer üzünün ən ucqar guşələrinə çəkil-
mişlər və insanların gözündən gizlənmişlər. Səbəbi isə budur ki, 
onlar indiki zamanın «alim»lərinə baxıb, onlarla görüşməyə öz-
lərində güc tapmaz və onların sözlərini dinləməyə səbr etməzlər. 
Çünki onlar – «alim»lər Abdalların yanında (onlara nisbətdə) 
Allahı tanımayan şəxslərdir». 

 X əsrdə yaşamış İbn Durayd müsəlman ölkələrində Müqəd-
dəslərin –Abdalların sayının 70 nəfər olduğunu göstərmişdir.

Süləmi (ö.1021) «Ricalül-qeyb» iyerarxiyasında Vəlilərin 
üzərində Əvtad, sonra Rəvasinin olduğunu, onun Qütbdən aşa-
ğıda olduğunu irəli sürmüşdür: Qütb, Rəvasi, Əvtad və digər 
Vəlilər. Abdurrəhman Süləminin (ö.1021) «Təbəqal»ında olan 
başqa bir rəvayətə görə, Abdal Şamda, Nücəba Yəməndə, Əh-
yar da İraqdadır. O, «Ricalül-qeyb» ərənlərini, ümumən Vəli 
adlandırmış, Abdalı isə onların ən nüfuzlu nümayəndələri kimi 
tanımışdır.   

Bu mövzu barədə Əli b.Osman əl-Cüllabi əl-Xücviri 
(ö.1077) də əsərlərində yazmışdır. O, «Kəşfül-Məhcub» adlı 
əsərində, heç kimin tanımadığı, 4000 adamlıq bir Vəli cəmiy-
yətinin mövcudluğunu bildirərək, onları, bir işin görülməsinə 
və ya görülməməsinə qərar verən başçı və komandan Vəlilər 
arasındakı iyerarxiya kimi vermişdir. Onun iyerarxiyası isə 
belədir: Qütb (Qövs), Nüqəba, Əvtad, Əbrar, Abdal, Əhyar. O, 

«Ricalül-qeyb»i «Əhli-hal və əqd» şəklində vəsf etmiş, ad və 
saylarını vermişdir. Onun «Kəşfül-məhcub» əsərində «Rica-
lül-qeyb» iyerarxiyasında Əhyar (Xeyirlilər) – 300, Abdal – 40, 
Əbrar (Yaxşılar) – 7, Əvtad (Dirəklər) – 4, Nüqəba (Mürəqiblər, 
Nəzarətçilər) – 3, Qütb (Qövs) – 1 adam olmaqla göstərilmişdir. 
Xücviriyə görə, onlar bir-birini tanıyır, görüləcək işlər barədə 
bir-birinin icazəsinə ehtiyac duyarlar.   

Yəhya ibn Həbəş Sührəverdiyə (1155-1191) görə, Abdal – 
iman, tövbəyi-nəsuh (günah etməyə görə peşman olmaq, tövbə 
etmək və bir daha onu etməmək), dünyaya dəyər verməmək, 
zahid olmaq, qəlb və qəlbə aid əməlləri zahirən və batinən qü-
sursuz və kamil icra edərək, yalnız Allaha itaət etməyə davam 
edərək, Allahın təyidi (verdiyi qüvvət) və tövhidi (Allahın tək 
olduğuna inanmaq) ilə Abdal olmaq vəsfini qazanır, mələklər 
aləminə yüksəlir, Qədr və İlahi ayələrin sirrinə vaqif olur, Alla-
hın kəlamlarını anlaya bilirlər.

Yuxarıda sadalanan mütəfəkkir alimlər bu mövzuda təd-
qiqatlar aparsalar da, Abdal doktrinası barədə mükəmməl, va-
hid, iyerarxik sistem yaratmağa müvəffəq olmamışlar. 

Bu anlayışı ilk dəfə sistemləşdirən dünyaca məşhur, görkəmli 
İslamşünas alim Muhiyəddin İbn-ül-Arabi (1165-1240) olmuş-
dur. O, «Vilayət» və «Ricalül-qeyb» anlayışlarını təsəvvüfün 
mərkəzinə gətirmişdir. Onun «Ricalül-qeyb» və xüsusilə, Abdal 
mövzusunu ətraflı şəkildə izah edən əsəri «Əl-Fütuhatül-Mət-
luyyə»dir. Bundan başqa, «Kitabu Mənzilil-Qütb və Məqalihi 
və Xalihi», həmçinin «Xilyətül-Abdal» adlı risalələrində həmin 
anlayışı sistemləşdirmiş, Abdalların aləm üzərindəki təsir, təsər-
rüf – idarəetmə səlahiyyətləri haqqındakı baxışlar, xüsusilə, 
onun tərəfindən daha da inkişaf etdirilmişdir. «Xilyətül-Abdal» 
adlı risaləsində o, Abdalı Abdal edən, arif, mürid, zahid, abid 

kimi təsəvvüf, sufi əhlinin əməl etməli olduqları anlayışların 
təsəvvüfdəki məna və əhəmiyyətini araşdırmış, Abdallar üçün 
zəruri olan dörd xüsusiyyəti – «səmt, üzlət (guşənişin), aclıq və 
gecələr yuxusuz qalmaq» əməllərinin mənası və əhəmiyyətini 
göstərmişdir. Onun fikrincə, «üzlət –xalqdan uzaqlaşıb, onlar-
dan ayrı yaşamaq deməkdir. Mürid əvvəlcə buna riayət etməli, 
bununla pis əxlaqdan ayrılmalıdır». O, Abdalın, mənəvi xüsu-
siyyətlərini yaxşılığa doğru «təbdil» etməyə (dəyişməyə) başla-
maları səbəbindən də «Abdal» adlandığını da bildirmişdir. 

İbn-ül-Arabiyə görə, hər dövrdə təvəkkül, məhəbbət, mə-
rifət kimi təsəvvüf hal və məqamlarının hər birinin mütləq bir 
Qütbü vardır. Hər Böyük Peyğəmbərin adı ilə (Məhəmmədi, 
İsəvi, Musəvi, İbrahimi, Yusifi və Nuhilər) Qütblər olduğu kimi, 
(məsələn, Yusif yuxu yozan alimlərin Qütbü olduğu mənasında) 
onların ən mükəmməli Məhəmmədi olanıdır. Təsəvvüf əhlinə 
görə, görünən (zahiri) dövlət olduğu kimi, görünməyən (bati-
ni – mənəvi dövlət, iyerarxiya) dövlət də mövcuddur ki, onun 
Xəlifəsi də Qütbdür. 

İbn-ül-Arabinin «Abdallıq» (Ricalül-qeyb) fəlsəfəsi nəticə-
sində, sufilər bir «tayfa», zümrə halına gəlmişlər. Onun nəzə-
riyyəsinə görə, «Ricalül-qeyb» silsiləsində Qütb (Qütbü-Abdal) 
dairənin mərkəzi, çevrəsi və Haqqın aynasıdır, aləmin ətrafında 
döndüyü bir fəza oxu «bütün zamanlarda aləmdə Allahın nəzəri-
nin yeri olan tək kimsədir, Qütb aləmin ruhu, aləm isə onun bə-
dənidir. O, «Qütbü-Abdala – İsrafilin qəlbi üzərindədir» – deyə, 
tərif vermişdir. 

İbn-ül-Arabi «Quran»ın «Fussilət» surəsinin 12-ci ayəsin-
dəki «Allah onları 7 göy olaraq, 2 gündə əmələ gətirdi. O, hər 
bir göyün işini özünə vəhy edib, bildirdi. Biz aşağı göyü qəndil-
lərlə (ulduzlarla) bəzədik və hifz etdik» tezisindən çıxış edərək, 



Tofiq Məhəmməd oğlu Hüseynzadə

148

bildirir ki, 7 Abdal və 7 İqlim (Bölgə) məsələsinə görə, Allah 
yer üzünü 7 iqlimə (bölgəyə) ayırmış və mömin bəndələrindən 7 
bəndəni «Abdal» adlandıraraq, həmin bölgələri hər bölgəyə bir 
Abdalı müvəkkil etməklə, mühafizə edər, qoruyar. Yeddi səma-
nın (göyün) ruhaniyyəti də onlara bağlıdır, hər bir Abdal göy-
lərdə olan peyğəmbərlərin ruhaniyyətindən aldıqları – onlardan 
meydana gələn bir gücə sahibdir, həmin peyğəmbərlər: İbrahim, 
Musa, Harun, İdris, Yusif, İsa və Adəmdir. Yəhya peyğəmbər 
də İsa ilə Harun arasında gedib-gələrək, bu peyğəmbərlərdən 
aldığı həqiqətləri 7 Abdalın qəlbinə yerləşdirir. Hər Abdal qəlb-
lərinə müvafiq olaraq, 7 Peyğəmbərin qəlblərindən güc alar. O, 
həftənin 7 günündə olacaq hadisələrin 7 iqlim («bölünmüş yer» 
– bölgə) və 7 «Böyük Peyğəmbər» vasitəsilə, onların əvəzindən 
(xələfləri olan) 7 Abdalın təsərrüfünə – idarəetməsinə verildi-
yini, 7 Abdalın adlarının: Abdulhay, Abdulhəlim, Abdulmürid, 
Abdulqədir, Abdulqəhir, Abdussəmi və Abdulbəsir olduğunu və 
onların bir sıra kəramətlərinin – metafizik xüsusiyyət, qabiliy-
yət və güclərinin olduğunu qəbul etmişdir. O, yuxarıda göstə-
rilmiş, «Quran»dakı «Rəbbinin ordularını Onun özündən başqa 
heç kim bilməz» ayəsinin, məhz Abdallar barəsində batini ayə 
olduğunu da irəli sürmüşdür.  

İbn-ül Arabi bu 7 Abdalla Məkkədə – Xatimül Xanabələ 
deyilən yerin arxasında qarşılaşıb, bir yerə toplandıqlarını və o 
bölgədən daha gözəl bir yer görmədiyini bildirərək: «Daha əvvəl 
onlardan Musa əs-Səddəratini İşbiliyyədə 1190-cı ildə görmüş-
dük» – deyə,  göstərmişdir. Bu, 7 Abdal, insanların imdadına ça-
taraq, bəlaları aradan qaldırdığı, sıxıntıları aparma güc və vəzifə-
sini daşıdıqları üçün «Abdalani-Xızır» deyə, adlandırılmışlar.   

Onun qənaətinə görə, Abdallar «Tayyi-məkan» və «Tay-
yi-zaman» sirrlərinə sahib olmaqla, yəni, «Tayyi-məkan»  

– «tayy» ərəbcə «yuvarlanmaq, qıvrılmaq» deməkdir, yerin 
ayaq altında toparlanaraq, qısalaraq (qatlanaraq, kiçilərək) uzaq 
bir yerə çox sürətli şəkildə gedilməsi, bu səbəbdən, eyni vaxtda 
iki yerdə görülə bilmək qabiliyyəti, həmçinin, «Tayyi-zaman» 
– bir an içində çox uzun bir zamanın keçməsi – «zaman için-
də zaman»da yerdəyişmə – gediş qabiliyyəti, öncəgörmələr və 
sair şəkildə təzahür edən qeyri-adi kəramət sahibləri olmuşlar. 
«Tayy» – Allahın dostlarına bəxş etdiyi kəramətlərdən biridir. 
Məhəmməd Peyğəmbərin meracı zamanı da, o, bir anda ağla-
gəlməz, uzun məsafələr qət etmişdir. «Tayy» zamanı bədəndə 
zaman və məkanla məhdudlaşdırılmış Ruh bədəndən qurtula-
raq, zaman və məkana tabe olmur. «Tayy» fövqəl xüsusiyyət, 
qabiliyyət kimi Övliyalarda tez-tez rast gəlinən kəramətlərdən 
biri olmuşdur. (Miskin Abdalda da belə xüsusiyyətlər olmasına 
dair çoxsaylı məlumat və rəvayətlər vardır ki, bu barədə sonra 
ətraflı məlumat veriləcəkdir).

Gizli güc və sirrlərə sahib olan Abdalların Xızır, İlyas, 
Mehdi kimi gizli şəxsiyyətlərlə əlaqəli olduqları önə sürülmüş, 
«məlamət əhli»nin  («Quran»ın Maidə surəsinin 54-cü ayəsin-
də göstərilən, «heç kəsin tənəsindən qorxmayan möminlər» ol-
maqla, daxilən, özlərini tamamilə Allaha həsr etmiş, zahirdə isə 
bunu biruzə verməyənlər, konkret sufi təriqətinə qoşulmayan, 
lakin onlardan da üstün ibadətdə olan, kənar tənbeh və tənələr-
dən çəkinməyən) gizli Vəlilər (Əhfiya) inancı Abdalları daha da 
əsrarəngiz hala gətirmiş, hətta, bilavasitə, Abdalların da bir-bi-
rilərini tanımadıqlarını və ya ancaq üst təbəqədə olanların alt 
təbəqədə olanları tanıya bildiklərini söyləmişdir. 

İbn-ül-Arabi «əl Fütuhatül-Məkkiyyə» əsərində Abdal 
nəzəriyyəsinin və  anlayışının tədqiqi zamanı «Ricalül-qey-
b»ə daxil olan bütün adları Abdal adlandırmış, onu müştərək 

(ümumiləşmiş) termin kimi yüksək insani xüsusiyyətlərə (pis 
vəsfləri – xasiyyətləri yaxşı vəsflərlə dəyişdirməklə – «təbdil» 
etməklə) malik sufilərin və eyni xüsusiyyətləri özlərində görən 
ayrı bir zümrənin – qrupun da bu adla tanındığını göstərmişdir. 
O, həmçinin «Ricalül-qeyb»də Abdalların sayının 7 olduğunu, 
bəzi nəzəriyyəçilər tərəfindən «Abdal»ın sinonimi kimi təqdim 
edilən «Büdəla»nın isə 12 olduğunu və onların da bəzi alimlər 
tərəfindən «Abdal» adı ilə, say etibarilə isə «Nüqəba» ilə qarış-
dırıldıqlarını bildirmişdir. Alimlərdən Seyyid Şərif Cürcani də 
həmin mövqeyi müdafiə etmişdir. 

İbn-ül-Arabi Abdalları bu qaydada: aşağıdan yuxarıya – say-
ları məlum olmayan: 1) Məlamiyyə, 2) Mühəddisin, 3) Əhillə, 
4) Üməna və sayları məlum olan: 1) Mustafun/Müctəbun, 2) 
Nüqəba, 3) Əhyar, 4) Nücəba, 5) Abdal, 6) Əvtad, 7) İmamən və 
8) Qütb olaraq sıralamışdır. Amuli isə bu iyerarxiyanın ən aşa-
ğı pilləsinə «Üməna»nı da əlavə etmişdir. Üməna – ərəb dilin-
də «əmin» sözünün cəm şəkli olub, «güvənilən, etibar edilən bir 
şeyi qoruyan, etimad edilən» deməkdir. Kəmaləddin Kaşaniyə 
(ö.1330) görə, onlar daxili (batini) halını xaricə (zahirə) biruzə 
verməyənlərdir. Özlərinə verilmiş sirri layiq olmayan adamlardan 
qoruduqları üçün onlara «güvənilənlər, qoruyanlar» demişlər.  

İbn-ül Arabi «Ricalül-qeyb»i 2 sinfə ayırır: «Ricalül-ədəd» 
(«say adamları») –sayları dəyişməyən, «sabit Rical tayfası» və 
«Ricalül məratib» («mərtəbə adamları») – sayları məlum olma-
yan «artıb-əksilən Rical tayfası». 

İbn-ül Arabi, «Ricalül-ədəd»i (sayları artıb-əskilmədən, heç 
dəyişməməklə birlikdə bəlli olan): Qütb (Qövs) – 1, Hatəm – 1, 
Havariyyun – 1, Ricalül-ayn – 1,  Racülül-bərzəx – 1, Racülün 
vahid – 1, Səkitür-Rəfrəf  bin Sakitül-Ərş – 1 (İbn-ül-Arabidə 
müəyyən bir məqama işarə edən rəmzi bir addır), Şəxsün vahid 

– 1, İsrafilin qəlbi üzərindəki Vəli – 1; İmamən – 2, Ricalül-qani 
billah – 2, İlahiyyun – 3, Ricalül-imdadil-ilahi və qəvni – 3, Ri-
calül-ilahi vər-rəhmani – 3, Ricaül xeyrül-məhz – 3 (Mikayılın 
qəlbi);  Əvtad – 4, Ricalül ilahiyyə – 4, Ricalül-heybət vəl-cəlal 
– 4, Süləha – 5, Ricalül istiyaq – 5, Ricalü salavatil-həms – 5, 
Mülukut-təriqət – 5 (Cəbrailin qəlbi); Ricalü əyyamis-sittə – 6,  
Abdal (Bədəl) – 7, Ricali maaricil-ula – 7, Salamat məqamın-
dakı Rical – 7 (Hz.İbrahim qəlbi üzərində); Nücəba – 8, Ricalü 
qüvvətil-ilahiyyə – 8, Büdəla – 10, Ricalül-qeyb – 10,  Ricalü 
aynit-təhkim vəz-zəvaid – 10, Ricalü əynit-təhkim vəz-zəva-
id – 10, Ricalü təhtəl-əsfəl – 11, Nüqəba – 12; Ricalül-cənan 
– 15, Ricalül-hənnan vəl-ətfil-ilahi – 15, Ricalüz zahir – 18, 
Ricalül-fəth – 24, Rəcəbiyyun – 40, Əhyar – 40, İlahi çalışma 
məqamındakı Rical – 40 (Hz.Nuh qəlbində),  Müctəbun (Mus-
tafun) – 300 (Hz.Adəmin qəlbi üzərində); Ricaül-aləmül-ənfas 
(Nəfəslər aləminin ricalı, Hz.Davudun qəlbi üzərindədir) ol-
maqla  sistemləşdirir.    

İbn-ül Arabiyə görə, Sayları bəlli olmayan «Ricalül-məra-
tib» (mərtəbə adamları) isə bunlardır: Məlamiyyə, Füqara, Su-
fiyyə (sufilər), Ubbəd (abidlər), Zühhəd (zahidlər), Ricalül-mə, 
Əfrad, Üməna, Kürrə, Sücudül-Qəlb, Əhbab, Mühəddəsün, 
Əhillə, Sümeəra, Vərəsə, Övliya. 

Övliya da öz növbəsində müxtəlif növlərə ayrılır: Ənbi-
ya, Rəsul, Siddiqün, Şühəda, Salihun, Müslimun, Möminin, 
Kanitün, Sadikün, Sabiriün, Haşiün, Saimün, Hafizün, Zaki-
rün, Taibün-təvvabün, Mütətahhirün, Həmidün, Saihün, Ra-
kiün, Sacidün, Yaxşılığı əmr edənlər, Münkərdən saxlayanlar 
 (qoruyanlar), Üləma, Əvvahün, İlahi əsgərlər, Əhyar, Əvvabün, 
Mühbitün, Münibün, Mubsirün, Mühacirün, Müşfiqün, Allahın 
əhdini yerinə yetirənlər, Vasilün, Haifün, Müridün və Kürəma.

İbn-ül Arabiyə görə, eyni məntiqlə «Ricalül-qeyb»dəki kimi, 
hərflər (və rəqəmlər) arasında da bir iyerarxiya mövcuddur, onlar 
da insan aləmi kimidir, hərflərin də qütbü – Əlifdir (rəqəmlərdə 
1). Bütün hərflər ona yerləşir, o isə onlara yerləşməz və öz ruha-
niyyətində qalar. Hərflərdən iki imam: «Vav» və «Ya»dır.  Əvtad 
(dirəkləri) isə dörddür: Əlif, Vav, Ya və Nun. Hərflərdən Abdal  
(bədəllər) isə yeddidir: Əlif, Ya, Vav, Nun, Te, əvəzlik qismində 
Te, Kəf və He (1-ci və 2-ci tək şəxs əvəzlikləri).  

İsmail Hakkı Bursəvi (1653-1725) də İbn-ül-Arabi kimi, 7 
İqlimin (bölgələrin) sərhədlərinin olduğunu, 7 planetə uyğun 7 
bölgə olduğunu bildirir. 1-ci iqlim Zöhrə (Saturn) – Hind böl-
gələri; 2-ci iqlim Müştəri (Yupiter) – Çin; 3-cü iqlim Mərrix 
(Mars) – Türk yurdları; 4-cü iqlim Şəms (Günəş) – Xorasan 
məmləkəti; 5-ci iqlim Zöhrə (Venera) – Mavəraünnəhir;  6-cı iq-
lim Utarid (Merkuri) – Anadolu, 7-ci iqlim Qəmər (Ay) – Bolqar 
məmləkətləridir. 

İbn-ül Arabinin təsəvvüf fəlsəfəsinin təməlini «Vəhdə-
ti-vücud» düşüncəsi təşkil etsə də, o, həmin ifadəni işlətməmiş, 
«Vəhdəti-vücud» ifadəsini ilk dəfə işlədən Sədrəddin Konəvi 
(ö.1274) və tələbəsi Səidüddin əl-Fərqani (ö.1300) olmuş, həm-
çinin Müəyyədüddin əl-Cindi (ö.1292), Abdurrəzaqi Kaşani 
(ö.1330) və Davud Kayseri (ö.1330), sonrakı dövrlərdə də digər 
filosoflar onu inkişaf etldirmişlər. «Vəhdəti-vücud» – ərəb dilin-
də «varlığın birliyi» deməkdir, Allahdan başqa varlıq olmadığı-
nın idrak və şüuruna sahib olmaq, bilməkdir. Şühudi tövhiddəki 
(Allahın tək olduğuna inanmaq) saliqin (Allaha qovuşmaq üçün 
çalışan kamil insanın) hər şeyi görməsi keçicidir, birlik bilikdə 
deyildir. «Vəhdəti-vücud»da isə bu birlik görmədədir. «Tövhid» 
– Allahın tək olduğuna inanmaq, birləşmək deməkdir. Tövhid 
zövqlə əldə edilir, yaşanaraq bilinir, daxili inama görə, Haqq 

və onun təcəllalarından başqa heç nə mövcud deyildir. Hər şey 
Onun görünüş və təcəllalarıdır. İlahi varlıq mütləqdir, aləmin 
varlığı izafi varlıqdır, lakin yox da deyildir, kiçik və böyük aləm, 
əmir və xalq, aləmi misal – Platonsayağı dövriyyə, (ruhun qeyb 
aləmindən şühud aləminə enməsi – seyri nüzul, yəni, ruhun bit-
ki, heyvan, insan surətində təcəlla etməsi, sonra dərəcə-dərəcə 
yüksələrək, Haqqa qovuşması – seyri-uruç), təcəlla, ruhun mü-
cərrəd olması kimi düşüncələr, baxışlar eynidir.   

Davud Kaşani (1330) isə Abdal əvəzinə «Büdəla» sözünü 
işlətmişdir.

Bəyazidi-Bistami «Sən 7 Abdaldan birisən» deyənlərə: 
«Xeyr, 7-si də mənəm»  – demişdir. 

Cəlaləddin Suyuti (1445-1505), «Ricalül-qeyb»dən olan 
Abdal, Nücəba, Əvtad və Qütb haqqındakı hədislərin doğrulu-
ğunu müdafiə edən «Əl-Həbərüd-dal» adlı əsərində 40 Abdal 
mövqeyini qəbul etmişdir. Çox yayılmamış bir qənaətə görə, 
bu 40 Abdalın 22-si kişi, 18-i isə qadındır. Digər rəvayətə görə, 
40-ı kişi, 40-ı qadın olmaqla 80 Abdal vardır. Suyutiyə görə, 40 
Abdalın 22-si Suriyada, 18-i İraqda olur. Başqa rəvayətə görə 
isə, Abdalların 40-ı da Suriyada: 25-i Hümsdə, 12-i Şamda, 
3-ü Beysandadır. Onların saylarının artırılması isə, hər ölkənin 
bunu özünə şərəf bilməsi səbəbindən, Abdallardan savayı digər 
fəzilətli, kəramətli və mənəvi nüfuz sahiblərinin, ulularının da 
oralarda olmasını göstərmələri ilə bağlı olmuşdur. 

Fəzlürrəhmana görə, «Ricalül-qeyb» anlayışı IX əsrdə (Hz. 
Əlinin Məhəmməd Peyğəmbərə istinadən mötəbər hədisinə əsas-
lanaraq) meydana çıxmasına baxmayaraq, daha sonrakı əsrlərdə 
təsəvvüfün qəti bir nəzəriyyəsi halına gəlmişdir. O, həmçinin 
sufilikdəki «Ricalül-qeyb» ilə Şiəlikdəki «İmamət» iyerarxiya-
sı arasında bağlılıq quraraq, «Vilayət, yəni vəlilər iyerarxiyası» 

nəzəriyyəsi ilə, eyni zamanda, «Qoruyucu Vəlilər iyerarxiyası» 
nəzəriyyəsinin də meydana çıxdığını və onlar arasında oxşarlıq 
olduğunu bildirmişdir. Həmin nəzəriyyəyə görə, «dünya, tamlı-
ğına görə gizlin olan – görünməyən və müxtəlif mərtəbələrdə 
olan Abdal, Əvtad, Qütb kimi Vəlilərin varlığına borcludur. Əgər 
bu ruhani sistem olmasaydı, kainat parça-parça olardı.»  

Mövlana Cəmaləddin Rumi (1273) Abdalları son dərəcə 
yüksək fəzilət və kəramətləri ilə tərif etmişdir. Ona görə, «da-
nışmaq, göz və qulaq ruhun işığıdır. Sudakı qaynama atəşin işı-
ğıdır. Canın işığı bədəndə olduğu kimi, Abdalın işığı mənim ca-
nımdadır. Abdalın nəfəsi o bahardandır, könül və can da ondan 
yaşıllıq alıb, yaşıllaşır. Bahar yağışının ağaca etdiyi, Abdalın 
nəfəsinin qismətli adamlara etdiyi kimidir. Cəbrailin gücünün 
varlığı mətbəxdən deyil, Yaradını görməkdəndir. Haqq Abdalı-
nın gücünü də, yeməkdən deyil, yenə Allahdan bil. Onların ci-
simləri də nurla yoğruldu, beləcə, Ruhu və mələyi də keçdilər. 
Abdalların ağlı Cəbrailin qanadı kimidir, mil-mil Sidrənin köl-
gəsinə qədər uçar».

Məhməd Nuri Şəmsəddin (1216-1282) «Miftahül-Kulüb» 
adlı əsərində yer üzündə hər əsrdə 3-lər, 7-lər, 40-lar, 100-lər, 
300-lər, 700-lər, 1000-lər, 3000-lər, 7000-lər, 10.0000-lər və on-
lardan başqa 124.000 «Vəliyullah» olduğunu, bunların azalma-
dan, qiyamətədək mövcud olduqlarını bildirmişdir.

«300-lər» nəzəriyyəsinə görə, «Qütbiyyəti-Kübra» deyilən 
«Qövsiyyət» dərəcəsi vardır, orada olan 1 şəxs Məhəmməd 
Peyğəmbərin əsl təmsilçisidir – «Qövsül-Əzamdır». 300-lərdən 
hər biri bir peyğəmbər məşrəbindədir (fitrətindədir, onun ruhuna 
bağlıdır). Onlardan 40-ı Adəmin məşrəbindədir – Abdal adlanır, 
70-i Nuhun məşrəbindədir – Nüqəba adlanır, 7-i isə Məhəmməd 

Peyğəmbərin  məşrəbindədir, onların 4-nə Əvtad, 2-sinə İmam 
deyilir, 1-i isə «Qövsül Əzam»dır. 

Yaxud, «40-lar» nəzəriyyəsinə görə, Abdallar 40 nəfərdir: 
7-ə «Əbrar», 4-ə «Əvtad», 3-ə «Nüqəba», 1-ə «Qütb» və ya 
«Qövs» adları verilmişdir. Bunlar bir-birini tanıyır və görüləcək 
işlər barədə bir-birinin icazəsinə ehtiyac duyarlar.

Təvəkkül ibn Bəzzaz tərəfindən XIV əsrin II yarısında ya-
zılmış «Səffat əs-səfa» əsərində «Abdal» – xeyirxah adamlar, 
şərif (müqəddəs) şəxsiyyətlər, Peyğəmbərə yaxın adamlar mə-
nasında işlənmişdir.   

Yaqubi-Çərhiyə (ö.1447), övliyalardan 40.000-nin nə özü-
nün, nə də bir-birinin Vəli olduqlarını bilmədiyini, aləmin niza-
mının onların özlərinə həvalə edilməsi və «Əhyar» deyilən 300 
adamın varlığından bəhs etmişdir. Onların 40-ı Abdal, 7-i Əbrar, 
5-i Əvtad, 3-ü isə Nüqəba (Ətqiya) adlanır, onlar Allahın ən pak 
qulları olub, ən üst səviyyədə Qövs – Qütb və ya Qütb-ül Abdal 
dayanır. Güney və Qüzey kimi «Ricalül-qeyb» iyerarxiyasında 
«Qütbül-Abdal» və «Qütbül-İrşad» olmaqla, iki cür Qütb möv-
cuddur. Qütbül-Abdal hər şeydən ucalaqda, fövqə çəkilən, «Ri-
calın» başında olan Qütbdür. Bu zümrəyə həmin məziyyətlərinə 
görə «Üzlətiyan» (fövqdə dayanan) adı da verilmişdir. Qütbül-İr-
şad isə xalqın arasına qarışan «Ricalın» Qütbü olub, bu zümrədə 
yer alanlar üçün də «İşrətiyan» adı istifadə olunur. Ona görə də, 
«Qövs» başqadır, «Qütbi-mədar» başqadır. Qövs, edəcəyi işlərdə 
Qütbü-mədara yardımçı olur. Qövsün Abdal məqamına gətirilə-
cək kimsələri seçməkdə rolu vardır. Qütbün yardımçıları, vəkil-
ləri çox olduğu üçün «Qütbül-Əqtab» da deyilir. 

Əbdülməcidi Sivasi (1639) demişdir: «Abdal məvalidəndir». 
Mövlana Xalidi-Bağdadinin (ö.1826) tələbəsi olan Sey-

yid Məhəmməd Əmin ibn Abidin (ö.1836) Suyutinin (ö.1505) 

«Mənəvi (məna axımından) mütəvatir (hamının qəbul etdiyi, 
dəqiq) dərəcəsinə çatdığı üçün bu cür rəvayətlər, Abdalın varlı-
ğının zərurətinə qətilik qazandırır» sözünü, öz baxışı kimi irəli 
sürmüşdür. O, bildirmişdir ki, Qütb, mütəsəvvüflərin (sufilərin) 
istilahında batin xəlifəsidir və öz dövründə yaşayan insanların 
Sultanıdır, «fəzadakı cisimlər planetlər, planetlər Günəşlər (ul-
duzlar), günəşlər qalaktik mərkəz, mərkəz öz oxu, qalaktikalar 
super qalaktikalar ətrafında dövr edirlər. Bu böyük aləmi alim-
lər, «makrokosmos» adlandırırlar. Maddənin ən kiçik elementi 
olan atom və digər hissəciklər də, eyni qaydada dövr edirlər, 
elektronlar nüvə ətrafında, nüvə isə öz oxu ətrafında fırlanır, 
atomlar fiziki, kimyəvi prinsip və riyazi qanunlara uyğun mo-
lekulyar çevrədə hərəkət edib, davamlı bir titrəyiş, hərəkət  ha-
lındadırlar. Ən kiçik aləmdən ən böyük aləmə qədər hər şeyin 
mərkəzdəki sabit bir gücün ətrafında fırlandığı kimi, mənəvi 
aləmdə də hər şey Qütb deyilən bir mərkəzin ətrafında fırla-
nır. «Quran»ın «Mömin» surəsinin 7-ci ayəsində: «Ərşi daşı-
yanlar (İsrafil) və onun ətrafında olanlar (mələklər) öz Rəbbini 
həmd-səna ilə təqdis edir...» ayəsi də kainatda və mənəvi aləm-
də hər şeyin vahid bir başlanğıcın ətrafında dövr etdiyini göstə-
rir.  İbn Abidin fikrincə, «Əslində sayın (Abdalların sayının) heç 
bir mənası yoxdur, çünki onların bir qismi barəsində saylarının 
artıb-əskilməyəcəyi qeyd olunmuşdur. «Qütb» iki cürdür: birin-
cisi – şəhadət aləmində yaranmışlara nisbətən ad almış Qutbdür 
ki, öldüyü zaman Abdaldan ona ən yaxın olan onun yerinə xəlifə 
olur və Abdal arasında ən kamil olan bu adam, «bədəl» – əvəz 
olaraq, onun məqamına keçər və qeyb aləmlərinin hər ikisində 
olan bütün yaradılışlara nisbətlə Qütb adını alar ki, Abdaldan 
heç biri onun yerinə bədəl – əvəz ola bilməz, hətta heç bir ya-
radılış onun məqamına keçə bilməz. Göründüyü kimi, bu  halda 

Qütb,  Abdallardan ən seçilmişidir ki, «Ricalül-qeyb», yəni 
təsəvvüf-sufi silsiləsinin zirvəsini təşkil edir. İkincisi – şəhadət 
aləmində olan Qütblərin özünə tabe olduqları Qütbül-Əqtab-
dır. Bu məqamda, nə ondan əvvəl bir Qütb gəlmiş, nə də ondan 
sonra başqa bir Qütb (Qövs) gələcəkdir ki, bu Hz.Məhəmmədin 
ruhudur. Allah ona ən böyük ilahi sirləri vermişdir. Ruh bədən-
də dolaşdığı kimi, Qütb də kainatın gizli və açıq nöqtələrində 
dolaşır. Qütb bir olsa da, fərqli müddətlərdə zühur edər: Qüt-
bü-aləm, Qütbü-cahan, Qütbü-əkbər, Qütbü-irşad, Xəlifə, Qüt-
bü-zaman, Qütbü-vaxt, Vahidi-zaman, Sahibi-vaxt, Hicabı-əla, 
Mirati-Haqq, Qütbü-mədar və Qövs adını alır və qiyamət gü-
nünə qədər bütün Qütblərə yardım edir. O, ruhun aləmdə bir 
neçə məzharı – izhar olunduğu (təcəlla etdiyi, biruzə, bəyan 
olunduğu) məqamlar vardır ki, ən yetkin məzharı Hz.İsadır». 

Əhməd Ziyauddin Gümüşxanəviyə (1893) görə, Abdal – fə-
zilət, kəramət, kamal, istiqamət və etidal (mötədil) əhli olub, 7 
adamdır. Onlar vəhm və xəyaldan xilas olmuşlardır. Onların 4 za-
hiri, 4 batini əməlləri vardır. Zahiri əməllər: sükut, az yuxu, aclıq 
və üzlət (fövqdə dayanmaq, kənarda dayanmaq, guşəyə çəkilmək 
və sair). Sükutun zahiri tərəfi Allahın zikrindən başqa, digər söz-
lərin tərk edilməsi, batini tərəfi isə insanın daxilinin hər cür təfsi-
lat və xəbərlərə səssiz qalmasıdır. Az yuxunun zahiri tərəfi yuxu-
suzluq, batini tərəfi isə qəflətdə olmamaqdır. Aclığın zahiri tərəfi 
kamala çatmaq üçün seçilmiş şəxslərin ac qalmasıdır, batini tərəfi 
isə imanlı şəxslərlə ünsiyyətin əldə edilməsi üçün doyumsuzluq-
dur. Üzlətin zahiri tərəfi insanların arasına qarışmağı tərk etmək, 
batini tərəfi insanlarla ünsiyyəti tərk etməkdir. 

Abdalın batini əməlləri; təcrid, təfrid, cəm və tövhiddir. Təc-
rid – Təfrid – tək başına qalmaq, tək-tək etmək mənasını daşıyır. 
Təcrid – malik olmamaq, qəlbi Allahdan başqa şeylərdən uzaq 

tutmaq, Təfrid isə məmlük olmamaq, Haqqı onun şəninə layiq 
olmayan sifətlərdən uzaq tutmaq, Onu fərd olaraq, bənzərsiz və 
taysız-bərabərsiz bilməkdir.    

Tövhid – Allahın tək olduğuna inanmaqdır. «Cəm» – bir 
yerdə toplanmaq mənasında olub, kadim (əvvəlsiz) və hədis 
(sonradan olan) arasında ayrılıqların aradan qaldırılmasıdır. 
Cəm halında ruh Allahın Zat camalını müşahidəyə doğru çəkilir. 
Ayırd edən ağıl «kadim» olan Zat nurunun özünə qalib gəlməsi 
ilə örtülü qalır. Haqq gələndə batil yoxa çıxdığı üçün «Hüdis» 
və «Kadim» sərhəddini ayırd etməkdən uzaqlaşır, sərhədd yox 
olur. Bu hala «Cəm» deyilir. Sonra izzət pərdəsi Zatın vəchi 
üzərinə örtüldükdə, ruh maddi aləminə geri qayıdar. Bu hala 
təfriqə (ayrılma) halı deyilir. Cəmə məqam olaraq yerləşməmiş 
başlanğıc vəziyyətindəki müridlər cəm və təfriqə arasında gə-
lib-gedərlər. 

Tövhid – Allahın tək olduğuna inanmaq, birləşdirmək mə-
nasında olub, Allahın Zatını ağılla təsəvvür olunan, zehni ola-
raq, xəyal edilə bilən hər şeydən uzaq saxlamaqdır.    

Qüsudi tövhid yalnız Allahı düşünmək, istəmək, bəndə ilə 
Allahın bir nöqtədə birləşməsi, onun iradəsinin Allahın iradə-
sində əriməsidir, fənafillah olmaqdır. «Fənafillah» – ərəb dilində 
«fani olmaq, yox olmaq» mənasında işlədilir, sufinin gözündən 
nəsnələrin silinməsinə «fəna» deyilir. İslam təsəvvüfündə qul 
özü heç olur, onun yerinə Allahın sifətləri keçər. İnsandan gedən 
pis sifətlərin yerinə ilahi, kamil, yetkin sifətlər gəlir. Kuşeyriyə 
(ö.1072) görə, fəna üçdür: ilk fəna – qulun özündən və pis sifət-
lərdən fəna olması, 2-ci fəna – Haqqı tamaşa edən qulun Haqqın 
sifətlərindən də fani olması, 3-cü fəna – Haqqın varlığında yox 
olan qulun öz fənasını görməsindən də fəna olmasıdır. İbn Arabi 
«fəna» kəlməsinə təsəvvüfdən kənar, fəlsəfi mahiyyətdə məna 

verir və fənanın qulu Allaha qovuşdurduğunu bildirir. Qul bü-
tün nəfsi arzularını tərk edər və özünü Allahın iradəsinə təslim 
edər. Qulun mənliyi yox olur, Tövhid baş verir. Bu hal Tövhidin 
ən yüksək dərəcəsidir. Qul Allah təfəkküründə o dərəcədə bo-
ğulur ki, mənlik biliyini də yox edəcək hala gəlir. Buna «fəna 
fit-tövhid» deyilir. Fəna halında qulun niyyətləri, davranışları, 
əxlaqi planda düzəlmə göstərir.  Təfəkkür planında baş verən 
bu vəziyyət əməllərə də sirayət edir. «Fəna fillah» termini də 
bu şəkildə açıqlanır. Bu hal qulun zat və sifətinin Haqqın zat 
və sifətində fəna olmasıdır. Qul bu vəziyyətdə bütün dünyəvi 
əlaqələrindən uzaqlaşır, Allahın birlik dərgahına tam bir təvəc-
cühə (sifətə, yerə, nöqtəyə) yönəlir. Bu yönəlikdə istiğraq halı 
(dalmaq, qərq olmaq vəziyyəti) meydana gəlir. Sufi bu məqama 
qovuşmaq üçün hər şeyi  tərk edir. Buna «ölmədən öncə ölmək» 
deyilir. Hz.Peyğəmbər: «Yaşayan ölü görmək istəyən Hz.Əbu 
Bəkrə baxsın» – demişdir. Əbu Bəkr «ölmədən öncə ölmə»nin 
sirrinə varmış bir sahabi cəlil idi. «Şühudi tövhid» isə vəcd ha-
lında dünyanı tərk edərək, sadəcə Haqqı  görməkdir. Buna vic-
dani və zövqi tövhid də deyilir. 

Onun nəzəriyyəsinə görə, Abdal o qədər güclüdür ki, öz 
məqamına bir başqa əvəzini qoyub istədiyi yerə gedə bilər. Bu 
qüvvə (kəramət) pis xüsusiyyətləri yaxşı əxlaqa «təbdil» et-
məklə (dəyişməklə) hasil olur ki, Abdal sözünün bir mənasının 
da məhz bu «təbdil» etmə ilə bağlı olduğunu irəli sürənlər də 
vardır. Haqq yolunda 4 ərkan vardır ki, Haqqı, nəfsi, dünyanı 
və şeytanı tanımaq bu 4 ərkana bağlıdır, bu: susmaq, xalqdan 
uzaq qalmaq, aclıq və yatmamaqdır ki, bununla Abdal Allahı 
zikr  etməklə, dünyəvi nemətlərdən uzaqlaşmaqla, insanlıqdan 
mələyə, quldan ağaya, qeybdən şəhalətə və batindən zahirə çev-
rilə bilər. Təsəvvüf ədəbiyyatında Abdalların xəstələnmədikcə 

bir yerdə dayanmadıqları, səyahət etdikləri, əxlaqi ölçülərə uy-
ğun yemək yedikləri, paltar geyindikləri, təvazökarlıqla davran-
dıqları və evləndikləri, törəmələrinin (uşaqlarının, nəvələrinin) 
olduğu məlumdur. Abdal olmaq şəriət və təriqətdən ayrılmağa 
məcbur etmir.

Ömər Ziyauddin Dağıstani (ö.1920) «Təsəvvüf və təriqət-
lərlə bağlı fitvalar» əsərində Abdalların hər əsrdə olduğunu, 
hamısının birlikdə Abdallar olduğunu hesab edərək, içərisində 
Qütbün (Qövs) 1 adam, İmamın 2, Ümədin 4, Əhyarın 7, Bü-
dəlanın 80 (40 kişi, 40 qadın), Nücəbanın 70, Nüqəbanın 300 
adam olduğunu, Süləhanın sayının isə qeyri-müəyyən olduğunu 
bildirir. Ona görə, Abdallar böyük yaşayış və kütləvi yerlərdə 
– qələbəlik məkanlarda bir-iki adam olub, biri öldükdə, digəri 
onun yerinə mərtəbə silsiləsinə uyğun olaraq təyin edilir. 

Sehavinin əsərlərində, ilk dövr sufi mətnlərinin bir qismin-
də Abdallar, ümumilikdə, «zahidlik»lə birlikdə, sonra isə «ölü-
mündən sonra bir başqasını öz yerinə (bədəl) əvəz qoyduğu 
Vəli» mənasında işlənilmişdir.

Şeyx Əlaüddövlə Semnani də «Qeybdə 3 zümrə gördüyü-
nü, onların sufi olduqlarını və 7 təbəqəsinin: Taliblər, Mürid-
lər, Saliqlər, Sairlər, Tairlər, Vəsillər və Qütb olduğunu, Qüt-
bün qəlbinin Məhəmməd Peyğəmbərin qəlbi üzərində olduğu-
nu (onun qəlbinə – ruhuna bağlı olduğunu), Abdal Qütbünün 
qəlbinin İsrafilin qəlbi üzərində olduğunu, eyni şəkildə, Göydə 
də Qüzey və Güney olmaqla, 2 Qütbün olduğunu, Güney Qüt-
bünə ən yaxın Süheyl ulduzunun olduğunu, Qüzey Qütbünə ən 
yaxın da Qütb ulduzunun olduğunu bildirir. O, həmçinin, Yer 
üzündə də 2 Qütbün: Abdal və İrşad Qütblərinin olduğunu; İr-
şad Qütbünün mərtəbəsinin Süheyl ulduzunun, Abdal Qütbünün 
ulduzunun da Qütb ulduzunun mərtəbəsi olduğunu,  bunların 
 insanların çoxunun gözlərindən gizlin olduğunu, Abdalların 

360 nəfər olub, həyat yoldaşları, uşaqları və mal-mülklərinin də 
olduğunu, İrşad Qütbünü və Xəlifəsini tanıyanların «Müridlər» 
mərtəbəsinə daxil olduğunu, Abdalların özlərinin 6 təbəqəsinin: 
300-lər (Adəm), 40-lar (Musa), 7-lər (İbrahim), 5-lər (Cəbrail), 
3-lər (Mikail) və 1 – İsrafilin qəlbi üzərində olan Abdal olduğu-
nu göstərmişdir. 

Bu məqamda «Mürid» və «Mürşid» barədə də qısaca 
izah vermək yerinə düşərdi. «Mürid» – ərəb dilində «istəyən» 
deməkdir, İlahi əxlaqa yiyələnmək istəyən və bu kamilliyin 
tərbiyəsini verəcək bir şeyxə (mürşidə, müəllimə) bağlanan 
(şagird olaraq itaət edən) adama deyilir. Təsəvvüf anlamında 
kamilləşmənin 4 mərhələsi vardır: Talib, Mürid, Mütəsəvvüf, 
Sufi. Mürşid – ərəb dilində «doğru yol göstərən, xəbərdar edən, 
irşad edən» deməkdir. Əsl mürşid Hz.Məhəmməddir. Digər 
mürşidlər isə onun mənəvi mirasını əldə etməyə müvəffəq ol-
muş adamlardır. Mürşid, təsəvvüfdə təriqət lideri mənasında 
işlədilir. Mürşidə sinonim anlayış kimi «Postnişin» də işlədilir. 
«Post» adi mənada qurudulmuş heyvan dərisi mənasını verirsə, 
təsəvvüfdə Şeyxlik məqamına deyilmişdir. Həmçinin, mürşid 
əvəzinə, «Şeyx», «Səccadənişin» də sinonim qismində işlədil-
mişdir. Mürşid, ən azından fəna (yox olmaq) məqamına çatmış 
olmalıdır, İlahi əxlaqa yiyələnmiş olmalıdır. Mürşidin ən məq-
bulu kamil (özü kamil) olanı, həm də mükəmməl (başqalarını 
kamilləşdirən) olanıdır.  

İslam mütəfəkkirlərindən Hafiz ibn Həcər də Abdalla bağlı 
hədislərin səhih olduğunu bildirmişdir. 

Bundan başqa, Ignaz Goldziher (ö.1921) təsəvvüf kitabları-
na istinadən, Abdalları 10 mərtəbədə sistemləşdirmişdir: 1 Qütb, 
2 köməkçi İmam (İmamən), 4 Əvtad (Üməd), 7 Əfrad (Abdal), 
60 Nücəba, 300 Nüqəba, 500 Asaib, sonra Hükəma (Müfrədün) 
və ən sonda Rəcəbiyyun. 

Süleyman Uludağa (d.1937) görə, «Abdal 20, 40, 7-dir...» 
deyənlər, Abdalı Əvtaddan kənarda sayanlardır, Əvtadı 4 sayan-
lar isə onları Abdal sayanlardır. O halda Abdal 7-dir, onlardan 
4-ü Əvtad, 2-i İmamən, 1-i isə Qütbdür. Bu cəm halda Abdaldır.»

William Chittick (1943-1974) «Ricalül-qeyb»in – Abdalla-
rın sayı ilə bağlı bildirmişdir ki, Allah tərəfindən yaradılan kai-
nat riyazi, rəqəmli (1 – Allah; 2 – gecə və gündüz; 4 – dörd 
ünsür (od, su, torpaq, hava) və fəsillər, cəhətlər; 7 – göy («Qu-
ran»ın «əl-Muminun» surəsi 17-ci ayə: «And olsun ki, Biz sizin 
üstünüzdə 7 yol (göy) yaratdıq» və 7 planet), 12 ay və bürclər və 
ya digər meyarlar əsasında elmi dəlillərlə, sərt qanunauyğunluq-
lar əsasında yaradıldığından, əslində, hər hansı rəqəmlər, təbii 
olaraq, müəyyən maddi və ya ilahi-mənəvi idealları rəmzləşdir-
diyi üçün «Ricalül-qeyb»dəki sayların da hər birinin müəyyən 
qanunauyğunluqlara əsalandığını, yəni doğru olduğunu irəli 
sürmüşdür.   

Annemarie Schimmel (1922-2003), «Ricalül-qeyb» iye-
rarxiyasındakı Abdalların «Qırxlar» qrupuna İslamda xüsusi 
əhəmiyyət verildiyini, Yaxın Şərqdə, Türkiyənin Trakya (Avro-
pa) hissəsində «Qırxlareli» şəhəri kimi yer adlarının olduğunu 
və o adla əlaqəli «Abdal» kəlməsinin bu yüksək mənəvi mənanı 
qazandığını göstərmişdir.

Şərh etdiyimiz kimi, əksər mənbələrdə İslam mütəfəkkirlə-
ri və tədqiqatçıları tərəfindən Abdalların sayları barədə 7, 30, 
40, 60, 70, 80 və sair kimi fərqli rəqəmlər verilmiş, lakin ən 
əski mətnlərdə onların sayı 40 olaraq göstərilmiş və qəbul edil-
mişdir. Bütün hallarda, onların sayı, adları və yerləri barədə 
nə qədər müxtəlif fikirlər olsa da, «Ricalül-qeyb»lər, ümumən 
«Abdal» adlanmaqla, iyerarxiyanın zirvəsində Qütb-Abdal 
(Qövs) dayanır. Həm də gördüyümüz kimi, bəzi müəlliflər tərə-
findən, yəni ayrı-ayrı mütəfəkkirlərin əsərlərində Abdal, həm 

də  iyerarxiyaya daxil olan «Büdəla»nın əvəzedici kateqoriyası 
– cəm halı kimi çıxış etdiyindən, iyerarxiyada, bəzən Qütbdən 
sonra 2-ci, bəzən isə iyerarxiyanın digər pillələrində «Büdəla»-
nın əvəzedicisi kimi qiymətləndirilmiş, lakin əksər müəlliflərin 
fikrincə, o bütövlükdə «Ricalül-qeyb» ərənlərinin ümumi adı ol-
maqla, iyerarxiyada yer alan bütün kateqoriyadan olan Müqəd-
dəs şəxslərə aid müştərək anlayışdır.  

«Abdal» anlayışının çox yüksək sufi-təsəvvüf mahiyyətini 
qəbul edən müəlliflərdən bəziləri də, ilk dövrlərdəki Əhli-Sün-
nət alim və mütəsəvvüflərinin qəbul etdikləri «Abdal» anlayışı-
nı, İbn-ül-Arabinin qəbul etdiyi mənadakı anlayışdan, xüsusilə 
də, XIV əsrdən etibarən baş qaldıran və XX əsrin əvvəllərinə 
qədər davam edən təriqətçi – heterodoks (Rafizi) Abdalların 
həyat tərzlərindən tamamilə fərqli olduğunu göstərərək, Abdal 
konsepsiyasının ilk dəfə meydana çıxdığı vaxtlarda, «abid» və 
«zahid»lərlə birlikdə çox nüfuzlu «mühəddis» və «fəqihlər» 
barəsində də işlədildiyinin nəzərə alınmalı olmasını bildirmişlər.  

Onu da bildirmək yerinə düşərdi ki, İslam alimləri ara-
sında «Ricalül-qeyb» konsepsiyasına qarşı çıxanlar da olmuş, 
lakin onların iddiaları əsassız, qeyri-məntiqi, qeyri-elmi oldu-
ğundan, demək olar ki, əksər görkəmli alimlər tərəfindən elmi 
əsaslara, dəlil və sübutlara söykənilməklə rədd edilmiş və heç 
bir uğur qazana bilməmişdir. Belə ki, həmin alimlərdən İbn 
Teymiyyə (ö.1328) və İbn Xaldun (ö.1406) Abdal və digər 
 «Ricalül-qeyb»lərin özlərini, Allaha şərik qoşmalarını, bu kon-
sepsiyanın, daha çox Rafiziliyin, İsmailiyyə və Nusayriyyə kimi 
radikal Şiə firqələrinin və Xristianların inanc parametrlərini eh-
tiva etdiyini iddia etmişlər.  

Onu da qeyd etməliyik ki, İbn Teymiyyə bu doktrina-
ya qarşı çıxsa da, Məhəmməd Peyğəmbərdən nəql edilən 
 «Ricalül-qeyb»lə bağlı hədislərin bir qismini, xüsusilə də, 

 «Abdal» hədisini,  Əhməd b.Hənbəlin «Müsnəd»ində yer aldı-
ğından, rədd edə bilməmişdir. «Müsnəd»də olan hədis belədir: 
«Bu ümmət içində İbrahimə bənzəyən Abdal 30 adamdır. Bun-
lardan bir adam (Racül) öldükdə, Allah onun yerinə bir başqa 
adamı «bədəl» – əvəz  olaraq keçirir». Digər bir hədis isə bu-
dur: «Abdal Şam əhlindəndir və 40 adamdır. Bunlardan ölən bir 
adamın (Racül) yerinə Allah başqa bir adamı «bədəl» olaraq ke-
çirir. Yağış onların sayəsində yağar, onların sayəsində düşmənə 
qalib gəlinir və Şam xalqı onların sayəsində əzabdan qurtulur». 
O, həmçinin Peyğəmbərdən nəql edilən, yuxarıda göstərdiyimiz, 
«Allahın xalq içərisində, qəlbləri Hz.Adəmin qəlbi üzərində olan  
300, qəlbləri Hz.Musanın qəlbi üzərində olan 40, qəlbləri Hz.İb-
rahimin üzərində olan 7, qəlbləri Cəbrailin qəlbi üzərində olan 
5, qəlbləri Mikayılın qəlbi üzərində olan 3, qəlbi İsrafilin qəlbi 
üzərində olan 1 qulu vardır...» hədisini də qəbul etməli olmuşdur.

 Digər müəlliflər tərəfindən müdafiə edilməyən İbn-Xaldu-
nun (eləcə də, onun davamçıları Əhməd Əmin, Kamil Musta-
fa əş-Şeybi, J.Chabbi kimilərinin) irəli sürdüyü iftira xarakterli 
iddiaya görə, «Hülul» və «Vəhdət» kimi «Qütb» və «Abdal» 
konsepsiyası, ilk dəfə İraq sufilərində «İmamiyyə» və «Rəfi-
zilik» cərəyanlarının təsirindən meydana çıxmış, sufilər Şiə 
firqələrindəki «İmam»a bərabər (bənzər) surət kimi «Qütb»ü, 
«Nüqəba»ya bərabər (bənzər) surət kimi isə «Abdal»ı qəbul 
 etməklə, bir növ, şiəliyi təqlid etmişlər. Seyyid Heydər Amuli də 
eyni mövqeni müdafiə etmişdir. J.Chabbinin hər hansı  etibarlı 
mənbələrə istinad etmədən irəli sürdüyü iddiaya görə, «Abdal 
ənənəsini açıqlayan ilk mənbələrdən olan Caizin «Kitabüt-tərbi 
vət-tədbir»ində, o zaman Abdal doktrinasını İslami çevrədə ilk 
dəfə istifadə etməyə başlayan Şiələrin «Rafizi» qoluna hücumu-
nu, dilçi İbn Sikkitin «Abdal» termini haqqında «Lisanül-cA-
rab»da yer alan açıqlamasını, həmçinin, Şiə olduqları bilinən 

İhvani-Safanın «Risaləsi»ndə Abdal kəlməsi haqqında «İsmai-
li» anlayışı ilə edilən izahı da əsas göstərərək, bu konsepsiyanın 
Sünani kəsiminə – qoluna İsmaililik, Qərmətilik və digər radi-
kal Şiə firqələrindən keçdiyini bildirmişdir.  

İbn Xaldunun mövqeyi, tamamilə qərəzli və birtərəfli olub, 
«Abdal» anlayışına qeyri-elmi baxış kimi, adın daşıdığı əsl məz-
mun və mahiyyətindən qaçaraq, təriqətçiliyə yuvarlatmaqla, 
onun əsl mənasınından yayındırmaq iddiaları ilə bağlı olub, hər 
hansı fakt və dəlillərə söykənməmiş, əsassız ehtimal səviyyəsin-
də qalmışdır. Halbuki, yuxarıda qeyd etdiyimiz kimi, «Abdal» 
sözünün  Təsəvvüfdən, yəni Sufilikdən və hətta ümumiyyətlə, 
İslamdan hələ 300-400 il əvvəl «müqəddəs şəxslər» barəsində iş-
lədilməsinə dair yazılı mənbələrin mövcud olması, eyni zaman-
da, VII əsr Alban tarixçisi Musa Kalankatuklunun «Albaniya ta-
rixi» adlı əsərində Albaniyada (Şimali Azərbaycan və Dağıstan) 
«Heptal» (Abdal) tayfasının yaşadığını, onların Makedoniyalı 
İsgəndər dövründə (e.ə.IV əsr – e.ə.336-323-cü illər) buraya kö-
çürüldüyünü göstərməsi, Qədim Suriya və Yunan mənbələrində 
1-ci minillikdən etibarən Abdal  –Azər (Türk) tayfa adlarının 
çəkilməsi, Ağ Hun – Abdal dövlətinin (Abdalitlər, Eftalitlər) və 
xalqının olması,  həmçinin, hələ VI əsrdə yaşamış Suriyalı Zaxa-
ri Ritorun da Abdalların (Abdellərin) adını Hun  tayfaları ilə bir 
çəkməsi, Qafqaz, Qazaxıstan, Orta Asiya, Yakutiya (Saxa), Si-
bir, Dağıstan və sair ərazilərdə ta qədimdən metafizik gücə və 
qüdrətə malik, möcüzələr sahibi olan, kəramət, fəzilət və hikmət 
verilmiş «Müqəddəs, Mübarək şəxslər», ilahi varlıqlar barəsin-
də işlədilən anlayış olmasını, ta qədimdən kişi Şamanlara Ab-
dal deyilməsini və sair faktları nəzərə alsaq, bu cür iddiaların nə 
dərəcədə əsassız olması qənaətinə gəlmək mümkündür. «Abdal» 
toponiminin dünyanın əksər yerlərində İslama qədərki dövrlər-
də, hətta eramızdan əvvəlki vaxtlarda yayılaraq, tayfa, dövlət, 

yer-yurd, dağ, çay, müqəddəs məkan adlarında yaşaması onun 
bəşəriyyətin yaşı qədər dərin və sağlam köklərə malik olduğunu, 
Təsəvvüfün meydana çıxması ilə deyil, əksinə, Təsəvvüfün Ab-
dal anlayışından qaynaqlanaraq, məhz onun əsasında meydana 
çıxmasının təsdiqidir. Bu barədə yuxarıda ətraflı məlumatlar ver-
mişik. Abdal – İslam dinində də bütün təriqətçilik meyl və cərə-
yanlarından çox yüksəkdə dayanıb, İslam dininə (eyni zamanda 
ərəb dilinə) də özünün daşıdığı müqəddəs mənalarla transforma-
siya etmiş, həmçinin bu dinin tərkibində də İslamın təməl prin-
siplərinə sadiq qalaraq, Allaha təmənnasız xidmətdə, itaətdə olan 
və hər hansı təriqəçilik meyllərindən uzaq olub, seçilmişlərə, 
müqəddəslərə Allahın lütf etdiyi «gizlin» ruhani məqam, hikmət, 
fəzilət, kəramət, möcüzələr sahibi kimi, fəth edilmiş ən yüksək 
rütbə, mərtəbə, dərəcə  sayılmışdır. 

Əhməd ibn Hənbəl (780-855) kimi şəriətə sıx bağlı olan çox 
görkəmli, etibar olunan, hədis və fiqh (hüquq) aliminin, Abdal 
barədə Məhəmməd Peyğəmbərin hədislərini doğru qəbul edərək, 
əsərində dəqiq-səhih hədislər kimi verməsi, İbn Teymiyyə və 
İbn Xaldun kimi hədis tənqidçiləri istisna olmaqla, demək olar 
ki, bütün nüfuzlu və etibarlı alim və mütəsəvvüflərin, mühəd-
dis (hədisçi) və fəqihlərin Abdal hədislərini doğru qəbul etməsi 
və ən azından, tənqid etməmələri, bu Abdal doktrinasının əsas 
 etibarilə İslamdan (Şiəlik və ya Əhli-Sünnə də daxil olmaqla) 
kənar başqa bir təfriqəçi mənbədən gəldiyi qənaətini şübhə altı-
na almağa, yəni İslam dininə transformasiya etdikdən sonra da, 
hər cür təriqətçilikdən uzaq qalaraq, sırf İslam doktrinası üzə-
rində intişar tapdığını, birmənalı olaraq, söyləməyə  əsas verir. 

 Görkəmli tədqiqatçı Fuad Köprülü (1890-1966) də, hələ X 
əsrdə Salimiyyə və Hənbəliyyə firqələri arasında bu konsepsiya-
nın klassik bir mahiyyət almış olduğunu, Şiəlik və ya digər adı 
çəkilən təriqətlərlə hər hansı bağlılığı olmadığını irəli sürərək, 

İbn Xaldunun «Abdal» doktrinası ilə bağlı yuxarıda təsvir olu-
nan mövqelərini, baxışlarını  düzgün olmayan, yersiz və əsassız 
saymışdır. Fuad Köprülü «Türk xalq ədəbiyyatı ensiklopediya-
sı – Abdal maddəsi». (1935), «Ədəbiyyat araşdırmaları» (1989), 
«İslam ensiklopediyası» (İstanbul, 1998. səh 59-67) kitablarında 
göstərir ki, «Abdal – dünyəvi bağlılıqdan kənarda duraraq, özü-
nü Allah yoluna həsr edən və «Ricalül-qeyb»  deyə, adlandırılan 
Övliya zümrəsi içində yeri olan Sufi və ya Ərənlər haqqında işlə-
dilir. O, Abdalları sufiliyin mərtəbə silsiləsindəki dərəcələrindən 
ən yüksəyi kimi göstərir və qeyd edir ki, ən çox yayılmış qənaətə 
görə, «40 olan Abdal» Övliya mərtəbə silsiləsində sonuncu, 5-ci 
dərəcəni təşkil edir ki, bu da silsilənin zirvəsindədir. F.Köprü-
lü, habelə, xalq arasında «Qırxlar» sözünün «Abdallar» məna-
sında işlədildiyini («Qırxlar piri» isə «Abdallar piri»), «fütüvvət 
ərbabı» (fəta – igid, ərən; fütüvvət – igidlik, ərənlik deməkdir, 
«ərənlər birliyi», sufi, təsəvvüf icması mənasındadır) arasında 
Abdalların olduğunu və Osmanlıların meydana çıxması dövrün-
dəki müharibələrdə əhəmiyyətli rol oynadıqlarını göstərmişdir.   

Əhmədağa Əhmədovun «İslam təlimi» (Bakı - 2001. s.251) 
kitabında göstərilir: «Abdal – neçə nəfər möminlərdir ki, yer və 
asiman onların vücudu ilə bərqərar olur, onlar İmami Zəman 
Əleyhissəlam yavərlərindəndir ki, biri dünyadan gedəndə, onun 
yerinə bir nəfər dünyaya gəlib, onu əvəz edir».

Bəzi İslam alimləri Abdalların – «Ricalül-qeyb»in ildə 1 
dəfə və ayda 1 dəfə yığışaraq, dünyanın ilahi-mənəvi nizamı 
barədə məsləhətləşmələr apardıqlarını, onların qərarverici orqa-
nının «Divan», icra edici orqanının da «Gizlin Ordu» (Allahın 
qeyb ordusu) olduğunu da irəli sürmüşlər. Məşhur türk səyya-
hı Övliya Çələbi  məşhur «Səyahətnamə»sində Suriyada Şam 
şəhərində «Cami Üməyyə»nin sol küncündə Hz.İsa məqamına 
yaxın bir Xızır məqamının olduğunu, oranın «Ricalül-qeyb»in 

toplandığı yer kimi tanındığını  bildirmişdir. Həmçinin, digər 
İslam alimi Əbdüləziz əd - Dəbbağ isə «İbriz» adlı əsərində bu 
Vəlilərin ildə 1 dəfə Hira mağarasında (Məkkənin 6 kilometrli-
yindəki Nur dağında yerləşən, Məhəmməd Peyğəmbərin inzi-
vaya – tənhalığa çəkildiyi, «Qurani Kərim»in ilk dəfə 26 və ya 
27 Ramazan 610-cu il tarixlərindən birində ona Allah tərəfindən 
Cəbrail vasitəsilə ilk vəhyin verildiyi bilinən mağara) toplan-
dığını, onların «Divan» adlı hökumətinin də olduğunun qeyd 
etmişdir. Bu barədə çoxsaylı İslam alimlərinin və sufi mütəfək-
kirlərinin fərqli baxışları vardır.  

Yuxarıda şərh edilənlərə əsasən, bəzi mənbələrdə Abdal – 
«Ricalül-qeyb» («Qeyb ərənləri») iyerarxiyasında olan müqəd-
dəslərin bir növü – mərhələsi (40 Abdal) kimi qeyd olunsa 
da, əksər mənbələrdə həmin iyerarxiyaya mənsub olan bütün 
müqəddəs şəxslərin ümumi adı kimi qəbul olunmuşdur. Abdal 
sözü İslam dini arealında meydana çıxdığı ilk vaxtlarda «abid» 
və «zahid»lərlə birlikdə çox nüfuzlu İslam «mühəddisləri» (hə-
disçiləri) və fəqihləri (hüquqşünasları) üçün də istifadə olunmuş-
dur. «Abdallıq» mərtəbəsinə yüksəlmiş adam – həqiqətin mütləq 
və birbaşa biliklərinə yiyələnmişdir. Abdallar – xalqın içində hər 
zaman yaşadıqlarına inanılan dövrün ən saleh müsəlmanlarıdır. 
Abdal olan mübarək zatlar yer üzündə davamlı olaraq mövcud 
olurlar. Abdallıq Allahın müsəlmanlara etdiyi kəramətindən bi-
ridir. «Abdal» təsəvvüfdə «übudiyyət (Allaha kölə, qul olmaq), 
zühd (dünyadan və maddi nemətlərdən, mənfəətlərdən imtina), 
riyazət (tərbiyə, islah, məşq, təlim, nəfsi tərbiyə etmək), inziva 
(maddi dünya ilə əlaqəni kəsmək), qəlb təmizliyi, vəlilik» kimi 
mənəvi ideallar daşımışdır. Əski mətnlərdə, Abdallar – «əsl hə-
dəfə, məqsədə çatmaq üçün iştirak edəcəkləri yarışa (qiyamət 
günü ilahi imtahana) bu gündən çalışaraq (məşq edərək), hazır-
laşan adamlar» kimi təsvir edilmişdir.  

Təsəvvüf ədəbiyyatında Abdal – maddi dünya ilə əlaqəsini 
kəsərək, özünü Tanrıya həsr etmiş, xalq tərəfindən bilinməyən, 
tanınmayan və «Ricalül-qeyb» adı verilən Haqqa qovuşmuş in-
sanların hamısı (bəzi mənbələrdə isə ən yüksək dərəcəsi) üçün 
işlədilən ən yüksək sufi məqamıdır. Təsəvvüfçülər antik fəlsəfə 
və mifoloji mənbələrdən də faydalanaraq, Abdalların kainatın 
kosmik proseslərində təsirli olduqları konsepsiyasını irəli sür-
müşlər. Onlara görə, özlərinə metafizik qüdrət verilən Abdallar, 
bəzi müstəsna şəxslər istisna olmaqla, heç kimə görünməz, za-
man və məkan sərhədlərini aşaraq, istədikləri anda, istədikləri 
yerdə ola bilərlər. Abdallar, Allahın ən çox sevdiyi qullardan 
olub, vəfat etdikdə və ya başqa yerə getdikdə, bir-birilərinin ye-
rinə keçə bildiklərinə və ya eyni biçim və görünüşdəki birini, 
başqa bir Vəlini «bədəl» (əvəz) olaraq yerinə qoyaraq, istədik-
ləri yerə gedə bilmək, istədikləri yerdə ola bilmək (Tayyi-zaman 
və Tayyi-məkan olmaq) gücünə – ilahi kəramətə sahib olduğu-
na və çox olduqlarına görə cəm halda «Abdal» adlandırıldıq-
larına inanılır. Abdal adı da «bədəl» – «əvəz» qismində məhz 
bunu ehtiva edir. İnanca görə, vəfat edən Abdalın yerinə yenisi 
 gəldiyindən, həmişə sayları sabit qalır.  İslam təsəvvüfündə Ab-
dal – dünyanın nizamını qoruduqlarına inanılan Vəli qrupu ol-
maqla, ən üst mənəvi dərəcəyə çatmış, müsəlmanların yaxşılıq 
və salamatlığı üçün bəzi hadisələrə xeyirli istiqamət verə bilmək 
gücünə Allah tərəfindən iqtidar verilmiş şəxs deməkdir. Bu sə-
bəbdən, Abdallar sevgilərinə ehtiyac duyulan, hər hansı forma-
da təsir edilməyə məruz qalmalarından çəkinilməli olan şəxslər 
olmuşlar. Onlar əməlləri ilə dünyəvi işləri «idarə etməyinə, is-
tiqamətini dəyişdirməyinə» inanılan şəxslərdir. Gizli, metafizik 
gücləri olan və sehr gücünə sahib olan Abdalın vəzifələri sıra-
sında – bol yağış yağdırmaq, bərəkətin artması, zalımların cə-
zalandırılması, müharibələri udmaq, qələbə qazandırmaq, təbii 

fəlakətləri, xəstəlikləri, bədbəxt hadisələri, bəlaları uzaqlaşdır-
maq, onların qarşısını almaq, hətta ölümlərindən sonra da insan-
ların yuxularına gələrək, onlara nəsihət vermək, yol göstərmək, 
xoş günlər və ya bəlalar barədə xəbərdarlıq vermək, onların qar-
şısının alınması üçün məsləhət vermək də vardır ki, onlar Allah-
dan nə istəsələr qəbul olunar. Həmçinin, Abdallar dünyaya, dün-
ya nemətlərinə əhəmiyyət verməyən, onları müvəqqəti sayan, 
bundan qafil (xəbərsiz) insanları Allah yolunda xəbərdar etmək 
üçün özlərini mükəlləf bilən nüfuzlu din adamlarıdır. İnanca 
görə, onların yuxuda görülməsi, hər bir halda, gözəl taledən, 
xoş gələcəkdən xəbər verir. Abdallar güclərinə görə, yuxarıda 
sadalanmış müxtəlif qruplara ayrılırlar: Qütb, İmamən, Əvtad, 
Əfrad, Büdəla, Nücəba, Nüqəba və sair. 

Cəmiyyətə aid bir şəxsiyyət olaraq Abdal – zəif, əzilmiş və 
təzyiq altında olanlara yardım əlini uzadan, cəmiyyət içində əx-
laqsızlara qarşı mübarizə aparan bir avtoritetdir, nüfuz sahibidir. 
Abdalların əxlaqı və mənəvi şəxsiyyətləri ilə bağlı  formalaşan 
təsəvvürlər, həqiqətdə hər bir müsəlmanda olması vacib 
 vəzifələrdəndir. «Bir loxma – bir arxalıq» düşüncəsi ilə yaşayan 
Abdallar möhtacların yardımına qaçarlar. Yaradana olan eşqin 
səsindən başqa heç nə tanımayan Abdallar insanlara «dünyanın 
ayağa ilişən daşdan başqa bir şey olmadığı»nı anladarlar.  

Sufizmdə Abdallıq bir doktrina kimi təsəvvüfün əsasıdır, 
təsəvvüf onun üzərində və əsasında yaranmışdır. Təsəvvüf isə 
şəriət, təriqət, mərifət və həqiqət qatlarının zahiri təcəllasını 
ifadə edən bir anlayışdır. Abdallığı – həqiqi sufi dərvişliyi di-
gər «rövzəxana»lardan ayıran da elə budur. Həqiqi dərvişlik bir 
yaşam tərzidir və eşq ilə ağlın, ruhla bədənin, təfəkkürlə şəxsi 
həyatın, hal ilə qalın münaqişəsiz bir vəhdətdə də olduğu qənaə-
tinə gətirərək, «kamil insan» formulunu təqdim edir. Abdal, bu 
baxımdan, hikmət, fəzilət və kəramət verilmiş, fövqəltəbii gücə, 

qabiliyyətlərə sahib olduqları qəbul edilən müqəddəs şəxslər, 
mənəvi baxımdan yüksək məqama yetmiş insan olmaqla, elə, 
kamil insanın özüdür. Həyat tərzi olaraq Türk təsəvvüfündə olan 
Abdal – hər şeyi qeybdən bilən, olacağı görən, ozan adamlar, 
saqqallı, sarıqlı və başqa aksessuarları olan sufilərdir. Bu baxım-
dan, Abdal, əlində qopuz, insanları xeyirxah əməllərə çağıran, 
qeybdən xəbərlər verən, saqqallı, xalq atası, Dədə ozan – Dədə 
Qorqudun özüdür. Abdal, hazırda da, Türk təsəvvüfünün daha 
radikal formalarında rast gəlinən ən üst mənəvi mərtəbənin bir 
adıdır, «Dərviş», «Dədə» və «Baba» anlayışları da həmin anla-
yışın üzərində pərvəriş tapmışdır.              

Əslində Abdal kəlməsinin «Ricalül-qeyb» iyerarxiyasın-
da ifadə etdiyi mənadan kənar bir çox mənaları da olmuşdur. 
Abdallıq, öz-özlüyündə bir-birindən fərqli bəzi sosial qrupla-
rın bu adla tanınması səbəbindən bəzən qarışdırılmışdır ki, bu 
barədə yazının sonrakı mərhələlərində ətraflı izah veriləcəkdir. 
Bu gün də Türkiyədə geniş yayılmış «Ələvi»lərdə Abdallıq 
 mədəniyyətinin olması, Anadoluda Abdal adının daha çox Ələ-
vilərdə qoyulması və həmin Abdalların daha çox köçəri həyat 
tərzi keçirmələri çalğıçı, türkü və masal söyləmələri, Koroğlu 
dastanlarını söyləməkdə mahir olmaları, özlərinə «Ələvi» deyən 
bu insanların «Əhli-Beyt»in qulları olduqlarını söyləmələri, 
Məhərrəm ayında Kərbala şəhidlərinə yas tutmaları, dünyanın 
bir çox dövlətlərində Abdal tayfalarının yaşaması, Abdalların 
özlərinin gizli ünsiyyət vasitəsi – dillərinin olması və sair çox-
saylı kəramət, fəzilət, hikmət, möcüzə sahibi olmalarına dair 
faktlar, doğrudan da, bu sözün çox qədim tarixi köklərinin ol-
duğunu göstərir.   

«Abdal»lıq böyük sufi cərəyanı olmaqla, hazırda da bir çox 
İslam ölkələrində dini – mistik təriqət kimi mövcuddur. 

7) «Abdallar» icma kimi –  Anadolu Abdalları
 
Yuxarıda qeyd etdiyimiz kimi, Abdal adlı tayfa və zümrələr 

dünyanın bir çox ölkələrində (xalqlarının tərkibində) yaşasa-
lar da, onlar məhz Anadolu ərazisində həm bir təsəvvüf – sufi 
cərəyanlarının nümayəndələri, həm də qədim türk tayfaları kimi 
özünəməxsus sintez yaratmışlar. Onlar, demək olar ki, hər iki 
cəhətlərinə – etnik və dini-sufi tərəfləri baxımından, vahid Ab-
dal adını layiqli şəkildə yaşatdıqlarından və hər hansı əlamətə 
görə fərqləndirilmələri,  ayrılmaları mümkün olmadığından, ide-
al bütövlük yaratdıqlarından, onları bu tədqiqat yazımda ayrıca 
– «Anadolu Abdalları» qismində qələmə almağı zəruri hesab 
edirəm. Bu, həm də Abdalların dünyəvi həyat – yaşam tərzlə-
ri, məişətləri, fəaliyyətlərinin tədqiqi baxımından, çox maraqlı-
dır. Bu mənada, Allahın sevimli qulu (Vəlisi), çoxsaylı kəramət 
(möcüzələr) sahibi, bir sözlə, «Qeyb Ərəni» olan, yuxarıda şərh 
etdiyimiz  Abdaldan, şərti olaraq fərqləndirilən, «Abdallar» adla-
nan qrup halında tayfa kimi yaşayan, həyatlarını Allaha ibadətdə 
keçirən, eyni zamanda, dünyəvi həyatları da özünəməxsus olan 
«Anadolu Abdalları»nın həyat tərzi də diqqətçəkicidir. Osmanlı 
dövrünün rəsmi mənbələrinə əsaslanaraq, Anadolunun türkləş-
məsində və islamlaşmasında kolonizator olmuş  türk dərvişlə-
rinin və onların qurduqları təkkə-zafiyələrin rolunu araşdıran 
Ömər Lütfi Barkan haqlı olaraq yazır: «Onlar yeni dünyaya, yəni 
digər bir Amerikaya gəlib, yerləşən xalq yığınları içindən yetiş-
miş təmsilçi şəxsiyyətlərdir və bununla, onları son zamanın dər-
vişlərindən (yəni musiqiçi və sair) diqqətlə ayırmaq lazım gəlir».

Tədqiqat əsərlərində Türkiyə (Osmanlı) ərazisində yaşamış 
Abdallar üç əsas qrupa ayrılırlar: 

1) fütüvvətçi (təsəvvüfçü ərənlər birliyi) dərviş Abdallar;
2) qoyun, dəvə bəsləyib, kənd təsərrüfatı işləri ilə məşğul 

olan Abdallar;
3) musiqi ilə məşğul olan Abdallar. 
Fütüvvətçi Abdallar – yəni, sufi, təsəvvüf, dini-ürfani cərə-

yanlarının nümayəndələri olan Abdallardır. Bəzi Türk mənbələ-
rinə görə, Abdallar İslam dini ilə Türklərin şamanizminin sinte-
zidir. Göy Tanrı ilə mənəvi əlaqə qura bilən Qam xarakteri İslam 
dini ilə birlikdə yerini Abdallara vermişdir. Abdal Türk təsəvvü-
fünün ən üst mənəvi mərtəbəsinin adıdır, onlara bəzi dövrlərdə 
Dərviş və ya Baba da deyilmişdir. Abdallıq mərtəbəsinə çatmış 
adam Allahdan başqa dünyadakı bütün maddi və mənəvi hər 
şeydən imtina edib, həqiqətə çatmışdır. Türk mənbələrində də 
Abdallar İslam dininə təmənnasız xidmət edən müqəddəs insan-
lar kimi xatırlanır. 

Bəzi Abdal təriqətlərində Abdal adı «Mövləvi Abdalı», 
«Bəktaşi Abdalı», «Qələndəri Abdalı» və sair kimi «Vəli» 
 mənasında işlənilmişdir. Həmin tədqiqatçıların bəziləri, yanlış 
olaraq, Abdallığı Məlamiliyin bir qolu və Bəktaşiliyin bir dərə-
cəsi, yaxud onların «Hənəfi» məzhəbində olan sufilər olduqla-
rını göstərirlər. Halbuki, əvvəllər də göstərdiyimiz kimi, bütün 
bu təsəvvüf – sufi cərəyanları, təriqətlərinin hamısı Abdallıq 
doktrinasından doğmuş və onun təzahür formalarıdır, onların 
hamısının kökündə və mahiyyətində Abdal nəzəriyyəsi dayanır.

Hələ Osmanlılardan əvvəl Xorasandan Balkanlara gedib, 
orada İslamın yayılmasında böyük işlər görmüş məşhur Ab-
dallardan biri, əsl adı Məhəmməd Buxari olan Sarı Saltuq ol-
muşdur. Yeri gəlmişkən, onu da qeyd edim ki, anam Məsimo-
va (Hüseynova) Firəngiz Budaq qızı da Göyçənin Basarkeçər 
 rayonunun Daşkənd kəndindən idi, onların nəsli «Sarı Saltuq 

Ocağı»nın törəmələri sayılırdı, hazırda da onların «Ocağı» – 
«Sarı Saltuq Ocağı» adlanır. Sarı Saltuq, Xorasandan Əhməd 
Yasəvi tərəfindən 700 nəfərlik ərlərlə birlikdə Hacı Bəktaşa yar-
dıma göndərilmişdi. 1079-cu ildəki Malazgirt savaşından sonra 
Anadoluya başlayan Türkmən köçündə Abdallar – Babalar da 
onlarla birlikdə həmin torpaqlarda məskən salmışdılar. 

Abdallarla bağlı daha çox və ciddi araşdırma aparan Fuad 
Köprülü, «Abdal»  sözünün XII yüzillikdə, əsasən, dərviş anla-
mında işləndiyini göstərir. XII əsrdə Anadoluda «Abdal» deyimi 
müxtəlif təriqətlərdə, ümumiyyətlə dərviş zümrələrinin ümumi 
adı olmuşdur. Fuad Köprülü, həmçinin Abdalların 1240-cı ildə 
Səlcuqlar dövlətində Anadoluda Babai üsyanını qaldırdıqlarını, 
onların çoxunun Qələndərilərdən, bir qisminin də Heydərilər və 
Yəsəvilərdən ibarət bir zümrə olduğunu, Moğolların 1243-cü 
ildə məhz bu çaxnaşmalardan istifadə edərək, Səlcuqları məğ-
lub etdiyini irəli sürmüşdür. 

Söyüd-Biləcik Bəyliyində meydana gələn Osmanlı Bəy-
liyində Abdallar (Ədəbalı, Geyikli Baba) Osmanlı Bəylərinə 
(Osman Qazi, Orxan Qazi) yaxın olan adamlar idi və dövlətin 
idarə edilməsində təsirləri böyük idi. Osmanlının ilkin dövrlə-
rində Abdallar Qərbi Anadolu və Balkanlardakı xristian əhali-
nin islamlaşmasında böyük rol oynamışlar. Osmanlı Dövlətinin 
yaradılmasında Anadolu və Rumeli bölgələrində, İslamiyyətin 
və Türk hakimiyyətinin yayılması üçün könüllü olaraq çalışan, 
kənd-kənd, oba-oba gəzən dərvişlərə «Abdalani-Rum» (Rum 
Abdalları) deyilirdi. Adı çəkilən Abdallar təkcə Rum Abdalları 
adı ilə deyil, həm də Xorasan Ərənləri kimi də tanınırdı və öz 
dini və döyüşkən ruhları ilə seçilirdilər. Bəzi Bəktaşi ənənələrin-
də (Şah, Pir, Matəm Ayı və s. kimi) Abdal inanclarını xatırladan 
bir sıra motivlər və əlamətlər görmək mümkündür. 

Ümumilikdə, XII-XIV əsrlərdə Abdal – Anadoluda, «Vəli, 
Sofu-Sufi, Dərviş» mənalarında işlədilmişdir. Abdal sözü ədə-
biyyatda «Dərviş» sözü ilə də eyni mənada işlənilmiş, batini 
inanclara bağlı xalq şairlərinin təxəllüsü olmuşdur. F.Köprülü-
yə görə, Abdal anlayışı XII əsrdən sonra Türklər arasında bir 
məna dəyişikliyinə uğrayaraq, «Məlamətiyyə əsaslarından do-
ğan Qələndəriyyə zümrəsi ilə bənzər sair zümrələrə mənsub 
dərvişləri ifadə etməyə başlamışdır». F.Köprülüyə görə, Abdal 
sözü daha çox Türklər arasında yayılmış, bu adı daşıyan dərviş 
zümrələr Anadolunun fəthində mühüm rol oynamışlar. 

XIII əsrdə Anadoluda sayları artan və tarixi mənbələrdə Ab-
dalani-Rum (Rum, yəni Anadolu Abdalları) kimi tanınan züm-
rə bölgələrə yayılmışdır.  Batini inanclara bağlı bir konsepsiya 
formasında Rum Abdalları sonradan, daha çox «Bəktaşilik» 
formasında təzahür etmişdir. Abdallar, dünyagörüşləri, yaşayış 
xüsusiyyətləri və müharibələrdə etdikləri qəhrəmanlıqları ilə də 
xalqın sevgi və hörmətini qazanmışdılar. 

Türk mənbələrinə əsasən, Anadolu Türkləri arasında Abdal 
sözü Səfəvilərə (o cümlədən İrana) nisbətən daha çox yayılmış 
və XIV əsrdən isə «Abdal» ləqəbli dərvişlərin sayı çoxalmış-
dır. Əslində Abdallıq nəzəriyyəsi əsasında yaranmış Bəktaşilik 
XVII əsrdən başlayaraq, bir çox «Rafizi» zümrələri ilə birlikdə 
«Abdalları» da əhatə etmişdir. XVIII əsrdə Bəktaşi Abdalla-
rı termini geniş yayılmış, «Bəktaşi» və «Abdal» sözləri eyni-
hüquqlu anlayışlar kimi işlənilmiş, XVII və XVIII əsrlərdə bəzi 
qrup Abdallar isə Bəktaşilikdən kənar, kəndlərdə yaşayan hete-
redoks Ələvi zümrələri ilə birləşmişdir. 

XIV əsrdə isə Abdal anlayışı Anadoluda müxtəlif sufi tə-
riqətlərinin, o cümlədən «İşıqlar» deyilən dərviş zümrələrinin 
ümumi adı olmuşdur. Bəzən, Abdallardan bəhs edildikdə «İşıq» 

sözü də istifadə edilmişdir ki, «Aşıq» sözünün həmin sözdən 
yaranmasını irəli sürənlər də vardır. Belə ki, «İşıq» – «Aşiq» kə-
liməsinin başqa forması kimi də qəbul olunur. Türkiyənin Bursa 
vilayətində «İşıqlar» deyilən yer adı da vardır. Həmin yer, orada 
bəzi Vəlilərin olması və ya öldükdə, məzarlarının orada olma-
sına görə belə adlanmışdır. Onların ilahidən «vergili» olması 
və müxtəlif möcüzə göstərmələri, öncəgörmələri, baş verən ha-
disələrin onlara əvvəlcədən və ya uzaq məsafədən məlum olma-
sı və sair səbəblərdən xalq onları müqəddəs saymış, eyni vaxtda 
iki ayrı yerdə görülə bilmək üçün öz yerinə bir başqa vücudu 
«bədəl» (əvəz) göstərə bilən Ərlər olmuş, Allaha qovuşmaq yo-
lunda bəlli mərhələyə yüksəlmişlər. Tanınmış türk tədqiqatçısı 
Fuad Köprülü «Türk Xalq Ədəbiyyatı Ensiklopediyası»nın Ab-
dal maddəsində, XV əsrdən bəri Türkiyədə yaşayan «Abdal»  
ləqəbli şeyxlər ilə Abdallar, yaxud  İşıqlar adı verilən dərviş 
zümrələrini gəzərgi zümrələr kimi təsvir etmişdir. F.Köprülüyə 
görə, onlar eyni əqidəyə, ayin və ərkana malik müfrit (ifrat) Şiə 
və Ələvi heteredoks (təriqətçi) bir zümrə idi. F.Köprülü, bütün 
Abdalların eyni şəkildə olmayan yaşam tərzinə malik olduqla-
rını və bəzi Abdal zümrələrinin mücərrəd qalmaq prinsipindən 
ayrılaraq, başqa Qızılbaş zümrələri kimi Türkiyənin müxtəlif 
ərazilərində yaşayış məntəqələri salıb, yerləşməsi ehtimalını 
irəli sürür.

XIV və XV əsrlərdə Anadoluda «Abdal» adı altında batini 
inancları daşıyan bəzi «dərviş cəmiyyətləri» meydana çıxmış-
dır. Onlara Rum Abdalları deyilmiş, həmin əsrdə Abdal Musa, 
Qayğısız Abdal, Pir Sultan Abdal, Abdal Vəli kimi şair dərvişlər 
də özlərinə «Abdal» təxəllüsü götürmüşlər. Abdallar, həmçinin 
Abdallıq doktrinasının qollarından biri olan Ələvi adı ilə tanın-
mışlar. Bunlardan Qayğısız Abdal kimi Abdal ləqəbini daşıyan 



MİSKİN ABDAL – QEYB ƏRƏNİ, TƏSƏVVÜF PİRİ 

177

bir çox dəyərli şair yetişmişdir. Qayğısız Abdal yaxın zamanla-
ra qədər Abdallıq konsepsiyasının digər qanadı olan Bəktaşilər 
arasında oxunan bir şeirdə Rum Abdallarından və piri Abdal 
Musadan bəhs etmişdir. 

XV əsrdə Türkiyədə Abdallıq dokrinası əsasında yaranmış 
yeni cərəyan olan «Bəktaşilik» Abdallığın əsas prinsiplərinə 
söykənərək, inanc, davranış və ərkan baxımından, eyni təməl-
lər üzərində, lakin qismən də olsa, yeniliklər də yaratmağa nail 
olmuş və ayrıca cərəyana çevrilərək, Abdallığı «Bəktaşilik» 
adında yaşatmışdır. Bəktaşiləşməmiş, yəni o adı qəbul etməmiş 
Abdallar özlərini «Seyid Qazi Yetimləri» adlandırırdılar. Fuad 
Köprülüyə görə, Anadolu Abdalları (Abdalani Rum) «Babai-
lik» cərəyanının (Abdal doktrinasının yeni qolu) daha sonrakı 
forması, təzahüründən, yəni Bəktaşilikdən başqa bir şey deyil-
di. F.Köprülü onları – «Saqqal və bığları təraş edilmiş, həmin 
dövrün İslam anlayışına uymayan, özəl bayraq açan, küdum, 
buynuz, davul, nəqqar və qopuz çalaraq, cəm halda gəzərək, 
özlərinə tərəfdar toplayaraq çoxalan insanlar» adlandırırdı. 
Abdallar öz böyüklərinə «Dədə» deyirdilər. Göründüyü kimi, 
Abdallar adı ilə tanınan bu zümrələr, getdikcə, İslamın təməl 
prinsiplərindən uzaqlaşmaqla, fiziki görkəmlərində də bu adət-
ənənələrə qarşı çıxaraq, «bidətçi» formasını almış, əslində, ad-
larında, guya, «Abdal» adını daşısalar da, Abdallıq prinsiplərinə 
aid olmayan qruplar halına gəlmiş, mahiyyətləri və əməllərində 
Abdallıq qaydalarına qətiyyən uyuşmayan yolu tutmuşdular. 
Bu baxımdan, yuxarıda istinad etdiyimiz, tədqiqatçı alim Ömər 
Lütfi Barkanın əsl Abdallar barədə dediyi: «Onlar yeni dünyaya, 
yəni digər bir Amerikaya gəlib, yerləşən xalq yığınları içindən 
yetişmiş təmsilçi şəxsiyyətlərdir və bununla, onları son zamanın 
dərvişlərindən (yəni musiqiçi və sair) diqqətlə ayırmaq lazım 

gəlir»  – sözləri yerinə düşür.
XV əsrdən etibarən «Qızılbaş, Bəktaşı, Taxtaçı, Qələndəri, 

Hürufi, İşıq, Heydəri, Babai» deyə, adlandırılan yarıköçəri türk-
mən tayfalarına XIX əsrdən etibarən, Anadoluda «Ələvi» adlan-
dırılan Abdallar da daxil edilmişdir. «Abdallıq» nəzəriyyəsindən 
pöhrə verən təsəvvüf cərəyanlarının çoxaldığı həmin dövr lərdə 
Türkiyədə Abdal sözü, «İşıq» və «Torlaq» kimi, əsasən, «Dərviş» 
mənasında da işlədilirdi. Lakin qeyd etmək lazımdır ki, Yaxın və 
Orta Şərqdə yalnız sufi təriqətlərinin nümayəndələrinə «Dərviş» 
deyilirdi. Ürfani bir termin olaraq, «Dərviş» sözünün batini mə-
naları da vardır. Səlcuq Universitetinin (Konya) müəllimi Dr.M.
Çipan Mövləvi dərvişlər barəsindəki məqaləsində yazır: «Dər-
viş» sözü ibarət olduğu «dal, ra, vav, ye, sin» hərflərinin simvolik 
olaraq ifadə etdiyi «dünya, riya, varlıq, yalan və şəhvət»dən özü-
nü uzaq tutan insan mənasındadır». Sadəcə, Allahın qulu, fəqi-
ri olan və Ondan başqasına ehtiyac duymayan, dünyanın min-
nəti altına girməyən və qənaətcil insanlar olan  Mövləvilər, ruhi 
 kamillikləri, fikri incəlik və təkamülləri, sənət qabiliyyətləri ilə 
birlikdə təmizlık və mənəvi zənginlikləri ilə də diqqətləri özlə-
rinə çəkmiş və ictimai həyatı  istiqamətləndirmişlər».

Lakin, «Abdal» sözü dərvişdən çox üstün mahiyyət, məz-
mun yükü, məna da daşıyırdı. «Dərviş» anlayışı Abdal konsep-
siyasından doğan, onun hansısa məzmun kəsimini ifadə edən bir 
anlayış idi, lakin o, Abdalın mahiyyətini tam əks etdirə bilməz-
di, sadəcə Abdal nəzəriyyəsini yayan tələbələrə – müridlərə ve-
rilən ad kimi tanınmışdı. Abdallar, həmçinin, Bizansla davamlı 
mübarizə aparan Osmanlı Bəyliyinə bir çox döyüşlərdə kömək 
etmişdilər. Bəzi müəlliflərin fikrincə, Abdallar, Osmanlı döv-
ründə Anadoluya gələn subay gənclərdən ibarət bir toplum idi. 

Bəzi tədqiqatçı alimlərin qənaətinə görə, ilk əvvəllər, Abdallar 
Anadoluya İslam dinini yaymağa, təsəvvüfü biçimləndirməyə 
gəlmiş «taxta qılınclı dərvişlər» idi.  Soy etibarı ilə Türkmən 
olan Abdallar özlərinə «divanə dərviş» deyilməsini xoşlamazlar. 
Onlar Türk həyat tərzi keçirən, saz, davul, zurna və başqa alət-
lərdə çalıb, oxuyan, türkcə danışan, eyni zamanda, müsəlman 
olan, təriqət etibarilə «Ələvi-Bəktaşi» olduqlarını (Anadolu Ab-
dalları) söyləyən Türk oymağıdır.

Anadoluya Şərqdən gəlmiş şeyx, şair, dərviş, mürşid, aşıq, 
Abdal və səyyahlar Türk dilində danışır, oxuyur və davamlı ola-
raq, olduqları bölgə əhalisini İslama çağırmışlar və haqlı olaraq 
özlərini müsəlman və Türk irqindən olanlar kimi ifadə edirlər. 
Abdallar, əsasən, oturaq həyat tərzi keçirən, bəzən də içərilərin-
də köçəri və ya tərəkəmə həyatı keçirən, sonrakı adlarıyla «Ələ-
vi-Qızılbaş» zümrələri kimi tarixdə yer almışlar. Anadolunun 
bəzi bölgələrində günümüzə qədər mövcudluğunu qoruyan bir 
sıra Abdal kəndləri, obaları vardır. 

XV əsrdən etibarən, Abdallar Osmanlı İmperiyasınında, get-
dikcə, tədricən təsir güclərini itirməyə başladılar. Səfəvilər döv-
lətinin yaranması ilə Səfəvilərin Abdal – təsəvvüf (sufi) ideologi-
yasına əsaslanması səbəbindən Abdalların Osmanlı ərazilərində 
«Səfəvilər» adı ilə təsirləri yayılmağa başladı. Həmin dövrdə 
Abdallar Qərbi Anadolu və Balkanlarda xristian əhalinin İslam-
laşmasında böyük rol oynamışdılar. Lakin Yavuz Sultan Səlim 
ilə Şah İsmayıl Xətai arasındakı soyuqluq, Osmanlı – Səfəvi mü-
haribələri Abdalların Səfəvilərə mənsub olması qəbul edilərək, 
onların Osmanlı torpaqlarında getdikcə təqib olunmasına və 
«aşağılanmasına» şərait yaratmış, «Abdal» adının əsl leksik və 
ürfani mənalarını «itirərək», aşağılanmış mənalar verilməsinə 

gətirib çıxarmışdır. Çaldıran döyüşündən sonra Osmanlılar tərə-
findən Sünni – Ortodoks münasibəti ortaya qoyulmuş və bu da 
«Qızılbaş –Səfəviyyə» (Şiə) müridləri olan Anadolu Abdalların-
dan da yan keçməmişdir. Bununla da, Abdal kəlməsi Osmanlı-
larda qəsdən aparılan təbliğat nəticəsində, getdikcə, əvvəlki nü-
fuzunu, «etibarını» azaltmağa başlamış və qismən «aşağılanmış» 
mənalarda işlədilmişdir. Halbuki, bu gün də Türkiyədə məşhur 
ata sözü kimi yayılmış «Abdala məlum olur» zərb-məsəli Ab-
dalların ən hikmətli zümrə kimi qəbul edildiyinin, bütün elmlərə 
vaqif olduğunun, başqalarının bilmədiklərini bilmək, sezmədik-
lərini sezmək qabiliyyətlərinin olduğunun dəlilidir.

 Abdal adı, göstərilən səbəblərdən Türkiyə ərazisində hə-
min dövrlərdə özünü başqa adla yaşatmaq məcburiyyətindən, 
«Usta» və sair adlar ilə əvəz olunmuş, həmçinin, Türkiyədə Ab-
dallar «Bəktaşilik», «Ələvilik», «Mövləvilik» və sair sufi cərə-
yanları adı altında fəaliyyət göstərməyə məcbur olmuşlar. 

Bu tarıxə söykənən səhvə görə, sonralar «Təbər» sözü ilə 
əvəzlənən Abdal sözü, hal-hazırda «Usta» termini ilə  yenilənmiş 
və bu günün Abdalları özlərini «Usta» deyə, təqdim edirlər. La-
kin, hər hansı bir sözün müxtəlif səbəblərdən şəkil dəyişdirməsi 
və ya sözə bilərəkdən başqa don geyindirilməsi nə olursa-ol-
sun, onun tarixi dəyərini kölgədə qoya bilməmişdir. Hər bir söz, 
ifadə yarandığı anda kəsb etdiyi məna çalarını sona qədər da-
şımaqda hökmlüdür, hələ əgər bu bir toponim, etnonim və ya 
etnotoponimdirsə.  Abdal deyə anılan insanlar – yaxşı niyyətli, 
bütün pislikləri bağışlayan, sahib olduqları hər şeyi başqalarıy-
la bölüşməyi bacaran, qəzavü-qədərə könüllü boyun əyən, iba-
dətlərində son dərəcə ixlas və sevgi, şəfqət, mərhəmət və həm 
də səmimimiyyəti hər şeydən öndə tutan insanlar – kəramət sa-
hibləri, həqiqəti qəlb gözüylə görən kəslərdir. Abdallar onların 

fövqəladə gücləri daşıdığına, ölümü ilə ruhunun başqasına keç-
diyinə inanan Şamanların yadigarıdır.    

Anadolunun Kırşehir, Yozqat, Kaman, Kəskin, Hacıbək-
taş, Avanos və Ortaköy bölgələrində getdikcə sayları çoxalan 
Abdallar, XIX əsrin sonlarında və XX əsrin əvvəllərində yenə 
də çətin dövrlər yaşamışlar. Osmanlı idarəçiliyinin zəifləməsi 
ilə özbaşınalıqdan faydalanan bəzi adamlar – «eşqiyalar» adı 
ilə meydana çıxan zümrələr İslami hökm, adət-ənənə, əxlaqi 
dəyərlərə etinasızlıq göstərərək, etik qaydalardan aşkar surətdə 
kənara çıxaraq, bölgələrdə yolkəsənliyə, quldurluğa başlamış, 
dinc və sakit bir həyata sahib olan Abdallar da bölgə xalqı ilə 
birlikdə onlardan çox zərər çəkmişlər. Abdallar, digər Türkmən 
tayfaları kimi namus və şərəflərinə çox bağlı olduqları üçün sa-
kit həyat tərzi keçirmək üçün özlərinə əminamanlıq, rahat yer 
axtarmışlar. Bu dövrdə Kırşehir mərkəzinə tabe olan Yağmurlu  
Qurdbeli  Yeniyapan kəndində yaşayan və Qaracaqurd tayfasın-
dan olan Hacı Sadıqoğullarından Yusuf Çavuş (Orbay) Kırşe-
hir bölgəsində sözü keçən bir Türkmən bəyi olmuşdur. Yusuf 
Çavuş Abdalları himayəsi altına almış, Yusuf Çavuşun qorxu-
sundan «eşqiyalar» da başda olmaqla Abdallara heç kim toxuna 
bilməmişdir. Yusuf Çavuş Abdalları Yağmurlu Böyük Oba kən-
dinin bitişik qüzeyinə düşən «Abdal Dərəsi» deyilən (hazırda da 
belə adlanır) yerə köçürərək, orada yerləşdirmişdir. Həmin dərə 
Samsun bölgəsində Ağquş laylalarından başlayıb, şimal-qərb 
istiqamətində uzanır. Həmin Abdallar, 1952-ci ildə xəzinə əra-
zisində torpaq almaq üçün kütləvi surətdə «Sevdiyin» deyilən 
yaylağa köçürülmüşlər. Abdallar həmin illərdə avtomobillərin 
çoxalması ilə nəqliyyat asanlaşdığından, uzaq bölgələrə toy 
idarə etməklə, daha çox qazanc əldə etmək üçün Kırşehir Bağ-
başı məhəlləsinə köçmüşlər. Onlardan məşhurları Haydar Usta, 

oğulları Topal Hasan Usta, yaxşı saz çalıb, bozlaq oxuyan Yusuf 
Ustadır ki, «Dəvəçioğulları» adlanırlar.  Məşhur musiqiçi Mu-
harrem Ertaşın atası, Neşet Ertaşın da babası olan zurnaçı Qara 
Ahmet də Dəvəçi tayfasındandır. Abidin Usta ilə Vəli Ustanın 
babaları məşhur Kamançı Vəli Ustadır. Bunların Yağmurlu kən-
dinə ilk gələnlər olduğu söylənilir.  

Abdal adı, Türk təsəvvüf ədəbiyyatında adların, bəzən əv-
vəlinə, bəzən isə sonuna əlavə edilərək şairin həmin doktrinaya 
– təriqətə mənsub olduğunu da göstərmişdir. Sufizm təriqətçiliyi 
tarixində Orta Asiya və Azərbaycanın digər ürfani bölgələrin-
də, Xorasanda və sair doğulub, sonradan Anadoluya köç etmiş 
və ya Anadoluda doğulmuş və orada «Abdal» təxəllüsü ilə ya-
zıb-yaratmış şairlər: Hüseyn Abdal (Türk mənbələrində ulu ba-
bam Miskin Abdal, həm də belə tanınır), Yaşıl Abdal, Muhiddin 
Abdal, Abdal Musa Sultan, Qayğısız Abdal, Pir Sultan Abdal, 
Güvənc Abdal, Qələndər Abdal, Təslim Abdal, Abdal Mehmed, 
Abdal Murad, Qumral Abdal, Qara Şəmsi Abdal, Heyrəti Abdal 
və sair məşhurlar vardır. Anadoluda Abdallardan, əsasən,  Abdal 
Musa məşhur olmuş, ona Abdal Musa Sultan da deyilmişdir. 
O, XIV əsr Türk ərənlərindən Əhməd Yasəvi və Hacı Bəktaşi 
Vəli davamçılarındandır. Anadoluya haradan gəldiyi dəqiq bi-
linmir, bəzi mənbələrə görə «40 Abdal» ilə birlikdə Buxaradan, 
bəzi mənbələrə görə isə Xorasan vilayətindən Cənubi Azərbay-
canın Xoy şəhərinə, oradan da Anadoluya gəlmişdir. Bursanın 
fəth edilməsində iştirak etdiyi və məşhur Geyikli Baba (geyik 
– maral) ilə qarşılıqlı kəramətlər (möcüzələr) göstərdiyi rəvayət 
edilir. Onun müridləri arasında Qayğısız Abdalın da olduğunu 
irəli sürürlər. Rəvayətə görə, maral (geyik) vücuduna girərək, 
Qayğısız Abdalı arxasınca gəzdirən və onu müridlərinin dəstə-
sinə qoşan Abdal Musaya Qayğısızın atası Təkə bəy hirslənmiş, 



MİSKİN ABDAL – QEYB ƏRƏNİ, TƏSƏVVÜF PİRİ 

183

onu odda yandırmaq istəmiş, amma Abdal Musa müridləri ilə 
birgə qorxmadan, odun içinə atılmış, alov onlara heç bir zərər 
toxundurmamış, sönmüşdür. Almalı bölgəsinin cənubunda onun 
adına bir zaviyə (kiçik təkkə) qurulmuş və o zaviyə Bəktaşi-
liyin önəmli mərkəzlərindən biri olmuşdur. Antalyanın Almalı 
ilçəsinə (rayonuna) tabe olan Təkkə (Təkə) kəndində XIV əsrdə 
qurulmuş Bəktasi təkkəsi olan Abdal Musa Təkkəsi, İstanbulda 
Davudpaşa və Qoca Mustafapaşa səmtləri arasındakı Həkimoğ-
lu Əli Paşa Külliyəsi içində qalan XVII əsrə aid Abdal Yaqub 
təkkəsi haqqında da xeyli məlumatlar vardır. 

Abdal mövzusu və təsəvvüf anlayışı kimi yüksək mənası, 
qeyd etdiyimiz kimi, Türk ədəbiyyatında özünəməxsus, görkəmli 
yer tutur. Böyük Türk sufi mütəfəkkirləri də məhz Abdallıq nəzə-
riyyəsinin nümayəndələri olmaqla, ədəbi yaradıcılıqlarında da bu 
mövzunu daha da inkişaf etdirmişlər. Anadolu türk təsəvvüf şair-
lərinin Abdal nəzəriyyəsi və onun daşıdığı yüksək məzmun, məna 
yükü ilə bağlı aşağıda bəzi şeir nümunələrini təqdim edirik.

Təsəvvüf ədəbiyyatının çox görkəmli nümayəndələrindən 
olan Yunis Əmrə yaradıcılığında təsəvvüf doktrinasını əsas 
 tutaraq özünə, təsəvvüfdə ən yüksək dərəcə sayılan «Miskin» 
adını qəbul edərək, «Miskin Yunis» təxəllüsü ilə şeirlər yazmış, 
digər ali təsəvvüf dərəcəsi olan Abdallıq mövzusuna geniş yer 
vermişdir.  Hər şeylə rahatlıq tapan, ağlı eşqinə qulluq edən dər-
vişin zikri Yunus Əmrə seirində belə səslənir: 

«Sular dibində mahi ilə, səhralarda ahu ilə,
Abdal olub, ya hu deyə, çağırayım Mövlam səni»;
 

«Nə varlığa sevinirəm, 
Nə yoxluğa deyinirəm,

Eşqin ilə ovunuram,
Mənə Səni gərək, Səni.

«Yeddilər»lə «Qırxlar»la, 
Ağ saqqallı Pirlərlə, 
Üzü balqır nurlarla, 
Bizə dərvişlər gəlir».

Digər böyük Sufi Mövlanə Cəmaləddin Rumi də əslində, bir 
Abdal idi və Abdallığın zirvə sayılan məziyyətləri barədə deyirdi: 

«Abdallığın binasını sorarsan,
Allah bir Məhəmməd – Əli Abdaldır.
Həqiqət elminin əslin sorarsan,
Cümlə ululardan ulu Abdaldır.

Məhəmməd Qırxlara bir xəyal gördü,
Ol xəyal nə imiş, əslinə ərdi.
Firdövsi-əladan içəri girdi,
Ötən bülbüllərin dili Abdaldır».

XV əsrdə yaşamış, hürufi batini inanclı şeirləriylə tanın-
mış Mühiddin Abdalın heca vəzni ilə yazılmış divanı da «Ab-
dalnamə» adlanır. 

Digər sufi mütəfəkkiri, Anadolu Abdallarından olan, bö-
yük kəramətləri ilə tarixdə məşhur olan Pir Sultan Abdal (1480-
1550) şeirində deyir: 

«Pir Sultanım der ki, 3-lər, 7-lər, 
40-lar da bu dəmdə hazır idilər».

Başqa türk şairlərinin şeirlərindən seçmələrə diqqət edək. 
Niyazi Misri şeirində: 

«Başı açıq, yalın ayaq rahi fəna Abdalıyız, 
Rəf edib, tən cübbəsin urvan olan anlar bizi.

Biz şol Abdalız, buraxdıq əynimizdən şalımız, 
Varlığından sıyrılıb, üryan olan anlar bizi». 

Necati şeirində: 

«Əhli işq oldu Necati, 
Olamaz ağla müti, 
Heç məczub olan Abdal idə mi,  
Xidməti pir Necati». 

Şeyx Qalib şeirində: 

«İşarəti dəqiqi aləmi əqvəldən birun, 
Məqaməti qəribi fikri əhli haldan birun, 
İmamən ilə Qövs Əqtab ilə Abdaldan birun,  
Xülasə, aləmi digərdə qeylü qaldan birun».

Qaracaoğlan şeirində:

«Dəli könül Abdal olmuş,
Gəzər Əlif, Əlif deyə».

Qayğısız Abdal şeirində:

«Rum Abdalları gələr, Əli – dost deyər,
Xirqə geyər, aba deyər, post deyər,
Xəstələrə, gələr, dərman istəyər,
Sağlar gələr pirim Abdal Musaya».

Qul Mustafa şeirində: 

«Nəyini sorarsan qərib halımın,
Çoxdan bəri yatır, xəstədir könül.
Alışmış qürbətə, keçmiş elindən,
Abdala qarışmış, posttadır könül».

Gövhəri şeirində:

«Varıb yaslanayım Hacı Bəktaşa,
Abdalın olayım çullar içində».

Heyrəti Abdal şerində:

«Buldular ol binişandan çox nişan Abdallar,
Laməkan elində tutdular məkan Abdallar. 
İçdilər Fəzli-İlahi çeşməsindən abi-Xızr, 
İtdilər kəsbi həyatı cavidan Abdallar. 
Öldülər ölməzdən əvvəl, oldular hayyı əbəd,
Verdilər can, buldular bir özgə can Abdallar».

Belə şeirlərin (mənzumələrin) sayı çox olsa da, biz onlardan 
bəzilərindən nümunələr gətirməklə kifayətlənirik.

Abdallar Türkiyədə hazırda Kırşəhər, Kəskin və Bolu, Zey-
tinköyü bölgələrində qrup halında yaşayırlar, saylarının cəmi 

30-40 min olduğu təxmin edilir. Həmçinin, Ankara, Adana, Adı-
yaman, Afyon, Aksaray, Afyon, Antalya, Aydın, Burdur, Çorum, 
Dənizli, Ərzurum, Əskişehir, Gaziantep, İsparta, İçel, Karaman, 
Kayseri, Kırıkkale, Konya, Malatya, Muş, Nevşehir, Sivas, To-
kat, Uşak və Yozgat vilayətlərində dağınıq şəkildə yaşayırlar. 
Habelə, İstanbulda Küçükbakkalköy, Tənəkə məhəlləsi, Quş-
təpə, Paris məhəlləsi kimi bəzi məhəllələr tarixi Abdal cəmiy-
yətlərinin yeni cəmiyyətlərlə çulğalaşdığı, qaynayıb-qarışdığı 
məkanlardır. Əksər Türk tədqiqatçılarının fikrincə, digər top-
lumlardan fərqli olaraq, Abdallar daha qürurlu və milli məsələ-
də çox həssasdırlar.  

Türk mənbələrinə əsasən, Abdallar – soy etibarilə türkmən-
dirlər, qədim Azərbaycan yurdlarından və Xorasandan Anadolu-
ya gəlmişlər. Erman Artun, Abdalların bəzi bölgələrdə «Abdal, 
Abdali, Avdal, Habdal, Gilaman, Qürbət, Guyəndə, Təbərci, 
Carcar» şəklində yayıldığını bildirir. Türkiyənin Sivas əyalə-
tində, neçə əsrlərdir ki, oturaq həyat tərzinə keçən Abdallara,  
həmçinin «Poşa» deyilir ki, bu da başlarına «poşi», deyilən ör-
tük bağladıqları üçün «puşililər» də deyilməsi ilə əlaqələndiri-
lir. Poşalarla bağlı tədqiqat əsərlərində «poşalar» dini inanc və 
dəyərələrə son dərəcə sadiq tayfa kimi göstərilmişdir. 

Prof. Dr. Əhməd Cəfəroğlu, 1946-cı ildə nəşr etdirdiyi 
məqaləsində  Türkiyənin Kırşehir vilayəti ətrafında yaşayan 
tayfaları sadalayarkən, Abdalların da adını çəkir və onları türk-
mən tayfaları olaraq göstərir, lakin fərqli fiziki görünüşə, vücu-
da (bədən quruluşuna) malik olduqlarını da vurğulayır: «Onlar 
bədən tipi etibarilə, uzun boylu və yerli Türklərə (Osmanlılara) 
nisbətən, əsmər (qaraşın) və qara (sürməli) gözlü olduqlarından 
yerli əhali (Türklər) onları «Qibti» olaraq qəbul etmişlər. Səl-
cuqlar imperiyası dövründə Moğollar tərəfindən talan edilmiş 

Anadolunun yenidən bərpası üçün digər tayfaların hər birində 
ayrı-ayrı rəhbərlər olduğu kimi, Abdalların başına da Hacı Bək-
taş Vəli gətirilmişdir». Rəfiq Özdək «Türkün qızıl kitabı»nda 
yazır: «Orta Asiyada Alpərənlər, Anadoluda «Babalar», «Ab-
dallar» və «Qazilər» vətənə xidmət edən ağıllı adamlar, rəhbər-
lər olmuşlar». 

Qırıqqalanın Kəsici rayonunuda yaşayan Abdallar Ələvi 
Abdalları olmaqla, dillərində çoxsaylı başqa sözlər olsa da, sırf 
Türk dilində danışırlar. Onların dilinə xalq arasında «Abdal–Tə-
bər» dili də deyirlər. Türkiyənin Dəlicə rayonunun Almalı kən-
dinin əvvəlki adı «Abdalınam» adlanmışdır. Abdallar Türkiyə-
nin Orta Anadolu, Çukurova, Güneydoğuda və digər yerlərində 
yayılmışdır. 

Qeyd edilməlidir ki, Türkiyədə Abdal sözü daşıdığı ürfani, 
dini məzmunundan tamamilə fərqli məna qazanmış peşə sahələ-
ri barəsində də işlədilir ki, bunu qətiyyən, təsəvvüf, sufizm, 
təriqətçilik ilə əlaqələndirmək mümkün deyildir. Qrup halında 
yaşayan həmin Abdalların məişətləri, adət-ənənələri barədə çox 
maraqlı məlumatlar vardır. Arxivdə olan Osmanlı sənədlərin-
də Anadolu Abdallarının ümumilikdə 6 cür sənət icra etdikləri 
 bildirilir: 

1) Fakçı Abdallar – bunlar tayfa üçün ov ovlayan Abdallar-
dır. Tayfa bəylərinə Şahin ve Doğan quşu ovlayarlar, bəylər ilə 
birlikdə ov mərasiminə açılış və rəbhərlik edərlər; 

2) Cıncıllı-Tencili Abdallar – zərgərlik işləri ilə məşğul olan 
Abdallar. Bunlar tayfanın zərgərləridir. Qızıl və gümüş metal-
larla zərgərlik işləri ilə məşğul olarlar;

3) Çulxaçı Abdallar – Türkmənlərin çadırları ilə geyim-bəzək 
əşyalarını hazırlayan Abdallar; 

4) Qürbət, Cəsis, Sələçi Abdallar – tayfada səbətçilik, 

 sandıqçılıq işləri ilə məşğul olan Abdallar; 
5) Yarıçı Abdallar – əkinçilik və kənd təsərrüfatı ilə məşğul 

olan Abdallar; 
6) Qıyqıdı Abdallar – saz, davul ve digər çalğı alətləri çalan 

Abdallar. Çalğıçı Abdallar musiqidən kənar başqa bir işlə məş-
ğul olan doğmalarına, yaxınlarına yaxşı gözlə baxmazlar. Hətta 
ona «yol pişkini, tel şaşqını, hal düşgünü» deyərlər. 

Vahidi adlı müəllifin 1522-ci ildə tamamladığı, Süleyma-
niyə Halət Əfəndi kitabxanasında saxlanılan «Hacei Cahan və 
Nəticeyi Can» (Cahanın xocası və ruhun aqibəti) adlı əsərində 
göstərilir ki, Rum Abdalları kürəklərində yalnız bir tənnurə, hə-
mişə yalınayaq və başı açıq gəzərlər; bellərində yun hörgü bir 
örtük, çiyinlərində «Əbu Müslüm nacağı» deyilən bir nacaq, əl-
lərində «Baba Şüca çomağı» deyilən bir çomaq ilə gəzirlər. Bel-
lərinə dolayıb, bağladıqları uzun və enli qumaş parçaya (quşaq-
da) taxta materialından, böyük və saplarına aşıq sümüyü asılmış 
bir sarı qaşıq və bir kəşkül də vardır. Bədənlərində müxtəlif döy-
mələr vardır. Təf (dəfə oxşayır, lakin dəfdən fərqli olaraq, metal 
dairənin kənarlarına səs çıxaran dairəvi disklər – zillər taxırlar), 
kudüm (qoşa nağara – Abdal nəzəriyyəsinin digər təzahürü olan 
Mövləvilərin 4 əsas çalğı alətlərindən biri), buynuz kimi musiqi 
alətləri çalaraq, gəzərlər.  

Anadoluda Abdalların cəm halda olduqları başlıca yer Seyid-
qazi təkkəsi idi. Həmin təkkəyə, getdikcə, ilahi bağlılığı olmayan 
və «dərviş» libası altında gün keçirən, təkkənin üstünlüklərindən 
istifadə edən yad ünsürlər də ayaq açdığından, Qanuni Sultan 
Süleyman, Səfəvi səfərindən qayıtdıqdan sonra (1556-1558), Se-
yidqazi dərgahanı belə «dərvişlərdən» təmizləmişdi.  

Müasir Türkiyədə yaşayan, özlərini Abdal adlandıran züm-
rələrin əsas məşğuliyyəti sayıla bilən müxtəlif iş sahələrini 

göstərmək olar. Abdal kişilər davul, zurna çalar; ələkçilik, sə-
bətçiliklə məşğul olar, müxtəlif əkinçilik alətləri – bel, oraq, 
dırmıq, nal və s. düzəldər, dəmirçilik və ya nalbəndlik edərlər. 
Əkinçiliklə o qədər məşğul olmasalar da, biçin və bağ-bostan 
fəslində işçi kimi çalışmaqla məişətlərini keçindirər, dolanarlar. 
Məhsul yığımı və taxıl biçini zamanı «Qırf» edər – tarlaların kə-
narında çalıb-oynamaqla əhalini əyləndirər, gedərkən də yerdə 
qalan taxılı xurcunlarına doldurar, apararlar. Beləliklə,  məhsul 
yığımı zamanı sıra ilə bütün tarlalara yan alar və bütün məh-
sullardan «qırf» yığarlar. Bir qisim Abdallar isə sünnətçilik, hə-
kimlik, gizli olaraq çöpçülük (üfürücülük) edərlər. Həkimliklə 
məşğul olan Abdallar dağlardan topladıqları otlardan cürbəcür 
dərmanlar hazırlayar və başağrısı, mədə və qarın ağrısı, müxtəlif 
dəri xəstəliklərinin müalicəsində istifadə etmək üçün kəndlilərə 
satarlar. Bundan başqa, Abdal həkimlər qulunc tutar, qan alar 
və s. xəstəlikləri də müalicə edərlər. Bəzi Abdallar ovçuluqla, 
bəziləri xırdavatçılıq və cambazlıqla (at alış-verişi), bəziləri isə 
qalayçılıqla məşğul olarlar. Ağdəniz bölgəsində ağac işləriylə 
məşğul olan Abdallar olduğu kimi, Ordu vilayətinin Gürgəntəpə 
və Ulubəy qəzasına tabe olan Dərbənd, Qıran Yağmur, Fındıq-
lı kəndləri ilə Giresunun Keşap, Əziz Abdal (hazırkı Pirəziz) 
 qəzaları ilə Bozat nahiyəsində kənd təsərrüfatı və əkinçilik işləri 
ilə məşğul olan Abdal Türkmən tayfaları vardır. Bu bölgədəki 
bir çox ailə iqtisadi səbəblərdən Sakarya, Bolunun Bakacak, 
Düzcənin Çilimli və Cüməovası bölgəsinə köçmüşlər.

Türkiyədə Abdal musiqiçiləri adı ilə məşhur olan musiqi-
çilərlə bağlı da bəzi məlumatları vermək yerinə düşərdi. Belə 
ki, «Abdal davulçuları» deyilən musiqiçilər əllərində davul, 
«zuma» çalaraq, özlərini dolandıran gəzərgi bir zümrə olmaq-
la, Kırşehirdə Abdallar adlı kəndin bütün əhalisini təşkil  edirlər. 

Abdal davulçıları əski Anadolu dərvişləri ilə qarışıq salınma-
malıdır. Anadolu Abdallarının əsas məkanı Kırşehir, Kəskin 
bölgəsi olmaqla, davul-zurnadan başqa, əsas etibarilə, bağlama 
da çalırlar. Onlar toy və dərnəklərə çalğıçı kimi qatılırlar. Toy-
larda, aydost, bozlaq, halay kimi xalq musiqisini çalıb-söyləyir-
lər. Anadolu Abdalları adlanan bu sənətkarlar xalq musiqisinin 
zəngin qaynaqlarıdır. Kəskinli Hacı Taşan, Kırşehirli Çəkic Alı, 
Kırşehirli Muharrem Ertaş ve oğlu Neşet Ertaş aydost, bozlaq 
ve halay havalarını çox gözəl çalıb-söyləyən ustalardır. Tür-
kiyənin güney Anadolu bölgələrində «Abdal havası» deyilən bir 
xalq oyunu vardır. Davul, zurna və ya sazla birlikdə çalğıçılıq, 
türküçülük (mahnı), davulçuluq ve hekayəçilik (dastançılıq) ilə 
keçinən Abdallar tərəfindən oynanılan məşhur bir oyundur. Bu 
oyun daha çox Türkiyənin Muğla və Fəthiyyə ilçələrində (rayon-
larında) məşhurdur. Kiprdə və Midilli adasında oğlan və qızlar 
tərəfindən oynanılan bir oyun növünün – zeybəyin adı «Abdal 
zeybəyi»dir ki, o , yunan dilində «Aptalikos Zeibeikikos» kimi 
tanınır. İzmirdə isə Abdal zeybəyinin bir versiyası olan Kordon 
zeybəyi məşhurdur.  

Türk musiqisində Abdal Ayağı – Bozlaq Ayağı deyilən 
musiqi növü də məşhurdur. «Bozlaq» kəlməsi – «bağırmaq, 
 çığırmaq, yüksək səslə hayqırmaq» mənalarına gələn «bozla-
maq» kəliməsindən yaranmışdır. Xalq musiqisində «Bozlaq» 
uzun havanın bir növüdür. Anadoluda, Kırşehir, Kəskin və Niğ-
dədə yaşayan Abdallar ilə, Güney Anadoluda Toros yaylaların-
da yaşayan Əfşarlar arasında çox yayılmış Bozlaqlar, bir adam 
(kişi) tərəfindən bir oktava səs gücündə söylənilir. Bozlaq ha-
valarını, Əfşarlardan çox Abdalların çalıb-söylədikləri bilinir. 
Ona görə də Bozlaq Ayağına «Abdal Ayağı» deyilir. Kırşehirli 
sənətçilər – Abdallar bozlaq havaları çalıb-söylədikləri zaman, 



Tofiq Məhəmməd oğlu Hüseynzadə

192

sazlarını Abdal ayağına kökləyirlər. 
XVII əsrin ortalarından etibarən, tarixə «Kadızadələr» 

adı ilə keçən və şəriət baxımından, kəskin yol tutan alimlərlə 
təsəvvüfçülər arasında bəzi diqqətçəkən mövzularda mübahisə 
başlamışdır. Təsəvvüfçülərin saz və musiqinin günah olmadı-
ğı fikrinə qarşı Kadızadələrin bunların günah və yoldan azmaq 
olduğuna dair verdiyi fitvalar Abdallara mənfi cəhətdən dərin 
təsir göstərmişdir. Osmanlı hakimiyyətində olanların da Kadı-
zadələrin tərəfini saxlaması, həmçinin I Şah İsmayıl Xətainin 
vəfatından sonra Səfəvilərdə də Abdalların əvvəlki üstünlükləri-
nin olmaması və get-gedə hakimiyyətdə mövqelərinin zəifləmə-
si, Abdallara təzyiqləri artırmışdır. Abdalların barəsində mənfi 
təbliğatlar, onları gözdən salmaq üçün yürüdülən siyasət Anado-
lu xalqı üzərində təsirini gücləndirmiş, bəzi bölgələrdə yaşayan 
xalq, saz çalan, mahnı, türkü söyləyən, şeir yazanları imansız 
və azmış adamlar kimi görməyə başlamış, bununla da «Abdal» 
adı da Osmanlılarda, getdikcə özünün daşıdığı təsəvvüf, sufi, 
müqəddəslik, övliyalıq məzmunlarını alt təbəqəyə keçirərək, 
qəsdən dəyişdirilərək, «aptal», yəni «sərsəri», «divanə» məna-
larında işlənilməyə başlanılmışdır. Bu barədə yuxarıda da qeyd 
etmişik. 

Halbuki, Türk ənənələrində Dədə Qorqud qopuzlu Vəli – 
Türk Ulularının atası sayılmaqda idi. Çünki əlində qopuz daşıyan 
kimsəyə Dədə Qorqud xətrinə hörmət edilirdi. O, bir dövlət və 
bütün Türk qövmlərinin ulusu idi. Həqiqi Abdallar Dədə Qorqud, 
Qopuz ənənəsinin Anadoludaki təmsilçiləridir. Xəzər arxasında-
kı Türkmən Baxşılarının at və dəvə arxasında gedərkən, qopuzla 
və dombura ilə qoşmalar düzüb, dastanlar söyləyərkən, çıxar-
dıqları o, təbii, özünəməxsus qırtlaq nəğmələri, səs titrəmələri 
Anadolu Abdallarında da müşahidə edilir. Türkmənistandakı 

Türkmən Baxşılarının, təbii olaraq qazandıqları səsi yerində tət-
biq etmə incəlikləri də Anadolu Abdalları ilə böyük bənzərlik ya-
radır. Bu bənzərliklər və vergilər də bizə Abdalların Qafqazdan 
– Azərbaycandan Orta Asiyaya, Orta Asiyadan və Qafqazdan isə 
Anadoluya köçlə gələn bir Türk cəmiyyəti olduğunu göstərir. 
Onlar qopuzunun sehirli nəğmələri ilə Türk adətlərini – törələ-
rini şeirsəl, mənzum bir dillə öyərək, xalqa güc verir, yol göstə-
rirdilər. Çünki Türklərdə şeirsəl sözcükləri telə ötürən qopuz 
Qafqaz, Orta Asiya və Anadolu sazlarının, məşhur və şanlı bir 
atası sayılmaqdadır. Bu ənənələrlə yetişən Xoca Əhməd Yasəvi 
də Türk dilini və mədəniyyətini qorumaq məqsədilə «Hikmət» 
adını verdiyi Türkcə şeirlər yazmış, Türklər arasında düşüncə, 
dil və inanc birliyinin qurulmasında önəmli töhfələr vermişdir. 
Ozan Dədə Qorqud və Qopuz ənənələri ilə Türk dilləri başda 
olmaqla, milli və mənəvi dəyərləri yaşatdıqları üçün Türk xalq-
ları tərəfindən hər dövrdə müdafiə olunan, buna görə də maddi 
baxımdan da yaxşı vəziyyətdə olan Türkmən Abdalları, xüsusilə 
də çalğıçı Abdallar, yuxarıda bildirdiyimiz mənfi təbliğatlar nəti-
cəsində maddi cəhətdən getdikcə yoxsullaşmağa başlamışlar. 

XVIII əsrdən etibarən Anadoluda «Abdal» kəliməsi, yuxa-
rıların və radikal şəriətçilərin təbliğatı ilə qəsdən, xalq arasında 
«sərsəri», «divanə» mənasında işlənilməyə balanılmışdır. Bu 
dönəmlərdə çalğıçı Abdalların ən çətin dövrü olmuşdur. Həmin 
əsrdə bölgələrində hakimiyyətdə olan Türkmən bəylərinə sığı-
nan Abdallar, bəylərin saraylarında saz çalmış, toyları idarə et-
mişlər. Abdal qadınları da qədimdən çulxaçılıq deyilən işlərlə, 
tayfanın çadır, çuval, heybə, qazaq, corab, döşək, yorğan təmi-
natını ödəmiş, yəni toxuculuq işlərini görmüşlər. 

1865-ci ildə «Firqeyi İslahiyə» qərarı ilə Toros Dağların-
da – bölgəsində olan tayfalardan Əfşarlar, Yörüklər və Türk-

mənlər oturaq həyata keçdiyindən, onların tərkibində yaşayan 
Orta Anadolu Abdalları da həmin qərar ilə Türkmən tayfaları 
ilə birlikdə köçüb, bölgəyə yerləşmişlər. Hazırda da Antakiyada 
yürüklərdə, kəndlərdə Davulçuoğlu Nəcib kimi, Davulçuoğlu 
soyadında ailələrə rast gəlinir. 

XVIII əsrin əvvəllərində Anadolunun Güney ve Güneydo-
ğusunda yaşayan Türkmən tayfalarının arasında digər məslək 
qrupları ilə birgə Abdal deyilən saz şairlərinin olduğu, bunların 
Türklüklərindən ən kiçik bir şübhə olmadığı və hələ də Qafqaz 
(Azərbaycan) və Orta Asiya ənənələrinin izlərini daşıdıqlarını 
bildirən bir çox mənbə isə yuxarıda göstərdiyimiz məlumatları 
bir daha təsdiq edir. 

Əli Rza Yalman (Yalqın), Yazılıbecər kəndində Abdal To-
pal adındakı bir saz şairindən müxtəlif bozlaq muğamlarından 
(Urum Bozlağı, Düdəm Bozlağı, Bəndəri Bozlağı, Yelri Bozlağı 
kimi) nəfis və gözəl türkülər dinlədiyini, Topal Abdalın həmin 
nahiyədə Fakcılar, Təncili, Bəydili, Qürbət və ya Cəsis, Qara Du-
man kimi Abdal boylarının yaşadığını göstərdiyini bildirmişdir. 

Bununla da, «Anadolu Abdalları» mövzusunu bitirərək, 
tarixi Azərbaycan coğrafiyasında «Abdal»ların təşəkkülü və 
məhz oradan bütün dünyaya, ətraf ərazilərə yayılmasına dair 
 məsələnin şərhinə keçirik. 

8) Azərbaycanda Abdal – təsəvvüf anlayışı kimi  
 

Azərbaycan ən qədim vaxtlardan bəşəriyyətin beşiyi kimi, 
insanlığın ilk humanist, mütərəqqi fəlsəfi ideya, nəzəriyyə, 
konsepsiya və dokrinalarının vətəni olmuş, həmçinin ən qədim 
insan və məntiqi olaraq, ən qədim Türk məskəni kimi qədim 
Abdal tayfalarının da Ana Vətəni olmuşdur. Doğrudur, Abdal 
Türk tayfaları, əsasən, indiki Rusiya ərazisində yerləşən Türk 
yurdları – Altay, Yakutiya (Saxa), yaxud Ukrayna (o cümlədən 
Krım), həmçinin Orta Asiya, Qazaxıstan, Əfqanıstan, Pakistan, 
Hindistan, İran, habelə Suriya, İraq və digər ərəb dövlətlərinin 
ərazilərində, eləcə də, daha çox Türkiyədə yaşasalar da, Azər-
baycan onların hamısının əzəli, ilkin ana Vətəni olmaqda qalır. 
Bu baxımdan, Abdallar və Abdallıq nəzəriyəsi də Azərbaycan 
ideoloji, fəlsəfi cərəyanlar ağacının bütövlükdə sütun hissəsini, 
gövdəsini təşkil etmişdir. Bütün digər təsəvvüf, sufi cərəyanla-
rı da digər fəlsəfi nəzəriyyələr kimi, məhz Abdallıq doktrina-
sı üzərində cücərmiş, onun enerjisindən qidalanmış, böyümüş, 
sonradan «müstəqil» mahiyyət kəsb etmişlər. 

Çox maraqlı tarixi faktdır ki, Abdallar haqqında ətraflı 
məlumat verən ilk səyyah – Adam Oleari, Abdalların yalnız 
Səfəvilər ölkəsində olduğunu qeyd etmişdir. Onun məlumat-
larına görə, «Abdallar dini şəxslərdir, özlərini Əli nəslin-
dən hesab edirlər. Onlar sadə kaftan və yundan kürk tikdirib, 
geyirdilər. Ərdəbildə, İsfahanda və Məşhəddə belə Abdallara 
rast gəlmək mümkündür. Bu paltarları onlara Abdal adına la-
yiq görüldükdən sonra Başçıları  (Mürşid) verir. Onlar kürkün 
altından bellərinə ucu misdən olan, ilana bənzər kəmər bağla-
yırlar». Adam Olearinin məlumatları əsasında, Abdalların (dini 

 rəhbərlər, müqəddəslər mənasında) Anadoluya və başqa əra-
zilərə məhz Səfəvilərdən ayaq açdıqları və yayıldıqları nəticə-
sinə gəlirik. 

«Abdallıq» nəzəriyəsi Azərbaycan tarixində, əsasən Səfə-
vilər dövründə institusional – dövlət səviyyəsində təşəkkül tap-
dığından, dövlətin başçısı – Şah İsmayıl Xətainin özünü məhz 
təsəvvüfün ən yüksək pilləsi sayılan – Haqqa qovuşmağı, «fəna-
fillah» olmağı simvolizə edən «Abdal» adlandırması ilə ən yük-
sək zirvəsinə çatmışdır. Əslində, Səfəvilərdən əvvəl də Azər-
baycan ideoloji məkanında, təsəvvüf arealında «Abdal», qeyd 
etdiyimiz kimi, nəzəri fikrin qida mənbəyi, təkanverici gücü, 
«ana ideyası» olmuşdur. 

Səfəvilərdən əvvəl, Səfəvilər zamanında, habelə Səfəvilər-
dən sonrakı dövrlərdə «Abdallıq» doktrinasına əsaslanaraq, boy 
atan sufi-hürufi cərəyanları, nəzəriyyə və konsepsiyaları, keç-
miş SSRİ dövründə kommunist ideologiyasına əsaslanan dövr 
istisna olmaqla, Azərbaycan milli məfkurəsinin, ideologiyasının 
formalaşmasında, birmənalı olaraq ana xətt rolunu yüklənmiş, 
məhz Azərbaycan milli-mənəvi idealları, rəmzləri, demək olar 
ki, bütün mənəviyyat sahələri bu nəzəriyyəyə söykənərək, ədə-
biyyat, o cümlədən şeriyyət, habelə, incəsənət və sair formala-
rında təcəlla etmişdir. 

Azərbaycanın böyük sufi-hürufi şairi İmadəddin Nəsimi də 
hələ XIV əsrdə təsəvvüf ideoloqlarından biri kimi, özünün də 
«nəfsini bilən Abdal», «Haqq aşiqi» olduğunu, bununla da, Ab-
dallıq doktrinasına xidmət etdiyini və Abdalın əsas məziyyətlə-
rini şeirlərində belə ifadə etmişdir:

«Aşiqin adı nədən Abdal imiş?
Anda kim, hərfi həmişə dal imiş,

Hərfi dal olmuş vücudun tanımış,
Kim ki, bildi nəfsini Abdal imiş.»;

«Biz ki, Rum içində Abdal olmuşuz,
 Bu cahandan fariqül bal olmuşuz». 

Abdallığın (təsəvvüfün) bir qolu olan hürufilər  – «Ənəl-
həqq demək, Haqqı deyil, özünü inkar etməkdir» – dedilər və 
haqlı çıxdılar. Onların qəlbindən əllərinə, dizlərinə, vücuduna 
axan əməllərinin varlığının sözlə təsviri mümkünsüzlüyü zəka 
əhlini qısqandırdı. Danışanda zikr edib, susanda danışanlar, yal-
nız eşqdən ağlayanlar, ədəbi unutmayanlar, hər şeyi və hər kəsi 
sevməklə, peyğəmbərlərlə yarışanlar, həqiqət üçün zaman, qəh-
rəmanlıq üçün məkan axtarmayanlar, öz qürurunu və dəyərini, 
yalnız daşıdığı sirrlər və məhrəm olduğu zatlar xatirinə qoru-
yanlar, gecə-gündüz necə yaşadığını deyil, niyə yaşadığını dü-
şünənlər, ətrafındakı bütün pisliklərin özündən qaynaqlandığına 
inananlar, ən başlıcası isə, sevməyi öyrədənlərdir. Bütün bunlar 
bir sufi, Abdal həqiqətidir. Həzrət Əli deyir: «Həqiqət ululuq 
sirr lərinin keyfiyyətlərə sığmayan bir tərzdə açılmasıdır. Özü-
nü tanıyan Allahını tanıyar». Cüneyd Bağdadi deyir: «Zahirinə 
fikir verən bir sufi görsən, bil ki, onun batini xarabdır». Türk 
alimi professor, doktor H.Kamil Yılmaz isə: «Təsəvvüf, surət-
dən çox sirətə, qəlibdən ziyadə qəlbə, zahirdən çox batinə önəm 
verən bir elmdir. Bu səbəbdən, bəziləri təsəvvüfü bu qəliblər 
içərisində tapmaq istəmişlər» – deyə, bildirmişdir.   

Beləcə, araşdırmaqla bitməyəcək qədər hekayəsi olan 
– Haqqdan Dünyaya gələn, Haqqın səsi ilə səmah edən, qəl-
bini sirrinə verən, həyat dolu sabahları deyil, ibadət dolu ge-
cələri gözləyən, yuxusu da bir ibadət olan, nəfsi ehtiyacı qədər, 

 məhəbbətlə  sonunu gözləyərək yaşayan, məkruhu haram bilən, 
əməlləri ilə dini dirildən, təlaşında rahatlıq tapan Haqq Aşiqləri 
– Abdallar cahillərə öyrədir ki, onun vücudu zahirən təkyədir, 
əslində isə vücudunda bulunanlar vəhdətin zərrələridir. Təkyə-
nin çölü dərki-dünyalıq, içərisi tərki-dünyalıqdır. Təkyəyə çöl-
dən heç nə girmir, amma içəridən çölə dünyalar axır. 

Abdallar insanlarda təmənnasız yaxşılıq etmək, əl tutmaq, 
nəfsini boğa bilmək, gözü-könlü tox olmaq, halallıq, düzgün-
lük, həqiqətsevərlik əxlaqını formalaşdırmağın vacibliyini bil-
dirirdilər. «Şəriət, təriqət yoldur gedənə, Həqiqət, mərifət ondan 
içəri» – düşüncəsində olan Abdallar, bütün hallarda, çətinliklərə 
baxmayaraq, insanları həqiqətə söykənməyə çağırırdılar. Ancaq 
onlar bütün əhalini bu kultun düşüncə sahibi edə bilməyəcəyi-
ni anlayıb, onlara ehtiramla yanaşan Qızılbaşlara qoşulub, onun 
bir qatını təşkil etdilər.  

Çünki, Qızılbaşlar xalqın məhz belə əxlaqa sahib olması-
na çalışdıqlarını bildirirdilər və XV əsrin ortalarında siyasi bir 
qüvvəyə çevrilmişdilər. Sonralar, hətta Osmanlı Sultanı Yavuz 
Səlim Qızılbaşlara, həmçinin Abdallara qarşı sərt cəza tədbiri 
görəndə belə, onları yollarından döndərmək mümkün olmadı. 
Abdalların həyat tərzi, dünyagörüşləri, yaşam prinsipləri döv-
rünün görkəmli adamlarının, şair və yazıçılarının, elm adamla-
rının diqqətini çəkmiş, əsərlərində onları dəfələrlə hörmətlə yad 
etmişlər. 

«Abdal» sözü müəyyən dövrlərdə daşımalı olduğu əsl məz-
munundan fərqli mənalarda da işlədilmişdir. Bu, əlbəttə ki, bəzi 
şəxs və ya zümrələrin özlərini Abdal adlandırması və bu addan 
sui-istifadə etmələri nəticəsində cəmiyyət içində adın nüfuzu-
na xələl gətirən hərəkətlər etmələri ilə də bağlı olmuşdur. Bu 
barədə «Anadolu Abdalları» bölməsinə danışmışdıq. Amma bu, 

daha çox, müəyyən dövrlərdə hakimiyyətdə olanların xalq züm-
rələri arasında onların təqib edilməsi və bu səbəbdən, qəsdən 
«aşağılanmaları» ilə əlaqədar təbliğat aparılması səbəbindən 
baş vermişdir. Bu barədə müxtəlif mənbələrdə, fərqli mövqelər 
olduğundan, biz onların hamısını ümumiləşdirilmiş şəkildə 
diqqətə çatdırmaq istərdik. 

Belə ki, bəzi mənbələrdə olan məlumatlara əsasən,  göstə-
rilən səbəblərdən ara-sıra, bəzi hallarda, Cənubi Azərbaycan-
da (İranda) XI və XIV əsrlərdə «Abdal» əvəzinə «dərviş», XV 
əsr də isə «divanə»  kəlməsindən istifadə edilmişdir. İndiki İran 
ərazəsində XII-XIV əsrlərdə ədəbi mətnlərdə Abdal «sufi dər-
viş» mənasında, XIV əsrdə sufi təriqəti olan «Qələndərilər»ə 
bənzəyən «gəzəri sufi-dərviş» mənasında da işlədilmişdir. Türk 
alimi Fuad Köprülüyə görə, «Abdal anlayışı, XIV əsrdən də 
qabaq, hələ XII əsrdən sonra İranlılar arasında bir məna dəyi-
şikliyinə uğrayaraq, «Məlamətiyyə əsaslarından doğan «Qələn-
dəriyyə» zümrəsi ilə bənzər sair zümrələrə mənsub dərvişləri 
ifadə etməyə başlamışdır. «Qələndəriyyə» cərəyanı Cəmaləddin 
Savi (1232) tərəfindən təsis edilmişdir. Onlarda həddən artıq bir 
«Əhli Beyt» sevgisi vardır, saç və saqqallarını təraş edərək, İsla-
mın əsas postulatlarından kənara çıxmışlar.» Bəzi tədqiqatçılara 
görə isə, Abdal, XV əsr mətnlərində «divanə», XV əsrdə «İşıq» 
ilə sinonim kimi, bundan sonra «Qələndəri» və «Heydəri» əvə-
zində, batini zümrələrə mənsub dərvişlərin adı olaraq, XVII və 
XVIII əsrlərdə daha çox «sərsəri» və «gəzəri dərviş» mənasın-
da işlədilmişdir. «Azərbaycan tarixi üzrə qaynaqlar» kitabında 
göstərilənlərə əsasən, «XV-XVI əsrlərdə Abdal, artıq «yol və 
hal adamı, dərviş, qələndər, təriqətə təmənnasız xidmət edən 
gəzəri sufi» mənasında işlənmişdir». 

Əksər tədqiqatçılar isə əsaslı mənbələrə istinad edərək bil-
dirmişlər ki, XV əsrin sonu, XVI əsrin əvvəllərində vəziyyət 

 kökündən dəyişmiş, Azərbaycanın qədim ürfan bölgələrindən 
olan Ərdəbildə İslamın təməl prinsipləri və Abdallıq doktirina-
sı üzərində cücərib boy atan, Şah İsmayıl Xətainin babası Şeyx 
Səfi tərəfindən əsası qoyulmuş «Səfəviyyə» sufi – təsəvvüf ideo-
logiyası (təriqəti) bütün sufi təfəkkürlü müsəlman əhalisini öz 
ətrafında birləşdirməyə və çox qüvvətli bir hərəkat – «Qızılbaş-
lar hərəkatı» yaratmağa, bütün ətraf vilayət və ölkələrə də yayıl-
mağa və qələbələr qazanmağa başlamışdır. Səfəvilərin Qızılbaş 
adlanması barədə müxtəlif fərziyyələr mövcuddur. Onu da qeyd 
edək ki, müxtəlif rəngli başlıqlar və ya papaqlar geyindiklərinə 
görə, tarixin müəyyən dövründə ayrı-ayrı Türk xalqları olan Os-
manlılar «Ağbaşlar», Qaraqoyunlular «Qarabaşlar», indi də o adı 
daşıyan qaraqalpaqlar «Qaraqalpaqlar»,  Özbəklər isə «Yaşılbaş-
lar» adlanmışlar. Ən çox yayılmış qənaətə görə, İmam Əlinin 
Uhud döyüşündə Məhəmməd Peyğəmbəri qoruyarkən, 16 yerin-
dən yaralanıb, başlığı al qana boyandığından, rəmzi olaraq Əli 
tərəfdardları kimi, onun xatirəsinə başlarına 12 İmamın şərəfinə 
12 çalmalı qırmızı başlıq geyinmişlər. (İmam Əlinin Peyğəmbər 
üçün dəfələrlə özünü ölümə verməsi, həmin döyüşdəki fədakar-
lığı, həmçinin Peyğəmbərin, düşmənləri tərəfindən yatağında öl-
dürülməsi barədə plan hazırlandığını bilib, Peyğəmbərin əvəzin-
dən onun yatağına girməsi ilə əlaqədar «Quran»ın «əl-Bəqərə» 
surəsinin 207-ci ayəsi də nazil olmuşdur: «İnsanlardan eləsi 
də vardır ki, Allahın razılığını qazanmaq üçün canını qurban 
verər».) Digər mövqeyə görə isə, Səfəvilər Təsəvvüf ideologi-
yasına bağlı olduqlarından, əski Türk – Şaman ənənlərinə sadiq 
qalaraq, Şamanlar ayinləri yerinə yetirən zaman qırmızı (qızıl) 
başlıqlar taxdıqlarından, onlar da təsəvvüf yolçuları kimi belə 
başlıq geyindiklərindən bu adı almışlar. Bu gün Türkiyədə, İran-
da, Əfqanıstanda və digər ölkələrdə  çoxmilyonlu  «Qızılbaşlar» 

– Ələvilər, Bəktaşilər və sair adlarla da tanınırlar. Qızılbaşların 
sürətlə ətraf ərazilərə yayılması nəticəsində, Abdallar, 1501-ci 
ildə isə Şah İsmayıl Xətainin rəhbərliyi altında, tarixdə ilk dəfə 
Abdal (sufi-təsəvvüf) nəzəriyyəsinə əsaslanan, paytaxtı Təbriz 
– Cənnətin qapılarının yerləşdiyi müqəddəs torpaq olan Böyük 
Azərbaycan dövləti qurmağa müvəffəq olmuşlar.  

Məlumdur ki, Səfəvi dövlətinin yaranmasında ictimai-si-
yasi, iqtisadi amillərlə yanaşı, Azərbaycan və qonşu ölkələri 
də əhatə etmiş Abdallıq doktrinası əsasında yaranmış Qızılbaş 
hərəkatı mühüm rol oynamışdır. Müxtəlif qatlardan ibarət olan 
bu hərəkat ideoloji baxımdan saflıq uğrunda mübarizə üçün uy-
ğunlaşdırılmış təsəvvüf (sufilik) cərəyanı olan Səfəviyyə təriqəti 
bayrağı altında çıxış etmişdi. Azərbaycan Səfəvi dövlətinin qu-
rucusu olan I Şah İsmayıl Xətai bu hərəkat siyasi cəhətdən uğur 
qazandıqdan sonra yaranan dövrü «Mehdilik səltənəti» («İrişdi 
vədəsi Sahibi zamanın») kimi xarakterizə etmişdir. Abdallar və 
sufi ərkanının ədəb və şərtlərindən bəhs edən «Risaley-i Şeyx 
Safiyüddin Ərdəbilli», «Mənakib-i Övliya» adlı, övliyalar və 
ərənlərlə bağlı yazılmış epik məzmunlu «məcmuələr»də, xüsu-
silə, özünü Abdal adlandıran Şah İsmayıl Xətai tərəfindən söy-
lənilmiş olan nəfəslərə, hekayələrə daha çox dəyər verilmiş və 
hörmətlə tərənnüm edilmişdir. 

Azərbaycan Səfəvilər dövlətinin banisi, böyük sufi (Səfə-
viyyə) mütəfəkkiri, şair I Şah İsmayıl Xətai də təsəvvüfdə «Ab-
dal» mərtəbəsinin ən yüksək pillə olduğunu bildirərək, özünün, 
Abdal doktrinasına xidmət edən təsəvvüfün 1) şəriət, 2) təriqət, 
3) mərifət mərhələlərini keçərək, 4) həqiqət mərhələsinə, yəni 
Allaha qovuşaraq («fənafillah» olaraq), Abdallıq dərəcəsinə 
yüksəldiyini şeirlərinin birində bu cür dahiyanə təsvir etmiş, 
həmçinin digər şeirlərində də özünü Abdal adlandırmışdır:

«Xətayiyəm bir halam,
Əlif üstündə dalam,
Sufiyəm təriqətdə,
Həqiqətdə Abdalam.»;

«Mənəm Abdal Xətai Heydər oğlu,
Mənim yolumda qovğalar gərəkdir.»;

«Mənəm Abdal Xətai Heydər oğlu,
Şu İsmayıl kimi qurbana gəldim.»; 

«Mənim adım vəli Şah İsmayıldır,
Təxəllüsü Xətaidir, Xətai.»
(Qeyd: burada «Vəli» – Abdal mənasında işlənilmişdir.) 

İmadəddin Nəsimi və Şah İsmayıl Xətainin Abdal təriqətinə 
münasibətində incə bir fərq də var. İmadəddin Nəsimi Abdal-
lara münasibətini «qələndər surətəm» şəklində ifadə etmişdisə, 
Xətai «qələndər dərvişəm, meydana gəldim» kimi ifadələri ilə 
Abdal olduğunu fəxarətlə bildirir.

Orta əsrlərdə Yaxın və Orta Şərqdə, o cümlədən Azərbay-
canda Abdal adlı sufi dərviş icması mövcud olmuşdur. 

Yeri gəlmişkən qeyd edək ki, Azərbaycan Səfəvilər tarixin-
də I Şah İsmayıl Xətainin təsəvvüf mürşidi, ən yaxın silahdaşı 
olmuş və Səfəvilər dövlətində çox mühüm dövlət vəzifələri (o 
cümlədən vəzir) tutmuş, diplomat, sərkərdə, o dövr şeir janrının 
bütün növlərində çox gözəl nümunələr yaratmış təsəvvüf şairi, 
ozandan Haqq aşiqliyinə, qopuzdan Sufi sazına keçidin əsasını 
qoymuş, çoxsaylı sufi-saz havalarının – havacatlarının bəstəka-
rı, böyük Ocaq, Pir, kəramət  sahibi, tarixdə çoxsaylı möcüzələri 

ilə tanınmış ən məşhur Övliya – Miskin Abdal, əsl adı Hüseyn 
Məhəmməd oğlu olan ulu babam, Abdallıq doktrinası, nəzəriy-
yəsi, konsepsiyasının, demək olar ki, zirvəsi olmuşdur. Qədim 
Türk-Oğuz yurdu Göyçədən olan və Səfəvilər sarayında Şah 
İsmayıl Xətai ilə mürşid-mürid münasibətində birgə fəaliyyət 
göstərmiş Hüseyn Məhəmməd oğlu «Qırxlar piri» – Abdallar 
Məclisi tərəfindən hər iki – ən ali təsəvvüf «ordenləri» ilə təl-
tif edilərək, «Miskin Abdal» adı ilə tanınmışdır. Qeyd etdiyimiz 
kimi, Şah İsmayıl Xətai özü də Miskin Abdal kimi – «Abdal 
Xətai», çox hallarda digər təsəvvüf anlayışı olan «Miskin» sözü 
ilə – «Miskin Xətai» təxəllüsləri ilə şeirlər yazmışdır. Bu barə-
də yazımızın sonrakı bölmələrində ətraflı danışılacaqdır. Miskin 
Abdal özü də Səfəvilər dövründə Osmanlı – Səfəvi müharibələ-
rinin qarşısının alınması məqsədilə diplomat kimi dəfələrlə Şah 
İsmayıl Xətainin nümayəndəsi kimi, Anadoluya – Abdalların 
zümrə, qrup halında kütləvi yaşadığı Osmanlı İmperiyasına ge-
dib, Osmanlı Sultanları ilə görüşmüş və müharibələrin dayandı-
rılması, sülh danışıqlarının aparılmasında iştirak etmiş, hər iki 
xalqın İslam ümməti və Türk olduqlarını əsas gətirərək, əsassız 
savaşlara son qoyulmasına nail olmuşdur.  

Onun bu barədə şeirləri də çox maraqlıdır. Belə ki, Miskin 
Abdal, «Məni» adlı divanisində və «Olmaz» adlı qoşmasında 
Osmanlı – Səfəvi müharibələrinin kökündə sünni-şiə qarşıdur-
masının olduğunu bilərək, «Türk və Səfəvilərin bir-birinə zül-
münün günah olduğunu, hər ikisinin bir kökdən olub, hamısını 
Allahın xəlq etdiyini, «Qırxlar piri»ndəki gizli Zat olan «mür-
şidinin» yolunda canını qoyduğunu, müharibələrə son qoy-
maq üçün diplomatik danışıqlar  məqsədilə, dəfələrlə Osmanlı-
ya – Urum elinə gedib, orada sərgərdan qaldığını, bu yolların 

 əzabından üzüldüyünü, İslam dininin cəllad (Osmanlı paşası-
nın) əlində bada getdiyini, 12 İmamın Məhəmməd Peyğəmbərin 
züryəti olduğunu, sünni və şiələrin də Məhəmməd Peyğəmbərin 
ümməti olduğunu» göstərərək, «Paşam, mürvət eylə, belə kar 
olmaz!» – deyərək, Osmanlı sultanını Səfəvilərlə müharibəyə 
son qoymağa çağırırdı:

 «Türk Əcəmə, Əcəm Türkə zülm eyləsə günahdı,
Hər ikisi bir kökdəndi, yaradan da Allahdı».

Bu şeirdə Türk – Osmanlı, Əcəm isə Səfəvilər mənasında 
işlədilmişdir. Ərəblər, milliyyətcə ərəb olmayanları «Əcəm» 
(«əcəm» – dil bilməyən, yabançı) adlandırırdı, Osmanlılar isə 
bu termini həmin vaxt bilavasitə indiki İran və Səfəvilərin əra-
zisinə daxil olan digər ətraf ərazilər üçün, sonralar isə həm də 
Türküstan da daxil olmaqla, böyük ərazilər üçün işlətmişlər.

Miskin Abdal «Olmaz» şeirində deyir: 

«Sultanın fərmanı, paşa qəzəbi,
Paşam, mürvət eylə, belə kar olmaz!
Üzdü məni bu yolların əzabı,
Paşam, mürvət eylə, belə kar olmaz!

Canım qoydum mürşidimin yolunda,
Sərgərdan qalmışam Urum elində,
İslam bada gedir cəllad əlində,
Paşam, mürvət eylə, belə kar olmaz!

Cüda Miskin çəkər qəmi, möhnəti,
On iki imamdı Peyğəmbərin züryəti,
Sünni, şiə Məhəmmədin ümməti,
Paşam, mürvət eylə, belə kar olmaz!».

Bu şeirində Miskin Abdal «Cüda Miskin», «Cüda» (yəni, 
Osmanlı – Urum elində olduğu üçün Vətənindən ayrı düşmüş 
mənasında) təxəllüsündən istifadə etmişdir.             

Qızılbaşların sonrakı taleyi, Miskin Abdal və Şah İsmayıl 
Xətainin münasibətləri və təsəvvüf fəaliyyətləri barədə növbəti 
bölmələrdə geniş şərh veriləcəkdir.  

I Şah İsmayılın vəfatından sonra, onun qurduğu Səfəvilər 
dövləti digər Türk tayfası olan Qacarların hakimiyyətə gəli-
şinə qədər 1501-1796-cı illərdə – 300 ilə yaxın müddətdə möv-
cud olsa da, Abdallıq və Abdallar da Səfəvilərdə I Şah İsma-
yılın vaxtındakı zirvədə qala bilməmiş, yavaş-yavaş əvvəlki 
mövqelərini itirməyə başlamışlar. Doğrudur, Abdallar Səfəvilər 
tarixində Şah İsmayıl Xətaidən sonra dəfələrlə, o cümlədən iki 
dəfə – 1535 və 1554-1555-ci illər siyasi mübarizələrində və 
sonra Nadir şahın dövründə də ön cərgədə olmuşlar. Abdal dokt-
rinasını qəbul edənlər Səfəvi hökmdarı Şah Abbasın dövründə 
də ona yaxından köməklik etmişdilər. Səfəvilərin ərazisi olan 
indiki Əfqanıstanda digər Azər (türk) tayfası olan Gilzayi tay-
faları Səfəvi dövləti üçün ciddi təhlükə yaradanda, bunu aradan 
qaldırmaq üçün Şah Abbas Abdalların bir hissəsini Qəndəhara 
göndərmişdi. Ancaq sonralar mərkəzi hökumət Abdallara lazımi 
köməklik göstərmədiyi üçün onlar Herata gəlməyə və burada 
məskunlaşmağa məcbur oldular. İlk Əfqanıstan dövlətini quran 
da məhz Abdallar tayfasından olan Əhməd Şah Abdal olmuş 

və indiyədək («Taliblər»in dövrü – 1996-2004-cü illər istisna 
olmaqla) Əfqanıstana Abdal sülaləsi rəhbərlik edir. Bu barədə 
sonrakı bölmələrdə ətraflı məlumat veriləcəkdir.

Onu da xüsusilə qeyd etməliyik ki, həmişə olduğu kimi, 
peyğəmbərlər, dahilər, filosoflar, böyük mütəfəkkirlər öz dövrü-
nün cəmiyyəti tərəfindən tam anlaşılmadığı üçün, adətən, təqib-
lərə məruz qaldığından (I Şah İsmayıl Xətainin şahlıq dövrü is-
tisna olmaqla) Abdallar da zamanında cəmiyyət tərəfindən bir-
mənalı qarşılanmamışdır. Abdal sufi-təriqət dünyagörüşünə ma-
lik olan insanların yaşam tərzi, ideologiyaları ətrafdakı adamlar 
tərəfindən adekvat qəbul edilmədiyi, yaxud başa düşülmədiyi 
üçün bir sıra hallarda onlar üçün Abdal sözü əsl həqiqətdəki mə-
nada qəbul edilməmişdir. 

Buna baxmayaraq, Abdallıq konsepsiyası, yuxarıda bildirdi-
yimiz kimi, Azərbaycan fəlsəfi fikrində, ədəbiyyatında, o cüm-
lədən şeriyyətində və mənəvi həyatın digər sahələrində prioritet 
ideoloji zirvə kimi, dahi mütəfəkkirlərin tez-tez müraciət və «zi-
yarət» etdikləri mənəvi «Pir» statusunu qoruyub, saxlamışdır.        

Aşıq şeirinin zirvəsi sayılan Aşıq Ələsgər, şeirlərində özü-
nün də Abdal – Haqq aşiqi olduğunu bildirərək, Abdalı Haqq 
aşiqliyinin zirvəsi, Haqq ucalığı kimi tərənnüm etmişdir: 

«Ələgərəm, Abdal ollam, 
Eşqin girdabında qallam.»;

«Gözəllərin olar xümsü, zəkatı,
Nə aşiqə, nə Abdala yetişməz.»;

«Qəvvas tapar ləli, satar sərrafa,
Nə aşiqə, nə Abdala yetişməz».

Azərbaycanın böyük satirik şairi Mirzə Ələkbər Sabir də   
«A şirvanlılar!» adlı məşhur şeirində İslamda məzhəbçiliyin, 
təfriqəçiliyin, bölücülüyün əleyhinə çıxaraq, özünün də müsəl-
man – cəm halda şiə, sünni və sufi olduğunu bildirərək, Sufi və 
Abdal anlayışlarını özünəməxsus şəkildə işlətmişdir:

«Şiəyəm, əmma nə bu əşkaldan,
Sünniyəm, əmma nə bu əmsaldən,
Sufiyəm, əmma nə bu əbdaldan,
Həqq sevən insanəm, a şirvanlılar!».

Bu şeirində M.Ə.Sabir «nə bu əşkaldən» («əşkal» – biçim, 
forma, şəkil deməkdir) deyərək, «şiə olmağın yalnız forma, gö-
rünüş, biçim, şəkillənmə olduğunu; «nə bu əmsaldan» («əmsal» 
– xarici ölçü, görünüş) deyərək, sünni olmağın da xarici forma, 
təzahür olduğunu, yaxud da «nə bu əbdaldan» («əbdal» – sufi 
cərəyanlarının hamısının ümumiləşmiş adı) deyərək, sufi olma-
ğın da yalnız ad dəyişikliyi olduğunu, mahiyyətcə, hamısının 
İslam dininə məxsus terminlər olduğunu, özünün də «sünni, şiə, 
sufi» olaraq, yekunda müsəlman olduğunu –  «Mən də müsə-
lamanam, a Şirvanlılar!» – deyə,  ifadə etməklə, müsəlmanları 
bölücülükdən, İslamın daxilində çəkişmələrdən çəkinməyə ça-
ğırmışdır. M.Ə.Sabir də şeirində Abdalı sufizmin təməl ölçü va-
hidi, əsas anlayışı qismində işlətmişdir.   

Miskinli Məhəmməd də şeirində deyir:  

«Yetişdim bir kəndə, eylədim sual,
Qapı-qapı gedib, olmuşam Abdal».

Azərbaycan xalq yaradıcılığının müxtəlif nümunələrində 
də «Abdal» anlayışı yüksək mahiyyətində ifadə olunmuşdur. 
Məsələn, Ağbaba tırınqılarının birində deyilir:

«Göy-göy dolanıram, gəzirəm düzü,
Eldə seçiləni, bədir Ay üzü...
Əlimdə bərəkət, bolluq və ruzi,
Abdalam, dərvişəm, sofuyam, buyam».

«Abdal» anlayışı, göründüyü kimi, xalq yaradıcılığının da 
mərkəzi mövzularından biri olmaqla, ümumilikdə, İslam doktri-
nası kimi, tarixən, İslam mühəddislərinin, fəqihlərinin, mütəfək-
kirlərinin, ədiblərinin, şair və yazıçılarının diqqət mərkəzində 
olmuş, onun əsl mahiyyətinin müəyyən edilməsi istiqamətində 
çoxsaylı elmi əsərlər yazılmışdır. Biz, mümkün qədər həmin 
əsərlərin hamısını əhatə etməklə, «Abdal» anlayışının bu kon-
tekstdə daşıdığı məzmunu ətraflı izah etməyə çalışdıq.

Bununla da, «Abdal» anlayışının İslam dinində yeri, təsəv-
vüf – mistik və təriqət mənalarının şərhini yekunlaşdıraraq, bu 
sözün digər mənalarını, qədim Azər (Türk) xalqlarından biri 
olan Saklarda – Yakutlarda sufiliyə paralel sayıla biləcək daha 
qədim köklərə malik Şamançılıqda kişi şamanlara verilən ad, 
Altay, Sibir, Qazaxıstan, Orta Asiya, Dağıstan və Şimali Qafqaz 
xalqlarında «allahlar panteonu»nda Ov Allahı, dağ heyvanları-
nın hamisi» olması, İslamdan sonrakı dövrdə isə metafizik qa-
biliyyətlərə malik, mistik şəxs kimi bu gün də həmin xalqla-
rın mifologiyasında Müqəddəs – Mübarək şəxs kimi yaşaması, 
həmçinin Türk (Ağ Hun) tayfa və dövlət adı olması ilə bağlı 
tarixi mənbələrdə olan məlumatların şərhinə keçirik.

9) «Abdal» – Şaman adı, «Ov ilahisi, dağ 
heyvanlarının hamisi», «Mübarək şəxs», Ağ Hun –

Türk tayfasının və Abdal dövlətinin adı kimi

«Abdal» sözü, qeyd etdiyimiz kimi, Türk mənşəli söz olub, 
digər mənaları ilə yanaşı, həm də, qədim Türk yurdları, hazırkı 
Rusiya Federasiyasının Yakutiya (Saxa) Respublikasında yaşa-
yan Türk xalqı – Sakların (Yakutların) kişi şamanlarına (Sufi 
Abdallar kimi müxtəlif rituallarla Allahla qovuşmağa, rabitəyə 
can atan, həyatını Ona ibadətə həsr edən) verilən addır.

Fikrimizcə, Şamanların çox qədim Tanrıçılıq – Türk inanc 
kodeksində, Göy Tanrı ilə mənəvi rabitə qurmağa çalışan «Qam» 
– Şamanlardakı «Abdal» anlayışı, İslam dininin yaranması ilə 
indiki Suriya, İraq və Ərəbistan ərazilərində yaşayan Türk tay-
faları tərəfindən bu dinə də transformasiya edilərək, Ərəbistan 
yarımadasında yenidən «zühur» edərək, ərəb mənşəli, bir neçə 
məna ifadə edən «Abdal» anlayışları ilə vəhdət təşkil etmişdir. 
Hər iki dildə bu sözün nəzərdə tutduğu təməl mənalar arasında 
diqqət çəkən paralellər, doğmalıq, yaxınlıq, demək olar ki, ma-
hiyyət etibarilə eynilik, onların hər ikisinin, yazının əvvəlində 
bildirdiyimiz kimi, eyni kökdən qaynaqlanan və eyni mənşəli 
söz olduğu fərziyyəsini də irəli sürməyə imkan verir. 

«Şamançılıq» Türk xalqlarına məxsus, tək Tanrı olan – Göy 
Tanrıya inamı, ibadəti və bununla bağlı ritualları, ayinləri nəzər-
də tutan bir anlayışdır. Şamançılıq təkcə, hazırda Rusiyanın, 
əsasən Sibir ərazilərində, həmçinin Orta Asiya və digər yerlərdə 
yaşayan Türk mənşəli xalqlarda deyil, həmçinin Türk xalqla-
rı ilə qohum xalqlar olan Amerika Hindularında da bu gün də 

 başlıca kult kimi yaşayan, ilahi  ayinlər – din sistemidir. Bu 
inanc sistemi hətta Afrika xalqlarında da bu və ya başqa for-
malarda təşəkkül tapmışdır. Azərbaycan və Türk xalqlarının 
əski inancları məhz «Şamançılıq» ənənələri üzərində tək – Göy 
Tanrıya ibadəti nəzərdə tutan, müxtəlif ayinləri ehtiva edən dini 
köklər üzərində bərqərar olmuşdur. Bu gün də Türk xalqlarında 
çox hallarda Allah əvəzinə Tanrı sözünün işlədilməsi, çoxsaylı 
Şamançılıq adət-ənənələrinin gündəlik məişətimizdən tutmuş, 
milli adət-ənənələrimizədək güclü sirayət edərək, İslam ənənələ-
ri ilə çulğalaşıb, birgə sintez təşkil edərək, vəhdətdə yaşaması, 
Şamançılığın xalqların tarixinin ən dərin, ibtidai qatlarında nə 
qədər möhkəm əsaslar yaratdığının göstəricisidir. Bu səbəbdən, 
Təsəvvüf (sufizm) ənənələrinin birbaşa olaraq «Şamançılıq» 
konsepsiyasının İslam dininə transformasiyasının nəticəsi kimi 
nəzərdən keçirilməsi doğru sayılmalıdır. Hər iki mistik cərəya-
nın (həm şamançılıq, həm də sufizmdə) vahid metodlarla vahid 
ideyaya xidmət etməsi, ən azından hər iki konsepsiyada «Ab-
dal» anlayışının demək olar ki, eyni yüksək idealları ehtiva et-
məsi, bu  inamı daha da qüvvətləndirir.

Altay, Sibir, Qazaxıstan, Orta Asiya, Dağıstan və Şimali 
Qafqazda yaşayan xalqlar arasında (Avar, Dargin, Lak, Rutul, 
Saxur və sair) Abdal İslama qədərki «allahlar panteonu»nda Ov 
allahı kimi tanınmış, İslamın qəbul edilməsi ilə ondan ilahilik 
əlaməti götürülmüş və o, yarı mistik, yarı real insan – müqəd-
dəs varlıq kimi həmin xalqların mifologiyasında hazırda da ya-
şamaqdadır. Abdal, Avarlarda «Budual», Saxurlarda «Eynu» 
(Şərqi Türküstandakı Abdallara da Çinlilər «Eynu» deyirlər) və 
Rutullarda Abdal adlanır. Saxurlarda Abdal, hazırda «Mübarək, 
Müqəddəs şəxs» mənasında işlədilir. Onların inancına görə, 
Abdal böyük mistik, metafizik qüvvəyə malikdir, o, heyvan 

 sümüklərindən onları diriltmək qabiliyyətinə malikdir, çobanla-
ra qarşı çox mərhəmətlidir. Dargin və Lakların mifologiyasında 
Abdal (Avdal) – Ov Allahı, vəhşi dağ keçiləri və buğalarının 
himayədarı kimi qəbul olunur. 

VII əsr Alban tarixçisi Musa Kalankatuklu «Albaniya ta-
rixi» adlı əsərində Albaniyada (Şimali Azərbaycan və Dağıstan) 
«Heptal» (Abdal) tayfasının yaşadığını, onların Makedoniya-
lı İsgəndər dövründə (e.ə.IV əsr – e.ə.336-323-cü illər) buraya 
köçürüldüyünü göstərmişdir. VI əsrdə yaşamış Suriyalı Zaxari 
Ritor Abdalların (Abdellərin) adını Hun tayfaları ilə bir çəkir və 
onların 13 tayfadan biri olmaqla, Dağıstan hüdudlarında, Şima-
li Qafqazda – Hun əyalətində yaşadığını, Türk dilli olduqlarını 
göstərir ki, onlar «...çadırda yaşayırlar, dolanışıqları mal-davar 
əti, balıq, vəhşi heyvanlar və silah hesabınadır». XIX əsrdə Şi-
mali Qafqazın Ter əyalətində «Avdal» dağının olması, bu baxım-
dan da maraqlı faktdır. 555-ci ildə naməlum müəllif tərəfindən 
yazılmış «Zəkəriyyə Ritorun (Zaxari Ritor) xronikası» adlı əsər-
də dünya xalqları təsvir olunarkən «13 Xalq», o cümlədən Ab-
dalların Türk mənşəli köçəri tayfa olduqları, alaçıqlarda və öz 
silahdaşlarının hesabına yaşadıqları göstərilmişdir. Maraqlıdır 
ki, Rus tarixçisi K.Patkanov «Alban tarixi» əsərinin tərcüməsinə 
əlavədə Abdalitlərə – Eftalitlərə Şimali Qafqaz xalqlarından ku-
baçları – darginləri də aid edir. Məşhur türk səyyahı və diplo-
matı, bir müddət Osmanlı Sultanı IV Muradın sarayında xidmət 
etmiş Övliya Çələbi 10 cildlik «Səyahətnamə»sində 1640-1641 
və 1646-1648-ci illərdə Qafqazda olarkən (həmçinin, 1647-ci 
ildə isə Azərbaycanda olmuşdur), Dərbənddə Dədə Qorqudun 
müqəddəs qəbri və «40-lar qəbri» haqqında maraqlı rəvayət-
lər qələmə almışdır. Bəzi tədqiqatçılar Abdalı Gürcülərdəki Ov 

İlahəsi «Doli»lərlə də müqayisə etmiş və Gürcülərdəki «Doli» 
anlayışını «Abdal»ın fonetik variantı kimi nəzərdən keçirmişlər. 
Dağıstanda yaşayan Türk və digər xalqların inancına görə, əgər 
9 aylıq körpə ana bətnində ölmüşsə, bunu «Abdal götürmüşdür» 
deməkdir, Abdal, hələ doğulmamış körpəni anasının bətnindən 
çıxarır və buğalar üçün çoban hazırlayır. Əski mətnlərdə olan 
məlumatlara və söylənənlərə görə, uzun ağ saqqalı olan Abdal 
dağlarda yaşayır, dağ keçiləri arasında gəzib, onları qoruyur, 
heç kimə görünmürlər. Lakların inancına görə, əgər ovdan əv-
vəl Abdala dua etməzlərsə, Abdal ovçuların ox və ya güllələrini 
kənarlaşdırmaqla, hədəfdən yayındırmaqla, heyvanların öldürül-
məsinə mane olur. Ovçular ovdan əvvəl onun adına dua edib, 
qurban verərlərsə, ovları uğurlu olar, etməzlərsə, nə qədər ma-
hir ovçu olsalar belə, ovdan əli boş dönəcəkləri qətidir. Ovdan 
əli dolu qayıdanda ovun ürəyi və böyrəyini ona qurban verirlər, 
sümüyünü isə tullamır, inanırdılar ki, Abdal ölmüş dağ keçisini, 
maralı və ya buğanı onların sümüklərindən yenidən dirildir və 
onlara yenidən həyat verir. Abdal insanların yalvarışlarını eşidər, 
onlara acıyar, ancaq verdiyi nəsihətlərin də eşidilməsini istəyər.  

Həm ərəb dilində anlaşılan təsəvvüf – sufi Abdallarının, 
həm də Yakutlardakı Şaman – türk Abdallarının, yaxud Sibir, 
Orta Asiya, Altay, Şimali Qafqaz və Dağıstan xalqlarında Ab-
dala İslama qədərki «allahlar panteonunda» Ov Allahı və dağ 
heyvanlarının himayədarı kimi ibadət edilməsi, qurbanlar kə-
silməsi, İslamdan sonrakı dövrdə isə «mübarək, müqəddəs var-
lıq» kimi mifologiyalarında bu gün də böyük möcüzələr sahibi, 
himayədar və sair üstün metafizik qüdrətə (möcüzə göstərmək 
və sair) malik olmalarına dair inam, eləcə də, dünyanın fərqli 
bölgələrində, ayrı-ayrı ölkələrində yaşayan Azər (Türk) mənşəli 
Abdal tayfalarının, qruplarının həyatlarını yalnız Allaha ibadətə 

həsr etməklə yaşamaları, bu məziyyətləri ilə digər qövmlərdən 
fərqlənmələri, bu mülahizəni daha da qüvvətləndirir. 

Nəzərə alsaq ki, bütün xalqlar Nuh peyğəmbərin nəslindən 
törəyərək, dünyanın müxtəlif yerlərinə yayılmışlar, əski inanc-
ları (dinləri) və dillərinin də eyni olduğuna, eyni kökdən qay-
naqlandığına dair mötəbər mənbələr və materiallar vardır, bu 
baxımdan, əslində bütün Abdalların eyni mahiyyət kəsb etdiyi-
ni, yəni «Allaha yaxın olan zümrə, ilahi biliyə, metafizik gücə 
malik seçilmiş müqəddəs şəxs» qismində anlaşılması bütün ka-
teqoriya Abdallar üçün keçərlidir. 

Yuxarda deyilənləri nəzərə alaraq, Abdalların, həm ərəb an-
layışı qismində («Ricalül-qeyb» – peyğəmbərlərin xələfləri, mis-
tik qüvvəyə malik 40 Abdal) təsəvvüfdə müqəddəs Övliyalar, 
həm Azər (Türk) anlayışı kimi tayfa adı (Ağ Hun – Eftal, Abdal), 
həm də Altay, Sibir, Qazaxıstan, Orta Asiya, Dağıstan və Şima-
li Qafqazda yaşayan xalqlarda (Avar, Saxur, Dargin, Lak, Rutul 
və sair) İslama qədərki «allah» adı, bunlardan başqa, Türk döv-
lətləri (Qazaxıstan, Orta Asiya dövlətləri, Türkiyə, Azərbaycan, 
Gürcüstanın Azərbaycanlılar yaşayan hissəsi, Qərbi Azərbaycan 
(indiki Ermənistan), Çin, Hindistan, Pakistan, Əfqanıstan, Ərəb 
dövlətləri, İran, Rusiya, Ukrayna və Türk xalqlarının qrup ha-
lında yaşadıqları digər dövlətlərdə və ölkələrdə özlərini Allaha 
təslim etmiş dini-etnik icmalar kimi mövcud olmaları, Skandi-
naviya dövlətlərində də bu adda şəhər, yaşayış yerlərinin olma-
sı  Abdal anlayışının eyni kökə malik olması, nəzəri baxımdan 
və çoxsaylı paralellər apardıqda, kifayət qədər konkret dəlillərlə 
mötəbər olduğundan, bu istiqamətdə əhəmiyyətli dərin elmi tə-
dqiqatların, araşdırmaların aparılmasını çox zəruri hesab edirik. 

Abdal tayfaları və Abdal dini zümrələri – hər ikisi köçəri 
olduqlarından, tədqiqatçılar tərəfindən, Abdalların tayfa və ya 

başqa etnik mənsubiyyəti olan və ya təsadüfən həmin adı daşı-
yan təsəvvüfçü – sufi Abdallar olub-olmamaları qarışıq salın-
mışdır. Tanınmış tarixçi, əməkdar elm xadimi S.Əliyarlı «Azər-
baycanda bidətçilik hərəkatına dair ədəbi mənbələrin araşdırma 
təcrübəsindən» adlı məqaləsində yazır: «Ola bilsin ki, əski Hun 
«Abdal» tayfa, soy adı, burada «Abdal» (ərəbcədən «bədəl» sö-
zünün cəm şəkli) sufi dərviş anlamı ilə çulğalaşaraq, bir sintez 
keçmiş, sonra isə «Abdal» soyadı təsəvvüf yosunu ilə «hörü-
lüb», dəyişilmişdir». 

Köçəri Türklərə xas Şaman ənənələrini davam etdirən Ab-
dalların, İslamlaşdıqdan sonra təsəvvüfçü – sufi Abdalların adət 
və ənənələri ilə qarışmaları nəticəsində qovuşmaları, ya da ha-
mısının ta əvvəldən, qədimdən eyni – Abdal tayfaları olaraq, 
«Ricalül-qeyb» Abdallarının törəmələri, nəsli olması, dünyanın 
müxtəlif yerlərinə yayılmaları və sonradan yenidən eyni əra-
zilərdə qovuşub, yaşamaları daha məntiqi və mümkün fərziy-
yədir. Dünyada yaşayan bütün Abdal adını daşıyan icma, qrup, 
tayfa və xalqların məhz həyatlarını Allaha həsr etmələri, yaşa-
yışlarını Allaha ibadətlə keçirmələri, müqəddəs məziyyətlərə 
malik olmaları, möcüzələr sahibi olmaları kimi xüsusiyyətlə-
rinə görə digər tayfa və xalqlardan üstünlükləri ilə seçilmələri 
(Şaman Abdallar, Sufi Abdallar – Təriqət Abdalları: Bəktaşilər, 
Ələvilər, Mövləvilər, Səfəvilər, Xəlvətilər və sair...) bu nəzəriy-
yəni daha da qüvvətləndirir. 

Abdal adı hazırda Rusiyada, Ukraynada, Ərəb ölkələrində, 
Türkiyə, Qafqaz, o cümlədən Azərbaycan, İran, Hindistan, Pa-
kistan, Əfqanıstan və Çin Türküstanında, Orta Asiya və digər 
Türk dövlətləri və yurdlarında köçəri olaraq yaşayan və etnik 
Türk olan (Türk dilində danışan və uzun əsrlərdir unutduqla-
rından başqa dillərdə də danışan) zümrələri də ifadə edir. Bu 

ölkələrdə, Abdal və ya Abdallar adını daşıyan çoxsaylı yurd 
yerləri, eləcə də, Türk yurdları olan Başqırdıstan, Qazaxıstan, 
Türkmənistan, Özbəkistan (o cümlədən, Qaraqalpaqda, xüsusilə 
Xarəzmdə toponim kimi daha geniş yayılmışdır. Başqırd, Qa-
raqalpaq, Qazax və Türkmənlərdə Abdal tayfa adları mövcud-
dur. 1756-cı ildə Buxara xanı Əbülfəz xanın varisi Abdal-mö-
min hakimiyyətə gəlmişdir), Başqırdıstanda (Abdal), Türkiyə və 
İranda (Abdal və Abdallar adında bir neçə kənd, yurd, məhəllə, 
dağ, dərə, təkkə və sair), həmçinin digər ölkələrdə Abdal, Ab-
dallar, Üçlər, Yeddilər, Qırxlar kimi adlarla yaşayış yerləri, dağ, 
çay, göl, körpü, cami, bulaq, tikililər və ziyarətgahlar vardır. 

«Abdal» sözünün qədim Türk tayfa adı – Ağ Hun – Eptal, 
Abdal və sair kimi yaranması və inkişafı, hazırda bu adı daşı-
yan, yer, yurd adları barədə məlumatlar son dərəcə maraqlıdır. 
«Abdal» anlayışı, göstərdiyimiz kimi, ən qədim vaxtlardan Türk 
tayfa adı olub, «Ağ hun»ların tarixdə tanındıqları başqa addır. 
Əslində, «Abdal tayfaları Türklərin mənşəyi və təşəkkülü ta-
rixində mühüm rol oynamış, tarixdə xüsusi iz qoymuş ən qədim 
Türk ulusudur» – desək, yanılmarıq.  

Qeyd etdiyimiz kimi, Abdal, tarixdə Ağ Hun adı ilə bilinən 
Eftalitlərin (Abdalit) adı ilə də bağlıdır. Çox maraqlı tarixi fakt-
dır ki, V və VI əsrlərdə Orta Asiya tarixində önəmli rol oyna-
yan Türk əsilli Eftalitlər (Bizans və İran mənbələrində) və ya 
Ağ Hunlar dövlətini təşkil edən tayfaların və Ağ Hun dövlə-
tinin adının da Abdal olduğuna dair məlumatlar vardır. Abdal 
(Ağ Hunlar) tayfalarının dövləti olan Eftalitlər dövlət qurumu 
kimi əvvəl Altayda yaranmış, sonra Türküstan çöllərində geniş-
lənərək, Qara Hunların dövləti olan Kuşan dövlətinin yerində 
Orta Asiya, Doğu Türküstan, şimal-qərbi Əfqanıstan ərazilə-
rinə qədər genişlənmişdi. Abdal tayfaları Orta Asiya, Doğu 

 Türküstan, Şimali Azərbaycan, Cənubi Azərbaycan, İran, Pa-
kistan, Hindistan, Əfqanıstan, Ərəb ölkələri, Rusiya, Ukrayna 
(Krım) və Türkiyə ərazilərində sabit olaraq yerləşmişlər. 350-ci 
ildə Cənubi Qazaxıstana gələn Eftalitlər digər Hun tayfalarını 
İtil (Volqa) istiqamətində sıxışdırmış, sonra cənuba – Əfqanıs-
tan və Toharistan bölgələrinə yayılmış, Məvarünnəhr (Amudər-
ya – Ceyhun və Sırdərya – Seyhun çaylarının arasındakı ərazi) 
və Soğdanda hakimiyyət quraraq, İranı sıxışdırmağa başlamış-
lar. 495-525-ci illərdə Pəncabı işğal edən Eftalitlər böyük bir 
imperiya yaratmış, İranda başlayan Məzdəkilər hərəkatı zamanı 
İran imperatoru I Kavad (488-531) taxtdan salınmış və həbsdən 
qaçaraq, Eftalitlərə sığınmış, Eftalitlərin sayəsində Məzdəkilər 
hərəkatının qarşısı alınmış və Məzdək edam edilmişdir. 531-ci 
ildə İran taxtına oturan I Xosrov Nuşirəvan – Qubaz (531-579) 
Eftalitlərin təzyiqindən qurtarmaq üçün Göytürklərdən yardım 
istəmişdi. Eftalitlər dövləti Sasanilərin Göytürklərlə bağladığı 
saziş əsasında 567-ci ildə Sasanilərin müttəfiqi olan Göytürklər 
tərəfindən dağıdılmış, birləşərək Eftalitləri aradan çıxarmışlar.

Göstərdiyimiz kimi, rus tarixçisi K.Patkanov «Alban tarixi» 
əsərinin tərcüməsinə əlavədə Eftalitlərə Şimali Qafqaz xalqla-
rından kubaçları – darginləri də aid edir. Q.Volkova isə «Aftal 
və «Abdal» anlayışlarının eyni olduğuna dair hər hansı şübhə 
olmadığını, «Abdal»ın «Eftal» adı ilə eyniyyət təşkil etdiyini, 
Eftalitlərin Ağ Hunlar, yəni Abdal olduğunu göstərmişdir. Qə-
dim tarixçilərdən Feofilakt Simokatt (V əsr) «Avar xaqanının 
Abdalları (Eftalitləri) məğlub etdiyini və hakimiyyəti altına al-
dığını, onların Hun tayfalarından Ağ Hunlar olduğunu» yazır.  
Əsas tədqiqatçılar onların ilk vətənlərinin Aral ətrafı və Sırdərya 
çayının aşağı axarları olduğunu, Türk mənşəli olduqlarını, məhz 
onların bazasında Oğuzların meydana çıxdığını qəbul etmişlər. 

Qədim Suriya və Yunan mənbələrində 1-ci minillikdən etibarən 
Abdal  adları çəkilmişdir.  Əksər tarixçilərin fikrincə, «Eptal» və 
«Abdel» – «Abdal»ın fonetik variantı kimi çıxış edir. 

F.Grenard 1898-ci ildə nəşr etdirdiyi «Le Türkestan et le Ti-
bet» (Türkistan və Tibet) adlı əsərində Abdallar haqqında qısa 
olaraq bunları göstərir: «Yerli xalqın Abdal adını verdiyi Abdal 
qrupu özlərinə «Heynu, Hunu, Hun» adını verirlər. Öz araların-
da ayrı bir dildə danışırlar və müsəlman olduqlarını söyləyir-
lər. Hər il Məhərrəm ayının sonunda matəm ayini icra edərlər. 
Məhəmməd Peyğəmbər, İmam Əli və onların övladlarına bö-
yük hörmət və sevgi bəsləyərlər. Dilləri Türkcə olsa da, bir neçə 
farsca sözlər də işlədirlər. Əhməd Cəfəroğlu onları Türkmən 
 adlandırır». 

Ağ Hun və ya Eftalitlər (Abdalitlər)  barədə  Sasani şah-
ları tarixini əhatə edən müsəlman mənbələrində də məlumat-
lar vardır. «Habtal» və «Hebatile» sözlərindəki «b» hərfi ərəb 
mənbələrində «y» kimi yazıldığından, Əbülqasım Firdovsi 
tərəfindən də «Haytal» şəklində göstərilmiş, lakin bəzi ərəb 
mənbələrində «b» ilə yazılmışdır. Həm ərəb, həm də fars mən-
bələrində «b», «y» kimi yazıldığından, Eftali sözünün düzgün 
yazılış formaları «Hebtal», «Hebatıla»dır. Mənbələrdə göstə-
rilən ən qədim türk qövmü Hunlardır. Hunlar Çin mənbələrin-
də «Hiunq-nu», eləcə də «Tik», «Conq» şəklində göstərilir. Ağ 
Hunlar (Abdallar) isə Çin mənbələrində «Yeta», ərəb mənbələ-
rində «Hayta», hind mənbələrində «Huna», yaxud «Turuşka» 
(Türk), yunanlarda «Heftalit» kimi işlənilmişdir. Qərb mən-
bələri isə Bizans və Yunan mənbələrinə əsaslanaraq, onları 
«Eftalits» adlandırırlar. «Eftal» (Abdal) adı 420-470-ci illərdə 
Ağ Hun dövlətinin başçısı olmuş Ağsuvarın digər adı – Eftal-
dan – Abdaldan (qərb mənbələrində Eftalonos)  yaranmışdır. 

Eftalitlər Çarına mənsub olan pul üzərində «Xionların (Hunla-
rın) çarı Eptal» sözləri yazılmışdır.  

Hunlar Uzaq Şərqdən başlayaraq, bütün Asiyaya min illərlə 
hökm etmiş, bizim eranın ilk əsrindən isə Avropaya «Xalqların 
böyük köçü»nü həyata keçirmiş, o cümlədən, Qafqaza və Ana-
doluya yürüşlər etmişlər. Hunların eramızın III əsrində indiki 
Rusiyanın cənubunda «qot»ların «spal» qəbiləsi ilə qarşılaşması 
barədə məlumatlar da vardır. 359-373-cü illərdə Anadolunu fəth 
edən Hunların misilsiz şücaətini Edessalı (indiki Urfa) Efraim 
belə təsvir edir: «Atlarının üstündə fırtına kimi uçarlar, onla-
ra heç kim qarşı çıxa bilməz». IV əsrdə artıq Xəzər dənizi və 
İtil (Volqa) ətrafı ərazilərə hökm edən Hunlar Qafqazı da nə-
zarətlərinə keçirmişdilər. Sonralar Hunlar indiki Danimarkadan 
Altaylara və Çinə qədər olan böyük bir ərazini hakimiyyəti al-
tına almışdır. Ağ Hunlar (Eftalitlər, Heptallar, Abdallar) V əsr-
də siyasi bir güc halında eramızın I əsrində meydana çıxır. Ağ 
Hunların adı Hindistanın şimalında və Türküstanda zaman-za-
man müxtəlif şəkildə Haytal, Ye-ta və s. kimi işlədilmişdir. Bu 
ifadələr etnik və coğrafi ad kimi az da olsa müəyyən edilmiş-
dir. V əsrin ortalarına doğru indiki Əfqanıstanın Belh ərazisinə 
sahiblənən Ağ Hunların daha çox Sasanilər dövründə təşəkkül 
tapdıqlarının şahidi oluruq. Lakin yuxarıda qeyd edildiyi kimi, 
sonralar Göytürklərin müdaxiləsi Ağ Hun dövlətini parçalamış 
və onlar Ağ Hun dövlətinin şimalını ələ keçirmişdir. Dövlətin 
cənubunda qalan, yəni Hindistanın şimalındakı Raçastan əyalə-
tində ortaya çıxan Raçputların da məhz Ağ Hunların qalıqları 
olduğu bilinir. Ümumilikdə, Ağ Hunların qalıqlarının kimlər 
olması hələ indiyə qədər araşdırma obyekti olaraq qalsa da, Ka-
laç, Karluq, Kanqlı kimi Türk tayfalarının onların törəmələri 
olduğu göstərilir. V əsr Suriya mənbələrinə görə, Hunlar indiki 

Gürcüstan ərazisində də hələ lap qədimlərdən güclü hərbi-siyasi 
qüvvə olmuşdur. Bizans imperatoru Arkadinin (395-408) saray 
qulluqçusu İver Farsmanın vətəninə gələrək, «İverlərin qonşusu 
olan Ağ Hunların» köməkliyi ilə hakimiyyəti ələ aldığı məlum-
dur. Hələ 481-ci ildə Kartli çarı Vaxtanq Qorqasal Hun birli-
yinə daxil olan Sabirlərə arxalanaraq, İrana qarşı üsyan etmişdi. 
VI əsr müəllifi Zaxari Ritorun yazılarında Gürcülərin qonşusu 
olan Ağ Hunların, Sirurqurların (Saraqur), Avqarların (Oqur), 
Kurtaqurların (Kuturqur), Sabirlərin, Xəzərlərin, Dilmarların, 
Kulasların və digər Türk tayfalarının olduğu barədə maraqlı 
məlumatlar vardır. 

Yazımızın əvvəlində uzaq Skandinaviyada – Norveçdə Ab-
dal («Apdal», «Opdal», «Alvdal», «Nure-oq-Uvdal» şəhər adla-
rı) adlı şəhərlərin mövcudluğu və onların yaranma əsasları barə-
də ətraflı məlumat vermişdik.

Rus şərqşünası V.V.Bartold və Türkmən tarixçi-tədqiqatçı-
ları da Abdalları (Abdellər) Hun-Türk tayfası saymış, onların 
Əfqanıstan, İran, Türkiyə, Türkmənistan, Şimali Qafqaz və 
Gürcüstan ərazilərində məskunlaşdıqlarını bildirmişlər. Macar 
K.Teqledi, rus Piqulevski də Abdalları Türk tayfası hesab et-
mişlər. Piqulevski VI əsrin ortalarında Şimali Qafqazda «Hun 
ölkəsi»ndə Abdal adlı bir tayfanın yaşadığını bildirir. Azərbay-
canlı tədqiqatçılar: A.Hüseynzadə və Ə.Sumbatzadə isə Abdal-
ların IV-IX əsrlərdə Şimali Qafqazdan dağ keçidləri vasitəsilə 
Azərbaycana gələn Qıpçaq, Sabir, Barsil, Hun, Türkeş, Oğuz, 
Xəzər və sair köçəri tayfalardan biri olduğu qənaətinə gəlmiş-
lər. Türkmənistanda Türkmən tayfaları arasında da Abdal adlı 
bir tayfa yaşayır. Belə ki, tədqiqatçı alim Nebelson 1852-ci ildə 
nəşr etdirdiyi əsərində Xəzərin arxasındakı Türkmən tayfaları 
arasında Abdal adı ilə tanınan bir tayfanın varlığını bildirərək, 

göstərir ki, «Oradakı Türkmənlər tərəfindən bu gün də yaşayan 
bir ənənəyə görə, Türkmən tayfalarının ayrıldığı 12 boydan 6-ı 
Qayın oğlu Esendən (Həsən) törəmişlər. Bu 6 boydan birincisi-
nin adı Abdal boyudur. Bu boyun damğası da Aydır.». Həmçi-
nin, Qazax, Türkmən, Başqırd, Qaraqalpaq və digər Türk tay-
falarının tərkibində də Abdal tayfası olmuşdur. Abdallarla bağlı 
araşdırma aparmış Türk tədqiqaçısı Fuad Köprülü də eyni fikir-
dədir. Türk tayfalarını araşdıran Logofet, Tumanoviç və Jarring 
kimi xarici tədqiqatçı alimlər də eyni fikirdədirlər. Aral gölünün 
sahilində yaşayan Oğuz boylarından birinin obasının adının da 
Abdal adını daşıdığını tarixi mənbələr təsdiq edir. Mərkəzi Asi-
yadakı Türkmən və Özbək-Loqayların tərkibindəki Çoudor tay-
faları (XVIII-XIX əsrlərdə Şimali Xarəzmdə Manqışlaqda və 
Türkiyədə yaşayan Çoudor tayfaları) da Abdal tayfaları adlanır. 
Rusiyanın Stavropol vilayətində yaşayan Türkmənlər (Trux-
men) də Abdallar adlanır. Sayları 20.000-ə yaxındır. Onlar Stav-
ropol diyarında Türkmən və Neftequm rayonlarında yaşayırlar. 
Truxmenlərin əcdadalarının XVII-XVIII əsrlərdə Manqışlaq 
yarımadasından Türk – Çoudor, İqdır və Soyuncı tayfalarından 
ayrılaraq, orada məskunlaşmaları irəli sürülür. Rusiyanın Kirov 
vilayətinin Slobada rayonunda Abdallar kəndi mövcuddur. Bu 
kəndin adı ilk dəfə 1778-ci ilə aid sənədlərdə çəkilir.  

Cənub-şərqi Avropada yaşayan Bulqarların bir tayfası da 
Abdal adlanır. Ukraynanın qədim Türk yurdu olan Krım yarı-
madasında (Simferopol vilayətində) Abdal bulağı, Abdal çayı 
vardır. Abdal çayının hər iki tərəfindən yerləşən Tatarların yaşa-
dığı Abdal (bəzi mənbələrdə Avdal) kəndi 1817-ci ildən: Köhnə 
Abdal və Yeni Abdal (Aşağı Abdal və ya «Beloye» ) kəndləri 
adlanmışdır.  Köhnə Abdal, həm də Vera-Abdal (Tatar dilin-
də Viran Abdal (Viran – Dağılmış) və ya Əski Abdal) adlanır. 

1783-cü ildə Krım xanlığı Rusiya İmperiyasına birləşdirildik-
dən sonra Tavriya vilayəti yaradılmış və sonradan Abdal kəndi 
18.05.1948-ci ildən «Zaqorodnoe» («Starıy Abdal») adlanmış-
dır, hazırda mikrorayondur. Simferopol şəhərindən 1 km şi-
malda Kuybışev küçəsində iki «Abdal qəbristanlığı» vardır ki, 
onlardan biri Ukrayna ərazisində ən böyük qəbristanlıq sayılır. 
Krımda yaşayan Abdallar Simferopol və Manqışlaq Türkmənlə-
ri adı ilə tanınırlar. 

Abdallar hazırda Türkiyədə, əsasən Ələvi (Abdal doktri-
nasının, nəzəriyyəsinin bir qoludur) Türkmən qrupu kimi ya-
şamaqdadırlar. F.Körpülü, Türk tayfaları və Xəzəryanı Türk-
mənlər arasında Abdal adını daşıyan Türk oymaqlarına da tə-
sadüf edildiyini, Eftalitlərin daha əvvəlki əsrlərdə «Abdal» adı 
altında yaşamış olduqlarını və bu baxımdan, Abdalların ciddi 
tədqiqat obyekti kimi araşdırılması zərurətini təqdir etmişdir. 
O, əsərlərində Abdalların Anadoluda, özlərini Xorasandan gəl-
miş olduqlarını göstərmələrini, keçmiş Oğuz rəvayətlərini hələ 
yaşatdıqlarını, etnik mənşəcə Türk olduqlarını sübut etmək 
baxımından, «Türklülük»lərinə zərrəcə şübhə yeri olmayan 
qədim Türk Şamanizminin izlərini hələ də saxlayan Abdalları 
Anadolu Ələvi Türklərindən ayırmağın düzgün olmadığını is-
rarla bildirmişdir. Lyudviq Riçardın (Vizbaden) «Peter Alford 
Andrevsin»də (1989) Türkiyədəki Abdallar, səhvən, «etnik az-
lıq kimi» göstərilmişdir. Lakin həmin Abdallar özləri, indiki 
Türkiyə ərazisinə Xorasandan gəldiklərini, Türkmən tayfaları 
olduqlarını bildirirlər. Onlar sehrbazlıq, mözücə göstərmək qa-
biliyyətlərinin olmaları ilə məşhurdurlar. Macar əsilli şərqşünas 
A.Vamberinin «Türk Etnoqrafiya və Etnologiyası» kitabında 
olan məlumatlara əsasən, Abdal Musa Vəkalətnaməsində, Ab-
dalların Xorasan mülkündəki boydan olduqlarını Hacı Qum 

Atabəyli də  söyləmişdir. Bu məlumat Ağ Hunların bir qolu olan 
Abdalların Anadoluda yerləşməsinə işarə edir. Rus tədqiqatçısı 
V.A.Qordlevski Anadoluda «taifə Abdalan», «Abdalani Rum» 
və sair ilə rastlaşdığını, onların orta əsrlərdə həmin ərazidə güc-
lü ictimai-siyasi qruplardan biri olduğunu göstərir. F.Köprülü-
nün araşdırmalarına görə, XV əsr tarixçilərindən Aşıq Paşazadə, 
Hacı Bəktaşidən söhbət açarkən, gəlmə adamlardan danışardı 
ki: «Rumda dörd böyük tayfa vardır – Qaziyani-Rum (Anado-
lu Qaziləri), Ahiyani-Rum (Anadolu Ahıları), Abdalani-Rum 
(Anadolu Abdalları) və Baciyani-Rum (Anadolu Bacıları).  

 Türkiyədə ayrı-ayrı toponimlərdə Abdal adı indi də yaşa-
maqdadır. Türkiyənin Qaradəniz bölgəsində Çorum vilayətində 
Mərkəz rayonunda Abdalata kəndi, Ərzurum vilayətinin Hı-
nıs rayonunda Abdalan məhəlləsi, Aşqala rayonunda Abdalcıq 
məhəlləsi, Van vilayətinin Erçiş rayonunda Abdalməzrası məhəl-
ləsi, Ərzurum vilayətinin Aşqala rayonunda Abdalcıq məhəlləsi, 
Kastamonu vilayətinin Daşkörpü rayonunda Abdalhasan kəndi, 
Sinop vilayətinin Gerze rayonunda Abdaloğlu kəndi, Sivas vi-
layətində Şarıkışla rayonunda Abdallı kəndi, Şanlıurfa vilayəti-
nin Birəcik rayonunda Abdallı məhəlləsi, Bursa-Mudanya yolu 
üzərində Hülufər çayı üstündə XVIII əsrə aid, Əcəmlər və Hür-
riyyət məhəllələrini birləşdirən 1669-cu ildə tikilmiş «Abdal 
körpüsü», 1450-ci ildə Sultan II Murad tərəfindən Bursada qu-
rulmuş Abdal Mehmət türbəsi (Abdal Məhməd baş müridi Başçı 
İbrahim Əfəndi ilə yaxın dostluq etmiş, onun duası ilə zəngin 
olmuş, türbəsinin qarşısında bu məscidi tikdirmişdir), qarşısında 
Abdal camisi vardır. Övliya Çələbi «Səyahətnaməsi»ndə oranı 
çox gözəl tikili kimi tərif etmişdir. Həmçinin, Türkiyədə Nuh 
Peyğəmbərin vəfat yeri kimi bilinən Cizrədə «Abdal Camisi» 
də vardır ki, o, 1437-ci ildə Cizrə bəyi Əmir Abdal ibn Abdulla 

ibn Seyfəddin Boti tərəfindən «Mir Abdal Camisi» adı ilə qurul-
muşdur. Annemarie  Schimmel (1922-2003), Türkiyənin Trakya 
(Avropa) hissəsində şimal-qərbi Türkiyədə «Qırxlareli» şəhəri 
yer adının olduğunu göstərmişdir. Krımda «Qırxlar eli» yaşayış 
yeri, Azərbaycanın Culfa rayonunun ərazisində də «Qırxlardağ» 
dağı vardır. Bu dağ Zəngəzur silsiləsinin cənub-qərb istiqaməti 
Dəmirlidağ – Göydağ qolunun başlanğıc hissəsinin suayrıcında 
zirvədir. Bunlardan hansılarının sırf təsəvvüf Abdalları, hansıla-
rının Abdal adını daşıyan köçəri Türklər olduğunu, yəni sırf dini, 
yoxsa etnik mənsubiyyəti bildirməsini ayırd etmək çox çətindir. 

Türkiyədə yaşayan bəzi Abdal zümrələrinin dilləri qramma-
tik baxımdan tamamilə Türk dili olsa da, fars, qədim fars və 
Roman dilinə aid sözlər də çoxluq təşkil edir. Abdalların Ro-
manlarla olan əlaqələri baxımından, İran Belucistanının Qür-
bət, Qara Domen və Orta Şərqdə yaşayan Ərəblərin içərisində 
yaşayan Domlar ilə də qohumluqlarının olması irəli sürülmüş-
dür. Hətta, kürdlərlə qaynayıb-qarışan Türk əsilli Qavandalar 
da Abdal adı ilə anılırlar. Vaxtilə, XII əsrdə Bitlis əmirliyində 
milliyyətcə kürd kimi tanınmış hakimlərdən birinin adı, özlərini 
Sasani kökənli hesab edən, V Şərəf xanın nəvəsi, II Sultan Səli-
min nəvəsi Şah Sultanın qızı ilə evlənmiş Abdal xan olmuşdur. 

Tarixdə «Geygəl» adlandırılan «Abdalların» Ağ Hun dövlə-
tini quran Çiyil Türklərinin «müqəddəs ölümsüzləri» olduqları-
na dair mötəbər tarixi mənbələr mövcudur. Mənbələrin verdiyi 
məlumatlara görə, Abdalların, öz aralarında «gizli» danışıq dili 
də mövcud olmuşdur. Belə ki, Anadoluda yaşayan «Geygəl Ab-
dalları» köçəri Türkmənlər olmaqla, öz aralarında danışdıqları 
gizli dilləri də olmuşdur. Orta Asiya Türkləri arasında da, sənət-
kar və sazəndələrin sənət ocağı – «lonca»larında danışdıqları 
Abdal dilinin də eyni kökdən gəlməsi ehtimal edilir. Türkiyədə 

«Carcar» deyilən Konya Abdallarının gizli dilinə aid material-
lar, bunların da eyni qrupa mənsub olduqlarını göstərir.

Qeyd etdiyimiz kimi, ərəb dövlətlərinin yerləşdiyi indiki əra-
zilərdə ta qədimdən Azər (Türk – Şumer) tayfaları yaşamış, bö-
yük mədəniyyət yaratmışlar. Abdalların (Ağ Hunların) digər qə-
dim Türk tayfaları kimi, indiki ərəb dövlətlərinin ərazilərinin də 
aborigen xalqı olduğu, qədim Şumer mədəniyyətinin protoazər –
prototürk mədəniyyəti olduğu elmi dəlillərlə sübuta  yetirilmişdir. 

Onların içərisində Abdal tayfaları da özünəməxsus yer tut-
muş və hazırda da Suriya, İraq və sair kimi ərəb dövlətlərində 
«Türkman» adı ilə yaşayırlar. Təsadüfi deyildir ki, qeyd  etdiyi-
miz mənbələrdə e.ə.IV əsrdə Albaniyada Abdal tayfasının ya-
şaması göstərilmiş, Qədim Suriya və Yunan mənbələrində 1-ci 
minillikdən etibarən Abdal  adları çəkilmişdir. Həmçinin VI əs-
rdə yaşamış Suriyalı Zaxari Ritorun da Abdalların (Abdellərin) 
adını Hun tayfaları ilə bir çəkməsi diqqətçəkici tarixi mənbədir. 
Məhəmməd Peyğəmbərdən (müasirləri olan İmam Əli və digər-
lərinə istinadən) nəql edilən əksər mötəbər hədislərdə: «Suriya 
əhalisi (Şam) içində Abdal var» sözləri, çoxsaylı tarixi mən-
bələrlə tam təsdiqini tapmışdır. Ahmet Refik «Anadoluda Türk 
Aşiretleri» adlı əsərində, Suriyanın Rakka bölgəsində məcbu-
ri olaraq yaşamağa tabe olan yarıoturaq-yarıköçəri Abdalların 
olduğunu, digər Türkmən oymaqları ilə təkrar Anadoluya köç-
dükləri və bunlar haqqında bir fərman yazıldığını bildirmişdir. 
Abdalların yaşlı ağsaqqalları da bu fikri təsdiq edir və Qara Yağ-
mur adlı başçılarının rəhbərliyi altında Bəydilli Türkmənləriylə 
Güney Anadoluya gəldiklərini söyləyirlər. Kırşehir Yağmurlu 
kəndləri Qaracaqurt Türkmən tayfalarına mənsubdurlar. Abdal 
oymaqları arxiv sənədlərində «Türkmən tayfası» kimi göstə-
rilmiş, yenə də Osmanlı rəsmi sənədlərində Abdalların həm 

Türkmən  tayfaları, həm də  «Türkmən Camaatları»  kimi Ana-
dolunun bir çox bölgələrinə yerləşdiklərini bildirir. Bu səbəbdən 
də, «Türkmən obasız, oba ağasız, ağa Abdalsız olmaz» – deyil-
mişdir. «Təhmasib Təzkirəsi» adlı əsərdə, Orta Asiyadan İrana, 
Azərbaycan yolu ilə Anadoluya, bir müddət sonra da Suriyanın 
Hələb, Şam Türkmənləri tərkibindəki bəzi oymaqlarla İrana ge-
dən bir Abdal oymağının varlığı haqqında dəyərli məlumatlar 
verilmişdir. Bu məlumatların işığında Abdalların Xorasan və ət-
rafında yaşayan bir Türkmən qövmünə mənsub olduğu, Moğol-
ların təzyiqi və digər hadisələr nəticəsində Anadoluya köçdük-
ləri, Anadolunun, demək olar ki, bütün bölgələrinə yayılmaları 
məlumdur. Tarixi qaynaqlara əsasən, XVII əsrdə Xorasandan 
qalxan və 4.000-i Abdal oymağına mənsub olmaqla, 84.000 ça-
dırlıq bir Türkmən tayfası Fərəz Bəy adında bir oymaq bəyinin 
başçılığı ilə əvvəlcə Ərzuruma, sonra Yozqat ve Kırşehir başda 
olmaqla, Orta Anadoluya gəlib, yerləşmişlər. 

1728-1967-ci illərdə Cənubi Yəməndə Abdal tayfaları tərə-
findən Laxec Sultanlığı (Abdal Sultanlığı) adlı dövlət yaradıl-
mış, ona Abdal sülaləsi rəhbərlik etmişdir. Belə ki, Abdal tay-
fasından olan Fədl I əl-Abdal Laxesin müstəqilliyini elan etmiş 
və özünə (məhz Sufi anlayışı olan) Sultan titulu götürmüşdür. 
1996-1997-ci illərdə  Ekvadorun prezidenti Abdala Xayme Bu-
karam Ortis olmuşdur. Əlcəzairdə Mühəmməd bin Abdal, Dəhra 
şəhərində xalqı fransız istilasına qarşı üsyana qaldırmışdı. Ərəb 
dövlətlərinin ərazilərində Abdal yaşayış və yer adları da var-
dır. İraqın qədim Azər (Türkmən) yurdu olan Mosul vilayətinin 
Çarşı rayonunuda Şeyx Abdal camisi vardır. Küveytdə İraqla 
sərhəddə İraq yolu üzərində Əl-Cəhra vilayətinə aid «Abdali» 
yaşayış məntəqəsi yerləşir. Bundan başqa, İordaniyada Əmma-
nın rayonlarından birinin adı da «Abdali»dir. 

Abdallar, həmçinin Çin Xalq Respublikasının qədim Türk 
yurdu olan Uyğur muxtar vilayətində (Sincan Uyğur Muxtar 
Bölgəsi) Tyan-Şanın cənub ətəkləri, Xotanda Qivoz kəndi, Lop, 
Karakaş, Yarkənd, Yanqiqisar, Yanqişar bölgələrində yaşayırlar. 
Onların dili Çin dilində «Eynu» (Neupoy, Aini), Uyğur dilində 
«Abdal dili» adlanır. Bu dil qrammatik və digər dilçilik para-
metrləri baxımından Türk dilidir, lakin dillərində fars sözləri də 
çoxdur. Elmi ədəbiyyatda «Eftalit dili» – «Abdal dili» də adla-
nır. Fransız səyyahı Jülya-Leona Dütrey de Rena və Fernan Qre-
nar Cində tədqiqatlar aparakən, Çinin Şərqi Türküstan ərazilə-
rindən – Keriy və Çerçendə Abdallarla qarşılaşdıqlarını, onların 
özlərini İran (Səfəvi) şiələrinin törəmələri saydıqlarını, gizlincə 
şiə – İslam rituallarını yerinə yetirdiklərini (Əli tərəfdarı olduq-
larını) və Uyğurlarla qarışdıqlarını bildirmişdir. Şərqi Türküstan 
Abdallarının dili Türk dilinin Qarluq qrupuna aid edilir, amma 
sözlərində fars və ərəb sözləri də vardır.    

Digər böyük Asiya dövləti – Hindistanın şimalında sayları 
60.000-70.000 olan müsəlman icması da Abdal adlanır, onlar 
da Türk əsilli tayfalardır, dinləri İslamdır (Abdallığa əsaslanan 
Sufilik), Abdallar Hindistanın daha çox Əhmədabad şəhərində 
yaşayırlar. Abdallar Hindistanın Qərbi Benqaliya bölgəsində də 
yaşayırlar, özlərinin «Abdal» adlarını –«Allahın xidmətçiləri» 
kimi şərh edirlər. Hindistanın Bihar bölgəsində Purneada və Gu-
ajaratda da Abdallar yaşayırlar, Guajartadakı Abdallar «Dafa-
lis», «Naqarçis» adları ilə tanınırlar. Nəzərə almaq lazımdır ki, 
indiki Hindistan ərazilərində də qədim Türk tayfa və xalqları 
ta əski dövrlərdən yaşamaqdadırlar. Belə ki, ən qədim dövrlər-
də, eramızdan əvvəlki minilliklərdə Azər (Türk) – Sak tayfaları 
Hindistana getmiş, yerli hindularla savaşları olmuşdur. Cəva-
hir-əl Nehru həbsxanadan qızı İndra Qandiyə yazırdı: «Qızım, 

mən qədim sanskrit dilində mənbələrlə tanış olduqda, müəyyən 
etdim ki, Saklar Türklərin bir qoludur və işğal üçün yox, hey-
vanları çox olduğu üçün, yaxşı otlaqlar tapmaq məqsədilə bu 
torpaqlara (Hindistana) gəlmişlər». Eyni zamanda, sonrakı döv-
rlərdə –  Türk Qəznəvilər dövləti (999-1030) dövründə Türklər 
tərəfindən Hindistana 17 dəfə yürüş edilərək, Pəncab, İndus və 
Qanc kimi əyalətlər Türk tayfaları tərəfindən fəth edilmiş və hə-
min tayfalarla birlikdə oraya gedən Abdallar İslamın yayılma-
sında böyük işlər görmüşlər. Hindistanda orta hesabla VII əsr 
– 700 il Türk hakimiyyəti mövcud olmuşdur. Hindistanda quru-
lan Türk dövlətləri: 1206-1413-cü illərdə Dehli Türk Sultanlığı, 
1211-1266-cı illərdə Şəmsiyyə Xanədanlığı, 1266-1290-cı illər-
də Balaban xanlığı, 1290-1321-ci illərdə Qalac türklərinin döv-
ləti, 1321-1413-cü illərdə Tuqluqlar dövlətləri mövcud olmuş, 
1370-1507-ci illərdə Teymurilər dövləti də tez-tez Hindistana 
yürüşlər etmiş, bundan başqa, Hindistan ərazisində qurulmuş 
digər Türk dövlətləri: 1526-1858-ci illərdə Baburlar (Moğollar) 
dövləti, Nizamşahlar (süqutu 1532-ci il), Qütbşahlar (süqutu 
1636-cı il), Adilşahlar (süqutu 1687-ci il) zamanında Hindistan 
ərazisində Türk tayfalarının, o cümlədən Abdalların məskunlaş-
ması xüsusilə artmışdır. 

Pakistan və Əfqanıstanda (onların əksər hissəsi vaxtilə 
Səfəvilər dövlətinin ərazisi sayılırdı) yaşayan Abdalların, ha-
belə İran, Türküstan və Anadoluda rast gəlinən köçəri və ya 
oturaq Abdalların dağılmış Eftalitlərin (və ya Ağ Hun dövləti-
nin) qalıqları olması ehtimalı çox yüksəkdir. Alman tədqiqatçı 
alimi Yozef Markvart Eftalitlərlə (Abdallarla) müasir Əfqan 
tayfası olan, həmçinin İranın şərq vilayətlərində yaşayan Ab-
dalların eyni tayfa olduqlarını – uyğunluğunu ideyasını fakt-
larla irəli sürmüşdür. Jozef Tiflisi «Vaqiati-Mir Veys və Şah 

Hüseyn»  əsərində «Abdal»ların «Abdal uğanları (Abdal əfqan-
lar) adlandırılan tayfalardan olduğunu, «qeyrətli və zatlarında 
bahadırlıq» olduğunu göstərir. Tarixən, Pakistanda və Əfqanıs-
tanda ən tanınmış və nüfuzlu tayfa Abdallar olmuşdur. Abdal-
lar qərbi Pakistanda daha çox yaşayırlar.  Hazırda Pakistanda 
Həsən Abdal şəhəri mövcuddur. VII-XVIII əsrlərdə Abdallar 
məhz elə, «Abdallar» da adlanmışlar. Lakin, 1747-ci ildə Səfə-
vilər hakimiyyətinin zəifləməsindən istifadə edən, Əfqanıstan 
ərazilərində yaşayan, əsas güc mərkəzlərindən olan Abdal tay-
fasından Əhməd Şah Abdal hakimiyyətdə olduqdan sonra o, 
özlərini, yəni Abdalları «ən qiymətli inci – incilər incisi» mə-
nasında «Dürranlar» adlandırdı və bundan sonra Abdallar Dür-
ranlar adlanmağa başladılar. Onun imperiyası da Dürran (həm 
də Abdal) İmperiyası adlanırdı. Əfqanıstan əhalisinin 20 %, 
təxminən 5-6 milyon nəfərini Dürran (Abdal) tayfaları təşkil 
edir. Əfqanıstanda, eyni zamanda, digər Türk tayfaları Özbək-
lər, Türkmənlər (Türkmənistan türkmənləri) ilə yanaşı, həm də 
Səfəvilər zamanında həmin ərazilər tarixi Türk torpaqları kimi 
bu dövlətin ərazisinə qatıldığından, «Qızılbaşlar», «Qarabağ-
lar», «Əfşarlar» və sair bilavasitə Azərbaycan mənşəli Türk 
tayfaları da yaşayırlar və Əfqanıstan dövlətində həmişə böyük 
nüfuz sahibi olmuşlar. Mənbələrdə olan məlumatlara görə, Ab-
dallar Əfqanıstanda savadlılıq və mədəniyyət göstəricilərinə 
görə digər tayfalardan çox seçilirlər. 

Abdal tayfaları (Dürranlar) 2 qrupda birləşirlər: 1-ci qrup 
«Zirak» adlanır, onlara: Popolzai, Alikozai, Barakzai və Aşekzai 
tayfaları daxildir, onlar daha çox Qəndəhar əyalətində məskun-
laşmışlar; 2-ci qrup Abdallar «Pəncpau» adlanır, onlara: Nur-
zai, Alizai və Eskaxzailər daxildir, onlar daha çox qərbi Qən-
dəharda Gilməndə və Fərəh vilayətlərində yaşayırlar. Əhməd 

Şah  Abdalın hakimiyyətindən sonra da Əfqanıstanda Abdallar 
daim hakimiyyətdə olmuşlar. 1747-1843-cü illərdə Abdalların 
bir qolu «Popolzai», 1843-1973-də isə Abdalların digər qolu 
«Barakzai»lər, həmçinin Qərzayi adı ilə tanınan bu tayfanın 
təmsilçilərindən biri olan Həmid Qərzayi ABŞ-ın Əfqanısta-
na müdaxiləsindən sonra devrilən Taliban hökumətinin yerinə 
2004-cü ildən bəri Əfqanıstanın rəhbəridir və o da Abdalların 
«Popolzai» tayasındandır. «Lokhart»ın fikrincə, Qərzayilər (Gil-
zayilər) «Əfqanlaşmış Abdal boyları idi. Abdallar Sərbanilərdən 
(Sarbani) törəndiklərini iddia edirlər. Bu tayfanın ortaya çıxma-
sı Abdal ibn Tarın ibn Şərhbun ibn Sarvan ibn Qeysin Çistiyyə 
təriqətinə girən və Abdal olan şəxsin adı ilə bağlıdır».

Xüsusilə Əfqanıstanda yaşayan Abdal tayfalarının bir qolu 
olan Gilzayların (Qərzayilərin) mənşəyi barədə elmdə müxtə-
lif fikirlər mövcuddur. Tarixçilər onları ya Türk və ya Əfqan 
əsilli hesab edirlər. XVIII-XIX əsrlərdə səyyahlardan bəziləri 
Kabil və Qalat arasında Gilzayların (Qərzayilərin) yaşadıqları 
yerlərə getmiş, (həmin dövrdə Səfəvilər İmperiyası Hindistanla 
qonşu olduğundan, yəni  Əfqanıstan və Pakistan ərazilərinin 
əksər hissəsi Səfəvilərin ərazisinə daxil olduğundan) Səfəvilər 
İmperiyası və Hindistan arasında yerləşən ərazilərdə Gilzayla-
rın yaşadığını, onların Tatarlara (Türk irqinə) bənzəyən, köçəri, 
hərbçi, çox dözümlü və qururlu, igid, comərd tayfa olduqlarını 
bildirmişlər. Əksər tədqiqatçılar XI-XIII əsrlərdə Əfqan adlan-
dırılan Puştunların Türkdilli Xalac, Abdal – Gilzai, Səfəvi-Qı-
zılbaş və sair tayfalarla qarışıb, assimilyasiyaya məruz qaldığı-
nı və onlar arasında əridiyini də bildirirlər. «Əfqan» sözü özü 
də Türk mənşəli olub, «Avqan» – «köçəri» mənasını verir və bu 
sözə ilk dəfə Ziyaəddin Berninin «Tarixi- Firuz şahi» əsərində 
rast gəlinir.

Təsadüfi deyildir ki, Əfqanıstanın Dövlət Himnində Azər-
baycan tayfası olan Qızılbaşların adı ehtiramla çəkilir. Hazırda 
digər Türk tayfaları və xalqları –Abdallar, Avşarlar, Türkmənlər, 
Özbəklər və sair istisna olmaqla, təkcə Qızılbaşların Əfqanıstan 
əhalisinin ümumi sayının 1-2 %-ni təşkil etdiyi bildirilir. Onu da 
qeyd etməyi lazım bilirik ki, indiki Əfqanıstanın yerli aborigen 
xalqlarının əsasən, Türkdilli tayfalardan təşkil olunması, habelə 
Səfəvilər dövründə indiki Əfqanıstan ərazisinin Səfəvilər döv-
lətinin ərazisinə daxil olması, Əfqanıstan ərazisində ilk müstəqil 
dövlətin Səfəvilərin zəifləməsi nəticəsində məhz Azər (türk) 
mənşəli Abdallar tərəfindən yaradılması, Səfəvi şahlarının ha-
mısının həmin ərazilərdə hakimiyyətlərini gücləndirmək məqsə-
dilə o ərazilərə Qarabağ ərazisindən və Cənubi Azərbaycandan 
da çoxsaylı Azərbaycan (Türk) tayfalarını köçürməsi nəticəsin-
də Əfqanıstanda Azərbaycanlı tayfaları olan Qızılbaşlar, Abdal-
lar, Boyatalar və sair tayfaların mövqeləri daha da güclənmişdir. 
Hazırda da Əfqanıstanda Qızılbaşlara aid yaşayış məntəqələri, 
Qarabağlar adlı kəndlər, paytaxt Kabildə Qarabağlar rayonu və 
sair ərazilərdə özlərini  «Qızılbaş» və «Qarabağlı» adlandıran 
Azərbaycanlı əhali yaşamaqdadır, bununla bağlı çoxsaylı topo-
nimlər mövcuddur. Azərbaycanlılar Əfqanıstanın dövlət və icti-
mai həyatının bütün sahələrində böyük nüfuza malikdirlər.

Yeri gəlmişkən, onu da qeyd etmək lazımdır ki, Böyük 
Azərbaycan ərazisinin tərkibində olan indiki İran ərazisi də ta 
qədimdən Azər (Türk) tayfalarının yaşayış yurdları olmuş, yal-
nız  Əhəmənilər dövründən başlayaraq, buraya fars tayfaları 
ayaq açmış, tarixin sonrakı dönəmlərində yenə də yerli Azər-
baycan tayfaları burada milli dövlətlər qurmuş, davamlı olaraq 
əsrlər boyu hakimiyyət də əksər dövrlərdə Azərbaycanlılarda 
olmuşlar. Ərəb xilafətinin Azərbaycanda zəifləməsi ilə indiki 

İran ərazisində də milli Azərbaycan dövlətləri qurulmuş, daha 
sonralar Qaraqoyunlu (1375-1469)  və Ağqoyunlu (1378-1501) 
dövlətləri, Səfəvilər dövləti (1501-1747),  1780-1925-ci illərdə 
Qacarlar dövləti qurulmuş, çox maraqlıdır ki, bu dövlətin dün-
yada tanındığı rəsmi adı «Günəşin himayəsi altında olan Qacar-
lar dövləti» olmuş, yalnız 1935-ci ildən etibarən dövlət «İran» 
dövləti adlanmağa başlamışdır.     

Kembric Universitetinin professoru L.Lokhart 1958-ci ildə 
nəşr etdirdiyi «Səfəvi sülaləsinin tənəzzülü və İranın Əfqan-
lar tərəfindən işğalı» adlı monoqrafiyasında, «Abdalları – çox 
comərd və hərbsevər adamlar» kimi xarakterizə etmişdir. O, 
həmçinin qeyd etmişdir ki, Səfəvi dövlətinin şərqində ən güclü 
tayfalar Gilzaylar (Qərzayilər) və Abdallar idi. Gilzaylar Qən-
dəhar ətrafı ərazilərdə, Abdallar isə Herat vilayətində yaşayır-
dılar. Lokhart yazırdı: «I Şah Abbasın 1597-ci ildə Abdalların 
ən nüfuzlu tayfalarından biri – Popolzaylardan (Popolzai) olan 
Sadonu (Sado) Abdalların başçısı təyin edib, ona «Miri Afaqi-
na», yəni «Əfqanların lideri» titulu verməsi ilə Abdalların Gil-
zaylardan ayrılması təsdiqlənmişdi. Buna görə minnətdar olan 
Abdallar, sonralar, 1622-ci ildə Qəndəharın Moğollardan alın-
masında Şaha yardım göstərmiş, əvəzində I Şah Abbas Sado-
ya Sultan titulu vermişdi. Abdallar da Gilzaylar kimi, ortodoks 
Moğoldansa, bidətçi də olsa, tolerant Səfəvi hökmdarına üstün-
lük verirdilər». 

Tarixi mənbələrə əsasən, Səfəvilərin sonuncu hökmdarı Na-
dir şah bir neçə dəfə Məşhəd şəhərinə yürüş edərək, şəhəri alan 
Herat Abdalları ilə razılaşmaqla, öz qoşununu, əsasən Səfəvilə-
rin nəzarətində olan Herat Abdallarından təşkil etmişdi, sərkər-
dələr də Abdal tayfalarından olanlar idi. Onun qoşununda Şab-
ran qalasını müdafiə edən sərkərdənin adı da Abdal Qanı xan 

Əfqanlı olmuşdur. Həmçinin, mənbələrdə göstərilmişdir ki, Na-
dirlə müttəfiq olan Gürcü çarı XI Georgi də Səfəvilərin həmin 
ərazilərdə mövqelərinin gücləndirilməsi məqsədilə Nadir şaha 
yardım üçün 24.06.1706-cı ildə 20.000-lik  qoşunla Qəndəhara 
yürüş edərkən, orada 2 böyük gücün – Dövlət xanın başçılığı 
altında olan Abdalların, Mir Veys Xanın rəhbərliyi altında olan 
Gilzayların olduğunu aşkar etmişdir. Gürcü çarı orada şəxsi mü-
hafizəsini məhz Abdallara etibar etmişdi. Nadir şah Hindistana 
yürüş edərək, Dehlini alanda da əsas sərkərdələr və qoşunun əs-
gərləri Abdallardan təşkil olunmuşdu. Nadir şahın ölümündən 
sonra Abdallar onun ordusunda leytenant rütbəsində xidmət 
etmiş Əhməd Abdalın (sonradan Əhməd Şah Abdal) başçılığı 
ilə Səfəvi ordusundan ayrılıb, Qəndəhara getmiş və orada Səfə-
vilərdən ayrılıb, Abdallar (Dürranilər) dövlətini (Əfqanıstan əra-
zisində) yaratmışdı. Abdal anlayışı, daha dar mənada, hazırda 
Əfqanıstanda «Dürrani»lərin Sadozay qolunun adı kimi tanınır. 

Tarixi mənbələrdən məlumdur ki, Azərbaycan xalqının et-
nogenezində iştirak etmiş qədim Hun Türklərinin Anadolu, Ön 
Asiya və Qafqazda məskunlaşmış ən şanlı tayfalarından biri də 
Abdal tayfası olmuşdur. Azərbaycanda aşıqlar yetirməkdə məş-
hur olmuş Abdal adında bir şəhər olması da tarixi qaynaqlarda 
mövcuddur. VII əsr Alban tarixçisi Musa Kalankatuklu «Alba-
niya tarixi» adlı əsərində Albaniyada (Şimali Azərbaycan və 
Dağıstan) «Heptal» (Abdal) tayfasının yaşadığını, onların Ma-
kedoniyalı İsgəndər dövründə (e.ə.IV əsr – e.ə.336-323-cü illər) 
buraya köçürüldüyünü göstərmişdir. Abbasqulu Ağa Bakıxanov 
«Gülüstani-İrəm» adlı əsərində Abdalların Azərbaycanda yaşa-
masını, Azərbaycanlıların tərkibində Abdal tayfasının olduğunu 
qeyd etmişdir. Maraqlıdır ki, Qacarların bir qolunun adı da Ab-
dallı adlanmışdır.   

Hazırda da, Azərbaycanın (Qərbi Azərbaycan  və Borça-
lı da daxil olmaqla) bir çox bölgələrində Abdal adlı yaşayış 
məntəqələri, toponimləri mövcuddur: Qarabağın tarixi Vərəndə 
mahalında Ağdam rayonunda Abdal (Abdal Gülablı, Abdal-Bu-
laq) kəndi, indiki Cəbrayıl rayonunun Yuxarı Xələfli kəndinin 
yerində Abdal kəndi, Füzuli rayonunun Qacar kəndinin Abdal 
məhəlləsi, İsmayıllı rayonunda Burovdal (Pur Ovdal – Pir Ab-
dal sözünün fonetik variantı), Xocavənd rayonunun Bəhramlı 
kəndi ərazisində «Abdallar qışlağı», «Abdal dərəsi», Oğuz ra-
yonunda Xaçmaz kəndinin şimalında, Qalaçayın sol sahilində 
Baş Qafqaz silsiləsinin sol ətəyində Abdallı kəndi (XIX əsrə aid 
məlumata görə, həmin kəndə Şəki qəzasının Qoruqlar kəndin-
dən də əhali köçmüşdür, həmin kənddən köçən əhali Oğuz rayo-
nunda Şibili, Yemişanlı və Abdallı kəndlərində məskunlaşmış-
lar), Göygöl (Kəpəz) rayonunda Çoban Abdallar kəndi, Ağdaş 
rayonunda Abdal kəndi, Laçın şəhərinin keçmiş adının 1923-cü 
ilədək «Abdallar» (kənd kimi) olması, həmin rayonda «Abdal 
dağı», «Abdal təpəsi», Qubadlı rayonunda Qayalı inzibati-əra-
zi vahidində Abdalanlı (Ocaqqışlaq) kəndi, Ordubad rayonunda 
Biləv kəndinin yaxınlığında, Zəngəzur silsiləsindən cənub-qər-
bə ayrılan Dəmirlidağ–Göydağ qolunun Cənub–Gəvək şaxəsin-
də, Qaradərə–Gilançay suayrıcında zirvə – Abdal adında dağ, 
həmçinin, XIX əsrdə Şimali Qafqazın Ter əyalətində «Avdal» 
dağı, Tovuz rayonunda Yanıxlı inzibati-ərazi vahidində, Çınqıl-
dağ silsiləsinin ətəyində Abdal kəndi, Abdal dağı, Abdal qalası 
və Zəyəmçayın qolu olan, mənbəyini Öküz dağı və Maral da-
ğının yamaclarından götürən qədim Abdal qalasının yaxınlı-
ğından axan Abdal çayı, Qərbi Azərbaycan (indiki Ermənistan) 
ərazisində Abovyan rayonunuda Avdal, 1588-ci ilə aid mənbə-
də Qarabağ düzündə Həsən Abdallı elinin yaşaması, 1590-cı 

ilə aid mənbədə Abdallar məzrəsi (əkin yeri) adı, 1728-ci ilə 
aid mənbədə isə qəryə (kənd) adı kimi İrəvan əyalətinin Qar-
bi nahiyəsində Maçdərə kəndinin yaxınlığında yerləşən, Kasim 
vələdi Yusif adlı bir şəxsə (mülkədara) məxsus olması göstərilən 
Abdallar kəndi, Yuxarı Abdallar kəndi, İrəvanın Karpibasar ma-
halında Abdal, Abdaloğlu, Abdallar, Abdallar Uyla (ərəb dilində 
«ulya» – «yuxarı» deməkdir) kənd adları, Avdal, Avdallar (İrə-
van xanlığında Qırxbulaq (Kotayk) mahalında, indiki Abovyan 
(Kotayk, Ellər) rayonunda kənd (kəndin başqa adı Abdallar), 
04.04.1946-cı ildən Hatsavan (Çörək qəsəbəsi) adlandırılmış-
dır, Təklə tayfasının Əvdəllər qolu ilə əlaqələndirilir) kənd 
adları, Avdalağa qala adı, İrəvan quberniyasının Yeni Bəyazid 
qəzasında – Göyçə mahalında, indiki Qaranlıq (Martuni) rayo-
nunda Abdalağalı kəndi (03.01.1935-ci ildə adı dəyişdirilərək 
Vağaşen qoyulmuşdur), XIX əsrdə Borçalıda Abdallı adında 
2 kəndin: «Abdal», («Abdallar»), «Abdallı» kəndlərinin möv-
cud olması («Abdallı» gürcü dilindəki yazılışı «Abdalo», indiki 
Aşağı Kartli mxaresinin Çörük Qəmərli (Başkeçid) rayonunda 
Maşaver çayının sol sahilində kənd – 1990-cı ildən Cavşaniani 
(Çavaxi, Cavşanlı) adlanır), kənd yaxınlığında qaya üstündə isə 
«Koroğlu» qalası, kənddə «Avdalı kolu» meşə adı, həmin əra-
zilərdə «Abdallar çalası», «Abdallı güneyi» toponimləri, Borça-
lı distansiyasında Salqa qalası yaxınlığında «Avdallar» dağı  və 
sair. Borçalıdakı Abdallı kəndinin əhalisinin bir hissəsi Dmanisi 
rayonunun Qızılkilsə kəndinə köçmüşlər. 

Qarabağ ərazisində Abdal Əziztəpə adlanan ərazidə aparıl-
mış arxeoloji qazıntılar zamanı hətta e.ə. IV minilliyin I yarısına 
aid yaşayış yeri, qəbir abidələri də aşkar edilmişdir. 

Cənubi Qafqazda Abdal adlı kəndlərin bəziləri Qızılbaşla-
rın Şamlı tayfasının Abdallı qolu ilə də bağlıdır. Maraqlıdır ki, 
 Qacar elinin böyük qollarından biri Abdallı adlanırdı. 

A.A.Bakıxanov Bakı kəndlərinin birində yaşayan Şeyx Əbu 
Səid Abdal Bakuvidən bəhs edərək, onun X-XI əsrlərdə yaşadı-
ğını, sufi olduğunu bildirir. Onun qəbrinin «Təzə pir» məscidi-
nin yanında «Xəlifə damı» deyilən yerdə olduğu ehtimal edilir. 

Səfəvilərin də Abdal nəzəriyyəsinə əsaslanan, Səfəviyyə 
sufi – təsəvvüf təriqətini bayraq edən, əslində elə Abdal – Səfə-
viyyə dövləti olması, Şah İsmayıl Xətainin də özünü Abdal ad-
landırması və digər faktlar  nəzərə alınmaqla, bu faktın özü də 
çox mühüm diqqət cəlb edir və ayrıca araşdırma zərurəti yara-
dır. Hazırda İranın təkibində olan Cənubi Azərbaycan ərazilə-
rində də bu toponimə rast gəlinir. Səfəvilər dönəmində müxtəlif 
bölgələrdə yaşayan Türk tayfaları içərisində yaşayan ən önəm-
lilərindən biri olan Türk – Şamlı oymaqları arasında Abdallı adı 
ilə tanınan bir oymaq da olmuşdur. Səfəvilər dövrünün tarixçisi 
İsgəndər bəy Münşi 1629-cu ildə tamamladığı «Tarixi-aləm- 
ara-yi Abbasi» əsərində 1628-ci il hadisələrindən bəhs edərək, 
yazırdı ki, «Şamlı elinin Abdallı oymağından olan adlı-sanlı 
əmir Həsən xan atası Hüseyn xanın yerinə Xorasan bəylərbə-
yidir». Göründüyü kimi, bu oymaq Şamlı tayfasına aid olmuş-
dur. Səfəvi dövlət xadimləri içərisində böyük nüfuz sahibi olan 
Abdallı Hüseyn Xanın (I Şah Abbasın dövrü) və oğlu Həsən 
Xanın Xorasan bəylərbəyi olması, bu oymağın Xorasan yaxın-
lığındakı Türk tayfalarından biri olduğuna, sonradan Şamlılarla 
birləşdiyinə dəlalət edir. Görkəmli rus tədqiqatçısı, professor 
İ.P.Petruşevski də mənbələrə istinad edərək, XVIII əsrdə Səfəvi 
dövlətinin Azərbaycana aid olan bəylərbəyliklərinin sərhədləri, 
gəlirləri, əsgəri gücü, əhalisinin sayı haqqında tərtib etdiyi çox 
maraqlı cədvəldə Azərbaycan bəylərbəyliyinin Təbriz mahalın-
da yaşayan Abdalların 500 eldən ibarət olduğu, onların hakimi-
nin gəlirlərinin 88 tümən 5.723 dinar, əsgəri gücünün 100 nəfər 
olduğu göstərilmişdir. 

Bu da faktdır ki, mənbələrin müqayisəli təhlili göstərir ki, 
Abdallıq konsepsiyasını, belə demək mümkünsə, təriqətini, az 
da olsa qeyri-türk əhalisi də qəbul etmişdi. Hətta onların bir qis-
mi Səfəvi dövlətinin rəsmi ideologiyası olan Səfəviyyə təriqə-
tindən (yaxıd da tarixdə qəbul olunduğu kimi, şiəlikdən) fərqli 
olaraq, sünni məzhəbində olmuşdur. Məhz bunu nəzərə almayan 
bəzi Avropa tədqiqatçıları Abdal təriqətinə mənsub olan tayfala-
rın mənşəyi barədə, bəzən yanlışlıqlara yol vermişlər. 

Abdallıq Təsəvvüfün ali kateqoriyası kimi sufilikdə şeyxlik, 
pirlik mərtəbəsi olmaqla, elə, sufi mahiyyəti ilə də qeyri-müsəl-
man xalqlarına da keçmişdir. «Abdal» sözü məhz sufi konteks-
tində ruslarda «Abdulov», gürcülərdə «Avdaladze», ermənilər-
də «Abdalyan» kimi insan adları və toponim adlarında işlənilir. 
Hətta ermənilər öz lüğətlərində bu adın sufi mahiyyətindən qaça 
bilməmiş, həmin sözə «ilahi bilik» (bojestvennoye znaniye) 
kimi izah vermişlər (Red: “Türk mənşəli erməni soyadları”, 
Əziz Ələkbərli, Elbrus Qaraqoyunlu, Bakı - 2016). 

Bununla da, ulu babam Hüseyn Məhəmməd oğlunun – Mis-
kin Abdalın təxəllüslərindən biri olan «Abdal» anlayışının ta-
rixin ayrı-ayrı dövrlərində kəsb etdiyi mənaların təhlilini başa 
çatdıraraq, onun digər təxəllüsü olan «Miskin» sözünün daşıdığı 
hərfi və təsəvvüf mənaların izahına keçirəm.

II.  «Miskin» sözünün hərfi və təsəvvüf mənaları 

 «Miskin»  sözü – ərəb dilində, hərfi mənada «sakin olmaq, 
qurtarmaq, susmaq, dayanmaq, öz hərəkətini başa vurmaq» mə-
nasını verir, ismi-fail (iş icra edən feli sifət – feli sifətin indiki 
zamanı) və ismi-məful (üzərində iş icra olunan feli sifət – feli 
sifətin keçmiş zamanı) mənalarında işlədilir. (Ə.S.Məmmədov 
«Ərəb dili. Bakı – Ankara, 1999, s 296). 

«Qurani-Kərim»də 11 dəfə tək, 12 dəfə cəm şəklində ol-
maqla – cəmi 23 dəfə Miskin (Məsakin) sözü işlənilmişdir. Ora-
da, bəzi ayələrdə «miskin» «heç bir maddi nemətləri, var-döv-
ləti olmayan», bəzi ayələrdə isə «var-dövlətlərinin – hətta gə-
milərinin də olduğu»na işarə edilir. Belə ki, «Quran»ın, zəka-
tın kimlərə verilə biləcəyini müəyyən edən «Tövbə» surəsinin 
60-cı ayəsində «fükara» (fakirlər) və «məsakin» (miskinlər) 
terminləri işlənilmişdir. «Miskin» həmin ayədə – ümumiyyətlə, 
heç bir maddi neməti olmayan adam mənasını verir. Eyni za-
manda, «Qurani-Kərim»in «Kəhf» surəsinin 79-cu maddəsində 
Musa peyğəmbərə «gəminin deşilməsinin sirri belə danışılır: «O 
gəmi dənizdə işləyən bir dəstə miskinin idi». Deməli, Quran-
da haqqında cəm halda «məsakin» (miskinlər) sözü deyilərkən, 
miskinin heç bir şeyinin olmaması demək deyil, əksinə, onların 
hətta gəmilərinin də olduğunun dəlilidir. 

Həmin ayələrin məzmunundan çıxış edərək, «Miskin» sö-
zünün daşıdığı ilkin, hərfi məna ilə bağlı «Quran» təfsirçiləri və 
alimləri arasında ciddi fikir ayrılığı mövcuddur. Bir mövqeyə 
görə, ərəb dilində «Miskin», cəm halda «Məsakin» – ilkin, hər-
fi mənasında, «heç bir mal-mülkü, maddi varidiatı olmayan» 
deməkdir, digər mövqeyə görə isə, əksinə, «miskin» sözü – şəx-
sin mal-mülkünün olmaması demək deyildir.   

Bu barədə Quran təfsirçiləri arasında da vahid rəy yoxdur. 
Əbu Hənifəyə görə, «Miskin» – heç bir şeyi olmayan, (Mərği-
nani «Əl-hidayə şərhu bidayətil-mübtədi. İstanbul 1991, II cild 
s 112) İmam Şafiiyə görə isə, bunun tam əksidir. (İbnul-Əçir 
«Ən-nihayə fi ğaribil-hadis» Mahmud Mühəmməd Ət-Tinahi, 
Beyrut III cild, s 335). 

Ona görə də, «Miskin» sözünün daşıdığı əsl hərfi mənanın 
aydınlaşdırılması ilə bağlı təfsirçilər Məhəmməd Peyğəmbərin 
mötəbər hədislərinə müraciət etməli olurlar. Müəyyən olunmuş-
dur ki, Peyğəmbərdən nəql edilən mötəbər hədisə görə, Məhəm-
məd Peyğəmbər özü də Allah qarşısında «miskinləşməyi» arzu 
etmiş və Allahdın bunu diləmişdir. Peyğəmbərin bir hədisində 
deyirir: «Allahım, məni miskin olaraq yaşat, miskin olaraq 
öldür və məni miskinlər zümrəsi ilə birlikdə dirilt!». Hətta 
Allahın ən əziz bəndəsi də Allahdan məhz bu dünyada, ölüm 
ayağında və qiyamətdən sonra miskinlər zümrəsi ilə birgə ol-
mağı diləmişdir. Məhəmməd Peyğəmbərdən nəql edilən digər 
hədislərdə də, onun «Miskin»lərə çox böyük sevgisinin olma-
sı görünür və o, hədislərində «Miskin» sözünü – «qürurlu, heç 
kimdən bir şey istəməyən adam» mənasında işlədir. 

«Kütubi-Sittə»də (Altı ən mötəbər, səhih hədislər kitabı – 
Səhihi Buxari, Səhihi Müslim, Sünəni Nəsai, Sünəni Tirmizi, 
Sünəni Əbu Davud, Sünəni ibn Macə) Buxari və Nəsaidə nəql 
edilən Məhəmməd Peyğəmbərin bir hədisinə nəzər salaq. Hə-
min hədis «əl-Bəqərə» surəsinin 273-cü ayəsini izah etmək üçün 
rəvayət edilmişdir. Əbu Hüreyrənin nəql etdiyi hədisdə Məhəm-
məd Peyğəmbər belə buyurub: «Miskin – bir-iki xurma və iki 
parça çörəklə küçələri gəzən deyildir. Əslində, miskin həyasına 
və nəfsinin izzətinə görə insanlara kömək əlini açmayan qürürlu 

bəndədir, heç kəs onun yoxsul olduğunu başa düşməz ki, ona 
sədəqə versin» (Buxari Zəkat 53, Nəsai Zəkat 76). 

Bununla da, «Quran»ın batini mənasında və Məhəmməd 
Peyğəmbərin hədislərində «Miskin» – «özünü Allah yoluna 
həsr etmiş, qürurlu, dilənməyən, öz halı barədə başqalarına da-
nışmağı ar bilən, maddi nemətlərdən uzuq durmağa çalışan» 
mənasında işlədilmişdir.  

Digər dillərdə də «Miskin» həmin mənaları ifadə edir. Fran-
sızca «Mesquen» «kasıb» mənasınıda işlədilir, bu söz roman 
dillərinə aramey və ya ərəblərdən keçmişdir. Çünki onların 
Xammurapi dövründə saraya məxsus torpaqda işləyən muzdur-
lara «muşkenum» deyən Babil əhalisi ilə əlaqələri olmuşdur. 
Yunanlarda «miskin» – «üzüqoylu düşən, yorulub əldən düşən» 
mənasında işlənilmişdir. Azərlərə (Türklərə) isə Miskin sözü-
nün qədim Samilərdən (ərəblərdən) keçməsi məqbul görünür. 

«Miskin» sözünün Azərbaycan (türk) mənşəli olmasına dair 
məlumatlar da vardır. Belə ki, Azərbaycan və Türk dillərində 
(xüsusilə də Türkiyə türkcəsində) «Mis» sözü, təkcə metal qis-
mində «mis»i deyil, həm də «saflıq, təmizlik, gözəllik, paklıq, 
gözəl qoxu» (köynək mis kimidir, mis qoxulu), daha çox isə «çox 
yaxşı, kamil usta, azman şəxs» (Onun ustası mis kimidir; yaxud 
Türk dilində «evlənməmiş, yəni bakirə, pak qız barəsində «mis 
qadın» termini işlədilir) mənalarında da işlədilir. Azərbaycan və 
digər türk dillərində «kin, gin» sözdüzəldici, leksik şəkilçiləri 
çoxsaylı sözlərə əlavə edilməklə, yeni sözlər yaranır: məsələn, 
çiskin, əzgin, əngin, qəmgin, üzgün və sair. Bu baxımdan, «mis» 
sözünə Azərbaycan (türk) dilində «kin, gin» sözdüzəldici şəkil-
çiləri əlavə edilməklə, «Miskin» (yaxud «Misgin») sözü yara-
nır, həmin mənanın (saf, pak, təmiz, kamil, azman, usta) baza-
sında yeni söz meydana çıxır, bu aspektdə «Miskin» sözü «pak, 

təmiz, kamil, azman usta, şəxs» mənalarını verir. «Miskin» və 
«Abdal» sözləri birlikdə, qoşa, yanaşı şəkildə işlənildikdə isə 
təsəvvüf, sufi kateqoriyaları kimi, «Miskin Abdal» –  «yəni saf, 
pak, kamil, azman, usta Abdal» mənalarını ifadə edir. Təsadü-
fi deyildir ki, Miskin Abdal bir şeirində, «Günbəz-əl Cizrə» və 
«Məscidi-Əqsa»da, «Dür Usta» – «Pak Ustad» kimi tanındığını 
göstərmişdir ki, bu da onun «Miskin» təxəllüsünün məhz, «Pak 
Ustad», «Dür Usta» mənalarında işlənilə biləcəyinin bir dəlili 
olaraq, həmin ehtimalı gücləndirir və bu məsələnin gələcəkdə 
«Abdalşünas»lar tərəfindən ciddi araşdırılmasını zəruri edir:

«Günbəz əl-Cizrədə, Məscid-Əqsada,
Onlar da tanıyır dür usta məni».

Həmçinin, çox maraqlı faktdır ki, VIII-IX əsrlərə aid tarixi 
mənbələrdə məhz Miskin Abdalın vətəni olan Göyçənin Zərgər-
li kəndi və ətraf ərazilərinin və oradan axan çayın da «Miskuan» 
(Miskin) adlanmasına dair məlumatlar vardır. Habelə, Güney 
Azərbaycanda (İranda) Meşginşəhr və Suriyada Şeyx Miskin 
şəhərlərinin adı da eyni  mənşəlidir.

Bu məsələ ayrıca tədqiqatın predmeti olduğundan, biz  
«Miskin» sözünün ərəb dilində olan anlayış kimi, təsəvvüf, sufi   
mahiyyəti barədə mövzumuzu davam etdiririk. Belə ki, ərəb di-
lində sözün leksik – hərfi mənası Miskinin – dünya, yəni maddi 
nemətlərdən uzaq adam olduğunu bildirsə də, bu sözün sonradan 
qazandığı məna, ilkin mənasının üzərində boy ataraq, Təsəvvüf 
– sufi doktrinasında tamamilə yeni məna kəsb etmişdir.   

Təsəvvüfdə «Miskin» anlayışı – «bütün həyatını Allaha, 
ona ibadətə həsr etməklə dünyanın maddi və sair nemətlərindən 
tamamilə imtina edən, Allah qarşısında öz «mən»ini yox edərək, 

ifrat təvazö sahibi olaraq, təkəbbürsüzlük göstərərək, yəni, 
məhz bu baxımdan «miskinləşərək», bütünlüklə Allaha qovuş-
maqla onda əriyən – «fənafillah» olmuş şəxs» mənasına yük-
lənməklə, daha zəngin məna qazanmışdır. Təsadüfi deyildir ki, 
Təsəvvüfdə, yəni Sufilik cərəyanında «Miskinlik» keçici, fani 
dünya nemətlərindən, maddiyyatından, malından uzaqlaşmaq-
lığın, dünyaya və onun dəyərlərinə xor baxmağın, özünü yalnız 
Allaha həsr etməyin (ibadət etməyin) ən üst dərəcəsi, Sufiliyin 
ən yüksək mərtəbəsi olaraq anlaşılmaqdadır. Təsəvvüfə görə, 
«Miskin» «fənafillah» məqamındadır, insanın hər şeyin Alla-
ha aid və Allah tərəfindən olduğunu bilməsi və bu biliyin həyat 
və fəaliyyətinin əsas prinsipi olmasıdır. Miskinlər təsəvvüfdə 
«azad», «hür» adamlar kimi anlaşılır. Bu mərtəbəyə «fənafil-
lah» deyilir. Miskin bu vəziyyətdə özündə dünyəvi və axirəti bir 
vücud (varlıq) görməz.

«Miskinlik», «alçaq könüllülük, fəqirlik, yer olmaq, torpaq 
olmaq» kimi ifadələr süfilərdə iddiasız, təkəbbürsüz, saf, təmiz 
əxlaqlı olmaq, Allahın müqabilində (qarşısında) olduqca «mis-
kinləşməyin», kiçikliyin, kiçilməklə ona qovuşmağın ifadəsidir. 
İnsanın ruhunun – nurunun Tanrıya – onun nuruna qovuşub, 
onda əriməsi (fənafillah) Quranın «Ən-nur» surəsinin 35-ci ayə-
sinə əsaslanır: «Allah göylərin və yerin nurudur. O, nur üstün-
də nurdur. Allah dilədiyini öz nüruna qovuşdurur». «Əs-Səcdə» 
surəsinin 9-cu ayəsində deyilir: «Sonra onu düzəldib, insan şək-
linə saldı və ona Öz ruhundan üfürdü». «Əl-Cumuə» surəsinin 
6-cı ayəsində deyilir: «De ki, ey Yəhudilər! Əgər bütün insan-
lardan fərqli olaraq, özünüzün Allahın dostları olduğunu iddia 
edirsinizsə və bu iddianızda doğrusunuzsa, onda ölüm diləyin!». 

Bütün ilahi kitablarda, böyük mütəfəkkirlərin əsərlərində 
və əksər ənənəvi fəlsəfi hökmlərdə İnsanın Allaha qovuşmağı 



Tofiq Məhəmməd oğlu Hüseynzadə

242

üçün yeganə yolun «Allahı davamlı olaraq zikr etmək, ruhi tək-
milləşmə, ibadətdə olmaq, yüksək təvazökarlıq, əxlaq (xüsusilə 
təvazö) sahibi olmaq, uşaq saflığı, təmiz qəlb, xeyirxah əməllər 
etmək və ən əsası, Allah qarşısında özünü kiçik görməkdən, öz 
«mən»ini yox etməkdən (miskinləşməkdən)» keçdiyi göstəril-
mişdir. İlahi kitab olan «İncil»in V fəslində göstərilir: «İsa söz 
açıb, onlara belə öyüd verdi: «Ruhən yoxsullar (Allah qarşısın-
da «miskin» olanlar, «mən»ini yoxsul tutanlar) nə bəxtiyardır-
lar. Çünki Səmavi Səltənət onlarındar. Ürəyi təmiz olanlar nə 
bəxtiyardırlar, çünki onlar Allahı görəcəklər». «İncil»in XVIII 
fəslində isə deyilir: «Şagirdlər İsanın yanına gəlib, dedilər: Sə-
mavi Səltənətdə ən böyük kimdir? İsa yanına bir körpə uşaq 
çağırıb, dedi: Sizə doğrusunu deyirəm. Əgər siz dönüb, körpə 
uşaqlar kimi olmasanız, Səmavi Səltənətə əsla girə bilməzsiniz. 
Beləliklə, bu uşaq qədər «özünü alçaldan», (yəni miskinləşən) 
Səmavi Səltənətin ən böyüyüdür». 

Sufilərin əzablara dözüb, öldükdən sonra Allaha qovuşmaq 
arzuları vüsala çatmağın yolu idi. Allah dərgahında nemətlər, 
əbədi həyat övliyalara ancaq öldükdən sonra əta olunur. Müsəl-
manlar üçün intihar qadağan olunduğundan təsəvvüf daşıyıcıla-
rı olan klassiklər Allaha tez qovuşmağın yeganə yolunu dərd və 
əzabda, Allah qarşısında ibadət etmək, dünya nemətlərindən vaz 
keçmək, onun önündə kiçilməkdə, zərrə olmaqda, başqa sözlə, 
«miskinləşməkdə» (təvazökarlaşmaqda)  görürdülər. Miskinlik 
isə bu qovuşmağın, «fənafillah» adlanan ən yüksək mərtəbəsi – 
ifadəsi idi.  

Bu baxımdan, «Miskin» anlayışı İslam fəlsəfəsində, sufi, 
təsəvvüf doktrinasında və ədəbiyyatında, məhz, təsəvvüfdə ən 
yüksək dərəcəni ifadə edən anlayış xüsusiyyətini qazanmışdır.

Hələ XII əsrdə böyük Azərbaycan şairi Nizami Gəncəvi su-
fizmə rəğbətlə yanaşmış, «Sirlər xəzinəsi» əsərində müxtəlif xa-
rakterlərə malik sufi surətləri yaratmışdır.

Böyük sufi mütəfəkkirləri Hacı Vəli Bəktaşi, Əhməd Yasə-
vi, Yunis Əmrə, Mövlanə Cəlaləddin Rumi, Miskin Abdal, Şah 
İsmayıl Xətai və başqaları «Miskin» sözünü məhz bu – «Allah 
qarşısında davamlı ibadətdə olaraq, Onun nuruna qovuşaraq, 
Onun qarşısında «şəxsi mən»ini heçə endirərək, yox olmaq» 
mənasında qəbul edərək, yüksək tərənnüm etmiş, həmçinin, 
 Yunis Əmrə (Miskin Yunis), Miskin Abdal və Şah İsmayıl Xətai 
(Miskin Xətai) onu özlərinə əsas təxəllüs kimi də qəbul etmişlər. 

1975-ci ildə Bakı şəhərində «Gənclik» nəşriyyatı tərəfindən 
nəşr olunmuş «Xəstə Qasım» kitabının 4-cü səhifəsində oxuyu-
ruq: «Ədəbiyyatşünaslığa məlumdur ki, Şah İsmayıl Xətai bir 
neçə təxəllüslə – Miskin Xətai, Sultan Xətai, Şair Xətai və Xəstə 
Xətai təxəllüsləri ilə şeirlər yazmışdır. Şah İsmayılın ideya və 
məqsədinin, şeirlərinin pərəstişkarları Xətainin sağlığında və 
sonra həmin adları özlərinə təxəllüs seçməklə, sanki eyni yolun 
yolçusu olduqlarını bildirmək istəmişlər.  Şah İsmayıl Xətainin 
sağlığında Abdal Hüseyn – Miskin (Miskin Abdal), Türkiyədə 
Abdal adlı şair – Aşıq Sultan, sonradan isə Tikmədaşlı Qasım – 
Xəstə, Borçalı Aşıq Həsən – Xəstə təxəllüslərini qəbul edərək, 
şeirlər yazmışlar.»

Soykökü etibarilə İmam Əliyə (oğlu Məhəmməd ibn ül–
Hənəfiyyənin soyundan gəldiyinə görə «Xoca», «Xacə» ad-
lanmışdır) bağlanan, hələ XII əsrdə Türküstanda – indiki Qa-
zaxıstanın Çimkənt vilayətində doğulmuş, sağlığında «Xacə-
yi-Türküstan», «Həzrəti Sultan», «Sultanül-Övliya», «Övliyalar 
sərvəri», «Piri-Türküstan», hətta «Həzrəti Türküstan» adları ilə 
anılmış, 1396-cı ildə Teymur tərəfindən türbəsi qurulmuş böyük 

sufi mütəfəkkiri və şairi Xoca Əhməd Yasəvinin (Miskin Yasə-
vi, Miskin Əhməd, Xoca Əhməd Miskin) (1103-1166) şeirlərin-
də ən çox istifadə etdiyi təxəllüslərdən biri «Miskin» olmuşdur:

«Miskin Əhməd, sən bu günah zəhərindən
Qurtularsan, içsən riza şərabından.»;

«Miskin Əhməd quluna kitabətli Məhəmməd,
Yetim, fağır qəribə səxavətli Məhəmməd.»;
«Miskin Əhməd eylə yad, eylə əczini bəyan,
Bəlkə ruhu eylər şad, ədalətli Ömərdir.»;
 
«Miskin Əhməd boynun əyər, səni görmək istər məyər,
Uğrunda ölməyə dəyər, öləyim, ya Rəsulallah!»;

«Haqqdan eşidib, söylədi bunu Miskin Əhməd,
Gerçək bağlısının sinəsindən getməsə yaxşıdır.»;

 «Miskin zəif Xoca Əhməd, yeddi cəddinə rəhmət,
Fars dilini bilir də, sevib, söylər türkcəyi.»;
 
«Miskin Yasəvi arzui rəvzai Həzrət,
Olarmı müyəssər haqqi kefi payi Məhəmməd.»;

«Üzdən qaldırıb pərdəni, Miskinə doğru bax,
Mən o quluyam o muyi siyah payi Məhəmməd.»;

«Xoca Əhməd Miskinin xətası çoxdur dünyada,
Gərçi, ya Rəbb, minlərcə xəta məndən keçsə əvf eylə!»;

«Qul Xoca Əhməd quşu havalanmaqdadır uçmağa,
Neyləsin Miskin, Haqqın hökmüdür, dostlarım!»;

 «Bu Yasəvi Miskin Əhməd heyran qalıb,
«La ilahə illah»ı dilinə alıb,
Haqq zikrini can və könlünə vəsil eyləyib,
Uç quşu məkansızlıqda görür imiş.»;

Miskin Əhməd Yasəvi şeirlərində «Miskin» sözünü təxəl-
lüsdən kənar, həm də yüksək sufi anlayışı kimi də işlətmişdir:

«Haqq-təala qoxusunu alan burada durmaz,
İddia eyləyib, bilginliyin lafını etməz,
Haraya getsə fağır-miskin dükan qurmaz,
Qərib olub, viranəyə köçər dostlar.»;

«Allah deyərək, atəşə girdi Xəlilullah,
O atəşi bostan qıldı, görün, Allah.
Boyun büküb, ağlayıb dedi: «Şəyən lillah!»,
Fağır, miskin orada nə deyə həva eyləsin?».

XIII-XIV əsrlərdə yaşamış böyük sufi mütəfəkkiri Yunis 
Əmrə (1240-1320) də ədəbiyyatda daşa çox sufi təxəllüsü olan 
«Miskin Yunis» adı ilə tanınmış (həmçinin, Abdal Yunis, Dərviş 
Yunis və sair) və bu təxəllüslə də çoxsaylı şeirlər yazmışdır. Yu-
nis Əmrə şeirlərində özünün Allaha qovuşmaq yolunda təsəvvüf 
yolçusu, sufi olduğunu bəyan edərək, «miskinləşmədən», «təva-
zökarlığı adət etmədən», «mənəm-mənəmlik, mənlik» hisslərini 
boğmadan, Allah qarşısında kiçilib-kiçilib, zərrə halına gəlib, 
yoxluq səviyyəsinə çatmadan, «fənafillah» olmadan, sufinin 



Tofiq Məhəmməd oğlu Hüseynzadə

246

Haqqa qovuşmağının qeyri-mümkünlüyünü son dərəcə mükəm-
məl və aydın şəkildə ifadə etmişdir. Aşağıda Yunis Əmrənin – 
Miskin Yunisin şeirlərindən «Miskin» anlayışı ilə bağlı çoxsaylı 
parçaları təqdim edəcəyik ki, orada əslində, «Miskin» sözünün 
əsl təsəvvüf mahiyyəti açıqlanmışdır. 

Çox maraqlıdır ki, Miskin Yunis, şeirlərində ilk insan və 
peyğəmbəri – Adəm peyğəmbəri də məhz «Miskin Adəm» deyə 
adlandırmışdır ki, bu da sufizmdə «Miskin» anlayışının nə dərə-
cədə yüksək idealları ehtiva etdiyini bir daha sübut edir: 

«Miskin Adəm yanıldı, uçmaqda (cənnətdə) buğda yedi, 
İşi Haqqdan bilənlər şeytandan tutmayalar.»;
 
«Miskin Adəm oğlanı, nəfsə zəbun olmuşdur,
Heyvan canavar kimi, otlamağa qalmışdır».

Miskin Yunis sufi yolunun yolçusu kimi, təsəvvüfün qapıla-
rı (mərhələləri), məqamları, halları, dərəcələrini də vəsf etmiş, 
sufizmin əsas təməl ideyalarını tərənnüm etmiş, «Miskin» anla-
yışının sufi mahiyyətini açmışdır:

«On səkkiz min aləmin cümləsi Bir içində,
Kimsə yox Birdən ayrı, söylənir Bir içində.
Cümlə Bir Onu Birlər, cümlə Ona gedərlər,
Cümlə dil Onu söylər, hər Bir təbdil içində.»;

«Qırx min qırx dörd təbəqət meşayih övliyalar,
Dörd qapıdır, qırx məqam, dəm övliya dəmidir.
Əvvəl qapı Şəriət, keçsə andan Təriqət,
Könül evi Mərifət, eşq Həqiqət içində.»;

 «Can bir ulu kimsədir, bədən onun alətidir,
Hər nə loxma yer isən, bədənin qüvvətidir.»;

«Şəriət, Təriqət yoldur varana,
Mərifət, Həqiqət ondan içəri.»;

«Böylüzamaq nə mənadır, çünki bu dünya fanidir,
Bu füzulilik nişanıdır, gəl bəri, miskinliyə keç.»;

«Miskinlikdə buldular, kimdə ərlik var isə,
Nərdivandan endilər, yüksəkdən baxar isə.»;

«Söylərəm mərifəti, saluslanıram qatı,
Miskinliyə dönməyə könlümdən kibir getməz.»;

«Bir miskini gördün isə, bir əskicə verdin isə,
Yarın anda sənə gələ xak libasın biçmiş kimi.
Yunis Əmrə, bu dünyada iki adam qalır, derlər,
Məyər Xızır, İlyas ola, Abi-həyat içmiş kimi.»;

«Ey Yunis, arif isən,
Anladım, bildim, demə!..
Tut miskinlik ətəyin,
Axır sənə gərəkdir.»;

«Aşiq olan miskin olur,
Haqq yoluna təslim olur.»;

«Ər odur ki, alçaq dura,
Ucadan baxan göz deyil»;

 «Qulluq eylə ərənə,
Şərqdən qərbi görənə!..
Səndən xəbər sorana,
Key miskinlik gərəkdir.»;

«Miskin olagör bari,
Mənlikdən iraq yürü!..
Könlündə mənlik olan,
Dərvişlikdən iraqdır.»;

 «Bu dərvişlik baratın,
Oxumadı müftilər.
Kim nə bilisər bunu,
Bir əcaib vərəqdir.»;

«Haqq ərən, mənəm dedi,
Varlığın ərdə qoydu,
Ərənlərin hümməti,
Yerdən göyə dirəkdir.»;

«Ərənlərin nəzəri, 
Torpağı gövhər edər.
Ərənlər qədəmində,
Torpaq olmağım gəlir.»;

«Yunus öldü deyə, səla verilir,
Ölən heyvan imiş, aşiqlər ölməz!».

Miskin Yunis çoxsaylı şeirlərində məhz «Miskin Yunis» 
təxəllüsündən istifadə etmişdir. Həmin şeirlərdən nümunələr: 

«Miskin Yunis, ərənlərə təkəbbür etmə, torpaq ol,
Torpaqdan bitər küllisi, gülüstandır torpaq mənə.»;

«Miskin Yunis zəhri-qatil eşq əlində tiryək olur,
Elmü-əməl zühdü tahat bəs eşqsiz halal olmaya»;
«Bir dəm dönər Cəbrailə, rəhmət saçar hər məxfilə,
Bir dəm gəlir, gümrah olur, Miskin Yunis heyran olur.»;

«Gəl indi Miskin Yunis, nəyin var Haqqa xərc eylə,
Gördün əlindən gedər, bu dünyanın varlığı.»;

«Gəl indi Miskin Yunis həvasəti əldən burax,
Çalabım sən ruzi eylə, bizi qənaət bucağını.»;

 «İy neçə arslanları alır, axtarır ölüm,
Əzrail neçəsinə bir yoxsulca duyammaz.
Var imdi Miskin Yunis üryan olub, gir yola,
Yüz çukallı gəlirsə, yalıncağı soyammaz.»;

«Miskin Yunis öləcək, sini nurla dolacaq,
İmanə yoldaş olacaq, Axirətə şir gedər.»; 

«Biçarə Miskin Yunis, eşqdən dəva qılırsan,
Dostdan xəbər gələcək, yüz sürüyü varasan.»;

«Ey biçarə Miskin Yunis, günahın çox, neyləyəsən,
Sığındım o, Allahıma, dedi həm əfv qılam deyə.»;

«Miskin Yunisin nəfsi dörd təbiət içində,
Eşqlə can sirrinə pünhan varmağım gəlir.»;

«Tapduğun tapusunda, qul olduq qapısında,
Miskin Yunis çiy idik, pişdik Əlhəmdülillah.»;

«Miskin Yunis ol vəli, göydə-yerdə dopdolu,
Hər daş altında gizli, min İmran oğlu Musi.»;

«Miskin Yunis gedəcəksən, əcəb səfər edəcəksən,
Etdiklərin bulacaqsan, ah nidəyim ömrüm səni»;

«Miskin Yunis, ol Dostu, həqiqət sevən kişi, 
Üzlət ixtiyar edər, yadü bilişdən keçər.»;

«Miskin Yunis eydir sözü, qan-yaş ilə doldu gözü, 
Dərgahına tutar üzü, əcəb, nola mənim halım?»;

«Miskin Yunisin canı, başında sərəncamı,
Eşqə münkir adəmi bu meydandan sürmüşlər.»;

«Miskin Yunus gözü tuş oldu sana,
Qapıda bir quldur, Sultandan içəri.»;

«Miskin Yunis söylər sözün,
Yaş doldurmuş iki gözün,
Bizi bilməyən nə bilsin,
Bilənlərə salam olsun.»;

«Miskin Yunus gözlər yolu,
Devşür özün bağı dalı, 
Bu gülüstanın bülbülü,
Kimsə gülün dərməyəndir.»;

«Miskin Yunis var yarına,
Qoyma bu günü yarına,
Yarın Haqqın divanına,
Varam Allah deyə, deyə.»;

«Miskin Yunis aç gözünü,
Uyar qəflətdən özünü,
Ta biləsən kənd özünü,
Tanla səhər vaxtındadır.»;

«Miskin Yunis biçarəyəm;
Başdan ayağa yarəyəm,
Dost əlində avarəyəm,
Gəl, gör məni eşq neylədi.».

«Miskin Yunis neyləsin,
Dərdin kimə söyləsin,
Varsın dostun toylasın,
Ləzzətli nəsnədir eşq.»;

«Miskin Yunus bilməzmisən,
Yoxsa nəzər qılmazmısan,
Ölüləri anmazmısan,
Ah, nidəyim ömrüm səni.»;

«Miskin Yunis sənə quldur,
İstər ağlat, istər güldür,
İstər şad et, istər öldür,
Narında xoş, nurunda xoş.»;

«Dost bağçasında bitərəm,
Gül alaram, gül sataram,
Bağ ubağban olmaz mənə,
Miskin Yunis necə deyəm.»;
        
«Miskin Yunus necə deyəm,
Fani cahanı tərk edəm,
Yana-yana Haqqa gedəm,
 Pərdə hicab olmaz mənə.»;

«Miskin Yunusun sözləri,
Əfqan edər bülbülləri,
Dost baxçasının gülləri,
Qoxa gəldi, qoxa gedər.»;

       «Miskin Yunisin məqsudu budur,
        Qovuşa yarına, çıxa aradan.» və sair.

Şah İsmayıl Xətai (1487-1524) ədəbi yaradıcılığında da 
«Xətai» təxəllüsü ilə birgə, daha çox «Miskin», həmçinin, «Ab-
dal», «Qul», «Bəndə», «Xəstə» təxəllüslərindən istifadə etmiş 
və şeirlərində dəfələrlə özünü «Miskin Xətai» adlandırmışdır. 
Böyük bir İmperiyanın İmperatorunun məhz Sufilik anlayışları 
olan «Şah», «Sultan» adlanması, həmçinin Sufi mərtəbə dərə-
cələri olan «Miskin» və «Abdal» adlarından istifadə etməsi son 
dərəcədə maraqlıdır. Özü sufi şeyxi olan Şah İsmayıl Xətai də 
ən yüksək insani keyfiyyətləri sufilərdə axtarmış və əsərlərində 
Sufilik mənsubiyyətini və yüksək dərəcəsini göstərən «Miskin» 
təxəllüsünə dəfələrlə müraciət etmişdir:

«Miskin Xətai vəsl ilə yüz il yaşar müdam,
Bu ömr kim, zəmanədə bir dəm durur mana.»;

«Miskin Xətayi qapuna gəldi, inayət et,
Vəslin gədası vayeyi-ehsan dilər yenə.»;

«Miskin Xətayi görmədi çeşmin kimi sənin,
Səhra içində munca ki, ahu gəlir-gedər.»;

«Miskin Xətayi yetmək üçün xaki payinə,
Hərdəm dilində ayəti «Küntü –tübar» oxur.»;

«Məhşər günündə lütfün umar dəstgir ola,
Miskin Xətayiyi-xəstəyə kim, pürgünahdır.»;

«Xəstədir Miskin Xətayi, bər misali-əndəlib,
Hüsn bağında cəmali gülizarım gəlmədi.»;

«Çıxmiyə Miskin Xətayi könlü zülfündən, nola,
İşi seyr olur onun hər xanda var səyyarələr.»;

«Necə Miskin Xətayi qanın içmiş,
Şol iki nərkisi-xunxarə gördüm.»;

«Necə Miskin Xətayi kimi könlü,
Alur bir xəndə, şahın könlü bilsin.»;

«Dövləti-vəslin dilər Miskin Xətayi hər zaman,
Xaki-payintək məqami asitan üstündədir.»;

«Bir pərini sevdi bu Miskin Xətayi könlü kim,
Eşqinə məqtul olubdur əz səmək ta bər səmak.»;

«Gər günahın çoxdur, ey Miskin Xətayi, ğəm yemə,
Rəhmətinə xaliqin ümmidvar olmazmısən?»;

«Firqəti qəsd etmədin Miskin Xətayi xəstəyə,
Bir xəbər ver, ey səba, ol gülüstanimdən mənim.»;

«Aldın  şikəstə könlünü Miskin Xətayinin,
Çindir, vəfalı bulmağı xubi-Xətay olan.»;

«Gedəni xoş keçir, Miskin Xətayi,
Gələn dövran əcəb dövran deyilmi?»;

«Hər zaman zari qılur Miskin Xətayi yar içün,
Eylə kim, Yusif üçün Yəqubi-Kənan ağladı.»;

«Nasehə, eyb eyləmə Miskin Xətayi şerinə,
Çün həqqə məlum durur, könlündə sirri-fəşlər.»

«Eşq ilən laf etmə, ey Miskin Xətai, əbsəm ol,
Kim bu mənzildə səlatinlər gəda nisbəlidir.»

Azərbaycanın böyük Sufi-hürufi şairi İmaddədin Nəsimi 
(1370-1418) də şeirlərində «Miskin» sufi anlayışını çox yüksək 
tərənnüm etmiş və özünü də Miskin adlandırmışdır:

 «Çün höccətül-məsakin cümə günüdür, ey can,
Miskinə sor ki, Miskin ayinəsi səfadır.»

(Mənası: «Məkana (Cənnət və ya cəhənnəmə) vəsiqə alma 
günü cümə günüdür. Bunun necə baş verməsini miskindən so-
ruş, çünki miskinin qəlbi (ayinəsi) safdır.»)

İ.Nəsimi, başqa bir şeirində özünü Allah qarşısında Onun 
«miskin aşiqi» adlandırır:

«Zahidin bir barmağın kəssən dönüb Həqqdən qaçar,
Gör bu Miskin Aşiqi sərpa soyarlar, ağlamaz».

Azərbaycanın böyük şairi Məhəmməd Füzuli də əsərlərin-
də özünü «Miskin Füzuli» adlandırmaqla, bu, ən yüksək sufi 
mərtəbəsi anlayışından istifadə etmişdir:

 «Miskin Füzuliyəm ki, sənə tutmuşam üzüm,
Ya bir kəminə qətrə ki, ümmanə yetmişəm»; 

«Ol kim, onadır bigüman, Miskin Füzuli bir gəda,
Bir gün ki, cündi-şamilə cəng etdi asiman.».

Azərbaycanda «Miskin» təxəllüslü digər şairlər də olmuş-
dur: Miskin Məhəmməd, Miskin Həsən, Miskin Ağası və sair. 

Göründüyü kimi, «Miskin» anlayışı, bütövlükdə təsəvvüf 
epoxası çərçivəsində İnsanın – bəndənin, qulun öz həyatını, 
mənəviyyatını, düşüncələrini, mənliyini tamamilə onu Yarada-
na – Haqqa həsr edib, daim ona itaətdə olmaqla, daxili «mən»i-
ni heçə endirib, yalnız Onun qarşısında qul, kölə olub, kiçilib, 
zərrəyə dönərək, «miskinləşərək» Onun hüzurunda «fəna», yox 
olmaq, «fənafillah» olmaq, bununla da, təsəvvüfün mərtəbə 
(qapı), məqam, hal və dərəcələrini keçib, ən yüksəkdə, təsəv-
vüfün zirvəsində duran «Miskin» dərəcəsinə yetişərək, Haqqa 
qovuşmağı, əvvəl gəldiyi ünvana geri qayıtmağı ehtiva edir.   

III. Miskin Abdal:  həyatı, onun Qeyb Ərəni (Ricalül-
qeyb Abdalı), Təsəvvüf Piri, Övliya, «Ocaq» sahibi, 
filosof, sufi şair, Haqq aşiqi, Səfəvilərin böyük dövlət 

xadimi, diplomat, hərbi sərkərdə kimi fəaliyyəti
                                 

Böyük dövlət xadimi, filosof, diplomat, sərkərdə, sufi şair, 
Azərbaycan aşıq, saz-söz dünyasının ilkin mahir ustadı, müqəd-
dəs Ocaq sahibi, maarifçi insan, gözəl müəllim, müdrik el ağ-
saqqalı, Övliya Seyyid Miskin Abdal (əsl adı Hüseyn Məhəmməd 
oğludur) təxminən 1430-cu ildə qədim Göyçə mahalının (Basar-
keçər rayonunun) keçmiş Zərgərli, sonralar Sarıyaqub adlanan 
kəndində «Zərgərli» tayfasının adlı-sanlı nümayəndəsi Cəfər oğlu 
Məhəmmədin ailəsində doğulmuşdur. Zərgərli kəndi Çar Rusiya-
sı dövründə XIX əsrdə Miskin Abdalın şəcərəsindən olan «Sarı» 
ləqəbli Yaqub Ağanın şərəfinə Sarıyaqub adlanmışdır. 

Azərbaycanın hər guşəsi, tarixən müqəddəs məkanlar kimi, 
peyğəmbərlər, övliyalar, böyük şəxsiyyətlərin vətəni olmuşdur. 
Nüfuzlu qərb elmi mənbələrində, «Bibliya»dakı məlumatların 
elmi təhlili və müvafiq kosmik-riyazi hesablamaların nəticələ-
rinə əsasən, 8 qapılı Cənnətin, məhz Azərbaycanda – Təbriz 
şəhərində mövcud olması, Adəm və Həvvanın ilk dəfə orada ya-
şamaları, məlum günah etmələri səbəbindən oradan qovulmaları 
barədə ciddi elmi dəlillər mövcuddur. Təbriz şəhərində məşhur 
«Həşt-Behişt» məscidi də həmin tarixin rəmzidir. Azərbaycan 
Respublikasının Dövlət bayrağında «Ay» ərəb əlifbasında əbcəd 
hesabı ilə «Allah» sözü kimi – hər ikisi «66» sayını verməklə 
«Allahı», 8 guşəli ulduz isə bu yurdun «Cənnətin 8 qapısının 
olduğu yer»i simvolizə edir. 

«Qurani Kərim»in «Ənam» surəsinin 74-cü ayəsində İbra-
him Peyğəmbərin atasının adının «Azər» olması çox maraqlı 
faktdır. «Tövrat»da isə İbrahimin atasının adının «Turq» olması 
göstərilir ki, bunu da qəsdən «Türk» kimi yox, «Terax» kimi 
oxuyaraq, Türk izini azdırmağa çalışmışlar. Yazımızın əvvəlin-
də norveçlilərin və digər skandinav xalqlarının – vikinqlərin ən 
qədim yazılı mətnlərində, ilkin vətənlərinin «Azər» – Azərbay-
can olması və ulu babalarının adının «Odin» (Od) olması, onla-
rın Günəşə və Oda sitayiş etmələrinə dair məlumat vermişdik. 
«Bibliya»da olan məlumatlara əsasən, İbrahimin həmin torpaq-
lara (Ərəbistan, Fələstin) kənar torpaqdan (ciddi ehtimalla məhz 
Adəmin vətəni Azərbaycandan) getməsi, «Ənam» surəsinin 74-
82-ci ayələrində «Allahın əvvəlcə İbrahimə göylərin və yerin 
məlakutunu (möhtəşəm varlıqlarını) göstərməklə, mərhələlərlə, 
yəni təfəkkürünün təkmilləşməsi yolu ilə onu tək Allaha qəti 
inanan bəndə səviyyəsinə çatdırmaq üçün, əvvəlcə müxtəlif 
pillələrlə – Ulduz, Ay və Günəşə «Rəbb» deməsi, sonradan isə 
Allahın hidayəti ilə «mən batanları sevmirəm» – deyərək, tək, 
görünməyən Allahı Rəbb qəbul etməsi» göstərilmişdir. Tarixi 
mənbələrdə olan məlumatlara görə, İbrahimin arvadı Saradan 
olanlar İsrail oğulları (yəhudilər), ikinci arvadı Həcərdən olan-
lar İsmayıl oğulları (ərəblər), Qantura soyundan olan üçüncü 
arvadından olanlar isə Azərlərdir (Türklərdir). İbrahimin yeddi 
babasından beşinin də adı Azər (Türk) adlarıdır. Məsələn, Ər-
baqşad (Midiya hökmdarlarından birinin adı Ərbakdır, «Şad»  
– yuxarıda izah etdiyimiz kimi, Türklərdə Xaqan titulu kimi bir 
hökmdar tituludur, həmçinin «Şad» – Saxada (Yakutiyada) ya-
şayan Sakların (Saqların) inancına görə ilk əcdadlarının adıdır. 
Ərbaqşadın övladlarının adları: Arqo, Salur, Bölək də sırf Azər 
(Türk) adlarıdır. Təsadüfi deyildi ki, Göyçədə son illərədək 



Tofiq Məhəmməd oğlu Hüseynzadə

258

ağsaqqal və ağbirçəklər «Biz İbrahim övladıyıq» – deyirdilər. 
Tarixi mənbələrdə Azərbaycanın müxtəlif yerlərində «Od»a, 
habelə «Ay», «Günəş» və sair səma cisimlərinə ibadəti yaşat-
mış məbədlərin olması barədə məlumatlar vardır. Azərbayca-
nın müxtəlif yerlərində, o cümlədən Bakı şəhərində (Atəşgah) 
«Od»a sitayiş məbədləri, habelə «Od»a and içmək, «Od»u 
müqəddəs saymaq,  Novruz bayramının əsas elementinin «Od» 
olması, «Od»un üstündən atılmaqla və «Od» qalamaqla bütün 
keçmiş şər, pis işlərin köhnə ildə qalmasına inanmaq, «Od»un 
bütün pislikləri və şər qüvvələri məhv etməsinə dair inam indi 
də mövcuddur.  

Həmçinin, Xızır Peyğəmbərin Azərbaycanda yaşaması, bu 
gün də əksər bölgələrdə «Xıdır Elləz» (Xızır – Xıdır və İlyas) 
bayramlarının keçirilməsi, onun adına Xəzər dənizinin, «Xəzər» 
Türklərinin (Kaspilər), Xızı rayonunun və sair adlanması,  həmin 
rayon ərazisində «Xıdır-Zində» adlı dağın Xızır Peyğəmbərin 
iqamətgahının sayılması, bu adətlərin Novruz bayramı ənənələri 
ilə vəhdət təşkil etməsi, Xızırın Musa Peyğəmbərlə görüşmələri 
«Quran» və digər tarixi qaynaqlara söykənən faktlardır. Göyçə 
mahalında «Xıdır Elləz» bayramı xüsusi təntənə ilə əksər evlər-
də keçirilirdi və onun daim diri olmasına inanılırdı. Azərbaycan 
digər böyük müqəddəslərin də tarixi vətənləri olmuş, çoxsay-
lı tarixi şəxsiyyətlər məhz bu müqəddəs torpağın yetirmələri 
 olmuşlar. 

«Quran»ın «Kəhf» surəsinin 92-98-ci ayələrində Azərbay-
canla bağlı məlumatlar və işarələr də vardır. Zülqərneynin (Ma-
kedoniyalı İsgəndərin) iki dağ arasına gəlib, çatdıqda onların ön 
tərəfindən az qala söz anlamayan (dilləri anlaşılmayan) bir tayfa 
gördüyünü, onların Zülqərneynə «Yəcuc-Məcuc»un fitnə-fəsad 
törətmələrindən şikayət etmələri, onlarla arlarında sədd  çəkməyi 

xahiş etmələri, onların köməyi ilə dəmir parçaları ilə iki dağın 
arasını bərabərləşdirib, üstündən ərinmiş mis tökmələri, bundan 
sonra həmin tayfanın daha səddi keçə bilmədiyi, həmin səddin 
qiyamət gününə yaxın yerlə-yeksan ediləcəyindən» bəhs edilir. 
Demək olar ki, əksər Quran təfsirçiləri həmin yerin Azərbaycan 
ərazisi olduğunu yazırlar. 

«Quran»ın «Qaf» surəsinin 12-ci ayəsində «Onlardan (Mək-
kə müşriklərindən) əvvəl Nuh tayfası, Rəss əhli, Səmud qövmü 
də (peyğəmbərləri) təkzib etmişdi»; «əl-Furqan» surəsinin 38-ci 
ayəsində «Biz Adı, da, Səmudu da, (Şüeybin) Rəss əhlini də, 
həmçinin onların arasında olan bir çox nəsilləri də (yerlə yek-
san etdik)» hökmləri mövcuddur. Həmin ayələrdə adı çəkilən 
«Rəss» əhlinin də «Araz» çayının hövzəsində olan ərazinin adı 
olmasına dair tarixi qaynaqlar vardır. Belə ki, «Ər-Rəss» Araz 
çayının ərəbləşmiş variantıdır. Məşhur «Quran» təfsiçilərindən 
İbn Kəsir Məhəmməd Peyğəmbərin əmisi oğlu İbn Abbasa is-
tinadən yazır ki, «Ər-Rəss» Azərbaycanda bir quyunun adıdır 
və ya su hövzəsidir. Şeyxülislam Məhəmməd Həsən Mövlazadə 
Şəkəvi də «Quran»ın təfsirinə həsr olunmuş «Kitabül-bəyanfi» 
adlı əsərində «Ər-Rəss»ın – Araz çayı olduğunu bildirmişdir. 

Şüeyb Peyğəmbər abid (ibadət edən) idi və «Quran»ın «əl-
Qəsəs» surəsinin 22-29-cu, «əl-Furqan» surəsinin 38-ci ayəsində 
göstərildiyi kimi, «Rəss əhli»nə göndərilmiş Peyğəmbərdir və 
Musa Peyğəmbərin qaynatısı olmuş, yəni onun yanında – Məd-
yəndə (Azərbaycan tarixən Midiya, Mədyən adlanmışdır) 10 il 
yaşayıb, çobançılıq etmiş, sonra Şüeybin qızı ilə evlənmişdi. Bu 
barədə «Bibliya»da (Tövratda) və Quranda kifayət qədər ətraflı 
və səhih məlumatlar vardır. Mədyən təkcə, bəzi təfsirçilərin id-
dia etdiyi kimi, Ərəbistan yarımadasında yerləşən Mədyən adlı 
şəhəri deyil, Azərbaycan torpaqlarını – Midiyanı nəzərdə tutur.  

Əllamə Məclisi «Biharül Ənvar» kitabında Sələbiyə istina-
dən yazır ki, «Əshabi-Rəss Hz.Süleymandan əvvəl yaşamışlar. 
Onların yaşadığı yerdə olan Ər-Rəss (Araz) çayının uzunluğu 
300 km-dir. Asiyanın şərqindən başlayıb, Qızıl-Ağac körfəzinədə 
Xəzər dənizi ilə qovuşur». O, həmin kitabda İmam Əlidən nəql 
edilən bir rəvayəti də vermişdir. Rəvayətə görə, İmam Əli de-
mişdir: «Əshabi Rəssin yaşadığı şəhərlər bunlardır: Aban, Azər, 
Dey, Bəhmən, İsfəndiyar, Fərvərdin, Ordibehişt, Əmrdad, Mur-
dad, Tir, Mehr və Şəhriyar. Əshabi Rəss ağac budağına pərəstiş 
edən bir tayfa olub, Nuhun oğlu Yafəs «Böyük Tufan»dan sonra 
Sənubər ağacını bir bulağın yanında əkmiş, Yafəsin ölümündən 
sonra adamlar ağacın özünü müqəddəs sayıb, ona sitayiş etmiş, 
çay boyu əkib, artırmış və həmin ağaclara tapınmışlar. Allah on-
lara  Hənzələ ibn Səffan adlı bir peyğəmbər göndərmiş, lakin 
peyğəmbəri də eşitməmişlər, ağacları qurumuşdur. Onlar quru-
muş budaqlardan tonqal qalayıb, oda tapınmışlar. Şeytan onlara 
həmin Peyğəmbəri öldürüb, qanı ilə ağaclara su vermələrini, bun-
dan sonra ağacların yaşıllaşacağını bildirmişdir. Onlar Hənzələni 
diri-diri bir quyuya salıb, çayın suyunu ora buraxmış, quyudan 
dövr edən qanlı su çaya axıdılmış, Hənzələ nə qədər qışqırsa da 
xeyri olmamışdır. Allahın onlara qəzəbi tutmuş və bayram günlə-
ri dəhşətli külək əsib, çoxunu həlak etmiş, Peyğəmbər qanı axdı-
ğı üçün həmin çayın suyu qırmızı olmuşdur». Məlumatlara görə, 
həmin qövmün padşahıı Pərgiz ibn Cabir ibn Kənan olmuşdur. 
Ər-Rəss əhlində su, külək, od və torpaq çox müqəddəs sayılmış, 
onlara sitayiş edilmişdir. Bu gün də Cənubi Azərbaycanın da 
daxil olduğu İranda həmin adlar ayların rəsmi adlarıdır. Azər-
baycan xalqının ən əziz bayramı olan Novruz bayramından əvvəl 
həmin 4 ünsürə aid çərşənbələr ayrıca bayram kimi qeyd olu-
nur. Azərbaycanın bəzi yerlərində ağaclara niyyət edib,  yaylıq, 

parça, ip bağlamaq ənənləri hələ də qalmaqdadır. İranda Yeni il 
Hicri Şəmsi təqvimi ilə (Günəş təqvimi) məhz Novruzun gəli-
şi ilə başlanır. Maraqlı faktdır ki, Göyçədə Novruz bayramına 
«Əli bayramı» deyilirdi. 12 ayın adına Cənubi Azərbaycanda 12 
şəhər vardır, onlardan biri də Azər şəhəridir. Beyləqanda «Cərcis 
ib Annaq» peyğəmbərin qəbrinin olmasına dair xalq inamları da 
çox mətləblərdən xəbər verir. 

Bundan başqa, «Quran»ın təfsirçisi İbn Aşşur «Təhrir və 
Tənvir» əsərində «Quran»ın «Ğaşiyə» surəsinin 16-cı ayəsin-
dəki «Zərabiyy» sözünü «Azərbaycan xalçaları» kimi təfsir 
edərək, Allahın bununla, Cənnət xalçalarını Azərbaycan xalça-
larına bənzətdiyini bildirir. 

Allahın «Quran»ı bütün insanlar və cinlər aləmi üçün bir 
hidayət olaraq göndərməsinə dair xeyli ayələr mövcuddur. 
Həmçinin, «Quran»ın «əş-Şura» surəsinin 7-ci ayəsində ayrıca 
olaraq, Kitabın Məkkə və ətrafdakı əyalətlər üçün göndərildiyi 
xüsusi olaraq vurğulanmışdır: «Şəhərlərin anasının (Məkkənin) 
əhalisini və onun ətrafındakıları, haqqında heç bir şübhə olma-
yan toplanış günü ilə qorxutmağım üçün, beləcə, sənə ərəbcə 
Quran vəhy etdik». Bu ayə, bilavasitə nəzərdə tutduğu məna-
da, xüsusilə, Məkkə və ətrafını, yəni Ərəbistanla qonşu əyalət-
lərin, o cümlədən Cənubi Azərbaycan əyalətlərinin də tarixən 
Azərbaycan adlanmasını və olmasını nəzərə alsaq, qonşu Azər-
baycan əhalisini də nəzərdə tutur. Bu baxımdan, «Tövrat»da və 
«Quran»da adları çəkilən yer-yurd, xalq adlarının bir hissəsinin 
tarixi Azərbaycan əraziləri və əhalisinə (yaxud Mədyən (Midi-
ya) əraziləri və əhalisinə) aid olmasına dair dəlillər də tamamilə 
məntiqi və realdır. 

Azərbaycan İmam Əli və digər İslam liderləri üçün həmişə 
əhəmiyyətli yer sayılmışdır. İmam Əli Xəlifə olarkən, əvvəlki 

Xəlifə Osmanın təyin etdiyi Azərbaycan valisi Əşəs bin Qey-
sə məktubunda «Əsla Azərbaycanda xalqın malına göz tikmə» 
(Nəhcül Bəlağa, Məktublar qismi) sözlərini yazmışdır. İmam 
Sadiq Azərbaycan haqqında «Azərbaycan bizim üçün çox mü-
hümdür» – demişdir. 

Göyçə mahalı da Azərbaycanın digər müqəddəs məkanları 
kimi, ta qədimdən bəşəriyyətin ilkin mədəniyyət beşiyi olmuş-
dur. Təqribən 100 km uzunluğu 40 km eni, ortada Göyçə gölü 
olan bu mahal cənubdan Ağlağan, Təpəsidəlik, Çənlibel dağları 
və Səlim gədiyi ilə, şimaldan Murğuz-Şahdağ silsiləsi ilə əhatə 
olunmuş «güllü bir nəlbəkini» xatırladır. «Kitabi Dədə-Qorqud» 
dastanlarında Göyçə mahalı, Göyçə gölü, Ağlağan dağı, Ay-
ğır bulağı toponimləri yer almışdır. Göyçə mahalı məhz Dədə 
Qorqudun oylaqları olmuşdur. Vaxtilə «Göytürk İmperiyası»na 
daxil olan bir çox yerlərdə də Göyçə toponiminə rast gəlirik.  

Bu gün Orta Asiya və Anadoluda da Göyçə adlı toponimlər, 
yaşayış məntəqələri mövcuddur. F.Sumerin «Oğuzlar» kitabın-
da «Göyçölü» adlanan qədim oğuz boyu – tayfası barədə məlu-
matlar vardır. Tiflis quberniyasının Borçalı qəzasında «Göyçə-
li» çayı, «Göyçəli» dağı, Ağstafa rayonunda «Göyçəli» kəndi, 
Dəmirçi Həsənli nahiyəsində «Göyçəli» el adı, İrəvan quber-
niyasının Sürməli qəzasında «Göyçəli» kəndi, Qarabağın Otu-
ziki ulusunda yaşayan «Göyçəli» eli, XII-XIV əsrlərdə  Ana-
doluda Qara İsa tayfasının bir qolu olan «Göyçəli» tayfası bu 
qəbildəndir. Bütün bu adlar, heç şübhəsiz, indiki Ermənistanda 
olan Göyçə gölü və mahalı, həmin mahalın Azərbaycanlı əhalisi 
(Göyçəli) ilə vahid soykök və bütövlük təşkil edirlər. XIII əsr 
Alban tarixçisi Mxitar Qoşun sözləri də bu fikri təsdiq edir.  

Əbubəkr Tehraninin (XVI əsr) «Kitabi Diyarbəkriyyə» 
əsərində Ağqoyunlu hökmdarı Uzun Həsənin 24-cü babası – 

Sunqur bəyin VI-VII əsrlərdə «Göyçə dənizə» gəlib «kəffarla» 
vuruşması, Oğuzun nəvəsi Bayandur xaqanın Göyçə dəniz yay-
laqlarında böyük qurultay çağırması, Uzun Həsənin 52-ci ba-
bası Oğuz Xaqanın Göyçə dənizi ətrafından çıxması və orada 
da vəfat etməsi, Şəktur xaqan və Qıpçaq xaqanın başlıca fəaliy-
yət mərkəzlərinin məhz Göyçə ətrafında cərəyan etməsi, I Şah 
İsmayılın Göyçə gölünün Ağdamar adasındakı Ağdamar qala-
sında Miskin Abdal tərəfindən düşmənlərindən gizlədilməsi və 
tərbiyə edilməsi, Sarıyaqub (o vaxtkı Zərgərli) kəndini xüsusi 
fərmanla özünün mürşidi Miskin Abdala bağışlaması və sair 
faktlar, habelə, «Ağmanqan» dağı ilə qonşu olan Çənlibel dağı 
(qalası), bir az aralıda yerləşən Qoşabulaq – Koroğlunun əsas 
döyüş meydanları və iqamətgahının da Göyçə ətrafında olması, 
Qırat və Düratın da Göyçə gölündən çıxması, Koroğlunun Qo-
şabulaqdan su içməsi ilə bağlı tarixi rəvayətlər bu mahalı mö-
cüzələr diyarına çevirmişdir.  

Misirin yazılı tarixi mənbələrində (İbn Hellikanın əsərləri),  
böyük fateh Sultan Səlahəddin Yusif oğlunun (1138-1193) özü-
nün və əmisi Şirkuhun sözlərinə və digər qaynaqlara əsasən, əs-
lən Azərbaycanın Göyçə mahalından «Göy böri» – «Göy qurd» 
tayfasından, «Əz-zib» nəslindən olduğunu xəbər verir. «Roma 
Papası» tərəfindən başladılmış «Üçüncü səlib yürüşü»nə (1189-
1192) qarşı birləşmiş müsəlman ordusuna rəhbərlik etmiş Sə-
lahəddin Əyyubi Xaçlıların baş komandanı, bütün Avropanın 
qürur duyduğu İngiltərə kralı Riçardı (1157-1199) Akka qala-
sında diz çökdürərək, əsir almış, müqəddəs tarixi şəhər Qüdsü 
(Yerusəlimi) qeyri-müsəlmanlardan alaraq, İslamın müqəddəs 
mərkəzlərindən birinə çevirmiş, 1171-1252-ci illərdə mövcud 
olmuş, Misirdə babasının adı (Əyyub) ilə Əyyubilər sülaləsi-
nin əsasını qoymuş, Misir, Suriya, İraq, Yəmən, Hicaz və ətraf 

 əraziləri əhatə edən böyük bir İslam dövləti yaratmaqla, İslam 
dünyasına rəhbərlik etmiş, oğlanlarına da əsl Türk adları: Tuğtə-
kin və Turanşah adlarını qoymuşdur.

Tarixi mənbələr, 661-ci ildən Xilafəti qılınc gücünə ələ ke-
çirmiş Əməvilər sülaləsinin hakimiyyətinə son qoymuş Əbu 
Müslümün də əslən Azərbaycanın Göyçə mahalından olduğu-
nu, oradan Xorasana köçdüyünü, orada «Xorasani» adı ilə ta-
nındığını təsdiq edir. Əbu Müslüm Əməvilərin zülmünə qarşı 
Azərbaycan, Xorasan, Baktriya və Xarəzm türklərinin qüvvələ-
rini birləşdirərək, Xorasanda üsyan bayrağını qaldırmış, 1 il ər-
zində İspaniya istisna olmaqla, Türküstandan Mərakəşə qədər 
hər yerdə Əməvilər sülaləsinin hakimiyyətini yox etmiş, 750-ci 
ildə Peyğəmbərin əmisi Abbasın oğullarını hakimiyyətə gətir-
miş, Abbasilər Xilafəti qurulmuş, paytaxt Şam şəhərindən Bağ-
dad şəhərinə köçürülmüşdür. Abbasilərin içərisində olan xain 
qüvvələr, onu Həcc ziyarətinə getmək adı ilə aldadıb, Bağdad 
sarayında xaincəsinə öldürmüşlər. Məhz böyük Türk oğlu Babə-
kin də «Xürrəmilər üsyanı» sırf Türk təəssübkeşliyi olub, həmin 
Xilafətdən Əbu Müslümün intiqamını almaq məqsədi daşımış-
dır. Təəssüf ki, tariximiz yadellilər tərəfindən yazılmış və Türk 
qəhrəmanlarının soykökü və tarix yaradan qəhrəmanlıqları, əsl 
məqsədləri təhrif edilərək, saxtalaşdırılmış, onların əməlləri də 
özününküləşdirilmişdir.   

Azərbaycanın tarixi cənnət guşəsi olan Göyçə, həm də bö-
yük mütəfəkkirlər, filosoflar, Allahın saleh qulları və kəramət 
sahibləri olan böyük Övliyaların – Abdalların, təsəvvüfçü – sufi 
şairlərin vətəni, ozan və aşıq sənətinin beşiyi kimi tanınır. Göy-
çədə hələ Miskin Abdaldan əvvəl Ozan Cəlil, Ozan Heydər, 
Ozan İbrahim kimi şair və ozanlar olmuş, sonradan isə Miskin 
Abdal tərəfindən Abdallıq doktrinasına əsaslanan Təsəvvüf – 

Sufi, Haqq aşiqliyi (aşıqlıq) sənətinin əsası qoyulmuş, ozandan 
Haqq aşiqinə (aşığa), qopuzdan saza (sufi, təsəvvüf alətinə) 
keçid baş vermiş, diz üstündə olan «qopuz», «saz» qismində 
sinəyə – ürək üstünə qaldırılmışdır.

Görkəmli filoloq, folklorşünas professor Hüseyn İsmayılov 
bununla bağlı yazır: «Saz hikmətdir, üsyandır, kəsərdə Misri 
qılıncdır, ürəkləri ram edir! Çünki sazın səsində Allahın sevgi-
si vardır. Bu sevgini yaradan Miskin Abdal böyüklüyü, qüdrəti 
olmuşdur. O, özündən əvvəlki ozan-aşıq sənətində ucalan bu 
möhtəşəm məbədin qadir memarı, ustad nəqqaşıdır. Onun qibtə 
olunan qüdrəti sayəsində qopuz dizin üstündən üzü Allaha sarı, 
ürəyin üstünə qalxmış, ozançılıq kamilləşərək, əzəmətli aşıq 
sənətinə çevrilmişdir». 

XVIII-XIX əsrlərdə yaşamış Aşıq Musa şeirində aşıqlıq 
sənətinin Miskin Abdalla başladığını, yəni banisinin Miskin Ab-
dal olduğunu və bu sənətin onun (Aşıq Musanın) yaşadığı dövr 
üçün Aşıq Abbas Tufarqanlı zirvəsində olduğunu göstərir:

«Musa sözlərini söyləyər aşkar, 
Deyiləm dünyadan naşı, bixəbər.
Miskindən başlamış Abbasa qədər
Cəmi aşıqların kanı məndədir».

1972-ci ildə nəşr olunmuş «Aşıq Ələsgər» kitabında oxu-
yuruq: «Bir sözlə, Göyçə çox qədim zamanlardan aşıq sənəti-
nin beşiyi olmuş, bu sənətin inkişafında çox böyük rol oynamış, 
bir sıra, çox görkəmli ustadlar yetirmişdir. 1515-ci ildə Səfəvi 
dövlətinin xüsusi, rəsmi fərmanına layiq olan Miskin Abdalın 
şeirləri də bunu təsdiq etməkdədir».

Görkəmli filoloq, professor, akademik Yaşar Qarayev ya-
zırdı: «Tarixdə hər şey bizim üçün folklordan, folklor isə... 

 Göyçədən başlayır. Əlbəttə ki, Pir, Övliya Miskin Abdal Göy-
çənin büllür şəffaf poeziya səmasında yeganə ad, tənha ulduz 
kimi parlamır. Miskin işığından bir nur, Miskindən sonralar bir 
neçə imza və adda neçə-neçə sazda və sözdə şölələnir.» Miskin 
Abdaldan sonra Göyçədə onun «məktəbindən dərs alan» Dərdli 
Nəsib, Zodlu Fatma Xatun, Qul Mahmud, Şımpırlı Sevgili, Ağ 
Aşıq, Aşıq Alı, Aşıq Ələsgər və onlarca görkəmli aşıq şəcərə-
si mövcud olmuşdur. Azərbaycan poeziyasına və aşıq sənətinə 
saysız-hesabsız ölməz sənətkarlar bəxş etmiş Göyçə saz-söz 
mühiti özünün bu günkü qüdrəti üçün, hər şeydən əvvəl və ha-
mıdan çox Miskin Abdala borcludur. 

Sənətşünas Gülruba Kərimova «Xalq qəzeti»nin 23.04.1999-
cu il tarixli sayında çap olunmuş «Göyçə haqqında düşüncələr» 
adlı məqaləsində yazır: «Qorqud boylarında dəfələrlə adı səs-
lənən, vəsfi sığallanan, Uzun Həsənin yaylaq yeri olan qədim 
Göyçədə Şah İsmayılın iqamətgahı var idi. Onun səlahiyyətli 
səfiri və vəziri olmuş Miskin Abdala öz əli ilə bağışladığı  möhür, 
əsa və sairələr bu günlərə qədər qorunub, saxlanılır».

Miskin Abdalın ulu babası Yaqub, Səfəvilərin ulu babası 
Şeyx Səfiəddinlə yaxın dostluq, silahdaşlıq, pir-murşid əlaqə-
si, təsəvvüf-sufilik ideyasına, «Abdal konsepsiyası»nın bir qolu 
olan «Səfəviyyə» təriqətinə mənsubluq və həmin təriqətin ya-
yılması ilə bağlı sıx münasibətlərdə olduğundan, bu dostluq 
ənənələri nəslin sonrakı nümayəndələri tərəfindən də uğurla da-
vam etdirilmişdir. 

Məlum olduğu kimi, «Seyyid» ərəbcə «ağa, bəy» demək-
dir, Məhəmməd Peyğəmbərin nəvələri, İmam Əlinin övladları: 
Hüseynin nəslindən olanlara «Seyyid», digər nəvəsi Həsənin 
nəslindən olanlara isə «Şərif» deyilmişdir. Miskin Abdal şeirlə-
rində «Seyyid» olduğunu göstərərək, Məhəmməd Peyğəmbərin 
Əhli-Beyti olan Hüseynin nəslindən olduğuna işarə etmişdir:

«Seyyid Miskin Abbal mənəm, söz mənim meydan mənim,
Qoruyanım, özün qoru, xain dostlardan məni»;

 «Seyyid mənəm, pay paylayan dərvişəm,
Namərdlərin xatasını görmüşəm,
İsmətimdən bir məbədgah hörmüşəm,
Sızıldayır qanlı yaram, qocaldım».

Digər bir şeirində isə yuxuda İmam Əlini gördüyünü, Haqq-
dan ona kəramət «Pir», «Seyyid» olduğunun sorağının verildi-
yini, müjdələndiyini göstərir:  

«Bu gecə vayğamda gördüm Əlini,
«Səni pir sahibi görürəm» – dedi.
Gülüb, kürəyimə vurdu əlini,
«Ömrünə bir çələng hörürəm» – dedi.

«Allahın şiriyəm, bir bax, didəmə,
Qoru din-məzhəbi, olmaz sədəmə,
Dolan bu dünyanı, yoruldum, demə,
Dalında dağ kimi dururam» – dedi.

«Sərində ağıl var, qüvvət qolunda,
Mələklər qoruyur sağı-solunda,
Seyyidsən, dərvişsən Haqqın yolunda,
Abdala Haqq payı verirəm» – dedi». 

Digər bir «Əlif-Lam» adlı şeirində isə özünün təmiz, pak 
nəsildən olduğunu belə ifadə etmişdir:

«Təmiz əkilmişəm, pak doğulmuşam,
Atadan-anadan lütfi-halalam.
Dərsimi Haqq verib, ağdan almışam,
Dilimdə əzbərdi doxsan min kəlam».

Miskin Abdalın özündən əvvəlki nəsil şəcərəsində, bizə, 
XIII əsrdə yaşamış, Şah İsmayıl Xətainin babası Şeyx Səfiəddi-
nin müasiri olmuş Yaqub adlı babasının və ondan sonrakı oğul, 
nəvə-nəticələrinin adları məlumdur. Miskin Abdaldan əvvəlki 
nəsil şəcərəsi belədir: ulu babaası Yaqub, onun oğlu İbrahim, 
onun oğlu İsmayıl – XIII əsrdə; İsmayılın oğlu Əli, onun oğlu 
Cəfər, onun oğlu Məhəmməd (Miskin Abdalın atası) – XIV-XV 
əsrlərdə yaşamışlar. Miskin Abdal özü isə 1430-1535-ci illər ol-
maqla, XV-XVI əsrlərdə yaşamışdır.

Miskin Abdalın yeganə oğlu Şadmanın (digər iki oğlu Əli 
və Həsən Dağıstan dağlarında həlak olmuşlar) nəsil şəcərəsi 
barəsində əldə edilmiş məlumatlar belədir: Şadman XV-XVI 
əsrlərdə yaşamışdır. Şadmanın oğlu Qənbər, onun oğlu Yağna-
lı, onun oğlu Yaqub XVI əsrdə, Yaqubun oğlu Hüseyn, onun 
oğlu İsmayıl, onun oğlu Məhəmməd XVII əsrdə, Məhəmmədin 
oğlu Yafəs, onun oğlu Hacı Mehdi, onun oğlu Kərbalayi Qən-
bər XVIII əsrdə, Kərbalayi Qənbərin oğlu Məşədi Hasan, onun 
oğlu Hüseyn, onun oğlu Paşa Həsənov XIX əsrdə (Hüseyn və 
oğlu Paşa həmçinin, XX əsrdə), Paşa Həsənovun oğlu və atam 
Məhəmməd Hüseynov (red.Tofiq Hüseynzadənin atası) isə XX 
əsrdə yaşamışlar. 

Yaxın dostluq və təriqət qardaşlığı münasibətləri çərçivəsin-
də Miskin Abdalın atası Məhəmməd Cəfər oğlunun Şeyx Hey-
dərlə yaxınlığı və qarşılıqlı etimadı sayəsində Şeyx Heydərin 
oğlu İsmayılın, hələ uşaq olarkən düşmənləri tərəfindən təqib 

edildiyi illərdə məhz Göyçədə, Göyçə gölündəki Ağdamar ada-
sındakı Ağdamar qalasında ən çox etibar etdiyi Hüseyn Məhəm-
məd oğlu – Miskin Abdal və atası Məhəmməd Cəfər oğlu tərə-
findən təqiblərdən gizlədilərək, mühafizə edilməsi, ilk tərbiyə-
sini də Miskin Abdaldan alması barədə qaynaqlar mövcuddur. 
Ona görə də bu münasibətlər qardaşlıq – ailə münasibətləri qə-
dər səmimi, yaxın və etibarlı olmuşdur.  

 Hüseyn (Miskin Abdal) atası Məhəmmədin yaxından qay-
ğısı sayəsində kiçik yaşlarından o dövrün ədəbi və rəsmi döv-
lət həyatı üçün zəruri sayılan ərəb və fars dillərinə mükəmməl 
yiyələnmiş, cəng oyunlarını mənimsəmiş, Göyçə ozan, qopuz 
mühitinin sirlərinə yaxından bələd olmuş, çox erkən yaşlarından 
İslam dininin, o cümlədən, «Quran»ın incəliklərini dərindən öy-
rənərək, yuxarıda şərh olunan «Abdallıq nəzəriyyəsi» və onun 
əsasında yaranmış, Səfəvilərin ideya məsləki olan «Səfəviyyə» 
sufilik təriqətinin geniş təbliğinə başlamış, çox qısa zamanda 
yüksək ad-san qazanmışdır. Təsadüfi deyildir ki, Miskin Abdal 
şeirlərində İslamda ən müqəddəs məkanlardan olan Türkiyənin 
Cizrə şəhərində Nuh Peyğəmbərin qəbri üzərində türbəsi (və ya-
nında böyük cami) olan «Günbəz-əl Cizrə» və tarixi Fələstin tor-
paqlarında – Qüds şəhərinin şərqində «Qədim Şəhər» hissəsində 
yerləşən, Məhəmməd Peyğəmbərin meracını gerçəkləşdirdiyi, 
«Quran»da «ətrafını mübarək etdik» kimi şərəfləndirilən «Məs-
cidi-Əqsa»da, özünün «Dür Usta» – «Pak Ustad» kimi tanındı-
ğını göstərmişdir ki, bu da onun öz dövründə İslam arealında nə 
qədər böyük nüfuza və etimada malik din xadimi, ilahiyyatçı, 
mürşid olduğunu sübut edir. 

Miskin Abdal, Sufilik – təsəvvüf  yolunda böyük bir yol 
keçərək, Təsəvvüfün şəriət, təriqət, mərifət mərhələlərini 

 adlayaraq, Həqiqət mərhələsinə (Abdallıq) qovuşmuş, «Ab-
dallıq konsepsiyası»na uyğun olaraq, «Qırx Abdal» – «Qurxlar 
piri» dərsini almış, ulu babaları kimi ona da Haqqdan hikmət, 
fəzilət, kəramət – İlahi vergi, müqəddəslik, möcüzələr  sahibi 
olmaq – Pir, «Ocaq» nazil olmuş, Pir məqamları sayılan «Mis-
kin» və «Abdal» zirvələrinə çatmış və tarixdə məhz bu adları, 
hər iki – ən yüksək sufi dərəcələrinin vəhdəti ilə tanınmışdır. 

Miskin Abdalın barəsində indiyədək toplanmış çoxsaylı tarixi 
fakt və məlumatlara əsasən, onun Təsəvvüf – Sufilik mərtəbələri-
nin hər üçünü  – Şəriət, Təriqət və Mərifət mərhələlərini keçərək, 
«İlahi vergi» ilə mükafatlandırılaraq, Həqiqət mərhələsinə – Ali 
Haqq Yaradana qovuşduğu, buna görə də, təsəvvüf ordeni kimi 
«Abdal» adını aldığı təsdiq edilmişdir. Miskin Abdal Azərbaycan 
və dünya sufi ədəbiyyatının böyük şairi və övliyasıdır və hər bir 
halda onun bütün fəaliyyəti və yaradıcılığı ancaq bu kontekstdə 
araşdırılmalıdır. Miskin Abdalın əsl adından (Hüseyn Məhəm-
məd oğlu) kənarda daşıdığı «Miskin» və «Abdal» anlayışları da 
birmənalı olaraq, onun təsəvvüf – sufilik təriqətində qazandığı ən 
yüksək mərtəbə – silsilə adları ilə bağlı olmaqla, həmin sözlərin 
adi mənasından tam fərqli şəkildə qəbul edilməlidir ki, bu barədə 
yazımızın əvvəlində ətraflı izah verilmişdir.

1500-ci ildə təriqət Şahı Şeyx Heydər oğlu İsmayıl «Qı-
zılbaşlar hərəkatı» çərçivəsində Şimali Azərbaycana yürüşlər 
edərkən, Göyçəyə səfər edərək, Zərgərli (Sarıyaqub) kəndində, 
mürşidi olmuş, bu yerlərdə ən böyük dayağı olan lələsi Seyyid 
Hüseyn – Miskin Abdalı ziyarət edir, onun xeyir-duası ilə ətraf 
ərazilərdən çoxsaylı tərəfdarlar toplanır.   

Bu münasibətlə Miskin Abdal şeirində deyir:

«Vədə verdiyin ilqara,
Oğul, İsmayıl xoş gəldin!

Göyçə adlı bu diyara,
Oğul, İsmayıl, xoş gəldin!

Sazın-sözün sirri burda,
İgid olan qalmaz darda,
Sənə sadiq olan yurda,
Oğul, İsmayıl, xoş gəldin!

Baxt yazılıb hər alına,
Bax Abdalın əhvalına,
Gözəlliklər mahalına,
Oğul, İsmayıl xoş gəldin.»

Digər vilayətlərdən zəfərlə qayıdan İsmayıl, yenə də Göy-
çədə Seyyid Hüseynin – Miskin Abdalın qonağı olur. Miskin 
Abdal bu münasibətlə şeirində deyir:

«Sən getdin hünərlə, gəldin zəfərlə,
Qurtardın elləri yasdan, İsmayıl!
Yolların bəzənsin xalıyla, zərlə,
Adına yazılsın dastan, İsmayıl!.»

 İsmayıl, Göyçədəki beş kəndin vergisinin də ustadı Mis-
kin Abdala çatacağına dair göstəriş verir, onun anadan olduğu 
Zərgərli (Sarıyaqub) kəndini vergidən azad edir və onu özü ilə 
Təbrizə aparır.  

1501-ci ilin sentyabr ayının 24-də Təbrizdə Şeyx Heydər 
oğlu İsmayıl şahlıq şərbətini məhz Seyyid Hüseynin – Miskin 
Abdalın əlindən alıb, içir, onun Övliya xeyir-duası ilə qırmızı 
geyinib, şahlıq taxtında əyləşir. Bu münasibətlə Miskin Abdal 
şeirlərinin birində deyir: 

«Bu tac, bu taxt qılsın vəfa,
Şeyx oğlu Şah İsmayıla!
Xıdır Nəbi, ol Mustafa,
Olsun pənah İsmayıla.

Abdal telə mizrab vurar,
Gün gələr ki, dastan qurar,
Yerdə Əli kömək durar,
Göydə Allah İsmayıla».

 Qızılbaşlar şahının məsləhəti ilə Miskin Abdal Səfəvilərin 
xarici əlaqələrinin qurulması və inkişafında misilsiz xidmətlər 
göstərir, bu məqsədlə Səfəvilərlə qonşu dövlətlərə səfərlərə ge-
dib, diplomatik görüşlər keçirir, danışıqlar aparır, Səfəvilərin 
beynəlxalq səviyyədə mövqelərinin gücləndərilməsi və tərəfdar 
dövlətlərin dəstəyini daha da artırmaq missiyasını yerinə yeti-
rir. Eyni zamanda, o, 1501-ci ildə Səfəvilərin şimal sərhədlə-
rində – Dağıstan ərazilərində yaşayan əhali arasında Qızılbaşlar 
(Səfəviyyə) ideologiyasının yayılması məqsədilə dövlət elçisi, 
səlahiyyətli səfir qismində xidmətlər göstərir. Orada əsas dayaq 
məntəqəsi kimi indiki Axtı rayonunun Miskincə kəndində məs-
kən salır. Həmin kənd məhz onun şərəfinə yerli əhali tərəfindən 
«Miskincə» – yəni «Miskinli» adlanır. Maraqlı faktdır ki, həmin 
kənd Dağıstanda ləzgilərin yaşadığı ərazilərdə İslamın «Şiə» 
məzhəbində olan yeganə kənddir.  

Hüseynin (Miskin Abdalın) atasının adı Məhəmməd, həyat 
yoldaşının adı Həlimə, oğlanlarının adı Şadman, Əli və Həsən, 
qızının adı Məleykə olmuşdur. Hüseynin ulu babalarının və 
törəmələrinin adları peyğəmbərlərin, atasının adı Məhəmməd 
Peyğəmbərin, özü isə onun nəvəsi, eyni zamanda İmam Əlinin 

oğlu İmam Hüseynin adını daşımışdır. Miskin Abdal ilk övla-
dının adını Şadman qoymuşdur ki, bunun da çox hikmətli ta-
rixçəsi vardır. Əvvala, tədqiqat yazımın əvvəlində «Şad» (Şat) 
sözünün çox yüksək idealları rəmzləşdirməsi barədə məlumat 
vermişdim. Bu ad qədim Azərlərdə (As, Az), Altay, Mesopoto-
miya və Misir türklərində Tanrı adı olmuş, Saxada (Yakutiyada) 
yaşayan Saqların – Şamanların isə ulu əcdadlarının adı olmuş, 
eyni zamanda, buna müvafiq olaraq Göytürklərdə və Xəzərlər-
də ən yüksək Türk hökmdarı Titulu (Xaqan kimi) da olmuşdur 
ki, bu haqda ətraflı danışmışdıq. Təsəvvüfdə də «Şad» sözü 
çox yüksək dərəcə, məna ifadə etmişdir. «Şad» sözü təsəvvüf 
mənasında Miskin Abdalın Təsəvvüf Şeyxi kimi Sufi yolçulu-
ğunda ən yüksək pillələrindən birinə qovuşması anlamını da-
şıyır. Belə ki, «Şad» sözü Türk dilindən bir çox dillərə keçdiyi 
kimi, fars dillərinə də keçmiş və onlarda «sevinc, bəxtiyarlıq, 
xoşbəxtlik, nəşə» mənalarını verir. Təsəvvüfdə Sufinin Qəbz (İl-
yas) halından Bast (Xızır) halına keçməsinə «Şad» deyilir. Bast 
halı – Xızırı, Qəbz halı – İlyası tərənnüm edir. Xızır, Hz.Musa 
zamanında yaşamış, Vəli və ya Peyğəmbər olması bilinməyən 
mübarək Zatdır. «Abi-həyat» deyilən əbədilik suyunu Hz.İlyas 
ilə tapıb, içdiyi üçün hər ikisinin qiyamətə qədər diri olduqlarına 
inanılır. Təsəvvüfdə «Bast» halına Xızır, «Qəbz» halına İlyas 
deyilir. «Qəbz» – «bir şeyi barmaq ucları ilə tutub almaq» mə-
nasını verir. «Qəbz» halı Allaha qovuşmaq yolunda sufini çətin 
vəziyyətə salır, qəlbində sıxıntı hiss etdirir, lakin bunun səbə-
binin nə olduğu bilinmir. Sufilər bu hala tabe olmaq lazım gəl-
diyini söyləyərlər. Çünki zamanın hökmünə boyun əyən, səbr 
edən sıxıntıdan, «Qəbz»dən qısa müddətdə qurtulur. «Bast» 
isə – «yaymaq, sərmək, döşəmək» mənalarını verir, təsəvvüf-
də «Həvf», «Qəca» və «Qəbz» hallarından sonra gəlir, «Qəbz» 

halından daha şiddətlidir, «Qəbz» halında döş qəfəsinin sıxış-
dırıldığı və daraldığı hiss edildiyi halda, «Bast» halı bunlar-
dan «qurtuluş, açılma və həfifləmə» halıdır. Təsəvvüf kitabları 
Həqiqət əhlinin «Qəbz» və «Bast» hallarından Allaha sığındıq-
larını ifadə edirlər. Zamanın Qütbünə həm də «Xızırı-Vaxt» adı 
verilir. Bu barədə «Ricalül-qeyb» doktrinası ilə bağlı bölmədə 
məlumat vermişik. Göründüyü kimi, böyük Təsəvvüf Şeyxi ilk 
övladını sufilik yolunda əldə etdiyi böyük uğurun, yəni sufiliyin 
ən keşməkeşli, əzablı mənəvi yolçuluğunu qət edərək, ən şərəf-
li sayılan mərhələsinə qədəm qoyması – Xızır halına keçməyi 
münasibəti ilə, Türk hökmdarlığında ən böyük titullardan olan 
«Şad» – «Şadman» adlandırmışdır, yeni doğulan oğluna da Xı-
zır məqamına yüksəlməyi, Haqqın dərgahında əbədi var olmağı 
arzulamışdır. Xalq arasında «Ruhu Şad olsun!» deyimi də, bə-
sit mənada ruhun «şadlığı»nı, «şənliyini» deyil, əslində ruhun 
təsəvvüfdə qəbul olunduğu kimi, çətinlik, ağrı-əzablardan qur-
tularaq, «Şad» mərhələsinə, yəni Xızır məqamına, həmişə diri 
olmaq məqamına, başqa sözlə, əbədiyyətə qovuşmasının arzu 
olunmasını ifadə edir. Miskin Abdal, həmçinin, digər övladları-
na da təsəvvüfdə yüksək mənəvi mənalar ifadə edən adlar qoy-
muş – ikinci oğluna, İslam təsəvvüfündə «Şahi-Mərdan», «Şa-
hi-Nəcəf», «Şahi-Vilayət», «Sultanül-Övliya», «Qurani-Natiq» 
(Danışan Quran), «Əsədulla» (Allahın aslanı), «Şiri-Yəzdan», 
«Seyfulla», «Heydəri-Kərrar», «Murtaza», «Əmirəl-Möminin» 
kimi uca adları olan, 10 yaşında İslamı qəbul edən İmam Əlinin, 
digərinə isə onun sevimli oğlu Həsənin adını qoymuşdur. Tarix-
dən məlumdur ki, Əlinin Hz.Fatimədən üç oğlu: Həsən, Hüseyin 
və Möhsün (hər üç ad «hüsn» sözündəndir, mənası hərfi olaraq 
«gözəl» mənasını verir) və iki qızı:  Zeynəb və Ümmü Gülsüm 
olmuşdur. Hz.Əlinin künyələrindən biri də «Əbu Həsən» olmuş, 

yəni «Həsənin atası» kimi tanınmışdır. Miskin Abdal qızının 
adını isə Allahın yaratdığı ən pak məxluq, ucalıq, saflıq, ülvilik 
rəmzi olan varlığın şərəfinə Məleykə qoymuşdur. Təsəvvüfdə 
Şadman, Əli, Həsən və Məleykə adları çox yüksək idealları sim-
volizə edir. 

Müəyyən səbəblər üzündən Miskin Abdal, 1503-cü ildə 
diplomatik missiyasını başa vurub, geri qayıdarkən Dağıstan 
dağlarında ailəsi ilə birlikdə güclü borana düşür. Boranda özü, 
arvadı Həlimə, böyük oğlu Şadman, qızı Məleykə xilas olsalar 
da, kiçik yaşlı oğlanları Həsən və Əli bu köçün qurbanı olurlar. 
Bu barədə o, məşhur «Dağlar» və «Dünya, səndə nəyim qaldı» 
adlı şerlərində həmin bədbəxt hadisəni də qələmə almışdır:

«Nəs illərdən satın aldın pis günü,
Çağırıb dumanı, tökdun çiskini,
Gözü yaşlı qoydun Cüda Miskini,
Eylə gülə-gülə tamaşa, dağlar.»

«Ərşə-gürşə bəlli əslim,
Yaradana ollam təslim,
Adnan, sannan olan nəslim,
Bir oğlum, bir qızım qaldı.

Şadman könlüm tari-mardır,
Şanda balım zəhrü-mardır,
Günüm, gecəm ahu-zardır,
Şirin-şirin sözüm qaldı».

Miskin Abdal 1514-cü ilə qədər Azərbaycanla qonşu olan 
dövlətlərdə diplomatik missiyasını ləyaqətlə yerinə yetirir, 

 yüksək səfirlik məharəti göstərir. Uzaq məmləkətlərdə olduğu 
müddətlərdə Göyçə həsrəti onun qəlbini qübar etmiş, tez-tez şe-
irlərində bu həsrəti nəzmə çəkmişdir:

«Qürbət eldə yanar ömür sürənlər,
Yasa batdı bu halımı görənlər.»;

«Həsrət qaldım Göyçə kimi elimə,
Əl uzatdım, əl çatmadı əlimə.»;

«Ya Rəbb, görən, kimlər yetər dadıma!?
Həsrət qaldım ocağıma, oduma,
Miskinəm, ərənlər düşdü yadıma,
Didəm yaşı selə döndü, ağlaram».

Miskin Abdal 1514-cü ildə Cənubi Azərbaycanın Maku 
şəhəri yaxınlığında Osmanlılarla Səfəvilər arasında baş vermiş 
«Çaldıran döyüşü»ndə bir sərkərdə kimi iştirak etmiş və bu 
barədə şeirlərində göstərmişdir:

«Qoymaynan, Miskin Abdal qəzadə həlak olacaq,
Ey könül, gəl düş havadan, axırın xak olacaq!»;

«İslam bada gedir cəllad əlində,
Paşam, mürvət eylə, belə kar olmaz».

1515-ci ildə Səfəvilər şahı I Şah İsmayıl Xətai Miskin Ab-
dalın adına, onun məhz «Ricalül-qeyb»ə daxil olan müqəd-
dəs Abdal – Övliya olması, Haqqdan kəramət, fəzilət, hikmət 

 verilmiş şəxs olması kimi xüsusiyyətlərini ehtiva edən fərman 
 imzalamışdır. Fərmanın məzmunu belədir: «Ey mömin insan-
lar, Miskin Abdal mötəbər şəxsdir, ona sidq ürəklə inanın, 
nə mətləbiniz varsa ondan diləyin!». Bu fərmanda, Abdalla-
rın «Ricalül-qeyb» iyerarxiyasında malik olduğu kəramət, ilahi 
hikmət, mistik qüvvə, metafizik xüsusiyyətlər, əvvəl göstərdiyi-
miz kimi – «Abdalların Allahdan nə istəsələr, Allahın onu ye-
rinə yetirəcəyi, onların yer yüzündə Allahın sevimli bəndələri 
və peyğəmbərlərin xələfi olması və sair möcüzələrə sahib ol-
maları»na dair inamların nə qədər təsirli olduğu özünü göstərir. 
Həmin fərman adi bir fərman deyildi. Bu, sufi mərtəbələrinin ən 
ali məqamlarına qovuşmuş qüdrətli bir Sufi Mürşidinin Təriqət 
Şahı tərəfindən, yazımızın əvvəlində bildirdiyimiz – «Abdal»-
lıq doktrinasına aid müqəddəs «Abdal», «Pir» elan olunması 
demək idi, onun peyğəmbərlərin mənəvi Xələfi (ruhunun daşı-
yıcısı) – Haqqa qovuşmuş Abdal olması təsdiq olunurdu. Məhz 
bu fərmanda, yuxarıda bildirdiyimiz, «40 Abdal», «Qırxlar 
piri», müqəddəs şəxsiyyətlər, Peyğəmbərlərin xələfləri olan Ab-
dalın mistik, metafizik qüdrətə sahib olması öz əksini tapmışdır. 
«Abdal»ın malik olduğu qeyri-adi, mistik məziyyətləri barədə 
əvvəlki bölmələrdə ətraflı məlumat vermişik. 

Xalq, Miskin Abdalın təşrif buyurduğu, ocaq çatdığı, namaz 
qıldığı, xörək yediyi, yatdığı – yaşadığı yerləri müqəddəsləş-
dirərək, ziyarətgahlara çevirmiş, adını həmin yerlərə verməklə 
əbədiləşdirmişdir. Həmçinin, harada Miskin Abdalın adına zi-
yarət yeri, yurd, yeri, kənd, oba vardırsa, həmin və ətraf kəndlərin 
əhalisi də Miskin Abdalı özlərinin mənəvi cəhətdən «ulu babası» 
saymışlar. Bu da təbiidir. Böyük dövlət rəhbərləri, sərkərdə, Öv-
liya, Üləma, Pir, Vəli, müqəddəs şəxsiyyətlərin hamısının adına 
dünyanın bir neçə yerlərində qəbir, yurd, məkan yerləri vardır. 

Elə müqəddəs şəxsiyyətlər olmuşdur ki, bu gün də dünya-
nın, bəzən onlarla yerində «qəbirləri», məqamları ziyarət edilir. 
Oğuz xan, Dədə Qorqud, Koroğlu, «Əshabi-Kəhf», Çingiz xan, 
ana tərəfdən ulu babam Sarı Saltuq və sair tarixi şəxsiyyətlər 
kimi Miskin Abdalın taleyi də belə olmuş, harada olmuşsa, bir 
müddət yaşamışsa, hamı oranı müqəddəs ziyarətgaha çevirmiş, 
yerli əhali özlərini də həmin müqəddəsin «varisləri» saymışlar. 
Nə qədər ki, həmin yerlərin əhalisi kəndlərinə Miskin Abdalın 
adını vermiş, həmin ərazilərdə onun adına neçə-neçə yerləri bu 
gün də ziyarətgah kimi qoruyub, saxlamışlar, mənəvi cəhətdən 
Miskin Abdalı özlərinin «ulu babaları» kimi qəbul etmələri nor-
mal, ədalətli və haqlı qəbul edilməlidir. 

Miskin Abdalın ilk dəfə Təbrizli Mahmudun qızı Sənubərlə 
evlənməsi, evlilikdən bir neçə ay sonra Sənubərin vəfat etməsi, 
Miskin Abdalın bundan sonra yalnız 50 yaşında İrəvan mahalın-
dan tacir qızı Həlimə ilə evlənməsi, bu evlilikdən Şadman, Əli, 
Həsən və  Məleykə adlı 4 övladının olması, Həlimədən başqa 
heç kimlə evlənməməsi və başqa övladlarının olmamasına dair 
təkzibedilməz məlumatlar dastanlarda, habelə el-obanın, onla-
rın törəmələrinin yaddaşlarında, şifahi xalq ədəbiyyatında bu 
günə qədər qorunub, saxlanılmışdır. Həmçinin, Miskin Abdalın 
öz şeirlərində yalnız 4 övladının olması, Dağıstandakı bədbəxt 
hadisədə iki oğlunu itirməsi, sonra bir oğlu və bir qızının qal-
ması, birmənalı olaraq göstərmişdir. Miskin Abdalın Göyçənin 
Zərgərli kəndində doğulması, Əli və Həsən adlı oğullarının ölü-
mündən sonra, Şadman adlı yeganə oğul və Məleykə adlı qız 
törəmələrinin qalması, şəxsi əşya və tarixi sənədlərinin – «Mis-
kin Abdal Ocağı»nın da bu gün də məhz Miskin Abdalın qızı 
Məleykənin törəmələrində saxlanılması, Miskin Abdalın Zər-
gərli kənd qəbristanlığında dəfn olunmasına dair təkzibedilməz 

faktları, Miskin Abdalın əzəli vətəni Göyçə və Zərgərli (Sarı-
yaqub) əhalisinin hamısı birmənalı təsdiq edir.

Azərbaycan Milli Elmlər Akademiyasının Folklor İnstitu-
tunun direktoru, professor, filologiya elmləri doktoru Hüseyn 
İsmayılovun qeyrətli çalışmaları nəticəsində, onun tərəfindən 
Akademiyanın Nizami adına Ədəbiyyat İnstitutunun Elmi Şu-
rasının qərarları ilə nəşr olunmuş kitablarda Miskin Abdalın 
Göyçədə doğulması, adına müqəddəs yerlər, ziyarətgahlar olan 
ərazilərdə isə yalnız bir müddət yaşaması, ilk dəfə Sənubər adlı 
Təbrizli qızla evlənməsi, lakin bir müddət sonra Sənubərin vəfat 
etməsi, sonradan isə uzun müddət evlənməyərək, yalnız 50 yaş-
larında Həlimə adlı qızla evlənməsi, ondan Şadman, Məleykə, 
Əli və Həsən adlı 4 övladının olması, bu evlilikdən sonra heç 
bir evliliyinin olmaması, övladlarının ikisi – Əli və Həsənin Da-
ğıstan dağlarında borana düşərək, həlak olması, özündən son-
ra yeganə yadigarlarının oğlu Şadman və qızı Məleykə, habelə 
 onların törəmələrinin olması, həmin törəmələrinin də «Şadman-
lı» və «Ocaqlı» adlı tayfalar – nəsillər kimi bu gün də ulu baba-
larının irsiyyətini şərəflə daşıdıqları birmənalı tarixi həqiqətlər 
kimi təsdiqini tapmışdır. 

Miskin Abdalın tarixin yaddaşında qalan, haqqında yaradıl-
mış dastanlarda və xalqın hafizəsində daşlaşıb qalan, dillərdən 
düşməyən çoxsaylı kəramətləri, mistik-metafizik, fəvqəladə qa-
biliyyətləri və möcüzələri vardır ki, onlardan bir neçəsini təq-
dim edirik:  

– Göyçədə, yaşadığı Zərgərli kəndində əhali içməli sudan 
əziyyət çəkdiyinə görə, Miskin Abdal hamının yanında bir neçə 
rükət namaz qılaraq, Allaha dərin zikrdə bulunaraq, dua etmiş, 
«Allahın qüdrəti və qüvvəti qarşısında hər şey acizdir» – demiş, 
Allah onun duasını qəbul edərək, göy üzü tutulmuş, möhkəm 

 ildırım çaxmış, ildırım Miskin Abdalın yaşadığı evin arxasında-
kı böyük qayaya düşüb, qayanı ikiyə parçalamış, möcüzə olaraq 
həmin qayanın yarılan hissəsindən bir bulaq fışqırmışdır, həmin 
bulaq oğlunun adı ilə «Şadmanlı bulağı» adlanmışdır. Bu hadisə 
«Bibliya»da (Əhdi-Ətiq) «Saylar» kitabının 20-ci bölməsində 
xalqın sussuz qalaraq, Musa Peyğəmbərə və qardaşı Haruna 
sudan əziyyət çəkmələrini bildirmələri, Musa və Harunun Al-
laha səcdəyə qapanaraq, bu xahişi Allaha çatdırmaları və Alla-
hın izni ilə və Musaya bildirdiyi kimi, Musanın əsasını qayaya 
iki dəfə vurması nəticəsində qayadan bol su fışqırması, xalqın 
susuzluğunu aradan qaldırması əhvalatını xatırladır. «Şadmanlı 
bulağı»nın dibində boy atan ağacın dibində müqəddəs günlər-
də gecələr şam yanmasına bənzər nur şölələnmişdir. XX əsrin 
başlanğıcında bir naxələf şəxs deyilənləri eşitməyərək, bu ağacı 
kəsib, odun etmişdir. Bir il keçməmiş, həmin ailədən ancaq bir 
xarabalıq nişanə qalmışdır;  

– Miskin Abdal Qərbi Azərbaycanın Axta (Razdan) rayo-
nunun Miskin (sonradan «Qayğı ocağı» (yaxud Qayıb ocağı, 
Qeyb ocağı – bu adın, Miskin Abdalın Qeyb Ərəni – «Ricalül 
Qeyb» olması ilə əlaqədar verilməsi ehtimal edilir) və daha son-
ralar M.F.Axundovun adı ilə «Axundov» adlanmışdır) kəndində 
olarkən, yerli əhali onun müqəddəsliyinə inanmayıb, sınamaq 
məqsədilə gur ocaq qalamış, Miskin Abdal qucağında qumral bir 
quzu ocağın içinə girmiş, ocaq yanıb qurtarmış, lakin nə özü, nə 
də quzu heç bir zərər görməmiş, bundan sonra əhali ona inam gə-
tirmiş və kəndi onun adına «Miskin» adlandırmış, sonradan SSRİ 
dövründə həmin kənd «Qayğı ocağı» və «Axundov» ilə əvəz-
lənmişdir. Bu əhvalat «Quran»da «əl-Ənbiya» surəsinin 68-70-
ci, «Səffat» surəsinin 97-98-ci və «əl-Ənkəbut» surəsinin 24-cü 
ayalərində göstərilən, İbrahim Peyğəmbərin Nəmrud  tərəfindən 

yandırılması üçün odun içərisinə atılması, lakin Allahın onu qoru-
ması və zərər çəkmədən xilas olması əhvalatını xatırladır;  

– Miskin Abdalın Göyçədə Zərgərli kəndindəki evinin həyə-
tinə qeybdən marallar gəlmişdir; bundan başqa, bir dəfə oğlu 
Şadman quldurları öldürdüyünə görə həyətdə arvadı Həlimənin 
qaladığı ocağa qazanda qoyulmuş maral südü qan kəsmiş, bu 
əlamətə əsasən, ona, oğlu Şadmanın haradasa «qan salması» – 
adam öldürməsi əyan olmuş, Şadman evə qayıtdıqda quldurları 
öldürməsini atasına bildirmiş, Miskin Abdal hirslənərək, əlində-
ki çəliyi burum-burum olmuş (hazırda da həmin çəlik saxlanı-
lır), o, ocaqdan höyüş bir odun götürüb, Şadmana tərəf atmış, la-
kin Allah Şadmanı, günahı olmadığı üçün, atasının qəzəbindən 
qorumuş, odun ona çatmamış yerə sancılaraq, «Yanıq armud» 
ağacına çevrilmiş, ağac hər axşam, sanki yanırmış kimi, özün-
dən nur saçmış, yerli əhali tərəfindən ziyarət edilmişdir. Həmin 
əhvalat Sarıyaqub kənd əhalisinin uşaqdan-böyüyə hamısının 
dilinin əzbəridir. Qərbi Azərbaycanın indiki Qarakilsə (Quqark) 
rayonunun Haydarlı və Hollavar kəndləri və Axta (Razdan) ra-
yonunun Miskin (Axundov) kəndlərinin əhalisi arasında «Yanıq 
armud» ağacı ilə bağlı maraqlı əhvalatlar indi də yaşayır; 

– Gədəbəy rayonunda 11 kəndi əhatə edən Miskinli oba-
sında da Miskin Abdal bir müddət yaşamış, orada da onun 
ocaq çatdığı, namaz qıldığı yerlər müqəddəs sayılmışdır. Orada 
Miskin Abdalın adına bir neçə «Ocaq» yeri hazırda da insanlar 
tərəfindən ziyarət edilir, həmin obanın əhalisi də Miskin Abdalı 
mənəvi cəhətdən «ulu baba»ları sayırlar; 

– Dağıstanın Axtı rayonunun «Miskinci» kəndi də Miskin 
Abdalın bir müddət yaşadığı yerlərdən olmuş, həmin kənddə də 
onun adına çoxsaylı (19 ədəd) ziyarət yerləri olmaqla, bu gün də 
həmin kəndin əhalisi Miskin Abdalı özlərinin mənəvi cəhətdən 
ulu babası kimi yad edirlər; 

 – Qərbi Azərbaycanın indiki Qarakilsə (Quqark) rayonunun 
Mollaqışlaq, Haydarlı və Hollavar kəndlərinin ərazisində Mis-
kin Abdalla bağlı 8 ziyarət – Ocaq yeri vardır. Həmin kəndlərin 
əhalisi arasında bu gün də yaşayan rəvayətlərə görə, bir dəfə 
Miskin Abdal Maymaq dağının başına çıxmış, oradakı cahil, 
gənc şəxslər Miskin Abdaldan bir möcüzə göstərməsini xahiş 
etmiş, Miskin Abdal Allaha dua edib, çəliyini yerə möhkəm vur-
muş, həmin yerdə həmin vaxtadək heç bir su mənbəyi, bulaq 
olmamasına və bulaq çıxması üçün ehtimal belə olmadığı, yəni 
çox uca yer olmasına baxmayaraq, çəlik dəyən yerdən su, bu-
laq qaynamağa başlamış, içindəki xırda daşlar da rəngarəng ol-
muşdur. Həmin gündən bu bulaq «Miskin bulağı» adlanmışdır. 
Sonrakı əsrlərdə ora köçürülən ermənilər bulağı murdarladıqları 
üçün bulaq qurumuşdur; 

– Qarakilsə (Quqark) rayonunun Mollaqışlaq kəndinin 
ərazisində Cəbrayıl, Şorax və Xamoy dağlarının arasında Şo-
rax dərəsində XVI əsrdən yadigar qalan «Miskin Abdal ocağı» 
1988-ci ilin məlum hadisələrinə qədər dini ziyarətgah kimi in-
sanların ümid, pənah yeri olmuşdur. Həmin kəndlərin əhalisi, 
hamısı Miskin Abdalı özlərinin mənəvi cəhətdən «ulu baba»sı 
hesab edirlər; 

– Miskin Abdal Təbrizdə sarayda olduğu vaxtlarda, Allahın 
lütfü olaraq verilmiş – gözə görünə bilməmək («Tayyi məkan» 
və «Tayyi zaman») kəramətinə görə, Şah İsmayıl Xətainin sa-
rayında Şahın otağına keçərkən, saray mühafizəçiləri onu gör-
məmiş, yəni onların gözünə görünməmiş, ona görə də müha-
fizəçiləri Şahı xəbərdar edə bilməmiş, içəri daxil olduqda Şah 
bu işə heyran qalmış, mühafizəçilərini çağırtdırıb, soruşmuş, 
onlar Miskin Abdalın içəri keçməsini görməmələrini demişlər. 

Bu hadisə «Miskin Abdal və Şah İsmayıl Xətai» dastanında, ha-
belə, Miskin Abdal və Şah İsmayıl Xətainin şeirlərində öz əksini 
tapmışdır (Miskin Abdalın törəmələrindən olan, babam Paşanın 
qardaşı – XX əsrdə yaşamış Həsənov Abuzər Hüseyn oğlunda 
da eyni qəbiliyyətlər olmuşdur);  

– Səfəvilərin apardığı döyüşlərin birində Miskin Abdal sərkər-
də kimi iştirak edərkən, qoşunun azuqəsi qurtarmış, çıxılmaz və-
ziyyətdə qalmış, Miskin Abdal qoşunu yeməklə təmin edəcəyini 
bildirib, Allahı zikr edərək, çoxsaylı dualar edərək, kömək istə-
miş, Allah onun duasını qəbul buyurmuş, o, bir badya qatıq və bir 
kömbə çörəklə bütün qoşunu doydurmuş, yeyildikcə, qatıq qabda 
bulaq kimi qaynayıb, artmış və çörək də yeyildikcə artmış, hələ 
artıq da qalmışdır. Bunu görən Şah İsmayıl və qoşunu çox hey-
rətlənmiş və onun böyük kəramət sahibi olduğuna qəti iman et-
mişlər. Miskin Abdalın həmin badyası (qab) indi də «Ocağ»ında 
saxlanılır. Bu əhvalat «Bibliya»nın tərkib hissəsi olan «İncil»də 
İsa Peyğəmbərin bir dəfə göyə baxaraq, Allaha dua edib, 5.000 
nəfər kişini (qadın və uşaqlar istisna olmaqla) 5 çörək və 2 balıqla 
doyurması, 12 dolu səbətin də artıq qalması, bir dəfə isə «şükran 
duası» edərək, 3 gündür ac qalan 4.000 kişini (qadın və uşaqlar 
istisna olmaqla) 7 çörək və bir az da balıqla doyurması, 7 dolu 
zənbil yeməyin də artıq qalması əhvalatlarını xatırladır; 

– Şadmanın, atası Miskin Abdalın vəsiyyətinə uyğun olaraq, 
atasının əşya və sənədlərini – «Ocağ»ı saxlamaq üçün bacısı Mə-
leykəyə verərkən atasının burum əsasının evdə qalması, qalan 
əşya və sənədləri isə verməsi, həmin gecə «Ocaq»dakı əşya və 
sənədlərin Məleykənin evindən, taxçada qoyduğu yerdən qeyb 
olması, yəni Şadmanın evinə qayıtması, Şadmanın «Ocağ»ı 
qaytarsa da, yenə də bir neçə gün həmin halın təkrarlanması, 
sonradan, atası Miskin Abdalın Şadmanın yuxusuna girməsi, 

Şadmana, evində atasından yadigar saxladığı, «harma»ya taxdı-
ğı burum əsasını da həmin «Ocağ»ın içərisinə qoyub, bacısına 
qaytarmasını bildirməsi və bundan sonra bir daha «Ocağ»ın geri 
qayıtmaması – Göyçədə ən çox yayılmış rəvayətlərdən biri idi;  

– «Miskin Abdal» dünyadan köçdükdən sonra da onun 
«Ocağı» daim ona inam bəsləyənlərin ümid, pənah yeri olmuş, 
dara düşən, darlıqda qalan, bədbəxt tale və hadisə ilə üzləşən hər 
kəs onun vasitəsilə Allahı köməyə çağırmış, Göyçədə istənilən 
bədbəxt hadisənin qarşısının alınması üçün əhali Miskin Abda-
lın «Ocağı»nı ziyarət etməklə, Allahdan kömək diləmiş, Allah 
da onların dua və çağırışlarını eşidərək, kömək etmişdir. Son 
illərdə – 1986-cı ildə Sarıyaqub kəndinə dəhşətli sel fəlakətinin 
itkisiz ötüşməsi və 1988-ci ilin dekabr ayında əhalinin ermə-
nilər tərəfindən doğma yurdlarından zorla çıxarılarkən, qışın ən 
sərt çağında Kiçik Qafqazın keçilməz dağ yollarından bütöv bir 
elin, mahalın sağ-salamat keçməsi vaxtı da hamı Miskin Abda-
lın Ocağı vasitəsilə Allahı köməyə çağırırdı, Miskin Abdalı öz 
imdad şahpərini, elə bil ki, doğmalarının üstünə çəkmişdi.  

– Miskin Abdal cismən doğmalarının yanında olmasa da, 
Qeyb Ərəni – «Ricalül Qeyb» kimi onun həmişə diri olan müqəd-
dəs ruhu və mistik qüvvəsi doğmalarının yurdunda, ocağında do-
laşırdı. Bu müqəddəsliyin təzahürü kimi vaxtilə Miskin Abdalın, 
sonra isə oğlu Şadman və törəmələrinin, 1988-ci ilin məlum ha-
disələrinə qədər isə, bizim ailəmizin yaşadığımız ocaqda – evin 
həyətində həmişə bir «Ocaq ilanı» yaşayırdı. Bundan başqa, 
1988-ci ilin məlum hadisələrindən sonra bir dəfə Sarıyaqub 
kəndinə gedən əmim, qonşuluqda yaşayan Lətif  Hüseynov çox 
maraqlı bir faktın şahidi olmuşdu. Lətif Hüseynov 1988-ci ilin 
dekabr ayınadək Sarıyaqub kənd orta məktəbində təsərrüfat 
müdiri vəzifəsində işlədiyindən, 1988-ci ilin məlum hadisələri 

ilə əlaqədar, kəndin Azərbaycanlı əhalisi doğma yurdlarını tərk 
etdikdən sonra dövlət xətti ilə kənd orta məktəbinin maddi və-
saitlərinin təhvil-təslimi üçün 1989-cu ildə Sarıyaqub kəndində 
qayıtmalı olmuş, orada kəndə yenicə köçmüş bir yaşlı erməni 
ona vaxtilə Miskin Abdalın yaşadığı, bizim isə 1988-ci ilədək 
yaşadığımız həmin «Ev damı» deyilən yerin «Pir» olduğunu de-
miş (ermənilər ziyarətgahlara, «Ocağa» «Pir» deyirdilər), əmim 
L.Hüseynov bu müqəddəs yurdun – evin ermənilər tərəfindən 
murdarlanacağından və ya dağıdılacağından çəkinərək, orada 
Pir olmasını inkar etməyə çalışmış, lakin həmin erməni, bu evdə 
gözünə «Nur» göründüyü və digər çox təsirli möcüzə faktları ilə 
qarşılaşdığını («Nur» görməsindən başqa, digər nələrin şahidi 
olması barədə əmim L.Hüseynova danışmaqdan imtina etmiş) 
israrla bildirərək, evin «Pir», yəni «Ocaq» olduğunu demişdir. 
Məhz, həmin faktdan sonra ermənilər həmin evlərə,  yəni bizim 
və qonşuluqda – bitişik olan əmim Lətifin evlərinə toxunmamış 
və orada yaşamaqdan çəkinmişdilər. Allahın izni ilə, Miskin Ab-
dalın ruhu möcüzəsi ilə naxələf erməniləri öz müqəddəs «Oca-
ğı»na ayaq basıb, orada yurd salmağa imkan verməmişdir.  

Göstərilənlərdən başqa, Miskin Abdalın çoxsaylı kəramət-
ləri, möcüzələri barədə 2005-ci ildə nəşr olunmuş, müəllifi ol-
duğum «Səfəvilərin böyük övliyası – Miskin Abdal» kitabında 
daha ətraflı məlumat verilmişdir. 

Əməkdar rəssam, Miskin Abdalın portretini yaratmış Cab-
bar Quliyev Miskin Abdalla bağlı bir möcüzəni belə danışır: 
«Xoşbəxtəm ki, Miskin Abdal kimi bir dahi şəxsiyyətin ilk 
əzəmətli portretini yaratmaq mənə nəsib oldu. Bu portreti yarat-
mazdan əvvəl çox düşünüb-daşındım. Nəhayət, 15 gündən son-
ra yuxumda Miskin Abdalı gördüm və ayılıb, gördüyüm kimi 
eskizini verdim və portreti yaratmağa başladım. «Miskin Ab-
dal» mənim şah əsərimdir». 

Vaxtilə Miskin Abdalın olduğu, bir müddət yaşadığı, mö-
cüzələr göstərdiyi yerlər indiyədək onun adı ilə tanınmışdır. 
Tədqiqatçı Yaqub Babayev 18 aprel 1991-ci il tarixdə «Kom-
munist» qəzetində «Miskin Abdalın söz gülüstanı» məqaləsində 
bildirmişdir ki, «Miskin Abdalın bir müddət indiki Gədəbəy ra-
yonunun ərazisində yaşadığını söyləmək olar». Miskin Abdalın 
adı ilə Gədəbəyin 11 kəndini əhatə edən, mərkəzi isə əvvəlki 
adı Qarabulaq və ya Böyük Qarabulaq, (red. 25.10.2011-ci il 
tarixdən rəsmi adı «Miskinli») olan böyük bir oba – «Miskinli 
obası» adlanır. Həmin kənd «Miskinli çuxuru» adlanan coğrafi 
ərazinin ən böyük yaşayış sahəsidir. Bu kənd son tunc dövrü-
nü əhatə edən Xocalı-Gədəbəy mədəniyyəti ərazisinə daxildir. 
Kəndin cənub-qərb hissəsini əhatə edən yüksəklikdə «Koroğlu 
qalası» adlandırılan müdafiə tikilisi vardır. Həmin kənddən olan 
məşhur şair-aşıq Miskinli Vəli, Fəzail Miskinli məhz Miskinli 
obasından olduqları üçün həmin təxəllüsü götürmüşlər. Gədə-
bəy rayonu ilə həmsərhədd olan Şəmkir rayonunda da, Şəmkir 
çayının sahilində Plankənd inzibati-ərazi vahidliyində Miskinli 
kəndi vardır.

Bundan başqa, Dağıstanın ləzgilər yaşayan ərazisində ye-
ganə Şiə məzhəbində olan, Dağıstanın Axtı (Doqquzpara) ra-
yonunda ən böyük yaşayış məntəqəsi olan «Miskinci» («Mis-
kinli») kəndi də Miskin Abdalın adını daşıyır. Miskin Abdal bir 
müddət həmin kənddə yaşamış, çoxsaylı möcüzələr göstərmiş, 
kənd əhalisi Miskin Abdal sayəsində Sufizmin Səfəviyyə tə-
riqətinə (mənbələrdə, həmçinin, Şiəlik) keçmiş, Miskin Abda-
lın möcüzələr göstərdiyi yerlər indi də ziyarətgah kimi onun 
adını daşıyır və ziyarət olunur. Tarixi mənbələrdə olan məlu-
matlara görə, həmin kəndin əhalisi Qacar elinin böyük icması 
sayılmışdır, Türk soyludur, kənd daxilində 7 yaşayış məntəqəsi 

(qazmalar) xüsusi müdafiə-təsərrüfat funksiyalarını yerinə ye-
tirmişdir. Kəndin tarixi Dağıstan ərazisində müharibələrlə zən-
gin olmuşdur. Bu kəndin əhalisi son dərəcə igid, döyüşkən və 
mərd olmaqla Rusiya İmperiyasının tərkibində olduqları müd-
dətdə dövlətin apardığı müharibələrdə rəşadətlə vuruşmuş, bö-
yük itkilər vermiş, Rusiya İmperatoru və Cənubi Qafqazda rus 
ordusunun komandanlığı tərəfindən mükafat olaraq kənd əhali-
sinə Şalbuzdağın bütün qərb yamacları verilmiş, Samur çayının 
üzərindən körpü salaraq, əks tərəf əraziləri istifadə etməyə icazə 
verilmişdir. II Dünya müharibəsində kənddən 330 nəfər döyüş-
lərdə iştirak etmiş, onlardan 196 nəfəri qəhrəmancasına həlak 
olmuşdur. Kənd çoxsaylı tarixi şəxsiyyətləri, elm adamları – 
alimləri ilə də məşhurdur. Ərazisində – Şalbuzdağın ətəklərində 
Çexi Pir, Miski Ərənlər, Mir-Süleyman Piri kimi 19 müqəddəs 
ziyarətgah olması Şalbuzdağa «Şeyx» statusu vermiş, həmin 
ziyarətgahların olduğu yaşayış məntəqəsi isə «Miskidin çkyar» 
adını almışdır. Son dərəcə maraqlı və əhəmiyyətli faktlardır ki, 
Şalbuzdağa gedən yolun üstündə kəndin ətrafında İmam Əlinin 
abidə daşları vardır: qılıncın gücünü göstərən daş, onun namaz 
qıldığı daş və İmam Əlinin and içib, vəd verdiyi yer. 19 ziyarət 
yeri (Pir) və məscidlər, İmam Əlinin abidə yerləri, müqəddəslə-
rin məşhur məzarları bütün müsəlmanlar üçün müqəddəs isnad-
lara çevrilmişdir. 

Qeyd etdiyimiz kimi, Qərbi Azərbaycanın (Ermənistanın) 
Axta (Razdan) rayonunun Miskin kəndi də Miskin Abdalın şərə-
finə o cür adlanmışdır. Qərbi Azərbaycanın Qarakilsə (Quqark) 
rayonunun Hollavar kəndində də əhali arasında Miskin Abdalın 
kəramətləri ilə bağlı çoxsaylı əhvalatlar indi də yaşamaqdadır. 
Həmçinin, Miskin Abdalın Oğuz rayonunun Xaçmaz kəndində 
da bir müddət olması, 20-yə qədər tərəfdarlarının qəbirlərinin 

orada olmasını da irəli sürənlər vardır. Hazırda Yevlax rayonu-
nun Yuxarı Bucaq kəndində də «Miskin Baba piri» mövcuddur. 
Kənd əhalisi arasında həmin babanın pir olması haqqında çox-
saylı rəvayətlər indi də dolaşmaqdadır. Göründüyü kimi, Miskin 
Abdalın olduğu, ocaq çatdığı, möcüzələr göstərdiyi hər yerdə 
onun adı müqəddəsləşmiş, xalqın ziyarətgahına çevrilmişdir. 

Miskin Abdal Səfəvilər dövründə təkcə diplomatik fəaliy-
yəti ilə kifayətlənməyib, Azərbaycan ədəbiyyatşünaslığına çox 
dəyərli töhfələr verməklə, onu zənginləşdirmişdir. O, sağlığında 
Azərbaycan folklorşünaslığı üçün çox qiymətli incilər sayılan 
«Yetim Hüseyn» və Şeyx Heydər övladlarının, o cümlədən, Şah 
İsmayıl Xətainin mərhum qardaşı İbrahimin şərəfinə «Aslan şah 
və İbrahim» dastanlarını yaratmışdır. Tədqiqatçıların qənaətinə 
görə, bu dastan Şeyx Heydər övladlarının taleyinə həsr olunmuş, 
dastanda Şah İsmayıl –Aslan şah, Miskin Abdal isə Şah İsmayı-
lın qardaşı İbrahim kimi, Ağqoyunlu ögey dayı isə Rey padşahı 
– Ata Zülal şah kimi verilmişdir. Rəvayətlərə görə, Şah İsmayıl 
Xətai Miskin Abdala o qədər böyük məhəbbət və hörmət bəslə-
mişdir ki, onu qardaşı İbrahimə əvəz saymış, çox vaxt ona «qar-
daşım İbrahim», «şahim İbrahim» – deyə, xitab etmişdir. Əslin-
də, «Şah İsmayıl dastanı»nın süjet xətti ilə «Aslan şah və İbrahim 
dastanı»nın süjet xətti o qədər yaxındır ki, əksər folklorşünaslar 
onu «əkiz qardaşlar», eyni kökdən olan dastanlar hesab edirlər. 
Tanınmış folklorşünas Abbas Vəfadağlının kitabında oxuyuruq: 
«Miskin Abdal məktəbinin dərin köklərə malik olmasına şübhə 
ola bilməz. Bu məktəbin Şah İsmayıl Xətaiyə təsiri öz izlərini 
açıq-aydın göstərir. Şah İsmayılın Miskin Abdala hüsn-rəğbəti-
nin səbəbi də bu keyfiyyətlərdən irəli  gəlmişdir».

Həmçinin, həmin dövrdə Miskin Abdalın sağlığında və 
ya vəfatından bilavasitə sonra aşıqlar tərəfindən yaradılmış  

 –  Miskin Abdala həsr edilmiş, onun öz şeirləri və həyatı əsasında 
«Miskin Abdal və Şah İsmayıl» və «Miskin Abdal və Sənubər» 
dastanları da ədəbiyyatşünaslığımız üçün qiymətli dastanlar ol-
maqla, milli ədəbi irsimizi xeyli zənginləşdirmişdir. Göründüyü 
kimi, Miskin Abdalın Səfəvilər dövründə nüfuzu və şöhrəti o 
həddə çatmışdır ki, onun Şah İsmayıl Xətai ilə münasibətlərinə, 
həmçinin Təbrizli Sənubər adlı qıza olan nakam sevgisinə həsr 
olunmuş ayrıca dastanlar yaradılmışdır. 

Tanınmış ədəbiyyatşünas alim, filologiya elmləri doktoru, 
professor, Azərbaycan Milli Elmlər Akademiyası Folklor İnsti-
tutunun direktoru Hüseyn İsmayılov Miskin Abdalın həyatının, 
fəaliyyətinin, sənətkarlığının yetərincə öyrənilmədiyini və onun 
fəaliyyətini aşağıdakı kontekstlərdə öyrənilməsini vacib bilir: 

a) Miskin Abdalın şəxsiyyəti (siyasi fəaliyyəti və sosial 
 statusu); 
b) Miskin Abdalın sufi statusu;
v) Miskin Abdalın sənətçilik fəaliyyəti. 
H.İsmayılovun və bu sahədə tədqiqat aparmış əksər təd-

qiqatçıların yekdil qənaətinə görə, Azərbaycan aşıq (əslində 
Haqq aşiqliyi) şəcərəsi Miskin Abdaldan başlanır. Məlum ol-
duğu kimi, aşıqlığa qədər bu sənət ozan sənəti, saz isə qopuz 
adlanmışdır. İslamda musiqi bəyənilməyən əməl sayıldığından, 
məhz, Miskin Abdal tərəfindən İslam dininə transformasiya et-
miş Təsəvvüf (Abdal) doktrinasına (əski Şamanizm ənənələri) 
uyğun olaraq, saz musiqi alətindən Təsəvvüf alətinə, ozanlıq isə 
Haqq «aşiq»liyinə (sonradan «aşıq»lığa) çevrilmiş, diz üstün-
də olan qopuz, saza çevrilərək, ürək üstünə qaldırılmış və yeni 
məzmun kəsb etmişdir. Bununla da, aşıq sənətinin əsasında həm 
ozan sənəti, həm də sufilik təriqəti dayanmışdır.   

Sufi ideyasının ifadəsi üçün müvafiq poeziya – «ekstatik 
məqam yaratmaq üçün təsəvvüf musiqisinin əsasları»nın ol-
duğunu qeyd edən H.İsmayılov, onların bir komponentdə, sufi 
praktikasında birləşməsini XVI əsrə aid edərək, «bu keyfiyyət 
dəyişməsinin» əsasını Miskin Abdalın qoyduğunu bildirir və 
əlavə edir ki, «Təsəvvüf musiqisinin saza keçidi ilə saz havaları 
üstündə yaradılan sufi poeziyasının da inkişafında həm forma, 
həm məzmun dəyişməsi baş verir: «Türkün mənəvi-əxlaqi, di-
ni-ruhani, elmi-ürfani, ədəbi-ictimai, sosial-mədəni dəyərlərinin 
mürəkkəb sintetik vəhdətinin ən optimal reallaşma faktı Miskin 
Abdal şəxsiyyəti olmuşdur. Beş əsrdən artıqdır ki, onun mənəvi 
dünyasından gələn tükənməz enerji, bir qaynaq olaraq özündən 
sonrakı dövrlərin ədəbi mühitini həyat işığı, ilahi eşq fəlsəfəsi 
və coşqun könül tərənnümləri ilə qidalandırıb; sufi aşiq olaraq 
sazın funksional imkanlarından da maksimum istifadə etməklə, 
Məhəbbətin Eşqə, Təmizliyin Saflığa, Ehtizazın Ekstaza, İdrakın 
Vəhyə çatmasının, Kamilliyin Həqiqətə çevrilməsini öz müdrik 
şəxsiyyətində və zəngin yaradıcılığında mükəmməl şəkildə təq-
dim edə bilmişdir. Təsəvvüf ideologiyasının mürid yayıcıları – 
Sufi dərvişlərinin şeir və musiqi ilə ekstatik məqam yaratmaq 
praktikası savaş sənətinə tətbiq edilməklə, Səfəvilər ordusunu 
sakral enerji ilə zənginləşdirmiş, onu yenilməz qüvvəyə çevir-
miş, qələbə, zəfər ilə təmin etmişdir. Əslində, Azərbaycan və 
digər xalqlarda olan «Muğam» (Məqam, Makam və sair) mu-
siqisinin də Təsəvvüfdə Allaha qovuşmaq yolunda «Ekstatik 
Məqam» yaratması funksiyası baxımından, «Muğam», türklərdə 
isə «Makam», yəni «Məqam» adlanması barədə fikirlər də möv-
cuddur ki, bu da muğam musiqisinin də bu baxımdan son dərəcə 
geniş improvizə imkanları ilə bağlıdır. Sazın özünəməxsus sufi-
yanə quruluşu da bu alətin sırf təsəvvüf aləti olduğunu təsdiqidir. 

Sazın 7 pərdəsi sufilikdə mərhələləri, (göyün 7 qatını), simləri 
insanları, göylərə yüksələn səsi, sazın simlərini nizam saxlayan 
birləşdiyi aşıqlar (aşiqlər) isə Haqq aşiqlərini (Abdalları) rəmz-
ləşdirir. Sazın quruluşca insan bədəni ilə eyniləşdirilməsində 
təsəvvüfün aşkar izləri müşahidə olunur: «baş» dedikdə, qolun 
baş hissəsi, yəni, simləri çəkən «aşıq»ların – qulaqların yerləş-
diyi hissə, «orta» – qolun ortası, «ayaq» isə qolun çanağa bərki-
dildiyi yer kimi nəzərdə tutulur. Bu, eyni zamanda şaman mədə-
niyyəti ilə də səsləşir. Şaman ayinlərinin icrasında (qamlamada) 
dünyanın 3 qatına: Göy, Yerüstü və Yeraltı mərhələlərinə səyahət 
mühüm yer tutur. Həmçinin, qamlayan Şamanın «şaman şəcərə-
sini», keçmişi və gələcəyi sadalaması, aşıqların  ustadnamələrdə 
özündən çox-çox əvvəl yaşamış ustad sənətkarları yad etməsi ilə 
paralellər təşkil edir. Sazın qopuzdan fərqli olaraq sinə – ürək 
üstündə çalınması isə xüsusi əhəmiyyət kəsb edir. 

H.İsmayılovun tədqiqatlarına əsasən, Miskin Abdal Şah İs-
mayıl Xətayinin sarayına Göyçədən 12 aşıq da gətirmiş, «xalq 
ədəbiyyatının «varsağı» oynaq havacatlarını da ifa etməyi məs-
ləhət görmüşdür. «Varsaqlıq» aşıq sənətində sənət növü kimi, bu 
gün də Şirvanda güclüdür. 

Fəxrəddin Baxşəliyevə görə, «Miskin Abdalsız, ümumiy-
yətlə, təsəvvüf aləmi yoxdur. Aşıq Ələsgər də, məhz «onun qu-
lağının dibində» bu övliyanın xələfi idi».

Şah İsmayıl Xətainin uşaqlıqda düşmənlərdən gizlədildiyi 
yer barəsində tədqiqatçılar arasında yekdil rəy yoxdur. Həmin 
hadisənin özü o qədər məxfi saxlanılırdı ki, qəsdən «iz azdır-
maq» üçün müxtəlif yerlər, məkanlar göstərilirdi. Bu baxımdan, 
ədəbiyyatda, İsmayılın Gilanda və ya başqa ünvanlarda gizlə-
dilməsinə dair məlumatlar olsa da, onun Göyçədə Miskin Abdal 
tərəfindən gizlədilməsi tarixi mənbələrlə, Göyçədə xalq  arasında 



Tofiq Məhəmməd oğlu Hüseynzadə

292

bu gün də aktual olan rəvayətlərlə daha çox səsləşir. Təsadüfi 
deyildir ki, bir sıra mötəbər mənbələrdə İsmayılın düşmənlərin-
dən gizlədilməsi zamanı ona xidmət edən Təriqət Qərargahında 
Abdalın (Miskin Abdalı) olması, birmənalı olaraq təsdiq olu-
nur. Belə ki, V.F.Minorski «Təzkirat əl-mülük» əsərində (s.125) 
«Anonim tarixə əsaslanaraq göstərmişdir ki, «İsmayıl Gilanda 
düşmənlərindən gizlənəndə ona xidmət edən təriqət qərargahı 
onun Lələsindən əlavə, Abdaldan, Xəlifət əl-Xüləfadan, Dədə 
və Xədimdən ibarət olmuşdur». Professor H.İsmayılov göstər-
mişdir ki, tarixi mənbələrə əsasən, «Xətainin uşaqlıqda məhz 
(Miskin Abdal tərəfindən) Göyçə gölündəki Ağdamar adasında 
yerləşən Ağdamar qalasında gizlədilməsi («Divani Şah İsma-
yıl – Aləmarayı, 125-ci səh.), Göyçə meşələrində keyiklər, ayı 
ovuna çıxıb («Ayı ovu» miniatürü, məhz Göyçədə 13 yaşlı İs-
mayılın ov mərasiminə həsr olunmuşdur), yalçın qayaların, uca 
zirvələrin yalında köhlən oynatması və Miskin Abdaldan tər-
biyə və irşad edilməsi haqqında faktlar və əhalinin yaddaşında 
indi də yaşayan rəvayətlər Göyçədə geniş yayılmışdır» (Hüseyn 
İsmayılov, «Aşıq yaradıcılığı: mənşəyi və inkişaf mərhələləri.» 
Bakı 2002, s 207). 

Həmçinin, Şah İsmayıl Xətainin nəsil şəcərəsi, həyat və fəa-
liyyətinə dair XVI əsrdə fars dilində yazılmış və ədəbiyyatda 
şərti olaraq, «Şah İsmayıl Səfəvinin tarixi» – «Anonim tarix» 
adı ilə tanınan, əlyazmalar şəklində London və Kembric kita-
bxanalarında saxlanılan, həmin dövrə aid ən qiymətli əsər kimi 
istinad edilən kitab vardır. V.Minorski, X.Beveric, V.Hints və 
başqalarına görə, «nəzərdən keçirilən əsərin müəllifinin şəxsiy-
yəti barədə müxtəlif fikirlər söylənilmişdir». Tədqiqatçılardan 
Qulam Sərvərin fikrincə, həmin əlyazmanı müəllifin özü nəzər-
dən keçirmiş və öz əli ilə orada düzəlişlər etmişdir. Çünki bu və 

bir sıra digər haşiyə yazılarında yazan adamın özünü bildirən 
– «Miskin Qul»  və ya «Miskin Qulam» («Bəndeyi Kəmtərin») 
ifadəsi işlədilir («Qulam» və «Qul» – hər ikisi eyni mənalıdır). 
Çox maraqlıdır ki, Miskin Abdalın, digər təxəllüslərlə yanaşı, 
«Miskin Qul» və «Miskin Qulam» təxəllüslərinin də olması və 
şeirlərində həmin təxəllüslərdən də istifadə etməsi, həmin əsərin 
müəllifinin Miskin Abdal olmasına dair əsaslı ehtimalı daha da 
gücləndirir.  

Şah İsmayıl Xətainin həyatında Türk yurdu Göyçəyə gəli-
şi çox mühüm yer tutur. Göyçənin Piri, ariflər arifi, zamanının 
ən böyük qütblərindən olan Miskin Abdalla görüşü ömrünün 
 sonuna qədər gənc İsmayılın məfkurəsinə hakim kəsilmişdi. 
Məhz həmin görüş nəticəsində İsmayıl əlinə saz aldı. F.Baxşə-
liyev 2003-cü ildə «Dədə-Qorqud» jurnalında nəşr olunmuş 
«Saz və təsəvvüf» elmi məqaləsində yazır: «Şah Xətainin sırf 
saza bağlılığı məhz Miskin Abdaldan və Göyçə mühitindən gə-
lir. Məlumdur ki, Azərbaycan tarixində Babək də tənbur çalmış, 
Şah İsmayıl özü də Miskin Abdaldan «əxz etdiyi» saza qədər 
Lahicanda tənbur çalmışdır. Məhz Miskin Abdalın Təsəvvüf 
nəzəriyyəsi əsasında əski Türk ənənələri üzərində Ozanın Haqq 
Aşiqliyinə, Qopuzun isə Saza dəyişdirməsi ilə Şah İsmayıl Mis-
kin Abdalın sayəsində təsəvvüf sazına keçid etmişdi. Şah İs-
mayıl Xətai Miskin Abdalın təlimi nəticəsində saza o dərəcədə 
bağlanmışdı ki, şeirlərinin birində bu barədə deyirdi:

«Bir gün ələ olmaz oldum mən sazım,
Ərşə dirək-dirək çıxdı avazım.
Dörd şey vardır, bir qarındaşa lazım:
Bir elm, bir kəlam, bir nəfəs, bir saz».

«Şah İsmayıl Xətai və Miskin Abdal» dastanının bir yerin-
də Miskin Abdal Xətainin babaları ilə olan dostluq və yəqin ki, 
ruhani bağlılılıq olan pir-mürid münasibətlərindən söhbət açılır. 
Miskin Abdal Əhli-Həqq idi. Yəni konkret bu təriqətə mənsub 
idi. Onların varisi Şah Xətai də özünü Əhli-Həqq adlandırırdı. 

H.İsmayılova görə, Miskin Abdalın yaradıcılığının bütöv-
lükdə sufizm epoxası konteksində araşdırılması, ilk öncə onunla 
şərtlənir ki, hər bir dövrün insanı mütləq öz fəaliyyətində ha-
kim dünyagörüşün diktəsi altında olur. Ədəbi yaradıcılıq da 
birbaşa dünyagörüşlə bağlı məsələdir. Həmin dövrün (XV-X-
VI əsrlər) hakim dünyagörüşü ortodoksal İslamın və Sufizmin 
əsas müddəaları və təməl prinsipləri ilə şərtlənir. İslamın əsas 
müddəası – «Allahdan başqa ilah yoxdur» («La iləha illəllah») 
bütün müsəlman arealında dominant tezis kimi qəbul olunur. 
«Təsəvvüf – süfilik hər bir yüksək xüsusiyyətə yiyələnmək, hər 
bir naqislikdən uzaqlıqdır (Əbu Muhəmməd Cəriri). Təsəvvüf 
sürəkli şəkildə Allaha ehtiyac və bu ehtiyacı ödəmək hissi və 
yoludur. Təsəvvüf yolunda birinci mərhələ elm, ikinci mərhələ 
əmək, üçüncü mərhələ ilahi vergidir. Elm muradı aşkar edir, 
əmək tələbi müəyyənləşdirir, ilahi vergi isə ümid qayəsinə çat-
dırır. «Dünya ilahi vücudu əks etdirən güzgüdür, zahiri cəhətdir. 
Həqiqətə çatmaq üçün zahiri cəhətdən üz döndərib, şəxsən möv-
cudluqdan xilas olmaq lazımdır». 

Burada silsilə məqamına diqqət yetirməyə dəyər. Sufilərə 
xas olan vəcdə gəlmək meyllərinin məntiqi inkişafı belədir. 
Təsəvvüf elmi 4 qapıdan, 7 mərhələdən, 40 məqamdan keçərək 
məqsədə gedən yoldur. Təsəvvüfün qapıları: 1) şəriət, 2) təriqət, 
3) mərifət, 4) həqiqətdir. Təsəvvüfün mərhələləri isə: 1) tələb, 2) 
eşq, 3) mərifət, 4) istiğna, 5) tövhid, 6) heyrət, 7) fənadır. 

Hər qapının özünün 10 məqamı olmaqla cəmi 40 məqam 
mövcuddur:

Şəriətin (Bel qapısı – Möminlik mərtəbəsi) məqamları: 1) 
iman etmək, 2) elm öyrənmək, 3) ibadət etmək, 4) haramdan 
qaçmaq, 5) ailəyə faydalı olmaq, 6) ətrafa zərər verməmək, 7) 
Peyğəmbərin əmrlərinə tabe olmaq, 8) şəfqətli olmaq, 9) təmiz 
olmaq, 10) yaramaz işlərdən çəkinmək; 

Təriqətin (Yol qapısı – Zahidlik mərtəbəsi) məqamları: 1) 
tövbə etmək, 2) mürşidin öyüdlərinə tabe olmaq, 3) təmiz ge-
yinmək, 4) yaxşılıq yolunda vuruşmaq, 5) xidmət etməyi sev-
mək, 6) haqsızlıqdan qorxmaq, 7) ümidsizliyə düşməmək, 8) 
ibrət almaq, 9) neməti paylamaq, bölüşmək, 10) özünü fağır 
(miskin) görmək; 

Mərifətin (El qapısı – Ariflik mərtəbəsi) məqamları: 1) 
ədəbli olmaq, 2) kin və qəzəbdən uzaq olmaq, 3) pəhrizkarlıq, 
4) səbr və qənaət, 5) həya, 6) comərdlik, 7) elm, 8) xoşxasiyyət 
olmaq, 9) özünü tanımaq, 10) ariflik; 

Həqiqətin (Göy Aman – Yer Ana – Mühiblik mərtəbəsi) 
məqamları: 1) təvazökar olmaq, 2) heç kimin eybini görməmək, 
3) edə biləcəyin heç bir yaxşılığı əsirgəməmək, 4) Allahın yarat-
dıqlarını sevmək, 5) bütün insanları eyni qəbul etmək, 6) birliyə 
yönəlmək və yönəltmək, 7) həqiqəti gizləməmək, 8) batini – 
mahiyyəti, mənanı bilmək, 9) ilahi sirrləri öyrənmək, 10) Allaha 
(İlahi varlığa) qovuşmaq – «fənafillah» olmaq. 

«Şəriət» – ərəb dilində «yol, məzhəb, metod, adət, insanı bir 
çaya, bulağa, su içiləcək yerə çatıdaracaq yol» deməkdir. Şəriət 
– İslami anlamda «ilahi əmr və qadağalar toplumu», «Quran» 
ayələri, Məhəmməd Peyğəmbərin sözləri – hədisləri və əməlləri 
(sünnət, hədis) və İslam alimlərinin ideya birliyi əsasına bağlı 
ilahi qanundur. Şəriət mərhələsində din tərəfindən qəbul edilmiş 
qanun və vəzifələr yerinə yetirilir, insan bu mərhələdə özünü 
nizamsızlıqdan qurtarır.    

Təriqət – eyni dinin içində bir sıra yozum, şərh və tətbiq 
fərqliliklərinə əsaslanan, bəzi məqamlarda bir-birindən ayrı-
lan, Allaha qovuşma və onu tanıma yollarından biri kimi qəbul 
edilir. Təriqət sufizmin mənəvi cəhətdən artma, daxili özüy-
lə döyüş mərhələsidir. Təsəvvüfdə təriqət İslamiyyətin təməl 
prinsiplərinə əsaslanan «qəlbin fiqhi» – qəlbdəkini yaxşı anla-
yıb, bilmə» deyə, tərif edilən təsəvvüf təliminin tətbiq edildi-
yi sabit institusional qurumlar olaraq da başa düşülür. Təriqət 
«yol» deməkdir. Yolun uzunluğu təsəvvüf yolçusunun öz qüd-
rətindən asılıdır. Təriqət hallar və məqamlar silsiləsində bütöv-
ləşir. Məqam – kamillik mərtəbəsidir. Hal – hər bir məqamı, 
 mərtəbəni  tamamlayan,  yolçunu yeni məqamlara hazırlayan və 
nəhayət, Haqqa qovuşduran İlahi vergidir. Hal qəfil gəlir, ani 
olur. Məqam sabitdiir, tam psixoloji vəziyyətdir. Təriqət – tə-
mizlənmələr, təblər, vəhylər silsiləsidir. 

 Mərifət –  təsəvvüfün üçüncü mərhələsi kimi, sufidən mə-
rifəti tam təzahürə çevirmək üçün mühitə – həyatlaşmağa uy-
ğunlaşmağa meylli olan mühitə qarşı durmağı tələb edir, o, bu 
mühitdən imtina etməlidir. Mərifət məqamları daxili təkan və 
bu mübarizədə qüdrət və iradə tərbiyə edir. Bu məqamlarda Sufi 
daxilindəki «mən»i ilə döyüşüb, onu heçə endirərək, Tanrı mis-
kininə, Tanrı quluna, İlahi eşq xəstəsinə çevrilir. Bu mərhələ ila-
hi güc və bilik verir.

Həqiqət mərhələsində təsəvvüf yolçusu Ucalar ucası –  Al-
lah qarşısında zərrəyə döndüyünü və bu ucalığın bir zərrəsi 
olduğunu dərk edir, sirrlər onun qarşısında pünhanlığını itirir, 
kamilliyə-pirliyə yetişən, sufi «Allahın ətəyinə üz qoyur», nur-
lanır, işıq saçır, vəhylər, ehtizazlar, vəcdlər içində Bəxtiyarlı-
ğa və Sonsuzluğa qovuşur. O, İlahi Eşqinə minacatlar deyir, 
ilham bədahətən, fasiləsiz çağlayır onu. Bu həqiqət qovuşma 

 mərhələsinin möcüzələridir. (Hacı Bəktaşi Vəli «Məqalət» An-
kara, 1990; Z.C.Məmmədov «Azərbaycanda XI-XIII əsrlərdə 
fəosəfi fikir», Bakı 1978) 

Sufilik Allaha münasibəti «Alahdan başqa ilah yoxdur» 
ehkamını «Allahdan başqa heç nə yoxdur» müddəasında ifadə 
edərək, hər şeyin Ondan yarandığını və hər şeyin Ona dönəcəyi-
ni («İnna lillahi və inna ileyhi raciun») məhz «Qurani-Kərim»in 
özündən çıxış etməklə, din üzərində, onun əsasında fəlsəfə ya-
ratdı. Tanrıya qovuşmaq (Vəhdəti-vücud), Onda ərimək (fənafil-
lah) mürəkkəb vəhdətin – tamın üzvi hissəsinə çevrilmək üçün 
ürfani davranışların xüsusi funksional modelləri, təlimləri və 
qaydaları vardır. Sufi konteksində «Miskinlik» və «Abdallıq» 
xüsusi –  ali ruhani davranış kateqoriyaları kimi çıxış edir. Mis-
kin sözünün daşıdığı təsəvvüf mənası barədə yuxarıda geniş da-
nışmışıq. H.İsmayılova görə, «Miskin» sözünün leksik-seman-
tik keyfiyyətləri araşdırıldıqda, müəyyən olunur ki, onun leksik 
mənasından fərqli olaraq, «öz ilahi eşqi naminə nəfsini boğaraq, 
Allah qarşısında öz «mən»ini yox edərək, heçə endirərək, ilahi 
mənəvi ucalıq zirvələrinə, pir məqamına qovuşmaq, «fənafil-
lah» olaraq, Allaha qovuşmaq, Onda ərimək» – «miskinliyin» 
simvolik açarıdır. Miskinin məğlub olan bədəni qalib gələn ruhu 
onu həqiqətin 19-cu pilləsində Allaha qovuşdurdu. Özündən kə-
narda öz böyük dünyasını tapıb, öz cismani mahiyyətini gördü. 
Ümmilər, Əxilər, Əfradlar, Əmradlar, kamilləşən Fakirlər, Nə-
bilər, Saliqlər, məqamlarda aliləşən Qələndərlər, Dədələr, İrşad-
lar, Müftilər, Çələbilər, Övliyalar, Müridlər, Mürşidlər Miskin 
Abdaldan aşağıda qaldı. Miskin Abdal «zaviyələrdə zahidliyin 
düşməni», «mötədil İslam inkvizasiyaçılarının qənimi», «şə-
riətin gətirdiyi xofdan uzaq», «səthi qanun köləliyindən uzaq», 
«məqamların tam psixoloji və vəhylənmə anlarının köləsi» 

 olmaqla, «sufiliyin ən ağrılı, ən əzablı, məsul və mötəbər mər-
hələsi olduğundan, sufi «Miskinliyi» ilə «Abdallıq» mərtəbəsini 
qovuşdurub, bu adla yaşamağı özünə şərəf saydı. Sufiliyin 40-
cı mərtəbəsinin zirvəsi sayılan Abdallığa yetişdi, Haqqa qovuş-
du. «Abdallıq» anlayışının məzmunu barədə də əvvəldə ətraflı 
şərh vermişik. Miskinlik və Abdallıq – şeyxlik, pirlik mərtəbəsi, 
Həqiqətdə Tanrının substansiyasına, özünə qovuşduğu, bəndə-
nin özünü zərrə saydığı, yox olduğu məqamlardır.  

Bu kateqoriyaların bir şəxsiyyətin ad səviyyəsində simvol-
laşdırması, iki kateqorial istilahın bir şəxsiyyətə rəmzləşdirilmə-
si (iki kateqorial terminin bir şəxsiyyətə aid olması) o deməkdir 
ki, həmin kateqoriyaların («Miskinliyin» və «Abdallığın») həm 
sosial konteksdə, həm də mətn konteksində xüsusi differensial 
–  funksional semantikası vardır. Funksional semantika iyerarxi-
ya təşkil etmir. Yəni «Miskinliyin» və «Abdallığın» işarələdiyi 
anlayış, məna bir-birini əvəz edə biləcək vahidlərin münasibəti 
(paradiqmatik münasibət) səviyyəsində deyildir. Əksinə, onlar 
arasında ardıcıllıq (sintaqmatik münasibət), səbəb-nəticə (deter-
minativ) əlaqəsi vardır. «Fənafillah» səviyyəsinə yüksələn, ali 
məqama yetişən Miskin Abdal Tanrı həqiqətini anlamaq yolun-
da Onun qarşısında öz «mən»ini yox səviyyəsinə endirərək, heç 
edərək «miskinləşmiş», «qullaşmış», «zəlilləşmiş», Haqq carçı-
sına çevrilərək, sufiliyin ən yüksək mərtəbəsi sayılan «Abdal» 
adını almışdı. Görkəmli alim, professor Hüseyn İsmayılov ya-
zır: «Dühanı və möhtəşəmliyi şərh və tədqiq etdikcə söz və izah 
kiçilir. Biz Tanrı Miskini qarşısında miskinləşirik. İlahi! Bir in-
sanda neçə Ali keyfiyyət cəmləşərmiş?! Aşiqlik, Poeziya, Mu-
siqi, Övliyalıq... Belə bir əvəzolunmaz, bənzərsiz şəxsiyyət imiş 
Miskin Abdal». Tanınmış tədqiqatçı, professor Mürsəl Həkimov 
deyirdi: «Dövlətçilik baxımından Şah İsmayıl Xətai, dini-ürfani 
baxımdan Miskin Abdal «Şahi-Mürşid» idilər».

Göyçədə sufizmin qoşa sistemli «Bəktaşilik və «Ələvilik» 
təriqətləri Miskin Abdalın babaları tərəfindən idarə edilmişdir. 
H.İsmayılov Göyçədə Bəktaşilər tərəfindən əql və mühakimə 
məclislərində dünyanın əbədiliyi, səbəbiyyət problemləri barə-
də kəskin mübahisələrin açıldığı, dini-fəlsəfi və etik mövzularda 
«söz cəngi» yığnağının keçirilməsi haqqında fikirləri nəzərdən 
keçirərək bildirir: «Miskin Abdal təfəkküründə aqibəti fasiləsiz 
olaraq İdeala – Haqqa yaxınlaşdırır. Ruh dünyaya sığmır». Göy-
çə sufi təriqətlərinin «öz xüsusi ideya prinsipləri, təbliğ və təh-
lil üsulları»nı keyfiyyət çaları ilə spesifikliyini diqqətə çatdıran 
H.İsmayılov Göyçədəki Bəktaşilikdə çox güclü «Səfəvilik» ol-
duğunu, musiqi və şeir praktikasında isə «Mövləvilik» ruhunun 
hakim olduğunu, Miskin Abdalın ayrıca təriqət yaratmadığını, 
onun ideyasında «şiəlik-təriqət ayrılığı» olmadığını, Abdallıq 
konsepsiyasından doğan Bəktaşiyyədən gələn «Əhli-Həqq»lə, 
Yasəvilikdən gələn Səfəviyyə təriqətlərinin Göyçədə bir İlahi 
təntənə yaratmış olduğunu qeyd edir. Göyçədə Miskin Abda-
la qədər sufi ədəbiyyatında Ozan İbrahimin sufiyanə deyimləri 
bunu sübut etməkdədir:

«Dərsini pirdən almasa,
İbrahim ozana yetməz.»;

 «Miskin vücudumda daim var olan,
Sevgidən qurduğun tora gəlməzmi!?»;        

F.Baxşəliyevə görə, Şah İsmayılın babası Şeyx Səfiyəddin 
İshaq Ərdəbilinin elmi və əqidəsi Şəriəti adlamış, Təriqət və 
«elmi xəfi»yə, yəni gizli elmə söykənən bir orden idi. (Səfəviy-
yə təriqəti). Onun övladları da bu yolu davam etdirdilər. Yəni 

Təriqət mərhələsində qaldılar, Həqiqət mərhələsinə yetişmə-
dilər. Tarixi nöqteyi nəzərdən də ürfan elminin Həqiqət mər-
hələsi o dövrdə, belə demək mümkünsə, «kəşf» olunmamışdı. 
Adı və məkanı Əhli-Həqqlər tərəfindən gizli saxlanılan bir zat 
– bir şəxs tərəfindən Həqiqət iddiası yalnız XV əsrə yaxın dövr-
də zühur etmişdir. Miskin Abdal şeirlərində də həmin, adı açıq-
lanmayan zatı – «mürşid» deyə, yad edir. Gələcəkdə bu barədə 
müəyyən elmi araşdırmalar aparmaq üçün əlimizdə tutarlı də-
lillər və faktlar mövcuddur. Beləliklə, Xətai və Miskin Abdal-
dan başlayan saz və ürfan bağlılığı XX əsrin əvvəllərinə qədər 
davam edir. Sazdakı çoxcəhətli improvizə imkanları, gur tembr, 
coşqulu intonasiya məhz Azərbaycan – Türk təsəvvüfünə, hal 
və zikr keyfiyyətlərinə artıqlaması ilə cavab verirdi. Şah İsmayıl 
Xətai deyirdi: 

«Yer yox ikən, göy yox ikən, ta əzəldən var idim,
Gövhərin yekdanəsindən iləri pərgar idim.
Girdim Adəm cisminə, bir kimsə bilməz sirrimi,
Mən bu Beytullah içində ta əzəldən var idim».

Hazırda da «Abdal» konsepsiyasını yaşadan dərvişlər ara-
sında Şah İsmayılın «nihan dərvişlər»ə yazdığı gizli «Divanı»ı 
mövcudur. Şah Xətainin siyasi hakimiyyəti özündən sonra oğlu 
Təhmasibə keçsə də, batini şahlığı «Əhli-həqq»lərə verildi. (Şah 
I Təhmasib Abdalları «qanuni» dini ehkamlara qarşı çıxan bi-
dətçilər sayaraq, amansız surətdə təqib etmişdir.) Bu gün Əh-
li-Həqq cəmxanalarında həmin «Divan» ritual olaraq, kəlam ha-
vaları kimi oxunur, Anadoluda, İranda Ələvi, Bəktaşi, Qızılbaş 
adı ilə 20 milyona yaxın Xətaiçi (Abdalçı) mövcuddur. Miskin 
Abdal bütün cəhətləri ilə Həqiqət mərhələsinə yüksəlmişdi. Şah 
İsmayılın 1515-ci ildə Miskin Abdalın adına verdiyi, bu günədək 

orijinalda saxlanılan həmin fərman da, məhz bunun Təsəvvüf – 
Sufi dövləti – Səfəvilər İmperiyasının imperatoru tərəfindən rəs-
mi təsdiqi idi. Şəriət, Təriqət, Mərifət mərhələlərini keçən Şah 
İsmayıl da «Qırxlar piri»nə – Cəminə mürid, talib kimi getdiyini 
deyirdi. «Talib» – ərəb dilində «tələb edən, istəyən» deməkdir, 
təsəvvüf məktəbində ilk mərhələyə, yeni qədəm qoyan şəxsə ta-
lib deyilir. Miskin Abdal da şeirlərində «Qırxlar piri»ndən «üm-
manca dərs» aldığını bidirir və şeirlərinin birində deyir:

«Qırxlar piri özü verib dərsimi ümman mənim,
Çətin girə ürəyimə ləini-şeytan mənim.»;

«Qırxlar piri özü düzüb ayağıma atəşi,
Alışaram Səməndər tək, narın üzə bilmərəm.»

Şah İsmayıl Xətai də şeirlərində deyir: 

«Ərənlərin ərkanına, yoluna, 
Ta əzəldən talib oldum, ərənlər. 
Can ilə könüldən durdum, düşündüm, 
Bu gün mürşidimi buldum, ərənlər»; 

«Qırxlar meydanına vardım,
Gəl bəri, ey can, dedilər.
Salam verdim izzət ilə,
Gir, iştə, meydan, dedilər.»;

«Qırx il qazanda dur, qayna,
Daha çiy bu tən, dedilər».

F.Baxşəliyevə görə, Miskin Abdal və Şah Xətai formulu-
nun birbaşa nüfuzu və kəraməti nəticəsində  Əhli-Həqq dünya-
sının özünüifadə vasitələrindən biri saz oldu. Təsadüfi deyildir 
ki, Kirmanşah, Gərrəvan və sair Əhli-Həqq cəmlərində tənbur, 
Təbriz, Aku, İlxıçı və sair ərazilərdə isə saz çalınır. Milli ruhun 
saxlanılması, məhz Şah Xətai, Miskin Abdal kimi ürfan böyük-
lərinin milliyyətçi duyğularının çağdaş təzahürüdür. 

Məlumdur ki, Miskin Abdalın dövlətçilik, diplomatik, fəl-
səfi, sufi təriqətçiliyi, ədəbi yaradıcılıq, hərbi-sərkərdəlik və sair 
çoxşaxəli fəaliyyəti içərisində, adi, bəsit mənada «aşıq mahnıla-
rı, havacatları» adlansa da, batini, daxili anlamda, yəni təsəvvüf-
də sufi yolçuluğunun yüksək hal və məqamlarını simvolizə edən 
– rəmzləşdirən, ruhun həmin məqam və hallara qovuşmasından, 
ruhi yüksəliş pillələrinin təzahürünü canlandıran, yüksək  ürfani 
hiss məqamlarından doğan coşqu nəğmələri kimi – musiqi 
bəstələri – Şah İsmayıl Xətainin şərəfinə yaratdığı «Baş (Şah) 
divani» (Çıldır divanisi), Osmanlı sultanına həsr etdiyi «Ayaq 
divani» (Osmanlı divanisi), habelə digər – «İsmayıli», «Sultani», 
«İbrahimi», «Heydəri», «Şah qalxdı», «Şah İsmayıl gəraylısı», 
«Şah sarayı», «Şahsevəni», «Miskini», «Abdalı», «Sənubəri», 
«Hüseyni», «Dərbəndi», «Göyçə gözəlləməsi», «Göyçə çuxu-
ru», «Göyçə döndərməsi», «Göyçə şikəstəsi», «Göyçə gülü», 
«Atlandırma», «Paşa köçdü», «Misri», «Oxşarı», «Yedəkləmə», 
«Dərvişi», «Atlandırma» və sair Haqq aşiqliyinin məqamlarını 
ehtiva edən sufi musiqisi, sonrakı adı ilə «aşıq havaları» onun 
Azərbaycan və bütövlükdə Türk musiqisinə, aşıq yaradıcılığı-
na verdiyi misilsiz bəstəkarlıq töhfələri olmaqla, aşıq yaradıcı-
lığını, musiqisini zirvələrə qaldırmışdır. Miskin Abdal həm də 
təsəvvüfdə Allaha qovuşmaqda vasitə olan sazın dördüncü pər-
dəsini Şah İsmayılın şərəfinə «Şah pərdə» adlandırmışdır. 

Miskin Abdaldan, Şah Xətaidən Aşıq Ələsgərə qədər davam 
edən ruhani, mistik ənənə və onun təzahür şəkli olan şeir və 

dastan nümunələri bu sənətin fövqündə ilahi dəyərlərin, təsəv-
vüf və ürfan həqiqətlərinin yatdığını sübut edir. Miskin Abdal 
 aralarındakı zaman məsafəsinə baxmayaraq, Aşıq Ələsgərin 
tarixləri ötüb gələn ustadı idi. Aşıq Ələsgərin tez-tez yaşadığı 
Ağkilsə kəndindən qonşu Sarıyaqub kəndinə Miskin Abdalın 
qızı Məleykənin nəslinin nümayəndələrində, əşya və sənədlə-
rinin saxlanıldığı «Ocağı» ziyarət etməsi də həmin varisliyin, 
sələf-xələf münasibətinin Miskin Abdalın qeybani mürşidliyi, 
ustadlığı Aşıq Ələsgərin də mənsub olduğu məktəbin əsasını 
qoyması, Ələsgərin də məhz onun müridi, varisi olduğu qənaə-
tini yaradır. Miskin Abdalın bu günümüzə çatan az sayda şeirləri 
Aşıq Ələsgərin mənzumələrindəki bir çox mətləblərlə səsləşir. 
 Miskin  Abdaldakı ürfani sistem Aşıq Ələsgərdə də müşahidə 
olunmaqdadır. Bu paralellər çoxsaylı təsəvvüf təməllərdən sıy-
rılaraq, eyni fəlsəfi müstəvidə qovuşur. Mütəsəvvüflərin şeirdən 
bir vasitə kimi istifadə etmələri şübhəsizdir. «Quran» özü də 
ərəb dilində məhz şeir – mənzumə şəklində əta olunmuş, «Kita-
bi Dədə Qorqud» dastanı da şeir şəklində yaranmışdır. F.Baxşə-
liyev Miskin Abdalın şeirində «qeybani, gizlin, xəlvəti sufi –
təsəvvüf  mətləblərinə, anlayışlarına diqqət çəkir. Miskin Abdal 
şeirlərində Şah İsmayıl Xətainin ölümü münasibətilə yazır:

«Gəl sənə söyləyim Əjdəri-Sandan,
Babası Carcavar, o Nərimandan,
Keykavus, İsgəndər, o Süleymandan,
Onlar da bir iqlimdar idi, getdi.

İqlimin şahıydı Həzrət Süleyman, 
Ədalətə pənah idi Nuşirəvan,
Şıx oğlu İsmayıl – o, cənnət məkan, 
Düşməz ələ, bir Yadigardı getdi». 

F.Baxşəliyevə görə, Miskin Abdalın şeirindəki «Yadigar» 
Əhli Beytdə, Təsəvvüfdə – 6-cı mələyin adı olmaqla İmam Hü-
seynə işarədir. Miskin Abdal şeirində Şah İsmayılın İmam Hü-
seynlə eyni ruhun daşıyıcısı olduğunu göstərir. Miskin Abdalın 
az sayda bizə çatan şeirlərini də məhz təsəvvüf baxımından təh-
lil etmək lazımdır. Oradakı hər söz öz təxəllüsləri kimi sırf sufi, 
təsəvvüf, ürfani mahiyyət, məna daşıyır və adi şərhlə çözülə bil-
məz. Təsəvvüfdə İmam Hüseynin bir künyəsi də «Hüseyn-Ya-
digar»dır. Təsadüfi deyil ki, Şah Xətai bir şeirində «Anamdır 
Fatimə, atamdır Əli» ifadəsini işlədərək, məhz İmam Hüseynin 
ruh varisi olduğunu bildirir. Yaxud digər şeirində deyir:

«Mən Hüseyni məzhəbəm, şahın qulu,
Yəni kim, mənidir Allahın qulu.
Ey Xətayi, padşah olmaz kimi,
Olmayınca uş bu dərgahın qulu».

Göyçə-Təbriz mühiti də sırf Miskin Abdaldan və Şah İsma-
yıldan gələn Azərbaycanlılaşmış bir təsəvvüf modeli əsasında 
intişar tapmışdı. Tarixdə ilk dəfə təsəvvüf-ürfan cərəyanı si-
yasi hakimiyyətə gələrək, nəhəng bir imperiya qurmuş, həmin 
imperiya tarixdəki şöhrətinə görə Azərbaycanın ən qüdrətli 
dövləti olmuş Midiyanın şərəfinə «Səfəvi – Midiya dövləti» 
də adlanmışdır. Şah İsmayıl Miskin Abdalı «mürşidim» deyə 
çağırmışdır. Mürşid – təsəvvüfdə «ustad, müəllim, irşad edən, 
rüşd verən, xilas edən» deməkdir. Şah İsmayılın babası Şeyx 
Səfiəddin İshaq Ərdəbilinin əsasını qoyduğu Səfəviyyə təriqə-
tinin XV əsrdə lideri Şah İsmayıl Xətai olsa da, təriqətin mür-
şidi o deyildi. Şah İsmayıl özünün hökmdar olduğu ölkədə hər 
həftə təkkəyə gedərək, mürşidin əlini öpür, bir küncdə oturaraq, 
gah «Günahkar», gah «nevniyaz», gah da «xadim» qismində 

 bulunurdu. Miskin Abdal və Şah Xətai birliyi «sufilikdən gələn 
yenilməzlik», Vətən sevgisi, sədaqət keyfiyyətlərindən Qələbə 
Vəcdi yaratdı, hücumlarda, döyüşlərdə şeirin, sazın verdiyi mö-
cüzə – döyüş ilhamından Böyük Azərbaycanı bərpa etmək üçün 
istifadə olundu. Şah İsmayıl Xətainin də şeirlərində özünü Ab-
dal adlandırması («Mənəm Abdal Xətai Heydər oğlu»), Abdal-
lığı təsəvvüfdə zirvə sayaraq, Həqiqət mərhələsinin fatehi kimi 
təsvir etməsi barədə bildirmişdik:

 
«Xətayiyəm bir halam,
Əlif üstündə dalam,
Sufiyəm təriqətdə,
Həqiqətdə Abdalam».

Miskin Abdal aşiq – aşıq sufi ədəbiyyatının ənənəvi binasını 
qoyan, təriqət ideologiyası ilə «ədəbiyyata, aşıq sənətinə büllur-
luq, müqəddəslik» gətirəndir. Şah İsmayıl Xətainin ədəbi yara-
dıcılığında – şeirlərində də yazımızın əvvəlində ətraflı müza-
kirə etdiyimiz «Ricalül-qeyb» – «Qeyb ərənləri» (Qırx Abdal) 
– «Qeyb» aləmi ilə bağlı işarələr vardır. O, özünü bu Təsəvvüf 
Məktəbinin müridi adlandırır:

«Qaibdən dəlil göründün,
Dədəm xoş gəldin, xoş gəldin.
İki can idik, birləşdik, 
Məhəbbət qapısın açdıq,
Şükür, didara irişdik,
Dədəm xoş gəldin, xoş gəldin.

Üstümüzə yol uğratdın,
Gövhər aldın, gövhər satdın,
Ərliyini isbat etdin,
Dədəm xoş gəldin, xoş gəldin.»;
 
«Könül vermə nadana,
Haqqı inkar edənə,
Müridəm, haqq demişəm,
Məhəbbət xanadana.»;

«Mürşidsiz, rəhbərsiz yollar açılmaz,
Mürşid ətəgində əlin varmıdır?»;

«Mənəm həm pirü həm sultani-aləm,
Xətayiyəm, şahın bir kəmtəriyəm.»;

«Xətayi şahi-aləm eşigində,
Qulami-kəmtər əz Qənbər degilmi?»;

«Şəriətdir, təriqətdir, həqiqət,
Mərifət bir gözidir can içində.»;

«Xətayi, mürşidi pirlər əlini tutub, ar etmə,
Əgər arif isən, anla, kərəm qıl, olma xər sufi.»;
 
«Xətai şah yolunda can fədadır,
Çe cayi-mülkü malü simü zərdir.»;

«Xətai, can fəda şol yarə qıl ki,
Cahani cümlə cismü can onundur.»;

«Xətai, can fəda dustun yoluna,
Bu gün dust sənə mehman gəldi, derlər»;

«Xətainin deyil həqqi ki, şaha qulam, deyə bilmək,
Əgər xidmət qəbul olsa, onun mövlası Qənbərdir.»;

«Çün qul oldun, ey Xətai, bəndə fərman ol yəqin,
Bəndə fərman olmayanlar, layiqi-şah olmadı.»;

«Məhəmməd Mehdiyi-Sahib zamanın,
Eşigində gədaidir Xətai.»;

 «Bu Xətai, der əzəldən mən imamın quluyəm,
Ey imami-haq Əliyül-Mürtəzasından mədəd.» və sair.

İslam dünyagörüşü, fəlsəfəsi, təriqət və əxlaqı ilə bağlı 
sufi-hürufi ideallar Miskin Abdalın həyat amalı olmuş və şeir-
lərinin ruhuna hopmuşdur. Miskin Abdal, ən ali məqamlara 
ucalmağa çalışan, təsəvvüfün Şəriət, Təriqət, Mərifət, Həqiqət 
mərtəbələrindən keçib, Haqqa qovuşmağa çalışan və buna nail 
olan, ən abstrakt, mistik təsəvvüf postulatlarını, el müdrikliyi ilə 
qeyri-adi bir sənətkarlıqla birləşdirə bilən, Göyçənin müqəddəs 
övladı olub, kamal sahibi olandan özünü pürkamal sahibi kimi 
dərk etmiş, Təriqət, məslək yolunda Allah qarşısında Miskin hə-
yat keçirib, ancaq Mərifətə tapınan, özünü Tanrının qulu hesab 
edərək, mənən onun «övladı» – Abdallıq səviyyəsinə yüksəlmiş-
dir. Haqqa, Həqiqətə qovuşmuş Miskin Abdal şeirində hər şey 
– insan, təbiət, dağlar, gözəllər... hamısı həm də mənəvi, məcazi 
məna daşıyır, spesifik sufi simvolikası ilə aşılanır. Orta əsrlə-
rin ədəbi ənənəsindən gələn didaktik xeyir və şər,  öyüd-nəsihət, 

mənəvi-əxlaqi-etik dəyərlər, insan kamilliyinin və gözəlliyinin 
vəsfi, təriqət, yol-ərkan bütövlüyü, qürbətdə nostalgiya, yurd, 
el-oba həsrəti, dünyanın vəfasızlığından və qocalıqdan şikayət 
motivləri Miskin Abdalın şeirlərində onun üslubunu, onun məna 
və məzmun özəlliyini biçimləmiş olur. Onun «Gedər», «Pir idi», 
«Nökərdim», «Məni», «Dönərmi?», «Qocalıq», «Ağlaram», 
«Ya Əli», «A yaz ayları», «Nədi?», «Qocalıram», «Olmusan» 
və sair şeirləri XV-XVI əsrlərdə aşıq şeirinin incilərindən ol-
maqla, çox zəngin məzmun və fəlsəfi mündəricəyə malik olmuş-
dur. Miskin Abdalın gəraylı, qoşma, divani, təcnis və bayatıları 
XV-XVI əsrlər türkdilli şeirimizin nadir nümunələrindən sayıla 
bilər. Bu şeirlərdə zamanla səsləşən güclü təfəkkür mündəricəsi 
ilə yanaşı, bədii-estetik duyum, sözün daxili məntiqi, emosional 
təsir gücü və siqləti vardır. Rəngarəng Şəriət və Təriqət notları 
şeirin məntiqi məzmununu cilaladığı kimi, o dövr dilimizin zən-
gin çalarları da şeirin rəvanlığına xüsusi təravət gətirmişdir. XV 
əsrin sonu və XVI əsrin əvvəllərində xalq şeirində təcnisin çox 
nadir nümunəsinə rast gəldiyimiz halda, Miskin Abdal onun çox 
kamil nümunələrini yaratmışdır. 

Təriqət ədəbiyyatının gətirdiyi Haqq aşiqliyi, Nəsimi, Xətai, 
Füzuli eşqi, dastana, ədəbiyyata, poeziyaya dönən eşq butaları 
Aşiqliyi artırmışdı, alovlandırıb, zirvələşdirmişdi. Haqq Aşiqi, 
yəni eşqə düşən öz sevgisindən söz qoşub, saz çaldı. Bu Eşqin 
ən dəqiq tərcümanı Saz ola bildi! Türkün «eşq»çisi – Miskin 
Abdalın simasında aşığa çevrildi. Tanrı eşqçisi – Haqqın aşı-
ğı – Miskin Abdalın sinəsi haqqın bazarı idi. Onun ilahilərində, 
minacatlarında, qoşma və gəraylılarında dini-fəlsəfi idrak işıq 
saçır. Miskinə görə, Maddi Ruh heyvani Ruhdur, heyvani Ruh 
hiss və hərəkət qüvvəsinin daşıyıcısıdır, cismanidir, o, damar-
ların içərisində yayılır, insani Ruh isə İlahi aləmdən gəlir, bu 
Ruhlar qovuşur, İnsana Nitq və İlham verir.  

Miskin Abdalın şeirlərində istifadə olunan bütün anlayışlar, 
Əhməd Yasəvidə, Yunis Əmrədə, İmadəddin Nəsimidə, Mövlanə 
Cəmaləddin Rumidə, Şah İsmayıl Xətaidə olduğu kimi, təsəvvüf 
– sufi məna yükü ilə yükləndiyindən, onların hər birinin, yalnız 
təsəvvüfə yaxşı bələd olan tədqiqatçılar tərəfindən araşdırılmaq-
la əsl, həqiqi mənalarını müəyyən etmək mümkündür. 

Göyçə aşıq mühitinin təşəkkülü mərhələsinin ustadı Miskin 
Abdal, Mahiyyəti Təzahüründən qat-qat ucada dayanan, özün-
dən böyük dünyası özünə sığan, amma bu dünyaya sığmayan 
Övliyalar Övliyası olmuşdur. Şeirlərinin təhlilindən müəyyən 
olunur ki, o, geniş dünyagörüşlü, pak, sadə, nəcib təbiətli, xe-
yirxah, «müqəddəs amal və əməllərə» tapınan, zəngin daxili 
mənəvi dünyası olan insan olmuşdur. Yaşadığı dünyanı təzad-
larla dolu görən, ziddiyyətlər, fəlakətlər məngənəsində çatlayan 
dünyasında gördüyü əksliklər, yaşadığı saray həyatındakı çəkiş-
mələr, ölkə daxilində baş verən etnik, dini məzhəb qarşıdurma-
ları, xüsusilə Çaldıran döyüşündə bir kökdən olan iki millətin 
bir-birinin qanını tökməsi, «Türk və Əcəmin bir-birinə yağı kə-
silməsi» hallarının saf qəlbli təriqət şairini daxilən parçaladığı, 
əzdiyi aşkardır. O, «Məni» rədifli divanisində yazır: 

«Türk Əcəmə, Əcəm Türkə zülm eyləsə günahdı, 
Hər ikisi bir kökdəndi, yaradan da Allahdı. 
Öz elinə düşmən kəsin axır günü kütahdı, 
Qədir Mövlam, uzaq eylə bayquşdan, sardan məni». 

Şeirlərinin məzmununda sufi şairin fikir və düşüncələri, na-
rahatlıqları, aldığı dərs sufi ömrünün məqamlarını, mərtəbələri-
ni əks etdirir, Allahın nurunun «öz üzündə təcəllasından» duy-
duğu böyük məmnunluq hissini ifadə edir. Onun şeirlərindəki 

vətən məhəbbəti, qürbət hissi, doğma yurduna, onun füsunkar 
təbiətinə bağlılıq, el-oba yanğısı, Göyçənin yaylaqları, obaları, 
oylaqları, harada olmasından asılı olmayaraq, Göyçəsinə əbədi 
bağlılığı da əsas mövzulardan biridir:

«Abdal pak bəndədir, yoxdur günahı,
Doğma Göyçəsində çəkməsin ahı.»;

«Miskin Abdal, hanı zərdən libasın,
İnsan olan unudarmı obasın!?
Yada salıb ulu-ulu babasın,
Axır günü Göyçəsinə dönərmi!?»;

«Doğmaları bu torpağa yad olmaz,
Qəriblərin dəhanında dad olmaz,
Qürbət eldə Miskin Abdal şad olmaz,
Gözlərində kədər yaşı dolanar.»;

 «Mayasıdır Haqqdan halal,
Hər kəlməsi sirli sual,
Qürbət eldən Miskin Abdal,
Bir gün olar, elə dönər».

Onun «Dağlar» qoşması özündən sonra bütün «Dağlar» 
mövzusunda yazılmış şeirlərin zirvəsində dayanmaqla, həmin 
sənətkarların yaradıcılığına birbaşa təsir göstərmişdir:

«Məğribdən məşriqə səf çəkib, durub,
Qüdrətdən çəkilib baş-başa dağlar.
İtaət boynuna həmayıl vurub,
Misli-pəsənd, xotkar, xan, paşa dağlar».

Miskin Abdal Aşıq Ələsgərdən neçə əsr əvvəl bir şeirində 
deyirdi:

«Can desən can deyər, çor söyləsən çor,
Səs alar, səs verər guşu dağların».

Böyük sənətkarın başının çəkdiyi müsibətlər, yaşadığı fa-
ciələr, dağlarda borana tuş olan iki əziz övladı – Əli və Həsə-
nin vaxtsız itkisinin doğurduğu əzablarla yanaşı, böyük hörmət 
və məhəbbət bəslədiyi, ehtiram göstərdiyi, himayəsinə sığındı-
ğı Şah İsmayılın Çaldıran məğlubiyyətindən sonra «guşənişin 
 olması», gənc yaşlarında dünyasını dəyişməsi Miskin Abdalın 
həyatını yenidən sarsıtmışdır: 

«İqlimin şahıydı Həzrət Süleyman, 
Ədalətə pənah idi Nuşirəvan,
Şıx oğlu İsmayıl o, cənnət məkan, 
Düşməz ələ, bir yadigardı getdi.»; 

«Yoxdur daha Şahənşahım,
Ərşə bülənd oldu ahım,
Adım, sanım, qibləgahım,
Haqq çağıran səsim qaldı».

Miskin Abdal Haqqa qovuşaraq, özünün Pir, Şeyx, təsəv-
vüfün ən uca Abdallıq zirvəsini fəth etmiş fateh olmasına bax-
mayaraq, o, bu yolda «ümmanca dərs aldığı «Qırxlar piri»ni, 
orada  ustadı olmuş gizli Zatı daim Mürşidi kimi xatırlamış və 
şeirlərində yüksək vəsf etmişdir:

 «Qırxlar piri özü verib dərsimi ümman mənim,
Çətin girə ürəyimə ləini-şeytan mənim.»;

 «Dərviş gərək bu meydanda qurban olsun baş-başa,
Mürşidimdən üzüm dönməz, dünya gəlsə baş-başa.»;

«Canım qoydum mürşidimin yolunda,
Sərgərdan qalmışam Urum yolunda.»;

«Mən bu bağa girərəmmi,
Gül dəstəsin hörərəmmi,
Bir də ya Rəbb görərəmmi,
Öz mürşidi sultanımı!?».

Miskin Abdal şeirində «təmiz əkilib, pak doğulduğunu», əv-
vəlindən Haqqdan dərs aldığını, «Quran»ı əzbər bildiyini, dilin-
də doxsan min kəlamın əzbər olduğunu bildirir:

«Təmiz əkilmişəm, pak doğulmuşam,
Atadan-anadan lütfi-halalam.
Dərsimi Haqq verib, ağdan almışam,
Dilimdə əzbərdir doxsan min kəlam».

Miskin Abdal şeirlərinin birində, «Ocaqzadə» olduğunu, 
ləqəbinin çox olduğunu, atasının adının Məhəmməd, babasının 
adının isə Cəfər olduğunu göstərir. Məlumdur ki, Miskin Ab-
dal şeirlərində bir çox təxəllüslərdən istifadə etmişdir ki, bun-
lardan, «Miskin», «Abdal», «Qulam» (Miskin Abdal, Miskin 
Qulam və ya sadəcə Miskin, Abdal)  onun təsəvvüfdə tutduğu 
ən yüksək dərəcəsi, mövqeyi ilə əlaqədardır.  Digər təxəllüsləri, 

yəni  «Qərib» və «Cüda» (Qərib Hüseyn, Qərib Miskin, Cüda 
Miskin) təxəllüsləri isə onun həyatının böyük hissəsinin doğ-
ma Vətəni – Göyçədən uzaqlarda keçməsi səbəbindən, doğma 
yurdundan, elindən, obasından, doğmalarından uzaqda qalması 
nəticəsində Vətən niskili, həsrəti ilə yaşaması ilə bağlı olmuş-
dur. Onun «Ocaqzadə» terminini işlətdiyi misralara nəzər salaq:

 «Ocaqzadə bir təb əhli nökərəm,
Kuyində qələndər, sinə dəftərəm,
Mimnən Məhəmmədəm, cimnən Cəfərəm,
Ləqəbi çox olan Miskin Abdalam».

«Ocaqzadə» termini təsəvvüf terminidir. Hərfi mənada, 
«ocaq» – içində odun, kömür yandırılan, dumanı üst bacadan 
çıxan xüsusi od yandırma yerinə deyilir. Məcazi olaraq, «Ocaq» 
– «quruluş, boy, soy, kök, dirlik, düzənlik» mənalarını verir.  
Ocaqzadə, bu baxımdan, «Ocaq oğlu» deməkdir. Sufi cərəyanı 
olan «Ələvilər»də «Dədə» deyilən mürşidin Seyyid nəslindən 
gəlməsi, yəni Məhəmməd Peyğəmbərin, onun nəvəsi Hüseynin 
nəslindən olması şərt sayılmışdır. Onlara görə, Bəktaşi ənənə-
sinə girmiş, əvvəllər barələrində danışdığımız Sarı Saltuq, Pir 
Sultan Abdal və sair də Seyyiddirlər. Onların soyundan gələn 
Dədələr də o Ocaqdandır. Buna görə də Ələvilərdə «Dədə»lərə 
«Ocaqzadə» deyilmişdir, hazırda da belədir. Ələvilər də bu 
Ocaqlardan birinin talibi – tələbəsi sayılırlar. Bu Ocağa mən-
sub olanlar da bir başqa Ocağı «Pir» adlandırırlar. «Ocaq» sözü 
«Bəktaşi» cərəyanında da istifadə edilmişdir. Bəktaşi təkkələ-
rində meydan odalarında (Göyçənin Sarıyaqub kənd orta məktə-
bində məhz «müəllimlərin oturduğu» otağa – «Müəllimlər oda-
sı» deyilirdi) qiblənin olduğu yerdəki Ocağı nəzərdə tutmuşdur. 

Ocaq  olmayan meydandakı guşənin biri ocaq halına salınırdı. 
Ocağın bir tərəfində Seyyid Əli Sultan postu (məqamı), digər 
tərəfində Xorasan postu (məqamı) olurdu. Miskin Abdalın şei-
rində özünün təsəvvüf anlayışı kimi «Ocaqzadə» olması ilə bağ-
lı misra, həm onun Seyyid olması – İmam Hüseynin nəslindən 
olması,  həm də, «Qırxlar piri», «Qırxlar ocağı»nın nümayəndə-
si olduğunu göstərən bir anlayışdır. 

Miskin Abdal şeirlərində Allah qarşısında «miskin» gün-
lərinin saysız-hesabsız olduğunu, yəni Haqq qarşısında «mis-
kinləşərək», təsəvvüf mərtəbələrinin hamısını keçərək, Allaha 
qovuşduğunu, Həqiqətə tapınıb, «Abdal» olduğunu, həmçinin 
«Pir» olduğunu belə göstərir:

«Əbcəd hesabilə dərs aldım ağdan,
Baxmadım qarayə, dər saldım ağdan,
Heyvatək soyuldum, dərs aldım ağdan,
Yetirdim dərsimi-dürüst aməni.»;

«Mən Miskinə Haqqdan gəldi «Sin» ayə,
Xətm olundu İrəsula Sinayə.»;

«Anadan pür-kamal olub, 
Şəriətə tapınmışam,
Haqq yolunda Abdal olub, 
Təriqətə tapınmışam.

Miskin günüm gəlməz saya,
Varlığımdır ismət, həya,
Qulluq edib tək Xudaya,
Mərifətə tapınmışam.

Miskin Abdal Tanrı qulu,
Qəlbindədir Haqqın yolu,
Ululardan daha ulu,
Həqiqətə tapınmışam.»;

«Şükür Haqqın dərgahına,
Mətləbimi soranım var,
Sirli qüdrət Heydər kimi,
Köməyimdə duranım var.

Əbu-David pəhləvanı,
Yerə yıxdı, çıxdı canı,
Gəşt eyləyən asimanı,
Div qolunu buranım var.

Mətləbini Haqqdan alan,
Abdal olmaz darda qalan,
Müsəlmana qanun olan,
Bir müqəddəs Quranım var.»;

«Belə dedi bu çağımı görənlər:
Miskin Abdal bir zamanlar Pir idi».

Məlumdur ki, Abdal – Sufi təkkələrində, təriqət mürşidlə-
rinə «Ata» deyilmişdir. Miskin Abdal hələ sağlığında xalqı, eli 
tərəfindən «Ata» adlandırıldığını da bildirir:

«Miskin Abdal, şeytan anma, nər div an,
Müxənnətə tutacaqdır nər divan,
Haqqa doğru sən qoyubsan nərdivan,
Ona görə deyir sənə, el: Ata».

Miskin Abdal şeirlərində təsəvvüf yolçusu kimi daim Alla-
hı zikrdə bulunduğunu, bu səbəbdən şeytana, İblisə və xainlərə 
qəlbində yer olmadığını, qəlbinin ayna olduğunu, daim Allahı 
zikr – vird etdiyini  bildirir. Şeirində işlədilən «vird» sözü ərəb 
dilində «gecə ibadətə ayrılan zaman kəsimi» deməkdir. Vird, 
xüsusi dualarla davamlı olaraq Allahı zikr etməyə deyilir: 

 
«Xoş bəyanlıq virdim oldu, böhtana yol vermədim,
Şirin süxən əndəlibəm, ədyana yol vermədim,
Nifrin edib, lənət dedim xainə, iblislərə,
Qəlbimi ayna saxladım, şeytana yol vermədim.»;

«Mən Miskin Abdalam, dustaği-dərdəm,
Görmədim ömrümdə baharı bir dəm,
Ədalət yolunda elə bir mərdəm,
Qorxmaram, əjdaha uda da məni».

Miskin Abdalın şeirlərində son dərəcə yüksək ilahi hikmətə 
bağlı çoxsaylı ideyalar yer almaqdadır ki, onlar fəlsəfi fikrin, 
düşüncənin, eyni zamanda şeriyyətin ən yüksək zirvəsi sayıla 
bilər. Filologiya elmləri doktoru, professor Yaşar Qarayev hə-
min misralarla bağlı demişdir: «Miskin Abdal qüdrətli sənət-
kardır. Onu kiminləsə müqayisə etmək olmaz. Miskin Abdalın 
aşağıdakı misraları əlçatmaz ucalıqdan xəbər vermirmi!?:

«Şahım, nə yatıbsan, dünya xarabdır,
Haqq özü yatmayıb, ayaq üstədir».

Burada Miskin Abdal Şaha bir məmləkətin başçısı, rəhbəri 
olduğunu, «dünyanın xarab olduğunu», bu vəziyyətdə  yatmağın 

yolverilməz olduğunu, bu qədər sonsuz kəhkəşanın, kainatın 
Yaradanı və rəhbərinin – Allahın bir an da yatmaması, mürgü 
bilməməsi, daim «ayaq üstə» olmaqla, kainatın nizamını saxla-
ya bildiyini bəyan edərək, Yer üzündə məmləkət Şahını da ölkə-
sində nizam-intizamın saxlanması üçün oyaq qalmağa səsləyir. 
Həmin hikmət, «Quran»ın «Əl-Bəqərə» surəsinin 255-ci ayə-
sində göstərilən «Ayətül-kürsi» adlanan ayədə «Allah nə mürgü, 
nə də yuxu bilər» hökmündəndir.

Yaxud başqa bir şeirində şair «bütün ümidini Allaha bağla-
dığını, Haqqın yatmayıb, ayaq üstə olduğunu, İnşallah, özünün 
bəraət alacağını» göstərmişdir. Burada Miskin Abdal ürəyinin 
Şahı görməyi arzuladığını, «sək rəqibin» – düşmənin «ayaq 
üstə» olduğunu bidirərək, «Ağam, Şahi-mərdan» dedikdə, İmam 
Əlini nəzərdə tutmuşdur:

«Könül pərvazlandı Şahı görməyə,
Sək rəqib yatmayıb, ayaq üstədi.»;

«Əlim üzməm ərənlərin dərindən,
Ağam Şahi-Mərdan ayaq üstədi.»;

«Miskinəm, qılginən inayət mənə,
Dəruləl məqamnan şəfayət mənə,
İnşallah, yetişər bəraət mənə,
Haqq özü yatmayıb, ayaq üstədir.»;

«Bu dünyanın dərdi çoxdu, dözülməz,
Bu dünyanın dərdi çoxdu, düzəlməz,
Nə yaxşı ki, haqq incələr, üzülməz,
Ya bir Allah, ya Məhəmməd, ya Əli!

Haqq üstündə bərqərardı asiman,
Haqq yolunun yolçusudur müsəlman,
Miskin Abdal çağırıbdır hər zaman,
Ya bir Allah, ya Məhəmməd, ya Əli».

Onun insanlıq, əxlaq, mənəvi keyfiyyətlər mövzusunda şeir-
ləri çox yüksək ürfani ucalığından, fəzilət və hikmət sahibi ol-
masından soraq verir:

«Bir bəşəri incitmədim, özümü şah saymadım,
Dostun sirrin söyləyib, dildən-dilə yaymadım.»;

«Aşiq olub söz qoşanlar, söz desin sözüm kimi,
Miskin Abdal, məğrur istə hamını özün kimi.
Arifi, mətləb qananı, bilirəm gözüm kimi,
Sinəm üstə mərd eridi, nadana yolv ermədim.»;

«Aşiq, gəşt eyləyib ağır elləri,
El içində namus, arı unutma,
Hər yanı gəz, təmiz saxla adını,
Dost yanında etibarı unutma.

Halal mala haram qatmaq nə lazım,
Hədər yerə kaman atmaq nə lazım,
Hər yetənə yalan satmaq nə lazım,
Əhd-peymanı, düz ilqarı unutma.

Miskin Abdal, bir qonaqsan dünyada,
Könlün bir dəryadır, ürəyin ada,
İstəsən ki, yetişəsən murada,
Yaş torpağı, dar məzarı unutma.»;

«İnsan oğlu, qeybət etdin yoldaşdan,
Kəsdin haqq-salamı, harası qaldı?!
Söz yetişdi sahibinə, utandın,
Axır, sənə üzün qarası qaldı.

Pislikdən nə çıxar, söylə, ay insan,
Çıxmaz yaddan, yüz il keçsə aradan,
Deyək ki, bir insan çıxdı aradan,
Kimə zər-zibası, xarası qaldı»!?»;

«Həqiqət yolunda budur nəsyətim,
Sözünü bilməyib, deyəndən gen gəz.
Bilməz zərin, zər-zibanın qiymətin,
Sonradan tapıban geyəndən gen gəz.»;
 
«Xain əmanəti saxlamaz əldə,
Başını töhmətdə qoyandan gen gəz.»;

«Namərd ilə yoldaş olma,
Uzun ağrı çəkər başın,
Halallıqla ərsəyə çat,
Daş qalalar sökər başın.

Xain çıxma Yaradana,
Qibləgahdır ata-ana,
Arxalanma bəyə-xana,
Qoy sağ olsun nökər başın.»;

«İnsan oğlu, kələk qurma, 
Kələyə, fəndə düşərsən,

Nahaq yerə üzə durma,
Zülmünən anda düşərsən.

Hər adamla olma tanış,
Yaz gününü eyləyər qış,
Fikir eylə, sonra danış,
Qəfil kəməndə düşərsən.

Miskin Abdal, xəbərdar ol,
Yoldaşınla düz ilqar ol,
Yaman günə şükürdar ol,
Dönüb hasanda düşərsən» və sair.

«Quran»ın «əl-Bəqərə» surəsinin 165-ci ayəsində «Mömin-
lərin Allahı sevməsi isə hamısından qüvvətlidir»; «Ali-İmran» 
surəsinin 31-ci ayəsində «Ey Məhəmməd, de ki, Allahı sevirsi-
nizsə, mənə tabe olun, Allah da sizi sevsin və sizin günahlarını-
zı bağışlasın.»; «əl-Maidə» surəsinin 54-cü ayəsində «...Allah, 
sevdiyi və onların Onu sevdiyi...»; «Taha» surəsinin 39-cu ayə-
sində «Ey Musa! Gözümüzün qabağında böyüyəsən deyə, Öz 
tərəfimdən sənə bir sevgi yaratdım (səni sevimli seçdim)» ayələ-
ri; «Hud» surəsinin 90-cı, «Buruc» surəsinin 14-cü ayələrində 
Allahdan «Vədud» (qullarını çox sevən) olaraq bəhs edilməsi 
və o sözün Allahın adlarından biri olması; «Allahın daha çox 
yaxşı işlər görənləri sevməsi, pis işlər görənləri sevməməsi, Al-
lahın yaxşılığı istəyib, pisliyi istəməməsi» şəklində «Quran»da 
45 dəfə xatırlanması – ümumilikdə, insanın Allahı sevərək, ruhi 
təkmilləşmə mərhələlərini keçərək, Ona qovuşması Təsəvvüfün 
təməl prinsipini təşkil edir.  Digər ilahi kitab olan «İncil»də İsa 
Peyğəmbər deyir: «Allahın ən birinci və ən böyük əmri budur 

– Allahın olan Rəbbi bütün ürəyinlə, bütün canınla və bütün dü-
şüncənlə sev». Miskin Abdal digər təsəvvüf şairləri İmadəddin 
Nəsimi, Yunis Əmrə, Şah İsmayıl Xətai kimi təsəvvüf yolçusu 
olaraq, özünü «aşiq», Allahı isə «Məşuq» bilərək, onu şeirlə-
rində bu baxımdan «Yarı» adlandırır və yeganə sığınmalı olan 
qibləgah olduğunu bildirir:

 «Qadir Mövlam nəzər salıb hər yana, 
Fərq qoymayıb, bəyə, xana, sultana.
Abdal da sığınıb qadir Sübhana,
Sən də meylin belə Yara verəsən.»;

«Abdal, gəl səcdə qıl, sığın Xudaya,
Verdiyin əməklər getməsin zaya,
Güvənmə varına, gülmə gədaya,
Yenə sığın Haqqa, Haqq tərəfin tap.»;

«Miskin Abdal eşq əhlisən, eşqi vermə badə hey,
Özün haqqsan, Haqq əlindən götür, nuş et badə, hey.»;

«Sən dərvişsən Haqq yolunda, Haqqı istə, Haqqı sev,
Nə olsun ki, bel bükülüb, kamana tay olmusan».

 «Miskin Xətai» – Şah İsmayıl Xətai də şeirlərində özünü 
Allahın «aşiq»i kimi səciyyələndirmişdir :

«Xətai, can fəda şol Yarə qıl ki,
Cahani cümlə cismü can onundur».

Eləcə də, İmadəddin Nəsimi, şeirində özünü Allah qarşısın-
da Onun «miskin aşiqi» adlandırır:

«Zahidin bir barmağın kəssən, dönüb Həqqdən qaçar,
Gör bu Miskin Aşiqi sərpa soyarlar, ağlamaz».

Böyük sufi şairi «Miskin Yunis»in – Yunis Əmrənin şeirlə-
rinin də əsas leytmotivini məhz Allaha olan aşiqliyi təşkil edir: 

«Sufilərə söhbət gərək, axilərə axirət gərək,
Məcnunlara Leyla gərək, Mənə Səni gərək, Səni.»;

       «Cənnət, cənnət dedikləri, neçə köşklə, neçə huri,
       İstəyənə ver onları, mənə Səni gərək, Səni».

Miskin Abdal Allahdan onu «dürüstə» – düzlüyə, doğruluğa, 
həqiqətə yetirməsini arzulayır, eyni zamanda, «nadürüst» olar-
sa, layiq olmadığı halda, «dürüstə» yetirməməsini, yalnız «haqqı 
çatdığı halda», Allahdan dualarının yerinə yetirməsini rica edir 
ki, bu da onun Haqq adamı olduğunu, yüksək ədalətlilik, mənəvi 
ucalıq, ilahi hikmət və fəzilətlərə yiyələndiyini təsdiq edir:

 «Əhədən, səmədən, həyyu-layəmud,
Tut dəstimdən, yetir dür üstə məni,
Görsən nadürüstəm, vermə dürüstə,
Dürüstəmsə yetir dürüstə məni».

Miskin Abdalın ədəbi yaradıcılığında təsəvvüfdə «Şa-
hi-Mərdan», «Şahi-Nəcəf», «Şahi-Vilayət», «Sultanül-Övliya», 
«Heydəri-Kərrar», «Qurani-Natiq» (Danışan Quran), «Murta-
za», «Əsədulla» (Allahın aslanı), «Şiri-Yəzdan», «Seyfulla» 
saydıqları İmam Əliyə, həmçinin İmam Rzaya həsr olunmuş şe-
irləri də vardır. Onun «Ya Əli» adlı şeirinə nəzər salaq:

«Bey bismillah əzbərimdir, hey Xudadan, ya Əli,
Ən ibtida gəldi səda Ərş-Əladan, ya Əli,
Badi sər-sər, lohu qələm oldu, dünya olmamış,
Bir Cəbrayıl qalxdı göyə tək dəryadan, ya Əli.

Səlli-aləm, mahi-aşkar, zülmətdən var pərdəsi,
Sey-Sirrdən səda gəldi, Cəbrayıl çəkdi bəhsi,
Həqiqəti düz bilmədi, tərsə döndü kəlməsi,
Alışıb, yandı şahpəri, oldun fərman, ya Əli!

Yandı şahpər, endi suya, nələr gəldi yadına,
Xaki kəlam verdi salam, yetişdi muradına,
Haqq-Təala özü dedi, irəhmət ustadına,
Hər tərəfdən səda gəldi «Əhsən, əhsən», ya Əli.  

Hər kəlmədə tərif edir «Quran»da ayət səni,
Cəmi aləm övliyadır, yazır əsli zat səni,
Həbib özü tərif edir külli-vilayət səni,
Zahirdə təvəllüdsən, sirri-Sübhan, ya Əli!»

Göyçəlidir Miskin Abdal, yoxdur heç bir günahım,
Hər kəlmədə, hər ayədə sən ol mənim pənahım,
Puli-Sirat, Haqq divandı, ol Xudadan köməyim,
Vəli sənsən, vəkil sənsən, Şiri-Yəzdan, ya Əli!».

Miskin Abdalın İmam Əliyə həsr etdiyi başqa şeirlərindən 
parçalar:
 

«Məhşər günü özün tutarsan camı,
Tutmuş ətəyindən nikü-bad, hamı,
Seçmə muxsullardan Miskin Qulamı,
Kərəm et kövsərdən badə, ya Əli!»;

«Hər kim, əgər şərdə şərri bilməsə,
Göydə əfzəl Qəzənfəri bilməsə,
Hər kim ki, Əlini Vəli bilməsə,
Onun başın Zülfüqara verəsən.»;

«Mən də gedəm, qalam Şahi-Nəcəfdə,
Xörəyin bilməyib, yeyəndən gen gəz.» və sair.

Miskin Abdalın İmam Rzaya həsr etdiyi mərsiyə də çox 
 maraqlıdır: 

«Babasının kövsər saqi,
Qərib Hüseyini baqi,
Niyə başa gəlməz taqi,
Qərib olan məzlum Rza,
Şəhid  olan imam Rza.»;

«Qərib Miskin sənə qurban,
Niyə belə gəldi dövran!?».

Miskin Abdal şeirlərində İslamda ən müqəddəs məkanların 
da adını çəkərək, özünün Nuh Peyğəmbərin qəbri üzərində tür-
bəsi və yanında böyük Cizrə Camisi olan «Günbəz-əl Cizrə» və 
tarixi Fələstin torpaqlarında – Qüds şəhərinin şərqində «Qədim 
Şəhər» hissəsində yerləşən «Məscidi-Əqsa»da, «Dür Usta» – 
«Pak Ustad» kimi tanındığını göstərmişdir ki, bu da onun öz 
dövründə İslam arealında nə qədər böyük nüfuza malik din xa-
dimi, ilahiyyatçı, mürşid olduğunun daha bir dəlilidir:

«Günbəz əl-Cizrədə, Məscid-Əqsada,
Onlar da tanıyır dür usta məni.».

Məlum olduğu kimi, «Günbəz əl Cizrə» Türkiyənin Şırnak 
vilayətində Suriya və İraqla sərhəddə olan Cizrə şəhərində yer-
ləşir. «Quran»ın «Hud» surəsinin 44-cü ayəsində Nuh Peyğəm-
bərin gəmisinin məhz Cizrədə yerləşən Cudi dağına dəyib, da-
yanması göstərilir ki, ora Nuhun (əsl adının Abdulqafar olduğu 
bildirilir, Nuh – «Ata» deməkdir) ilk məskəni və vəfat etdiyi yer 
sayılmaqla orada, Cizrənin Dağqapı məhəlləsində «Nuh Türbə-
si», yəni «Nuh Günbəzi» (qəbri) də vardır. Miskin Abdal şeirin-
də «Günbəz əl Cizrə» dedikdə, Cizrədə Nuh peyğəmbərin qəbri 
üzərində tikilmiş günbəzi və yanındakı «Cizrə Böyük Camisi»-
ni nəzərdə tutmuşdur ki, o cami, 639-cu ildə kilsədən məscidə 
çevrilmişdir. Həmin yerdə digər çoxsaylı müqəddəs məkanlar, 
məscidlər də mövcuddur. Maraqlıdır ki, Cizrədə «Abdal Cami-
si» də vardır. Belə ki, 1437-ci ildə Cizrə bəyi Əmir Abdal ibn 
Abdulla ibn Seyfəddin Boti tərəfindən «Mir Abdal Camisi» də 
qurulmuşdur. 

«Məscidi-Əqsa» isə həm müsəlmanlar, həm də yəhudilər 
üçün müqəddəs sayılır. Yəhudilərə görə, orada Süleyman 
Peyğəmbərin ibadətgahı yerləşmişdir. Müsəlmanlar üçün isə 
ora daha müqəddəs yerdir və «Quran»da «İsra» surəsinin 1-ci 
ayəsində deyilir: «Qulunu (Məhəmmədi) bir gecədə «Məsci-
di-Haram»dan (Məkkədən), bir neçə ayələrimizi (möcüzələri-
mizi) ona göstərmək üçün, ətrafını mübarək etdiyimiz «Məs-
cidi-Əqsa»ya (Qüdsə) aparan Allahın şanı necə ucadır». Hə-
min məscid Məhəmməd Peyğəmbərin meracının gerçəkləşdiyi 
məkan sayılmaqla müsəlmanlar üçün Məkkə və Mədinədəki 
məscidlərlə bir sırada dayanır. Bu barədə Hz.Məhəmmədin hə-
disləri də vardır. 

Miskin Abdal bir şeirində «Quran»da adı çəkilən müqəddəs 
yer sayılan «Əshabi-Kəhf»in də adını çəkir:

«Əshabi-Kəhf»dəki ya İmamzadə,
Sən yetiş dadıma, yetiş dadıma».

Onun «Yaşıldır, yaşıl» adlı şeiri də dini məzmunda yazılmış 
şeir kimi, bir çox mətləblərdən xəbər verir:

«Səhərin şöləsin buldum, bələndim,
Yer üzünə gələn, yaşıldır, yaşıl.
Məhəmməd Nəbiyə gəldi bir xələt,
Xələtin kəndisi yaşıldır, yaşıl.»;

«Həzrət Musa dedi, inanmadılar,
Peyğəmbər söylədi, inanmadılar,
Haqqa, həqiqətə inanmadılar,
Haqqın dörd bir yanı yaşıldır, yaşıl.»;

«Cəbrayıl dəryadan gətirdi bir daş, 
(Daşın içində bir qurd,)
Ağzında yarpağı yaşıldır, yaşıl».  

Miskin Abdal şeirlərində doğma vətəni – Göyçədə olan yer-
yurd adlarını da böyük sevgi ilə tərənnüm etmişdir:

 «Şişpilləkən», «Vers» dağları qoşadı,
«Çətin dərə» çox xoş bir tamaşadı»;
 
«Bir çeşməsi Şahdan «Kəşkül» adlıdır,
Cənnət qoxur səhər-səhər şeh dağlar» və sair.

Şair «Ağrı dağı» adlı şeirində Ağrı dağının qədimliyi, Nu-
hun gəmisini başında saxlamasını göstərir:

«Qüdrətdən yaradıb Yaradan səni,
Məğrur dayanıbsan sən, Ağrı dağı.»;

 «Başında dincəlir Nuhun gəmisi,
Tanrıya bəllidir sirrin kəlməsi,
Səni tərpədirmi eşqimin səsi,
Bir Miskin Abdala dön, Ağrı dağı».

Miskin Abdalla bağlı yaradılmış dastanlar olan «Mis-
kin Abdal və Şah İsmayıl» və «Miskin Abdal və Sənubər» 
 dastanlarında, onun çoxsaylı şeirlərinə istinad olunmuş və şeir 
xəzinəsindən istifadə edilmişdir ki, həmin şeirlərində də Miskin 
Abdalın Göyçə və ətraf əyalətlərlə bağlı çox gözəl şeirləri yer 
almaqdadır. «Miskin Abdal və Şah İsmayıl» və «Miskin Abdal 
və Sənubər» dastanları, həmçinin Miskin Abdal tərəfindən ya-
radılmış digər dastanlar olan «Aslan şah və İbrahim» dastanın-
da (həmin dastanın «ekiz qardaşı» sayılan «Şah İsmayıl» das-
tanında) və «Yetim Hüseyn» dastanındakı şeirlər də bilavasitə 
Miskin Abdalın qəlb xəzinəsinin inciləri olduğundan, yəni onun 
tərəfindən yaradıldığından, gələcəkdə həmin şeirlərin də ayrıca 
tədqiq edilməsi zəruridir. 

Görkəmli alim, filologiya elmləri namizədi, dosent Mahmud 
Allahmanlı haqlı olaraq qeyd edir ki, filologiya elmləri doktoru, 
professor Hüseyn İsmayılov Ozan Heydər, Ozan İbrahim, Ozan 
Cəlil haqqında yazdığı məqalələrlə «folklorşünaslıqda dolaşan 
bir faktı – «Qurbaninin aşıq sənətinin babası olması» tezisini 
«sarsıtdı»: «O, aydın şəkildə göstərdi ki, aşıq sənətinə Qurbani 
qədər şərik olan və hətta ondan da əvvəl yaşamış sənətkarlar var-
dır. Beləliklə, aşıq sənətinin Qurbaniyə qədərki inkişaf yolunun 
müəyyənləşdirilməsi zərurəti ortaya çıxdı. Miskin Abdalla bağlı 

dolaşan rəvayətlərin yaddaşlardan yazıya gətirilməsi başlanıldı. 
Füzuli, Şah İsmayıl, Qurbani xəttinə daha nurlu bir ad – Miskin 
Abdal adı da qoşuldu. Bu, Tanrı Miskini, Tanrı Abdalı – Miskin 
Abdal idi. H.İsmayılov bu adların axtarışına başladı. Axtardıqca 
axtardı...». Tanrıya aşiq olan Miskin Abdala bir tədqiqatçı kimi 
də aşiq olan H.İsmayılovun uşaqlığından eldə-obada eşitdiklə-
rini, ağbirçəklərin, ağsaqqalların yaddaşında qalanları kağızla-
ra köçürdüyünü, onun haqqında yaranan əfsanə və rəvayətlə-
rin, ortaya qoyulan faktların nəticəsində ruhu cəzb edən Miskin 
Abdalın şeirlərinin Əhməd Yasəvini (ö.1166 (1177)), Mövlanə 
Cəmaləddin Rumini (ö.1273), Yunis Əmrəni (1240-1320) xa-
tırlatdığını qeyd edən M.Allahmanlı «Sözün həqiqi mənasında 
Miskin Abdalın da «ruhu, düşüncəsi, amalı etibari ilə» həmin 
sənətkarlarla bir sırada dayandığını bildirir: «Bizim üçün məc-
hul olan və lazımınca tanınmayan bu sənətkarın yaradıcılığının 
üstündəki örtüyü H.İsmayılov götürdü. Aşıq Alı Hüseyn Arifin 
«kəşfi» idi. Miskin Abdal isə H.İsmayılovun «kəşfi» oldu. H.İs-
mayılov bu tədqiqatı ilə sanki qəhrəmanlıq göstərib, böyük bir 
şəxsiyyəti böyük bir ədəbiyyata təqdim edib və bununla onun 
haqq-sayını özünə qaytarıb. Artıq Miskin Abdal – Şah İsmayıl 
– Qurbani xəttini araşdırmaq, o dövr haqqında daha mükəmməl 
qənaətlər əldə etmək üçün imkanlar genişlənib». 

Mahmud Allahmanlının fikrincə, Hüseyn İsmayılovun aşıq 
sənətinin inkişafında böyük xidmətləri olan qüdrətli bir sənət-
karın irsini üzə çıxarması gərgin axtarışların nəticəsidir. O, uzun 
illər ilahi sözün sorağı ilə axtarışlar aparmış, milli poeziyamı-
zın övliyası, şeirimizin müstəqilliyinin ulu yolunun yolçuların-
dan biri, ədəbi yurdu könüllər olan Miskin Abdalın poeziyasını 
bu övliyanın adına layiq şəkildə poeziyamıza qaytara bilmişdir. 
Haqqında fraqmentlər, məlumatlar verilən, şeirləri mətbuata 

 «reseptlə» çıxarılmış bu ulu mütəfəkkir və şairin yaradıcılığı-
nın toplanması, onunla bağlı dastanların, folklor informasiya-
sının özəl daşıyıcıları olan Göyçə aşıqlarından qeydə alınması 
H.İsmayılovun «toplayıcılıq», yaxud «normal folklorşünaslıq» 
fəaliyyəti kimi deyil, eyni zamanda, «milli-mənəvi varlığımızın 
yaşadılması yolunda» göstərmiş olduğu fədakarlıq kimi dəyər-
ləndirilməlidir.  

H.İsmayılov Miskin Abdalla bağlı geniş araşdırmalar apar-
mış, bu böyük sənətkarın aşıq sənətinin inkişafında tarixi ro-
lunu üzə çıxarmış, əsərlərini toplamış, çap etdirmiş, sənətkarıq 
keyfiyyətlərini, poetikasını, şeirlərinin sənətkarlıq xüsusiyyət-
lərini, Miskin Abdal şəxsiyyəti ilə bağlı bu günə qədər elmə 
məlum olmayan məsələləri də üzə çıxarmışdır. Miskin Abdal 
təxəllüsü ilə bağlı məsələlərə də tədqiqatçı alim H.İsmayılov 
aydınlıq gətirməyə çalışmışdır. H.İsmayılov bir tədqiqatçı kimi 
Miskin Abdalı böyük dünyagörüşə malik, kamil insan, Allahın 
bəxş etdiyi fitri istedad, yüksək ali rütbə sahibi, saz, Söz Aşiqi, 
Alimi, Haqq Aşiqi kimi özümüzə qaytarır. Nə qədər miskinləri-
miz, abdallarımız hökmdarların iti qılınclarını kəsərli söz, hik-
mətləri ilə gücsüzləşdiriblər. Belə böyük ağıl, dərrakə, hikmət 
sahiblərinin həyatının, özündən sonra qoyub getdiyi mirasının 
tapılması, xalqa qaytarılması üçün nə qədər tədqiqatçılarımız 
sağlamlığını, həyatını, sakit, dinc ömrünü qurban vermişdir. 
Çünki Miskin Abdallardan dərs almış, böyük amal sahiblərinin 
qədrini bilmişlər. H.İsmayılov bu tədqiqatlarında böyük Türkün 
övladı, böyük Türk kamalının vurğunu kimi diqqəti çəkərək, 
göstərmişdir ki, Şəriətin şərtlərindən (iman, elm, namaz, zəkat, 
həcc, cahad, sünnət, şəfqət və s.) Təriqətin təmizlənmələr, təb-
lər, vəhylər aləminə aparan ən müşkül və çətin yolunda Mis-
kin Abdal «şeir və musiqini» real praktik vasitə kimi götürmüş, 

nəfsi paklaşan  insanın yeni bir məqama – sidq və səmimiyyət 
zirvəsinə qoyacağı qədəmin məhz Saz və Sözün ilhamı, vəc-
di, katarsisi ilə mümkün olacağını görmüşdür: «Türkün qopuz 
havaları çölləmə idi, qəlibsiz idi, Oğuz söyləmələrinin uyarına, 
ahənginə çalınırdı. Saz isə ritmik idi, vəzn, ahəng, təqt-rəvanlıq 
tələb edirdi. Miskin Abdal «türk-at-saz-söz-ritm-avaz»ın birli-
yinin möhtəşəm gücünü görürdü». 

Ayrı-ayrı tədqiqat yazılarında Miskin Abdalın soykökü, şəx-
siyyəti, yaşadığı bölgə ilə bağlı alimlərin bir-birinə zidd, müba-
hisəli fikirləri olmuşdur. Onun soykökü etibarilə, Göytürklərdən 
Abaqa Xanın soyundan gələn Rumlu türkmən tayfasının başçısı 
olduğu da irəli sürülmüşdür. H.İsmayılov Miskin Abdal şəxsiy-
yətinin bir Azərbaycanlı vətəndaş, alim kimi təəssübünü çəkir: 
«Şəriətdən başlayıb, Həqiqətə doğru uzanan müqəddəs bir yo-
lun «Miskin»i, «Abdal»ı, «Dədə»si, «Pir»i kimi mənalı və əzablı 
ömür yolu keçən, sağ ikən rübabı və ruhu, Haqqa qovuşandan son-
ra isə məzarı və ocağı ziyarətgaha çevrilən Miskin Abdalın ədəbi 
portreti də, elmi-tərcümeyi-halı da küfrdən və böhtandan, haram-
dan və əyridən təmizlənib, elmdə halallıq və həqiqət səviyyəsində 
bərpa və təsbit olunmalıdır». H.İsmayılov Miskin Abdalın şəcərə-
sini saxtalaşdırmaq, bununla da bu böyük şəxsiyyəti özününküləş-
dirmək istəyənləri, yəni, «guya onun başqa arvadının da olması 
və onlardan da övladlarının olması», soykökünün, nəslinin başqa 
regionlara aparılıb, yamanması kimi qarayaxma və uydurmaları 
əsaslı fakt və dəlillərlə təkzib etmiş, Miskin Abdal kimi böyük bir 
əxlaq, kəramət sahibinin yalnız bir ailəsinin olduğunu, həyat yol-
daşının Həlimə, oğlanları Şadman, Əli və Həsən, qızının isə Mə-
leykə olduğunun birmənalı olaraq qəbul edildiyini göstərmişdir. 

H.İsmayılov, habelə, Miskin Abdalın müqəddəs məzarını 
müxtəlif yerlərdə axtaranlara «xatırladır» ki, «Göyçəlilər uzun 

illər boyu təkcə onun ocağını deyil, həm də uyuduğu məzarı 
özlərinə müqəddəs ziyarətgah hesab eləmiş, əsrimizin əvvəllə-
rində baş verən hadisələrə qədər qoruyub, saxlamışdılar. Sovet 
hakimiyyəti illərində bərpasına imkan verilməmiş, beləliklə, 
unudulmağa məhkum olmuş çox müqəddəs əbədiyyət evlərin-
dən biri də Miskin Abdalın məzarı olmuşdur.». 

H.İsmayılov XVI əsrin böyük övliyası və şairi Miskin Ab-
dalı, sözün həqiqi mənasında, Azərbaycan xalqına qaytardı. 
Miskin Abdalın tükənməz irsinin bir hissəsi H.İsmayılov tərə-
findən toplanılıb, 2001-ci ildə Elmlər Akademiyası Ədəbiyyat 
İnstitutunun Elmi Şürasının qərarı ilə «Miskin Abdal» kitabı 
çap edilmişdir. Kitabda onun 11 gəraylısı, 23 qoşması, 2 təcnisi, 
deyimləri, 6 divanisi, bir neçə yarımçıq şeiri və şairlə bağlı 3 
dastan: «Miskin Abdal və Sənubər», «Aslan şah və İbrahim», 
«Miskin Abdal və Şah İsmayıl» dastanları daxil edilmişdir. 
Qeyd etdiyimiz kimi, «Miskin Abdal və Şah İsmayıl» dastanı 
Şah İsmayıl ilə Miskin Abdalın münasibətlərinin ən ali səviy-
yədə olduğunun göstəricisidir ki, həmin dövrdə bununla bağlı 
sufi aşiqləri tərəfindən ayrıca dastan yaradılmışdır. Bu dastan 
epoşünaslığımızda qəbul edilən məlum nəzəri təsniflərə tabe 
olmamaqla, ənənəvi məhəbbət və qəhrəmanlıq dastanlarından 
fərqli olaraq, Şah İsmayıl (Miskin Xətai, Abdal Xətai) və Mis-
kin Abdalın münasibətləri ilə bağlı real tarixi fakt və hadisələr 
əsasında yaradılmışdır. «Miskin Abdal və Sənubər» dastanı isə 
şairin Təbrizli Mahmudun qızı Sənubər ilə nakam sevgisinə 
həsr olunmuş, şəxsi həyatından bəhs edən məhəbbət dastanıdır.

Şeirlərində Miskin Abdal ilk və nakam məhəbbəti barədə 
bunları deyir:

«Çərxi gərdiş yarıtmadı, dövlətdən-vardan məni,
Min bir dərdi-əzab verib ayırdı yardan məni,

Sək rəqibin fitnə-feli çəkdi məni çarmıxa,
Yazıq Həzrət İsa kimi asdı divardan məni.»;

«Nakam Sənubərim birdən necoldu,
Bəxtin üzü döndü, niyə kəc oldu?
Bu eşq bay olmadı, axır heç oldu,
Canda can saxladım, yar deyə-deyə».

Hazırda Miskin Abdalın Azərbaycan şeir janrının bir 
çox növlərində, o cümlədən, qoşma, təcnis, gəraylı, divani, 
 mədhiyyə, mərsiyyə, bayatı və deyişmə formasında çoxsaylı 
şeirləri toplanılıb, nəşr olunmuşdur. Həmin şeirlər içərisində 
Miskin Abdalın öz müasiri və silahdaşı, dövrünün böyük dövlət 
xadimi və şairi Şah İsmayıl Xətai ilə deyişmə şəklində şeiri də 
xüsusilə diqqət çəkir. Həmin deyişmədə Miskin Abdal deyir:

«Üç şey var ki, bu dünyada yaralı,
Biri aydır, biri gündür, biri nə?».

Şah İsmayıl Xətai (Miskin Xətai, Abdal Xətai) isə deyir:

«Dörd şey vardır, ildən-ilə dövr edər,
Bir aydır, bir gündür, bir qışdır, bir yaz».

Həmin şeirlər, həmçinin, Miskin Abdalın söz xəzinəsinin, 
dərya qədər dərin və geniş yaradıcılıq irsinin bizə gəlib çatan 
digər tapıntılar, yəni ədəbi dünyasının bir hissəsi də, mənim 
müəllifi olduğum «Səfəvilərin böyük övliyası – Miskin Abdal» 
kitabında (Bakı, 2005) nəşr olunmuşdur. Həmin kitabda Miskin 
Abdal tərəfindən yaradılmış «Yetim Hüseyn» dastanı da işıq üzü 
görmüşdür. 

Miskin Abdalın şəxsiyyəti XX əsrin 70-ci illərindən başla-
yaraq tədqiqatçıların diqqət mərkəzində olmuşdur. Prof. Qara 
Namazov XVI-XVII əsrlərdə yaşamış Qurbani, Vanlı Göyçək, 
Qul Mahmud, Koroğlu, Aşıq Cünun, Qaracaoğlan, Abdulla 
kimi ustad aşıqlar arasında Miskin Abdalın aşıq şeiri şəkillərini 
zənginləşdirdiyini, «bu şəkillərdə nadir söz inciləri» düzdüyü-
nü, «yeni-yeni havalar» bəstələmiş olduğunu» bildirir. Miskin 
Abdalın böyük ustadlar kimi aşıq yaradıcılığına məxsus bütün 
məziyyətlərə malik olduğunu, yaratdıqlarını el arasında yaymaq 
üçün istedadlı gənclərə bu sənətin sirrlərini öyrətdiyini, ozan-
ların hamisi, ustadı kimi hafizələrdə yaşadığını, qədim və orta 
aşıq sənətini təmsil etdiyini bildirir. 

Tədqiqatçı alim Yaqub Babayev, şair Məmməd Aslan, yazı-
çı Əzizə Cəfərzadə Miskin Abdalla bağlı ədəbiyyatşünaslıq ta-
riximizə dəyərli faktlar vermişlər. Əzizə Cəfərzadə «Bakı 1501» 
tarixi romanında Miskin Abdalla bağlı maraqlı faktlar və məlu-
matlar vermişdir ki, bunlar tədqiqatçı alimlərin diqqətini cəlb 
etmişdir. 

Məmməd Aslan «Miskinlərin ən məğruru» məqaləsində 
Miskin Abdalın ömür yolu, bədii yaradıcılığı haqqında maraq-
lı mülahizələr irəli sürsə də, onun «Miskin» sözünün sufizm – 
təsəvvüflə bağlı daşıdığı simvolik mənaya diqqət yetirməmiş, 
səthi mülahizəsi ilə kifayətlənmiş, sözün leksik mənası ilə barış-
maq məcburiyyətində qalmışdır. 

Tanınmış ziyalı, şair Hacı, Kərbalayi, Məşədi Zəki İslam 
«El şairi Miskin Abdal» («Günaydın» qəzeti 27-28, 28-30 aprel 
(38-39) 1-4 may), habelə, «Yeni sənəd və yeni rəsm» («Günay-
dın № 126 (222), 15-17.12.1999, s 5.) məqalələrində  Miskin 
Abdalın həyatı, yaradıcılığı və fəaliyyəti barədə dəyərli məlu-
matlar vermişdir. 

Tədqiqatçı alim, filologiya elmləri namizədi, dosent Mah-
mud Allahmanlı XV əsrdə Göyçədə Ozanlar kəndinin olması 
(1919-cu ildə Andranik tərəfindən darmadağın edilib), bu adda 
sənətkarların fəaliyyət göstərməsini, ozandan aşığa keçidin ta-
mamilə başa çatmadığını qeyd edir. M.Allahmanlı «Ağ Aşıq 
– Aşıq Alı – Aşıq Ələsgər» üçlüyünə aşıq mühitinin kökündə 
duran «Ozan Heydər – Ozan İbrahim – Miskin Abdal» xətti-
ni də daxil edir. Aşıq yaradıcılığında paralellərin aparılmasını, 
məsələyə ümumi məqsəd baxımından yanaşılmasını «uğurlu 
yol» bilən tədqiqatçı Mahmud Allahmanlı ayrı-ayrı sənətkarlar 
səviyyəsində problemin qoyuluşununun dolaşıqlığa aparıb çıxa-
ra bildiyi qənaətindədir. Ona görə, «Ozan Heydər – Ozan İbra-
him – Miskin Abdal» üçlüyünün «müxtəlif dövrlərdəki müqa-
yisələrinin aparılması aşıq yaradıcılığının tarixi inkişafını əks 
etdirir, yəni bu artıq Göyçə mühiti səviyyəsindən kənara çıxır. 

Göründüyü kimi, Hüseyn Məhəmməd oğlu – Miskin Ab-
dal Allah tərəfindən «İlahi vergi»yə layiq görülmüş Böyük 
Sufi Övliyası olmaqla, onun ədəbi yaradıcılığı da böyük sufi 
mütəfəkkirləri Mövlanə Cəlaləddin Rumi (ö.1273), Yunis Əmrə 
(1240-1320), Əhməd Yasəvi (ö.1166 (1177)), Hacı Bəktaşi Vəli 
(ö.1337) və sair kimi «Abdallıq konsepsiyası» kontekstində 
araşdırılmalıdır. Miskin Abdalın həyatı, yaradıcılığı və fəaliy-
yəti yetərincə tədqiq olunmamışdır. Belə məlumatları toplamaq 
üçün Türkiyə və xüsusilə İran dövlətlərində yerləşən Osman-
lı və Səfəvilərin tarixinə aid çoxsaylı rəsmi mənbələr, arxivlər 
diqqətlə araşdırılmalı, zəruri materiallar toplanılmaqla, nəşr 
 edilməlidir.

Miskin Abdalın ədəbi yaradıcılığı, heç şübhəsiz, tam ola-
raq bizə gəlib çatmamış, onun yaradıcılığının yalnız bir hissəsi 
xalqın, aşıqların yaddaşlarında yaşaya-yaşaya gəlib, bu  günkü 

nəsillərə çatmış, keçmiş SSRİ dövründə ayrı-ayrı nəşrlərdə 
(kitab, qəzet və jurnallarda) onun məhdud sayda şeirləri dərc 
 olunmuşdur. 

Hazırda da Türk mənbələrində ədəbiyyata və tarixə məlum, 
şəxsiyyətləri dəqiqləşdirilmiş konkret Abdallardan başqa, şəx-
siyyətləri dəqiqləşdirilməmiş Abdal ləqəbli şairlər barəsində 
məlumatlar da vardır ki, onlardan bəzilərini sadalaya bilərik: 
1) «Türk Azəri Saz Şairi Abdal»ın barəsində – vətəni, kəndi 
ya Gəncə civarındadır və ya saz şairlərinin çoxu kimi diyar-di-
yar gəzərək, Gəncəyə getmişdir»; 2) «Şeyx Abdal adlı hürufi 
şairinin olması, onun təxminən XVII əsrdə yaşadığı, Türkiyə-
də Millət kitabxanasında Ali Əmirinin yazılarının arasında 551 
nömrəli məcmuədə 4 şeirinin olması»; 3) «Vyana kitabxanası-
nın XVII-XVIII əsrlərə aid türkcə yazıları arasında Quloğlu, 
Katibi, Aşıq Ömər və Gövhəri kimi saz şairlərinin yanında «Ab-
dal» təxəllüslü bir şairin də şeirlərinin olması» və sair. Həmin 
məlumatlar diqqətlə araşdırılaraq, bu məlumatların əsl sahibləri, 
habelə orada nəzərdə tutulan Abdalın Miskin Abdal və ya başqa 
hansısa həmin təxəllüslə yazıb-yaratmış sənətkarlardan biri 
olub-olmaması müəyyənləşdirilməlidir.   

SSRİ dövründə dini abidələr, «Seyyid», «Pir» və «Ocaq»lar 
birmənalı olaraq təqib edilsə də, «Miskin Abdal ocağı» Miskin 
Abdalın təkcə İlahi vergi sahibi, «pir-ocaq» kimi deyil, həm də 
tarixi şəxsiyyət, dövlət xadimi, şair, mütəfəkkir, filosof olma-
sı və Azərbaycan tarixinin ən şanlı səhifəsi olan Səfəvilər döv-
lətinin tarixinin, orta əsrlər Azərbaycanın nəzm – şeir, habelə 
aşıq sənətinin, aşıq musiqilərinin genezisinin tədqiq edilməsi 
baxımından çox maraqlı tadqiqat obyekti olduğundan, dövlət 
dəstəyi sayəsində Azərbaycanın tanınmış mütəfəkkirləri, şair və 
yazıçıları, tarixçiləri, ədəbiyyatşünaslar, folklorşünaslar, aşıqlar 

və ictimaiyyət tərəfindən mütamadi olaraq ziyarət edilmiş və 
onun həyat, fəaliyyəti, yaradıcılığı haqqında qiymətli məlumat-
lar  toplanılmışdır.  

Hələ 1973-cü ildə yazıçı Mirzə İbrahimov Miskin Abdal 
haqqında demişdir: «Miskin Abdal böyük şəxsiyyətdir, dühadır. 
O, təkcə qədim Göyçə mahalının yox, həm də Azərbaycan adlı 
bir dünyanın fəxridir. Lakin zəmanə onu müvəqqəti olaraq unut-
durub. Ancaq vaxt gələcək Miskin Abdal öz adı, öz böyüklüyü 
ilə tanıacaq. İnanın, o vaxt gələcək».        

Azərbaycanın xalq yazıçısı Əzizə xanım Cəfərzadə Səfə-
vilər İmperiyasının tarixi ilə bağlı yazılmış ilk tarixi roman olan 
«Bakı-1501» romanının materiallarını hazırlayarkən, Miskin 
Abdalın vətəni olan, doğulduğu, vəfat etdiyi və özündən sonra 
yadigar qalan oğul – Şadmanlı və qız – Ocaqlı nəsillərinin ya-
şadığı Basarkeçər rayonunun Sarıyaqub kəndinə gəlmiş və bir 
müddət onunla bağlı maraqlı fakt və rəvayətləri toplayaraq, ro-
manda (kitabın 239, 247 və 260-cı səhifələri) Şah İsmayıl Xəta-
inin Miskin Abdalın şeirlərini oxumasından, sarayda ayrıca bir 
şeir məclisinin bütünlüklə Miskin Abdala və Məhəmməd Fizu-
liyə həsr olunmasından və həmin ədəbi-şeir məclisində Şah İs-
mayıl və Miskin Abdalın mükalimələrini özünəməxsus şəkildə 
təsvir etmiş, həmçinin Miskin Abdalın çox məşhur «Ağlaram» 
şeirinin mətnini vermişdir. Doğrudur, əldə edilmiş kifayət qə-
dər materiallar, həmçinin Miskin Abdalla bağlı aparılan ciddi və 
çoxsaylı araşdırmalar nəticəsində formalaşmış indiki prizmadan 
baxdıqda, onun Əzizə Cəfərzadənin adı çəkilən romanında ve-
rilmiş epizodlarda təqdim edildiyi, sadəcə Şah İsmayılın ehtiram 
göstərdiyi və yüksək dəyərləndirdiyi bir şair və aşıq olması sə-
viyyəsində (Şah İsmayılın sarayında şeir məclisi təşkil edilərək, 
orada şeir söyləməsi və aşıq olması) təqdim edilməsi məqbul 

sayıla bilməz. Həmin təqdimatı, yazıçının, Miskin Abdal şəx-
siyyətinin həmin dövr üçün ona məlum olan səthi məlumatlar 
işığında, yalnız şair və aşıq obrazında verə bilmək imkanları ilə 
izah etmək olar. Bu baxımdan, həmin romanda Miskin Abdalın 
təsəvvüfdə və Səfəvilər dövlətində tutduğu yüksək mövqeyə qə-
tiyyən adekvat olmayan, təqdim edilən səthi təqdimatla razılaş-
maq mümkün deyildir. Lakin nəzərə almalıyıq ki, həmin dövrdə 
yazıçının əlində bununla bağlı kifayət qədər materiallar olma-
mış, həmçinin, olsaydı belə, hər bir halda Sovet senzurasının at 
oynatdığı bir dövrdə Miskin Abdalı böyük din xadimi, övliya, 
sufi –təsəvvüf  lideri kimi təqdim etmək və onun həmin keyfiy-
yətləri barədə söz açmaq, vəsf etmək mümkün olmamışdır. Ona 
görə də, Əzizə xanım Cəfərzadə Miskin Abdalı, yalnız həmin 
formatda təqdim etməyə məcbur olmuşdur. Hər bir halda, həmin 
dövr üçün, Səfəvilərlə bağlı ilk tarixi romanda Miskin Abdalla 
bağlı, az da olsa, materialların verilməsi Azərbaycan tarixşünas-
lığı və ədəbiyyatşünaslığı üçün mütərəqqi addım sayılmalıdır.  

Əzizə Cəfərzadəyə görə, Şah İsmayıl Xətainin ən önəm ver-
diyi şairlər Miskin Abdal və Məhəmməd Fizuli olmuşdur. Hə-
min romandan bəzi məqamlara nəzər salaq:

Romanda göstərildiyinə görə, «Bu gün şeir məclisində, 
demək olar ki, yeni ad çəkiləcəkdi. Doğrudur, Xətai əvvəllər də 
onun (Miskin Abdalın) şeirini eşitmiş, vərəqlərdə oxumuşdu. 
Lakin bu gün məclis bütünlüklə iki şəxsə Məhəmməd Fizuli və 
Miskin Abdala həsr olunacaqdı...».

«Şeir məclisində... Şah ucadan (bitikçibaşına) dedi:
– Yaz! Himayəmizi və Sarıyaqub (Miskin Abdalın Göyçədə 

anadan olduğu kənd) kəndinin baratını ona veririk –Miskin Ab-
dala - nəsibənəsil.   

Şah İsmayıl Xətai Miskin Abdala:
– Sən bizə bir daha sübut etdin ki, doğma anamızın dili yük-

sək şeriyyətə malik, musiqili dildir. Bu dildə ən gözəl hissləri, ən 
idraki, dərin fikirləri musiqi dilinə çevirib, tərənnüm etmək olar. 
Sənə və bunu sənə ilham edən böyük xalqa əhsən və eşq olsun!»

 Romanda Şah İsmayıl Xətai ilə Vəziri-Əzəmin mükalimə-
sində Miskin Abdal haqqında yazılır:

«Vəziri-əzəm, əllərini sinəsinə qoyub baş əydi, söz üçün izn 
istədi:

– Qibleyi aləm, bəlkə keçmişdəkilər kimi mürasələni fars di-
lində yazaq?! Axı, o yerlərdə kafirlər içində bizim dili oxuyub 
başa düşən olmaz.

Onun (Şah İsmayılın) qulağında hələ də qolu bağlı Xudafə-
rin körpüsündən keçib gələn Qurbaninin, Çuxur-Səddən aşmış 
Miskin Abdalın ana dilindəki səsi, əşarı səslənirdi».

Tədqiqatçı folklorşünas Abbas Mazanov haqlı olaraq bil-
dirir ki, «Şah İsmayıl Xətai Miskin Abdalı sazın, sözün şahı, 
hökmdarı kimi tanıyırmış». 

  1524-cü ildə Şah İsmayılın ölümü Miskin Abdalı bərk sarsı-
dır. O, sarayla biryolluq vidalaşaraq, doğma Göyçəsinə, Zərgərli 
(Sarıyaqub) kəndinə qayıdır. Burada məktəb açıb, maarifçilik 
işləri ilə məşğul olur, xalqının övladlarının elm, təhsil alması 
qayğısına qalır. Onun Sarıyaqubda açdığı ilk məktəb Göyçənin 
elm, irfan və sənət dünyasında qazandığı bütün sonrakı uğurlar-
da çox mühüm və həlledici rol oynamışdır. 

Tanınmış şair Məmməd Aslan da 1974-cü ildə Göyçənin Sa-
rıyaqub kəndində Miskin Abdalın Ocağında ziyarətdə olmuş və 
onunla bağlı dəyərli məlumatlar toplamışdır. Məmməd Aslanın, 
həmin ziyarətə həsr olunmuş, «Ədəbiyyat və incəsənət» qəzeti-
nin 30.11.1974-cü il tarixli sayındakı «Miskinlərin ən məğruru» 
adlı məqaləsində oxuyuruq: 

«Göyçə mahalında ilk məktəbi də Miskin Abdal açıb.; «Aşıq 
Talıb xatırlayır ki, aşıq Ələsgər tez-tez Sarıyaquba gedib, Abdal 
Ocağını ziyarət edər, orada ürəklə çalıb-çağırarmış».

Miskin Abdalın 100 yaşını adlaması və qocalığı ilə bağlı şe-
irləri çox maraqlıdır:

«Yaman yerdə yaxalayıb vaxt məni,
Hey desəm də, qocalmaram, qocaldım.
Yüzü keçib, silkələyir baxt məni,
Nə olsun ki, Pirəm, Nuram, qocaldım.»;

«Seyyid mənəm, pay paylayan dərvişəm,
Namərdlərin xatasını görmüşəm,
İsmətimdən bir məbədgah hörmüşəm,
Sızıldayır qanlı yaram, qocaldım.

Miskin Abdal yolu Haqqın yoludur,
Ömrüm Tanrı dərgahının quludur,
Adım, sanım, halallığım uludur,
Etməmişəm bircə haram, qocaldım.»

Yaxud başqa bir şeirində deyir:

«Şaha baş əyməzdim, şeşpər atardım,
Sultanlar yurdunda at oynadardım,
Namərdi bazarda qul tək satardım,
Bilməm niyə gəldi, nəydi qocalıq!?». 

Miskin Abdal, təxminən, 1535-ci ildə 105 yaşında dünyasını 
dəyişir, Zərgərli (Sarıyaqub) kənd qəbristanlığında öz  ulularının 

yanında hörmətlə dəfn olunur. Özündən sonra Zərgərli (Sarı-
yaqub) kəndində Miskin Abdalın adı ilə iki tayfa: «Şadmanlı» 
– oğul və «Ocaqlı» – qız tayfaları qalır. «Şadmanlı» tayfası, eyni 
zamanda, mənim mənsub olduğum «Məşədihasanlı», həmçinin 
«Barxudarlı», «Yaqublu», «Abdulla uşağı», «Məşədi Qədimli» 
və digər qollardan – nəsillərdən ibarətdir. Miskin Abdal vəfa-
tından əvvəl, oğlu Şadmanın vaxtilə 10 qulduru öldürdüyünə 
görə, hər bir halda «günah» etdiyini bildirərək, özündən sonra 
əşya və sənədlərinin qorunub-saxlanılmasını paklıq, təmizlik 
mücəssiməsi sayılan qızı Məleykəyə tapşırır və bu barədə oğlu 
Şadmana vəsiyyət edir, Şadman atasının vəsiyyətinə əməl edə-
cəyinə söz verir.      

Məmməd Aslanın «Ədəbiyyat və incəsənət» qəzetinin 
30.11.1974-cü il tarixli sayındakı, adı çəkilən məqaləsində oxu-
yuruq: «Miskin Abdalın qız nəslindən olan Əsmətel nənə danışır:

 – Abdal babamın ocağına maral sürüsü gələrmiş... Bir ax-
şam şər qovuşur, marallar sağına gəlmir. Handan-hana sürü 
qapıya axışır. Arvad südü sağıb, ocağın üstünə qoyur. Böyürdən 
qalxan alov qazanın içini işıqlandıranda arvad vahnövsə ilə əri-
ni çağırır:

–  Evin yıxılmasın, ay Abdal, marallardan qan sağılıb. Südü 
qan kəsdi.

Abdal babam deyir ki, yəqin Şadman hardasa nahaq qan 
tökdü. Gecənin bir aləmində oğlu Şadman gəlib çıxır. Öyünür ki:

– Ata, arxayın yat, qəlbinə bir adam dəymişdisə, əvəzində 
on adamın qanını axıtmışam.

Babam qəzəblənir, çəliyi əlində beləcə burum-burum olur. 
Arvad oğlunun tərəfinin saxlayır. Abdal babam hirsindən ocaq-
dan bir armud kösövünü onun arxasınca atır. Kösöv yerə sancı-
lır. Höyüş olduğundan kök atıb, bitir.» 

Məqalənin başqa bir hissəsində yazılmışdır: 
«...Əsmətel nənə Miskin Abdalın yadicəsidir. Yaşı yetmişi 

haqlayıb. Üzü nurlu nənədi. Aşıqlar demiş, bizim ipək qarılara 
çəkib. Miskin Abdaldan qalan yadigarlara baxmaq istəyimi du-
yub dedi:

– Miskin Abdalın yadigarlarını qız nəslindən olan kimsə qo-
ruyur, dünyadan gethagetdə nəsildən ağlı kəsən bir qız uşağına 
tapşırır, o da ömrü boyu ziyarətlik şeylərin qayğısına qalır». 

Çox maraqlı faktdır ki, Miskin Abdalın əşya və sənədlə-
rinin – «Ocağın» saxlanılmasının onun qız nəslindən olan qız 
uşaqlarına həvalə edilməsinə dair vəsiyyətinə, onun qızı Mə-
leykənin nəslinin nümayəndələri tərəfindən riayət olunmuşdur. 
1988-ci ilin məlum hadisələrinə qədər də Sarıyaqub kəndində 
Miskin Abdalın əşya və sənədlərinin – «Ocağı»nın saxlanıldığı 
evdə, dədə-babadan gələn adətə uyğun olaraq, hər səhər tezdən 
«Ocaq», kişi tərəfindən deyil, qadın tərəfindən – məhz Əsmətel 
nənə, onun vəfatından sonra isə qız nəvəsi tərəfindən açılırdı. 

Miskin Abdalın oğlu Şadmanın 10 qulduru öldürməsi ilə 
bağlı, Göyçənin Kəsəmən kəndindən olan, tanınmış sənətşünas 
Gülruba Kərimovanın hafizəsində yaşatdığı xatirələr çox ma-
raqlıdır: «Sona nənə həmişə Miskin Abdalın çəliyinə and içərdi. 
Söyləyirdi ki, Miskin Abdalın ocağına qeybdən marallar sağına 
gələrmiş. Bir gün ocaqda bişən südün qan kəsdiyini görən Mis-
kin Abdal bərk hirslənib: – «Yəqin, oğlum Şadman adam öldür-
dü!» – deyib, əlindəki çəliyini qeyzlə yerə elə bərk vurur ki, bu 
vaxt zəlzələ baş verir!».

Göyçədə Sarıyaqub kəndinin ağsaqqal və ağbirçəkləri da-
nışırdılar ki, hər ilin yaz və payızında Göyçə mahalında Sarı-
yaqub kəndinin üstündə – səmada qatarla uçan durnalardan hər 

biri Miskin Abdalın müqəddəs ziyarətgahına bir ağ lələk salıb, 
keçmişlər.

XX əsrin ikinci yarısında yaşamış Göyçənin Nərimanlı kən-
dindən olan şair Bəhmən şeirlərinin birində yazırdı:

«Gəl sənə söyləyim Miskin Abdalı,
El içində yüksək idi iqbalı.
Miskin idi bu şairin ləqəbi,
Göyçədə açmışdı molla məktəbi.
Oğlu Şadman neçə nahaq qan etdi,
Gəlmədi sağına marallar, getdi...»

Sarıyaqub kəndində hamıya məlum olan fakt idi ki, Mis-
kin Abdalın qızı Məleykə həmin kənddə yaşayan əmisi oğlu ilə 
evlənmişdir. Zərgərli (Sarıyaqub) kəndində 1988-ci ilin məlum 
hadisələrinə qədər də Miskin Abdalın oğlu Şadman və qızı Mə-
leykənin törəmələri, yəni hər iki – nəslinin ata evləri qonşuluq-
da yerləşməklə, ailələr də qonşuluqda yaşamışlar. Miskin Abdal 
və oğlu Şadmanın yaşadığı ev 1988-ci ilədək ailəmiz (red.Tofiq 
Hüseynzadənin) tərəfindən «Ev damı» adı ilə qorunub, saxlanı-
lırdı və zəruri əşyaların saxlanılması məqsədilə istifadə olunur-
du. Həmin «Ev damı»nın yanında atam Məhəmməd tərəfindən 
ona bitişik tikilmiş müasir evdə də biz ailəmizlə birgə 1988-ci 
ilin dekabr ayınadək yaşamışıq.

Miskin Abdalın vəfatından sonra yeganə oğlu Şadman ata-
sının vəsiyyətinə uyğun olaraq, atasından qalan dəyərli əşya və 
sənədləri qorunub-saxlanılması üçün bacısı Məleykəyə (həm də 
onun həyat yoldaşı olan əmisi oğluna) verir. 

Bu səbəbdən ona məxsus əşya və sənədlər indiyədək «Mis-
kin ocağı»nın qorunduğu «Ocaqlı» tayfasına məxsus, Miskin 
Abdalın qız nəslindən olan ailədə saxlanılır və «Miskin ocağı» 
kimi ziyarət edilir. Bununla bağlı baş vermiş, dildən-dilə keçib 
bu günədək xalqın yaddaşında qalan, həmçinin, Göyçədə və 
Azərbaycanda çox tanınmış məşhur Aşıq Hacı Bayramov (Aşıq 
Hacı) tərəfindən danışılan çox maraqlı möcüzə faktı – Şadma-
nın «Ocağ»ı bacısına verərkən atasının burum əsasının evdə 
qalması, qalan əşya və sənədləri bacısına verməsi, həmin gecə 
«Ocaq»dakı əşya və sənədlərin qeybdən Məleykənin evindən, 
taxçada qoyduğu yerdən qeyb olması, yəni Şadmanın evinə 
qayıtması, Şadmanın «Ocağ»ı qaytarsa da, yenə də bir neçə 
gün həmin halın təkrarlanması, sonradan, atası Miskin Abda-
lın Şadmanın yuxusuna girməsi, Şadmana, evində atasından 
yadigar saxladığı, «harma»ya taxdığı burum əsasını da həmin 
«Ocağ»ın içərisinə qoyub, bacısına qaytarmasını bildirməsi və 
Şadmanın onun sözlərinə əməl edərək, əsasını «Ocağ»ın içinə 
qoyub, bacısına verməsi, bundan sonra bir daha «Ocağ»ın geri 
qayıtmamasına dair rəvayət barədə «Səfəvilərin böyük övli-
yası – Miskin Abdal» (Bakı 2005) kitabında ətraflı məlumat 
verilmişdir. 

Bundan sonra Miskin Abdalın oğul nəsli Şadmanlı, qızı 
Məleykənin nəsli isə Miskin Abdala məxsus əşya və sənədlərin 
saxlanıldığı, xalqın ziyarətinə çevrilmiş «Miskin Ocağı» kimi 
«Ocaqlı» tayfası adlanmışdır. İndinin özündə də həmin nəslin 
nümayəndələri «Şadmanlı» və «Ocaqlı» tayfaları kimi tanınır.

Miskin Abdalın «Dünya səndə nəyim qaldı» çox məşhur şe-
irində bu barədə deyir:

«Ərşə-gürşə bəlli əslim, 
Yaradana ollam təslim,
Adla-sanla olan nəslim,
Bir oğlum, bir qızım qaldı.

Bir şəcərəm, bir kəşkülüm,
Gur ocağım, odum, külüm,
Yığın-yığın varım, mülküm,
Al qumaşım, bezim qaldı».

1988-ci ilin məlum hadisələrindən sonra tarixi Azərbay-
can torpaqlarında yaradılmış «Ermənistan» adlanan qondarma 
 dövlətin apardığı soyqırım siyasəti nəticəsində Azərbaycanlılar 
tarixi yurdlarından növbəti dəfə kütləvi surətdə qovuldu. Bütün 
kənd əhalisi kimi, Miskin Abdalın oğul və qız nəslindən olanlar 
da Azərbaycana pənah gətirdilər. Miskin Abdalın əşya və sənəd-
lərinin saxlanıldığı, qızı Məleykənin nəslindən olan həmin ailə 
də Goranboy rayonunun Qaradağlı kəndində məskunlaşdı. Mis-
kin Abdala məxsus çox dəyərli tarixi əşya və sənədlər, həmçi-
nin 1515-ci ildə Səfəvilər şahı I Şah İsmayıl Xətai tərəfindən 
Miskin Abdala verilmiş, «Ey mömin insanlar, Miskin Abdal 
mötəbər şəxsdir, ona sidq ürəklə inanın, nə mətləbiniz varsa 
ondan diləyin!» – məzmunlu fərman da orada saxlanılır və qəl-
bi Allaha imanla dolu insanlar tərəfindən tarixi-dini abidə kimi 
ziyarət edilir.

Miskin Abdalın «Ocağındakı» əşyalar və sənədlər bunlardır: 
1515-ci ildə Şah İsmayıl Xətai tərəfindən Miskin Abdalın adına 
verilmiş fərman, üzərində ay və səkkizguşəli ulduz təsviri olan 
möhür daşı, «Haçadil» atının bədnəzər duası, əl  əsası, canamazı, 

qələmdanı və qələmləri, çuxası, sənədləri saxlamaq üçün taxta 
mücrü, müxtəlif tarixi və adi sənədlər, sənədlərin Səfəviyyə təs-
diqləməsi, xörək yediyi taxta qab, ağacdan düzəldilmiş kiçik təh-
nə, İrəvan xanlığı qazisinin şəhadətnaməsi, «Qurani-Kərim»dən 
müxtəlif xətt üslubları ilə yazılmış dualar, müxtəlif zamanlarda 
Məkkədən, Mədinədən və Məşhəddən qiymətli və əziz xatirə 
kimi gətirilən müxtəlif dini hədiyyələr və digər müxtəlif əşyalar.

Miskin Abdal şəxsi əşya və sənədlərini yadigar saxlamaq 
üçün qızı Məleykəyə vəsiyyət etsə də, bütün var-dövlətini oğlu 
Şadmana vəsiyyət etmişdir. Miskin Abdal, eyni zamanda, və-
fatından sonra da Xızır – Şad (Şadman) məqamına yüksələrək, 
İlahidən ölməzlik, həmişə diri qalmaq kəramətləri verilmiş 
Təsəvvüf Şeyxi, Piri, Övliyası kimi, «Ricalül-qeyb» – «Qeyb 
ərəni» Abdalı olaraq, irsi (genetik) varislik əsasında, müqəddəs 
mənəvi, ruhi varisi kimi də hamıdan çox sevdiyi, Allahın hi-
mayəsində olan yeganə nəsil davamçısı olan oğlu Şadmanı və 
onların törəmələrini seçmişdir.

Allahın verdiyi ilham və güc sayəsində, 2005-ci ilin may 
ayında «Səfəvilərin böyük övliyası – Miskin Abdal» kitabı-
mın nəşrindən sonra, özümə mənəvi borc bildiyim, məni daim 
düşündürən, ulu babam Hüseyn Məhəmməd oğlunun daşıdı-
ğı «Miskin» və «Abdal» təxəllüslərinin mənasının dəqiq elmi 
izahının verilməsi üçün tədqiqata başladım. Bununla bağlı 1 
il ərzində çoxsaylı mötəbər mənbələri, əsərləri tədqiq edərək, 
əsasən, Miskin Abdalın təxəllüslərinin mənası, həyat və yara-
dıcılığı, çoxcəhətli fəaliyyəti barədə topladığım məlumatların 
«Miskin Abdal – Qeyb Ərəni, Təsəvvüf Piri» adlı tədqiqat ya-
zısı qismində tərtibatını, Allahın izni ilə, bu gün – 2006-cı ilin 
may ayının 19-da tamamladım. Bu, 1 illik zəhmətimin əsəri olan 
tədqiqat materiallarının, Miskin Abdalın irsinin daha dərindən 
tədqiq edilərək, xalqımıza çatdırılması işində gələcək nəsillər, 
«Abdalşünas» tədqiqatçılar üçün gərəkli töhfə olacağına ümid 
edir və bunu uca Allahdan diləyirəm. 

